
Turissem e sport d’enviern en il Grischun

M En il Grischun vegnivan utilisads
dapi il temp medieval tardiv scarsolas,
gianellas ed ina sort da skis sco uten-
sils da lavur. A I'entschatta dal 19avel
tschientaner gievan ins cun patins sin
ils lais schelads. Il sport d’enviern mo-
dern ha cumenza en ils onns 1850. Il
1869 ha Tavau realisa 'emprim glatsch
artifizial ed il 1880 funda 'emprim club
da patinadi dal Grischun. Dal 1880 da-
tescha 'emprim gieu da curling a San
Murezzan. A partir dal 1890 én suandads
gieus da hockey sin glatsch, organisads da
giasts englais a Tavau, Arosa e San Mu-
rezzan. I1 1921 ¢ vegni funda il Club da
hockey Tavau ch’ha introdudi il sport da
hockey modern en il Grischun.

Enturn il 1860 ha construi Samuel
Hnatek da Segl Maria 'emprima aissa da
naiv. I1 1880 én ids Carl Spengler e Wil-
helm Paulcke cun skis a Tavau, ed il 1893
han fatg Tobias e Johann Branger I'em-
prima tura da skis da Tavau ad Arosa. Ils
emprims clubs da skis ¢n vegnids fun-
dads il 1903 a Tavau ed a San Murezzan,
il 1904 ad Arosa ed a Puntraschigna.
Quests clubs organisavan curs da skis e
cumpetiziuns. A partir dal 1900 én ve-
gnidas organisadas concurrenzas da pass-
lung e dassigl cun skis, il 1908 'emprima
cursa rapidaa San Murezzan. Il Derby da
Parsenn, inizia il 1924, & daventa la con-
currenza da skis la pli enconuschenta en
il Grischun.

Ils dus gieus olimpics d’enviern dal
1928 e dal 1948 a San Murezzan én stads
da grond’impurtanza per il svilup dal
sport d’enviern en il Grischun. Ils spor-
tists da skis grischuns sco David e Nini
Zogg, Anny Riiegg, Walter Prager, Ru-
dolf Rominger, Edi Reinalter, Andreas
Discher ed auters han cuntanschi renum
mundial.

Il Maraton da skis engiadinais, orga-
nisa dapi il 1969, ¢ cun passa 10 000 par-
ticipantas e participants il pli grond eve-
niment da sport en il Grischun.

La schlieusa ¢ sa sviluppada en il
19avel tschientaner d’in vehichel da la-
vur ad in urdain da sport. Il 1879 ¢ ve-
gnida construida sin iniziativa da giasts
englais ina via da scarsolar da Tavau a
Claustra. II 1888/89 han gi lieu las em-
primas cursas da bob en il Cresta-Run a
San Murezzan.

Il sport d’enviern, che pretenda im-
plants ed indrizs da transportadina pli ef-
fizients, ¢ daventa en il decurs dals davos
50 onns il factur il pli impurtant dal tu-
rissem en il Grischun. Kurt Wanner

Telefericas

e funicularas
La construcziun da telefericas ha pro-
movi ed accumpagn permanentamain
il svilup dal turissem en il Grischun.
Enturn il 1900 én vegnids lantschads
plirs projects betg realisads, per exempel
per pendicularas sin la Fuorcla Surlej e
sin il Piz Giiglia (1904). 11 1899 ¢ ve-
gnida construida 'emprima teleferica
dal Grischun, numnadamain la Funicu-
lara Schatzalp a Tavau, il 1907 quella da
Muottas Muragl. Cun la Funiculara
Chantarella-Corviglia ha obtegnl San
Murezzan il 1928 'emprima teleferica
en Svizra, destinada spezialmain al sport

Bolgen/Tavau — I'emprim runal modern en l'istorgia dal turissem d’enviern.

da skis en svilup. 11 1934 han ins avert a
Bolgen/Tavau l'emprim runal «mo-
dern», vul dir cun giuf per duas persu-
nas (premiera mundiala, lunghezza 270
m) ed il 1935 ¢ suandi il runal da Su-
vretta/San Murezzan (800 m). Ils 16 da
december 1945 han ins mess en func-
ziun a Flem-Foppa 'emprima sutgera
accuplabla dal mund ed in’emna pli tard
¢ vegnida averta ina sutgera a Puntra-
schigna-Alp Languard. Enils onns 1950
¢n vegnidas installadas las emprimas
pendicularas e telecabinas en il Gri-
schun. Cun la construcziun dal runal da
la Diavolezza (regiun dal Bernina),
I'emprim runal sin in vadretg da la Sviz-
ra, ¢ vegni pussibilita il 1959 era il ma-
naschi da skis durant ils mais da stad ed
il 1978 han ins messa en funcziun las
emprimas telecabinas per sis persunas
sin il glatscher dal Vorab a Flem.

La davosa staziun da sport d’enviern
moderna, averta tras pendicularas, ¢ ve-
gnida realisada il 1978 en il Samignun. Il
concept turistic da la Confederaziun li-
mitescha dapi alura las pussaivladads da
realisar pendicularas en las muntognas,
tranter auter per proteger la natira. Ins sa
concentrescha sin meglieraziuns tecnicas
e sin novas tecnologias. Premieras tecni-
cas svizras suenter il 1980 én: sutgeras
francadas per trais persunas (Sursaissa,
1981), telecabinas cun ina capacitad da
transport da passa 2000 persunas/ura
(Alp Marguns/Schlarigna-Corviglia/San

Focus «Sport d’enviern» en la versiun stampada dal LIR.

Murezzan, 1984), telecabinas circularas
per 12 persunas (Lags-Curnius, 1989),
cabina a dus plauns (novitad mundiala,
Samignun 1995), sutgera da sis accupla-
bla (Alp Marguns/Schlarigna-Trais
Fluors 1995), pendiculara circulara a
propulsiun directa (pista «FIS» sin la
Corviglia/San Murezzan, 2002), sutgera
cun viertgel da protecziun e stgaudament
dals sezs (Scansinas-Mutta Rodunda/
Lags, 2005).

Lintroducziun da professiuns specifi-
cas cun diplom federal: spezialist da pen-
dicularas 1985, expert dal servetsch da
pistas e da salvament 1992.112005 en ids
tut en tut 20 % dals implants e 28 % da
la quota da participaziun al martgi al
chantun Grischun (suenter il Vallais cun
29 % resp. 33 %). Dumber da persunas
transportadas cun telefericas durant 'en-
viern 2005/06 56,4 miu. (emprima en-
trada) e durant la stad 2006 2,3 milliuns.
Il Grischun dumbrava il 2009 total 162
implants cun concessiun federala, 402
cun concessiun chantunala.

Adolf Collenberg

Carl Spengler

* 30 da zercladur 1860 a Tavau, T 15 da
settember 1937 a Tavau, refurma, da
Tain. Figl dad Alexander. Frar da Lucius.
oo Elisabeth nata Brockmann, vaiva
Richter, da Potsdam, figlia da Carl Hei-
mann, editur. Scola chantunala a Tro-
gen/AR. Studi da medischina a Turitg,
Heidelberg e Strassburg. Dr. med., chi-
rurg e bacteriolog. Scolar ed assistent da
Robert Koch 1892-96, alura directur dal
Sanatori Alexanderhaus a Tavau e per-
scrutaziuns davart la tuberculosa ed il
cancer. Ses preparats d’anticorps ¢n sa
demussads sco eflizients. Spengler, ch’e
sta in dals promoturs dal lieu da sport da
Tavau, ha funda il 1923 il Cup Spengler
per hockey sin glatsch cun la finamira da
reunir puspe en contacts sportivs la giu-
ventetgna da naziuns daventadas inimias
tras 'Emprima Guerra mundiala.

Peter Bollier

Henry Hoek
* 17 da mars 1878 a Tavau, T 20 da no-
vember 1951 a Vaduz, catolic, Ollandais
e Tudestg, a partir dal 1939 da Tavau.
Figl dad Isaac Hermann Jakob, banchier,
e da Mary nata Bulkley, Irlandaisa. o 1)

M. nata Kaltenbach, 2) 1920 Elisabeth
nata Harth. Gimnasi ed, a partir dal
1896, studi da geologia a Friburg e. Br.,
promoziun 1903. Publicaziuns davart
I'intschess da la Plessur, viadi geologic en
I’America dal Sid 1904—05. Piunier da
skis sin il champ teoretic e pratic: cam-
piun da skis da la Germania 1902, pri-
mascensiun d’enviern e cun skis dal Fins-
teraathorn, Monch, Dammastock,
Strahlhorn e Wetterhorn. I1 1908 ha Ho-
ek publitga 'emprim guid da skis dal
mund  («Skifahrten im siidlichen
Schwarzwald»), alura manuals davart I'ir
cun skis per las regiuns da Tavau-Parsenn
e da Planeiras/Lai sco era guids da vian-
dar per la regiun da Tavau, 'Engiadina e
Zermatt. Suenter 'Emprima Guerra
mundiala ha il «scuvrider sportiv da Ta-
vaw publitgd numerusas ovras (temati-
cas, litteraras, liricas) surtut davart il
sport e las muntognas. Il 1934 ha Hoek
transloca a Tavau, il 1949 a Vaduz.
Andrea Weibel

David Zogg
* 18 da december 1902 ad Azmoos
(vischnanca da Wartau/SG), T 26 da fa-
nadur 1977 ad Arosa, refurma, da Grabs/
SG. Figl d’Andereas, electricist, e da Maria
Elisabeth nata Jahn. Frar dals sportists
Nini von Arx-Zogg e Fritz Zogg o Hei-
dy nata Frey. Numna era Vitter Zogg.
Scolas ad Arosa. Electricist, guid da
muntogna e magister da skis. Confunda-
tur dal Club da hockey dad Arosa 1924,
manader da la scola da skis ad Arosa
1939-74. Zogg ¢ sta il skiunz svizzer il
pli renuma en ils onns 1930. 11 1928 ha
el participa al’olimpiada a San Murezzan
en lasparta nordic ed ha fatgen il sigl cun
skis in record svizzer (66,5 m). El & sta sis
giadas campiun svizzer en la cursa rapida
en ils onns 1930 ed ha conquistd nume-
rusas medaglias en cursas e campiunadis
naziunals e mundials. Il 1934 ¢ el daven-
ta a San Murezzan campiun mundial en
la cursa rapida e segund en il slalom ed
en la cumbinaziun. Zogg ha gudagna
tschintg giadas il derby dal Parsenn. Ex-
pediziun en Gronlanda 1931. Cun An-
dré Koch e Fritz Steuri ha el realisa il
1939 la primascensiun dal Dunaghiri/
Himalaja (7066 m), superond qua tras
sco emprims Svizzers suenter Giinther
Oskar Dyrenfurth ina muntogna da
7000 m. Adolf Collenberg

Giovanni Testa
* 31 da fanadur 1903 a Bravuogn, T 18
d’october 1996 a San Murezzan, catolic,
da Clavenna ed Arvigo (dapi il 1947).
Figl da Giovanni Ezio, seller, e da Maria
nata Bazzi. oo Irene nata Carettoni. Pos-
sessur d’in affar da tapezader a San Mu-
rezzan, magister da skis e fundatur da la
scola da skis dal lieu (1929). Curridur al-
pin e nordic cun diplom als Gieus olim-
pics dal 1928 a San Murezzan. 111933 ha
Testa sviluppa, ensemen cun il medi da
Minca Eugen Mathias, ina tecnica spe-
ziala da far stortas cun skis che corre-
spundeva il plitgunsch al moviment na-
tiral dal corp e che dueva diminuir il pri-
vel da grevas ruttadiras da las chommas,
sco quai ch’i capitava quella giada savens
cun ir cun skis en il stil convenziunal. Dal
1967-69 ¢ el sta commember dal Cus-
segl grond dal Grischun per la Partida
populara conservativa e cristiansociala.
Adolf Collenberg

Georg Hasler
* 18 da fanadur 1907 a Wintertur, T 31
da schaner 1985 a Tavau, refurma, da
Wintertur. Figl da Georg, roder, e da
Theresia nata Sallé. o Helen nata Eichen-
berger. Suenter ina furmaziun d’archi-
tect, ha Hisler lavura en il biro d’archi-
tectura da Rudolf Gaberel a Tavau. 1l
1942 ha el surpiglia la direcziun da la so-
cietad da cura da Tavau ch’el ha mana fin
il 1968. El ha contribui a transfurmar
quest vitg d’in lieu da reabilitaziun ad in
center da sport e da vacanzas da cura ed
ha conferi a quel ina reputaziun interna-
ziunala sco center per ils sports sin
glatsch: en sia funcziun da secretari da

I'Uniun internaziunala da patinadi ha
Hisler organisa tranter il 1947 ed il 1975
var 30 campiunadis europeics e mundials
da patinadi artistic e da sveltezza sin il
glatsch da Tavau. Dal 1956-75 hael pre-
sidid ultra da quai la Scola svizra da skis
da Tavau. Andrea Weibel

Peter Kasper
* prim da mars 1911 a Puntraschigna, ¥
26 da mars 1990 a Berna, refurma, da
Claustra, Puntraschigna e San Murez-
zan. Figl da Hans, selvicultur e guid da
muntogna. oo Rita nata Lori. Scola chan-
tunala a Son Gagl, scolaziun commerzia-
la e turistica. Secretari da cura 1945, di-
rectur da cura da San Murezzan 1946—
78. Kasper ha participa decisivamain a la
revitalisaziun da San Murezzan sco lieu
da sport e da bogns da cura suenter la Se-
gunda Guerra mundiala, tranter auter
sco promotur da grondas occurrenzas sco
ils 5avels Gieus olimpics dal 1948 ed il
Campiunadi mundial da ski alpin dal
1974. Sco expert renconuschi ¢ Kasper
std commember directiv da numerusas
instituziuns da sport, turissem e balneo-
logia sin plaun naziunal ed internaziunal.
Autur da numerusas publicaziuns davart
il turissem, la balneologia e I'istorgia lo-
cala (per exempel «Engadin: ein Zipfel
vom Paradies», 1981, ensemen cun H.
Maegerlein). Silvio Margadant

Andreas Dascher
* 9 da zercladur 1927 a Clavadel (vi-
schnanca da Tavau), refurma, da Luzein.
Figl da Hans, stradin, e dad Ursina nata
Discher oo Nerina nata Mottolini, da na-
ziunalitad taliana. Montader da stgauda-
ments cun in'atgna fatschenta a Meilen/
ZH. Siglider cun skis a partir dal 1943.
Discher ¢ st emprim a siglir il 1950 en
ina cumpetiziun internaziunala cun la
bratscha tegnida enavos cunter las chom-
mas. Quest «stil da pesch», scumanda per
in lung temp en cumpetiziuns, sa basava
sin experiments da Reinhard Straumann
dal 1926 e permetteva, grazia ad ina re-
ducziun da la resistenza da I'aria, da siglir
plilunsch. Finil 1950 han ils sigliders ap-
plitga la tecnica cun bratscha schladada.
Discher ¢ daventd nov giadas campiun
svizzer ed ha participd quatter giadas a
gieus olimpics (6avel rang il 1956).
Thomas Gmiir

Roger Staub
* prim da fanadur 1936 ad Arosa, T 30
da zercladur 1974 a Verbier, refurma,
dad Oberrieden ed Arosa. Figl da Jules
Jean, pictur stuccatur, e dad Annita na-
ta Landolth. o Lilo nata Haussener, an-
nunziadra da televisiun. Lemprim, cun
success, giugader da hockey tar 'TEHC
Arosa. Suenter la tripla victoria als cam-
piunadis svizzers da skis alpins dals ju-
niors il 1955 ¢ Staub sa decidi per ina
carriera da skiunz. I1 1956 ha el cuntan-
schi la quarta plazza en la cursa aval a
I'olimpiada, il 1958 ha el gudagna la
medaglia d’argient al Campiunadi
mundial en la cursa aval e mintgamai la
medaglia da bronz en il slalom gigant ed
en la cumbinaziun. A lolimpiada dal
1960 ha el gudagna aur en il slalom gi-
gant. Suenter la fin da sia carriera sco
curridur da skis il 1961 ha el funda
in’atgna scola da skis a Vail (Colorado)
ed ha sviluppa sco commerziant dad ar-
titgels da sport 'uschenumnada chapi-
tscha da Roger Staub. Piunier (ensemen
cun Art Furrer) da acrobatica sin skis.
111974 ¢ el cruda a mort durant in sgol
da test cun in delta. Adolf Collenberg

Lexicon Istoric Retic

Il LIR cumpiglia bundant 3100 arti-
tgels (geografics, tematics, artitgels da
famiglias e biografias) davart istorgia
grischuna/retica e la Rumantschia.
Editura: Fundaziun Lexicon Istoric
Svizzer; versiun online: www.e-lir.ch;
versiun stampada: www.casanova.ch
u en mintga libraria.

Lavertura litterara (a partir dal 1950) - Engiadina, part 2

Cla Biert

* 26 da fanadur 1920 a Scuol, T 19 da
mars 1981 a Sent, refurma, da Scuol.
Figl da Gisep, pur ed ustier, e da Nesa
nata Taisch, da Scuol. e 1953 Angeli-
ca nata Menzel. Seminari scolastic a
Cuira, studi da magister secundar a Tu-
ritg, Losanna e Genevra. Magister a
Ftan 1947-51, Zuoz 1951-56 e Cuira
1956-75. Scriptur realistic impurtant,
trubadur e cabarettist. Sias emprimas
collecziuns da raquints tematiseschan
I’adolescenza, l'erotica e la violenza:
«Pangronds» (1949), «<Amuras» (1965),
«Laina verda» (1957). Actur, cun Men
Rauch e Jon Semadeni, en la gruppa da
teater ambulanta «La Culissa» (1947—
56) e confundatur da 'emprim cabaret
rumantsch «La Panaglia» (1951) e «La
travaglia dal docter Panaglia» (1954).
Lovra principala da Biert, il roman «La
miidada» (1962), tematisescha il mida-
ment rasant d’ina societad purila tradi-
ziunala ad ina societad pluralistica dal
suenterguerra. Las descripziuns minu-
ziusas da la vita dal vitg en tut sia varie-
tad sociala, culturala e linguistica dat al
roman il caracter d’in vast inventari et-
nologic. En il center dal raquint stattan
I'amur tranter il giuven pur Tumasch
Tach e la ritga Danaisa Karin sco era il
conflict intern da Tumasch tranter at-
taschament a la patria ed il desideri da
partir, tranter il vulair manar vinavant
la puraria dals geniturs e 'emigraziun.
Bun’accoglientscha ha chatta il cu-
desch «Fain mani» (1969) che porta il
suttitel «Istorgias per uffants» e che
cumpiglia ina tscherna dals emprims
raquints da Biert. En ses cudesch sin-
optic «Il descendent — Der Nachkom-
me» (1981) s’occupa il narratur-jau da
la figura d’in bab dominant, darar
amuraivel e savens smanatschant. Il cu-
desch «Las fluors dal desert» (1993),
publitgd postum da la famiglia, cun-
tegna istorgias da giuventetgna e ra-
quints da siemis dal relasch litterar da
Biert; questas istorgias mussan che
I'ovra da Biert n’¢ betg mo caracterisa-
da d’in realissem serius e comic, ma-
bain era da l'interess per la simbolica e
la psicologia dal subconscient.

Cla Riatsch

Andri Peer
* 19 da december 1921 a Sent, T 2 da
zercladur 1985 a Winterthur, refurma,
da Sent e Winterthur. Figl da Jon, im-
piega da viafier, e da Silva nata Wieser,
da Tarasp. Frar dad Oscar. e 1949 Eri-
ca nata Studer, figlia da Jakob. Seminar
scolastic a Cuira 1937-41, studi da ro-
manistica a Turitg e Paris a partir dal
1943, dr. fil. 1951 («Beitrige zur Termi-
nologie des Bauernhauses in Graubiin-
den»). Magister gimnasial a Winterthur
1952-83. Peer ¢ sta in impurtant liri-

cher, narratur, dramaticher, essaist e pu-
blicist rumantsch. Tranter il 1946 ed il
1985 ha el publitgh numerusas ovras li-
ricas (per part sinopticas rumantsch-tu-
destg), tranter quellas «Suot I'insaina da
I'archér» (1960), «La terra impromissa»
(1979) ed «Insainas» (1984), ch’han svi-
luppa sut'influenza dala lirica europei-
ca moderna (simbolissem, hermetis-
sem) novas furmas da lirica rumantscha
en vers libers. D’impurtanza tematica-
main centrala per I'ovra da Peer ¢n la
mitologia da la natira e dals perdavants,
la regurdanza ed il siemi sco era eros e la
culpa. Redactur dal Chalender ladin
1946-58. Cla Riatsch

Anna Pitschna Grob-Ganzoni
* 10 da settember 1922 a Schlarigna, ¥
21 da favrer 2009 a Wetzikon/ZH, re-
furmada, da Schlarigna. Figlia da Ro-
bert Corrado Ganzoni e dad Ulrica na-
ta Campell, da Susch. « Ernst Gottlieb
Grob, scolast, da Regensdorf/ZH. Se-
minari scolastic a Cuira, alura magistra
aScuol, Lon e Guarda, a partir dal 1949
domiciliada a Wetzikon. Autura da pro-
sa per uffants (diversas ediziuns d’OSL),
dramatica, gieus auditivs («<Chom da
naiv», 1980), raquints realistics cun ele-
ments da paraulas («Parevlas», 1966) e
d’in roman («Temp scabrus», 1985).
Divers premis, tranter auter il Premi da

Andri Peer e ses temp

en intervistas, recitaziuns da poesias, gieus radiofonics
e critica litterara 1847-1982

Ediziun Annetta Ganzani, BN / ASL

Andri Peer en documents audiovisuals (2008).

clabiert
la mudada

Cla Biert: «La
miidada» (1962).

renconuschientscha dal chantun Gri-
schun 1994. Manfred Gross

Giovannina Brunold[-Clagliina]
*7 da november 1926 ad Ardez, T 23 da
december 2015 a Samedan, refurmada,
dad Ardez e Maladers. Figlia d’Andrea
Clagliina, uffiziant dal circul Sur Tasna,
e da Cathrina nata Mengiardi, dad Ar-
dez. o Georg Brunold, da Maladers.
Scola da dunnas a Cuira, alura scolaziun
commerziala a Ragaz. Secretaria a Basi-
lea. II 1949 & Brunold sa domiciliada a
Samedan, nua ch’ella ha lavura en la fa-
tschenta da ses um. Autura da numeru-
sas poesias, raquints ed istorgias per uf-
fants. Manfred Gross

Robert Luzzi
*12 da fanadur 1927 a Lij, T 1 d’avust
1997 a Liisai, refurma, da Tschlin. Figl
da Gustin, scolast, e da Maria nata Ca-
sper, da Lii. Seminari scolastic a Cuira,
alura magister a Zezras, Thalkirch (Stus-
savgia), Lii/Liisai e Sta. Maria en Val
Miistair. Autur da lirica («Larschélan,
1975; «Flur da Tschirescher», 1978),
prosa («Chasper Siit fa bilantsch», 1986,
publitgada en la Chasa paterna, nr. 105,
1990) e pitschens tocs da teater. Sias
poesias, scrittas en ina lingua simpla e
directa, én inspiradas per gronda part da
la natira. Editur da la «Cronica da Lii-
Lusai». Manfred Gross

Oscar Peer
*23 d’avrigl 1928 a Lavin, T 22 da de-
cember 2013 a Cuira, refurma, da
Sent. Figl da Jon, impiega da viafier, e
da Silva nata Wieser, da Tarasp. Frar
dad Andri. o Monica nata Fopp, da
Flem, figlia da Jakob Ernst, medi. Se-
minari scolastic a Cuira, alura magister
primar a Tschierv e Favugn. Studi da
romanistica a Turitg e Paris, dr. fil
1964 («Der dichterische Ausdruck im
Werke Gian Fontanas»). Magister da
franzos e talian al gimnasi da Winter-
thur (1961-70) ed al Seminari scola-
stic a Cuira (1970-96). Autur dal
«Dicziunari  rumantsch  ladin-tu-
dais-ch» (1962). Lovra litterara volu-
minusa da Peer cuntegna prosa, lirica
e dramatica en rumantsch e tudestg;
pliras ovras én translaziuns en tudestg
(per part realisadas da l'autur sez), ta-
lian e franzos. Peer tematisescha (cun
in tschert pessimissem) las cundiziuns
da viver umanas en societads serradas
ed en ambients divers (per exempel ci-
tad e vitg). El ha obtegni numerus pre-
mis, tranter auter il Premi Schiller
1980 e 1996, il Prix Littéraire Lipp

Luisa Famos

Tutto si rinnova

Zurich 2000 ed il Premi grischun da
cultura 2003. Manfred Gross

Duri Gaudenz
* 15 d’avust 1929 a Zernez, da Scuol.
Figl da Jachen Ulrich, nev da Domenic.
oo Claudia nata Rauch, da Winterthur.
Gimnasia Samedan ed Aschera, studi da
teologia a Turitg, Roma e Basilea 1950~
54. Recepi en la Sinoda grischuna 1955.
Reverenda a Sta. Maria e Valchava en
Val Miistair fin il 1958, a Scuol fin il
1990, aluraa Lavin e Guarda fin il 1994.
Conredactur dal «Chalender ladin»
1959-85 (ensemen cun Tona Schmid).
Autur da poesia e prosa, oravant tut da
raquints ed istorgias curtas. Gaudenz
cultivescha savens las furmas liricas an-
ticas. Numerusas translaziuns da littera-
tura europeica. Manfred Gross

Luisa Famos
* 7 d’avust 1930 a Ramosch, T 28 da
zercladur 1974 a Ramosch, refurmada,
da Ramosch. Figlia da Jon, pur, e dad
Uorschla nata Vonmoos, da Ramosch.
Biadia da Jon Vonmoos. o Jiirg Plinter,
inschigner, da Bubikon/ZH. Furma-
ziun a la magistra primara a Cuira. Sco-
lasta a Sertig, Vna (vischnanca da Ra-
mosch), Guarda, Dietikon/ZH ed Alt-
stitten/SG. Tranter il 1969 ed il 1972 ha
Famos vivi en Honduras e Venezuela, a
partir dal 1972 a Bauen/UR. Ella ha pu-
blitga sia lirica en diversas revistas sut il
pseudonim Flur da Riva; il 1967 ha ella
lascha stampar il raquint «Chom siin fa-
nestrar. Las collecziuns da poesias «Mu-
maints» (1960) ed «Inscunters» (1974)
stattan sut I’ensaina d’ina tradiziun (Bi-
bla, chanzuns popularas) chella ha
transfurma efficaziamain «da l'intern»
cun vers libers ed ina concisa densitad
expressiva. Famos vala sco in’'impurtan-
ta renovatura da la poesia rumantscha.
Cla Riatsch

Jacques Guidon
* 22 da fanadur 1931 a Zernez, refurma,
da Bravuogn e Zernez. Figl da Giachen
Mattias, pur, e da Staschia nata Bezzola,
pura. e 1966 Eva nata Rostetter, dad
Avras. Seminari scolastic a Cuira (paten-
t2il 1951), alura studi da magister secun-
dar a 'Universitad da Turitg fin il 1954,
magister a Puntraschigna, Zuoz e Zernez
1954-84. Collavuratur regiunal dala Lia
Rumantscha 1984-94. Pictur e scriptur
rumantsch enconuschent. Sia pictura po
vegnir attribuida a 'expressiunissem ab-
stract. Ultra da maletgs d’inspiraziun li-
bra ha el realisa picturas da paraid, illu-

straziuns e caricaturas («Pennarias»,

Poesie

La lirica da Luisa
Famos é vegnida
translatada en nume-
rusas linguas.

2001; «Figuras», 2004). Lovra litterara
cumpiglia dramas («Uiral», 1991; «Zis-
ca», 2001), raquints («Raquints», 1989;
«Bras-cher», 1996), satiras e gieus festivs
(«La svouta», 1999; «La fuschella»,
2002). Confundatur (1971) e redactur
da la revista satirica «Il Chardun». Premi
grischun da cultura 2006.  Leza Dosch

Jon Nuotcla

*15 daschaner 1934 a Favugn, refurma,
da Fran. Figl da Steivan e da Frieda na-
ta Schellenberg, da Winterthur. .o Ma-
rianne nata Michael, da Vargistagn. Sco-
la primara a Fran, Seminari scolastic a
Cuira, studi da magister secundar (fil.
II) e da biologia a Turitg 1963-68, dr.
fil. II. Magister a la Scola chantunala a
Cuira 1970-99. Autur (pseudonim: Jon
Niivlitsch) da prosa («l sunteri da na-
nins» e «L6v dal ravarenda», 1986; «Il
tunnel», 1991; «Istorgias = Geschich-
ten», 2001 e.a.), da gieus auditivs e tocs
da teater («Teater a Chatratsch», 1991;
«Chalavaina-Chalavaira», 1999, e.a.).

Adolf Collenberg

Tanter di e not

Oscar Peer

Oscar Peer: «Tanter di e not» (1993).

Origin e svilup da las organisaziuns d’agid social

H Avant la realisaziun d’ina veritabla
politica sociala en il 20avel tschienta-
ner (cassas publicas) eran las organi-
saziuns d'agid social ina furma da pro-
vediment voluntar e collectiv en cas da
perdita da gudogn, malsogna, accident,
invaliditad udischoccupaziun. I satrac-
ta qua da cassas d'agid e da fonds da
sustegn, fundads sin il princip da reci-
procitad. Da questas organisaziuns ed
uniuns &n sa sviluppadas pli tard las segi-
ranzas socialas publicas. In succurs insti-
tuziunalisa che surpassava 'agid tranter
vischins, usita en las societads tradiziuna-
las e las ovras da misericordia, vegniva ac-
cordagiaen il temp medieval ed en il temp
modern tempriv tras activitads caritativas
ecclesiasticas en il rom da fundaziuns,
ospitals ed ospizis. Ils Artitgels da Glion
dal 1524 € 1526 obligavan las vischnancas
d’assister als paupers. Intgins vischinadis
disponivan da fonds da spendas e posse-
devan ina chasa da paupers (per exempel
Cuira e Trun), I'agid social organisa era
dentant en general en in nausch stadi.

La plipart da las vischnancas ha funda
pir en il 19avel tschientaner fonds da pau-
pers degns da vegnir menziunads. Percun-
ter devi adina puspé collectas punctualas
per mitigiar miserias e per superar cata-
strofas da la natira sco inundaziuns, lavi-
nas e bovas. En tals cas prelevavan ils cu-
mins ina taglia speziala sin possess da gia-
schom. Enturn il 1530 ¢ attestada a Cui-
ra ina societad d’assistenza. Suenter il
1830 ¢ il dumber da quellas saugmenta
cuntinuadamain ed ha cuntanschi sia cul-
minaziun en ils decennis suandants. Per
mancanza d’ina industrialisaziun n’enco-
nuscheva il chantun Grischun nagin pro-
letariat industrial, ses problem eran ils
paupers en las vischnancas temporarmain
numerus.

11 1890 ¢ la Constituziun federala ve-
gnida cumplettada cun lartitgel 34 bis
che preveseva la fundaziun d’ina assicu-
ranza da malsauns ed accidents e che con-
cediva a la Confederaziun la cumpetenza
da declerar obligatorica 'adesiun a quella.
Quai ha chaschuna la reuniun respectiva-
main la cooperaziun pli stretga dad orga-
nisaziuns (confessiunalas) d’assistenza so-
ciala. I1 1901 eran reunidas pliras ovras ca-
tolicas en la Caritas. Entaifer la baselgia re-
furmada ¢ vegnida instituida il 1946, sper
las organisaziuns localas da la missiun in-
terna (diaconia) existentas dapi il 19avel
tschientaner, 'Ovra d’agid da las baselgias
evangelicas svizras (tudestg HEKS).

Fin la mesadad dal 20avel tschientaner
era lactivitad dad organisaziuns svizras
d’agid social — cun excepziun da las socie-
tads missiunaras — orientada prevalenta-
main a persunas basegnusas en 'agen pa-
jais, quai ch’é sa manifestd en la fundaziun
dal Succurs svizzer d’enviern (1936) e da
I'Agid svizzer per la muntogna (1943).
Suenter 'approvaziun dala Lex Forrer tras
il pievel svizzer il 1912 (lescha davart la
fundaziun d’ina assicuranza da malsauns
ed accidents), ha cumenza per las organi-
saziuns d’agid social ina nova era. Las in-
stituziuns da I'Assicuranza d’invaliditad
(1925), I'Assicuranza cunter la dischoccu-
paziun (1947) e I'’Assicuranza per vegls e
survivents (1949) han limita il champ
d’operusitad da las organisaziuns d’agid
social e lur dumber ¢ sa diminui ferma-
main gia suenter Emprima Guerra
mundiala. Las organisaziuns d’agid social
restantas én sa midadas profundamain sut
squitsch da la Confederaziun e da las so-
cietads d’assicuranzas concurrentas.

Organisaziuns privatas (selecziun)

Sut l'influenza dals patriots ha la Societad
bibliotecara, fundada il 1778, constitui ina
chasa da paupers a Cuira; dal 1808-50 ha
existl ina cassa da spargn privata per il Gri-
schun; il 1836 ¢ vegnida fundada la Chasa
da succurs Foral a Cuira (averta il 1837; in-
iziant: Paul Kind), il 1837 ina chasa da suc-
curs ad Aschera (seminari; fundatur: Peter
Flury), il 1838 il Biindnerischer Hiilfsver-
ein fiir arme Knaben, die ein Handwerk er-
lernen wollen (fundatur: Leonhard Herold,
sustegni dal Chantun a partir dal 1845), il
1841 la Chasa da paupers e d’educaziun

Placat da votaziun per I'emprim project d’ina assicuranza per vegls e survivents (1931).

Plankis a Cuira (averta il 1845 sin iniziati-
va da la Johann Peter Hosang’sche Kanto-
nal-Armenstiftung), il 1850 la Societad per
lafurmaziun professiunala da mattas povras
a Cuira, il 1858 il Biindnerischer Hiilfsver-
ein fiir arme Taubstumme (societad inter-
confessiunala), il 1882 ina colonia da va-
canzas a Lai/Valbella (fundatura: la magi-
straglia da Cuira cun il sustegn dal decan
Luzius Herold), il 1892 'Uniun grischuna
per il succurs ad orfens (fundaturs: master-
gnants da lingua tudestga), il 1897 'Ovra
caritativa serafica per il chantun Grischun
(ovra per uffants negligids, senza patria e
periclitads, sustegnida dal Chantun), il
1899 la Chasa per uffants debels da spiert,
il 1916 la Chasa d’uffants Dieu gida a Fa-
vugn (fundatur: Emil Rupflin).

Organisaziuns publicas

Il 1844 ¢ vegnida fundada la Chasa d’or-
fens da la citad da Cuira, il 1847 la Socie-
tad d’utilitad publica, il 1909 la Cumissiun
grischuna per la protecziun dad uffants e
dunnas a Cuira (fundatura: Societad per il
bainstar public, constituida a Tavau il
1913), il 1912 la Pro Juventute (crititgada
pervi da sia acziun problematica, organisa-
dasut il num «Uffants da la via», ch’ha per-
tutga fermamain il Grischun), il 1917 la
Pro Senectute, il 1920 la Pro Infirmis.

Organisaziuns ecclesiasticas
Il 1852 ¢ vegnida fundada la Chasa da
paupers Lowenberg a Schluein (fundatur:
Pader Teodosius Florentini), il 1849 la So-
cietad da dunnas a Cuira, il 1854 il Fiinf-
rappenverein a Cuira, il 1855 la Societad
da povers a Cuira, il 1859 la Societad
d’agid per surdmits paupers (fundaturs:
commembers da la Sinoda da Cuira).
Adolf Collenberg

Instituts d’educaziun
Instituziuns per part privatas e pauc regla-
mentadas da vart dal stadi che soccupan
a moda collectiva ed a I'exteriur da I'am-
bient famigliar da 'educaziun dad uffants
e giuvenils periclitads e delinquents. Ils in-
stituts d’educaziun offran als cussedents
per in temp limitd u illimit in spazi da vi-
ver structur cun persunal spezialisa tenor
criteris pedagogics, sche las famiglias na
pon betg u betg pli garantir il bainstar u
satisfar als basegns pedagogics e terapeu-

tics da lur uffants. D’in punct da vista so-
cio-istoric derivan quels instituts da lospi-
tal medieval ch’ha servi fin viaden il 18avel
tschientaner da ricover per paupers e mal-
sauns, da chasa d’educaziun e correcziun
sco era da praschun d’inquisiziun. En il
19avel tschientaner vegnivan els era num-
nads chasas da salvament (Foral, Cuira,
avert il 1837), chasas d’orfens (Cuira,
1844) u chasas da paupers (Plankis, Cui-
ra, avert il 1845). Els selecziunavan lur in-
quilins tenor la vegliadetgna, il stadi da sa-
nadad, il basegn da tgira u il grad da «nor-
malitad» u da divergenza sociala.
Sutl'influenza da las refurmas pedago-
gicas, dals moviments da giuvenils e lavu-
rers e dal moviment studentic dal 1968 &
naschida ina gronda varietad d’internats u
semi-internats per cas psichiatrics, handi-
capads u cas socials, renconuschids dal sta-
di e destinads a la giuventetgna: dimoras
per uffants, scolars e giuvenils, instituts
d’observaziun e da terapia, dimoras tran-
sitoricas, famiglias grondas pedagogic-cu-
rativas e cuminanzas d’abitar sociopeda-
gogicas. D’in punct da vista giuridic sa ba-
san ils instituts d’educaziun a medem
temp sin il dretg da famiglia e da scola, il
dretg social, il dretg d’assistenza a la giu-
ventetgna, il dretg penal per giuvenils ed
il dretg da furmaziun professiunala. In uf-
fant u in giuvenil periclita po vegnir plaz-
z3 en in institut sin giavisch expressiv dals
geniturs, sin pressiun da l'autoritad tute-
lara (mesira da dretg civil) u sin proposta
dala scola u da la giurisdicziun penala per
giuvenils (mesira da dretg public). Il Gri-
schun dispona sulettamain da scolas spe-
zialas, tut ils auters cas ston vegnir tractads
ordaifer il Chantun. Hannes Tanner

Societad d'utilitad publica
dal Grischun
Fundada il favrer 1847 a Cuira da Peter
Conradin von Planta sco secziun da la So-
cietad d’utilitad publica svizra. Ella sa fi-
nanziava surtut tras donaziuns privatas e le-
gats (per part da passa 1 miu. frs). Sia fina-
miraeral'introducziun ed il mantegniment
dal'industria da chasa per cumbatter il pau-
perissem: tessaria dalauna e da ponn, lavurs
da chanastrer e da stgaina. Il 1850 era a la
Societad d’utilitad publica dal Grischun
preschenta en 22 vischnancas, tranter auter
aVaz Suted a Val. En quel temp vegniva el-

la mobilisada oravant tut da ses confunda-
tur Teodosius Florentini. Il naufragi dal'in-
dustrialisaziun en il Grischun ha prest sfur-
z3 ella da limitar sias activitads a 'agid en
cas da catastrofas (fieu, aua, terratrembels),
ala scolaziun da giuvenils e da creschids (re-
ferats, bibliotecas popularas) ed a la funda-
ziun d’uniuns (gimnastica, chant). Com-
members: 1850-80 47-52; 1891 340;
1930 1263; 1945 837.

Gist usch¢ impurtant sco I'agid direct
¢n stadas, surtut a partir dal 1860, l'in-
fluenza da la societad sco forum da discus-
siun per ils problems dal temp (economia,
politica sociala), sia lavur da sensibilisa-
ziun da la publicitad e sia lavur prelimina-
ra per la legislativa e executiva. Ina part
considerabla da ses commembers deriva-
va, surtut dapi ils onns 1880, dal'elita po-
litica, ecclesiastica e culturala. La Societad
d’utilitad publica dal Grischun ha prepa-
ra la basa spiertala e — grazia a gronds le-
gats — era quella materiala per la statistica
chantunala, per ils ospitals chantunals e
regiunals (Hermann Herold, Anton Ca-
donau, Christian Lorenz Allemann, Anna
von Planta e.a.) e per la scolaziun da las
dunnas. Ella ha pero era presta bler per ils
marginals: per orfens, praschuniers, mal-
sauns da spiert (per exempel Riolta) ed uf-
fants debels da spiert (Donaziun dunna
Maria Christina Berger a Masans), per al-
coholichers (Chasa populara retica),
tschorvs (legat Franziska Beck) ed em-
prendists (Biblioteca populara chantuna-
la; Friedrich Pieth). La Societad d’utilitad
publica dal Grischun ha cuntanschi ses ze-
nit en ils onns 1900-30. Dapi ils onns
1970 sustegna ella era finanzialmain per-
sunas en situaziuns da basegn che crodan
tras la rait sociala. Adolf Collenberg

Assicuranza da malsauns

11 1813 ¢ documentada a Cuira in’assicu-
ranza da malsauns per miradurs, il 1819
ina Allgemeine Gesellen-Krankenkasse. I
suondan Tusaun il 1841, la Curt episco-
palaa Cuira il 1842, Glion il 1852 ¢ Cui-
ra (citad) il 1853. II 1900 ha il suveran
svizzer (e grischun) refusa in obligatori fe-
deral per in‘assicuranza da malsauns (Lex
Forrer). 11 1902 én s'unidas 27 assicuran-
zas a 'Uniun chantunala da las cassas da
malsauns dal Grischun. Fin il 1912 existi-
van be uniuns d’agid e da sustegn sin ba-
sa privata e mo 4,2 % dala populaziun era
segirada.

Suenter la votaziun federala dal 1911
pertutgond I'Assicuranza da malsauns (ac-
ceptada era dal Grischun) 'ha il Grischun
declera obligatorica. Lonn 1921 eran se-
girads 61 % da la populaziun, il 1952
94%. Dal 1923 datescha la lescha grischu-
na d’assicuranzas en cas da malsogna, ma-
ternitad e mort, purtada da las cassas ali-
mentadas per part da contribuziuns chan-
tunalas e federalas. Il 1964 ¢ la lescha fe-
derala dal 1911 vegnida revedida. La le-
scha chantunala davart I’Assicuranza da
malsauns datescha dal 1995 e sa basa sin
la lescha federala davart I’Assicuranza da
malsauns e d’accidents dal 1994.

Adolf Collenberg

Assicuranza d'invaliditad (Al)
Ultra da rentas accordadas a persunas in-
ablas da lavurar en consequenza d’impe-
diments corporals e spiertals da naschien-
tscha, tras malsognas u accidents dat 'As-
sicuranza d’invaliditad era contribuziuns
per mesiras d’integraziun medicinalas, pe-
dagogicas u professiunalas. Per tschorvs,
impedids d’udida u da spiert devi institu-
ziuns da provediment che cooperavan da-
pi il 1920 en la Pro Infirmis. Suenter l'in-
troducziun da I'Assicuranza per vegls e
survivents én saugmentads ils postulats
per in'Assicuranza d’invaliditad. 11 1955
han la PS e la PdL inoltra iniziativas cor-
respundentas e gia il 1 da schaner 1960 ha
I'Assicuranza d’invaliditad pudi entrar en
vigur. Ella ¢ colliada fermamain cun I'As-
sicuranza per vegls e survivents sin il plaun
material ed organisatoric. Revisiuns auto-
nomas: 1967, 1986, 1991 e 2003.

LAssicuranza d’invaliditad metta 'ac-
cent sin I'integraziun en la vita professiu-
nala; la plipart dals daners vegn dentant

impundida per las rentas. Las entradas da
IAssicuranza d’invaliditad provegnan da
subvenziuns federalas e chantunalas sco
era da contribuziuns dals assicurads e pa-
truns. Questas contribuziuns, fixadas
I'emprim a 0,4 % dal salari, han subi plirs
augments e correspundan dapi il 1995 a
1,4% dal salari. En consequenza da la re-
furma da 'armada dal 1995 ¢n vegnidas
transferidas al’Assicuranza d’invaliditad il
1998 2,2 mia. frs da la reserva da chapital
da la Cassa da cumpensaziun dal gudogn.

Bernard Degen

Assicuranza per

vegls e survivents (AVS)
Fin a la creaziun dal’Assicuranza per vegls
e survivents era la prevenziun per la ve-
gliadetgna ina chaussa privata en il Gri-
schun. Organisaziuns d’utilitad publica
prestavan per part agid material sin basa
solidarica. Dapi il 1865 én documentadas
era en il Grischun societads d’agid vicen-
daivel che administravan deposits da
spargn privats per la vegliadetgna, funda-
ziuns e fonds d’agid. La plipart da questas
societads, ch’han precedi las cassas da pen-
siun privatas odiernas, én vegnidas funda-
das suenter "Emprima Guerra mundiala.
111925 eran assicuradas en Svizra 262 440
persunas en 1221 cassas da pensiun. In’as-
sicuranza obligatorica per la vegliadetgna
avevan mo ils chantuns Glaruna (1916),
Appenzell Dador (1925) e Basilea-Citad
(1932), ina facultativa Neuchatel (1898)
ed il Vad (1907).

111919 ha il Cussegl federal engascha
ina cumissiun da s'occupar da l'assicuran-
za per la vegliadetgna. 11 1917/18 hala So-
cietad svizra d’utilitad publica constitul
ina Fundaziun perlavegliadetgna. I1 1925
ha il suveran svizzer obliga la Confedera-
ziun da stgaffir la basa per in’Assicuranza
per vegls e survivents ed in'Assicuranza
d’invaliditad. Il 1931 ha il pievel refusa
Iemprim project da lescha. Ina midada
fundamentala & succedida il 1934 tras
in'ordinaziun federala davart la distribu-
ziun dalas subvenziuns federalas per vegls,
vaivas ed orfens als chantuns: ils 7 miu. frs
concedids als chantuns han remplazza la
Fundaziun perlavegliadetgna (mantegni-
da anc per cas d’'urgenza). Il 1939 ha il
Cussegl federal decidi ina cumpensaziun
da la perdita da gudogn per la schuldada,
finanziada tras ils dus pertschients da la
paja, consegnads mintgamai dals patruns
e dals emploiads sco era tras ina contribu-
ziun da la Confederaziun. Cassas da cum-
pensaziun administravan quests daners.

11 1942 ha in comité d’emploiads, da
represchentants d’associaziuns sindicalas,
da la PS e da la PLD inoltra in’iniziativa
per midar I'urden da cumpensaziun ver-
tent en in’Assicuranza per vegls e survi-
vents. Ils mastergnants, ils purs, ils cato-
lics ed ils patruns na faschevan betg part
da quel comité. Il rapport da la cumissiun
d’experts dal mars 1945 postulava ina ve-
gliadetgna da renta da 65 onns, rentas gra-
duadas, cassas da cumpensaziun ed ina fi-
nanziaziun tras pertschients da la paja. Il
november 1946 han omaduas chombras
federalas approva cun gronda maioritad
ina lescha correspundenta. Liberals da
dretga, sustegnids d’emploiads e da gre-
mis catolic-conservativs (senza ils cristian-
socials) han prendi il referendum. Ils 7 da
fanadur 1947 ¢ quel vegni refus cun 80
% dalasvuschs, en il Grischun cun 23 397
cunter 5 891 vuschs (oravant tut catoli-
cas). Il prim da schaner 1948 ¢ I'Assicu-
ranza per vegls e survivents entrada en vi-
gur. Fin il 2004 ¢ ella vegnida revedida 10
giadas. Bernard Degen

Istorgia economica dal Grischun

Part 1: Dal temp preistoric a la Republica da las Trais Lias

B Leconomia grischuna e sa svilup-
padadavegl ennasinil plaunlocal, re-
giunal e continental. Sin il plaun local
predominava I'economia purila autar-
ca, sin quel regiunal vegniva vendi
quai che vanzava e cumpra quai che
mancava e sin il plaun continental sa
splegava il transit, I'import e I'export
sco era I'emigraziun stagiunala e tem-
porara da forzas da lavur e da schul-
dads.

Temp preistoric

Las enconuschientschas davart I'econo-
mia dal temp preistoric én rudimentaras.
Enconuschentas én numerusas colonias
e lieus da lavur dal temp neolitic (ca.
5500-2200 a.C.) che sa concentreschan
surtut en las vals situadas pli bass ed en
las regiuns da transit. A Cuira (areal
Ackermann) ed a Castaneda han ins
chatta fastizs d’ina agricultura cun arader
dal temp neolitic. Ina colonisaziun in-
tensiva dal Grischun ¢ succedida pir en il
temp da bronz (ca. 2200-800 a.C.); ella
steva apparentamain en connex cun la
tschertga da giaschaments d’arom.

Cumbain ck’ils abitants da las Alps dal
temp da bronz vivevan oravant tut da
lagricultura e da I'allevament da muvel,
sa laschan cumprovar era 'explotaziun
d’arom (tranter auter per il Surmeir,
I'Engiadin’Ota e la Lumnezia) ed in
commerzi sur ils pass alpins. La chatscha
na giugava betg pli ina gronda rolla en il
temp da bronz. En il temp da fier ha cu-
menza a flurir 'economia monetara, il
commerzi da barat ¢ dentant vegni sub-
stitul en il Grischun mo plaunsieu tras il
commerzi en valutas.

Temp roman

En 'emprim temp imperial e particular-
main en l'antica tardiva han existi stre-
tgas colliaziuns cun 'Italia dal Nord. Da
lemprim fin il terz tschientaner én
sorientadas las vals alpinas dal nord, sco
il rest da la Rezia Occidentala, pli ferm
vers las provinzas romanas dal nordvest,
quai che resorta tranter auter da la Terra
Sigillata (vaschella) importada. Ina basa
existenziala purschevan vinavant las re-
sursas mineralas (en il temp roman ora-
vant tut il fier, ma era il cristal ed il crap
da lavetsch) sco era 'economia da trans-
port, la pasculaziun, 'economia foresta-
la e l'agricultura.

Tenor ils chats eran la gronda part da
las vals alpinas grischunas abitadas gia
avant lur conquista per propi. Contacts
cun ['Ttalia én attestads, cumbain mo
sporadicamain, era al nord da las Alps,
per exempel tras las munaidas padanas
chattadas a Cunter en Surmeir e tras fina
vaschella d’import scuverta a Cuira. La
posiziun da Cuira era tipica per citads ro-
manas: da qua manavan las vias sur ils
differents pass grischuns e da qua parti-
van probablamain era las navs sin il Rain
vers il nord. Ils bogns, il martg3, las cha-
sas da commerzi, ils albierts, ils tipics edi-
fizis lunghents cun lur locals d’artisanadi
e d’abitar sco era imports documente-
schan la funcziun da center da la citad da
Cuira.

Temp curretic
Leconomia retica dal 6avel fin il 15avel
tschientaner cumpigliava ils quatter suan-
dants secturs principals: I'agricultura, 'ex-
plotaziun da materias primas, ils products
da mastergnanza, il traffic da martganzia

Via da sauma sur il Pass dal Bernina.

ed il transit. Lagricultura aveva da s’adat-
tar al clima ed a la topografia da las Alps.
La cultivaziun da graun, vin e pumicultu-
ra era liada a regiuns climaticamain favu-
raivlas, entant che I'allevament da muvel
cun la producziun da latg, chaschiel e
charn vegniva pratitgada fin ad autezzas
enturn 2500 m. Lorticultura e 'economia
da rimnar (inclus la chatscha e la pestga)
cumplettavan la producziun agricula.
Quella na pudeva numnadamain gia en il
temp autmedieval betg cuvrir entir ba-
segn dal pajais. Limport da martganzia era
indispensabel e cumpigliava graun, vin e
sal. Lexport ¢ sta pussaivel sin il champ da
lallevament da muvel.

Enil sectur dalas materias primas pre-
dominava I'explotaziun da fier (Bernina,
Valragn, Surmeir), explotd vegniva den-
tant era argient, per exempel en la Val
S-charl. Impurtants eran ultra da quai il
tagl da laina sco era I'explotaziun e ela-
vuraziun dal crap da lavetsch. Manaschis
d’artisanat eran sa stabilids oravant tut en
las citads (Cuira) e lung las rutas da tran-
sit. La vendita succediva per part tras ils
martgads ch’avevan lieu ils dis firads en
las singulas vals.

Il craffic da transit sa splegava en il
temp medieval sin pliras axas, da las qua-
las la ruta dal Set, controllada a partir dal
10avel tschientaner tras I'uvestg da Cui-
ra, era la pli impurtanta. Corganisaziun
e Paccumpagnament da quel eran I'in-
cumbensa da la servitid episcopala e da
las corporaziuns da berniers. Uintegra-
ziun surregiunala da la Rezia en il barat
da martganzia en svilup sa reflectescha en
las munaidas chattadas, tranter las qualas
prevalan quellas battidas en la Lumbar-
dia ed en la Germania dal Sid, cumbain
che I'uvestg da Cuira possedeva in‘atgna
zecca.

Temp republican

(16avel-18avel tschientaner)
Fin viaden il 19avel tschientaner vegniva
pratitgd en las Trais Lias oravant tut
lagricultura. In'impurtanta activitad ac-
cessorica lung ils passadis tras las Alps
furmava il transport da martganzia ac-
cumpagna d’in commerzi cun [exteriur.
Lexplotaziun da minerals ed il commer-
zi da laina (era export) eran derasads era
en questa epoca. La vita economica sa
splegava surtut entaifer las vischnancas
ed ils vischinadis che possedevan las re-
gaglias a partir dal 1524 ¢ 1526 (Artitgels
da Glion) e che pudevan relaschar en
atgna autonomia prescripziuns e fixar ta-
xas. Il Stadi da las Trais Lias s'occupava
pauc da 'economia, el s'engaschava perod
en il rom da la politica da I'exteriur per
in levgiament dal commerzi e per in pro-
vediment segir.

Cun la dissoluziun dal domini feudal
en il temp medieval tardiv én sa midadas
las cundiziuns en lagricultura: il pur,
che operava e produciva pli libramain,
ha cumenza a meglierar il funs (tranter
auter cun agid da I'arader, da la fautsch
e d’indrizs da sauar), augmentond qua
tras la racolta. La furma d’economia la
pli derasada ¢ restd il manaschi mixt.
Lexpansiun da l'allevament da muvel
basegnava in‘extensiun massiva da las
pastgiras e da las alps. La producziun al-
pestra serviva oravant tut al provediment
intern; I'Engiadin’Ota produciva den-
tant gia enturn il 1520 chaschiel grass
per 'exportaziun. La pumicultura e la
viticultura en la Tumleastga ed en la Val
dal Rain sco era ils guauds da chasta-
gners e las vignas en las vals dal sid han
procura per ina tscherta varietad en re-
giuns pli bassas.

Lartisanat rural serviva en emprima
lingia al basegn local ed ils mastergnants
spezialisads eran ambulants. Prescrip-
ziuns concernent ils pretschs ed il paja-
ment (usitadamain en natiralias) han gi
per consequenza ch’ils mastergnants ru-
rals &n restads plitost paupers. Tuttina én
attestads era sin la champagna fravis
d’art e scrinaris ch’han gi success e cun-
tanschi renum surregiunal, sco per
exempel ils fravis d’art Laim ad Alvagni.
Il mastergn organisi en mastergnanzas ¢
setabli mo a Cuira (a partir dal 1465).
Las prescripziuns (prohibitivamain) se-
veras han impedi la domiciliaziun da
novs manaschis u da manaschis pli

MALETG DAL 18AVEL TSCHIENTANER

gronds. En il 18avel tschientaner han
aristocrats avert sin la champagna intgi-
nas manufacturas, oravant tut filantarias
da mangola e da saida che vegnivan ma-
nadas per part tenor il sistem d’ediziun
(per exempel a Tschupegna). Bleras da
questas fundaziuns n’¢n dentant betg sa
mantegnidas ditg.

Lexplotaziun da numerus minerals
da fier ¢ attestada a partir dal 1200 (da
quel onn datescha I'emprima affittaziun
d’ina avaina da metal en il Puschlav) fin
viaden il 19avel tschientaner en tut las
regiuns dal Grischun. A Tavau, a Scuol
ed en la Val Schons vegniva explota tem-
porarmain era argient. Centers pli
gronds d’elavuraziun da fier e metals
nunferrads sa chattavan a Filisur ed a
Bellaluna (vischnanca da Filisur), pli
tard a Seglias ed en la Val Schons.

Ils pass grischuns colliavan 'Europa
dal Nord cun I'Ttalia ed eran, cumbain
ch’els stevan en la sumbriva dal Brenner
e dal Gottard, da grond’impurtanza stra-
tegica ed economica. Suenter ch’il Set ¢
vegni rendi charrabel a la fin dal 14avel
tschientaner, han las vischnancas parti-
cipadas avert il 1473 la via tras la Viama-
la. Las vischnancas a la Via Sut (Spleia,
San Bernardin) e quellas a la Via Sura
vers ils pass dal Giiglia e dal Set én sa reu-
nidas gia baud en sis respectivamain
quatter associaziuns corporativas da
transport (ils ports) ch’avevan, sin fun-
dament da lur monopol da transport, da
procurar per il mantegniment da lur
tschancuns da via. Cun quai che la mar-

tganzia stueva vegnir chargiada mintga-
mai als cunfins dals ports sin ils animals
dasauma da la corporaziun vischina, du-
rava il transport tut en tut plitost ditg.
Eveniments politics u economics ave-
van suttamess la quantitad dals bains da
transit a grondas fluctuaziuns: enturn il
1600 ha quella cuntanschi sia culmina-
ziun cun ca. 14 000 saumas per crudar
durant la Guerra da trent’onns ad in
dieschavel; cun la construcziun da la Via
commerziala a la fin dal 18avel tschien-
taner ¢ ella alura puspe creschida a passa
10 000 saumas. Las entradas da dazis,
pedagis e pajas da viturins sco era autras
entradas dal traffic da transit han fatg da
quel la segund gronda funtauna d’entra-
das da'economia publica dal Grischun.
Il commerzi ¢ sa sviluppa a moda pa-
rallela cun il traffic da martganzia. Cun-
quai che mintga burgais (bundsmann)
da las Trais Lias pudeva far libramain
commerzi, vegnivi baratta gia baud —
oravant tut al sid (Ligiaun, Tiraun,
Vnuost) — paintg e muvel sitg per graun,
sal u vin. Dasperas existiva era in com-
merzi professiunal da sal, vin e ris. Piren
il temp modern tempriv ha Milaun rem-
plazza Turitg sco furnitur principal da
graun al Grischun. Ris era oravant tut
ina martganzia da transit. Sal survegni-
van las Trais Lias dad Alla en il Tirol e da
Reichenhall en Baviera, entant ch’il sal
marin venezian era, per motivs da quali-
tad, pauc derasa. Cun agid da mesiras le-
galas e da controllas severas dals pretschs
e tras il possess da terren da famiglias do-
minantas en las Terras subditas vegniva
garantida la controlla dal vin da la Vu-
clina. Fieras (ca. 50 a la fin dal 18avel
tschientaner) cumplettavan ils martgads
da 'emna e servivan 'atun a la vendita
da muvel. Chasas da commerzi én na-
schidas oravant tut en il 18avel tschien-
taner lung las vias da transit, per exem-
pel a Glion, Tavau, Cuira (ils Baviers
e.a.) ed a Tusaun (ils Rosenrolls).
In'impurtanta funtauna d’entradas
én stads ils servetschs mercenars. Las
campagnas militaras en I'Tralia (16avel
tschientaner), la Guerra da trent'onns
(17avel tschientaner) ed ils cumbats per
I'equiliber politic en 'Europa (18avel
tschientaner) occupavan il medem mu-
ment fin ca. 10 000 mercenaris gri-
schuns. Per l'aristocrazia eran las cum-
pagnias da mercenaris ina fatschenta lu-
crativa, cumbain fitg speculativa. Per ils
schuldads engaschads perd furmava il
servetsch mercenar, collid per ordinari
cun ina gronda ristga ed in pitschen gu-
dogn, savens ina necessitad economica.
Il refluss da daners dals emigrants civils
en 'economia grischuna n’¢ betg quan-
tificgabel (studis specifics mancan), el ¢
dentant sta senza dubi da grond’impur-
tanza per 'Engiadina.  Adolf Collenberg

L'explotaziun da fier & per part sa mantegnida fin en il 19avel tschientaner.

Profets dal temp nov ed amis da la tradiziun

Lingua e litteratura rumantscha a la sava dal 18avel al 19avel tschientaner

B A partirdal 1750 én sa derasadas las
ideas da [l'illuminissem er en l'in-
tschess rumantsch. 1l plevon Mattli
Conrad ha intima il 1784 ils patriots en
sias «Novas canzuns spiritualas [...]»
d’amar la patria cun fiduzia cristiana e
da promover il bain general. Il pader
Placidus a Spescha ha pretendiinalin-
gua da scrittira cuminaivla per la «na-
ziun» rumantscha. Il poet politic Gieri
Antoni Vieli steva tranter las partidas, el
¢ dentant vegni deporta il 1799, ensemen
cun Mattli Conrad e Placi a Spescha, dals
Austriacs sco partisan «franzos». Sco ade-
rent da la Veglia Republica da las Trais
Lias ¢n sa profilads surtut dus landreh-
ters, ils poets politics e translaturs da dra-
mas Gion Teodor de Castelberg e Pieder
Antoni de Latour.

Basilius Veit
* 1738 ad Isny (Allgiu), ¥ 13 da novem-
ber 1806 a Mustér. Pader da la claustra
benedictina da Mustér. Primizia 1762.
Engascha en quasi tut ils uffizis claustrals.
Autur da la «Nova grammatica ramon-
scha e tudeschgia u cuort e fundamental
entruidament tier il lungaig tudeschg»
(1771) e da la «Grammatica ramonscha
per emprender il lungaig tudeschg [...]»
(1805), omaduas stampadas en claustraa
Mustér. Promotur d’ina instrucziun te-
nor classas cun la lingua materna ed il tu-
destg sco roms fundamentals. Gronds
merits per I'instrucziun dal pievel.
Manfred Gross

Joseph [von] Planta
* 10 da favrer 1744 a Castasegna, T 3 da
december 1827 a Londra, refurma, da
Susch. Figl d’Andreas. o Elisabeth At-
wood. Studis da giurisprudenza e filolo-
gia a las universitads dad Utrecht e Got-
tingen. Secretari dal minister britannic a
Briissel enturn il 1768=73. Bibliotecari-
assistent al British Museum a Londra
1773 (en successiun da ses bab), bibliote-
cari inferiur 1775 e bibliotecari superiur
1799-1827. Emprim directur dal British
Museum il 1792. A partir dal 1774 com-
member e dal 1776-1804 secretari ordi-
nari da la Royal Society of London. Plan-
ta & soccupa gia baud scientificamain da
la lingua rumantscha. El ha perscruta sco
emprim en sia «Geschichte der romani-
schen Sprache» (englais 1776, restampa
tudestga 1983) la derivanza e 'istorgia dal
rumantsch. Questa lavur ha era fulla via
a la perscrutaziun scientifica dal ru-
mantsch. Stephan Héchler

Mattli Conrad [Matthias Conradi]
* 15 da schaner 1745 ad Andeer, T 26 da
december 1832 ad Andeer, refurma, dad
Andeer. Figl da Frederic, mastral, e da
Duscha nata Cantieni, da Pignia. o
Christine nata Sprecher (von Bernegg),
da Tavau, figlia da Georg Sprecher (von
Bernegg). Furmaziun al Carolinum a Tu-
ritg 1764-66. Ordina 1766, preditgant
ad Andeer 1767-99 e 180428, Serneus
1801-03 e Maton 1803-04. Autur da
cudeschs da scola rumantschs, per exem-

Divers litterats dal temp enturn il 1800 en
s’engaschads sin il champ linguistic/lexi-
cologic.

Cun sias publicaziuns ha Joseph Planta inizia la perscrutaziun scientifica dal rumantsch.

pel d’in «Extract da la historia da la vitt'a
character da Nies Senger Jesu Christi»
(1783), da «Canzuns spiritualas cun me-
lodias» (1784, 18252) e da litteratura edi-
fitganta. Conrad ¢ vegni deporta ils onns
1799-1801, ensemen cun P. Placi a Spe-
scha e.a., a Puntina ed a Graz, nua ch’el &
sa deditga a la filologia rumantscha. 1l
1820 ¢ cumparida sin iniziativa da Jo-
hann Gottfried Ebel e da Wilhelm von
Humboldt sia «Praktische deutsch-ro-
manische Grammatik [...]», il 1823 il
«Dictionar (Lexicon) da tasca dilg lin-
guaig romansch-tudesc» ed il 1828 il «Ta-
schenworterbuch der Deutsch-Romani-
schen Sprache». Commember da la So-
cietad economica dal Grischun e collavu-
ratur da «Der Neue Sammler» a partir dal
1804. Adolf Collenberg

Gieri Antoni Vieli
* 6 d’avrigl 1745 a Cumbel, T 13 d’avrigl
1830 a Razén, catolic, da Cumbel. Figl
da Moritz Anton, mastral, e da Maria Eli-
sabeth nata Henni, da Sursaissa. e 1778
Maria Dorothea nata de Mont, figlia dad
Ulrich Christian, landrehter da Vella.
Gimnasi a Feldkirch, studi da medischi-
na a Milaun, dr. med. 1767, alura studis
litterars a Strassburg e Vienna. Medi a
Cumbel 1770-77. Mastral da la Lumne-
zia 1771, president da la sindicatura
1774. 11 1777 & Vieli sa domicilia en il
chasté da Razén sco administratur dal
signuradi da Razén habsburgais (1777-
91 e 1793-96) e secretari da 'ambassada
austriaca. En ils onns 1797-98 ¢ el vegni
delega dal Grischun al Congress da Ra-
statt (tractativas da pasch tranter la Fran-
tscha e ’Austria). I1 1791 ha el funda cun
Johann Baptista von Tscharner (* 1751)
e Simon Bavier la Societad da Rehanau,
enturn la quala ¢ sa gruppada la partida
refurmistica dals patriots. Commember
da la Regenza provisorica 1799; deporta
il matg 1799 sco aderent da la Frantscha
a Puntina ed a Graz (relascha il schaner
1801). Commember da la Dieta chantu-

nala, statalter dal district dal Glogn 1802.
Davrigl 1802 ha Vieli participa a la radu-
nanza dals notabels per tractandar davart
la nova Constituziun helvetica, alura ¢ el
vegni delega dal Grischun en il Senat hel-
vetic. En ils onns 1803 e 1814—15 ¢ Vie-
li st commember da la respectiva cumis-
siun constituziunala e guvernamentala
grischuna. Mastral dal cumin dala Lum-
nezia 1807-08, commember dal Cussegl

Poesia politica da Gieri Antoni Vieli (1803).

grond per il medem cumin 1805-27
(cun interrupziuns) e per la dretgira da
Razén 1822. Commember da la cumis-
siun speziala federala per fatgs da sanitad
180607, commember dal cussegl gri-
schun da sanitad 1806-19 e 1825-30.
Landrehter dalaLia Grischa 1807 e 1816
e sco tal era cusseglier guvernativ; com-
member da la cumissiun dal Cussegl
grond 1807. Mess a la Dieta confederala
1805, 1806 ¢ 1814. Suenter il passadi dal
signuradi da Razén al chantun Grischun,
ha el acquista il 1823 il chaste da Razén.

Um pragmatic e betg ductrinar, al qual
igl & reussi da fusiunar 'administraziun
autonoma vegl-republicana cun la nova
statalitad. Vieli era medemamain enco-
nuschent sco oratur ed autur da poesias
politicas en rumantsch (per exempel
«Canzun sur las presentas fitschentas en
Valtrina e Clavenna»).  Adolf Collenberg

Gion Teodor de Castelberg
*1748, 129 dadecember 1818 a Mustér,
catolic, da Mustér. Figl da Conradin An-
dreas, landrehter, e da Maria Margaretha
Paula nata de Castelberg. Frar da Joa-
chim Michael Liberat e da Johann An-
ton. e Maria Elisabeth nata de Capol,
figlia d’in mastral, d’Andiast. Studisa Pa-
via. Scrivant da la Lia Grischa 1766-76,
sis giadas landrehter da la Lia Grischa
1777-98, commember da la sindicatura
per la Vuclina 1791. 11 1792 ha Castel-
berg mana ina deputaziun grischuna a
Milaun per resolver la dumonda da la
Vuclina. Aderent dals Salis, ¢ el vegni
sentenzid il 1794 da la dretgira nauscha
da Cuira e ruini materialmain. Manader
dal moviment politic cunter ils Franzos
1799, sco tal arrestd e deporta ad Aar-
burg/AG ed a Salins (Franche-Comté,
mars 1799—fin avust 1800). Castelberg ¢
alura svani quasi cumplettamain dala tri-
buna politica, ¢ sa deditga a la litteratura
ed ha tgird ina ritga correspundenza.
Commember da la cumissiun per la no-
va Constituziun chantunala grischuna
(1814). Translatur da 10 dramas dal tu-
destg en sursilvan, tranter quels «Die
Schlaue Wittwe» e «Der Deserteur» dad
August von Kotzebue, «Der Eidgendssi-
sche Bund» dad Ulysses von Salis-
Marschlins e da tschintg dramas da P.
Franz Xaver Jann S] («Etwas wider die
Mode» e.a.). Las translaziuns las pli ori-
ginalas da Castelberg én «Die Juden/Ils
Giudius» e «Der Schatz/Il Schkazzi» da
Gotthold Ephraim Lessing. Castelberg
ha era scrit tocs da teater per las tribunas
da la scola claustrala da Mustér e da las
cumpagnias da mats. Sia lingua & nunpu-
ristica e plain idiomatissems.

Ursus Brunold

Placi [Placidus] a Spescha
~ 8 da december 1752 (Julius Baptist) a
Trun, T 14 d’avust 1833 a Trun, catolic,
da Trun. Figl da Peter Laurenz, pur, e dad
Anna-Maria nata Genelin. Scolas ele-
mentaras a Cuira, en il Vnuost ed ala sco-
la claustrala da Mustér. Entrada en ’aba-
zia benedictina da Mustér 1774, studi da
filosofia e teologia en la claustra da Nos-
sadunnaun, ordinaziun sacerdotala
1782. Spescha ¢ sta ina persunalitad obli-
gada a la spiritualitad umanistic-barocca
ed influenzada da lilluminissem. Sin
ospizi da S. Gagl al Pass dal Lucmagn ¢
Spescha sa deditga a sias perscrutaziuns.
El ha descrit il mund alpin (surtut la Sur-
selva e la regiun dal Gottard), ha rimna
plantas e minerals (collecziun da cristals),
elavura numerusas chartas, scrittiras e
skizzas ed ¢ sta en correspundenza cun il
perscrutader da las Alps Jakob Samuel
Wyttenbach. Sco alpinist e perscrutader
dala natira én reussidas ad el pliras prim-
ascensiuns (Scopi 1782, Badus 1785, Pez
Valragn 1789, DPez Tgietschen 1793).
Spescha ¢ s'engascha per ovras socialas
(chasa da paupers a Trun e.a.) ed ha pro-
movi 'industria da minieras en la regiun
sco era il turissem (Val Tenigia). El ha stu-
degia dapi sia giuventetgna la lingua ru-
mantscha ed ha sviluppa I'idea da la «na-
ziun rumantscha» cun ina lingua da scrit-
tira communabla. Conn da guerra 1799
ha Spescha simpatisa cun ils Franzos ed
ha intermedia pliras giadas tranter la par-
tida franzosa e I'abazia da Mustér che
simpatisava cun I'Austria. Tras contribu-
ziuns a la guerra, confiscaziuns e 'incen-
di dala claustra ha el pers si’entira biblio-
teca (ca. 300 cudeschs), blers da ses ma-
nuscrits e sias skizzas da chartas sco era sia
collecziun da plantas e minerals. 1l zer-
cladur 1799 ¢ el vegni fatg ostagi e depor-

ta a Puntina. Suenter ses return il 1801,
ha el cumenza ina vita instabla en diffe-
rentas chaplanias da la Surselva. El & ve-
gniadina puspé en conflict cun ses super-
iurs, cun il convent e cun las autoritads
communalas. Sper si’activitad da per-
scrutader hael cuntinu a tgirar il contact
cun picturs da la cuntrada, viandants e
perscrutaders da la natira, tranter quels
Johann Gorttfried Ebel. A partir dal 1811
signava el sia correspundenza cun ils
scienziads cun «a Spescha». Spescha vegn
considera sco 'illuminist il pli impurtant
dala claustra da Mustér e da la congrega-
ziun benedictina svizra. Onura cun il
Curtin d’onur da la Lia Grischa a Trun e
cun ina tavla commemorativa a la Punt
Russein tranter Sumvitg e Mustér.

Urban Affentranger

Pieder Antoni de Latour

*23 da november 1778 a Cunter en Sur-
meir, T 31 da mars 1864 a Breil, catolic,
da Breil. Figl da Caspar Adalbert, colo-
nel, e da Maria Ursula Catrina nata Scar-
patetti, da Cunter en Surmeir. Frar da
Caspar Theodosius. e Margaretha nata
de Caprez. Gimnasi a Mustér, studi da
giurisprudenza ad Ingolstadt. Grond
possessur da terren a Breil e politicher.
Commember dal Cussegl grond 1803—
50 (pliras giadas president), mastral da la
Cadi 1806, set giadas landrehter 1810—
36, quatter giadas mess a la Dieta confe-
derala 1809-27, administratur da
l'uvestgieu da Cuira 1833, tredesch gia-
das commember da la cumissiun dal
Cussegl grond 1817-42, president da la
dretgira d’appellaziun da la Lia Grischa
1821. Sco davos politicher aristocratic
vegl-republican dal Grischun (numna
«landrehter vegl» e surnumna «la vulp da
la Surselva») ha Latour mana il 1802 en-
semen cun auters la reacziun antihelveti-
caed éstaenilsonns 1814—15 in dals ex-
ponents principals da l'opposiziun a
I'adesiun a la Confederaziun. Piunier da
la pressa rumantscha (Uemprim numer
dad «Il Grischun Romontsch» ¢ cumpa-
ri il prim da mars 1836) ed autur appre-
zid da tocs da teater en lingua ruman-
tscha dal 19avel tschientaner.

Adolf Collenberg

Otto [Nott] Carisch
*10 d’october 1789 a Sarn, 1 17 da fana-
dur 1858 a Fadrein Bogn, a Cuira, refur-
ma, da Sarn. Figl da Duff e da Catrina na-
ta Capeder, da Duin. o 1) 1825 Maria
nata Mini (}), da Poschiavo, 2) 1839 Idu-
na nata Lenz. Scolaziun a I'Institut teolo-
gic da la Scola chantunala evangelica a
Cuira 1806-11, studi da teologia a 'Aca-
demia da Berna 181113 ed a Berlin (tar
Friedrich Schleiermacher) 1818—19. Se-
giurns per emprender la lingua franzosa
a Losanna, magister privat a Bergam.
Magister a la Scola chantunala evangeli-
ca 1819-25 e 1837-50. Recepi en la Si-
noda evangelica il 1824. Preditganta Po-
schiavo 1825-37. Pedagog, filantrop e le-
xicograf. Autur d’in vocabulari tudestg-
talian-rumantsch (sursilvan e ladin) per
las scolas ruralas (1821) e da grammati-
cas tudestg-rumantschas per il diever en
scola; translatur da la Bibla. Iniziant da
I'Uniun evangelica da scola 1827 e presi-
dent da quella 1838-46. Carisch ha lega
sia biblioteca privata a la Scola chantuna-
la. EI & sta ami ed executur testamentar
da Johann Peter Hosang (Fundaziun Ho-
sang). Peter Metz

Istorgia economica dal Grischun, part 2:
19avel e 20avel tschientaner

Svilup economic
dapi il 19avel tschientaner

Ina caracteristica centrala da listorgia
economica pli recenta dal Grischun ¢ il
passadi direct da la predominanza da
Pemprim a quella dal terz sectur. Il traf-
fic da transit & vegni remplazza ala fin dal
19avel tschientaner tras il turissem ch’e
daventa il motor da 'economia publica
dal Grischun. Il sectur secundar & resta
relativamain pauc sviluppa; la part da las
persunas activas en quest sectur ¢ bain
creschida tranter il 1941 ed il 1960 da 24
% ad in maximum da 38 %, alura ¢ ella
dentant puspé sa diminuida spert fin a
24,5 % il 2000. Suenter il 1960 & il Gri-
schun sa sviluppa sco chantun turistic,
iniziond I'uschenumnada terziarisaziun
da la societad. Il 2005 lavuravan 67,5 %
da las persunas cun activitad da gudogn
en il Grischun en il terz sectur. Da quest
svilup n’han betg tut las regiuns pudi
profitar en la medema mesira. Lieus tu-
ristics dinamics cun funcziun da centers
da servetschs publics (oravant tut Cuira)
cuntrastavan ditg cun regiuns da tempra
agrara suttamessas ad ina ferma depopu-
laziun. Surtut il svilup turistic e la con-
strucziun d’ovras electricas han permess
al Grischun da sa sviluppar d’in chantun
debel da finanzas ad in tal cun ina forza
finanziala mesauna.

Agricultura e selvicultura
Dagricultura e la selvicultura han repre-
schenta fin il 1920, per quai che reguar-
dail dumber dals occupads, las branschas
economicas las pli impurtantas dal Gri-
schun. En consequenza da meglras cun-
diziuns dal martgd ha lallevament da
muvel surpassa a partir dal 19avel
tschientaner plaunsieu la cultivaziun dad
ers. Il dumber da nursas e da chauras ¢ sa
diminui. Il chaschiel magher produci sin
las alps era destina a 'agen consum, in-
satge chaschiel grass e paintg eran reser-
vads a la vendita. A partir dal 19avel
tschientaner &n vegnidas installadas cha-
scharias (cooperativas) en vischnancas.
Cumbain ch’ils imports da graun han
adina pusp¢ interrut 'autarchia econo-
mica, era 'economia da subsistenza en-
turn il 1800 probablamain anc predomi-
nanta. La pli gronda part da las entradas
derivava da la vendita da biestga. Anc en
il 19avel tschientaner era il commerzi da
barat fermamain derasd (per exempel
graun per fritga). Crudadas dals pretschs
han provoca veritablas crisas agraras en
l'allevament da muvel, uschia en la se-
gunda mesadad dal 19avel tschientaner e
surtut en il tranterguerras (1919-39),
durant il qual blers manaschis én s'inde-
bitads fermamain. La Constituziun
chantunala dal 1880 postulava explicita-
main la promoziun da I'agricultura, per
exempel tras premiaziuns da muvel bo-
vin e meglieraziuns. Cooperativas e so-
cietads fundadas per I'allevament, la pro-
ducziun, il consum e la finanziaziun han

cumpletta a partir da la segunda mesadad
dal 19avel tschientaner las organisaziuns
purilas d’agid vicendaivel. En ils onns
1920 ha la Confederaziun prendi empri-
mas mesiras da sustegn ch’én vegnidas
amplifitgadas a partir dals onns 1950.
Las subvenziuns statalas, la midada da
structuras e las stentas da raziunalisar in-
terprendidas da vart dals purs han pudi
sulettamain retardar ma betg franar la
crisa e la regressiun da l'agricultura da
muntogna. Dapi ils onns 1990 optescha
il Grischun per in’agricultura biologica,
essend che la cuntrada muntagnarda na
s'adatta betg ad ina producziun agrara in-
dustriala.

En Iemprima mesadad dal 19avel
tschientaner en ils guauds grischuns ve-
gnids surexplotads tras pasculaziuns e
tagls da laina exagerads. La surfatscha
dal guaud ¢ sa reducida, provocond tran-
ter auter catastrofas da la natira. Lln-
specturat chantunal forestal (a partir dal
1836, oz Ufhizi da selvicultura) ed ils sel-
viculturs cirquitals (a partir dal 1851)
eran savens en conflict cun las vischnan-
cas che profitavan dal guaud sco funtau-
na d’entradas. La lavur da guaud pur-
scheva a blers purs in gudogn supple-
mentar. En il 20avel tschientaner ¢ pu-
spe creschida la surfatscha da guaud,
malgra in augment dal tagl annual, gra-
zia ad in'utilisaziun persistenta ed a
reimplantaziuns effectuadas cun persu-
nal scola. In’ulteriura rolla vegn ad avair
giuga il fatg che la cultivaziun dal guaud
na cuvriva betg pli ils custs vers la fin dal
20avel tschientaner e n'era perquai betg
pli ina funtauna da gudogn impurtanta
per las vischnancas.

Infrastructura turistica a Tarasp-Vulpera (ca. 1880).

Mastergn ed industria
Laboliziun da las mastergnanzas a Cuira
I'onn 1841 n’ha da nagins impuls ad ina
industrialisaziun. Las premissas topogra-
ficas e las cundiziuns per il traffic eran
disfavuraivlas ad ina domiciliaziun d’in-
dustrias en il Grischun; la politica chan-
tunala s'engaschava ultra da quai pli ferm
per la Viafier dalas Alps Orientalas (1858
mo fin Cuira e betg pli lunsch) e per il tu-
rissem. Per quests motivs én naschidas
mo paucas interpresas industrialas en il
Grischun, oravant tut manaschis pi-
tschens e mesauns che sa concentravan
en la Val dal Rain da Cuira (en vischinan-
za da la viafier) ed en intgins auters cen-
ters regiunals. La suletta interpresa gron-
da ¢ restada la Holzverzuckerung AG
(Hovag) a Domat. Il mastergn produci-
va oravant tut per basegns locals e regiu-
nals ed era suttamess a las fluctuaziuns
dal sectur da servetschs, en particular a
quellas dal turissem. Da I'infrastructura
turistica ha profita a partir da la segunda
mesadad dal 19avel tschientaner’econo-
mia da construcziun che occupava in
grond dumber da forzas da lavur talianas.
Il 1878 han ins cumenza a construir
ovras electricas en il Grischun ch’¢n sa
sviluppadasa partir dala sava dal tschien-
taner per cuntanscher lur fluriziun suen-
ter la Segunda Guerra mundiala. La pre-
staziun maximala (brutta) da tut las ovras
idraulicas dal Chantun ¢ vegnida aug-
mentada da 185 megawatts il 1945 a
7055 megawatts il 2006/07. 11 Chantun
e las vischnancas han profitd dal punct da
vista finanzial ed infrastructural en mesi-
ra considerabla da 'amplificaziun da la
forza idraulica, cumbain ch’ina ovra elec-

Fabrica da palpiri
a Landquart,
vers il 1910.

trica terminada offra relativamain paucas
plazzas da lavur. Dapi la fin dal 20avel
tschientaner fruntan gronds projects
d’ovras electricas sin ina ferma resistenza
da vart da la protecziun da la cuntrada
(per exempel ils projects Greina 1970—
90, Bravuogn 2009).

Turissem
Il traffic d’esters per propi ha inizia suen-
ter il 1850 cun in'amplificaziun da las ca-
pacitads d’alloschi e da transport, durant
la quala piuniers sco Alexander Spengler
aTavau (1853) u Johannes Badrutta San
Murezzan (1855) han accelera en manie-
ra decisiva il svilup turistic local. Intgins
lieus én sa spezialisads sin il champ dal
turissem da cura, auters sin quel dal tu-
rissem da sport. Il tractament da la tuber-
culosa enconuschevan oravant tut Tavau
ed Arosa, I'alpinissem per exempel Pun-
traschigna. La finanziaziun succediva
cun chapital indigen sco era cun chapital
naziunal ed internaziunal. Ins ha realisa
novas colliaziuns da vias, per exempel
quellas da Landquart a Tavau (1842-60)
e da la Punt/Rehanau a Mustér (1840—
58) ed erigi hotels ch’avevan da satisfar
als basegns d’ina clientella ritga che re-
stava per in lung temp. Pli tard han ins
realisd lingias da viafier a Tavau (1889),
en 'Engiadina (San Murezzan 1904,
Scuol 1913), en il Mesauc (1907), en il
Puschlav (1910), en Surselva (1912) ed
ad Arosa (1914). 11 progress ed il svilup
dal turissem han marci a moda persisten-
ta 'economia dal Grischun a partir dals
onns 1880, cumbain ch’il traffic d’esters
na cumpigliava betg lentir territori
chantunal. En quella fasa da svilup n’¢n
perd betg mo sa midadas las fatschas dals
lieus turistics — ad Arosa, Flem ed en
I'Engiadin’Ota én naschids cumplexs
d’hotels gigantics —, mabain era las rela-
ziuns da la forza finanziala tranter las
vischnancas cun e senza turissem. Cun-
quai che bleras forzas da lavur da las val-
ladas prevalentamain agraras, che profi-
tavan economicamain e demografica-
main mo pauc dal svilup turistic, chatta-
van lur existenza en ’hotellaria (7999 il
1905), ¢ naschi durant la belle époque il
consens ch’i n'existia nagina alternativa
economica al turissem. Uschia én s’orien-
tadas era l'agricultura, il commerzi e la
mastergnanza al traffic d’esters, la rolla
predominanta dal qual na vegniva quasi
betg pli contestada. En proporziun al svi-
lup dal turissem en il Grischun ¢ 'econo-
mia publica dal Chantun daventada de-
pendenta da la conjunctura europeica.
Quella dependenza ¢ sa fatga sentir du-

rant 'Emprima Guerra mundiala, du-
rant la quala il turissem ha subi 'emprim
chal. El & strusch sa remess en il tranter-
guerras; pir suenter il 1925 ed il 1935 ¢n
las frequenzas turisticas sa meglieradas.
Blers hotels ¢n passads facticamain da las
famiglias fundaturas a las bancas. A Mal-
ogia per exempel han pers in quart dals
occupads la lavur tranter il 1929 ed il
1939 ed era ils esits dals mastergns acces-
sorics én sa sbassads considerablamain.
Era durant la Segunda Guerra mundiala
¢ sa diminui il dumber da visitaders es-
ters, ina diminuziun ch’ha dentant pudi
vegnir cumpensada parzialmain cun
giasts svizzers e cun occupar ils hotels cun
fugitivs da guerra internads. Durant il
tranterguerras ha il Grischun pudi regi-
strar intginas innovaziuns: indrizs da
transport locals han avert la cuntrada, en
in'emprima fasa per il turissem da stad,
dapi il 1934 cun pendicularas e runals
(Tavau) era per quel d’enviern.

Suenter la Segunda Guerra mundiala
¢ sa furmada en blers lieus grischuns ina
monocultura turistica, dala quala depen-
dan era la mastergnanza e lagricultura.
Luschenumna turissem da massa ha in-
izid enturn il 1950. Il dumber da letgs en
la parahotellaria ha prest surpassa quel en
hotels e pensiuns; il grond dumber da
chasas ed abitaziuns da vacanzas ha fatg
nascher colonias d’aglomeraziun abita-
das mo temporarmain. Enturn il 1960 ha
il turissem d’enviern surpassa quel da
stad. Plaun a plaun han forzas da lavur
estras occupa las plazzas annualas e sur-
tut quellas stagiunalas. Las installaziuns
da transport ¢n vegnidas amplifitgadas
massivamain en in'ulteriura fasa da svi-
lup (per exempel a Lags e Suagnign).
Cun l'introducziun da 'uschenumnada
proprietad en condomini (1965) eran ac-
cumplidas las cundiziuns legalas per la
construcziun da chasas d’appartaments
cun abitaziuns d’atgna proprietad. 1l
boom da construcziun sequent e la surex-
plotaziun da terren tras la construcziun
malordinada d’abitaziuns da vacanzas ¢&
vegni frand pli tard levamain tras la re-
ducziun da las zonas da construcziun e la
limitaziun da la vendita da terren da
construcziun ad esters. Las cifras da per-
nottaziuns han stagna a partir dals onns
1980. Numerusas vischnancas han opta
en ils davos decennis per in turissem mo-
der3; il Chantun promova oravant tut
quellas furmas dal traffic turistic cun
inauta cumpetitivitad sco era ils lieus
abels da concurrenzar sin il plaun inter-
naziunal. Gia durant’emprima mesadad
dal 20avel tschientaner aveva il turissem
genera, en buns onns, 30 fin 40 % da las
entradas dal Grischun, ed en la segunda
mesadad dal tschientaner ¢ quella cum-
part creschida a ca. 50 %.

Per ils onns 19952001 mussa la sta-
tistica mo en la Val dal Rain da Cuira in
augment dal product social brut (10 %),
en tut las autras regiuns in minus da 6 %
(Surselva) fin 18 % (Grischun Central).
En tut las regiuns dal Grischun ston ins
registrar ina diminuziun dal dumber
d’occupads da 2 % (Val dal Rain da Cui-
ra) fin 13 % (Grischun Central), en Sviz-
ra resulta per la medema perioda in aug-
ment da 10 % respectivamain da 6 %.

Adolf Collenberg

[Is Randulins - emigraziun engiadinaisa
e la litteratura (1850-1900

B Lemigraziun é per il Grischun ina
normalitad istorica ed actuala. LEngia-
dina enconuscha la tradiziun dals Ran-
dulins, emigrants che turnavan — sco
las randulinas — adina puspeé a chasa.
In tipic Randulin emigrava dapi il
16avel tschientaner en la vegliadetgna
da 12-16 onns per far in emprendissadi
tar parents u enconuschents, daventa-
va suenter intgins onns partenari da
fatschenta, turnava a chasa per sa ma-
ridar entaifer ils tschertgels da sia re-
giun e fundar famiglia. Alura banduna-
va el danovamain ses vitg e returnava (pli
u main) regularmain la stad per far fain u
sa revegnir. A la fin da sia carriera profes-
siunala vendeva el sia fatschenta a I'ester
e turnava sco pensiunari en patria. Intgins
dirigivan davent da chasa vinavant lur fa-
tschentas e recrutavan la proxima genera-
ziun d’emprendists emigrants. La bain-
stanza da 'Engiadina d’avant il 1900 de-
riva essenzialmain dals daners gudagnads
en emigraziun.

Ils Randulins (e 'emigraziun insum-
ma) han genera suenter il 1850 ina ritga
litteratura ladina (oravant tut da tempra
lirica), caracterisada da I'encreschadetg-
na e dal laud da la patria sco motivs do-
minants: Conradin Flugi (d’Asper-
mont), Gian Fadri Caderas, Simon Ca-
ratsch, Peider Lansel, Andrea Bezzola.
Lemigraziun engiadinaisa vegn temati-
sada oravant tut en I'ovra narrativa da
Giovannes Mathis e da Balser Puorger.
Intgins dals auturs numnads han bain vi-
vi per gronda part en il Grischun, ma lur
ovra ¢ influenzada da'emigraziun engia-
dinaisa resp. tematisescha quella. Lur lit-
teratura ha gida a tgirar l'identitad ladi-
na a chasa ed a I'ester. Tranter ils Sursil-
vans én da numnar Gion Antoni Biihler
ed Alfons Tuor. Fitg numerusas e popu-
laras én era las chanzuns rumantschas da
cumia e da return. Adolf Collenberg

Conradin Flugi (d’Aspermont)

* 22 da settember 1787 a San Murezzan,
1 17 da matg 1874 a Cuira, refurma, da
San Murezzan e Cuira. Figl da Constant,
mastral, e da Regina nata de Planta-Wil-
denberg-Steinsberg, dad Ardez. « 1820
Anna nata Melcher. Frar da Nicolaus.
Suenter ina scolaziun elementara a Cui-
ra (dus onns) e 'emprendissadi da com-
merzi a Lindau, ha Flugi lavuri a Genua,
Pisa e Livorno ed ¢& sta en servetsch dal
retg Joachim Murat da Napel fin il 1815.
Flugi vala sco piunier da la lirica ruman-
tscha d’emigrants («Alchiinas rimas ro-
maunschas», 1845 e 1861; «Rimas»,
1894). Dal 1823 fin il 1828 ha el fatg il
pura Valchava, alura ¢ el turna a San Mu-
rezzan, nua ch’el ha contribui al svilup
dal lieu da cura ed a la fundaziun da la
Societad da las funtaunas termalas. Il
1834 ¢ el sa domicilia a Cuira per pussi-
bilitar a ses uffants ina furmaziun.

Lucia Walther

Anton Philipp Ganzoni
* 2 da settember 1800 a Triest, T 27 da
fanadur 1881 a Schlarigna, refurma, da

Conradin Flugi, Giovannes Mathis (sisum a dretga), Simon Caratsch (giudim a sanestra)

e Gian Fadri Caderas.

Schlarigna. Figl dad Anton A., com-
merziant, ¢ da Mengia nata Griot.
Catherina n. Curtin. Stud. iur. a Berlin
(tar Friedrich Karl von Savigny), Got-
tingen e Paris. Advocat a Schlarigna.
President communal da Schlarigna,
landamma da I’Engiadin’Ota. Com-
member da la Dretgira chantunala
d’appellaziun  1834-54, derschader
chantunal 1854-63. Commember da
la Regenza grischuna 1836, 1842, 1844
e 1847. Repetidamain commember dal
Cussegl grond tranter il 1834 ed il 1861
(president 1844, 1847). Commember
da la cumissiun dal Cussegl grond
1839-48 (cun interrupziuns). Mess a la
Dieta confederala 1834, cusseglier dals
chantuns 1848 — zercladur 1852. Ex-
ponent da l'ala liberala-radicala. Gan-
zoni era ﬁtg stima oravant tut sco der-
schader e mediatur. El ¢ era sta a Triest
en ils affars dals geniturs ed ha scrit ra-
quints e novellas. Silvio Margadant

Giovannes Mathis
* 7 da zercladur 1824 a Crasta (vi-
schnanca da Schlarigna), T 7 d’avust
1912 a Crasta, refurma, da Crusch e da
Schlarigna. Figl da Hans, lainari, e dad
Anna nata Valir, da Tavau. o Ursula
nata Lendi, da Tumein. Emprendissadi
da pastizier a Bruxelles. Mainafatschen-
taaToulon 1845—-64 ed a Genua 1877—
90, tranteren hotelier e president com-
munal da Schlarigna (1869). Autur da
numerus raquints, tocs da teater, farsas

Livorno (vers il 1860) — ina da las numerusas staziuns dals Randulins en I'ltalia.

e poesias. Il roman istoric-etnografic
«Amicizcha ed amur» (reediziun 1986—
88) reflectescha usits dal 18avel tschien-
taner, la collecziun autobiografica «Al-
gords» (reediziun 1980) dat in’invista
en la vita d’in emigrant dal 19avel
tschientaner. En il center dals raquints
populars e da las skizzas umorescas, ma
era da bleras poesias da Mathis stat la
vita publica engiadinaisa cun sias festas
ed isanzas. Cla Riatsch

Simon [Simeon] Caratsch
* 25 da matg 1826 a S-chanf, { 27 da
favrer 1892 a S-chanf, refurma, da Sta.
Maria en Val Miistair. Figl da Gisep e
da Mengia nata Buosch, da S-chanf. «
Luisa nata Pezzi. Scolaziun a I'Institut
Hotz a Thalwil/ZH, emprendissadi a
Modena. Suenter ina curta dimora en
'Engiadina ¢ Carasch sa domicilid a Tu-
rin, nua ch’el ha mana in bieraria. Con-
redactur dal Fogl d’Engiadina 1857
65. Sco vair Randulin passentava el si-
as vacanzas da stad en I'Engiadina ch’el
descriva en sias «Poesias umoristicas e
populeras in romauntsch d’Engia-
din’ota» (1865, 18812) ed en sias «Re-
vistas umoristicas e satiricas dels ans
1866 al 1879», cumparidas il 1885 a
Turin. Manfred Gross

Gian Fadri Caderas
* 13 da fanadur 1830 a Modena, T 25
da november 1891 a Samedan, refur-
m3, da Ruschein e Luven. Figl da Gian,
commerziant, e dad Anna Chatrina na-
ta Schech. Emprendissadi da commer-
ziaModena, alura impiega en fatschen-
tas ladinas a Modena, Bologna e Casa-
le Monferrato (Piemunt). I1 1856 ¢ Ca-
deras turna en ’Engiadina, nua ch’el ¢
std emploid da banca a S-chanf fin il
1875, alura proprietari d’ina agenzia
d’assicuranzas a Samedan. Redactur da
la revista «Il Progress» 1872-73 e da la
gasetta «Fogl d’Engiadina» 1880-91.
Liricher melanconic e sentimental,
poet dala natira e dal'encreschadetgna,
influenza da la romantica europeica.
Autur, tranter il 1849 ed il 1857, da
poesias en talian (betg publitgadas) e da
lirica rumantscha (en puter), publitga-
daen «Rimas» (1865), «Nouvas Rimas»
(1879), «Fluors Alpinas» (1883) e «Sor-
rirs e Larmas» (1887). Caderas ha era
scrit diversas novellas (per exempel «ll

preschuner da Fuentes», 1862-63) e
translata lirica europeica, tranter auter
da Friedrich Schiller, Johann Wolfgang
von Goethe, Ludwig Uhland, Alfred de
Musset e Henry W. Longfellow.

Cla Riatsch

Andrea Bezzola

* 19 d’avrigl 1840 a Zernez, T 10 da
schaner 1897 a Turitg, refurma, da Zer-
nez. Figl da Dumeng, pur e landamma,
e da Maria nata Gilli. e Anna Ursola
nata L'Orsa, da Schlarigna, figlia da
Gaudenz, commerziant e proprietari
d’in bain en I'Italia. Suenter avair fre-
quenta I'Institut a Portaa Fran e la Sco-
la chantunala a Cuira, ha Bezzola stu-
degia a Jena, Berlin, Turitg e Heidel-
berg giurisprudenza ed economia na-
ziunala (senza conclusiun). Il 1864 ha
el avert in biro d’advocatura a Zernez.
Mastral dal circul da Sur Tasna 1865—
69, commember dal Cussegl grond
1865-93 (president 1875 e 1878),
mandat interrut tranter il 1873 ed il
1875 en consequenza da la cuntraversa
per la revisiun da la Constituziun fede-
rala. A medem temp ha el occupd nu-
merus uffizis sin ils plauns communal,
cirquital e districtual. Bezzola ¢ s’enga-
scha per la refurma dal sistem da dretg
chantunal e per in sustegn pli grond a
las vischnancas da vart dal Chantun.
Sco centralist decidi ed aderent pro-
gressiv da la revisiun da la Constituziun
chantunala ha el edi dal 1871-72 la
«Posta d’Engiadina». Cusseglier guver-
nativ dal settember 1873 fin I'avust
1875, derschader chantunal 1875-94.
111880 ¢ el vegni elegi en il Cussegl dals
chantuns, mandat ch’el ha puspe pers il
1881 en occasiun da 'emprima elec-
ziun tras il pievel. Cusseglier naziunal
1881-93 (president 1885). 11 1889 ¢ el
vegni nomina cumissari federal cun
I'incumbensa d’examinar las irregulari-
tads electoralas en il Tessin. La nomina-
ziun sco ambassadur a Roma ha el refu-
sa. 111893 ¢ el vegni elegi derschader fe-
deral; el ¢ daventa colonel da la giustia
e derschader da divisiun. President da
l'uniun da students Arminia a Jena.
Bezzola ¢ sta in dals politichers liberals
grischuns ils pli impurtants da ses temp
e da grond’influenza en la fracziun ra-
dicala da I’Assamblea federala. El ha
contribui decisivamain a la creaziun da
I’Assicuranza chantunala cunter incen-
dis ed a I'introducziun d’ina executiva
(Cussegl pitschen/Regenza) consisten-
ta da tschintg commembers e structu-
rada en departaments (1894). Sia po-
pularitad ha el perd cuntanschi oravant
tut sin basa da sias poesias e da ses texts
da chanzuns ladinas, tranter auter
«Adieu a 'Engiadina» e «Dorma bain».

Jiirg Simonett

Chasper Po
* 24 d’avrigl 1856 a Sent, T 31 da de-
cember 1936 a La Spezia (Liguria), re-
furma, da Sent. Figl da Domenic e da
Lidia nata Vital. co Stupana nata Cra-
stan, da Sent. Cun 13 onns ¢ Po emig-
ra en I'Italia, tranter auter a Triest, nua
ch’el ha fatg ina scolaziun commerziala
en l'affar d’in cusrin. Pli tard ¢ el s’asso-
cia ad in affar da colonialas ed & daven-
ta enturn il 1900 contabel en 'admini-
straziun da la citad da Triest. Po & sta
commember da la secziun Triest da
I'Uniun dals Grischs ed assistent per
translaziuns en talian a Berna en ils
onns 1916-20. 11 1920 ¢ el turna a La
Spezia. Autur da poesias satiricas ed
umoristicas, publitgadas sut il pseudo-
nim C.H. Asper, sco era da cronicas en
rima, poesias d’occasiun, translaziuns
(«Max e Moritz» da Wilhelm Busch) ed
adattaziuns. Manfred Gross

Peider Lansel
*15 d’avust 1863 a Pisa, T 8 da decem-
ber 1943 a Genevra, refurma, da Sent.

Figl dad Andri, commerziant, e dad
Emilia nata Steiner, da Lavin. cc Emma
nata Curdin [Corradini], figlia da Ja-
chen, da Sent. Lansel ha vivi per gron-
da part en I'ltalia ed a Genevra, passen-
tond la stad en I'Engiadina. Suenter
emprims onns da scola a Pisa ha el fre-
quent? las scolas a Sent, la Scola chan-
tunala a Cuira e la scola da commerzi a
Frauenfeld. Cun 16 onns ha el cumen-
za in emprendissadi tar parents ad Arez-
zo ed ha surpiglia il 1884 l'affar da fa-
miglia, dal qual el ¢ sa retratg il 1906
per sa deditgar a la poesia ed a la tgira
dal patrimoni cultural rumantsch. Dal
1926-34 ha el fatg, causa mortoris en
famiglia, danovamain il commerziant
ed ¢ sta dal 1927-34 consul onurari
svizzer a Livorno.

Lansel ¢ sta in defensur instancabel
dalalingua e cultura rumantscha. Cun
la collecziun da contribuziuns schurna-
listicas «Ni Talians, ni Tudais-chs, Ru-
mantschs vulains restar» (1913 ¢ 1917)
¢ el Sopponi a la tentativa da far dal ru-
mantsch in dialect talian. En la poesia
«Tamangur» (1923) cumpareglia el il
destin dals Rumantschs cun quel dal
guaud da schembers cun il medem num
en la Val S-charl, fermamain smana-
tscha a ses temp. Lansel vala sco in dals
pli gronds poets rumantschs. El ha scrit
var 200 poesias ed ha realisa il medem
dumber da translaziuns. Las poesias ¢n
cumparidas tranter auter en las collec-
ziuns «Primulas» (1907) e «La cullana
d’ambras» (1912) sco era en 'ovrala pli
cumpletta «Il vegl chalamér» (1921).
Da sia activitad editoriala dattan per-
ditga «La musa ladina» (1910, 1918 2),
in'antologia da poets engiadinais, e
«Musa rumantscha» (postum 1950),
in’antologia da poets rumantschs. Au-
tur da las pli veglias registraziuns fono-
graficas da chanzuns rumantschas
(1912-15). Fitg enconuschenta ¢ sia
poesia «Il vut» messa en musica dad Ar-
mon Cantieni (1960). Lansel ha sur-
vegni il dr. h.c. da I'Universitad da Tu-
ritg a l'occasiun da ses 70avel anniver-
sari ed ¢ std lemprim Rumantsch ch’e
vegni undrd, per ses 80avel anniversari,
cun il Premi Schiller. Lucia Walther

Balser Puorger
* 20 da fanadur 1864 a Seraplana
(vischnanca da Ramosch), T 25 da set-
tember 1943 a Kilchberg/ZH, refurma,
da Ramosch. Figl da Balser ¢ da Nesa
nata Minar, da Tschlin e Ramosch. Sco-
la primara, alura Scola tecnica a Carra-
ra (Toscana). Seminari scolastic a Cui-
ra, magister a Vn (1885) e Sent, alura
a Mesocco ed ala Scola svizra a Bergam
(1890-96). Studis supplementars a Tu-
ritg, Losanna e Vaniescha, patenta da
magister secundar 1896. Magister d’is-
torgia a la Scola chantunala ed al Semi-
nari scolastic (secziun taliana) a Cuira
fin il 1936. Autur da raquints realistics,
localisads en I’Engiadina dal 18avel/
19avel tschientaner sco era en ils pajais
frequentads dals emigrants engiadinais
(oravant tut I'Italia e la Frantscha) e de-
ditgads ad eveniments politics ed eco-
nomics europeics edalur repercussiuns
sin la vita dals Engiadinais en lur patria
ed al’ester. Puorger ha publitga ses texts
oravant tut en las «Annalas», en la
«Chasa Paterna» ed en il «Chalender la-
din». Manfred Gross

Il patriziat dal temp da la Veglia Republica

Furmaziun, premissas e consolidaziun, part 1

B Il term patriziat designescha fa-
miglias che monopoliseschan sin ba-
sa da lur naschientscha, da tschenta-
ments uda disa ils mandats enils cus-
segls da citad ed ils uffizis admini-
strativs suprems. La participaziun da
classas hurgaisas a la regenza ed a
I'administraziun publica pretendeva
ina disponibladad temporara ed ina
ferma basa economica. En il temp
medieval tardiv ha il patriziat sviluppa
ina tendenza da sa definir tenor il stan
da naschientscha ed ¢ sa serra idealmain
e giuridicamain envers novizs. Il patri-
ziat ¢ std per las corporaziuns commu-
nalas republicanas fin viaden il 19avel
tschientaner ina furma tipica da la fur-
maziun da lelita.

La furmaziun da novas elitas

en il temp medieval tardiv
La noblezza bassa (noblezza pitschna,
chavaliers) furmava in agen stan en la
Rezia dal temp medieval tardiv. Ella sa
cumponiva en emprima lingia dals mi-
nisterials da 'uvestgieu da Cuira, plina-
vant da la servitid da las abazias da Mu-
stér e Faveras e dals signurs territorials
seculars, vul dir da Dlaristocrazia auta e
dals libers da noblezza.

Ils passadis tranter las gruppas socia-
las eran fluctuants. Tranter ils exponents
da schlattas aristocraticas e burgaisas
existivan relaziuns reciprocas (connubi).
Malgra sia qualitad (corporativa) da
stan, n’era la noblezza bassa betg in cir-
cul da persunas cleramain serra. Pliras
schlattas da la noblezza bassa derivavan
apparentamain da nobiles, per exempel
ils Aspermonts, Haldensteins, Juvaltas,
Ubercastels e Griinenfels. Era versil terz
stan (il pievel cumin) ¢ la noblezza bas-
sa sa demussada averta socialmain. En la
Val Miistair per exempel ha 'uvestg fatg
enturn il 1400 dad umens bainstants,
cunter pajament, ministerials e derscha-
ders; il 1427 ha il cumin empruva d’im-
pedir questa pratica.

Ultra dal servetsch militar consisti-
van las prestaziuns dals ministerials als
signurs territorials en la represchenta-
ziun ed intermediaziun da la signuria
vers il terz stan. Sco administraturs e
derschaders dals signurs feudals eran els
mintgamai era suprastants d’associa-
ziuns da bains. Da talas derivan en nu-
merus cas vischnancas ch’én daventadas
autonomas suenter la dissoluziun da la
signuria feudala. Uschia han ils ministe-
rials cuntanschi ina posiziun dubla. Els
na cumparevan betg pli sulettamain sco
funcziunaris signurils, mabain era sco
represchentants da las vischnancas. A
medem temp én ils represchentants da
stans betg aristocratics, vul dir ils purs

Chaste Planta-Wildenberg a Zernez — sedia da famiglia tranter il 14avel ed il 19avel tschientaner. S0

gronds u ils burgais da la citad, avanzads
en posiziuns occupadas fin qua da fa-
miglias da la noblezza bassa. En ils ter-
ritoris da 'uvestgieu, nua che entiras
valladas vegnivan administradas anc en
il 14avel tschientaner da chastellans e
d’avugads ministerials, han occupi en il
decurs dal 15avel tschientaner pli e pli
umens dal stan puril ils pli auts uffizis en
vischnancas e vischinadis. Senza con-
flicts directs han els stgatscha successi-
vamain ils ministerials. Da las famiglias
originaras da la noblezza bassa cun ina
tradiziun che gieva per gronda part ena-
vos sin il 13avel tschientaner ha mo
stgars in terz survivi il 14avel tschienta-
ner e mo in tschintgavel da quellas ha
occupi ina posiziun dominanta en la so-
cietad era durant il temp modern tem-
priv.

La renovaziun da la classa dirigenta &
ida temporarmain a pér cun I'elimina-
ziun dals signurs territorials. In passadi
direct da la pussanza da las davosas
schlattas noblas (zobiles) a la nova elita
salascha dentant observar mo en singuls
cas, per exempel en ils dominis sursil-
vans dals conts de Sax-Mesauc, nua che
famiglias originaras da la noblezza bas-
sa u purila cumparan gia baud sco veri-
tabels signurs territorials: ils Lumerins/
Lumbreins, Monts e Capols. Sco suc-
cessurs legals dals vegls signurs territo-
rials én s’etablids era ils uvestgs da Cui-
ra, ils conts habsburgais en il Tirol e la
schlatta nobla milanaisa dals Trivulzios.

Las premissas da la moda

da viver nobla
La predominanza politica sa basava sin
pussanza reala, betg sin privilegis legals. Ils
burgais che sa prestavan in stil da viver
aristocratic ed in signuradi vegnivan re-
sguardads suenter 30 fin 50 onns sco no-
bels. Ils criteris per distinguer las classas
socialas, vul dir per assegnar singuls indi-
vidis u famiglias ad ina classa determina-
da, eran surtut il possess, la pussanza ¢ la
reputaziun. Il possess e las entradas da fa-
miglias dirigentas sa basavan sin trais pi-
tgas: sin il possess ertd, sin ils bains feudals
e sin ils pegns, las pensiuns (annatas da
prinzis) u las entradas d’uffizis — per regla
ina cumbinaziun da quels. Ultra da quai
profitavan ins natiralmain era da l'occa-
siun da far fatschentas da cumpras, barats
e credits. Uschia cumparan per exempel ils
Capols/Capauls da Flem en la segunda
mesadad dal 15avel tschientaner sco pos-
sessurs d’agens bains (oravant tut en Sur-
selva), proprietaris da la duana a Glion,
magistrats ¢ vasals staziunads en differents
territoris da 'uvestgieu da Cuira e pensiu-
naris austriacs e milanais. En pli cumpra-
van, barattavan ed emprestavan els gia-
schoms e tschains da funs. Ils medems
musters pon ins observar era tar famiglias
en autras regiuns, per exempel tar ils Plan-
tas e Salis.

In'excellenta pussaivladad per mante-
gnair ed engrondir il possess, ma era per
creschentar il renum, era la maridaglia en
famiglias noblas e bainstantas. Parentadas

pliras giadas eran las famiglias da la no-
blezza bassa en ils anteriurs dominis dals
de Sax en Surselva (per exempel ils Monts,
Lumerins e Capols). Ellas sa maridavan
era en famiglias ministerialas episcopalas
parentadas ina cun l'autra. Circuls matri-
monials pli stretgs cumpigliavan la no-
blezza bassa da la Bergiaglia (Castelmur,
Prevost, Salis e Stampa) u las schlattas do-
miciliadas a Tavau (Beeli, Nigg, Hug, Gu-
ler). La parentella era, en sia totalitad, in
dals criterisils pli impurtants per la furma-
ziun da gruppas da stans. Pussanza politi-
ca cuntanschev’ins surtut cun servir ad in
signur u occupar uffizis impurtants. Per
daventar avugd u mastral — u tras disposi-
ziun dal signur territorial u tras elecziun
dal cumin — stuev’ins avair ina relaziun
stretga cun il signur u esser enragisché en
la societad locala. Questas duas premissas
na stuevan betg sa cuntradir: ils uffiziants
giugavan er ina rolla intermediatura tran-
ter il suveran ed ils subdits.

En la pratica era l'occupaziun d’uffizis
colliada stretgamain cun la tradiziun fa-
migliara, uschia che blers uffizis vegnivan
assegnads per usche dir tras ierta entaifer
singulas famiglias. Decisiva era probabla-
main la reputaziun sociala colliada cun il
renum dal candidat per in uffizi. Il possess
erta gidava quel ad accumplir ulteriuras
pretensiuns, per exempel ad esser disponi-
bel (factur da temp) ed a cuvrir ils custs da
represchentaziun necessaris (factur mate-
rial).

Lexclusivitad sociala d’uffizis e digni-
tads valeva era per la carriera clericala pli
auta: dals uvestgs da Cuira na derivava fin
la mesadad dal 16avel tschientaner gnanc
in d’ina famiglia retica dal stan ministerial
u burgais. Commembers da la noblezza
auta u bassa avevan in access privilegia a
las plaivs dal chapitel catedral.

Betg part dals ufhizis spirituals fascheva
il notariat, cumbain che quel pretendeva
intgina scolaziun ed era avert er als spiri-
tuals. El era derasa en las vals meridiuna-
las ed a lintern da la Lia da las Diesch
Dretgiras prendeva 'uvestg influenza sin
Poccupaziun da quel. Laccess a quest uf-
fizi — apparentamain da pauca impurtan-
za politica—aveva facilita 'ulteriura ascen-
siun a tschertas famiglias en 'Engiadina
(Bifrun, Jecklin, Juvalta, Pol, Raschér, Tra-
vers e Mohr) ed en la Bergiaglia. Per finir
pon ins observar che 'elita politica aveva
a medem temp era la predominanza mili-
tara.

Il prestige d’ina famiglia dominanta
sexprimiva en simbols da status. Tar
quels tutgavan il sigil e la vopna. Il pos-
sess d’in agen sigil pussibilitava la testi-
monianza—en funcziun uffiziala—da do-
cuments per terzas persunas. Ina tala de-
mananza mandataria signiﬁtgava inaug-
ment da I'atgna reputaziun.

Ils objects da represchentaziun ils pli
impurtants eran las chasas d’abitar luxu-
riusas. A quellas appartegnevan las resi-
denzas ufhizialas dals administraturs dals
signurs territorials sco era las chasas da
crap solidas, erigidas da las famiglias da la
noblezza bassa. En il temp modern tem-
priv s'acquistavan las famiglias dominan-
tas gugent vegls chastels feudals. Il num
melodius d’ina miraglia mez scrudada
sadattava adina bain sco predicat da no-
blezza.

La fasa da consolidaziun dal temp
da la Republica da las Trais Lias
Dapi la sava dal 15avel al 16avel tschien-
taner én sa transfurmadas las stirpas dals
notabels (honores) dal stan da professiun
e possess en quel da naschientscha. Il pa-
triziat monopolisava funcziuns supremas
(chaus-lia, mastrals, uffiziers, mess) e vi-
veva da pensiuns estras sco era da fa-
tschentas cun chapital e sold. Cun la con-
quista da las Terras subditas il 1512 en
savertas novas carrieras (guvernatur, vi-
cari, podestat, cumissari, landfoct a
Maiavilla) e la reuniun da las Trais Lias
en la Republica ed ils Artitgels da Glion
dal 1526 (destituziun da 'uvestg da Cui-
ra sco signur territorial feudal) han rin-
forza il stan dals magistrats che sa defini-
va tras il servetsch statal. Las gruppas di-
rigentas en sa sviluppadas tenor facturs

politics ed economics locals.

Hans Capol en sia funcziun sco mastral da
la Val Schons (1603).

La qualitad corporativa da la signuria
republicana sa fundava sin 'imitaziun da
la moda da viver aristocratica. Ins acquis-
tava titels da noblezza e brevs da vopnas
e redigiva cudeschs da famiglia che glori-
fitgavan las ovras e la derivanza dals per-
davants. La signuria da la Republica da
las Trais Lias sa distingueva en plirs re-
guards dal pievel cumin. Grazia a ses pos-
sess funsil ed a sia ritgezza n'aveva ella
betg da s'occupar da la lavur agricula
(exequida da fameglia e migiurs), ma pu-
deva viver da rentas e tschains; a quels
sagiuntavan solitamain anc ulteriuras
entradas, per exempel dals affars interna-
ziunals cun servetschs mercenars. Il stil
da viver dals signurs era marca d’in luxus
particular, visibel en la cultura da con-
struir e d’abitar. Els devan era pais ad ina
cultura averta al mund ed a la furmaziun.
Fitg central per il renum d’ina chasa era
dentant la pussanza politica acquistada
tras 'occupaziun dad auts uffizis.

Adolf Collenberg

La renaschientscha litterara (1850-1950) — Engiadina, part 1

Peter Jiist Andeer
* 15 da mars 1815 a Guarda, T 29 da
mars 1882 a Tschlin, refurma, da Guar-
da. Figl da Johann Jiist e da Mengia na-
ta Rosius a Porta, da Ftan. co Anna nata
Caratsch, da Guarda. Studi da teologia,
ordina il 1840, alura plevon a Sta. Maria
en Val Miistair 1840-47, Bravuogn
1848—67, Fuldera 186872 e Tschlin
1872-82. Viva activitad publicistica,
tranter auter «Ils reformaturs Luther e
Zwingli» (1845), «Uber Ursprung und
Geschichte der rhito-romanischen
Sprache» (1862), «<Manzinas da palmas»
(1879) e «Rhaetoromanische Elemen-
targrammatik» (1880). Martin Bundi

Zaccaria Pallioppi

~ 2 da matg 1820 a Schlarigna, T 3 da
matg 1873 a Schlarigna, refurma, da
Schlarigna. Figl da Jon Pitschen, giurist
e filolog, e da Chatrina E. nata Zambo-
ni, da Bever. o 1844 Ursina Mengia na-
ta Vicedomini. Scolaziun a I'Institut a
Porta a Fran 1828-33, dapi il 1832 do-
micilia a Turin, nua ch’el ha cumenzi in
emprendissadi da pastizier. Gimnasi a
Cuira 1835-41, studi da giurispruden-
za a Jena ed a Berlin 1841-44, nua ch’el
¢ sa fatschenta era cun la romanistica. Il
1844 ¢ el turna a Schlarigna, nua chel
ha fatg 'advocat ed il notar. Landamma
1855-57, commember dal Cussegl
grond 1857-59 e derschader da pasch.
A partir dal 1859 ¢ Pallioppi sa deditga
exclusivamain a studis filologics, ora-
vant tut dal ladin. Il 1857 ha el formu-
la Pemprima ortografia dal puter renco-
nuschida generalmain («Ortografia et
ortoépia del idiom romauntsch d’En-
giadin’ota: compiledas per creschieus et
scolars pii avanzos»). Si’ovra principala,
il «Dizionari dels idioms romauntschs
d’Engiadin’ota e bassa, della Val Mii-
stair, da Bravuogn e Filisur», ¢ vegnida
cumplettada tras ses figl Emil e publi-
tgada en furma simplificgada il 1893—
95. Pallioppi ha scrit era poesias ed afo-
rissems. Manfred Gross
Chasper Bardola

=~ 13 da december 1831 a Vna, T 16 da
zercladur 1919 a Vna, refurma, da Ra-
mosch. Figl da Cristoffel, advocat, e da
Maria nata Stupan. e Maria nata Tunn,
da Ramosch. Scolas a Zuoz, autodidact.
A partir dal 1850 ha Bardola instrui a
Vna ed ha obtegni pli tard la patenta da
scolast. Magister a Vna e Sent 1874-90,
dasperas pur e postenent. Mastral dal cir-
cul da Ramosch 1878-81, commember
dal Cussegl grond 1887-89. Rimnader
per la «Crestomazia». Autur da dramas
istorics en stil tradiziunal. Manfred Gross

Florian Grand
* 22 da fanadur 1847 a Ramosch, T 23
dadecember 1926 a Samedan, refurma,

Zaccaria Pallioppi (1820-1873)

da Ramosch. Figl da Johann e da Bar-
bla nata Heinrich. e Mengia nata
Monsch. Seminari scolastic a Cuira,
magister a Samedan 1866-73, alura
impiega d’hotel e da banca. Commem-
ber dal Cussegl grond 1887-97. Grand
ha cumenza a scriver pir cun 50 onns.
Autur da poesias, dramas, prosa e chan-
zuns patrioticas («La guardia grischu-
na») e religiusas; in dals paucs Ladins
ch’¢ sSoccupa da I'epos (tranter auter
«Adam da Chamues-ch», 1927). Con-
redactur dal «Fégl d’Engiadina» a par-
tir dal 1868. Manfred Gross

Clementina Gilly [Gilli]
* 26 d’avrigl 1858 a Modena, T 21 da
november 1942 a Zuoz, refurmada, da
Madulain e Zuoz. Figliad’Ambrosi e da
Maria nata Planta, da Bever (famiglia
da Randulins). Nubila. Scola primara a
Zuoz e Padua. Gidantra da posta a
Zuoz 1875-85. Assistenta da professer
Anton Vellemann en sias lavurs da
grammatica e lexicologia, daspera col-
lavuratura en redacziuns ed ediziuns da
gasettas e chalenders; intermediatura da
litteratura estra ed autura da poesia,
prosa e dramatica rumantscha. Pseudo-
nim: Clio. Manfred Gross

Schimun Vonmoos
(1868—1940)

Gudench Barblan

* 28 da schaner 1860 a Vna, T 5 d’octo-
ber 1916 a Scuol, refurma, da Ramosch.
Figl da Jon, pur, e d’Anna nata Thun. «
Anna nata Poo, da Ramosch. Scolas a
Vna e Ramosch, alura Seminari scola-
stic a Cuira. Magister en 'Engiadina
1880-98 ed al Plantahof a Landquart
1898-1914. Merits spezials sco redac-
tur e referent en favur da metodas agri-
culas modernas. Autur da cudeschs da
scola ladins, collectader ed editur da lit-
teratura populara. Barblan ha scrit poe-
sias e raquints populars, rimna paraulas,
legendas e mitus. Sco fervent chantadur
e dirigent da chor ha el era redigi plirs
texts da chanzuns. Sia «Chara lingua da
la mammav», intunada da Robert Can-
tieni, ¢ daventada famusa lunsch sur ils
cunfins da la Rumantschia ora.

Lucia Walther

Jon Clos Brunner
* 31 da mars 1867 (Johann Claudio) a
Firenza, T 15 da mars 1954 a Lavin, re-
furm3, da Lavin. Figl da Giovanni En-
rico e da Tina nata Steiner, emigrants a
Napel, Firenza e Stettin. oo 1900 Serai-
na nata Vital, da Fran e Sent. Segiurn
linguistic a Londra, alura directur d’ina

fatschenta engiadinaisa a San Remo (Li-
guria). Return en I’Engiadina (Lavin/
Pradella) 1917, pur, apicultur e repre-
schentant da la firma Wander & Co.
Fundarur da la seria da texts da lectura
(raquints originals u translaziuns d’au-
tras linguas), edida a partir dal 1919 sut
il titel «Chasa Paterna». Autur da prosa
(«Camur survendscha tuot», 1930).
Translaziun en ladin da «La vacca pu-
gniera» da Giachen Michel Nay (1927).

Manfred Gross

Cristoffel Bardola
* 28 da december 1867 a Vna, T 24 da
schaner 1935 a Vna, refurma, da Ra-
mosch. Figl da Chasper, frar da Jon. Nu-
bil. Seminari scolastic a Cuira, patenta
il 1886. Magister a Susch, Angri (Na-
pel), Aschera e Tavau, alura magister se-
cundar a Samedan 1900-25. Inspectur
da scola per 'Engiadina e la Val Miistair
1926-34. Actuar 1913-27 e president
1927-35 da 'Uniun dals Grischs. Re-
dactur da I’'«Avisl» 1927-35.111928 ha
Bardola edi sia «Pitschna introducziun
a la nouva ortografia ladina ufficiala».
Autur da poesias, raquints, novellas
(tranter auter «La figlia dal cuntraban-
dier», 1936, ensemen cun ses frar Jon),
skizzas folcloristicas ed adattaziuns da
chanzuns. Manfred Gross

Schimun Vonmoos
* prim da fanadur 1868 a Ramosch, ¥
29 da fanadur 1940 a Scuol, refurma, da
Ramosch. Figl da Not, commerziant en
I'Ttalia, e dad Uorschla nata Bardola, da
Martina. Frar da Jon. oo 1) Luisa nata
S-charplatz, da Strada, 2) Angiolina na-
ta Valentin, scriptura. Gimnasi a Cuira,
studi da teologia a Jena, Berlin, Heidel-
berg e Turitg. Recepi en la Sinoda retica
1892. Plevon a Ramosch 1892-1940,
dasperas apicultur, orticultur, chatscha-
der e scriptur. Vonmoos ha cumenza a
publitgar pir cun 55 onns. Ses raquints,
sias skizzas, reflexiuns e poesias dattan
perditga d’in fin sensori d’observatur.
Vonmoos vala sco renovatur dal raquint
rumantsch ladin. Ses raquints ils pli en-
conuschents én «La vacha cranzla»
(1924), «Las chotschas d’pel da Not
Rasdiir» (1928) ed «Il corn da puolvra
dad Abraham» (1938, illustra dad Alois
Carigiet). Manfred Gross

Chasper Pult
* 2 da schaner 1869 a Sent, 1 31 d’octo-
ber 1939 a Sent, refurma, da Sent. Figl
da Jon e da Barbara nata Crastan, da
Sent. o0 1908 Lola nata Kiing. Scola pri-
mara a Massa Carrara (Toscana) ed a
Sent, Scola chantunala a Cuira. Studi da
chemia, alura da romanistica a Turitg e
Losanna, dr. fil. 1897. Sia dissertaziun,
publitgada sut il titel «Le parler de Sent
(Basse-Engadine)», ¢ 'emprima mono-

sew supplemaint.

Sepuitsel sepeist dal Nre. 29 dals 21 faorer 1936

Ediziun da poesias
dad Eduard Bezzola
(1875-1948).

grafia impurtanta davart in dialect local
dal Grischun. Magister da talian a la
Scola auta da commerzi a Son Gagl
1901-34. Commember da la cumissiun
filologica dal «Dicziunari Rumantsch
Grischun» a partir dal 1907, schefredac-
tur da quel a partir dal 1914 e sco tal —
en Pemprima fasa fin il 1920 — rimna-
der da material linguistic (questiunaris
e litteratura); il 1939 ¢ cumpari 'em-
prim fascichel. Sco filolog, lexicograf e
cumbattant per la lingua rumantscha ¢
Pult Sengaschd energicamain cunter
l'irredentissem talian a favur da I'auto-
nomia e la renconuschientscha dal ru-
mantsch sco quarta lingua naziunala.
Autur da poesias d’occasiun e dal ra-
quint «Papparin» (ediziun postuma
1954). Cla Riatsch

Gian Gianet [Zon Zanet] Cloetta
*29 d’avrigl 1874 a Bravuogn, T 6
d’avust 1965 a Bravuogn, refurma, da
Bravuogn. Figl da Johann, pur, e dad
Anna nata Nicolai. Seminari scolastic a
Cuira, 10 onns magister a Tschlin, alu-
ra a Tusaun 1904—43. Fundatur da la
gasettina locala «Pro Bravuogn» 1952.
Autur oravant tut da lirica en vallader,
puter, bargunsegner e tudestg, publitga-
da en gasettas e periodicas ladinas. Sia
prosa ¢ influenzada d’ina romantica
idealisanta. Cloetta ha era publitga le-
gendas e paraulas ed ¢ s’occupa da la fol-
clora e da listorgia locala. Manfred Gross

Lina Liun

* 30 da zercladur 1875 (Ursula Giovan-
na) a Schlarigna, T 6 da settember 1943
a Schlarigna, refurmd, da San Murez-
zan. Figlia da Johann e dad Anna nata
Cadisch. Autura da las «Parevlas ladi-
nas» (1937, cun illustraziuns da Maria
Bass), translatura (per part ensemen cun
Annetta Klainguti-Ganzoni) da ra-
quints, dramas e cumedias dal franzos,
tudestg ed englais (tranter auter da Gio-
vannes Mathis, Leo Tolstoi, Otto von
Greyerz). Editura da I'«Oberengadini-
sche Elementargrammatik mit Ge-
sprichsbiichlein und Wérterbiichlein
fiirr Deutschsprachige» (1927).

Manfred Gross

Eduard Bezzola

* 5 da favrer 1875 a Zernez, T 28 da
matg 1948 a Flem, refurma, da Zernez.
Figl da Rudolf, commerziant, e da Sta-
sia nata Cuonz, da Zernez. Frar da Du-
meng. Gimnasi a Cuira. Hotelier al
Waldhaus a Flem 1906—41, alura a Me-
raun. Rimnader da proverbis. President
dal’Uniun dals Grischs 1926-27 e fun-
datur dala «Ladinia» (1930). Bezzola ha
introducl il gener dal chanson franzos
en la poesia rumantscha. El ha scrit tocs
da teater e translatd en ladin ovras da
Giachen Michel Nay e da Gian Fonta-
na. Pseudonim: N. U. Spigna.

Manfred Gross

Jon Bardola
* 20 d’avrigl 1877 a Vna, T 17 d’avust
1954 ad Amriswil/ TG, refurma, da Ra-
mosch. Figl da Chasper, frar da Cristof-
fel. e Clara nata Isler. Seminari scola-
stic ad Aschera. Magister en la Bergia-
glia, en il Puschlav ed ad Amriswil. Bar-
dola ¢ s'engascha en il moviment dals la-
vurers esters talians. Autur da raquints,
novellas (tranter auter «La figlia dal cun-
trabandier», 1936, ensemen cun ses frar
Cristoffel), skizzas anecdoticas e burle-

scas. Manfred Gross

Il patriziat dal temp da la Veglia Republica

Furmaziun, premissas e consolidaziun, part 2

La fasa da consolidaziun dal temp da
la Republica da las Trais Lias
(cuntinuaziun)

ATintern da l'elita existivan grondas dif-
ferenzas tranter famiglias che sa profila-
van al nivel local, regiunal e da la Repu-
blica da las Trais Lias. Las conturas da la
classa superiura én restadas diffusas era
perquai che la Republica na possedeva ni
in cler center da domini ni in urden cor-
porativ basa sin il stan da naschientscha.
En il rom privat sa concentravan las fa-
miglias signurilas a transferir la pussanza
guvernamentala d’ina generaziun a l'au-
tra ed ad acquistar reputaziun e resursas
materialas. Ins persequitava ina politica
matrimoniala cun tendenzas a la consan-
guinitad, planisava la descendenza en vi-
sta ad ina divisiun da las incumbensas
entaifer la famiglia sco era ad ina succes-
siun ereditara rentabla. Lassociaziun da
parentella pretendeva la renunzia ad in
svilup individual. Persuenter procuravala
famiglia per il provediment e I'ascensiun
da ses commembers en il stan secular u
spiritual. Sco qualificaziuns per la carrie-
ra da notabel valevan las conuschien-
tschas dal mund, la rutina da cumandar
ed ina buna rait da relaziuns, era spiritua-
las da padrin e madritscha. Cumbain che
la carriera en uflizis era aspirabla, era 'ac-
quist da conuschientschas professiunalas
giuridicas da segunda prioritad. I vegniva
bain investi en la scolaziun da la giuven-
tetgna en universitads estras, ma pli im-
purtantas eran dimoras en curts da prin-
zis e servetschs mercenars. Servetschs a
lester, carrieras d’uffiziers e pensiuns
n'eran per bleras famiglias betg mo neces-
sitads finanzialas, ma servivan era ad
emprender a manar e cumandar ed a sac-
quistar in savair viver sco um dal mund.

En il stil da viver sa distinguevan ils
nobels, ils signurs u era ils grondaners
(«tgaus gros», «die grossen Hansen») fitg
dal pievel cumin, dals purs ¢ dals ma-
stergnants. Cuntrari a la parita exteriura
era la posiziun dals signurs periclitada,
cunquai ch’els eran dependents da las lu-
nas dals cumins sco gremis d’elecziun e
stuevan temair las dretgiras nauschas. Las
praticas limitavan il privel d’ina perdita
nunspetgada dala pussanza, pretendevan
dentant blers meds pecuniars per guda-
gnar e mantegnair la clientella persunala
ed ils partisans politics. En 'optica d’ob-
servaturs esters (per exempel da Giovan-
ni Battista Padavino) eran las relaziuns
grischunas perquai tumultusas ed insta-
bilas ed ils magistrats exponids a la terrur
dal pievel suveran glinatic e corruptibel.
Dal tuttafatg tort n’avevan els betg.

JORTENCIA COMITT

5

Ils represchentants da la signuria cun
ina tenuta positiva visavi 'illuminissem
eran participads suenter il 1770 a moda
decisiva a las stentas da modernisar las so-
cietads economicas e patrioticas. 1l
potenzial da la signuria republicana gri-
schuna per la refurma interna era dentant
memia pitschen per transponer politica-
main ils postulats illuministics. Ella ha
dentant survivi la helvetica e la mediazi-
un ed ha pers sia dominanza pir en ils
onns 1860-80. Alura ¢ ella s'unida — re-
nunziond al diever public dals predicats
da noblezza — cun la burgaisia purila, ar-
tisanala ed academica. Ina part conside-
rabla da la signuria ¢ sa retratga en il de-
curs dal 19avel tschientaner — cun excep-
ziun da singuls exponents — dal tuttafatg
da la politica auta: per exempel ils Ca-
stelbergs, Monts, Latours, a Marcas (an-
teriura Lia Grischa), Tscharners, Travers,
DPestalozzis (Lia da la Chadé), Sprechers
(Lia da las Diesch Dretgiras) e Salis (Lia
dala Chadé/Lia da las Diesch Dretgiras).

Adolf Collenberg

Parentella
Listorgia da la parentella sco gruppa so-
ciala, s’impurtanza e sia cultivaziun en
Iepoca curretica n’¢ betg anc perscruta-
da. Quai ch’¢ perceptibel en il temp mo-
dern tempriv lascha presumar che las re-
laziuns da parentella e da clientella du-
rant quest’epoca ¢én sa transfurmadas en
il senn d’ina differenziaziun e structura-

Vopna da la famiglia Buol, Tavau.

FOTO: PD

Hortensia
von Salis-
Martinengo,
ca. 1565.

ziun sociala. Impediments da maridar
per motivs da parentella én vegnids eli-
minads en il Grischun evangelic succes-
sivamain per trais grads. Dapi il 16avel
tschientaner permetteva la baselgia lalétg
cun parents da quart grad (en la lingua
populara: «basret dat leétg»). A la fin da
questa perioda eran permessas, sut
tschertas circumstanzas, perfin letgs
tranter cusrins (segund grad).

Era il diever linguistic ha mida. En-
tant che la noziun amicizia giugava ina
rolla centrala en ils circuls persunals du-
rant il 16avel e 17avel tschientaner, para
il term collectiv parentella d’esser s'etabli
definitivamain en il 18avel tschientaner.
Ils amis vegnivan differenziads tenden-
zialmain dals parents e furmavan il circul
pli vast da la clientella (en la lingua po-
pulara sursilvana: «Ei dat pli bia cumpars
che amitgs»). In'extensiun instituziunala
¢ resultada dal padrinadi e da la collia-
ziun tranter geniturs e padrins, la cum-
parada (cumpar/cumar). La Baselgia,
ch’era cumpetenta per la furmaziun da
parentellas spiritualas, ha empruva en la
segunda mesadad dal 16avel tschientaner
da fixar e da limitar il dumber da perdi-
tgas da battaisem. Las reglas stuevan adi-
na puspé vegnir repetidas: en il Grischun
evangelic avevala Sinoda admess tschintg
padrins e madritschas da battaisem, sin-
guls plevons vegnivan anc bler pli tard
suspectads da permetter passa 20. 1l
Concil da Trent (termina il 1563) per-
metteva als catolics mo in padrin ed ina
madritscha.

Linteress per il padrinadi era general.
Particularmain delicats eran scumonds
d’acceptar padrinadis, sch’els pertutga-
van famiglias noblas ch’avevan l'inten-
ziun da consolidar ed amplifitgar lur all-
ianzas da parentella cun I'agid da tals. En
la populaziun purila dumandavan ins per
cumpar/cumar per part persunas da
I'agen milieu, per part vegnivan nuadas
colliaziuns cun las elitas localas. Las raits
dala parentella spirituala colliavan il sim-
pel pievel cun l'aristocrazia. In cas extrem
¢ sta senza dubi il landamma Jakob Valir
ch’¢ arrivi en sia vitaa 583 padrinadis. Ils
figliols e las figliolas pudevan sperar da
survegnir regals e da vegnir protegids e
promovids ed il padrin nobel u d’influ-
enza spetgava en barat respect e loialitad
(era politica). A l'intern da la noblezza sa
titulavan ins da cusrin era sch’ins era mo
savrin u basrin, quai che n'era betg il cas
tar il pievel cumin. En ils artitgels statu-
tars davart il prender recusaziun e davart
ils impediments en la tscherna da las au-
toritads communalas e giudizialas vegni-
van ils cusrins menziunads regularmain;
els valevan sco stretgs parents ed alliads
(obligaziun da recusaziun tenor fa-
tschenta). Cun la midada religiusa fun-
damentala e la creschientscha rasanta da

la mobilitad sociala e territoriala en ils
vitgs dal Grischun han las perdunanzas
pers lur impurtanza sco scuntrada da pa-
rents («far da paraints»). En ils onns
1950-70 ¢ sa midada erala cultura da pa-
rentella tradiziunala che ha pers quasi
cumplettamain sia forza da colliaziun
(dal sang) e sia impegnativitad (obliga-
ziun a la solidaritad). Dictums ru-
mantschs en quel connex én: «Quinaus e
quinadas, nauscha bargada»; «T'gi che ha
daners, ha parents»; «Allas nozzas ed alla
fossa as cognuoscha la parentella»; «Far
oura parantellas» (passatemp da la gene-
raziun veglia); «Esser amo paraints oura-
som la cua dal giat»; «Far iin predsch da
paraints». Adolf Collenberg

Padrin e madritscha

Il padrin ha ses origin en il cristianissem
tempriv: tgi che gudagnava in pajaun per
la communitad cristiana daventava pa-
drin da quel ed era qua tras responsabel
per linstrucziun religiusa dal convertit.
Dapi il 5avel tschientaner remplazzan els
ils geniturs en quel gra (batten, credo, in-
strucziun religiusa); dapi il Segund Con-
cil vatican (1962-65) giogan els — sper ils
geniturs — mo pli ina funcziun subsidia-
ra. Las noziuns patrinus (padrin) e ma-
trina (madritscha) existan dapi il 8avel
tschientaner. Sper il padrin e la madri-
tscha da batten én s’etablids pli tard il pa-
drin e la madritscha da craisma. Luffizi
sez ¢ lid a la confessiun. Las baselgias han
empruva en la segunda mesadad dal
16avel tschientaner (cun in success mo-
dest) da limitar e da fixar il dumber da
padrins da batten. La Sinoda evangelica
retica admetteva tschintg, singuls reve-
rendas dentant passa 20. Als catolics eran
admess suenter il Concil da Trent (con-
cludiil 1563) mo pliin padrin ed ina ma-
dritscha.

Per la classa dirigenta eran figliols
in’impurtanta clientella; els pudevan spe-
rar da survegnir regals e giudair protec-
ziun; il padrin nobel u pussant dentant
spetgava da sia parentella spirituala re-
spect e loialitad. In grond dumber da fi-
gliols era perquai il cas normal tar l'elita
locala ch’aveva dunsainas e perfin
tschientinas da figliols e figliolas (il land-

Caricatura dals
chaus dirigents dal
temp dals Scum-
bigls grischuns.

amma Jakob Valir da Fadrein per exem-
pelaveva 583). Padrinadis eran in impur-
tant med per gudagnar nova clientella,
crear novas allianzas famigliaras e — dapi
il 19avel tschientaner causa il declin da
laristocrazia adina pli impurtant — rin-
forzar ils lioms tranter la parentella da
sang. Ils purs prendevan per padrins per-
sunas da I'agen milieu u stgaffivan, sur
figliols e figliolas, colliaziuns cun las eli-
tas localas. La parentella spirituala univa
uschia il pievel minur cun las elitas da la
societad. Dal padrin e da la madritscha
spetgavan (e spetgan) ins ch’els hajan
quita dal figliol u da la figliola en cas da
miseria u da la mort prematura dals ge-
niturs. Gia adina han existi differenzas
regiunalas e socialas en la tscherna dals
regals da batten (taler, brev, vestgadira
e.a.), areguard lur repetiziun (anniversa-
ri, Nadal, Bumaun, maridaglia e.a.) e la
recumpensa da quests regals tras ils fi-
gliols e las figliolas. Nomenclatura en
connex cun padrin e madritscha: il pa-
drin ¢ il cumpar, la madritscha la cumar

dals geniturs dal figliol u da la figliola.
In padrinadi da tempra speziala era
quel tgird entaifer las cumpagnias da
mats (tradiziunalas): in commember pli
vegl surpigliava la funcziun da curatur
per in giuven gist recepi (sursilvan ueibel,
lecher, mender); a ses curatur dueva quel
durantl'emprim onn obedientscha abso-
luta. A chaschun da battens da recepziun
formals en las cumpagnias da mats ve-
gniva eventualmain anc tiers ina madri-
tscha (per exempel a Ladir). Tranter ils
padrinadis (impersunals) han tradiziun
oravant tut quels da zains e da bandieras.
Adolf Collenberg

Renaschientscha litterara (1850-1950) — Engiadina, part 2

Jachen Luzzi

* 11 da favrer 1880 a Ramosch, T 8
d’october 1949 a Ramosch, refurma,
da Ramosch. Figl da Domenic, pur e
commerziant (Randulin), e da Maria
nata Pult, da Ramosch. « Babetta na-
ta Rutz, da Nesslau/SG. Scola mercan-
tila a Cuira e Lucens/VD. Emploia ala
Banca Chantunala Grischuna a Cuira
dapi il 1902. President da la SRR
1926-33, redactur da las «Annalas»
1925-49. Luzzi ha cuntinua la poesia
tradiziunala cun ils motivs da ’encre-
schadetgna, da la natira, da'amur e da
la patria. Sialirica reflexiva e sentimen-
tala correspunda al caracter contem-
plativ ed introverti da autur. Nume-
rusas translaziuns dad ovras litteraras
sursilvanas e da classichers tudestgs e
talians. Manfred Gross
Tina Truog [-Saluz]
* 10 da december 1882 a Cuira, T 25
da mars 1957 a Cuira, refurmada, da
Cuira, Crusch, Aschera e burgaisa
d’onur da Lavin (1952). Figlia da Pe-
der Saluz, inschigner, e da Cornelia na-
ta Schulthess, da Turitg. e 1906 Wer-
ner Truog, droghist a Cuira. Scolas a
Berna ed a Cuira, instrucziun tar Leon-
hard Ragaz, patenta da magistra a Cui-
ra 1901. Viadis da studi a Genevra e
Firenza. Scriptura e publicista a partir
dal 1918. Truog ¢ daventada renuma-
da sin plaun internaziunala cun ses ro-
mans «Peider Andri» e «Die Dose der
Frau Mutter» (omadus 1921), cumpa-
rids en pliras ediziuns. L'unica ovra ru-
mantscha da Truog ¢ il «Bapsegner Te-
stard» (1949). En si’ovra defenda ella
valurs sco lamur per il proxim, la bun-
tad e la fidaivladad. Caracteristicas én
sias figuras femininas dischinteressa-
das, ma conscienziusas e segiras. Lovra
da Truog vala per la perscrutaziun et-
nologica engiadinaisa sco material do-
cumentar impurtant. Presidenta da la
Societad svizra d’utilitad publica da las
dunnas svizras ed inizianta da la Cha-
sa Casanna (oz sedia daI’Archiv da cul-
tura da dunnas dal Grischun). Premi
da la Fundaziun Schiller 1936.

Silke Redolfi

Men Rauch
*29 da schaner 1888 a Scuol, T 4 d’oc-
tober 1958 a Scuol, refurma, da Scuol.
Figl da Johannes, pur, e dad Olgianna
nata Sarott, da Scuol. c0 1917 Bina na-

Men Rauch (1888-1958)

TINA TRUOG-SALUZ

M

P e W e
VERIAG FRIEDRICH REINHARDT BASEL

Tina Truog-Saluz (1882-1957) e surtut vegnida enconuschenta cun sia prosa en lingua tu-

destga.

ta Nudeér. Scola media a Dlnstitut
Schmidta Son Gagl ed a la Scola chan-
tunala a Cuira, alura studi d’inschigner
da construcziun a la Scola politecnica
federala a Turitg (1908-13 e 1918-
19). Rauch ha lavura sco geometer, in-
schigner, redactur e president commu-
nal da Scuol ed ¢ stad activ en occupa-
ziun accessorica sco poet, raquintader,
cabarettist e trubadur. El ha funda ed
¢ sta redactur da la «Gazetta Ladina»
(1922-39) e dal «Fogl Ladin» 1945—
58 (fin il 1945 ensemen cun Robert
Ganzoni). Rauch ha scrit raquints da

chatscha en stil popular («In bocca
d’luf», 1941), anecdotas («Fanzbégnas
da Caldgnas», 1955) e poesias umori-
stic-satiricas («Il battaporta», 1944). El
ha cred ils programs da cabaret «La Pa-
naglia» (1951) e «La travaglia dal doc-
ter Panaglia» (1954, ensemen cun Jon
Semadeni e Cla Biert) ed ha scrit las
collecziuns da biografias «Homens
prominents ed originals [...]» (1935,
1951) sco era il gieu al liber «La chan-
zun da la liberta» (1952).  Cla Riatsch

Jon Demarmels [Marmels]
* 3 da matg 1889 a Sent, T prim da fa-
nadur 1973 a Scuol, refurma, da Mon.
Figl da Jon, pur, e da Madlaina nata
Fliitsch, dad Aschera. e Dora nata
Biechler. Commerziant. Autur da liri-
ca e prosa satirica, burlesca ed umori-
stica, scritta per part per il cabaret La
Panaglia (funda da Cla Biert, Men
Rauch e Jon Semadeni). Menziun spe-
ziala merita sia paraula surrealistica «Il
piz da la corna tschanca» (1973) che
cumbinescha vegls motivs cristians
cun la fantasia persunala da l'autur.
Manfred Gross

Jon Guidon
*5 d’october 1892 a Zernez, T 5 da de-
cember 1966 a Cuira, refurma, da Zer-
nez e Latsch. Figl da Jacques, pur, e da
Mengia nata Pitsch, da Sta. Maria en
Val Miistair o Caty nata Mohr, da
Scuol. Gimnasi a Cuira, alura studi
d’inschigner forestal a la Scola politec-
nica federala a Turitg. Domicilia a
Scuol 1918-23, selvicultur cirquital
per 'Engiadin’Ota a Samedan a partir
dal 1923. Redactur da I'«Aviol» 1921—
25. Autur da raquints e poesias cun in
fin sentiment per las valurs fundamen-
talas da la vita. Manfred Gross

Artur Caflisch
* 16 da zercladur 1893 a Zuoz, T 31 da
matg 1971 a Samedan, refurma, da
Trin. Figl da Luzi Balthasar, scrinari, e
da Notta nata Denuder. c 1925 Gen-
tilia nata Percassi, burgaisa taliana. Se-
minari scolastic a Cuira, scolast a Sta.

Lovra cumpletta dad Artur Caflisch e ve-
gnida reedida il 1993.

Maria en Val Mistair, dasperas studi
da litteratura, istorgia d’art, filosofia e
musica a Turitg e Vienna. Scolast a San
Murezzan. I1 1936 ¢ Caflisch sa domi-
cilid a Zuoz, nua ch’el ¢ sta activ sco ad-
vocat, politicher, schef da fabrica,
translatur e scriptur. Autur da novellas,
dramas, aforissems ed essais. Caflisch
vala sco il «maister dals vers» (Andri
Peer) e renovatur da la lirica umoristi-
ca e satirica rumantscha («Mia musa»,
1961, 1968, 1971). Diversas da sias
poesias én vegnidas intunadas da Gion
Antoni Derungs, Hedwig Humm, An-
ny Roth-Dalbert, Oreste Zanetti e
Conrad Bertogg. El ha cultiva in stil da
viver anticonformistic. Thomas Blubacher

Ursina Clavuot [-Geer]
* 8 d’avust 1898 a Zuoz, T 15 da mars
1983 a Scuol, refurmada, da Zuoz.
Figlia da Giachem Geer, pur, e d’Agnes
Albertina nata Sand[r]i, da Parma. oo
Emil Clavuot, da Lavin. Scolas a Zuoz,
Turitg ed en Svizra franzosa, alura
emigraziun cun sia famiglia a Cagliari
ed Arezzo, nua che ses um ha lavura en
affars engiadinais. Suenter esser sa re-
tratga dals affars, ha la famiglia vivi a
Sassuolo (Appenin modenais) per tur-
nar alura il 1961 a Lavin. Sias «Novel-
las» (1938) e ses raquints (per exempel
«La nona», 1951), publitgads sut il
pseudonim Gian Girun, ¢n d’ina fre-
stgezza infantila ed expriman in dun
d’observaziun per ils detagls da la vita
umana e da la natira. Manfred Gross

Domenic Gaudenz
[Men Gudench]
* 22 da matg 1899 a Schlarigna, T 26
da fanadur 1982 a Scuol, refurma, da
Scuol e da Schlarigna. Figl dad Otto,
plevon, e dad Ulrica nata Kénz, da
Guarda. Frar da Jachen Ulrich. oo Er-
ica nata Biveroni, da Bever. Gimnasi a
Cuira, studi da medischina a Wiirz-
burg, Vienna e Turitg, dr. med. Scola-
ziun supplementara a Londra 1928-
32. Pratica da medi a Scuol 1932-67.
Commember da la Societad interna-
ziunala da balneologia. Mastral dal cir-
cul da Suot Tasna e commember dal
Cussegl grond 1943—45. President da
I’Uniun dals Grischs 1947-51. Grond
engaschament en favur da la lingua,
cultura e cuminanza da la regiun, rim-
nader d’inscripziuns sin chasas da
I'Engiadina Bassa, autur da vocabula-
ris spezials (corp uman e.a.) sco era da
dramas e raquints, translatur da litce-
ratura tudestga, taliana ed englaisa en
rumantsch. Ami e collavuratur da Men
Rauch. Adolf Collenberg

Chasper Ans Grass
* 24 da schaner 1900 a Strada, T 7 da
fanadur 1963 a Strada, refurma, da
Tschlin. Figl da Rudolf, vendider, ¢
dad Ursula nata Kirchen, da Tschlin.
oo Anina nata Bonifazi. Scola secunda-
ra a San Murezzan. Concierge a 'Ho-
tel Palace 1916-56. Tranter las sta-
giuns studi da linguas e da manaschi

d’hotel. President communal e deputa
per la Partida liberala en il Cussegl
grond 1957-63. Autur da lirica, prosa,
tranter auter raquints istorics. Las re-
miniscenzas d’hotel «Ingio ais Cha-
sper?», scrittas en tudestg e translata-
das da Wilhelm Vital en vallader, én
cumparidas il 1976 en il «Fogl Ladin»
ed il 2002 en il cudesch «Ouvras».
Manfred Gross

Reto Caratsch
* 6 da matg 1901 a Turin, T 20 d’octo-
ber 1978 a Turitg, refurma, da S-chanf.
Figl da Flori e da Luigia nata Robbi. e
1932 Irma Anita nata Pidermann, fi-
glia da Hans Carl. Scola chantunala a
Cuira, studi da giurisprudenza a Ge-
nevra, Roma e Turitg. Correspundent

Reto Caratsch (1901-1978)
dala «NZZ» a partir dal 1925, a Ber-
na 1927-28, a Berlin 1930—40 ed a Pa-
ris 1947-63. Publicist engascha cunter
las dictaturas da ses temp. Autur da «La
renaschentscha dals Patagons» (1949),
ina satira che lavura cun ils meds da la
travestia grotesca e che fa allusiun a la
renaschientscha retorumantscha cun
ses funcziunaris e sias instituziuns.
Cun il raquint «Il commissari da la cra-
vatta verda» (1952) ¢ Caratsch sa par-
ticipa a la discussiun davart Pexplota-
ziun da la forza idraulica en il Gri-
schun tras interpresas da exteriur. En
siovra «Il program da Schlarigna»
(1954) ha el pretendi dals Rumantschs
sacrifizis voluntaris a favur da lur lin-
gua. Cla Riatsch

Domenica Messmer
* 22 d’october 1902 a Samedan, T 25
da schaner 1988 a Turitg, refurmada,
da Susch. Figlia da Daniel e dad Ursu-
la nata Stoppani. Nubila. Scola da
commerzi a Lucerna, secretaria en la
Stamparia Engiadinaisa a Samedan
1920, alura activa sco lectura, correc-
tura e translatura. Collavuratura dal
«Fdgl d’Engiadina» a partir dal 1936,
pli tard dal «Fogl Ladin», dal qual ella
¢ stada redactura a partir dal 1946 (en-
semen cun Men Rauch) e schefredac-
tura dal 1958-69. Commember da la
cumissiun linguistica da la Lia Ru-
mantscha 1960-69. 1l 1964 ha Mess-
mer translata I'Evangeli tenor Lucas en
puter. Ella ha redigi e lectord numeru-
sas publicaziuns rumantschas per ’En-
giadina. Pseudonim: Stredin Stredella.
Premi da renconuschientscha dal
chantun Grischun 1979.  Silke Redolfi

Il patriziat dal temp da la Veglia Republica

Las famiglias dominantas en survista, part 1

M En ina pitschna seria preschenta il
LIR I'emprim las duas famiglias domi-
nantas dal temp dal patriziat, ils von
Planta ed ils von Salis, e porscha sil-
suenter ina survista da las ulteriuras
famiglias aristocraticas menziunadas
en l'artitgel da survista «Patriziat».

Von Planta
Schlatta da noblezza bassa dal chapitel
catedral da Cuira e famiglia aristocratica
dala Republica da las Trais Lias cun resi-
denza originara a Zuoz (Tuor Planta). Ils
Planta én attestads per 'emprima giada
il 1244 cun Andreas a Zuoz. Els eran pro-
bablamain migiurs dal'uvestgieu da Cui-
ra a Zuoz, lur stan sco ministerials era
dentant nuncler. Tranter il 1250 ed il
1300 ¢n ils Planta daventads la famiglia
dominantaen’Engiadin’Ota. Luffizi dal
landamma da ’Engiadin’Ota (giurisdic-
ziun bassa), ch’els han occupa dal 1288
fin a 'entschatta dal 16avel tschientaner,
furmava la basa da lur pussanza. Ils Plan-
ta disponivan da possess funsil en 'En-
giadin'Ota ed en la Bergiaglia, en il
14avel tschientaner era en 'Engiadina
Bassa (Zernez) ed en il Puschlav. A partir
dal 1317 én els stads plinavant vasals dals
conts dal Tirol per dretgs da minieras en
I'Engiadina Bassa. A partir da la fin dal
14avel tschientaner han els acquista tut
ils dretgs da minieras en 'Engiadina Bas-
sa, en 'Engiadin’Ota, en la Val Miistair e
probablamain era en il Puschlav. I1 1389
han els occupa 'emprim ufhizi ordaifer
I'Engiadin’Ota, il 1407 ¢n els stads, cun
Rudolf, per 'emprima giada members
dal chapitel catedral da Cuira. En il
14avel tschientaner cumparan plirs Plan-
ta sco chavaliers. A partir dal 14avel
tschientaner pon ins cumprovar connu-
bis cun famiglias da noblezza bassa da
'uvestgieu da Cuira, en pli cun la noblez-
za bassa dal Tirol dal Sid e cun la classa

dirigenta da la Vuclina. Il 1367 han ils

Planta participa cun Thomas (attesta il
1356/1386) a 'emprim contract da do-
mini tranter ils stans ed ils suverans da
I'uvestgieu da Cuira. A partir dal 14avel
tschientaner han els occupa era uffizis en
I'Engiadina Bassa, en il Vnuost, en la Val
d’Alvra, en la Bergiaglia, en la Tumlea-
stga ed a Cuira. En il 15avel tschientaner
han els appartegni a las famiglias domi-
nantas da noblezza bassa da I'uvestgieu
da Cuira. Lur basa economica furmavan
las minieras. La famiglia & sa diromadaen
pliras lingias: Planta-Zuoz, Planta-Zer-
nez (pli tard Planta-Wildenberg), Planta-
Samedan, Planta-Susch, Planta-Cuira e
Planta-Fiirstenau. Ultra da quai ¢ sortida
ina lingia en Frantscha (Valence) che fa-
scheva part da la noblezza franzosa.
Suenter il 1450 han ils Planta tgira stre-
tgas relaziuns cun la claustra da mungias
a Miistair, per la quala els han mess pliras
abadessas fin en il 18avel tschientaner.
Suenter il 1400 é sa furmada en connex
cun la communalisaziun en I'Engia-
din’Ota ina nova elita concurrenta (Tra-
vers, Juvalta, Raschér), quai ch’ha mana
il 1462 a la Brev dals tschintg sigils (nov
urden da ’Engiadin’Ota).

Suenter 'aboliziun da la suveranitad
territoriala da 'uvestg en la Republica da
las Trais Lias tras ils Artitgels da Glion dal
1524 ¢ 1526 én ils Planta daventads la fa-
miglia la pli influenta sper ils Salis. 1
1558 ha Johann acquista il signuradi da
Razén. Ils Planta han occupa uffizis en il
chapitel catedral ed han mess cun Tho-
mas (* 1520) in uvestg da Cuira. Fin
Ientschatta dal 17avel tschientaner ha
alura la lingia originara da Zuoz pers
temporarmain si'influenza, a partir da
I'emprima mesadad dal 17avel tschienta-
ner ¢ ella pusp¢ daventada predominan-
ta en 'Engiadin’Ota. Cun Ambrosius ¢
sa furmada a Malans ina lingja laterala
dals Planta-Zernez. Suenter la conquista
da la Vuclina tras las Trais Lias (1512) én

Brev da Hortensia von Salis (maridada Gugelberg von Moos) ch’ha tgiré in barat d’ideas

intensiv cun divers scienziads.

Durantils Scumbigls grischuns é sta Pompejus von Planta (maletg), ensemen cun ses frar
Rudolf, sco manader da la partida spagnol-austriaca en il center dals eveniments.

ils Planta stads, sper ils Salis, la famiglia
d’uffiziants la pli impurtanta en quella
regiun. En ils 16avel tschientaner én els
sa participads dad omaduas varts als
cumbats da pussanza tranter la Fran-
tscha-Vaniescha e  D'Austria-Spagna
ch’han culmind en ils Scumbigls gri-
schuns. Dapi alura cumparan ils Planta
en servetschs militars esters (tranter au-
ter per '’Austria-Spagna, la Frantscha-
Vaniescha e I'Ollanda). En il 18avel
tschientaner han els mess, sper numerus
auters ufliziers, era quatter generals.
Cun la refurmaziun ¢ la famiglia
Planta sa dividida confessiunalmain. A
medem temp &n naschidas rivalitads
politicas cun ils Salis, senza che las duas
famiglias fissan propi sa cumbattidas
ina lautra (allianzas resp. confrunta-
ziuns resultavan tenor opportunitad).
Ils conflicts da partidas han cuntanschi
in punct culminant durant ils Scum-
bigls grischuns cun Rudolf e ses frar
Pompejus, manader da la partida spa-
gnol-austriaca. Suenter il 1650 ¢ sa di-
minul Pengaschament politic dals
Planta ed els han pers il 1675 il signu-
radi da Razén — in feud da pegn — a la
famiglia Travers. En il 18avel tschien-
taner han els defendi parzialmain ils in-
teress austriacs per far frunt a la domi-
nanza creschenta dals Salis. Suenter il
1700 han las lingias dals Planta-Steins-
berg-Wildenberg e dals Planta-Wilden-
berg-Malans pers lur influenza. A la fin
dal 18avel ed a 'entschatta dal 19avel
tschientaner stevan plirs Planta da la
vart dals patriots. Els én s’engaschads
cunter ils Salis e per la partida franzosa
(Gaudenz). Enturn il 1798 han els pers
ils davos privilegis en 'Engiadin’Ota. Il
1805 ¢ s'extinguida la lingia principala
dals Planta-Wildenberg a Zernez. Fin
en la segunda mesadad dal 19avel
tschientaner én singuls exponents dals
Planta stads activs (e quai cun gronda
paisa) en la politica chantunala ed a
partir dal 1848 era en la politica fede-
rala (Andreas Rudolf, Peter Conradin).

En il 20avel tschientaner n’¢ la famiglia
politicamain betg pli stada d’impur-
tanza. Peter Conradin von Planta

Von Salis

Schlatta da la noblezza bassa dal chapitel
catedral da Cuira e famiglia aristocratica
da las Trais Lias, oriunda da la Bergiaglia
cun residenza originara a Suogl, nua ch’e
attesta il 1300 sco emprim in Rudolf. Ils
Salis provegnan probablamain da la clas-
sa dirigenta da Com ed en il 14avel
tschientaner eran els mo d’'impurtanza
locala. 11 1396 han els mess 'emprim
mastral (podestd) da la Bergiaglia ed én
daventads notars en il sid dal Grischun.
Els possedevan funs a Clavenna ed a Pliir
e tgiravan relaziuns da parentella cun
Ielita dal ducadi da Milaun ch’ha conce-
di ad els privilegis commerzials en ils
onns 1391-1544.

En il 15avel tschientaner én ils Salis
setablids tranter las famiglias dirigentas
dal chapitel catedral da Cuira. Els han
schlargia lur possess da la Bergiaglia en
I'Engiadin’Ota ed han stabili allianzas
matrimonialas cun famiglias da la no-
blezza da servetsch da'uvestgieu da Cui-
ra, senza dentant obtegnair ina pussanza
particulara sco administraturs da domi-
nis episcopals. Il temp da fluriziun dals
Salis ha inizia en il 16avel tschientaner
suenter la fundaziun da la Republica da
las Trais Lias (1524). A partir da la mesa-
dad dal 16avel tschientaner eran ils Salis,
prevalentamain refurmads, sper ils Plan-
ta la famiglia la pli pussanta dal Gri-
schun. En il temp medieval tardiv han els
presta servetschs mercenars en I'Italia dal
Nord ed a partir dal 16avel tschientaner
per las pussanzas grondas da I'Europa.
Da la famiglia d’uffiziers la pli briglianta
dal Grischun ha cuntanschi ina trentina
members fin la fin dal 18avel tschienta-
ner il grad da general, per exempel An-
ton, Simon ed Ulysses. En Vuclina han
ils Salis mess en il 16avel e 17avel tschien-
taner, ensemen cun ils Planta, il pli grond
dumber d’ufhziants.

A la posiziun dominanta dals Salis ha
contribul lur derasaziun sur 'entir Gri-
schun en pliras lingias sco ils Salis-Same-
dan, ils Salis-Griisch, ils Salis-Maienfeld,
ils Salis-Zizers, ils Salis-Marschlins, Salis-
Sils ed ils Salis-Rietberg a partir dal
16avel tschientaner tempriv. La lingia
originara a Suogl ha subsisti, ulteriurs
roms én sa furmads en Vuclina (a Tiraun,
lingia catolica), en Germania, en 'Au-
stria ed en ’Engalterra. Durantils Scum-
bigls grischuns en il 17avel tschientaner
tempriv én ils Salis stads tranter ils acturs
principals, solitamain engaschads da la
vart da la partida franzos-veneziana, da-
rar da la vart da la partida austriac-spa-
gnola. La rivalitad cun ils Plantas ha cul-
mina il 1621 en il murdraretsch da Pom-
pejus Planta per incumbensa da la parti-
da veneziana sut ils Salis-Griisch. Suen-
ter la Guerra da trent’'onns & I'influenza
da la famiglia saugmentada en il Gri-
schun ed en Vuclina. En las Terras subdi-
tas avevan els, en cumparegliaziun cun
lautra elita grischuna, il pli grond pos-
sess funsil e la pli spessa rait da relaziuns
cun la classa dirigenta indigena. En il
18avel tschientaner han els mess en las
Terras subditas il pli grond dumber d’uf-
fiziants ed han era consolida lur posiziun
politica en il Grischun, nua ch’els avevan
influenza en mintgina da las Trais Lias.
Politicamain én ils Salis s’'orientads fin a
la Revoluziun pli ferm a la Frantscha,
alura a 'Austria.

En il 18avel tschientaner én pliras fa-
miglias dirigentas sa drizzadas cunter la
posiziun dominanta dals Salis en il Gri-
schun ed en las Terras subditas. Il 1794
esi reussi als patriots grischuns, sco mo-
viment d’opposiziun, da limitar questa
pussanza. En il 18avel tschientaner ed en
il 19avel tschientaner tempriv avevan ils
Salis ina gronda influenza en ils secturs
da banca e da spediziun sco era en la
funcziun da fittadins da duanas da las

Busta dal poet Johann Gaudenz von Salis-
Seewis (1762-1834) ch’ha er fatg carriera
militara e politica.

Trais Lias. Cun lintegraziun dal Gri-
schun en la Republica helvetica ¢ lur po-
siziun sco gruppaziun famigliara vegnida
fermamain indeblida. Plirs Salis han ope-
ra en il 19avel tschientaner sin il plaun
chantunal e federal sco politichers e mi-
litars, per exempel Johann Gaudenz e ses
schender Johann Ulrich. Meta ¢ sa fatga
in num sco cumbattanta per ils dretgs da
las dunnas e Jean Rudolf sco istoricher.
Peter Conradin von Planta

Patriots, filantropins e revistas a favur dal progress

Tendenzas illuministicas en il Grischun en la segunda mesadad dal 18avel tschientaner

M LafindalaRepublicadalas Trais Li-
as e bain vegnida manada natiers ils
onns 1798/99 cun forza militara. Ma
malgra che las forzas aristocratic-
conservativas predominavan, eran tut-
tavia sa fatgas valair en il pajais ten-
denzas illuministicas en ils secturs da
la politica, da I'economia e da la fur-
magziun.

Societads

Societads én corporaziuns che sa basan
sin la reuniun da persunas (a 'entschatta
savens mo dad umens) che sa scuntran
regularmain e che persequiteschan en il
rom dalur organisaziun finamiras defini-
das dad ellas sezzas. La commembranza &
voluntaria u dada tras isanza (p.ex. en il
cas da las anteriuras cumpagnias da
mats), ils commembers han da princip ils
medems dretgs. Reglas e criteris fixads en
scrit en statuts decidan tranter auter da-
vartil scopo, la recepziun ul'exclusiun da
commembers sco era davart las cumpe-
tenzas da la radunanza generala e dala su-
prastanza da la societad. La basa legala
furman ils artitgels 60-79 dal «Cudesch
civil svizzer».

Societads pli grondas distinguan tran-
ter commembers ordinaris che collavu-
ran activamain e disponan da tut ils
dretgs e commembers exteriurs u onura-
ris che procuran tras commembranzas
multiplas per ina rait ed ina renconu-
schientscha surregiunala. La societad
svizra la pli impurtanta dal 18avel
tschientaner era la Societad helvetica che
sa reuniva annualmain, emprim a
Schinznach/AG, cun in program che
cumpigliava entir spectrum da la dis-
cussiun illuministica davart la refurma da
las societads svizras e ch’aveva in grond
resun era en il Grischun. In emprim ef-
fect & stada la fundaziun dal seminari fi-
lantropin a Lantsch Sut per I'educaziun
republicana da la giuventetgna (aristo-
cratica).

Las societads naschidas dal spiert da
Pilluminissem dal 18avel e 19avel
tschientaner intendevan la refurma en-
taifer il stadi, la baselgia e la societad
burgaisa e chapivan lur activitads sco
pensum «patriotic», vul dir sco servetsch
al bain da la patria e da la communitad.
Ellas n’eran betg reuniuns dependentas
directamain da las autoritads statalas u
ecclesiasticas, mabain primarmain re-
uniuns da singulas persunas che deriva-
van per regla da elita sociala (signuria,
elita intellectuala e mercantila) e ch’eran
ils purtaders ils pli impurtants da la pu-
blicitad politica ed ecclesiastica.

Societads economicas
Suenter avair intima il 1766 (senza suc-
cess) da fundar in'uniun economica per
superar la paupradad e la mancanza da
daners cun recepts mercantilistics, ha
Martin von Planta funda il 1778, ense-
men cun il medi Johann Georg Amstein
ed il podestat Christian Hartmann Ma-

La revista «Der Sammler» & cumparida ils
onns 1779-84 e 1804-1812.

Vista generala dal filantropin a Marschlins (1775).

rin, represchentants dals circuls dals pa-
triots economics, la Societad dals amis da
lagricultura cun l'organ da publicaziun
«Der Sammler» (1779-84). Sin giavisch
uffizial da la Regenza grischuna ¢ questa
societad puspe vegnida reanimada da
Marin l'october 1803 sco Societad eco-
nomica (schliada il 1812), cun l'organ
«Der Neue Sammler» (1804—12). Ultra
da la promoziun da l'agricultura han ins
era intima da fundar industrias (chasa-
nas). Influenzada dals patriots, ha la So-
cietad da bibliotecas, fundada il 1778 da
Johann Baptista von Tscharner (* 1751),
lascha construir ina chasa da paupers a
Cuira e projectd ina banca d’emprest.

Societads scientificas
Questas societads persequitavan duas fi-
namiras: la scolaziun dals commembers
tras lectura cuminaivla, instrucziun vi-
cendaivla e lavur scientifica d’ina vart e
linstrucziun dal pievel tras ina derasa-
ziun publica da novas enconuschien-
tschas da l'autra vart. Las societads pli
grondas publitgavan ils resultats da lur
activitads internas en revistas, per exem-
pel ils patriots e refurmists en il «(Neuer)
Sammler». Adolf Collenberg

Filantropins
Il term filantropin deriva dal grec philan-
thropos, ami dals umans, e designava en
il 18avel tschientaner in lieu da furma-
ziun umana e civica. Ils filantropins gri-
schuns han lur origin en il Seminari, fun-
dail 1761 daMartin von Plantaa Lantsch
Sutsutl'influenza dal moviment pedago-
gic illuministic, en spezial da Johann
Bernhard Basedow, dal sistem da las cha-
rity schools (scolas publicas) englaisas, da
las ideas pietisticas e dal Philanthropi-
num a Halle. Planta aveva mess uschia en
pratica in model educativ che la Societad
helvetica en Svizra e Basedow en Germa-
nia avevan affrunta fin alura mo sin il
plaun teoretic e stgaffi 'emprim model
per ina scola cun in'educaziun civica
cumplessiva da la giuventetgna en Euro-
pa. Tras l'observaziun, la scolaziun e

I'exercizi en 'autodeterminaziun duevan
ils giuvenils (92 scolars il 1770) sa svilup-
par a burgais conscients da lur atgna re-
sponsabladad. La vegliadetgna d’entrada
era fixada ad 11 onns. A partir dal 1765
vegnivan recepids era giuvenils catolics.

Quest seminari & vegni transferi la
stad 1771 a Marschlins. La ha Ulysses
von Salis cuntinua — suenter la mort da
Planta il 1772 — Pactivitad ensemen cun
Johann Peter Nesemann. El ha da al se-
minari il num Philanthropinum ch’el ha
dirigi tenor il model da Basedow (46 sco-
lars il 1776). Linstitut ¢ vegni serra il
1777 per incumpetenza dal directur Carl
Friedrich Bahrdt da Halle.

Alura ha Johann Baptista von Tschar-
ner empruva da cultivar il spiert da quest
seminari filantropin cun ina National-
schule fundada dad el a Gianin il 1786 e
transferida il 1793 en il chasté a la Punt/
Rehanau; il 1798 ha era questa tentativa
fatg naufragi e la scola ¢ vegnida serrada.
En il 19avel tschientaner han las quatter
«republicas scolasticas» dal Grischun in-
fluenza considerablamain ils models da
las scolas novas e dals instituts d’educa-
ziun dal pedagog bernais Philipp Ema-
nuel von Fellenberg. Meartin Bundi

Der Sammler [Der Neue Sammler]
Revista cumparida il 1779-84 a Cuira
sut il titel «Der Sammler: eine gemein-
niitzige Wochenschrift fiir Biindten,
publitgada da la Societad dals amis da
lagricultura, redigida da Johann Georg
Amstein. Lintent era da promover ina
meglieraziun generala da 'agricultura. 11
Sammler tradescha il spiert illuministic
dal temp. Il nausch clima politic e con-
fessiunal ha provoci il 1784 la dissolu-
ziun da la Societad surmenziunada ed
inizid qua tras la fin da la revista.

A partir dal december 1804 ¢ cumpa-
ti «Der Neue Sammler: ein gemeinniitzi-
ges Archiv fiir Biinden», edi da la Socie-
tad economica fundada il 1803. Fin il
1807 cumpigliava questa revista sis car-
nets ad onn, dapi alura quatter. Ses redac-
turs én stads: Johann Ulrich von Salis-

Seewis, a partir dal 1806 ensemen cun
Johann Baptista von Tscharner (* 1751).
Ella tracta tut ils aspects da 'economia,
quai vul dir P'agricultura, l'industria, la
scolaziun, descripziuns dal pajais e.a. En
consequenza d’ina crisa interna ¢ la socie-
tad vegnida schliada probablamain il
1812 e la revista ha chald da cumparair.
Las duas publicaziuns avevan in aut nivel
ed ¢n funtaunas ordvart impurtantas per
listorgia culturala ed economica dal
temp. Adolf Collenberg

ls patriots
Gruppaziun politica refurmistica, funda-
da dals adversaris dals Salis vers la fin dal
18avel tschientaner. Johann Baptista von
Tscharner (* 1751) vuleva eliminar 'oli-
garchia dals Salis cun I'agid d’ina partida
instituida sco terza forza — sper ils «Fran-
zos» ed ils «Austriacs» — e rinforzar il do-
mini aristocratic en favur dal pievel. Pir
ils 15 plants vuclinais dal 1787 han effec-
tua la rimnada «patriotica» gia daditg in-
tenziunada, suenter ch’ils Salis avevan
impedi 'examinaziun da las reproschas.

Sco data da fundaziun dal moviment
dals patriots vala il document da funda-
ziun dals 20 da mars 1789 cun ils 55 si-
gnataris. Tranter quels én stads Gaudenz
von Planta, Nicolaus Christ von Santz,
Johann Theodor Enderlin, Aloys Jost, Jo-
hann Simon von Paravicini, Johann Si-
meon Raschér, Johann Baptista von Ba-
vier e Johann Jakob von Bavier. Il pro-
gram ¢ vegni consegna era a Peter Anton
Riedi, Anton Herkules Sprecher von
Bernegg e (tenor Diiggelin) era al mess
Peter Conradin von Planta. Heinrich
Bansi ¢ sta activ 'emprim a Turitg sco
persuna da contact cun Johann Heinrich
Pestalozzi ed ils patriots turitgais.

Ils patriots n’én dentant betg stads
abels da s'organisar sco partida, ma eran
colliads mo tras finamiras cuminaivlas: il
cumbat cunter l'oligarchia dals Salis, il
mantegniment da las Terras subditas e
leliminaziun dals abus entaifer quellas,
refurmas economicas en il Grischun —
numerus patriots eran engaschads en so-

cietads refurmisticas. Johann Baptista
von Tscharner ¢ sta il mobilisader e ma-
nader incontesta dals patriots. Ins sa reu-
niva a 'occasiun da martgads, dietas u
cumins.

Sco patriot vegniva considera quel che
argumentava e vuschava en maniera «pa-
triotica» en il senn surmenziuna e che pa-
java (a entschatta) in obulus. La plipart
era inactiva u opportunistica. Tscharner
distingueva duas gruppas: las «lieurs»,
vul dir in circul temelitg e flaivel enturn
Sprecher e Riedi ed ils «severs», vul dir el
sez, Gaudenz von Planta (radical), Anton
Peterelli (circul pli stretg a partir dal
1794) ed Aloys Jost. Las 55 persunas
ch’en sa decleradas sco patriots tranter il
1789 ed il 1797 eran tuttas scoladas e la
plipart appartegneva a la signuria. La
maioritad era da confessiun protestanta
e derivava da la Lia da la Chadé.

Ils patriots n’eran betg democrats en
il senn modern, mabain aderents d’ina
signuria aristocratica che operava per in-
cumbensa e per il bainstar dal pievel cu-
min, inabel tenor els da guvernar sasez.
La meglra furma statala per il Grischun
era, a lur avis, l'aristodemocrazia (exi-
stenta). La Republica basegnava tenor ils
patriots ina refurma che dueva dentant
succeder da surengiu sut la direcziun dals
aristocrats e dals scolads.

Ils patriots han beneventa la Revolu-
ziun franzosa sco victoria sur il despotis-
sem monarchic ed han tramess il 1790
ina gratulaziun republicana a I'’Assam-
blea naziunala a Paris. Els refusavan den-
tant la regenza populara revoluziunara
moderna a la franzosa. Quai & sa mussi il
1794 a 'occasiun da la Dieta extraordi-
naria dal stan ch’ha tscherni exclusiva-
main patriots. La dretgira nauscha da Tu-
saun ha perd alura chastia ils Salis en ma-
niera relativamain leva ed ins ha impedi
escalaziuns democraticas per betg daven-
tar a la fin dals quints — sco aristocrats —
sezs victimas d’ina furia incalculabla dal
pievel cumin.

Tenor Diiggelin na dastg’ins en nagin
cas numnar ils patriots «giacubins». Els
eran potentats influents cun finamiras re-
furmisticas fitg differentas. Lur patriotis-
sem na cuntegneva ultra da quai nagina
cumponenta naziunalistica. Sco aristo-
crats refusavan els 'autocrazia reala dal
pievel —gist uschia sco ils Salis ch’én stads
en tut ils secturs da la bainstanza betg di-
rectamain politica sco era en Iagricultu-
ra ed economia perfin tranter ils piuniers
dal progress. Ina vaira opposiziun a basa
dal'illuminissem n'eran ils patriots betg.
Centers patriotics d’ina furmaziun illu-
ministica eran ils seminaris filantropins a
Lantsch Sut, Marschlins, Gianin e Reha-
nau, frequentads da lelita dirigenta da
quel temp. Lur spiert ha cuntinua a viver
en las diversas societads refurmisticas che
r’han dentant — sco societads apoliticas
fundadas tard — betg gi in’influenza deci-
siva sin la naschientscha e 'agir politic
dals patriots grischuns.

Suenter linvasiun da l'armada au-
striaca en il Grischun I'october 1798 ¢n
blers patriots periclitads fugids en la Hel-
vezia e 68 dad els han obtegni fin il favrer
1799 il dretg da burgais helvetic sco era
uffizis impurtants, tranter auter Johann
Gaudenz von Salis-Seewis sco inspectur
militar da Turitg e schef dal stab general
da I'armada helvetica e Johann Baptista
von Tscharner sco statalter da la Regenza
bernaisa. Adolf Collenberg

Las famiglias dominantas en survista, part 2

De Lumbrein [Lumerins, Lumbrins]
Impurtanta schlatta da ministerials gri-
schuns durant il temp medieval e fami-
glia da magistrats en il temp da furma-
ziun e svilup da las Trais Lias e da la Re-
publica. La tur Casti, situada al cunfin
meridiunal da la vischnanca da Lum-
brein, ha servi a la famiglia a lentschat-
ta da residenza. Il 1231 cumpara Hen-
ricus de Lumarins sco perditga da la
claustra da S. Gliezi/Cuira. En il 13avel
tschientaner eran ils Lumbrein paren-
tads cun la famiglia Torre da la Val dal
Blegn. Konrad ¢ sta avat da Mustér dal
1239-47. Sco perditgas en la Val dal
Rain Anteriur ed en la Val dal Blegn én
attestads il 1281 Albertus ed il 1298
Burchardus e Redulfus de Lumbrein.
Tranter il 1371 ed il 1511 ¢én ils Lum-
brein stads chastellans episcopals en
Lumnezia. In advocatus de Lumerins fi-
gurescha il 1377 sco chastellan sur tut
ils subdits episcopals da la Val dal Rain
Anteriur (Muntinen) al lieu da dretgira
da Sagogn. Enils onns 1410 disponivan
ils Lumbrein da dretgs sur ils chastels da
Rapertg ¢ da Baldenstein en la Tum-
leastga. Lur influenza politica ha cun-
tanschi sia culminaziun il 1429, cura
ch’els han cumpra dals Werdenbergs il
chast¢ ed il signuradi da Léwenberg
ch’els han possess fin tranter il 1481 ed
il 1489. Quest acquist ha rinforza lur
posiziun entaifer la Lia Grischa, en la
quala els han mess plirs landrehters,
I'emprim da quels Hans de Lumbrein
che cumpara gia a chaschun dal sara-
ment da la Lia Grischa il 1424 a Trun.
Il chapitani Benedetg, landrehter dal
1451-52, ha sigilla ils 2 da matg 1451
I'allianza d’amicizia cun ’Engiadina ed
il 1471, en segunda posiziun suenter
'avat da Mustér, quella cun la Lia da las
Diesch Dretgiras. Ses figl Hans Lombris
¢ sta landrehter dal 1484—85, nov onns
chastellan sco era bandierel da la Lum-
nezia dal 1491-99. El ha sigilla il 1497
il patg cun ils Set Lieus confederads ed
¢ sta in dals chapitanis a la Chalavaina
(1499), nua ch’el ha cumanda, ensemen
cun Wilhelm Rink, la colonna ch’ha
tschincla a moda decisiva I'adversari. Ils
Lumbrein han consolida lur posiziun
cun salliar tras maridaglia cun las fa-
miglias Capaul, Mont, Valendas, Fonta-
na e Planta. Suenter il 1500 han els suc-
cumbi en lur rivalitad permanenta defi-
nitivamain als de Mont da Vella, als
quals els avevan cedi gia pli baud il si-
gnuradi da Léwenberg. La tur a Lum-
brein ¢ ida als Capauls. Suenter il 1511
r’han ils Lumbrein betg pli occupa uffi-
zis d’impurtanza. Perquai ch’els n’ave-
van betg prendi part al servetsch ester,
r’han els betg pudi cumpeter material-
main (grazia a pensiuns) cun las autras
famiglias. Da la lingia dals Lumbrein da
la Lumnezia, ch’era sa domiciliada via
Glion enturn il 1450 a Trun e Zignau,
en descendids Hug, Conrad e Gaudenz,
tuts trais landrehters da la Lia Grischa.
Las actualas famiglias Lombris e Lom-
briser derivan probablamain dal rom da
Trun. Martin Bundi

De Mont [Demont]
La schlatta originara da Vella, vasals da
P'uvestg da Cuira, ¢ stada dal 1481/89—
1551 e puspé a partir dal 1595 proprietaria
dal chast¢ e dal signuradi da Lowenberg a
Schluein. Fin il 1793 han ils Mont mess 15
landrehters (chaus) da la Lia Grischa, han
occupa uffizis en las Terras subditas (Vucli-
na, Clavenna e Buorm), én stads ufhiziers
en servetsch franzos ed han mess divers di-
gnitaris en il chapitel catedral sco era, cun
Ulrich, lemprim prinzi-uvestg da Cuira
oriund dala Lia Grischa (1661-92). A par-
tir da ca. il 1670 én els stads trucses (sene-
schals) da 'uvestgieu da Cuira.

111308 & menziuna in Burkhard a Sum-
vitged enils onns 135484 in chavalier Ul-
rich a Cuira. I n’¢ betg segir, sch’igl han exi-
sti lioms da parentella cun Heinrich, atte-

e

Vopna da Hans de Lumbrein, I'emprim landrehter da la Lia Grischa, en la Cuort Ligia Gri-

scha a Trun.

std a Vella a partir dal 1372; Burkhard
(menziuna il 1408-39), Rudolf (docu-
menta il 1408-26) e Wilhelm (attesta il
1408-35), ses figls, han schendr traisroms
dalafamiglia. En il 15avel e 16avel tschien-
taner én ils Mont stads landrehters e di-
plomats: Gilli — ses figl Michael ¢ sta chan-
celier dal 1502-24 e burgamester da Cuira
il 1521 e 1523 — ils frars Gallus e Hans ed
a l'entschatta dal 17avel tschientaner Lu-
zius. Ferdinand, il figl da Gallus, ¢ sta pre-
vost dal chapitel catedral da Cuira 1597-
1607. Gallus ha fatg carriera militara en
servetschs spagnols, ¢ std mastral da la
Lumnezia e landrehter da la Lia Grischa ed
ha occupa divers uffizis en las Terras subdi-
tas. Il chavalier Johann ha cumanda ina
cumpagnia da guardia, numnada tenor el,
en servetsch da la Frantscha (1620-35) ed
¢ sta litinent colonel en il regiment Schau-
enstein, ses frar Melchior (T 1661, barun
de Léwenberg) ha servi sco chapitani en il
medem regiment dal 1642-58; il biadi da
quel, Melchior, ha obtegni il medem grad.
En il 18avel tschientaner han numerus re-
preschentants da la famiglia servi a la Fran-
tscha, per exempel Peter Anton. Suenter la
Battaglia d’Austerlitz (1805) ha Joseph
Laurent survegni il grad d’in general da di-
visiun franzos. En il 19avel tschientaner
han ils Mont pers lur impurtanza politica e
militara. Ursus Brunold

[De] Capol [Capaul]
Schlatta da Flem passada en il 15avel
tschientaner dal stan da purs libers al sta-
tus da members da lelita aristocratica da
la Lia Grischa. Ils Capol stattan probabla-
main en il center da l'antica legenda da
Flem «Gion Paul da Flem stai si». Il 1410
¢ menziuna a Flem in bain puril de Ca-
paul. Cemprim exponent attesta da la fa-
miglia ¢ Paul der junger, president com-

munal da Flem il 1427; il 1454 (e 1458?)

era Ott Paul der iltter chau da la Lia Gri-
scha. La famiglia ¢ senritgida probabla-
main tras il commerzi da muvel; ella oc-
cupava uffizis ministerials episcopals ed
administrativs en Surselva sco era ufhizis
locals e statals en la Lia Grischa (Daniel,
Johann Gaudenz). Il 1483 purtavan ils
Capol il titel da giuncher. Gia il 1458 ed
il 1460 residiavan e possedevan roms da la
famiglia Capol bains a Glion ed a Trun.
Hertli aveva cumpra terren ed uflizis en
Lumnezia; il 1489 aveva el obtegni da
I'imperatur la brev da noblezza ed aveva
guida las truppas grischunas en la Guerra
da Chalavaina (1499). Cumandants da
truppas grischunas ¢n era stads Hertli (figl
da Hertli) en la conquista da la Vuclina
(1512) e Hans en la Segunda Guerra da
Miisch (1531). IlIs Capol eran arrivads a
bainstanza tranter auter graziaa lur activi-
tads militaras a l'ester, 'emprim en ser-
vetsch da Milaun e da I’Austria, alura en
servetsch da la Frantscha, da Vaniescha e
da I'Ollanda (Hercules); dasperas avevan
els fatg fortuna tras maridaglias lucrativas
ed in prudent commerzi da cumpra e da
barat. Uschia avevan acquista per exempel
Hans il 1529 la mesadad da I’ Antistitium
a Cuira da I'avat da Mustér e Luzi il 1533
la chasa Planaterra. Martin, in dals cu-
mandants principals en la campagna mi-
litaraa Siena ( 1554) e consortda Sophya
Salganser (probablamain figlia illegitima
dal cont Jérg von Werdenberg-Sargans),
possedeva il 1546 gronds bains a Giuvaul-
ta. Plirs represchentants da la famiglia Ca-
pol &n stads ambassadurs da las Trais Lias
e derschaders, tranter quels Hercules e Jo-
hann Gaudenz. Ott, iniziant da la lescha
dierta (1457), Wolf, fundatur da la pra-
venda evangelica (1528) e Raget, protago-
nist en la liberaziun da las dieschmas e dals
tschains da la claustra da Faveras (1574),
en sa fatgs valair en servetsch da lur vi-

schnanca burgaisa da Flem. Plirs members
dala famiglia Capol han frequenti univer-
sitads europeicas, per exempel Caspar. Ils
Capol én era stads protecturs da la mino-
ritad refurmada en Surselva. Quatter cha-
sas dals Capol a Flem dattan anc perditga
da lur operar, tranter auter I'odiern Hotel
Bellevue (construi il 1577 da Raget) ed il
Schléssli (construi il 1682 da Johann
Gaudenz). Dal 15avel-18avel tschienta-
ner ha la famiglia Capol giuga ina rolla de-
cisiva en la vita publica dal Grischun.(red.)

[De, von] Castelmur

Schlatta da ministerials ed aristocrats
oriunda da la Bergiaglia. Ils de Castelmur
derivan eventualmain dals de Vicosoprano,
attestads dal 1096—1304. Albertus de Cas-
tello Muro, documenta per 'emprima gia-
da il 1190, tegneva en feud da I'uvestg da
Cuiralafortezza da Castelmur. 11 1186 vegn
menziuna Gaudentiu[s] de Castromuro
ch'ins considerescha sco il progenitur da la
famiglia. Sco ministerials episcopals han ils
Castelmur negozia e sigilla plirs contracts.
Els possedevan numerus feuds en Bergiaglia
ed a partir dal 13avel tschientaner han els
disponi d’ina fossa en la catedrala da Cuira;
il medem temp ¢én els stads ministerials da
'abazia benedictina da Faveras. La divisiun
da la famiglia en dus roms principals, ils
Scolarens ed ils Manus, ¢ succedida en il
13avel tschientaner, mal’appartegnientscha
dals singuls members a I'in u a 'auter rom
n'¢ betg adina clera. I1 1319 ha inizia Jaco-
bus, figl da Tobias, ina lunga seria da notars
da la famiglia Castelmur, activs en Bergia-
glia. Questactivitad ha permess ad els da
surviver las aspiraziuns dala val en las pli au-
tas posiziuns e d’occupar repetidamain 'uf-
fizi da mastral da la Bergiaglia. Grazia al no-
tariat, cumbin cun maridaglias calculadas,
en ils Castelmur sa sviluppads da simpels
vasals episcopals ad ina famiglia aristocrati-
cadominanta en la Lia da la Chadé.

Da la létg dad Albert cun Elisabeth Baff
da Farschno e naschi il rom da la Tumlea-
stga. Il figl Rudolf & st avuga episcopal da
Farschno 1413-28, suanda da Schwiggli
1429, Rudolf 1470-71, Joachim 1473—
91, Jacob 152426 e Gaudenz 1528-37 ¢
1540—42. Durant la Guerra svabaisa
(1499) ¢ Joachim sta in dals trais regents da
l'uvestgieu da Cuira; ses figl Gaudenz ¢ sta
proprietari dal chaste da Girsberg/TG
(1525-33) ed hasigilla 'emprima Pasch da
Kappel. Joachim e Gaudenz han marida
dunnas da la famiglia Humpis, ina dinastia
da martgadants da Ravensburg (Svevia Su-
periura). La sora da Gaudenz ¢ stada aba-
dessa da la claustra da Miistair 1510-34.
Schwiggli ha occupa l'uffizi da chastellan
da Strassberg 143748, entant che Jacob ha
obtegni en pegn il chast¢ da Rapertg. Ils
Castelmur quintavan divers canonis, tran-
ter ils quals Bartholomius. En il 15avel
tschientaner ¢ cumpari il rom dals Stecker-
Corn-Menusi ch’ha schendra numerus di-
plomats en servetsch dal Grischun sco era
podestats e titulars d’uffizis en Vuclina;
quest rom ¢ sta I'unic ad aderir a la refur-
maziun. Vers la fin dal 16avel tschientaner
¢ l'influenza dals Castelmur sa diminuida
rapidamain en la Lia da la Chadé. Suenter
in conflict cun ils Salis, prorut enturn il
1560, ¢ s'indeblida era lur posiziun politi-
caen la Bergiaglia. Tscherts roms én s'extin-
guids, auters ¢n emigrads: Jacob Corn von
Castelmur ha funda il rom viennais a I'en-
tschatta dal 17avel tschientaner, entant
ch’'in auter rom ha fatg cun Giovanni for-
tuna a Marsiglia. En Svizra vivan anc ils
roms da Stampa e da Tumeg].

Paul Eugen Grimm

Prevost
Famiglia aristocratica da Visavraun. Il num
Prevost provegn dal latin praepositus (tu-
destg Ammann, Meier) e cumpara oz sco
Prevosti. Gia en il 12avel tschientaner era
domiciliada la famiglia da ministerials da
I'uvestg da Cuira a Visavraun. Lemprim
exponent da la famiglia attesta il 1190 ¢ Jo-
hannes 4 Praepositis. La famiglia Prevostha

mess en la Bergiaglia Sopraporta numerus
notars, solitamain cun autoritad imperiala;
quels eran fitg stimads ed occupavan savens
l'uffizi da podestat, era suenter che l'influ-
enza da l'uvestgieu era sa sminuida consi-
derablamain en la Bergiaglia en il 15avel
tschientaner. I1 1367 ¢ documenti a'occa-
siun da la fundaziun da la Lia da la Chadé
il podestat Ulrich Propst (la versiun tude-
stga da Prevost). La famiglia possedeva nu-
merus feuds episcopals en la Bergiaglia e
singuls feuds a Beiva ed a Fan. En il 15avel
e 1Gavel tschientaner appartegneva ella,
sper las famiglias Castelmur e von Stampa,
a las schlattas aristocraticas da la Bergiaglia
Sopraporta. Rudolf ha promovi a Bologna
al dr. iur. ed é sta la rectur da 'universitad.
111517-25ed il 1531-37 hael occupal'uf-
fizi da vicari en Vuclina. En il 16avel e
17avel tschientaner fascheva la famiglia era
commerzi da saida a Turitg e Basilea ed oc-
cupava en la Bergiaglia, en 'Engjadin’Ota
ed en la Val Schons divers ufhizis politics,
giudizials e militars. Lingjas da la famiglia
én sa domiciliadas en la Tumleastga, a Cui-
ra ed en la Val Miistair. Da la davosa lingia
deriva 'avat da Mustér Benedike. Il 1552
ha il chapitani Scher obtegni il titel da cha-
valier da I'imperatur Carl V; dapi alura de-
finiva la famiglia sia derivanza dals Fabians
(schlatta aristocratica romana). Il 1618 &
vegni executa a Tusaun Johann Baptista.
Paul Eugen Grimm

[A, von] Stampa

Schlatta da la noblezza bassa dal chapitel
catedral da Cuira e famiglia aristocratica re-
sidentaen Bergiaglia, immigrada da Grave-
dona sper Com en il 13avel tschientaner e
domiciliada a Visavraun, a partir dal 15avel
tschientanera Stampa. A Cuira ¢ attesta per
lemprima giada il 1321 in Bartholome.
Hans ha signa il contract da fundaziun da
la Lia da la Chadé il 1367. Dal temp me-
dieval tardiv fin viaden il 1550 han ils
Stampa occupa, sco ils Castelmurs e Pre-
vosts, sper ils Salis 'uffizi dal podestat da la
Bergiaglia (total 16 giadas tranter il 1401
ed il 1500) ed han cuntanschi ina posiziun
dominanta en la val. Dasperas ¢n els era
stads activs sco notars. A partir da la mesa-
dad dal 16avel tschientaner én els stads, sco
il rest da I'elita en Bergjaglia, en la sumbri-
va dals Salis influents. A l'exteriur da la
Bergiaglia cumparan els sporadicamain en
ufhizis episcopals, per exempel Anton sco
chastellan dal Surses a Riom 1409—19.

Ils Stampa, participads al transit da
martganzia tras la Bergiaglia cun possess da
la duanalocala sco feud episcopal, disponi-
van da ritgezzas remartgablas enturn il
1500 ed eran s'integrads en lelita da las
Trais Lias. Al punct culminant da lur pus-
sanza han els surpiglia il 1553 en pegn il
feud austriac dal chaste e dal signuradi da
Razén ch’¢ dentant passa gia il 1558 als
Plantas. En il 16avel tschientaner han ils
Stampa occupa repetidamain auts uffizisen
Vuclina, per exempel era quel dal guverna-
turil 1515 ed il 1579. Il colonel Bartholo-
me ha cumanda truppas grischunas a la
conquista da la Vuclina e Johannes ha trac-
t sco mess grischun cun Milaun il 1532
(Segunda Guerrada Miisch). Inalingia dals
Stampa ¢ sa domiciliada a Cuira (cun in
rom a Farschno) ed ¢ s'extinguida il 1759.
Ils exponents da quella han gi plitost in'im-
purtanza locala, per exempel sco chastel-
lans episcopals a Farschno. Ulteriurs roms
da la famiglia cumparan a Bergam e Lin-
dau. Peter Conradin von Planta

IIs piuniers da

M Turas en muntogna én vegnidas in-
iziadas probablamain da chatscha-
ders e pasturs. Lalpinissem, pratitga
per raschuns sportivas, scientificas u
artisticas, e documenta en il Grischun
dapi I'entschatta dal temp modern. I
1559 han Johannes Fabricius Monta-
nus, Zacharias Beeli e Johann Ponti-
sella ascendi per I'emprima giada il
Calanda. Avant il 1742 ha Nicolin Serer-
hard supera il Scesaplana ed il plevon Lu-
zius Pol ha ascendi sco emprim alpinist
numerusas muntognas en il Partenz. 1
piunier dal'alpinissem grischun il pli im-
purtant ¢ sta il pader da Mustér, Placi a
Spescha, ch’ha ascendi e carta tranter au-
ter il Piz Cristallina ed il Scopi (1782), il
Pez Ault (1783), il Badus (1785), il Pez
Valragn (1789), il Pez Tgietschen (1793)
ed il Terri (1801). El ha contribui essen-
zialmain a la perscrutaziun da las mun-
tognas grischunas ed a la popularisaziun
da lalpinissem. En I'Engiadina ha Jo-
hann Wilhelm Fortunat Coaz realisa 21
primascensiuns, tranter auter quella dal
Piz Bernina (1850), ensemen cun las gui-
das da muntogna Jon e Lorenz Raguth
Tscharner da Sched. II 1893 han Carl
Stiubli e Carl Egger supera cun ils skis il
Piz Cotschen d’Arosa, il 1898 Claudio
Bernard Saratz il Piz Corvatsch. Ina rol-
la impurtanta en il svilup da l'alpinissem
grischun han giug en il 19avel tschien-
taner las guidas da muntogna indigenas,
activas oravant tut en 'Engiadina: tran-
ter quels Jan Colani, Alexander Flury,
Hans e Christian Grass, Johannes Gross,
Martin Schocher, Christian Zippert e
Christian Klucker. Grazia a 'avertura da
las muntognas tras telefericas ¢ I'alpinis-
sem sa sviluppa en il 20avel tschientaner
ad in sport da massa ed ¢ daventa in fac-
tur impurtant per il turissem. Oz vegnan
superadas las muntognas grischunas adi-
na dapli era da raividers (stils classic e li-
ber), e quai sin rutas pli e pli extremas e
durant I'entir onn. Kurt Wanner

Club alpin svizzer (CAS)
Organisaziun da tetg dals alpinists sviz-
zers, fundada ils 19 d’avrigl 1863 sin in-
iziativa da Rudolf Theodor Simler (ma-
gister a la Scola chantunala grischuna
1859 e pli tard professer a I'Universitad
da Berna) e tenor il model da 'Alpine
Club englais. A la radunanza da funda-
ziun ad Olten/SO eran sa participads dal
Grischun Johann Wilhelm Fortunat Co-
az, Gottfried Ludwig Theobald, Paul Lo-
renz, Josef Schénecker, Robert von Salis
ed Eduard Killias. Ils 5 da schaner 1864
¢ vegnida fundada a Cuira la secziun Ri-
tia (emprima secziun grischuna dal Club
alpin svizzer), suandada da las secziuns
Tavau (1886), Silvaplauna (1890), Ber-
nina (1891), Engiadina Bassa (1892), Piz
Terri (1898), Arosa (1916), Valragn
(1920) e Bergiaglia (1927). 111980 hala
secziun Ritia fusiuna cun la secziun Cui-
ra dal Club alpin svizzer da las dunnas,
funda il 1918.

Il Club alpin svizzer ha surtut en mi-
ra d’avrir e perscrutar scientificamain las
Alps, da promover l'alpinissem, il vian-
dar en las muntognas ed il sport da skis
ed, en il Grischun, d’organisar il ser-
vetsch da guids da muntogna, edir guids
da viandar e far turas, organisar I'agid
d’urgenza e construir, mantegnair ed ad-
ministrar las chamonas dal club. La cha-
mona Silvretta, la pli veglia dalas 30 cha-
monas dal Club alpin svizzer en il Gri-
schun, ¢ vegnida erigida il 1865. 1l
2006/07 han las chamonas grischunas
dumbra total 71 315 pernottaziuns
(Maighels 6743; Seetal 278). Kurt Wanner

Gian Marchet Colani
* 19 da matg 1772 a La Punt-Chamues-
ch, ¥ 14 d’avust 1837 a Puntraschigna,
refurmd, da La Punt-Chamues-ch. Figl
da Jan Antoni, pur e scrinari, e dad An-
na nata Colani, da La Punt-Chamues-ch.
oo 1) 1794 Margarita nata Ambass, figlia
da Johannes, migiur, da Molinis, 2) 1808
Maria nata Branger, figlia dad Andreas,
migiur, da Tavau. Emprendissadi da ser-
rer en Frantscha. Armariel, pur ed ustier

Traversada d’in glatscher al Pez Valragn (en la sutana: P. Placi Spescha). Aquatinta da Jo-

hann Ludwig Bleuler, 1818.

a Puntraschigna, occasiunalmain era
guid da muntogna. Colani era gia cun 19
onns il meglier tiradur da 'Engiadina. EI
ha sajettd en tut sia vita plirs urs e var
2700 chamutschs. La legenda, tenor la
quala el duai avair mazza concurrents en
ses revier da chatscha, sa basa sin in ra-
quint romantic cumpari en il «Stuttgar-
ter Morgenblatt». Il 1835 duai Colani
avair ascendi cun Oswald Heer ed auters
il spitg ost dal Piz Palii. Jakob Christoph
Heer ¢ s'inspira da Colani per crear la fi-
gura da Markus Paltram en il roman
«Der Kénig der Bernina» (1900). Tavla
commemorativa a Puntraschigna.

Dolf Kaiser

Johann Wilhelm Fortunat Coaz
* 31 da matg 1822 ad Antwerpen, T 18
d’avust 1918 a Cuira, refurma, da
S-chanf, Cuvlignas, Valchava, Eclépens/
VD e burgais d’onur da Lantsch Sut. Figl
da Johann Wilhelm, uffizier professiu-
nal, e da Salome nata Kshl. oo 1852 Pau-
lina nata Liitscher, da Lantsch Sut. Studi
d’inschigner forestal a ’Academia fores-
tala roiala saxona a Tharandt 1841-43.
Tranter il 1844 ed il 1851 ¢ el sta topo-
graf en las muntognas dal Grischun (Ta-
vau/Engiadina) e durant la Guerra da la
Lia separatista il 1847 secretari dal gene-
ral Guillaume-Henri Dufour ed emploia
en il biro da topografia federal. Inspectur
forestal superiur dal Grischun 1851-73
e da Son Gagl 1873-75. Emprim inspec-
tur forestal superiur da la Confederaziun
1875—-1914. Activitads tecnic-scientifi-
cas sin ils champs da la botanica foresta-
la, da la topografia, da la meteorologia,
da la glaziologia e da la perscrutaziun da
lavinas. 21 primascensiuns en las Alps,
tranter auter quella dal Piz Bernina. Co-
az & soccupa oravant tut da las mesira-
ziuns topograficas per la Charta Dufour,
da la gestiun forestala en ils chantuns
Grischun e Son Gagl e surtut da 'orga-
nisaziun da 'Inspecturat federal da selvi-
cultura, chatscha e pestga. El ha influen-
za decisivamain I'emprima lescha federa-
la davart la polizia forestala (1876) elale-
scha federala davart la surveglianza su-
prema da la polizia forestala (1902). Dr.

._ L 'ﬁ&"

Ly F

h.c. da I'Universitad da Berna 1902. A
I'entrada en la Val Varusch (S-chanf) e
sper la chamona Boval dal Club alpin
svizzer sa chattan craps per commemorar
Coaz ch'¢ std in dals gronds piuniers da
lalpinissem. Anton Schuler

Hans Grass
* 15 da zercladur 1828 a Serneus, T 30
d’avrigl 1902 a Puntraschigna, refurma,
da Claustra-Serneus. Figl da Christian,
policist, ¢ dad Anna nata Hemmi. oo
1853 Ursula nata Roth, figlia da Chri-
stian, da Peist. Emprendissadi da lainari.
Guid da muntogna en sia regiun, la grup-
pa dal Bernina, a partir dal 1866. Cun al-
pinists indigens ed esters (Paul Giissfeldt
e.a.) ha el interprendi numerusas prima-
scensiuns: Bellavista, Arlas e Cambrena,
descensiun dal Palii, Crast'Agiizza sur il
fil oriental (1868), Disgrazia sur il Mon-
te Pioda (1874), Gliischaint sur la paraid
orientala (1875), Scerscen (1877), Calde-
ras (vart orientala), Kesch, Sasso d’Entova
(1878). 11 1872 ha Grasss supera, ense-
men cun Giissfeldt, ina paraid da glatsch
da la Porta da Roseg da 320 m autezza
(Sella da Giissfeldt). Andrea Weibel

Toni Brun
*3 damars 1829 a Flem, T 19 da fanadur
1915 a Flem, refurma, dad Avras. Figl da
Christian, mastral, e da Barbla nata Ru-
dolph, da Flem. Numna il vegl dil Ringel.
oo Magdalena nata Hartmann, d’Asche-
ra. Suenter in emprendissadi da commer-
zi a Cuira il 1844, ¢ Brun sa rendi sco ca-
fetier a Milaun ed a Genua. Il 1849 ¢ el
turnd a Flem, nua ch’el ha cumpra il 1863
la Casa Capol (oz Bellevue) ch’el ha trans-
mida en la Pensiun Brun. Il 1885 ha el
vendi questa pensiun ed ha fatg il pur ed
il commerziant, U'exploratur ed il guid da
muntogna (tranter auter da Walram De-
richsweiler). Emprim’ascensiun dal Pez
Bargis e.a. 1861. Il Crap Brun sper la Ca-
mona da Segnas regorda a alpinist ed au-
tur da diversas descripziuns instructivas
dals pass sursilvans e da lur impurtanza
economica. Grond engaschament per ina
via sur il Veptga. Confundatur da la sec-

ziun Piz Terri dal Club alpin svizzer 1898.
Maior d’infantaria 1873. Adolf Collenberg

Anton von Rydzewski
* 20 da fanadur 1836 a Varsovia, T 24
d’avust 1913 a Dresden. Figl dal general
Nikolaj e da Rosa nata von Schweder.
Giurist, minister da las finanzas a Son Pe-
tersburg. Domicilid a Dresden a partir dal
1885. Suenter l'ascensiun dal Mont
Blanc il 1886, ¢ Rydzewski davent in al-
pinist passiuna. Dal 1891-1900 ha el in-
terprendi numerusas primascensiuns en
Bergiaglia sut la guida da Christian Klu-
cker e dal’Ampezzan Mansueto Barbaria.
Durant quel temp ¢ el sta, grazia a sias re-
portaschas en gasettas e periodicas dal
Club alpin svizzer e.a., il propagandist il
pliimpurtant dala Bergiaglia. Commem-
ber d’onur da la secziun Bergiaglia dal
Club alpin svizzer (1908), ala quala el ha
testamenta ca. 2000 fotografias da culms,
glatschers, abitadis ed abitants da la Berg-
iaglia; da quellas han ins chatta fin 0z mo
var 400. Adolf Collenberg

Martin Schocher
* 6 d’october 1850 a Thalkirch (vi-
schnanca da Stussavgia), T 17 da novem-
ber 1916 a Samedan (accident da cha-
tscha), refurma, da Stussavgia. Figl da
Bartholomius, pur, ¢ da Sabina nata
Zinsli, da Stussavgia. oo Maria nata Kun-
fermann, da Sched (oz vischnanca da Tu-
megl). Domicilia il 1884 sco guid da
muntogna a Puntraschigna. Ses territoris
preferids eran il massiv dal Bernina e la
Bergiaglia, nua ch’el ha pudi realisar in-
tginas grevas primascensiuns (tranter au-
ter il Piz Palii sur la Crasta Brumiller il
1887). En ses schurnal da guid, exponien
il Museum alpin a Puntraschigna, ¢n nu-
dadas 1417 turas, da quellas 1088 en au-
ta muntogna (234 giadas il Piz Bernina,
59 giadas il Biancograt sur la Crast’Alva).
Guid privat da la famiglia dal gronduca
da Saxonia 1909-13. Adolf Collenberg

Christian Klucker
* 28 da settember 1853 a Fex, T 21 da de-
cember 1928 a Fex, refurma, dad Avras.
Figl dad Augustin, pur, e dad Anna nata
Baltresca, da Buond. Klucker ¢ sta activ
sco guid da muntogna e piunier da l'al-
pinissem surtut en 'Engiadina e Bergia-
glia, ma era en la regiun dal Mont-Blanc,
en il Dauphiné ed en las Dolomitas. El
ha ascendi en tut ca. 3000 pizs, 34 da
quels sco primascensiuns (19 d’enviern,
tranter auter il Piz Tremoggia ed il Piz
Margna il 1878) e 59 sco averturas da no-
vas rutas. I1 1901 ha el accumpagna Ed-
ward Whymper en il Canada. Klucker
vala sco in dals pli gronds guids da mun-
togna da la Svizra ed era fitg stima da ses
clients erudits (tranter auter dal chemi-
cher Theodor Curtius) sco profund en-
conuschider da la flora alpina. El ¢ s'en-
gascha politicamain tranter auter sco
president communal da Segl ed ¢ Soppo-
ni al project d’explotar il Lej da Segl per
la producziun d’energia idraulica. Crap
commemorativ sin il santeri da la basel-
getta da Fex. Adolf Collenberg

Hans Grass
* 18 d’october 1855 (Johann) a Puntra-
schigna, t 14 d’avrigl 1929 a Puntra-
schigna, refurmd, da Claustra-Serneus.
Figl da Christian, guid da muntogna, e
da Cathrina nata Nadig, d’Aschera. o
Elsbeth nata Disch, d’Aschera. Descen-
dent dala pli famusa dinastia da guids da
muntogna dal Grischun (quatter genera-
ziuns). Ses aug Hans ¢ sta in piunier da
Pemprima generaziun, Grass sez il piu-
nier principal da 'alpinissem pratitga en
il massiv dal Bernina, dal qual el ha
ascendi sco emprim plirs pizs. Dasperas
ha el era explora diversas autras regiuns
ed ascendi tranter auter la guglia dal
Kesch, tut en tut 15 primascensiuns e
numerus emprims trapass, per exempel il

fil dal Piz Alv al Bernina. Adolf Collenberg

Piz Bernina
Cun 4048 m la pli auta muntogna dal
Grischun ed il sulet piz sur 4000 m en las

Palpinissem en il Grischun

Alps Orientalas. Il Bernina sa chatta en il
massiv alpin tranter 'Engiadin’Ota e la
Vuclina. Il num deriva probablamain dal
num da persuna Bernin che, derasi en
I'Ttalia dal Nord (Bernini), designava
oriundamain la culegna da Bernina Suot
e l'alp vischina en la Val Minor. I 1429
ha la vischnanca da Buond cumpra en
Bergiaglia in'alp in Barnynia in valle Mi-
nori, numnada dapi alura Alp da Buond.
Il num Bernina ¢ alura era vegni attribui
al Pass dal Bernina. 11 1789 ha Johann
Baptista von Tscharner (*1751) dechan-
ta en furma epica (468 hexameters) las
bellezzas da la gruppa dal Bernina, ina
descripziun senza paregl en tut la littera-
tura istorica da las Alps. Dapi 'emprima
ascensiun dal Bernina, effectuada ils 13
da settember 1850 tras Johann Wilhelm
Fortunat Coaz (a ses temp topograf fede-
ral) ed ils frars Jan e Lorenz Raguth
Tscharner, attira il Piz Bernina perma-
nentamain alpinists da tut il mund. El ha
cuntanschi renum litterar tras il roman
«Der Kénig der Bernina» da Jakob Chris-
toph Heer (1900, filma il 1929 ed il
1957). Laruta d’ascensiun la pli renuma-
da ¢ la Crast’Alva (tudestg Biancograt).
Martin Bundi

Piz Palii

Massiv da trais pizs, trais pilasters e trais
glatschers (3901 m). Lemprima ascen-
siun dals 12 d’avust 1835 tras Peter Flu-
ry, Oswald Heer, Gian Marchet Colani e
Johann Madutz ¢ contestada. Cumpro-
vada ¢ dentant quella dal 1863 tras
tschintg Englais e trais Svizzers sur I'Isla
Persa sin il piz ost (ruta normala actuala).
Cun il film «Weisse Holle am Piz Palii»
ha Arnold Franck stgaffi il gener dal film
da muntogna tudestg. Dapi la construc-
ziun da la pendiculara sin la Diavolezza
(1956) attira il Palii massadas turists.

Adolf Collenberg

Adula
Chadaina da muntognas tranter il San
Bernardin e la Greina. Furma il sparta-
auas tranter il Rain ed il Po sco era il cun-
fin tranter il Grischun ed il Tessin. En il
center da quest massiv sa chatta il Pez
Valragn. Strabo e Ptolemius han duvra il
num Adula per designar ina part da las
Alps Centralas betg determinada exacta-
main. Tenor Strabo naschan tant il Rain
sco era I’Adda en I’Adula. Ptolemius
numna Aadula las muntognas che s'ex-
tendan da 'Umbrail al Montblanc. 1l
num Adula, utilisa era da Durich Chiam-
pell enturn il 1570, n’¢ mai daventa pro-
pi popular. Martin Bundi

Pez Russein
Muntogna marcanta (3614 m) al cunfin
tranter ils chantuns Grischun (Mustér) e
Glaruna (Linthal), grip cumpact, leva-
main smuttd, en furma da piramida, tu-
destg Todi. 1706 Todiberg. Lemprima
ascensiun dal Pez Russein ¢ succedida il
prim da settember 1824: ils dus cha-
tschaders da chamutschs Placi Curschel-
las da Trun ed Augustin Biscuolm da
Mustér han ascendi la muntogna, inti-
mads da Pader Placi a Spescha, sin la ru-
ta Val Russein — glatscher da Bleisasver-
das — paraid sidvest. Il 1861 ha Rudolf
Theodor Simmler da Berna ascendi il Pez
Russein e sviluppa silsuenter I'idea d’ina
associaziun dals amis da las muntognas;
il 1863 ha el alura funda il Club alpin
svizzer. La chamona Griinhorn da la sec-
ziun Todi (2448 m) ¢ vegnida erigida il
1863 sco emprima chamona dal Club al-
pin svizzer insumma. Martin Bundi

Il patriziat dal temp da la Veglia Republica

Las famiglias dominantas en survista, part 3

Jecklin (von Hohenrealta)
Famiglia aristocratica dal Grischun che
deriva presumadamain da la Tumleastga,
che vegn dentant menziunada per I'em-
prima giada en 'Engiadina il 1400 cun
Bertramus Jeclini da Zuoz. En il 15avel
e 16avel tschientaner ha ella mess ina se-
ria da notars en I'Engiadin’Ota. Expo-
nents da la famiglia han occupa repetida-
main ufhizis da 'uvestgieu sco maior-
doms, landfocts da Riom e Farschno e
chapitanis sin la Fiirstenburg en il Vnu-
ost. Els én era stads mess da las Trais Lias
ed han servi en las truppas imperialas
austriacas. Els han dentant occupd mo
darar l'uffizi dal landamma da I'Engia-
din’Ota.

Conradin il Vegl, landfoct da Riom
1452-62, pli tard en servetsch dal cont
Jorg von Werdenberg, marida cun Ca-
tharina de Pratval, ha crea la basa patri-
moniala da la supremazia dals Jecklin en
la Tumleastga ed ¢ sta il progenitur da
quest rom. Fin en il 19avel tschientaner
han ils Jecklin mess pliras giadas il ma-
stral dad Ortenstein. Suenter avair ob-
tegni il titel da noblezza da I'imperatur
Maximilian I (1510), ha I'archiduca Fer-
dinand II extendi quel il 1581 per Con-
rad, curatur al chast¢ da Tarasp, sco era
per ils frars e cusrins da quel ed ha agiun-
ta il predicat von Hohenrealta. Cemprim
proprietari tschert dal chasté-fortezza da
Munt Son Gion/Rezidlta ¢ Conradin,
prer ad Almen e Roten e pli tard plevon
refurma a Tusaun e Scharons. Rudolf
Ruinell, fundatur dal fidei-commiss da
Reziolta, ha occupa, sco ses numalin Ru-
dolf Ruinell, uffizis publics en Vuclina.
Noli Paulin (1623-79) da Zuoz, plevon
ad Aschera, marida cun la figlia dal land-
amma Biisch 4 Porta, ha funda la lingia
d’Aschera. Burgais da Cuira én daven-
tads il 1606 Hans Jakob, landfoct da Far-
schno, ed il 1838 Constanz, commer-
ziant, chapitani e cusseglier, bab da
Constanz e da Fritz. La lingia engiadinai-
sa¢s'extinguida en il 18avel tschientaner.

Ursula Jecklin

Von Juvalta
Famiglia nobla da ministerials dal chapi-
tel catedral da Cuira dal 12avel—16avel
tschientaner ch’haappartegnidal 16avel-
18avel tschientaner a I'aristocrazia da las
Trais Lias. Attestada per 'emprima giada
il 1140. IIs Juvalta derivan da la Tum-

Il chaste dad Innerjuvalt deriva da ca. 1250.

leastga, nua ch’els possedevan en il 12avel
e 13avel tschientaner ils dus chastels da
Hoch- ed Innerjuvalt ed il domini feudal
sin la Mantogna da Sched (cun bains a
Veulden, Roten, Tumegl, Almen, Pas-
qual e Scharons). Lur origin n’¢ betg cler.
Tranter il 1150 ed il 1300 han exponents
da la famiglia fatg part regularmain dal
chapitel catedral da Cuira. En il 14avel e
15avel tschientaner han insaquants Ju-
valta occupa uffizis administrativs en la
Tumleastga, tranter auter quel dal vice-
dominus, ma sur ils cunfins regiunals ora
n’¢ nagin member da la famiglia attesta
en posiziuns analogas. Ils Juvalta eran pa-
rentads cun autras famiglias noblas da
ministerials dal chapitel catedral da Cui-
ra e cun famiglias dal medem stan da la
Svizra Orientala. En il chapitel catedral
da Cuira neran els betg ils exponents
principals da lur classa sociala. En il
15avel tschientaner ed a 'entschatta dal
16avel tschientaner han els cedi lur bains
en la Tumleastga ed én sa stabilids a Zuoz
en 'Engiadin’Ota, nua ch’els ¢n s’inte-

Joseph Mohr, uvestg da Cuira 1627-1635.

grads en la classa dirigenta locala. Gia a
I’entschatta dal 14avel tschientaner eran
els sa parentads cun ils von Planta, la fa-
miglia la pli influenta en 'Engiadin’Ota.
Proprietaris da bains a Samedan en il
14avel tschientaner, han els possess en il
15avel tschientaner a Zuoz ina tur d’abi-
tar ed ina chasa.

Suenter la fin dal domini episcopal
han ils Juvalta cuntinua a far part da la
classa dirigenta da la Lia da la Chadé¢, e
quai fin al declin da la Republica da las
Trais Lias il 1798, era sch’els n’han mai
appartegni al tschertgel pli elitar da I'ari-
stocrazia grischuna. Sporadicamain han
intgins da lur members occupa auts uffi-
zis en la Republica ed en las Terras subdi-
tas, uschia Scipio (guvernatur en Vucli-
na), auters én stads vicaris (2) e podestats
(3). Era en 'Engiadin’Ota én ils Juvalta
restads en la sumbriva da las famiglias
Travers e Planta ed han occupa mo darar
'ufhizi dal landamma da quella val. Els én
stads funcziunaris communals a Same-
dan e notars, ma n’en betg reussids a far
carriera sco schuldads en servetsch da
pussanzas estras (en spezial da la Spagna,
Frantscha ed Austria). A partir dal temp
modern tempriv &n els sa parentads qua-
si exclusivamain cun famiglias da la clas-
sa dirigenta da I'Engiadin’Ota. Lex-
ponent il pli impurtant dals Juvalta & sta
il cronist e politicher Fortunat. In rom da
la famiglia viva dapi il 19avel tschienta-
ner en 'ralia dal Nord. Wolfgang ha ac-
quista en il 19avel tschientaner il chaste
dad Ortenstein en la Tumleastga.

Peter Conradin von Planta

Von Rascher
Famiglia dirigenta da Zuoz. Lemprim
member attesta ¢ Johann Martin (1483—
1573), menziunail 1550 en in document
da nobilitaziun conferi ad el tras I'impe-
ratur Carl V. 111580 ¢ la famiglia Rascheér
sa spartida confessiunalmain. La lingia
catolica ¢ sa translocada a Vienna. Hans,
biadi da Johann Martin, ¢ sta il progeni-
tur da la lingja pli veglia da Cuira, extin-
guida il 1810. Ses frar Peter ¢ sta uvestg
da Cuira dal 1581-1601. I1 1569 ¢ mort
Jodocus, il davos prer catolic a S-chanf.
La famiglia Raschér ha occupa divers uf-
fizis da la citad da Cuira, ha mess in gu-
vernatur e plirs podestats en Vuclina sco
era, cun Johann Simeon, otg giadas il
chau da la Lia da la Chadé tranter 1670—
85. 11 1797 ¢ vegni natiralisa Wolfgang
da Zuoz a Cuira; el ¢ il progenitur d’ina
lingia pli giuvna ch’ha schendra medis,
plevons ed uffiziers en servetsch napoli-
tan. La sedia da famiglia al Tiirligarten sa

chatta en la part sid da la citad. Ils Ra-
schér én salliads tras maridaglia tranter
auter cun ils Plantas, Salis, Juvaltas ed Al-

bertinis. Max Hilfiker
Travers

Famiglia da Zuoz che deriva da la classa
superiura purila, avanzada oravant tut
tras ses rom dad Ortenstein fin a la me-
sadad dal 17avel tschientaner ad ina da
las schlattas las pli influentas dal Gri-
schun, entant che la lingia da la Val Mii-
stair, fundada a Pentschatta dal 16avel
tschientaner, n’¢ betg pli documentabla
apartir dal'entschatta dal 18avel tschien-
taner. A l'origin ¢ la famiglia sa distingui-
daen il notariat, alura adina pli era en uf-
fizis politics ed en servetschs mercenars.
En il 18avel e 19avel tschientaner han ils
Travers pers lur influenza ed én daven-
tads pli e pli povers. A 'entschatta dal
20avel tschientaner ¢ la famiglia s'extin-
guida.

Tenor la legenda eran ils Travers ve-
gnids destituids sco ducas da Ravenna e
bandischads dal pajais. En documents
cumparan els lemprima giada il 1431
cun Jakob sco derschader da cumpromiss
resident a Zuoz. Il 1462 ¢ attesta in Tra-
vers delegd da S-chanf sco perditga tar la
Brev dals tschintg sigils. Janutt, il figl da
Jakob, ha represchentd 'Engiadin’Ota
sco giurisdictur en conflicts cun 'uvestg
da Cuira. A partir da la fin dal 15avel
tschientaner fin viaden la segunda mesa-
dad dal 17avel tschientaner han ils Tra-
vers mess numerus notars en 'Engia-
din’Ota. I1 1521 ¢ Peter vegni elegl, sco
emprim da sia famiglia, landamma da
I'Engiadin’Ota; per cuntanscher I'elegi-
bilitad ha el pero stul sa procurar in di-
plom da noblezza imperial. Fin la mesa-
dad dal 17avel tschientaner han ulteriurs
exponents dals Travers occupa quest uffi-
zi predomina dals Plantas. En il 16avel
tschientaner han els occupa 10 giadas, en
il 17avel tschientaner sis giadas ed en il
18avel tschientaner anc ina giada in dals
uffizis ils pli auts en Vuclina. Divers
members da la famiglia én stads en ser-
vetschs franzos. Remartgablamain dera-
sada era la scolaziun superiura, mo per il
16avel tschientaner sa laschan documen-
tar nov Travers sco students.

Lascensiun a la classa aristocratica di-
rigenta aveva la famiglia d’engraziar pro-
bablamain en emprima lingia a la politi-
ca matrimoniala raffinada sco eraa Gian,
progenitur da duas lingias da Zuoz e da-
venta enconuschent sco refurmatur. Tras
il matrimoni da ses figl Jakob (1505-56)

cun Anna Biichler én ils Travers vegnids

en possess dal chasté dad Ortenstein. Ja-
kob & sta chapitani en servetsch franzos,
maiordom episcopal, mastral dad Or-
tenstein e guvernatur en Vuclina. Ses figl
Johann (1530-1608) ¢ muntd social-
main tras il matrimoni cun Lucretia von
Schauenstein. Tras ils figls da quel, Jo-
hann Rudolf e Johann Victor, ¢ la fami-
glia s'etablida en la classa dirigenta gri-
schuna. Lemprim era marid cun la figlia
da Pompejus von Planta, assassina il
1621, ed ¢ daventa tras questa allianza
cumpossessur dal chasté vischin da Ra-
pertg. Linfluenza da la famiglia en il Gri-
schun ¢ sa diminuida en la segunda me-
sadad dal 17avel tschientaner. Prioritad
avevan ussa ils servetschs mercenars e
main ils uffizis indigens. Dirigids dal ge-
neral Johann Viktor, han ils Travers em-
pruva invanamain da rinforzar anc ina
giada lur posiziun politica en I'Affar da
Tumegl purta ora en la segunda mesadad
dal 18avel tschientaner. En il 19avel
tschientaner ha I'indebitament dad An-
ton Victor accelera era il declin finanzial
da la famiglia. Silvio Férber

Von Mohr [Moor]

Schlatta da vasals da noblezza bassa dal
chapitel catedral da Cuira, derivanta da
I'Engiadina Bassa, nua ch’ella ¢ attestada
per l'emprima giada il 1280. Il stan ori-
ginar dals Mohr n’¢ betg enconuschent,
igl ¢ dentant pussaivel ch’els eran mini-
sterials dal chapitel catedral da Cuira. Els
residiavan a I'entschatta a Zernez, nua
ch’els possedevan ina tur da crap, con-
struida probablamain enturn la mesadad
dal 13avel tschientaner. Relaziuns cun las
famiglias noblas libras e bainstantas da
Zernez (Wildenberg) n’én betg attesta-
das. Els eran percunter gia en il 13avel
tschientaner vasals dals chastellans von
Matsch. A Zernez eran ils Mohr proba-
blamain rivals dals Plantas.

Per il 14avel e 15avel tschientaner dis-
ponan ins d’ina documentaziun pli am-
pla davart ils Mohr. Els han occupa repe-
tidamain uflizis episcopals e feudals en
I'Engiadina Bassa, numnadamain quel
dal mastral ed, a partir dal 15avel tschien-
taner, I'uffizi dal derschader e dal chastel-
lan sin il chasté da Tschaniiff (Ramosch).
Quest ufhizi partivan els facticamain cun
ils Plantas. I1 1311 ¢ attesta in Mohr sco
chavalier, auters exponents da la famiglia
da quel stan n’¢n betg documentads.
Limpurtanza dals Mohr durant il temp
medieval tardiv resta limitada al rom lo-
cal. Els na faschevan betg part da las fa-
miglias da chavaliers dominantas dal
chapitel catedral da Cuira.

En il 16avel tschientaner ha la fami-
glia appartegni a la classa superiura da la
vischnanca, ella n’ha dentant mai obte-
gni caricas pli impurtantas ni en il Gri-
schun ni en Vuclina. Mo ad in rom, pro-
bablamain catolic, esi reussi da meglierar
fermamain 'atgna posiziun sociala en il
servetsch da I’Austria tranter la fin dal
16avel tschientaner e I'entschatta dal
17avel tschientaner (Maximilian). En il
17avel tschientaner ha il rom catolic da
Zernez mess in uvestg da Cuira (Joseph)
ed in prevost dal chapitel catedral da Cui-
ra (Conradin), entant che la lingia refur-
mada da Susch ha schendra en il 19avel
tschientaner plirs plevons refurmads e
dus istorichers (Theodor, Peter Conra-
din). Peter Conradin von Planta

La chanzun spirituala rumantscha

M |l chant da baselgia e vegni pratitga
gia en il temp medieval, oravant tut il
chant gregorian latin. La cantoria dal
chapitel catedral da Cuira e attestadaiil
1233/317. Presuma vegn dentant era in
chantrumantsch ch’ha obtegni I'impuls
decisiv da la refurmaziun.

La chanzun spirituala refurmada
En il 16avel tschientaner han ils refur-
mads allontana I'orgla da baselgia e chan-
tamo plia capella fin ala reinstallaziun da
quellaen il decurs dal 17avel tschientaner.
Las emprimas ediziuns da chanzuns spiri-
tualas refurmadas sa basan sin il «Niiw
Gesangbiichle» da Constanza (1540) ed il
«Kirchengesang» da Turitg (1598 ed au-
tras ediziuns), ma senza notas. Il 1562 ¢&
cumpari «Un cudesch da psalms» da Du-
rich Chiampell ch’ha domina il chant la-
din durant 200 onns. Quel corpus da
chanzuns ¢ vegni amplifitgd da las «Ora-
tiuns christiaunas» da Johann Luzi Gritti
(1615) e dal «Noebel clinoet da 'orma»
da Joan Pitschen Saluz (1657). 111611 ha
Steffan Gabriel publitga en «Ilg vér sulaz
da pievel giuvan» in appendix cun 14
psalms e 25 chanzuns, cumplettadas da
ses figls Luzi e Fortunat en las ediziuns dal
1625 e 1649 e da Ludwig Molitor cun las
chanzuns publitgadas en «Un cudeschet
da soinchias historias» (1656, anc adina a
capella e senza notas). Il 1661 ¢n cumpa-
rids «Ils psalms da David» da Lurainz
Wietzel. Quest emprim cudesch ru-
mantsch da psalms e chanzuns cun notas
(ad ina vusch) & ina translaziun dals
Psalms da Genevra tenor la versiun tu-
destga d’Ambrosius Lobwasser (1515—
85) e cun las melodias da Genevra. Ledi-
ziun dal 1776 cumpiglia quatter vuschs
(tenor Claude Goudimel, 1514-72). 1l
1749 & cumparida l'emprima part da la
«Musica spirituala da 'olma» da Conra-
din Riolail giuven, il 1756 lasegunda part
(ensemen cun sias «Canzuns spiritualas»),
Iemprima ediziun cun notas publitgada
en sursilvan. En il 18avel tschientaner era
Zuoz il center dal chant cecilian, tgira sut
la batgetta da Balthasar Planta. Ils precur-
surs e commembers da ses chor famus
vegnivan remunerads ed eran suttamess
ad ina disciplina rigurusa. Da quel temp
chantav’ins per regla en il Grischun las
melodias en quatter vuschs (tenor Goudi-
mel e text rumantsch). Planta ha dentant
recaltgd las melodias a quatter e tschintg
vuschs tenor Claude Le Jeune (1528—
1600), cumparidas il 1733 en la segunda
ediziun rumantscha dal Wietzel tar Janett
aStrada. I 1683 en cumparids «Ils psalms
d’ilg soinc prophet a reg David» en la ver-
siun sursilvana da Johann Grass il giuven,
Iemprim cudesch da chant rumantsch a
pliras vuschs. Il 1765 én cumparidas las
164 «Canzuns spirituaelas» da Gian Bat-
tista Frizzoni, la plipart a trais vuschs e sco
translaziun da las ediziuns da Johann Ca-
spar Bachofen (1695-1755) e da Johann
(Caspar) Schmidlin (1722-72). 11 1789

ha Frizzoni publitga la « Testimoniaunza,
ina collecziun da 154 chanzuns, da las
qualas 20 sa chattan en «Il Coral» dal
1977 (racolta da chanzuns religiusas). Il
chant dals Psalms da Genevra ha domina
il chant sacral refurma fin vers la fin dal
19avel tschientaner. Suenter la fin ande-
tga ha quel chant gi ina modesta rena-
schientscha a partir dal 1950. In grond
success ha gi la «Philomela» da Joannes
Martinus (1684, trais ediziuns en il 18avel
tschientaner). Quest cudesch da chant a
quatter vuschs, concepl tenor Johann
Wilhelm Simler (1605-72), vegniva du-
vra tranter auter era en las scolas da 'En-
giadina e da la Val Miistair. Il cudesch da
chorals uffizial ¢ sta il Wietzel fin enturn
il 1900, substitui il 1922 dad «Il Coral»
(Jon Grand, Otto Barblan) e dals succes-
surs da quel. Adolf Collenberg

Ludwig Molitor
* ca. 1620 a Scuol (il num Molitor ¢ la
furma latinisanta da Miiller/muliner),
11683 a Stugl, refurma, da Scuol. Studi
da teologia a Basilea 1641-42, ordina
1646. Reverendaa Ziran finil 1659, alu-
raaFilisur fin il 1679, silsuenter a Latsch
ed a Stugl. Autur dad «Un cudeschet da
soinchias historias [...]» (1656), cun 16
chanzuns biblicas e nov chanzuns spiri-
tualas (senza notas). En ses cudeschet
chatt’ins per I'emprima giada raquints
da parts dal Vegl Testament che cum-
pletteschan, ensemen cun las nov chan-
zuns, tematicamain las ovras da Fortu-
nat e Luzi Gabriel. Adolf Collenberg

Lurainz Wietzel [Wiezel]
*1627 a Zuoz, T (suenter il 1670), refur-
m3, da Zuoz. Figl da Giérin. Frar da Fa-
drich. o Mengia nata von Planta. Dr. iur.
111661 én cumparids «Ils psalms da Da-
vid», emprim cudesch rumantsch da
psalms e chanzuns cun notas (ad ina
vusch), ina translaziun dals Psalms da Ge-
nevra tenor la versiun tudestga d’Ambro-
sius Lobwasser (1515-85) e cun las melo-
dias da Genevra. Translatur en ladin da
«La prattica da pietaet chi intraguida il
christiaun [...]» (1668), tenor Ludovic
Baily [Lewis Bayly] (versiun sursilvana da
Christian Gaudents, 1670) e d’in cudesch
d’edificaziun e furmaziun etica tenor il
pietist ollandais Pierre Poiret (versiun sur-
silvana da Conradin Riola il giuven).
Adolf Collenberg

Joannes Martinus
* 1644, T 1733 a Ramosch, da Sent. Figl
da Martinus ex Martinis. Reverenda a Sent
(dus onns) e Ramosch (a partir dal 1668).
Il 1684 ¢ cumparida sia «Philomela», ina
collecziun da chanzuns spiritualas e da
psalms per part en quatter vuschs, tenor
melodias da Johann Wilhelm Simler.
Questa collecziun ¢ cumparida en il 18avel
tschientaner en trais ediziuns. Ella cum-
piglia era poesias profanas originalas, otg

da quellas scrittas da ses bab. Il 1693 ha

La «Consolaziun
della olma devo-
ziusa» e cumpari-
da tranter il 1690
edil1945en 11
ediziuns.

¢

&
v

E

¢

5§ Bt S0 o6 5o o pw ocf e 12103
2 JLS 2

¥ PSALMS DA DAVID, §

o : : Z
9 Suainter la melodia francéfa, fchantzda 2

ﬁ’ﬁ eirin tudaisch, d 4. Vulchs, ‘%S
& Tras lohanem lacobum & Bartholomenm's

: 2
& Gonzsenbach. B

it
E‘;’bEir alchiins da’ls medems Plalms, cunbgerras b:l[as%
canzuns Ecclefiasticas & fpiritualas, fuaincerla 34
melodia,& véglia verfiuon rudaiscada Dr. :
MartiLuther,& d’oters Otilletrds homés.

st Al
&k, Vertiens & fchantosin vears Romaunfchs da canter
kS TRAS.

SLURAINZ WIETZEL. Dr. da Ledfcha. &
‘:g:" :

1.da Editinn,
Augmentada da bgerras novas melodias
trattas our da divears authaors
Cun privilegi da {uperiuors.

g}eﬁcnoﬁ del Sigr- Landam. Jonan BaTisTa
RascuEer cun cofitventia da Sigrs
Vietzels, ¥'ls quaels afpetta
il privilegto.

&
1

o w080 wE50e 555

st
28
Bl

%

Stampd in Straeda Trazs Johan N. Janet.
ANNO.MDCCXXXIIL

& : ,
o2l welie 03500 w0 e oLR0e EBE B

SEEH

«lls psalms da David», I'emprim cudesch rumantsch da psalms e chanzuns cun notas (1661,

ediziun a quatter vuschs 1733).

Martinus edi cun Andreas Rauch il cu-
desch da devoziuns «Abyss da 'aeternitat»,
ed il 1724 ¢ cumparida sia translaziun en
ladin dad «Ilg saltar dils morts» (1680) da
Johannes Moeli. Martinus ha translata
parts da la Bibla ladina e vala sco l'autur
dal «Cudesch cotschen da Ramosch», ina
collecziun da documents communals.(red.)

Balthasar von Planta
* 1685 a Zuoz, T 20 d’october 1764 a
Zuoz, refurmd, da Zuoz. Figl da Peter. «
Eva nata von Salis, figlia dad Andreas, cu-
missari, e dad Ursula nata von Albertini.
Studis da chant e musica ad Amsterdam
1707. Return a Zuoz cun partituras dal
16avel tschientaner (Claudio Montever-
di, Luca Marenzio e.a.) e dal chant sacral
polifon da Jan Pieterszoon Sweelinck ch’el
ha reproduci cun texts da Lurainz Wiet-
zel. Zuoz ¢ daventa, sut la batgetta da
Planta, il center grischun dal chant ceci-
lian. Ils commembers dal chor maschada
vegnivan remunerads. Planta ha era am-
plifitgd il chant sacral cun las melodias da
quatter e tschintg vuschs dal Franzos
Claude Le Jeune, cumparidas il 1733 tar
Janet a Strada cun notas da Johann Jakob
e Bartholomius Gonzenbach en la segun-
da ediziun dad «Ils psalms da David» te-
nor la translaziun da Lurainz Wietzel.
Adolf Collenberg

Conradin Riola
* 1707 a Sent, T 17 da zercladur 1767 a
Luven, refurma, da Sent. Figl da Conra-
din. Studi da teologia al Carolinum a Tu-
ritg, recepi en la Sinoda retica il 1732. Re-
verenda a Schnaus 1734-36, Sarn 1736—
39, Frauenkirch 1739-44, Flond 1744—
53, Sagogn 1753-58 e Luven 1758-67.
11 1749 ha Riola publitga sia «Musica spi-
rituala da'olma» (segunda ediziun 1782)
ed il 1756 in'ediziun cumplettada da
quella per il diever a la celebraziun da la
Sontga Tschaina e per tut las festas e tut ils
firads; i sa tracta da 'emprima collecziun
da chanzuns cun notas per la Surselva. 1l
1752 ¢ cumpari ses stampat «Ilg bi fitta-
ment d’ilg ver penitent [...]», in entruida-
ment per enconuscher sasez. Martin Bundi

Gian Battista Frizzoni [Fritschun]
* 27 d’avust 1727 a Schlarigna, T 29 da
matg 1800 a Schlarigna, refurmai, da
Schlarigna. Figl da Giovanni Battista, re-
verenda, e da Maria nata Zuan, da Silva-

plauna. oo Barbla nata Danz, da Zuoz.
Studi da teologia a Genevra 174647 e
Turitg 1747.111748 ¢ Frizzoni sta precep-
tur en la famiglia von Salis a Suogl, nua
ch’el ¢ entra probablamain per 'emprima
giada en contact cun il pietissem. Recepi
en la Sinoda 1747, reverenda a Buond
1748-58. El ¢ vegni licenzia il 1758 en
consequenza da sias activitads pietisticas
ed ¢ alura sa retratg sco reverenda en sia
vischnanca natala, nua ch’el ha vivi fin a
siamort. Autur d’ina professiun dala cret-
ta evangelica («Compendio», 1776) e da
dus cudeschs da chant: «Canzuns spiri-
tuaelas», 1765 (164 chanzuns, numna er
«ll cudesch da Schlarigna») e «Testimo-
niaunza», 1789 (154 chanzuns).

Manfred Gross

La chanzun spirituala catolica
Lemprima collecziun da chanzuns spiri-
tualas da vart catolica ¢ cumparida pir il
1674: «Enzaco[n]tas canzuns spiritualas»
da Balzer Alig (39, latin e rumantsch). Da
quellas chanzuns én 16 vegnidas integra-
dasil 1685 en las 47 «Canzuns devotiusas»
da Zacharias da Salo. En Surselva & stada
la claustra benedictina da Mustér in dals
centers dal chant e da la musica barocca.
La «Consolaziun della olma devoziusa» dal
pader Carli Decurtins ha domina il chant
catolic a partir dal 1690 per ca. 250 onns.
Duas fin sis chantaduras (nubilas) intuna-
van la chanzun, alura suandava il chant al-
ternant dad umens e dunnas. Cunquai che
la liturgia latina ¢ vegnida scursanida adi-
na dapli en favur dal chant rumantsch, ¢
quel vegni scumanda per la messa gronda
en il 19avel tschientaner. Il chant popular
vegniva tolerd mo pli per accumpagnar ru-
saris e devoziuns. Consequentamain én las
melodias crudadas en emblidanza ed han
stul vegnir reconstruidas cun acribia en ils
onns 1920—40. Renumada ¢ daventada
I'Onna Maria Petschen da Mustér, ina
dunna tschorva ch’aveva anc en memoria
passa 200 chanzuns. La 10avla ediziun da
la «Consolaziun» da Carli Fry e Duri Sialm
(1941) ha revivifitga il chant da baselgia
catolic. A partir dal 1917 ha la «Cecilia»
substitul uffizialmain la «Consolaziun».
Entant che quella cuntegneva mo 16
chanzuns da la «Consolaziun», chatt’ins
74 en!'«Alleluja» dal 1983 (reediziun Ven-
delin Caminada). Chanzuns da la «Con-
solaziun» én era vegnidas translatadas en
ladin. Adolf Collenberg

Zacharias da Salo
* 1619 a Sald (Brescha), T 27 da favrer
1705 a Cumbel. Chaputschin talian ch’ha
passent ina buna part da sia vita a Cum-
bel. Zacharias da Salo & sta in dals mem-
bers ils pli activs da la missiun catolica dals
chaputschins da Brescha en il Grischun.
Autur dad entruidaments e chanzuns re-
ligiusas, tranter auter dal «Spieghel de de-
votiun» (1665, 16762) e da «La glisch sin
il candelier invidada» (1685-87) ch’han
era fructifitga il drama baroc-religius sur-
silvan. Manfred Gross
Balzer [Balthasar, Balzar] Alig
* 1625 a Vrin, T 10 d’avust 1677 a Vrin,
da Vrin. Collegi dals gesuits a Lucerna
1643-50. Plevon a Vrin 1652-77, nua
ch’el haintroduci il cudesch parochial. Da
gronda muntada religiusa e linguistica ¢n
sia «Passiun de Nies Segner» (1672) sco
era sias «Epistolas ad evangelis» (1674) ed
«Enzaco[n]tas  canzuns  spiritualas»
(1674), stampadas da Gion Gieri Bar-
bisch. Gion Deplazes

Carli Decurtins
* ca. 1650 a Mustér, 1 27 d’avrigl 1712
aMustér. Studis da teologia en la claustra
da Muri/AG, ordina pader OSB il 1673.
Spiritual a Nossadunna da la Glisch a
Trun 1679-1712. Autur e translatur da
cudeschs religius, tranter auter «La mira
de bein morir» (1691). La pli gronda in-
fluenza ha gi sia «Consolaziun della olma
devoziusa» (1690, 11 ediziuns enfin il
1945, la 10avla dal 1941 cun las melo-
dias). Gion Deplazes

Consolaziun della olma devoziusa
La Consolaziun della olma devoziusa &
il cudesch il pli impurtant da chanzuns
spiritualas da la Surselva catolica, sche-
bain betg 'emprim. Ella ¢ cumparida
tranter il 1690 ed il 1945 en 11 edi-
ziuns. Lemprima ediziun da la Conso-
laziun della olma devoziusa, edida dal
benedictin Carli Decurtins, ¢ cumpari-
da il 1690 a Nossadunna da la Glisch,
Trun. Leditur ha motiva si'interpresa en
in pled a la «Chara Catholica Giuven-
tetgna» (1702), en il qual el remartga
ch’i saja la veglia da Dieu da chantar,
quai betg mo en baselgia e durant pro-
cessiuns, mabain era «ellas Casas, sil
Feld, ad enten las lavurs». Ils texts da las
chanzuns én ordinads tenor il chalenda-
ri ecclesiastic che cumenza cun I’advent.
Il tschaiver fascheva part integrala da
I’onn ecclesiastic en la Consolaziun del-
la olma devoziusa ed ¢ dota cun otg
chanzuns davart la vanitad. Las chan-
zuns én per part adattaziuns da Balzer
Alig e da Zacharias da Sald, per part
translaziuns dad originals tudestgs da
Friedrich von Spee, Paul Gerhards,
Angelus Silesius ed auters. Tranter quel-
las datti vairas perlas, sco per exempel
«Jeu sun d’amur surprida», ma era ble-
ras originalas sco per exempel las nume-
rusas chanzuns deditgadas a lieus da pe-
legrinadi da la regiun. Las melodias da
las chanzuns vegnan preschentadas mo
en la dieschavla ediziun dal 1941, pro-
curada da Carli Fry e da Duri Sialm. 1l
pievel chantava las chanzuns tenor la
tradiziun che permetteva variantas loca-
las, e quasi mintga vitg ha la sia. Ils pa-
rochians savevan ils texts per ordinari
ordadora, era las chanzuns pli lungas,
sco per exempel la «Canzun dalla Pas-
siun». Suenter il 1850 ¢ vegni en moda
il chant polifon ch’ha remplazz succes-
sivamain la chanzun spirituala.

Gion Deplazes

Il patriziat dal temp da la Veglia Republica

Las famiglias dominantas en survista, part 4

De Castelberg

Schlatta grischuna da la medema stirpa
u parentada cun ils signurs von Uber-
castel ¢ von Lowenstein. Lemprim
member attesta da la famiglia ¢ in Wil-
helm, menziuna il 1289 en la cunvegna
da pasch tranter il barun Heinrich de
Razén ed il chavalier Hartwig von Lo-
wenstein. Enturn il 1400 possedevan ils
de Castelberg ils chastels da Surcasti,
Lowenstein, Castelberg (vischnanca da
Luven) e Baldenstein. En il temp me-
dieval tardiv sa chattava la fossa da fa-
miglia en la baselgia da Luven. Il 1395
én documentads Hartwig von Ubercas-
tel ed Otto de Castelberg sco vasals da
I'uvestg da Cuira; Rudolf de Castelberg
¢ sta prefect episcopal en Lumnezia dal
1461-61 ed il 1468. En il 14avel e
15avel tschientaner possedeva la fami-
glia bains oravant tut en la Lumnezia, la
Foppa, il Schons, la Tumleastga, il Si-
gnuradi ed il Vorarlberg.

A l'entschatta dal 16avel tschienta-
ner ha Johann Gaudenz, figl dal chava-
lier Johann Christian, funda la lingia da
Glion. Questa lingia, ch’¢ passada du-
rant la refurmaziun a la nova cretta, ha
schendrd numerusas  persunalitads
ch’han occupa uffizis impurtants en il
cumin da la Foppa (per exempel quel
dal mastral) e da la citadina da Glion
(burgamester) sco era, per ulteriurs 200
onns, quel da bandierel da cumin. La
lingia da Glion, a la quala ha apparte-
gni Balthasar, ¢ sparida il 1903.

Johann Christian, il segund figl da
Johann Christian, ¢ std il progenitur da
lalingia catolica da Mustér, nua ch’el era
sa domicilid en il segund quart dal
16avel tschientaner (probablamain per
motivs religius) suenter che la citadina
da Glion aveva adopta la cretta refurma-
da (1526). Gia ils dus figls da Johann
Christian, Cristian e Sebastian, han oc-
cupa uflizis impurtants, garantind a la
famiglia ina ferma posiziun ch’ella ha
mantegni fin la fin dal 18avel tschienta-
ner. La famiglia ha mess numerus mas-
trals en il cumin da la Cadi; diesch da
ses members, tranter ils quals Johann
Ludwig, en stads tranter il 1576 ed il
1799 dapli che trenta giadas landrehters
da la Lia Grischa. Christian, Marian e
Sebastian én stads avats da la claustra da
Mustér. Divers members da la famiglia
én stads activs sco uffiziers en servetsch
da la Frantscha e da la Sardegna, nua
ch’els han acquista per part auts grads,
sco Joachim Michael Liberat, il colonel
Johann (1717-60) e Johann Anton. An-
ton Benedikt Joachim Theodor (1802—
57) ¢ sta activ en servetsch napolitan.
Gion Teodor ha occupa divers uffizis
avant e suenter il 1798. Menziun spezia-
la meritan en pli ils canonis da Cuira Jo-
hann (1656-1739) e Johann Christian
(1778-1856). Il lioms genealogics tran-
ter ils de Castelberg e las actualas fami-
glias grischunas dal medem num (domi-
ciliadas a Castrisch, Mustér, Suraua,
Schluein e Sumvitg) n’é¢n betg perscru-
tads. Ursus Brunold

De Latour [vom Turm, de Turre]
Il progenitur da questa famiglia, Lud-
wig (menziuna il 1473), abitava en la
tur da Marmarola, residenza dal migiur
claustral, a Breil. Ils Latour d’auters lie-
us (per exempel quels da Surcasti) n'én
istoricamain betg impurtants. Ils roms
da Breil ¢n sa sviluppads a dinastias da
politichers e d’uffiziers. Els disponivan
d’in grond possess funsil e d’entradas da
pensiuns, d’uffizis politics e militars.
Ludwig ¢ sta lemprim Latour ch’¢ da-
venta mastral da la Cadi (1596), ses bia-
di Ludwig 'emprim Latour landrehter
dala Lia Grischa (1654). Da quel temp
en ils Latour salliads tras maridaglia
cun ils de Castelberg, de Montalt e de
Mont. Suenter avair pers lur influenza
politica a partir dal 1714 cun Caspar
Deodat, han els fatg pli e pli carriera mi-

Trais Lias ed istoriograf.

litara. Il 1734 ha Ludwig Adalbert, nev
dad Adalbert Ludwig, acquistd ina mesa
cumpagnia en il regiment grischun da
Travers, engaschd en servetschs da la
Frantscha; fin il 1792 én blers Latour
daventads 13 uffiziers, fin al grad da co-
lonel. Lascensiun dals Latour sin il
champ militar ha cuntanschi sia culmi-
naziun cun Caspar Theodosius, general
da 'armada papala, biadi da Ludwig
Adalbert, ed ¢ ida a fin cun ils figls da
quest ultim, Caspar, litinent colonel, e
Heinrich Adalbert (+ 1878), maior.
Enturn il 1800 ¢ la famiglia puspé cum-
parida sin il palc politic cun Pieder An-
toni, frar dal general. En il 19avel
tschientaner ha quel furma cun ses nevs
Alois e Caspar (surnumna) ina da las di-
nastias las pli influentas dal chantun
Grischun, parentada cun elita politica
catolic-liberala (surtut ils Steinhausers)
e catolic-conservativ (Peterellis, Decur-
tins). Suenter la mort dad Alois han ils
Latour pers lur influenza politica. Els
han mess 34 mastrals en la dretgira da la
Cadi fin il 1915, pli blers che mintg au-
tra famiglia. Represchentants masculins
dals Latour vivan oz mo pli ordaifer il
Grischun en ils chantuns Argovia, Ber-
na e Lucerna. Adolf Collenberg

A Marca
Famiglia patriziana da Mesocco, attes-
tada en quest vitg gia il 1365 ed il 1391
ed anc adina existenta. Divers da ses ex-
ponents han giuga rollas impurtantas
en la vita publica dal Mesauc e da las
Trais Lias ed én stads uffiziers mercena-
ris en servetsch da la Frantscha (per ex-
empel Antonio) e da Vaniescha, spiri-
tuals, notars publics, commerziants,
banchiers ed emigrants. La famiglia ¢
s'acquistada ina facultad considerabla
surtut tras il commerzi da laina e da
muvel. I1 1583 han Giovanni (f ca.
1602), colonel en servetsch da Vanie-
scha, e ses frar Nicolao (t ca. 1607), po-
destat en Vuclina, envida l'archuvestg
da Milaun, Carlo Borromeo, da visitar
il Mesauc. La famiglia ha mess trais gu-
vernaturs en Vuclina: Carlo, suanda da
ses figl Giuseppe Maria e da Clemente
Maria, l'ultim guvernatur grischun en
Vuclina (1797). Gia en il 16avel
tschientaner occupavan pero ils Marca
I'uffizi dal cumissari a Clavenna e quel
dal podestat a Pliir, Tiraun (per exem-
pel Carlo Domenico), Tegl, Traona e

Fortunat Sprecher von Bernegg (1585-1647), giurist, mess da las

oy

Joachim Liberat de Castelberg (1761-1837), uffizier en servetsch

2. ¢ ik

da la Frantscha e da la Sardegna.

Murbegn; auters represchentants da la
famiglia én stads chaus da la Lia Grischa
(per exempel Carlo) e commembers da
la Regenza grischuna suenter il 1803 ¢
derschaders en las instanzas chantuna-
las supremas (Carlo Corradino, Gio-
vanni Antonio). Giuseppe ¢ sta in dals
emprims deputads grischuns en il Cus-
segl dals chantuns (1849). Liada tras
maridaglia cun las famiglias principalas
dal Mesauc, sa divida la famiglia en plirs
roms: quels da Mesocco, da Soazza-San
Vittore, da Leggia, da Milaun-Claven-
na e da Berna. Uimpurtant e respecta-
bel archiv da famiglia ¢ sa constitui il
1981 en ina fundaziun publica. A Me-
socco, Soazza, Leggia e San Vittore exis-
tan anc chasas patrizianas en possess da
la famiglia. Cesare Santi

[Von] Tscharner
Schlatta originara da la Tumleastga, cun
in dumber equilibra da purs libers e
servs. En il 16avel tschientaner & ella
avanzada ad ina schlatta pussanta da
cussegliers da la citad da Cuira. Matthi-
us ¢ Wilhelm vegnan menziunads il
1471 sco possessurs da mulins e Martin,
Diebold e Jakob Wilhelm il 1472 sco
purs libers a Veulden, ha vivi 1 il 1501
era in Wilhelm, serv da Jorg von Wer-
denberg-Sargans. Tranter 1471 ed il
1483 én attestads Symon, Caspar e Pe-
ter sco burgais da Cuira. Luzius (ca.
1481-1562), probablamain il figl da
Symon, ha studegia enturn il 1500 a
Vienna, ¢ sta il 1529 cusseglier ed il
1530 burser da Cuira ed ¢ sa domicilia
curt suenter a Berna, nua ch’el ha funda
la lingia bernaisa. Da 'emprima letg da
Luzius (cun Emerita von Salis) & naschi
Hans ch’ha occupa ils pli auts ufhzis po-
litics da la citad da Cuira. Da ses trais
figls ¢ Simeon sta chapitani sin la Fiirs-
tenburg 1575 e maiordom episcopal
1576, Hans ¢ std burgamester e burser
da Cuira e Johann Baptista (*1550) scri-
vant e repetidamain mess da las Trais Li-
as, tranter auter a Vaniescha, Milaun e
Paris. In figl da Johann Baptista, Jo-
hann, ha presidia la citad da Cuira su-
enter ils Scumbigls grischuns. Era ses
descendents, per exempel ils divers Jo-
hann Baptistas, han occupa uffizis im-
purtants. Ina persunalitad particulara ¢
stada Johann Baptista (*1751) che fa-
scheva part vers la fin da I'ancien régime
dal circul dals patriots e ch’¢ s’engascha

per refurmas generalas en il Stadi da las
Trais Lias. A partir dal 18avel tschienta-
ner én blers Tscharner avanzads da I'uf-
fizi da burser ad uffizis pli auts en la ci-
tad da Cuira ed en la Republica. Tras il
commerzi da spediziun ed ils servetschs
esters &n els daventads possessurs da ter-
ren bainstants. Questa tradiziun han
prosegui divers represchentants da la fa-
miglia Tscharner durant il 19avel
tschientaner, per exempel Johann Bap-
tista (*1779), Johann Friedrich e Peter
Conradin, entant che Johann Baptista
(*1815) & entra en I’Assamblea federala
sco cusseglier dals chantuns liberals
(1857-58). Numerus Tscharner dal
19avel tschientaner eran inschigners,
architects, directurs da banca u ufhiziers
da professiun. Martin Bundi

Pestalozzi [Pestalozza, Pestaluz]
Famiglia d’origin talian. A la fin dal
13avel tschientaner han ils Pestalozzi
translocd da Gravedona (al Lai da
Com) a Clavenna, nua ch’els én daven-
tads gronds possessurs dad alps ed han
obtegni il titel da noblezza «ser» sco era
ufhzis politics. Suenter il Murdra-
retsch en Vuclina (1620), ha Johann
Anton, figl dad Octavio il vegl, mida a
Cuira il 1621 ed ha marida Claudia
von Salis-Griisch, la figlia da Hercules.
I1 1650 ha el acquista dal chapitel ca-
tedral da Cuira'Unterer Spanidl (cha-
sa signurila). I1 1634 han las Trais Lias
delega Pestalozzi a Paris ed il 1643 a
Puntina, nua ch’el ha envia la liberazi-
un da las Otg Dretgiras dals dretgs aus-
triacs e procura per la conclusiun da
quella il 1652. Per recumpensa ha el
obtegni il dretg da vischinadi da la Lia
da la Chadé. Da sia numerusa descen-
denza han cuntinua oravant tut ils pur-
taders dals nums Herkules e Johann
Anton la lingia da famiglia da Cuira.
Johann Anton (1667-1721) ha lega il
Fideicommiss Waldhausgut a Masans.
Ufhzis fitg auts ha occupa Herkules (*
1695). Ils Pestalozzi han servi sco uffi-
ziers a la Frantscha ed a la Sardegna-
Piemunt ed én stads commerziants e
suprastants da las mastergnanzas da
Cuira, oravant tut da laristocratica
dals viticulturs (possessurs da funs).
Uschia ha Herkules (1735-1818), figl
dal Herkules surmenziuna, occupa il
1788 l'ufhzi dal maister superiur da la
mastergnanza dals viticulturs. Cun ses

figl Stephan ¢ s’extinguida la lingia da
Cuira.

Eralalingia da Luzein iniziescha cun
in Johann Anton da Clavenna, marida
dapi il 1676 en segunda létg cun Anna
Maria nata von Sprecher, da Luzein. 1l
1677 ha el erta da ses frar il mez signu-
radi da Tagmersheim (Baviera) ed il
1679 ha el obtegni il dretg da burgais
da las Trais Lias. Descendents conver-
tids al catolicissem en Baviera én avan-
zads a conts. Represchentants da la lin-
gia da Luzein han occupa divers uffizis
politics en las Trais Lias (oravant tut
quel dal landamma da Castels) ed han
presta servetsch militar en 'Ollanda a
Pentschatta dal 19avel tschientaner. La
lingia ¢ s'extinguida cun Regina il 1888.

Martin Bundi

[Von] Sprecher (von Bernegg)
Schlatta gualsra da chaus da la Lia da las
Diesch Dretgiras (lingia da Tavau) cun
la residenza originara a Strassberg en la
Val Fondei (Scanvetg). Il progenitur da
tut las lingias ¢ Joos (ca. 1340-90). 11
num da famiglia correspunda a la furma
curta da la designaziun gualsra da
«Rechtssprecher» resp. «Fiirsprecher».
Listoricher Fortunat ha introduci a par-
tir dal 1615 en sias publicaziuns il pre-
dicat da noblezza «von Berneggy; quest
¢ vegni conferi dal retg franzos Henri I11
a ses bab 'onn 1582 e sa referescha a la
veglia tur residenta da la famiglia al sid
da Calfraisa.

La schlatta ¢ sa diramada a la sava dal
15avel tschientaner, fundond numeru-
sas sedias a Tavau, en il Scanvetg, a Cui-
ra, Curvalda, Says, Domat, Lantsch
Sut, Termin, Zezras, en il Partenz, en
las vals dal Rain da Cuira e da Son Gagl
sco era en la Val Tamina. Sin basa da la
nobilitad, da las colliaziuns matrimo-
nialas e dal vast possess funsil ha la lin-
gia da Tavau cuntanschi ina posiziun
politica dominanta en la Lia da las
Diesch Dretgiras a partir dal 16avel
tschientaner. Dal 1582—-1850 han oc-
cupa en tut 15 represchentants da la fa-
miglia l'uffizi dal bundslandamma,
cumbina cun quel dal landamma da la
dretgira auta da Tavau. Members da la
famiglia én sa mess a disposiziun dapli
ch’ina dunsaina giadas per missiuns a
I'ester. En concurrenza per 'occupazi-
un dals uffizis lucrativs en Vuclina e da
la landfoctia da Maiavilla han ils Spre-
cher cuntanschi, suenter ils Salis ed ils
Plantas etablids, il terz rang.

Plirs represchentants da la famiglia
han cuntanschi en servetschs militars a
intern ed extern dal pajais ils pli auts
grads fin viaden il 20avel tschientaner,
uschia Salomon dal rom da Tavau, int-
gins members dal rom da Luzein sco era
ils exponents dal rom da Clus-Maiavil-
la, Jakob, Arthur e Theophil. Plirs repre-
schentants da la famiglia én emigrads en
ils Stadis Unids ed en Argentina. Johann
(Jann, 1776-1847), emigra il 1846, ha
funda la lingia da Gianin en il stadi fe-
deral da Wisconsin. Il selvicultur Hein-
rich (1820-64), ch’ha banduna Cuira il
1848, ¢ daventa progenitur da la lingia
da Senftenau en ils stadis federals da
Virginia ed Ohio. Georg (1884-1920),
emigra il 1902 en Argentina, ¢ sta il pro-
genitur da la lingia da Luzein ad Allen
al Rio Negro. Daniel Sprecher

B Il LIR preschenta ils differents
archivs dal Grischun e datin sguard ad
intgins dals geners da funtaunas che
vegnan conservads en quels: a I'istor-
gia da persunas/da famiglias servan
ils cudeschs da batten (cf. genealogia)
ed ils anniversaris; la successiun
d’eveniments istorics sa laschatranter
auter reconstruir a basa da cronicas; e
la perscrutaziun da las relaziuns eco-
nomicas (funs/relaziuns da possess)
sa basa sin protocols notarials ed ur-
baris.

Archivs

Archivs én installaziuns che servan a rim-
nar sistematicamain, tegnair en salv e
render accessibel purtaders da scrittiras,
da tuns e da maletgs. Archivs vegnan
mantegnids da vischnancas e citads, fir-
mas, societads, fundaziuns ed autras in-
stituziuns privatas, famiglias u persunas
singulas.

L Archiv dal stadi dal Grischun a Cui-
ra cuntegna actas ¢ documents dal temp
curretic e dal’administraziun da la Repu-
blica da las Trais Lias e da ses successur, il
chantun Grischun. El dat ultra da quai
alloschi a plirs archivs privats (p.ex. a
quels da las famiglias Planta, Salis, Cas-
telmur, Tscharner e.a.) ed a diversas so-
cietads e posseda microfilms dals vegls
documents d’archivs da las vischnancas,
da las plaivs e dals circuls. En furma da
copias fotografadas e da microfilms én re-
gistrads en I’Archiv dal stadi era inventa-
ris retics d’archivs da exteriur, surtut da
I’Archiv naziunal dal Tirol a Puntina e dal
Haus-, Hof- und Staatsarchiv a Vienna.
L' Archiv dal stadi dal Grischun ¢ accessi-
bel a la publicitad.

LArchiv episcopal a Cuira cumpiglia
ina documentaziun che correspunda a la
posiziun centrala da 'uvestg sco chau da
la diocesa e signur feudal e territorial du-
rant il temp medieval. Ultra da la collec-
ziun da documents che dateschan dal
temp carolingic, cuntegna el annuaris,
urbaris e documents da fatschenta da la
fin dal temp medieval. Dal material dal
temp modern tempriv tgira el surtut las
actas creadas en affars benefizials. En
I’Archiv episcopal én integrads ils archivs
da las claustras da S. Nicolai e da S. Glie-
zi (omaduas a Cuira) e dal’abazia da Cur-
valda, abolidas durant la refurmaziun. El
¢ accessibel a moda limitada, gist sco ils
archivs parochials.

Las archivalias dals cumins e da las
vischnancas en las Trais Lias, organisadas
a moda fitg federalistica, én sparpaglia-
das. Ellas én funtaunas ordvart impur-
tantas per il temp avant il 1800. Ils
archivs dals cumins e da las vischnancas
én accessibels sin dumonda.

Archivs da documentaziun regiunals
possedan tranter auter Briisch, Tavau,
Crusch en Partenz, Mesocco, Samedan,
Stampa/Coltura ¢ San Murezzan. Ils
archivs privats (Salis, Planta, Gugelberg
von Moos, Latour e.a.) én accessibels sin
dumonda, medemamain ils archivs da las
claustras da Mustér, Miistair e Cazas. In
archiv spezial & I'Archiv grischun per la
cultura da las dunnas a Cuira, funda il

Archivs e funtaunas istoricas

1997, editur da la retscha «fraubiinden».
Silvio Margadant

Genealogia
La scienza da la genealogia perscrutescha
la descendenza (filiaziun). La tradiziun
orala e documents en possess da famigli-
as furneschan las infurmaziuns da basa.
La lavur archivara (verificaziun ed ampli-
ficaziun da las datas) entschaiva cun I’eva-
luaziun dals cudeschs da batten, da con-
firmaziun, da maridaglia e da mortoris.
Ins ha cumenza a manar tals cudeschs en
general a partir dals onns 1640/50. Blers
cudeschs pli vegls (17avel tschientaner)
en ids a perder (incendis, dischurden
e.a.), auters ¢n vegnids manads mo mal-
amain. Ils cudeschs da batten inditge-
schan per regla las naschientschas legiti-
mas u illegitimas sco era ils padrins e las
madritschas; quels da maridaglia num-
nan ils geniturs, las perditgas ed il grad da
consanguinitad e quels dals mortoris la
vegliadetgna e circumstanzas spezialas
(accident, malsogna e.a.). Inquals cu-
deschs da plaiv cuntegnan era rodels dals
vivents (status animarum) cun remartgas
ed observaziuns. La quantitad e qualitad
d’infurmaziun variescha dentant d’in
plevon a lauter. Il latin ¢ spert chapibel
grazia al schema usitd, las differentas
scrittiras daventan legiblas suenter intgin
exercizi. Lobligaziun statala da manar ils
rodels era sco registers civils, redigids en
tudestg u talian tenor in schema prescrit,
exista pir dapi il 1837. Avant quella data
na vegnivan las naschientschas, ils bat-
tens, las maridaglias ed ils mortoris da
burgais d’ordaifer la plaiv per ordinari
betg registrads u alura cun in retard per
partda plirs onns. Ils rodels parochials én
accessibels en ils archivs communals u pa-
rochials sco era — en furma da copia mi-
crofilmada (fin il 1875) — en I’Archiv

chantunala a Cuira. Per obtegnair in’in-

L'Archiv dal stadi dal Grischun sa chatta a Cuira en I'edifizi da la Biblioteca chantunala.

vista en documents da vivents respectiva-
main en tals a partir d’ina tscherta data
ston ins dumandar ina permissiun spezia-
la al Departament da giustia, polizia e sa-
nitad. Il material che permetta dadarala
genealogia ina dimensiun biografica
d’ina persuna u d’ina famiglia sa chatta,
tut tenor il stadi e I'impurtanza istorica
da la famiglia, en divers archivs publics
e/u privats. En il Grischun exista in’Asso-
ciaziun retica per la perscrutaziun da fa-
miglias. Adolf Collenberg

Anniversaris

Il commemorar ils morts ¢ attesta gia en
il temp cristian tardiv. Dals necrologs da
la communitad spirituala dal 9avel
tschientaner (claustras e.a.) ¢n sa svilup-
padsen il 12avel tschientaner ils anniver-
saris, quai vul dir rodels cun ils nums dals
morts, las donaziuns a messas fundadas
per quels, nums da parents ed auter pli.
Els duevan regurdar ils survivents a lur
obligaziuns ed eran a medem temp docu-
ments da tempra plitost giuridica (im-
pegnativa) che liturgica. 12avel tschien-
taner: «Necrologium Curiense»; 14avel
tschientaner: Degen, Glion, Ruschein
e.a.; 15avel tschientaner: Pleif/Vella, Tu-
jetsch, Maiavilla, Luven, Tumein; ca.
1500: Zuoz. En il decurs dal temp, sur-
tut a partir dal 16avel tschientaner, han
ils plevons fatg anc autras notizias en ils
anniversaris, per exempel davart docu-
ments impurtants, donaziuns, dretgs
d’alp, eveniments memorabels da lur
plaiv (murias, aura e.a.). Quai renda ils
anniversaris funtaunas ordvart impur-
tantas per istorgia locala e regiunala.

Adolf Collenberg

Da las cronicas a
I'istoriografia moderna
La producziun istoriografica dal temp
tranter il 1500 ed il 1800 (epoca da la

Veglia Republica) sa lascha gruppar, te-
nor sias intenziuns e ses cuntegns, en trais
geners represchentads mintgin en tuc ils
trais tschientaners.

Lemprim ¢ da tempra umanistic-di-
dactica e cumpiglia la geografia naziuna-
la e l'istorgia en il senn dal raquint u dal
rapport. Las ovras vulan instruir davartla
genesa ed il caracter da la Rezia respecti-
vamain dal Grischun. Ellas collian la to-
pografia (descripziun dal pajais) cun l'is-
torgia politica. La descripziun ¢ vasta e
represchentativa. Ina gronda paisa vegn
attribuida a la relaziun cun la Rezia anti-
ca.

Il segund ¢ da tempra cronicala e cum-
piglia I'istorgia contemporana ed analiti-
ca. Ils auturs rapportan sco perditgas dal
temp. La collecziun e la redacziun dal
material suondan immediat ils eveni-
ments. La descripziun succeda stricta-
main en l'urden cronologic. Raquintads
vegnan process cun consequenzas effica-
zias ed impurtantas, solitamain acziuns
da violenza e da guerra. Relevanta ¢ la
perspectiva d’ina partida.

Il terz ¢ da tempra memorialistica e
cumpiglia autobiografias e diaris. El sa
basa mo sin las experientschas dals au-
turs. I sa tracta qua main da I'istorgia gri-
schuna en general che dal tschertgel da
vita dals auturs sezs che dattan infurma-
ziuns directas a basa d’atgnas observazi-
uns e reflexiuns.

Listoriografia grischuna moderna
daventa pli e pli scientifica. A la diffe-
renza dals cronists d’antruras na sa li-
mitescha ella betg a defender ils interess
d’ina cuminanza regiunala u d’ina clas-
sasociala determinada. Ella sa stentaan-
zi d’argumentar a moda transparenta ed
inditgescha sistematicamain las funtau-
nas. Lobjectivitad resta dentant ina fi-
namira ideala. Eral'istoriografia moder-
na mantegna per part sia funcziun ori-
ginara: I'autoatschertament d’ina grup-
pa sociopolitica. Posiziuns ideologicas
na vegnan betg simplamain eliminadas
tras la furma scientifica. Ellas vegnan
pero relativadas tras la critica e la discus-
siun. Florian Hitz

Notar
Persuna che redigiva documents ufhizials
per incumbensa privata u publica: di-
ploms, brevs, protocols, plants, sentenzi-
as ed auter pli. En las Trais Lias era il no-
tar en sia funcziun da scrivant u da nuder
in uffiziant giudizial e communal. Cuffi-
zi notarial ¢ vegni importd en il Grischun
da Iltalia a partir dal 13avel/14avel
tschientaner. En I'Engiadina ed en la
Bergiaglia ¢ el vegni institul (a moda er-
editara) cun lintroducziun dal docu-
ment notarial. En la Bergiaglia cumpa-
ran dapi I'entschatta dal 16avel tschien-
taner pli e pli giurists en la funcziun da
notars da I'uvestgieu da Cuira (per manu

domini episcopi Curiensis notarius). Qua-
si tuts eran exponents da las famiglias da
vasals episcopals: Castelmurs, Prevosts,
Salis e Stampas. Il dretg da numnar in
notar aveva il cont palatin imperial (co-
mes palatinus), autorisd il pli savens da
Vimperatur (publicus imperiali auctorita-
te notarius), en singuls cas era dal papa
(publicus apostolica auctoritate notarius).
A partir dal 1450 tschernivan ils Brega-
gliots sezs lur notar. Era en I'Engiadina
eran ils notars 'emprim funcziunaris epi-
scopals. La plipart dals notars da I'Engia-
din’Orta dal temp medieval tardiv na de-
rivava betg da la veglia aristocrazia, ma-
bain da las famiglias Bifrun, Jecklin, Ju-
valta, Pol, Raschér e Travers ch’eran da-
ventadas politicamain impurtantas pir
suenter il 1500. Ils notars da 'Engiadina
Bassa (p.ex. ils Mohrs) giugavan en la po-
litica ina rolla subordinada, entant ch’il
notariat ha prepara a las famiglias mesol-
cinaisas a Marca e Nicolai la via ad uff-
zis politics impurtants. En auters lieus
era 'uffizi notarial 'emprim stgalim per
ina carriera politica per persunas laicas
scoladas u furmava in’occupaziun secun-
dara per clericals. Dapi il 1854 vegn il
notariat exequi en il Grischun da notars
patentads, notars dals circuls e dals admi-
nistraturs dal register funsil. Documents
notarials sa distinguan tras lur signum Ta-
bellionis, il segn notarial dal stipulader. Ils
protocols notarials (imbreviaturas) én
generalmain funtaunas istoricas impur-
tantas. Adolf Collenberg

Urbaris
Ils urbaris cuntegnan inventaris da bains,
glistas da taxas e taglias per mauns da
I’administraziun feudala medievala. Els
cumpiglian per part era ils anniversaris
da messas perpetnas ed ils cudeschs da
spenda dal temp suenter la refurmaziun,
renviaments a bains ed immobiglias. En
il territori curretic én attestads be per il
temp medieval passa 20 urbaris. Els én
funtaunas impurtantas per I'istorgia dal
dretg, dal’economia e da la colonisaziun.
Lurbari il pli vegl ed il pli impurtant dal
temp medieval tempriv ¢ I'«Urbari curre-
tic dals bains imperials» da ca. 'onn 840.
I suondan per il temp autmedieval
(12avel-14avel tschientaner) ils urbaris
dal chapitel catedral da Cuira ¢ da la
claustra da Faveras, ils anniversaris da
messas perpetnas dal 1lavel — 15avel
tschientaner a la catedrala da Cuira («Ne-
crologium Curiense», publitgads il 2008)
ed il «<Rodel d’entradas» dal'uvestgieu da
Cuira (ca. 1290), plinavant ils urbaris da
las claustras da Mariamunt e da Miistair.
La plipart dals urbaris derivan dal temp
medieval tardiv: '«Urbari habsburgais»
(1303—07) cun indicaziuns davart ils Li-
bers da Lags e.a., il «Rodel da Vaz» (ca.
1330), il rodel dal chastellan Ulrich von
Matsch (14avel tschientaner), ils urbaris
da Degen (1322), Ruschein (1358) ¢ da
lospizi da S. Peder sin il Pass dal Set
(1390). Dal temp enturn il 1500 derivan
ils cudeschs d’uffizis da l'uvestgieu da
Cuira ed il rodel da tschains e da diesch-
mas dal signuradi da Razén (ca. 1473),
I'anniversari da Zuoz (ca. 1500), I'urba-
ri ed ils rodels da tschains da la claustra
da Cazas (1495-1502 e 1512, concer-
nent la Stussavgia), da la claustra da Cur-
valda (1508-/1513), da la prefectura da
S. Giachen/Claustra (1514) e dala claus-
tra da S. Nicolai/Cuira (1514). Postre-
furmatorics én tranter auter il «Cudesch
da spenda» da Tavau (1562) e I'«Urbari
da Sent» (1650). Martin Bundi

Lexicon Istoric Retic

M La posiziun geostrategica da la Re-
publica dalas Trais Lias e dals pass al-
pins ha sveglia I'interess particular da
las pussanzas grondas cumpigliadas
en la Guerra da trent'onns (1618-1648).
Las rivalitads internas han contribui a
far dal Grischun en ils onns 1620-37 in
champ da battaglia tranter pussanzas
estras: occupaziun tras truppas au-
striacas e spagnolas (1620-24), tras ar-
madas franzosas e papalas (1625-28) e
tras truppas austriacas (1629-31). Dal
1632-37 ¢ il Grischun vegni «libera»
dals invasurs ed ha pudi reconquistar la
Vuclina cun agid dal duca Henri de Ro-
han e da truppas franzosas (las tentativas
da las Trais Lias da sa liberar ord atgna
forza n'eran betg reussidas). La pasch
concludida cun la Spagna il 1639 (Em-
prim Capitulat da Milaun) ha restitui a
medem temp 'autonomia al Stadi da las
Trais Lias e limita sia suveranitad sur la
Vuclina.

Landament dals
Scumbigls grischuns en survista
Cun il term «Scumbigls grischuns» ve-
gnan designads embrugls politics, con-
fessiunals e militars decidids en il Gri-
schun en ils onns 1607/18-1639, resor-
tids dals conflicts tranter la Frantscha e
la Chasa da Habsburg (Austria e Spa-
gna) per la supremazia en Europa e per
la controlla dals pass alpins. Il Grischun
¢ vegni implitgd bler pli ferm en la
Guerra da trent’onns ch’il rest da la Sviz-
ra odierna. Las pussanzas involvidas en
questa guerra eran interessadas als mer-
cenaris grischuns ed als pass alpins ed
adina dapli era a la Vuclina. Las Terras
subditas dal Grischun avevan ina gron-
da impurtanza geopolitica e strategica;
ellas furmavan numnadamain la collia-
ziun la pli directa e cumadaivla tranter il
Tirol e Milaun, omadus controllads dals
Habsburgais, purschevan in access stra-
tegic al ducadi da Milaun ed eran ina re-
giun da cunfin tranter las duas confes-
siuns. La Frantscha, ch’era s’alliada il
1623 cun la Republica da Vaniescha e la
Savoia, ha vuli serrar quest corridor da
transit per ils Habsburgais ch’han sa
chapescha empruva d’evitar quai cun tut
ils meds pussaivels. Cun daners, emper-
mischuns e smanatschas han els tscher-
tgd d’influenzar la politica en il Gri-
schun, provocond qua tras la furmaziun
da facziuns politicas ch’han catapulta il
pajais en relaziuns anarchicas e cumpro-
mess la coesiun dal stadi. La cuntrarefur-
ma, naschida en il Grischun pir vers la
fin dal 16avel tschientaner, e las structu-
ras politicas fitg luccas da la Republica
da las Trais Lias che na permettevan ni
ina regenza ni ina giurisdicziun centra-
la, han anc rinforza questas turbulenzas.

Ils Scumbigls grischuns én sa sple-
gads sin divers nivels conflictuals entre-
tschads in cun l'auter: dispitas tranter fa-
miglias entaifer la classa dirigenta dal
Grischun, rivalitads a 'intern dal pajais
e tranter las differents valladas, il conflict
tranter las duas gruppaziuns da las par-
tidas austriac-spagnola e venezian-fran-
zosa (per gronda part coerentas) sco era
cumbats tranter ils Habsburgais ed ils
Bourbons per la supremazia en I'Euro-
pa.

Gia avant il 1600 han las duas parti-
das grischunas, dirigidas da l'aristocra-
zia, cumbattl ina l'autra en pliras sulle-
vaziuns da bandiera ed en diversas dre-
tgiras nauschas. Las tentativas inter-
prendidas da vart dal stadi per metter ina
fin a quests cumbats n'¢n per gronda
part betg reussidas. A I'entschatta dal
17avel tschientaner han las pussanzas es-
tras intensiva lur stentas per gudagnar il
Grischun: il 1602 ési reussi a la Fran-
tscha da renovar il patg cun las Trais Lias
ed il 1603 ha Vaniescha pudi concluder
in contract d’allianza cun il Grischun.
Milaun ha reagi cun in embargo com-
merzial ed ha fatg construir la fortezza
da Fuentes a ’entrada da la Vuclina. 1l
1607 ¢ suandada ad ina sullevaziun ina
dretgira nauscha, drizzada a 'entschatta
cunter la partida veneziana, pli tard cun-

[Is Scumbigls grischuns, part 1

Suenter la Sullevaziun dal Partenz I'avrigl 1622 en las truppas austriacas vegnidas stgatschadas da la citad da Cuira.

ter quella habsburgaisa. Quella sulleva-
ziun respectivamain la dretgira nauscha
ha da l'impuls als Scumbigls grischuns.
Il 1618 (in’autra fixaziun pussaivla da
I'entschatta dals Scumbigls grischuns)
en sa mess giuvens preditgants radicals —
tranter quels era Gieri Genatsch — a la
testa dal moviment antispagnol. Suenter
avair instrada ina sullevaziun, han els
giugd ina rolla centrala en la dretgira
nauscha da Tusaun che procediva a mo-
da rigurusa. Il congress da Cuira ha re-
voca pauc pli tard las sentenzias da Tu-
saun ch’en dentant puspe vegnidas con-
fermadas da la dretgira nauscha da Ta-
vau.

En Vuclina ha Pandament da las dre-
tgiras nauschas provoca il 1620, en cum-
binaziun cun il vegl giavisch da sa libe-
rar dal domini ester e da purifitgar la val
dal protestantissem, ina revolta sangui-
nusa cunter ils Grischuns. Las Trais Lias
han stul ceder la vallada. Las emprovas
da reconquistar la Vuclina han chatta la
resistenza insuperabla dal ducadi da Mi-
laun. Ils Grischuns han prendi vendetga
ed han tranter auter assassina il manader
da la partida spagnola Pompejus von
Planta.

Suenter 'invasiun da truppas austria-
cas il 1621, ha il Grischun stui renunzi-
ar pir cun ils Artitgels da Milaun (15 da
schaner 1622) e cun il Contract da Lin-
dau (30 da settember 1622) a sias Terras
subditas. Ultra da quai ¢n ils dal Partenz,
da Tavau e da I'Engiadina Bassa, tenor
vegls dretgs, puspe vegnids declerads
subdits habsburgais ed exponids a la
Missiun retica dals chaputschins. 1l scu-
mond da la confessiun refurmada ha
provoca il 1622 ina revolta en il Partenz
e l'expulsiun dals Austriacs. Duas inva-
siuns austriacas én suandadas il 1623—
24 ed il 1629-31.

Per il cardinal Richelieu, arriva a la
testa da la regenza franzosa, era la Vucli-
na ina regiun strategicamain adattada
per indeblir la Spagna. El ha lascha oc-
cupar quellail 1624-25 cun truppas gri-
schunas e franzosas. En il Contract da
Monzon ha el dentant surlascha il 1626
la vallada puspé a la Spagna. I 1634,
suenter la sconfitta da las truppas svedai-
sas protestantas cunter 'armada habs-
burgaisa sper Nérdlingen (Baviera), ¢ la
Frantscha puspé¢ intervegnida ed ha in-
cumbensa il duca Henri de Rohan d’in-
vader la Vuclina. Era questa giada n'era
Richelieu betg disponi da restituir ella al
Grischun. Per quella raschun e pervi da
gronds retards en il pajament dal sold
dals Franzos, én Gieri Genatsch, confi-
dent da Rohan, ed auters entrads clan-
destinamain en contact cun I’Austria e
la Spagna. I 1637 ha Genatsch uni uffi-

ziers grischuns, ch’¢n sa mess cun lur

truppas en servetsch spagnol, en la Lia
da la chadaina cun la mira da stgatschar
ils Franzos dal pajais e da reconquistar la
Vuclina cun agid dala Spagna; Rohan ha
stul capitular. Tras 'Emprim Capitulat
da Milaun cun la Spagna han ils Gri-
schuns pudi sa patrunar il 1639, cun in-
tginas restricziuns oravant tut confessiu-
nalas, da lur Terras subditas. Il medem
onn ¢ l'arrivist Genatsch, chera sa fatg
blers inimis e daventd memia pussant
per laristocrazia, vegni assassini a Cui-
ra. Silvio Férber

Allianzas durant ils
Scumbigls grischuns
Quellas furman ina categoria speziala,
essend che las Trais Lias én stadas sfur-
zadas da concluder durant quell’epoca
cunvegnas dictadas tras l'intervenziun
ed occupaziun spagnol-austriaca dal pa-
jais. A questa categoria appartegnan il
Contract da Milaun dals 6 da favrer
1621 concernent la restricziun da la su-
veranitad grischuna en Vuclina (refusa
da la Lia da la Chadé e da la Lia da las
Diesch Dretgiras), ils Artitgels da Mi-
laun dals 15 da schaner 1622, in dictat
spagnol che limitava anc pli fitg la suve-
ranitad da las Trais Lias, il Contract da
Lindau dals 30 da settember 1622, cun
il qual I’Austria ¢ sa patrunada dal Par-
tenz e da 'Engiadina Bassa ed ha decre-
ta la recatolisaziun, il Contract da Mon-
z6n dals 5 da mars 1626 ch’ha conferi
lautonomia a la Vuclina e la «Erbeini-
gung» dals 8 d’avust 1629 ch’ha lia il
Grischun unilateralmain a I’Austria. Il
contract, stipula cun la Frantscha ils 7 da
favrer 1636 a Clavenna, preveseva la re-
stituziun da la Vuclina, sut la cundiziun
ck’ils Grischuns desistian da pratitgar la
confessiun refurmada en questa regiun.
Il Contract da Puntina dals 3 da schaner
1637 preveseva il medem, ma sut la con-
trolla spagnol-austriaca. Martin Bundi

Fuentes
Anteriura fortezza a I'entrada da la Vu-
clina, situada sin la collina da Monteg-
giolo a la sbuccada dal’Adda en il Lai da
Com (en vischinanza da Colico). Erigi-
da il 1603—04 da Pedro Fuentes, statal-
ter spagnol a Milaun, en reacziun a I'al-
lianza concludida il 1603 tranter las
Trais Lias e Vaniescha. Fuentes era in
punct strategic impurtant che permette-
va da controllar e bloccar il traffica Cla-
venna ed en Vuclina, vul dir ina collia-
ziun impurtanta tranter il Grischun e
Vaniescha. Ils Spagnols numnavan
Fuentes il «giuf dals Grischuns» che de-
signavan quest lieu da lur vart sco «fossa
dals Spagnols» causa la malaria en las pa-
lids dal batschigl da ’Adda ch’aveva de-

cimd massivamain la garnischun spa-

gnola. La fortezza da Fuentes ¢ stada
d’impurtanza durant ils Scumbigls gri-
schuns. I1 1797 ¢ ella vegnida demolida
dals Franzos. Ins vesa anc oz grondas
parts da la fortezza en ruina, oravant tut
da l'anteriura baselgia e da la caserna.
Martin Bundi

Murdraretsch en Vuclina
Mazzament da radund 600 protestants
en Vuclina (ca. 90% indigens, il rest uf-
fiziants refurmads grischuns e.a.), com-
mess dals catolics da la Vuclina tranter
ils 19 ed ils 23 da fanadur 1620, cun su-
stegn da las truppas spagnolas. Numna
fin avant pauc temp en l'istoriografia te-
nor il talian Sacro Macello ed examina a
moda memia unilaterala sut 'aspect re-
ligius-confessiunal. La revendicaziun da
la libertad per las communitads vucli-
naisas e las sentenzias rigurusas pronun-
ziadas (uffizialmain) il 1618 da la dre-
tgira nauscha da Tusaun cunter Nicolo
Rusca per avair instiga ils subdits e par-
tisans spagnols a 'insubordinaziun en-
vers las autoritads grischunas, han pro-
voca en Vuclina ina conspiraziun ch’ave-
va en mira da separar la Terra subdita da
las Trais Lias e d’extirpar ils protestants
en Vuclina. Il chau da la conspiraziun, la
rait da la quala tanscheva fin a Madrid,
Roma e Paris, era Giacomo Robustelli
da Grossotto (Vuclina), il parent da Ru-
dolf von Planta anima da sentiments da
vendetga persunals. Lassassinat ha cu-
menza la notg dals 18 als 19 da fanadur
1620 a Tiraun ed ha cuntinua alura a
Tegl, Sunder e vinavant da la val oragiu.
Ad ina part dals protestants ési reussi da
fugir a exteriur; tranter ils mazzacrads
eran il vicari Anton von Salis-Soglio ed
ils podestats Andreas Enderlin (Tegl) e
Hans de Capol (Tiraun). Ils conspira-
turs avevan cuntanschi qua tras lur fina-
mira confessiunala: lextirpaziun dal
protestantissem en Vuclina. Lur finami-
ra politica era d’abolir il domini dal Gri-
schun ch’¢ dentant vegni restabili il

1639 (Capitulats da Milaun). (red.)

Pompejus von Planta (Wildenberg)
*1570, 1 25 da favrer 1621 en il chasté
da Rapertg, refurma, pli tard catolic, da
Zernez. Figl da Balthasar e da Catharina
nata Prevost. Frar da Rudolf. oo Catha-
rina nata von Salis, figlia dad Anton, gu-
vernatur en Vuclina. Suenter il studi a
Basilea, ha Planta mida confessiun.
Mastral e deputa da la Dieta, cusseglier
dalarchiduca a partir dal 1605, chastel-
lan episcopal da Farschno 1614 ¢ mar-
schal ereditar 1615. Durant ils Scum-
bigls grischuns ¢ sta Planta, ensemen
cun ses frar Rudolf, sco manader da la
partida spagnol-austriaca en il center
dals eveniments. 11 1618 ha la dretgira

nauscha da Tusaun proscrit Planta e sen-
tenzia el a mort en contumazia. Ils 6 da
favrer 1621 ha Planta fatg part da la de-
putaziun da la Lia Grischa ch’ha sutta-
scrit il Contract da Milaun cunter la vo-
luntad da la Lia da la Chadé e Lia da las
Diesch Dretgiras. Pauc suenter ¢ el ve-
gni assassina sin il chaste da Rapertg da
partisans venezians sut 'egida da Gieri
Genatsch. Hansjiirg Gredig

Alois Baldirun
T probablamain il schaner 1632. Oriund
dal Fleimstal (oz Val di Fiemme/I) en il
Tirol da Sid. I1 1596 & entra Baldirun en
servetsch habsburgais. Loctober 1621 ¢
el avanza sco schefcumandant da las
truppas spagnolas ed austriacas en ser-
vetsch dal’archiduca austriac Leopold V
cun 8000 umens dal Vnuost en la Val
Miistair ed ha alura occupa I'Engiadina,
il Partenz, Cuira e Maiavilla. Suenter la
Sullevaziun dal Partenz 'avrigl 1622 ha
el capitula a Cuira ed ha obtegni libra re-
tratga. Il sectember 1622 ¢ Baldirun tur-
na cun in regiment da 10 000 umens ed
ha reconquista en ina segunda campa-
gna militara sanguinusa |'Engiadina
Bassa, Tavau ed il Partenz. Suenter il
Contract da Lindau dals 30 da settem-
ber 1622, ch’ha suttamess 'Engiadina
Bassa e la plipart da la Lia da las Diesch
Dretgiras a I'Austria, ha Baldirun ban-
duna il december 1622 il Grischun de-
vastd da la guerra. Ses merits militars per
ils Habsburgais han probablamain per-
mess ad el d’acquistar terren en Mora-
via, nua ch’el & sa domicilia. Ils 30 da fa-
nadur 1630 ha el obtegni da 'imperatur
Ferdinand II il titel da barun imperial.
En la memoria collectiva grischuna ¢
Baldirun anc oz preschent sco guerrier
crudaivel. Marco Jorio

Raschnals

Lieu istoric en il territori da la vischnan-
ca da Saas. Suenter la victoria da las
truppas dal Partenz sur in’armada au-
striaca (1622), han ils Grischuns occupa
il Montafun. Ils Austriacs, cumandads
dal cont Alois Baldirun, han alura lan-
tschd ina segunda invasiun en il Gri-
schun. La fin d’avust 1622 ha Rudolf
von Salis-Soglio, il general da las Trais
Lias, fatg frunta quell’armada en la Bat-
taglia da Raschnals/Aquasana al sidost
da Saas; el ha dentant stul capitular e sa
retrair a Malans e las Trais Lias han stui
acceptar il dir Contract da Lindau dals
1622. Ad Aquasana sa chatta in monu-
ment en regurdientscha da la battaglia.

Adolf Collenberg

Contract da Lindau
Dictat austriac dals 30 da settember
1622 suenter la segunda invasiun au-
striaca en il Grischun durant ils Scum-
bigls grischuns. Quest contract corre-
spunda en sia substanza als Artitgels da
Milaun dals 15 da schaner 1622 ch’el
conferma. UAustria e la Spagna han ob-
tegni il passadi liber sur ils pass gri-
schuns; las citads da Cuira e da Maiavil-
la én vegnidas occupadas; las Otg Dre-
tgiras e 'Engiadina Bassa én vegnidas
decleradas terras subditas da I’Austria e
la claustra da S. Gliezi/Cuira ha stui ve-
gnir restaurada. Il Contract da Lindau
ha avert las portas a la missiun retica dals
chaputschins, incumbensads da recato-
lisar il Partenz e I’Engiadina Bassa.
Suenter l'invasiun dals Franzos ils 28
d’october 1624 én vegnids annullads tut
ils contracts conclus cun I’Austria e cun

la Spagna dapi il 1617.  Adolf Collenberg

Svilup istoric da las vischnancas e dal dretg da burgais

M Il term «vischnanca» deriva dal la-
tinvicinancam, oriundamain ina cumi-
nanzadatutils vischins. En il temp me-
dieval era la vischnanca giuridica-
main oravant tut ina corporaziun eco-
nomica che tgirava il territori commu-
nabel e che reglava dapi il 15avel/
16avel tschientaner, sco vischinadi,
era la cultivaziun da las cultiras priva-
tas e relaschava agens tschenta-
ments. La constituziun da vischnancas
en il Grischun sa basa sin precursuras en
la Lumbardia. Il 1219 furmavan tut ils
abitants dal Rain Posteriur al sid da la
Viamala 'emprima vischnanca grischu-
na al nord dals pass alpins. Sco vischnan-
cas én attestadas il 1237 Clavenna, il
1272 Mesocco (communem et vicinan-
tiam). Dals vischinadis én resortidas en
il 19avel tschientaner las vischnancas po-
liticas odiernas (numnadas en Engiadina
Bassa e Val Miistair «cumiins»). La no-
ziun «vischnanca» subsummescha ozen-
dilavischnanca politica sco emprima cu-
minanza democratica e politica da noss
stadi, dotada cun tut las cumpetenzas au-
tonomas betg reservadas al Chantun re-
spectivamain a la Confederaziun. Ils
organs da la vischnanca én: la radunanza
generala cun funcziun da legislativa che
tscherna I'executiva (president commu-
nal e suprastanza, cussegl communal, re-
visurs da quint, giuradse.a.). Lonn 2000
avevan 37 % da las vischnancas politicas
dal Grischun pli pauc che 200 abitants,
26,5 % 200-500 ¢ 36,5 % dapli che 500
abitants.

En il 19avel tschientaner ha la vi-
schnanca burgaisa surpiglia ils fatgs da
Panteriur vischinadi e decida sco tala
(nua ch’ella ¢ anc existenta) davart il ter-
ren public, ils dretgs d’alp, las pastgiras,
ils guauds e las auas; ella conceda er il
dretg da burgais. Sia structura giuridica
e sias cumpetenzas n’én —almain en teo-
ria — betg cleras. La pratica da la Regen-
za e dal Cussegl grond considerescha
dentant la vischnanca politica sco purta-
dra dals dretgs suverans.

La vischnanca da scola e la plaiv n’¢n
betg adina identicas cun la vischnanca
politica. Lavischnanca ¢ erain’unitad so-
ciala, en la quala ils lioms da parentella
eran da grond’'impurtanza; ella era ed ¢
anc adina il lieu d’acziun da las uniuns
profanas e religiusas, il rom da solidari-
tad e subsidiaritad. Quest'unitad, ante-
riuramain 'unic mund vital da la plipart
da ses members, definiva scadina norma
e controllava rigurusamain in e scadin.
En consequenza dal process da moderni-
saziun economica e tecnica — surtut a
partir dals onns 1950-70 — sa chatta ella
en ina perioda da transfurmaziun ch’ha
gia provoca midadas fundamentalas sin
tut ils champs. Ils aclauns han pers e per-
dan vinavant abitants a favur dals centers
economics, il turissem promova il bilin-
guissem, pretenda mobilitad e novas
orientaziuns individualas. Il resultat &
ina dissoluziun da 'omogenitad tradi-
ziunala da la populaziun (lingua, confes-
siun, professiun, normas). Las midadas
en stadas talmain profundas che la gene-
raziun naschida suenter il 1955 enconu-
scha la plipart dals elements da la socie-
tad religius-purila tradiziunala (premo-
derna), las cundiziuns da viver materia-
las ed umanas entaifer quella dentant mo
pli tras raquints da temps passads u sco
relict tgira da la cultura populara.

Numerusas anteriuras vischinanzas
han profita da la reorganisaziun da las
dretgiras dal 1851 respectivamain da l'in-
troducziun dala nova Constituziun chan-
tunala dal 1854 per sa constituir sco
vischnancas politicas autonomas. Gia
baud ¢ sa mussada la necessitad (flaivla
economia publica, mancanza d’uffiziants,
digren da la populaziun) da furmar uni-
tads pli grondas. Dapi I'entschatta dal
21avel tschientaner ¢ quest process da fu-
siuns (promovi cun agid finanzial chan-
tunal) en ina fasa d’acceleraziun.  (red.)

Vischin
Term che deriva dal latin vicinus, abitant
d’in vicus (vitg). En il temp medieval pu-

En il decurs dals ultims onns é il dumber da vischnancas en il chantun Grischun sa reduci marcantamain.

devan tut ils vischins, independenta-
main da 'appartegnientscha sociala, far
partdala cuminanza e cundecider davart
ils bains communabels. Attestads én per
exempel il 1084 Liien, il 1140 Tiraun, il
1186 Pliir, il 1213 Poschiavo, il 1260 la
Val Curvalda ed il 1268 Malix. Dapi la
fin dal sistem feudal e 'emancipaziun
dals vischinadis sco corporaziuns giuri-
dicas, politicas ed economicas autono-
mas entaifer las dretgiras (15avel/16avel
tschientaner) designava il term vischin
ina persuna che possedeva il dretg da
burgais dal vischinadi da domicil. Mo el
giudeva libramain il dretg d’astg e pastg
e tut ils dretgs politics. Exclus da quests
dretgs eran da princip ils fulasters. Dapi
il 20avel tschientaner munta vischin
«quel che stat gist dasperan, il conburgais
che cundecida en fatgs politics da la
vischnanca. Martin Bundi

Vischinadi
Il term vischinadi designava oriunda-
main ina corporaziun economica d’uti-
lisaziun e da tgira dals bains communa-
bels, cumponida dals vischins. En il
15avel e 16avel tschientaner ¢ el sa svi-
luppa a la corporaziun da vischnancas
(ladin cumiin pitschen). En las vals re-
nanas ¢ il term vischinadi actualmain si-
nonim da fracziun. Il term engiadinais
vaschinadi/vschinedi correspunda al
term sursilvan dretg da burgheis/da vi-
schinadi. Extensiuns dal term én: vischi-
nadi d’onur, vischinadi da stadi (naziu-
nalitad), attest da vischinadi (certificat
d’origin), dretg da vischinadi (dretg ter-
ritorial). En nums locals cumpara il vi-
schinadi sco Wisinat (documenta a Cui-
ra per il 14avel tschientaner), Er da Va-
schinadi (Calantgil) e Sorts da vaschina-
di (Ziran). Derivaziuns én: Vacczschends
(1408 Gianin), Viginals/Viginaus (1434
Tuer), Vaznaus (1548 Maladers) e — anc
adina actual — Plon Vaschnaus (Domat),
Vischnos (Tumein) e Vischnaus (Breil).
Martin Bundi

Dretg da burgais
La Republica da las Trais Lias enconu-
scheva quatter dretgs da burgais, numna-
damain il dretg da vischinadi, il dretg dal
cumin, il dretg da las singulas Lias ed il
dretg da las Trais Lias.

Temp republican

Cun il passadi dals dretgs feudals a las
dretgiras en il temp medieval tardiv én ils
commembers dals vischinadis daventads
burgais dal cumin (era vischnanca giudi-
ziala) ed il svilup dals vischinadis a cor-
poraziuns giuridicas, politicas ed econo-
(15avel/16avel
tschientaner) ha schendra il dretg dal vi-
schinadi. Omadus dretgs (quel dal cu-

micas autonomas

min e quel dal vischinadi) vegnivan er-
tads, acquistads tras maridaglia u rega-
lads. Il vischin era obligh da natiralisar sia
dunna da derivanza estra (fin il 1837 per
regla per ina taxa d’acquist, tudestg Wei-
bereinkauf) ed erails esters avevan da pa-
jar ina tscherta summa per acquistar il
dretg da burgais per els sezs e per la dun-
na ed ils uffants.

Per obtegnair il dretg da la dretgira,
accorda tras la tschentada da cumin, ave-
va il requirent da documentar la descen-
denza e per ordinari era il dretg da vischi-
nadi. Maiavilla, Claustra e.a. excludevan
persunas da naschientscha illegitima da
quest dretg. Singuls cumins pretendevan
ina cumprova da la libertad persunala e
da la libertad d’obligaziuns feudalas sco
era in engirament da burgais. Las taxas
da natiralisaziun variavan fitg ed eran
proibitivamain autas dapi Ientschatta
dal 18avel tschientaner.

Ils burgais dals cumins avevan il dretg
dad ir libramain a chatscha ed a pestgar
sco era il dretg da transport; da l'autra
vart eran els obligads da pajar taglias, da
prestar lavur cumina, agid en cas da ca-
tastrofas e servetsch militar, da participar
a la tschentada da cumin e d’assister (en
tscherts lieus) al servetsch divin. Il dretg
da vuschar e d’eleger na cumpigliava
betg adina era il dretg d’eleger passiv u
ina participaziun ad utilitads dal cumin.
Per il dretg da candidar per ufhizis pre-
scriveva la Refurma dal pajais dal 1603
per Confederads natiralisads e per bur-
gais da la Vuclina in domicil da 10 onns
en la Lia respectiva. Il 1647 hala Lia Gri-
scha decreta ina carenza da 40 onns, la
Lia dala Chadé ina talada 30 elaLiada
las Diesch Dretgiras ina da 10, dapi il
1740 tuttas trais ina carenza da 40 onns.
Da temp en temp relaschavan las Lias, ils
cumins u ils vischinadis scumonds da
natiralisaziun temporars, per exempel il
cumin da Schons il 1643, la Lia Grischa
il 1681 e la Lia da las Diesch Dretgiras il
1728. Essend ch'il dretg da la dretgira
erada grond’impurtanza politica ed eco-
nomica, empruvavan las famiglias domi-
nantas da natiralisar singuls commem-
bers en tuttas trais Lias e d’'impedir alu-
ra la natiralisaziun da concurrents. Per
conceder il dretg da vischinadi pretende-
van tscherts vischinadis il dretg da la
dretgira u il consentiment da quella, fa-
schond savens dependent lur dretg era
da la confessiun, da la facultad e/u da
I'exclusiun da I'astg e pastg e dal duair u
dal scumond da domicil. Schinsatgi
prendeva domicil ordaifer il vischinadiu
il cumin, acquistava dretgs externs u mi-
dava la confessiun, vegniva el per regla
priva dal dretg da ses lieu d’origin. Per ils
fulasters e domiciliads valevan cundi-
ziuns spezialas. In burgais d’in cumin era

(TENOR: UFFIZI DA VISCHNANCAS)

sa chapescha era burgais da la Lia respec-
tiva (bundsman) e da la Republica da las
Trais Lias. Als auters vegniva accorda il
dretg da la Lia tras la dieta da quella, il
dretg da las Trais Lias tras la Dieta fede-
rala. A partir dal 1706 pudeva ina Lia ac-
cordar il dretg sulettamain cun il con-
sentiment da las autras. Cun excepziun
d’in eventual duair da domicil n’era quel
betg suttamess a cundiziuns spezialas ed
in burgais d’ina Lia aveva il dretg da cun-
decider en fatgs da tuttas Trais Lias (re-
ferendum) e pudeva vegnir elegi en uffi-
zis da quellas (mess, uffizis en las Terras
subditas e.a.). Ils abitants da las Terras
subditas avevan la pussaivladad da sa la-
schar legitimar sco glieud da la Republi-
ca cun dretg da burgais (tudestg verbiir-
gerte Pundsleute) per profitar qua tras
d’avantatgs commerzials, d’exemziuns
da taglia en las Terras subditas ed even-
tualmain era dal dretg da vuschar e d’ele-
ger entaifer la Republica.

Temp modern
La mediaziun ha remplazza il 1803 il
dretg da vischinadi tras il dretg commu-
nal. I1 1814 ¢ il dretg da la dretgira vegni
collia cun il duair da domicil sco premis-
sa per U'elecziun en ils ufhizis chantunals.
Na-Grischuns stuevan disponer dal
dretg communal per survegnir quels dal
cumin e dal Chantun. A partir dal 1835
stueva in dretg vegnir approva dal Cus-
segl grond e confermd dal chau-lia re-
spectiv. Ils dretgs eran talmain colliads in
cun lauter ch’ins na pudeva betg acqui-
star in sulet. Igl era percunter pussaivel
d’acceptar in dretg u da renunziar a quel
senza consequenzas per ils auters.
Suenter il 1848 ¢ il dretg sa sviluppa
confurm als princips da la Constituziun
federala. El ¢ vegni collia essenzialmain
cun la vischnanca politica, furmond la
basa dal dretg da burgais chantunal e fe-
deral. Il dretg da burgais vegniva lega in-
dependentamain dal lieu da naschien-
tscha e da domicil. Il 1855 han ins mida
dal princip da paternitad al princip da
maternitad per uffants illegitims. La
dunna obtegna e mantegna dapi alura il
dretg da burgais da 'um. 1 1874 ¢ ve-
gnida scumandada la pratica da preten-
der da la dunna ina taxa da natiralisa-
ziun. Avant il 1857 disponivan quasi tut
las vischnancas da registers ecclesiastics
d’in caracter ufhzial civil. Dapi alura
existan registers particulars dals burgais
che vegnan controllads dal stadi e las
brevs da burgais ed ils certificats d’origin
han da vegnir legalisads tras la Chanzlia
chantunala. Dapi l'introducziun dal re-
gister dal stadi civil il 1876 vegnan tutils
burgais svizzers registrads ed admini-
strads al lieu d’origin. La lescha chantu-
nala davart il dretg da burgais ¢ vegnida

revedida pliras giadas. In cas spezial fur-
ma la natiralisaziun da las persunas sen-
za patria e dretg da burgais e dals vagants
dals onns 1850-53. Adolf Collenberg

Dretg da domicil
Avant il 1800 vegnivan il dretg da bur-
gais e quel da domicil applitgads a moda
fitg restrictiva. Ils vischins sa protegivan
qua tras da concurrents politics ed eco-
nomics. A partir dal 1815 vegnivan per-
sunas senza patria, domiciliadas en in
lieu durant dapli ch’in onn, resguardadas
sco «confamigliaras», quai vul dir ch’el-
las eran toleradas, ma exclusas dals dretgs
reservads als burgais e vischins. Las ra-
dund 2000 persunas senza patria e senza
domicil, domiciliadas da quel temp en il
Grischun, vegnivan tractadas ufhzial-
main da vagants e pudevan vegnir ban-
dischadas. Suenter il 1850 ha la Confe-
deraziun obliga ils chantuns d’incorpo-
rar ils senzapatria sesents e vagants, cun
u senza palpiris valaivels. La lescha chan-
tunala da domicil dal prim da mars 1853
ha refusa il dretg da vuschar communal
als Svizzers domiciliads ed exclus quels
da l'utilisaziun dals bains communals e
corporativs. Quai ha provoca charplinas
senza fin tranter ils domiciliads ed ils vi-
schins/burgais. Il prim da settember
1874 ¢ entrada en vigur la nova lescha fe-
derala da domicil. Quella ha franca il
dretg dal liber domicil per ils Svizzers e
conferi a quels il dretg da participar als
affars politics (suenter trais mais) ed a las
utilitads publicas (suenter dus onns) en
lur vischnanca da domicil. Als burgais én
vegnids accordads mo insaquants privi-
legis, per exempel il privilegi da recepir
novs burgais. Questa lescha ¢ vegnida re-
vedida il 1947. Dapi il zercladur 2002
pon las vischnancas decider libramain da
laschar participar ils domiciliads betg
svizzers ala politicacommunala. Masagn
¢ stada 'emprima vischnanca grischuna
ch’ha fatg diever da quel dretg (2004).
Adolf Collenberg

Fulasters
Quest term designescha ina persuna es-
tra che deriva da l'exteriur. Oriundamain
vegniva mintga abitant attribui a las uti-
litads publicas tenor il princip dal ba-
segn. Cun l'augment demografic en il
16avel tschientaner én las autoritads sa
sfadiadas da stabilisar il circul d’usufruc-
tuaris respectivamain da limitar quel cun
excluder esters (totalmain u parzialmain)
dals dretgs d’astg e pastg e d’auters dretgs
da giudida. Linstituziun d’in dretg civil
davischinadi pli u main independent dal
dretg civil dal cumin ha genera, sper ils
vischins, ina classa da domiciliads bur-
gais dal cumin, ma betg da lur domicil
respectiv ed ina classa da fulasters, bur-
gais ni dal cumin ni da lur domicil. Ils vi-
schinadis tractavan de facto omaduas
gruppas egualmain. Lur commembers
n’avevan nagins dretgs politics, eran ex-
clus dal commerzi e mastergn e stuevan
pajar ina summa da recepziun ed ina ta-
xa da domicil (ch’era limitada per regla
ad in fin dus onns). Dapi il 17avel
tschientaner stuevan els garantir ultra da
quai in bun cumportament. Els avevan
da prestar per part lavur cumina e da pa-
jar perl'utilitad dals burgais (pasculaziun
cumina, laina da sort e.a.). Ils avantatgs
e dischavantatgs variavan considerabla-
main d’in lieu a 'auter. La lescha da do-
micil dal 1874 concediva da princip a tut
ils domiciliads il dretg da vuschar e la
participaziun a las utilitads da la vi-
schnanca politica. Adolf Collenberg

Francois Annibal d'Estrées
* 1573, T 5 da matg 1670 a Paris. Uvestg
daNoyon (Picardia) 1594. Enconuschent
era sut il num Marquis de Ceeuvres, ¢ el
sengascha en sia funcziun d’ambassadur
franzos extraordinari a Roma (1619-22)
e tar ils Confederads e Grischuns (1624—
27) per la restituziun da la Vuclina als Gri-
schuns. Pli tard ¢ el std ambassadur a Va-
niescha ed il 1636-48 pusp¢ a Roma. Li-
tinent general da las truppas franzosas
(1624-27) ch’han libera la Vuclina da la
garnischun papala. Marschal da la Fran-
tscha 1627. Durant ils Scumbigls gri-
schuns ha el candida il 1634, senza suc-
cess, cunter il duca Henri de Rohan per il
commando suprem dala truppa d’expedi-
ziun franzosa en il Grischun. Aderent dal
cardinal Richelieu. Las fermezzas dad
Estrées eran plitost en il sectur militar
ch’en quel diplomatic.  Silvio Margadant

Contract da Monzon (1626)
Il Contract da Monzon, signa tranter la
Spagna e la Frantscha ils 5 da mars 1626,
aveva il scopo da neutralisar la Vuclina
ch’eravegnida occupada durantils Scum-
bigls grischuns, ensemen cun il territori
da las Trais Lias, da truppas spagnolas ed
austriacas suenter la sullevaziun dals sub-
dits grischuns il 1620. Catun 1624 ha il
cardinal Richelieu, ch’aveva surpiglia la
pussanza en Frantscha a I'entschatta dal
1624 e che proseguiva ina politica exte-
riura antihabsburgaisa, tramess truppas
franzosas sut il cumond dal general Fran-
cois Annibal d’Estrées a «liberar» las Trais
Lias e la Vuclina. Intimada unicamain da
la raschun da stadi, ¢ la Frantscha puspe
s'avischinada a la Spagna, cun la quala el-
la ha concludi il 1626 il Contract da
Monzon, senza consultar ils Grischuns.
Quest contract ha apparentamain resta-
bili il domini da las Trais Lias sur la Vu-
clina, obligond ils Vuclinais da pajar in
tributals Grischuns, ma snegond a quests
ultims tutta preschientscha militara e po-
litica en Vuclina. Als Vuclinais era conce-
di da nominar en atgna cumpetenza lur
autoritads. Truppas papalas occupavan la
val. Il contract, che n’era betg vegni ren-
conuschi dals Grischuns, ¢ resta en vigur
fin il 1629. Martin Bundi

Henri de Rohan
*21 d’avust 1579 a Blain (Bretagna), T 13
d’avrigl 1638 a Kénigsfelden (vischnanca
da Windisch/AG), sepull en la catedrala
da Saint-Pierre a Genevra, protestant. Figl
da René, vicomte de Rohan, e da Cathe-
rine nata de Parthenay. Duca e pair de

taner.

Gieri Genatsch (1596-1639) — figura istorica ed erox naziunal dal 19avel e 20avel tschien-

[Is Scumbigls grischuns, part 2

France 1603. oo 1605 Marguerite nata de
Béthune, figlia da Maximilian, duca de
Sully. Colonel dals Svizzers e dals Gri-
schuns en servetsch da la Frantscha 1605—
14. Rohan ¢ st in dals manaders dala par-
tida ughenotta suenter la mort da Henri
IV 1610 e ses chau militar durant las
guerras dals onns 1620. Suenter la Pasch
d’Alés (28 da zercladur 1629), ¢ el entra
en servetsch da Vaniescha il 1629-31. 1l
december 1631 ¢ el vegni tscherni da las
Trais Lias sco general da lur milissas, Louis
XIII ha alura numna el ambassadur extra-
ordinari en Svizra ed en il Grischun. Sco
litinent general en Rezia (schaner 1632 fin
schaner 1633, fanadur 1633 fin mars
1637), ¢ el vegni incumbensa duas giadas
cun ina missiun extraordinaria en Svizra il
1633, tranter auter per dumandar a la
Dieta confederala il dretg da passadie quel
da recrutar truppas militaras. Rohan ha
alura scrit a Turitg ses «Traité du gouver-
nement des treize cantons». Il 1635, suen-
ter ina campagna en I’Alsazia, ha el traver-
s la Svizra per occupar la Vuclina; durant
ina guerra en las muntognas manada cun
grond inschign, ha el batti cun il sustegn
da regiments svizzers en servetsch da la
Frantscha I'armada imperiala, alura quel-
la spagnola. La politica da Richelieu, che
retardava la restituziun da la Vuclina a las
Trais Lias, ha incita exponents politics e
militars grischuns, unids en la Lia da la
chadaina, da sa revoltar. Il mars 1637 ha
Rohan stui capitular e la Frantscha ha stui
evacuar sias truppas. Cruda en disgrazia, ¢
el fugl per intgins mais a Genevra, alura ha
el cuntanschi I'armada cumandada da
Bernhard von Sachsen-Weimar ed & vegni
blessa grevamain durant'assedi da Rhein-
felden (favrer 1638). En sias memorias
(publitgadas il 1644), relata Rohan spe-
zialmain da la guerra en Vuclina.

Lucienne Hubler

Ulysses von Salis (Marschlins)
* 23 da fanadur 1594 a Crusch, T 3 da
favrer 1674 ad Eigias, refurma, da Crusch
ed Eigias. Figl da Hercules. Frar da Carl
e da Rudolf. e 1612 Violanta nata von
Salis, figlia da Johann Baptista, dr. iur.
Progenitur da la lingia Salis-Marschlins.
11 1606 ha Salis accumpagna dus frars pli
vegls per studis a Heidelberg. Suenter se-
giurns a Paris ed Orléans ¢ el sta activ fin
il 1611 sco pagi en servetschs dal duca da
Bouillon. Sco aderent dirigent da la par-
tida venezian-franzosa durant ils Scum-
bigls grischuns ¢ el sta, a partir dal 1616,
chapitani en servetschs venezians; maior
sergent en I'armada dal cont Ernst von

Las Terras subditas dal Grischun furmavan la colliaziun directa tranter ils territoris al-

liads da la Spagna e da I'Austria.

Mansfeld (1621-22) e litinent colonel
en il regiment franzos da ses frar Rudolf
(1624) ch’el ha surpiglia il 1625 suenter
la mort da quel (schlia il 1627). Per re-
cumpensa ha Salis obtegni la cumpagnia
da la guardia svizra da la Frantscha. A
partir dal 1631 ha el mana sco colonel in
regiment grischun, cun il qual el ha par-
ticipa en ils onns 1635-37 ala campagna
victoriusa dal duca franzos Henri de Ro-
han en Vuclina. Cura ch’ina part dals
Grischuns alliads en la Lia da la chadai-
na ¢ sopponida il 1637 a Rohan, ha Sa-
lis refusa invanamain da rumir il chasté a
Clavenna. Suenter la retirada da Rohan &
el restd, sco in dals paucs uffiziers gri-
schuns, fidaivel als Franzos, ha cumbatti
en la Flandra il 1638, ¢ vegni numna
feldmarschal il 1641 ed ha prendi part ad
ulteriuras campagnas en ['Italia.

Salis ha transfurma ina fortezza en
ruina a Marschlins, acquistada il 1633,
en in chasté nua ch’el ¢ sa domicilia il
1643 suenter 27 onns servetsch militar,
daventond ina da las persunalitads las pli
influentas dal Grischun. Il medem onn
ha el sustegni ils cumins dal Partenz en il
cumbat cunter ils privilegis da Tavau en
la Lia da las Diesch Dretgiras (Sentenzia
da Waser). Sco manader da la partida
franzosa renaschida ha el pretendi la libe-
raziun dals dretgs austriacs en la Lia da
las Diesch Dretgiras. El ¢ st landamma
da la dretgira dals Quatter Vitgs e chau
da la Lia da las Diesch Dretgiras 1646
47. Silvio Férber

Lia da la chadaina (1637)
Lia secreta constituida a 'epoca dals
Scumbigls grischuns. En il Contract da
Clavenna dals 7 da favrer 1636 aveva il
duca Henri de Rohan offert als Gri-
schuns la restituziun da la Vuclina sut la
cundiziun ch’els desistian da la giurisdic-
ziun e renunzian a 'admissiun da la cret-
ta refurmada en Vuclina. Quai era vegni
accepta cun gronda disfidanza envers la
Frantscha. Il november 1636 han Mein-
rad Buol, Gieri Genatsch e Hans
Schorsch tracta cun ’Austria e la Spagna
a Puntina. Da questa «intriga patriotica»
¢ sorti il disgrazia Contract da Puntina
dals 7 da schaner 1637 (signa ils 17 da
schaner 1637 a Milaun). Sco in dals di-
plomats responsabels ha Genatsch reagl
immediat, unind clandestinamain 31 uf-
fiziers ed umens da stadi grischuns en
I'uschenumnada Lia da la chadaina, fun-
dada ils 6 da favrer 1637 en la chasa da
Gregor Meyer, burgamester da Cuira.
Genatsch sez n’ha dentant betg fatg part
da quella lia che vuleva bandischar ils
Franzos e reconquistar la Vuclina cun
agid dala Spagna. Ils 21 da mars 1637 ha
Genatsch, colonel e confident dal duca
de Rohan, tschincla cun 3000 umens la

(CHARTA: LIR)

Rohanschanze sper Landquart. Tradi, ha
Rohan capitula ils 26 da mars, ed ils 5 da
matg ¢ el vegni congedi a Cuira cun tut
las onurs ch’in ami dal Grischun merita.
Tras la dretgira nauscha dal 1659 han ils
cumins renconuschi la necessitad da la
Lia da la chadaina ch’els han legitima ex
post ensemen cun ils congiurads.

Adolf Collenberg

Gieri Genatsch [Jorg Jenatsch]
* 1596 a Lon u en I’Engiadin’Ota,
+ 24/25 da schaner 1639 a Cuira, refur-
ma, a partir dal 1635 cartolic, da Same-
dan. Figl dad Israel, plevon e notar, e dad
Ursina nata Balsamin. oo 1) ca. 1619 Ka-
tharina nata Buol, 2) 1627 Anna nata
Buol. Genatsch ha passenta sia giuven-
tetgna a Silvaplauna. Studi da teologia a
Turitg 161216 ed a Basilea 1616-17.
Recepi en la Sinoda retica 1617. Plevon
a Scharons 1617-18 ed a Berbenno en
Vuclina 1618-20 che sa chattava al cun-
fin confessiunal. Il 1618 & Genatsch sta
in dals promoturs da la dretgira nauscha
da Tusaun, instituida cunter la partida
spagnola. I1 1620 ha el pudi mitschar mo
per pauc cun sia famiglia a la revolta pro-
rutta en Vuclina cunter ils Grischuns re-
furmads. El ha alura baratta la Bibla cun
laspada, ¢ aderiala partida venezianado-
minada dals Salis ed ¢ sa participa, per in-
cumbensa da quels, als assassinats da
Pompejus Planta e d’auters partisans da
la Spagna. Il 1622 ¢ el st chapitani en
servetsch dal cont von Mansfeld ed ¢ alu-
ra avanza en servetsch venezian al colo-
nel. 111624 ed il 1635 ¢ el sa participa en
servetsch franzos a la reconquista da la
Vuclina. Cun quai che la Frantscha na
pareva dentant betg da vulair restituir las
Terras subditas als Grischuns ed eraen pli
en retard cun ils pajaments dals solds, ¢
Genatsch sa participa a contractivas clan-
destinas cun ils Habsburgais, malgra
chel era in stretg confident dal duca de
Rohan. Cuntrari a sia famiglia, ¢ el con-
verti il 1635 al catolicissem. Il 1637 ¢ el
sta a la testa da la revolta ch’ha mana a
Iexpulsiun dals Franzos da la Vuclina e
dal Grischun (Lia da la chadaina). Du-
rant ina notg da tschaiver dal 1639 ¢ Ge-
natsch vegni assassin sut circumstanzas
anc oz betg scleridas dal tuttafatg en
in'ustaria da Cuira ed ¢ vegni sepuli il me-
dem di en la catedrala da Cuira. Damai
ck’ils potentats da quel temp n’avevan
nagin interess d’eruir ils culpabels main-
dir lur instigaturs, ¢ il murdraretsch ve-
gni examind mo a moda fitg superfiziala.
Entant che l'istoriografia dal 17avel fin
19avel tschientaner ¢ soccupada a moda
critica da Genatsch e n’ha betg attribui
ad el inimpurtanza particulara en con-
frunt cun ils auters protagonists dal
temp, ha Conrad Ferdinand Meyer

transfurma el en ses roman «Jirg Je-
natsch» en ina figura eroica, simbol dal
cumbat dals Grischuns per la libertad e
I'independenza chén era ils elements
centrals dal roman «La historia dil Gieri
Genatsch» (1929) da Pader Maurus Car-
not. Per Meyer eri dentant evident ch'il
Genatsch litterar sa distingueva da la fi-
gura istorica. Il 1876 ha el scrit ad in ami
en quest connex il suandant: «J’ai la cer-
titude que ce n’était qu’'un coquin, et j’en
ai fait un personnage.» A 'entschatta dal
20avel tschientaner ¢ Genatsch daventa
successivamain il nov erox dal Grischun.
Dapi ils onns 1960 s'occupa pero I'isto-
riografia puspé a moda pli critica da Ge-
natsch. Ella caracterisescha el sco figura
barocca tipica per 'epoca per quai che re-
guarda ses pensar ed agir, sco arrivist ani-
ma da sias ambiziuns e passiuns e sco op-
portunist senza ils minims scrupels. Quai
sexprima era en il film «Jenatsch» (1987)
da Daniel Schmid. Silvio Férber

Johann Rudolf Travers
(von Ortenstein)
* tranter il 1585 ed il 1594, T suenter ils
11 da zercladur 1642 a Tumegl, refur-
m3, probablamain converti al catolicis-
sem, da Zuoz. Figl da Johann, ufhzier, e
da Lucrezia nata von Schauenstein, fi-
glia da Rudolf. Frar da Johann Victor
(*1582). o« Catarina nata von Planta,
figlia da Pompejus von Planta. Travers ¢
daventa qua tras era cumproprietari dal
chasteé da Rapertg. Suenter studis a Dil-
lingen (Baviera) en servetsch militar
franzos 1614—32. Derschader a la dre-
tgira nauscha da Cuiradal 1620.11 1624
¢ Travers vegni delega da las Trais Lias
(ensemen cun Jakob Schmid von Griin-
eck) a la Dieta confederala a Soloturn
per negoziar davart pensiuns, la Vuclina
ed il Contract da Madrid (davart quel
ha el tractd ina segunda giada persul cun
il Marquis de Coeuvres il 1627). 111635
¢ el stalitinent colonel sut il duca de Ro-
han en Vuclina (regiment da Schauen-
stein, alura da Salis-Marschlins), parti-
cipa a la congiuraziun cunter Rohan,
senza esser sta commember da la Lia da
la chadaina (cuntrari a ses frar Johann
Victor). I1 1639 ha Travers tracta sco de-
lega dal Stadi da las Trais Lias ’Emprim
Capitulat da Milaun. Suenter avair
quicta il servetsch franzos, ¢ el entra cun
in agen regiment en servetsch da la
Spagna-Milaun. Travers ¢ std, sper Gie-
ri Genatsch, in dals umens da stadi ils
pli pussants engaschads per la partida
spagnol-austriaca vers la fin dals onns
1630 ed el ¢ sta a maisa cun Genatsch la
saira dal murdraretsch da quel ils 24 da
schaner 1639 a Cuira.  Adolf Collenberg

Capitulats da Milaun
Il term Capitulats da Milaun designescha
il contract dal 1639 per la restituziun da
las Terras subditas (Vuclina, Buorm e
Clavenna) a las Trais Lias e sias renova-
ziuns en vigur a partir dal 1726 ¢ 1763.
En il Capitulat da Milaun dal 1639 ha la
Spagna, che exercitava la suveranitad sur
la Lumbardia, cedi suenter ils Scumbigls
grischuns la supremazia sur las Terras
subditas, a las qualas ella ha perd garantd
Pexclusivitad da la confessiun catolica.
En la Pasch eterna cun la Spagna, collia-
dastretgamain cun la cunvegna davart las
Terras subditas, ¢n vegnids fixads ils
dretgs da passagi da truppas habsburgai-
sas sur ils pass grischuns e regladas du-
mondas da pensiuns e da privilegis com-
merzials. Max Hilfiker

In sguard a l'istorgia da la cultura da bogns (part 1

M La funtauna da San Murezzan, en-
chaschada en il temp da bronz tranter
il 15avel ed il 14avel tschientaner a.C.,
e probablamain vegnida utilisada a
medem temp per far bogns. | sa tracta-
va d'ina chascha dalaina radunda, iso-
lada cun arschiglia, munida cun ba-
gnolas da lain ed objects da bronz cul-
tics. Tenor la tradiziun scritta én ils
bogns da Buorm ils pli vegls: 'onn 535
menziunescha Cassiodor las aquae bur-
miae che derivan probablamain dal temp
roman. I1 1336 ha il balneograf Petrus de
Tussignano visita quests bogns ed ha scrit
las famusas «Canones», nov reglas per far
bogn ch’én vegnidas observadas severa-
main durant tschientaners. In interess pli
grond per la forza curativa da las funtau-
nas d’aua minerala ¢ naschi pir cun l'u-

Paracelsus ha descrit il 1535 divers bogns
en il territori retic.

manissem e la renaschientscha en il
16avel tschientaner, ed i circulavan las
emprimas descripziuns dabogns. 111535
ha il scienzia universal da Nossadun-
naun, Paracelsus, visitd ils bogns da
Buorm, San Murezzan e Faveras ch’el ha
descrit en sia «De morbis tartareis». El &
I'emprim ch’ha relascha notizias medici-
nalas davart las funtaunas d’aua minera-
la curativas da la Rezia grischuna. Il 1545
ha alura descrit Peter Paulus Paravicini,
in medi da Com, ils bogns da Masino e
da Buorm («De Masinensium et Bur-
mensium Thermarum [...]»). Masino
vegniva frequentd intensivamain da la
noblezza grischuna durant il 17avel e
18avel tschientaner. I1 1553 ¢ cumpari en
la collecziun da texts «De balneis» da
Tommaso Giunta il tractat «De thermis
Rheticis» dal medi Gulielmus Gratarolus
che tracta perd pli detagliadamain mo ils
bogns da San Murezzan e dad Alvagni;
menziunads a 'ur én Vulpera/Scuol, Le
Prese/Poschiavo ed in bogn (Madesimo?)
al Munt Spleia. Il bogn d’Alvagni era fer-

mamain frequenta da quel temp; sia aua
sulfurica fitg aromatica vegniva stgauda-
da en ina chaldera. Il 1559 haJ. J. Hug-
gelius, in balneograf da Basilea, descrit il
«Fideris-Bad in Grawpiinten» sco fun-
tauna fitg curativa ed adattada cunter
mal il venter, disturbis da digestiun e
mals da giugadiras (gutta). In studi pli
exact da las funtaunas d’aua da sal da
Scuol-Tarasp (emprima documentaziun
1369, fluriziun a partir da ca. 1830) fur-
nescha Conrad Gessner il 1562 sco resul-
tat da ses segiurn da cura dal 1561; el re-
cumonda da far durant trais dis ina cura
da baiver cun charnpiertg e paun ferma-
main ensald. Betg cler ¢ il lieu da la fun-
tauna minerala a l'ur dal glatscher sur
Pigniu, menziunada da Durich Chiam-
pell en sia «Raetiae alpestris topografica
descriptio» da ca. 1570; quella duai esser
vegnida frequentada da numerus pele-
grins. Las descripziuns posteriuras da
bogns da cura han suanda per gronda
part il schema da quellas dal 16avel
tschientaner. Pir a partir dal 19avel
tschientaner cumparan  retschertgas
exactas davart la cumposiziun da l'aua e
sia forza curativa, publitgadas en «Heil-
quellen und Bider im Kanton Graubiin-
den» (1914), I'ovra da standard da Gus-
tav Nussberger. Vers la fin dal 19avel
tschientaner en vegnids serrads divers
bogns frequentads stediamain a ses temp,
e PEmprima Guerra mundiala ha mess
ina fin andetga al turissem classic da
bogns. Fitg frequentads a sias uras eran
ils bogns da Fadrein, Ganey/Sievgia,
Flisch e Friewis/Vaz Sut; bogns cun ina
curta fluriziun én stads Gianatsch, Briihl/
Domat, Tusaun, Pigniu e Le Prese/Po-
schiavo.

La charta da bogns odierna preschen-
ta trais categorias da bogns: ils bogns clas-
sics da cura e las funtaunas d’aua mine-
rala da Scuol-Tarasp-Vulpera, San Mu-
rezzan, Val e Cuira-Passugg, ils bogns da
cura en la Val Sinestra/Sent, a Serneus,
Andeer, Mustér ed Alvagni (reavertura
2001) e las funtaunas d’aua minerala a
Bravuogn, Cuira-Sassal e Razén.

Sut 'aspect da la cumposiziun chemi-
ca én da menziunar I'aua sulfurica dals
bogns d’Alvagni, Serneus, Spinabad, Le
Prese e Tarasp sco era'aua da gip da Bra-
vuogn, Ardez, Andeer, Silvaplauna,
Bogn Tenigia e Val. Funtaunas simplas
d’aua da fier cun acid carbonic (ma sen-
za arscholettas) existan a Peiden, Razén,
San Bernardin, Giuvaulta, Tumegl, So-
las, Casti e Mustér (era ferma funtauna
daradon), veritablas funtaunas d’aua for-
taa San Murezzan, Scuol-Tarasp, Val Si-
nestra/Sent, Passugg, Cuira-Sassal e Fa-
drein.

D’implants per far bogn moderns e
bain frequentads disponan Scuol, San

Placat perils
bogns d’aua da fier
a San Murezzan
(1885).

Murezzan, Andeer e Val. La plipart da
quels én en possess da las vischnancas ed
en da grond’impurtanza economica era
per il Grischun. Betg main impurtantas
en era las auas mineralas Passugger, Rhi-
zlinser, Valser ed Allegra. Martin Bundi

Gulielmus Gratarolus
* 1516 a S. Giovanni Bianco (Lumbar-
dia), T 1568 a Basilea. Studis da chemia
e medischina a Padua, converti al pro-
testantissem. La fin dal 1548/entschatta
dal 1550 ¢ Gratarolus fugi da 'inquisi-
ziun romana en il territori da las Trais
Lias, nua ch’el ¢ sta activ sco medi e per-
scrutader da bogns termals. Sias re-
tschertgas da las funtaunas mineralas e
dals bogns da cura dal Grischun én pre-
schentadas en I'ovra da Tommaso Giun-
ta «De balneis» (1553) en ina contribu-
ziun intitulada «De thermis Rhaeticis, et
vallis Transchurii» che tracta oravant tut
ils bogns d’Alvagni e da San Murezzan. A
Basilea ¢ el std medi e publicist ed ¢ vegni
recepl burgais dala citad.  Martin Bundi

Conrad Gessner
* 16 da mars 1516 a Turitg, T 13 da de-
cember 1565 a Turitg (da la pestilenza),
refurma, figl dad Urs, pellitscher, e dad
Agathe nata Frick. Studis a Bourges e Pa-
ris 1533-34, dr. med. a Basilea 1541,
pratica da medi e professer d’istorgia na-
tirala a Turitg. Scienzid universal da re-
num mundial; autur tranter auter da la
«Bibliotheca universalis» (1545) e dal
«Thesaurus Euonymi Philiatri» (1552).
Relevanta per il Grischun ¢ sia contribu-
ziun «De Germaniae et Helvetiae Ther-
mis» en 'ovra da Tommaso Giunta «De
balneis» (1553), cun la contribuziun dal
medi Gulielmus Gratarolus, «De thermis
Rheticis». Da ses segiurn curativ en il
Grischun (1561) resultan studis pli
exacts davart la funtauna minerala da San
Murezzan, las funtaunas da sal da Scuol-
Tarasp (Funtana Luzius) ed il bogn da
Fadrein (skizza da 'implant da pumpa-
di). Urs B. Leu

Gustav Nussherger
* 2 da zercladur 1864 a Lenzburg/AG, f
5 damatg 1935 a Sent, refurma, da Lenz-
burg. Figl da Jakob, cusunz, e d’Elisabeth
nata Laffeli. o 1895 Agnes nata Bazzell,
figlia da Domenic, da Sent. Gimnasi ad
Aarau, studis da chemia, mineralogia e fi-
sicaala SPF Turitg (in semester a Berna),
dr. sc. nat. 1892 («Ueber stereoisomere
Dioxime aus Acet- und Benzoylessigit-
her»). Magister a la Minerva a Zug ed a
la Concordia a Turitg 1885-92, alura a
la Scola chantunala a Cuira 1892—-1932.
Schef dal labor da chemia dal Grischun a
partir dal 1909. Piunier da la fotografia
Réntgen en il Grischun ed autoritad sin
il champ da las funtaunas mineralas. Au-
tur da 22 publicaziuns, numerus referats

Ina part dals edifizis da cura da bogn a Tarasp-Vulpera. (1905).

en servetsch da la Societad grischuna per
la perscrutaziun da la natira (SGN). Sia
ovra da standard balneologica, iniziada
suenter sia pensiun, ¢ restada nunaccum-
plida. Tranter il 1906 ed il 1925 ¢ Nuss-
berger std durant otg onns president da
la SGN (numna commember d’onur).
Adolf Collenberg

St. Moritz (San Murezzan)

11 1853 han ins scuvert durant lavurs da
construcziun a San Murezzan Bagn in
enchaschament d’aua da funtauna
(funtauna da Mauritius), mess a la
glisch definitivamain en occasiun dal
nov enchaschament da la funtauna il
1907. Enla profunditad da 1,4 m én ins
urta sin dus bischens da lain da laresch,
installads en posiziun verticala. Ils bi-
schens avevan in diameter da var 0,8—
1,4 medin’autezzadavar 1,8-2,3 med
eran per part emplenids cun belma. Els
eran enramads da duas chaschas da lain
rectangularas u trapezoidas. La chascha
exteriura era vegnida realisada cun lai-
na radunda (construcziun da bloc),
quella interiura cun laina squadrada en-
chastrada (aissas). Il lain bain mantegni
mussava numerus fastizs da I'elavura-
ziun. In dals bischens cuntegneva divers
objects da bronz, tranter auter duas spa-
das cun manetscha entira, in fragment
d’ina loma da spada, ina loma da stilet
ed ina gluva da decoraziun. Ils chats da-
teschan per part anc dal temp da bronz
mesaun (ca. 15avel-14avel tschienta-
ner a.C.), per part dentant gia da 'en-
tschatta dal temp da bronz tardiv (ca.
13avel — 12avel tschientaner a.C.). Ils
objects eran plazzads cun premura en il
bischen da lain ed eran probablamain
in'unfrenda ad in dieu da la funtauna.
Tenor retschertgas dendrocronologicas
pli recentas ¢ vegnida enchaschada la
funtauna cun gronda probabilitad il
1466 a.C.

11 1537 ha menziund Paracelsus per
I'emprima giada ina funtauna curativa
(aua forta) a San Murezzan. Dapi alura
en cumparidas nundumbraivlas de-
scripziuns medicinalas e geograficas da
la funtauna ascha. Lemprima analisa
chemica da quella datescha dal 1674.
En il 17avel e 18avel tschientaner ve-
gniva ella frequentada oravant tut da cu-
rants talians (il duca da Parma e Savoia
e.a.). Inemprima chasa da cura ¢ vegni-
da averta il 1832 (anc senza ustaria,
agiuntada pir il 1856). La chasa da cu-
ra, realisada il 1864 tenor ils plans da
Felix Wilhelm Kubly, ha inizia il svilup
da San Murezzan sco center da cura da
bogns. La funtauna da Mauritius ¢ ve-
gnida enchaschada da nov en ils onns
1853, 1907 e 1937, quella da Paracelsus
il 1853. Il nov center da bogns da cura
¢ vegni termina il 1976.

Jiirg Rageth / Ottavio Clavuot

Tarasp-Vulpera

Las funtaunas d’aua minerala én vegni-
das perscrutadas da Paracelsus gia en il
16avel tschientaner. Cun la fundaziun da
la Societad Tarasp-Scuol (1860) ha inizia
Iepoca dal lieu da cura Tarasp-Vulpera.
11 1863 han ins vendi 27 000 buttiglias
aua minerala. Gia il 1843 avevins con-
strui a Vulpera in hotel cun access a las
funtaunas d’aua da sal, il 1864 han ins
avert il Grand Hotel Kurhaus ed il 1876
la bavetta a la riva da ’'En. A la sava dal
20avel tschientaner en vegnids erigids a
Vulpera en stil floreal ils hotels Waldhaus
(ars giu il 1989) e Schweizerhof sco era
in bogn, ina halla da tennis, ina plazza da
golf, villas ed in'ovra electrica. La rolla
impurtanta da piuniers ha giuga la fa-
miglia d’hoteliers Pindsch. Las funtaunas
da sal da Glauber (natriumsulfat), Luzius
ed Emerita, la funtauna d’aua ascha Bo-
nifazius e la funtauna d’aua d’atschal Ca-
rola &én daventadas fitg enconuschentas.
Enils onns 1912-13 ¢ vegnida construi-
da ina chasa da bogns a Tarasp. En ils
onns 1930 ha era Tarasp-Vulpera senti la
crisa dal turissem balnear.

Paul Eugen Grimm

Scuol

Enturn il 1860 han ins inizia I'explota-
ziun a 'engronda da las funtaunas mine-
ralas, iniziond il vair temp dal turissem
da bogns. En ils decennis suandants han
ins erigi ina chasa da bogns e numerus
hotels al stradun tranter las duas parts
veglias da la vischnanca. Il Bogn Engia-
dina Scuol cun 'emprim bogn roman-ir-
landais da la Svizra ha fatg renascher il
1993 la tradiziun balneara.

Paul Eugen Grimm

Val Sinestra
Las funtaunas mineralas da la Val Sine-
stra cuntegnan bler fier e vegnivan utili-
sadas gia en il temp medieval. I1 1898 han
ins enchascha sis funtaunas mineralas,
auas aschas cun radium e bler arsen,
numnadas dals indigens «auas fortas».
Lemprima chasa da cura cun halla da
baiver ¢ vegnida construida il 1904, en-
grondida il 1914 e cumplettada il 1959
cun novs implants da bogn. Ella era ap-
preziada fitg da pazients cun reumatis-
sem. Adolf Collenberg

Biblas e catech

M Las hiblas veglias latinas én vegni-
das scrittas, illustradas ed ornamenta-
das durant tschientaners da muntgs a
maun e sin pergiamina ed én perquai
ordvart preziusas. Linvenziun dal pal-
piri e da las letras moviblas en il temp
medieval tardiv han pussibilita d'edir
biblas en blers exemplars ed a moda
pli favuraivla. La refurmaziun ha su-
stegni e propaga la publicaziun da bi-
blas en la lingua dal pievel e stimula la
lectura en bhaselgia ed oravant tut en
famiglia. Il term catechissem designe-
scha dapi il temp cristian tempriv 'en-
truidament en las dumondas fundamen-
talas da la cardientscha cristiana surtut
sco preparaziun al batten. Dapi l'inven-
ziun da la stampa da cudeschs e suenter
la refurmaziun vegnan era ils veritabels
cumpendis da la cardientscha cristiana,
che disponan usitadamain d’ina structu-
radadumondas e respostas, attribuids als
catechissems.

Ils catechissems rumantschs én fritgs
da la refurmaziun e da la refurma catoli-
ca. Omadus moviments sa stentavan da
propagar lur dogmas divergents. Els fa-
schevan quai en furma da dumondas e re-
spostas. La gronda quantitad e varietad
idiomatica dals catechissems dat perditga
da lur impurtanza per las duas confes-
siuns e la lingua rumantscha.

Bibla

Jachiam Bifrun translatescha e publitge-
scha il 1560 ad agen quint il «Nouf Sainc
Testamaint» en puter e fixescha qua tras
il rumantsch sco lingua da scrittira (se-
gunda ediziun tras Luzi Papa, 1607). Jo-
hann Luzi Gritti lascha suandar il 1640
ina translaziun dal grec. En 'Engiadina
Bassa edescha Durich Chiampell il 1562
«Un cudesch da psalms» en vallader. Joan
Pitschen Saluz, Nikolaus Antonius e ses
figl Jacob Anton Vulpius translateschan
parts dal Vegl Testament; Jacob Anton
Vulpius e Jachen Dorta agiunschan il
«NoufTestamaint» e preschentan il 1679
ediziun cumpletta da «La sacra Bibla»,
I'uschenumnada Bibla da Scuol (1520
p-» 2000 exemplars). Ina part da la segun-
daediziun dal 1743/45 ¢ deditgada a Fre-
deric II, retg da la Prussia.

Davosas translaziuns ed ediziuns: Ja-
chen Ulrich Gaudenz (Nov Testament,
1932). Da grond’'impurtanza per I'in-
strucziun én stadas era las ediziuns par-
zialas per la scola: la «Bibla pitschna» (en
vallader) da Jacob Anton Vulpius, las
«Istorias biblicas», edidas dal Colloqui
d’Engiadin’Ota a partir dal 1872, e la
«Bibla illustrada per infants» (1939) da
Gian Gianet Cloetta. Gion Deplazes

Catechissem
LEngiadina ha survegni 'emprim cate-
chissem: «Una cuorta e christiauna

Durich Chiampell:
«Cudesch da
psalms» (1562)

fuorma» (1552) da Jachiam Bifrun, ina
translaziun dal catechissem tudestg da
Johannes Comander e Johannes Blasius
(quatter ediziuns fin il 1615). Ses suc-
cessur ¢ il catechissem per I'Engia-
din’'Ota e Bravuogn dal 1635 e dal
1690, suandads dal remartgabel «Cate-
chisem da chianter» (1674) da Peider
Jan Biisin (140 strofas a set lingias) e dal
«Christian catechisem» (1686, 16912)
da Caspar Frizzoni. Gion Deplazes

Jachiam Bifrun

* 8 d’avrigl 1506 a Samedan, T 13 da
december 1572 (a Samedan/en Ber-
giaglia?), refurma, da Samedan. Figl da
Jachiam Giovan Battista, nuder, land-
amma e podestat da Tiraun (1525-27),
e dad Ursina nata Tiitschet[t], da Same-
dan u Zernez. o 1531 Anna nata An-
dreola (da Segl?). A partir dal 1518 ha
el frequenta la scola da latin a Turitg,
nua ch’el & entra en contact cun la re-
furmaziun il 1522. Studi da dretg a Pa-
ris 1523-26, nuder a Tiraun a partir
dal 1527. Tranter il 1532 ed il 1556 ¢
Bifrun sta pliras giadas landamma da
I'Engiadin’Ota; dal 1537 al 1558 ha el
occupa la carica da derschader. 11 1556
ha el scrit in tractat en lingua latina da-
vart ils products da latg, cumpari il
1563 en I'«Ars magirica» dad Jodochus
Willichius Raselli tar Jakob Gessner. 11
1565 ha ina dretgira nauscha confisca
a Bifrun, partisan da la Frantscha, tran-
ter auter deschdotg vatgas, trais arm-
ents ed ina tscherta quantitad da fain,
perquai che quel n’aveva betg pudi pa-
jarimmediatina multa da 340 rentschs.
Questa ed autras indicaziuns d’interess
istoric-cultural én cuntegnidas en sia
curta autobiografia en latin (translata-
da en rumantsch da Rudolf Anton
Ganzoni).

4 IN LINGUA RU-
manfcha d'Engadina
Bafla.

Stampad’in £CLIOL
Trar
JACOB DORTA iVUL-
pera, juven.

| “Anno M DC LXXIX. {i

Luschenumnada
Bibla da Scuol dal
1679.

Bifrun ¢ stain dals promoturs principals
da la refurmaziun, introducida a Samedan
i11551.111552 hael publitga lemprim text
stampa en lingua rumantscha: «Una cuor-
tae christiauna fuorman, ina translaziun dal
catechissem da Johannes Comander e Jo-
hannes Blasius che dueva iniziar la giuven-
tetgna en la ductrina refurmada, accum-
pagnada d’ina fibla rumantscha, la «Taef-
la». 11 pli grond merit da Bifrun ¢ pero sta-
da la translaziun ad agens custs dal «Nuof
SaincTestamaint» (1560), basada per gron-
da part sin la versiun latina dad Erasmus
von Rotterdam dal 1521. La lavur da piu-
nier, exequida senza avair a disposiziun in
vocabulari rumantsch, hapurtdad el laren-
conuschientscha sco fundatur da la lingua
litterara rumantscha. Ses intent era perd
senza dubi in auter, numnadamain da ser-
vir sco umanist a la refurmaziun. La lingua
dal «Testamaint» da Bifrun renda palaisssias
difficultads inizialas: uschia ha el surpiglia
per part senza la minima critica furmas e
construcziuns dal latin che rendan il text
sintacticamain cumplitgd. La translaziun
ha tuttina cuntanschi sia mira, betg il davos
grazia alalunga tradiziun orala da la lingua
rumantscha. Ottavio Clavuot

Durich Chiampell [Campell]
* ca. 1510 a Susch, T ca. 1582 a Tschlin.
Figl da Caspar (Chasper), guerrier ed
aderent da la refurmaziun. oo 1) Serena
(nata Hug?), 2) NN (nata Bisaz?). Diver-
sas variantas da num: Duri(s)ch Ch(i)
ampel, tudestg Ulrich Campell. Studis
nunenconuschents, instrucziun da latin
tar Philipp Gallicius, preditgant e refur-
matur. Chiampell ha predegia en nume-
rusas vischnancas grischunas, oravant tut
en 'Engiadina, nua ch’el ha proclama la
cretta refurmada. Il battaisem d’urgenza,
accumpli a sia figlia tras il bab, ha mana
a la Disputaziun da religiun a Susch
(1537) ch’e stada impurtanta per la refur-
maziun en 'Engiadina. Chiampell ha
cumbatti, ensemen cun auters refurma-
turs grischuns, las allianzas mercenarias
ed ¢ vegni implitga pliras giadas en con-
flicts politics. Intima dal teolog turitgais
Josias Simler, ha el redigi suenter il 1570
per incumbensa da la Confederaziun la
part grischuna da la descripziun dal pa-
jais, publitgada pir en il 19avel tschien-
taner en ils dus toms «Raetiae alpestris
topographica descriptio» (1573, tudestg
1851, rumantsch 1884) e «Historia Rae-
tica» (tudestg 1851). Omaduas descrip-
ziuns manifesteschan in viv confess a la
structura democratica da la Republica da
las Trais Lias e surtut a la lingua e cultu-
ra rumantscha sco era ina tenuta defensi-
va visavi influenzas dal tudestg. 11 1562 ¢
cumpari ses «Un cudesch da psalms»
(576 p.) cun chanzuns spiritualas ed in
catechissem — 'emprim text scrit en val-
lader. Daspera ha el translata dramas bi-
blics ch’én vegnids represchentads a
Susch: «Giuditta e Holofern» (1554),
Iemprim gieu religius en vallader, e «Jo-
seph, figl d’Israel» (1564). Loperusitad
da Chiampell en la baselgia da S. Regula
a Cuira (1570-74) & stada da curta dura-
da causa las circumstanzas politicas e si-
as enconuschientschas manglusas dal tu-

destg. Lultim decenni da sia vita ha
Chiampell passenta a Tschlin en I'Engia-
dina Bassa, nua ch’el ha termini sias
ovras en latin. Conradin Bonorand

Luzi [Liici] Papa
Attesta tranteril 1566 ed il 1632, da Same-
dan. Studi da teologia a Turitg, recepi en la
Sinoda retica il 1586. Plevon refurma a
Tschlin 1587—-88, Samedan 1588-1632 ¢
Filisur 1605—18. Decan da la Lia da la
Chadé 1615, 1628 ¢ 1632.11 1611 ha Pa-
pa lascha stampar tar Landolfi a Poschiavo
sia «Assertio ex sacra scriptura [...]», ina in-
terpretaziun da la Sontga Scrittira, ed il
1613 sia translaziun dal Vegl Testament,
«La sabgienscha da Jesu, filg da Sirach
[...]». Questa collecziun da proverbis e re-
glas da cumportament, considerada da Pa-
pa sco nizzaivla, & vegnida omessa en «La
sacra Bibla» (1679) da Jacob Anton Vul-
pius e da Jachen Dorta. Martin Bundi

Johann Luzi [Joan Liizi] Gritti [Griti]
* 1579 a Zuoz (?), T november 1639 a
Zuoz, refurma, da Zuoz. Nudera Zuoz a
partir dal 1613, magister da latin a Zuoz.
Autur da las «Oratiuns christiaunas»
(1615) e da «La sgrischusa ruina dall vih
da Plur (1618). 11 1640 ¢ cumpari — 80
onns suenter Jachiam Bifrun — ses «Nouf
Sainc Testamaint», in'ovra da 870 pagi-
nas, translatada dal grec en puter, edida
da Jan Polin Jecklin e stampada da Georg
Decker. Gritti era in laic d’erudiziun
umanistica. Sia translaziun dal Nov Te-
stament ¢ 'emprima approvada da la Si-
noda retica. Adolf Collenberg

Joan [Jon] Pitschen Saluz [Salutz]
*ca. 1595 a Lavin, T 1663 a Lavin, refur-
m3, da Lavin. Figl da Georg. Studis da
teologia al Carolinum a Turitg, ordind
1621. Preditgant a Lavin 1621-24,
S-chanf 1624-26, San Murezzan 1630—
33, Lavin e Susch (a partir dal 1633). Ac-
tivist politic, arrestd dals Austriacs il
1621. Fugia a Vaniescha per sis mais.
Translatur da parts dal «Vegl Testament
(Moses, Genesis, Exodus), autur da di-
versas instrucziuns religiusas («Noebel
clinoet da'orma [...]», 1657) e profanas
(«Medicina da scoula», 1661). 111659 ha
Saluz fundi ensemen cun reverenda Ja-
chen Dorta la Stamparia Dorta a Scuol
ch’ha edi surtut biblas ed autras scrittiras
rumantschas. Manfred Gross

Jacob Anton Vulpius [Volpe]
* 1629 a Ftan, T 8 da fanadur 1706 a
Ftan, refurma, da Fran. Figl da Nikolaus
Anton, plevon. Scola da latin a Cuira,
studi da teologia a Turitg a partir dal
1644, alura a ’Academia a Genevra. Re-
cepi en la Sinoda retica il 1651. Predi-
tgant a Fran 1654-1706, dasperas notar.
In dals teologs grischuns ils pli impur-
tants da ses temp. Autur da 'uschenum-
nada Biblia pitschna (1666, ensemen
cun ses bab Nikolaus Anton) en ladin e
da 'ovra monumentala «La sacra Bibla»
(Puschenumnada Bibla da Scuol, 1679,
1520 p.), stampada tar Jachen Dorta a
Scuol. Vulpius ha era redigi il 1705 ina
«Historia Raetica» en ladin (istorgia gri-

furmada ladina

schuna ord optica refurmada) ch’¢ den-
tant vegnida edida pir il 1866 da Conra-
din von Moor. Adolf Collenberg

Jachen Dorta

* ca. 1630, T 1692 u 1697, refurma, da
Scuol. Figl da Jachen, preditgant. Studis
a Genevra 1648 (ensemen cun Jacob An-
ton Vulpius). Ordina il 1650, plevon a
Scuol 1653-54, Madulain 1654-58,
S-charl 1660-73, alura fin il 1684 a
Scuol. Il 1659 ha el avert a Scuol, ense-
men cun Joan Pitschen Saluz, la Stampa-
ria Dorta, acquistada ad Augsburg. Suen-
ter la mort da Saluz (1663) han ses erta-
vels cedi tut ils dretgs a Dorta che segna
sulet fin il 1692. A partir da ca. l'onn
1680 possedevan ils Dorta (Jachen,
Flurin e Peider) era I'unic mulin da pal-
piri da las Trais Lias. La Stamparia Dor-
ta (Dorta segnava ses stampats cun Jacob
Henric u Jachen Andri) ha edi oravant
tut ovras religiusas refurmadas ed intgins
texts istorics, tranter auter la «Chronica
Rhetica» (1742) da Nott a Porta. Borna-
tico numna «La Sacra Bibla», edida il
1679 daJacob Anton Vulpius e da Jachen
Dorta il vegl, il stampat il pli impurtant
e caracterisescha quel sco «un culmine
dell’arte grafica grigione». Sco schefs-
tampadur segna Nuot Schimun Janett.

Adolf Collenberg

Peider Jan Biisin
* favrer 1632 a Silvaplauna, T 27 d’octo-
ber 1685 a Silvaplauna, refurma, da Sil-
vaplauna. eo Maria nata Savett, da Silva-
plauna. Dr. teol., ordina il 1652. Reve-
renda a Silvaplauna. Biisin ¢ st in dals
umens ils pli erudits da ses temp. Autur
da chanzuns politicas ed occasiunalas en
sis linguas. Sias poesias religiusas (tranter
auter «Plaunt dolorus», 1680) én d’ina
auta qualitad formala e d’ina profundi-
tad religiusa. Remartgabel ¢ ses «Catechi-
sem da chianter» (1674) che cumpiglia
140 strofas a set lingias. ~ Manfred Gross

Gian Gianet [Zon Zanet] Cloetta
*29 d’avrigl 1874 a Bravuogn, T 6 d’avust
1965 a Bravuogn, refurma, da Bravuogn.
Figl da Johann, pur, e dad Anna nata Ni-
colai. Seminari scolastic a Cuira, 10 onns
magister a Tschlin, alura a Tusaun 1904-
43. Fundatur da la gasettina locala «Pro
Bravuogn» 1952. Autur oravant tut da li-
rica en vallader, puter, bargunsegner e tu-
destg, publitgada en gasettas e periodicas
ladinas. Sia prosa ¢ influenzada d’ina ro-
mantica idealisanta. Cloetta ha era pu-
blitga legendas e paraulas ed ¢ s'occupa
da la folclora e da I'istorgia locala.

Manfred Gross

Jachen Ulrich Gaudenz
* 3 da schaner 1897 a Schlarigna, T 6
d’october 1997 a Scuol, refurma, da Scu-
ol. Figl dad Otto, plevon, e dad Ulrica
nata Konz, da Guarda. Frar da Domenic.
oo Chatrina nata Filli, da Zernez. Scola
chantunala a Cuira, studi da teologia a
Turitg e Basilea 1916-20 (tranter auter
tar Leonhard Ragaz). Ordinaziun 1921,
reverenda a Zernez, Susch e Brail 1921-
67. Represchentant da la teologia reli-
gius-sociala. Translatur en vallader, ense-
men cun reverenda Rudolf Filli, dad «Il
Nouv Testamaint» (1932) e da «La Son-
cha Scrittiira» (1953). Conredactur dal
«Chalender Ladin» 1924-43 e president
da 'Uniun dals Grischs 1934-36. Gau-
denz ¢ sta durant passa 30 onns president
da la cumissiun tutelara da Suot Tasna.
Dr. h.c. da I'Universitad da Basilea
(1953). Adolf Collenberg

In sguard a l’istorgia da

Le Prese
Construcziun da la chasa da cura 1856,
meglieraziun ed amplificaziun da las in-
stallaziuns dals bogns termals 1861. Le
Prese sa recumandava sco lieu d’acclima-
tisaziun ideal surtut pervia da sia posi-
ziun tranter 'Ttalia dal Nord ed ils insti-
tuts da cura da’Engiadina. Ils bogns sul-

furics e termals vegnivan frequentads ste-
diamain fin il 1914. Adolf Collenberg

Clavadel
Aclaun en la vischnanca politica da Ta-
vau, situd a 1664 m a 'entrada en la Val
Sertig. En ils onns 1830 han ins erigi a
Clavadel in bogn da zulper (daventa vic-
tima d’in incendi il 1892), il 1890 ina
chasa da cura ed il 1902—-03 in sanatori,
incorporads il 1916 en il Sanatori Wald/
Turitg (oz clinicas da reabilitaziun/Ziir-
cher Hohenkliniken Wald und Davos).
Sper chasas da persunal, numerus chalets
ed in hotel a Clavadel, ¢ actualmain era
I'Alp Clavadel (1934 m) accessibla ed
abitada l'entir onn. Construcziun da la
Chasa dals amis da la natira 1933. (red.)

Serneus

Lutilisaziun da la funtauna da zulper per
curas da bogn e da baiver ¢ documenta-
da P'emprima giada cun tschertezza il
1617. Limplant ¢ vegni renova ed en-
grondi pliras giadas en il 19avel tschien-
taner. Suenter in temp da decadenza ¢ il
bogn puspe en svilup dapi il 1978.

Florian Hitz

Fideris (Fadrein)
11 1464 ¢ attesta in Fadrein Bogn, destrui
il 1545 da l'aua gronda e reconstrui per
decret da Peter Finer, avugd austriac a
Castels. Quest bogn ¢ sta en funcziun fin
il 1939 ed era il bogn d’aua minerala il
pli impurtant dal Partenz (1895 240
giasts preschents il medem mument). I
1967 ¢ il bogn da Fadrein vegni sutterra,
ensemen cun las funtaunas, dad ina bo-
va. En il center dal vitg cun sias bellezzas
chasas patrizianas e burgaisas cuntinue-
schan restaurants da gourmet cun la tra-
diziun gastronomica da Fadrein Bogn.
Otto Clavuot

Jenaz (Gianatsch)
Il bogn da Gianatsch a Valdavos, avert
tranter il 1733 ed il 1834, ha cuntanschi
sia capacitad maximala (130 giasts) suen-
ter 'engrondiment dal 1766. La funtau-
na d’aua minerala ¢ accessibla al public
dapi il 1941 (nov enchaschament da
l'aua). Otto Clavuot

Seewis im Prittigau (Sievgia)
Dal 17avel fin il 19avel tschientaner ha la
famiglia von Salis-Seewis gi ina gronda
influenza a Sievgia. Ella possedeva tranter
auter il bogn da Ganey, situd a 1300 m,
frequent en il 17avel e 18avel tschienta-
ner e destrui il 1799. La vischnanca da
Sievgia ¢ vegnida destruida duas giadas: il
1622 tras in incendi provoca tras ils Au-
striacs (tranter auter sco resposta a I'assas-
sinat da Pader Fidelis von Sigmaringen),
il 1863 tras in ulteriur incendi. Lempri-
ma chasa da scola dal vitg datescha dal
1685. La via da colliaziun Pardisla-Siev-
gia, construida il 1858 (schlargiament
1980-92), ha obtegni il 1889 in access a
la Viafier retica. Dala buna colliaziun han
profitd il traffic da cura (chasa da cura da-
pi il 1865, oz center da reabilitaziun) ed
il turissem. Adolf Collenberg

Flasch
Quest abitadi situd il pli al nord dal Gri-
schun al pe dal Flascherberg e dal Pass S.
Gliezi ha furma in lieu da bogns enconu-
schent tranter il 16avel e la fin dal 18avel
tschientaner. Adolf Collenberg

Passugg
Funtaunas termalas e chasa da cura sin
territori da la vischnanca da Curvalda.
1488 Basuk. 11 1562 ha rapporta Conrad
Gessner d’ina funtauna ascha. A quest
rapport suondan ulteriuras singulas
menziuns. A partir dal 1863 han ins re-

Bogn Tenigia a I'entschatta dal 20avel tschientaner.

scuvert successivamain tschintg funtau-
nas. I 1863 ¢ vegnida averta 'emprima
bavetta en la chavorgia da la Rabiusa, il
1883 'emprima chasa da cura al Miihle-
rain. En ils emprims rapports vegnan las
funtaunas termalas numnadas «auas
d’Araschga», tenor la culegna a la cru-
schada da las vischnancas da Cuira, Ma-
lix e Curvalda. Il num Passugg, che deri-
va d’in bain en il conturn da I'’encha-
schament da las funtaunas, vegn utilisa
dapi la fin dal 19avel tschientaner. La
Passugger Heilquellen AG, che produce-
scha aua minerala, ¢ ida il 1998 en pos-
sess da la Feldschlosschen-Hiirlimann
Holding AG ch’ha vendi 'onn 2000 sia
fatschenta da bavrondas a la bieraria da-
nesa Carlsberg. La chasa da cura serva
d’hotel da scolaziun a la Scola d’hotella-
ria e da turissem a Cuira.  Jiirg Simonett

Rhéziins (Razén)
Il vitg da Razén ¢ situd a I'ur da la plani-
ra da Panaduz. Dapi il 1850 vegn utilisa-
da la funtauna d’aua minerala da Razén
(«Rhiziinser»), e quai en il stabiliment
construi ad Undrau en direcziun Giu-
vaulta. Linus Biihler

Rothenbrunnen
(Giuvaulta)
La funtauna da jod e da fier, che vegn
menziunada gia da Johann Jakob
Scheuchzer e ch’ha alimenta in bogn da
cura fin il 1922, ha da a la vischnanca il
num tudestg. Il 1922 én vegnidas reali-
sadas la chasa d’attempads chantunala ed
ina staziun externa da la clinica psichia-
trica a Cazas, il 1935 respectivamain il
1961 la chasa d’uffants ed ina scola spe-
ziala cun dimora. Jiirg Simonett

Johann Jakob Scheuchzer (1672-1733) menziunescha tranter auter ils bogns da Giuvaul-
ta e San Bernardin.

Alvaneu Bad (Bogn d'Alvagni)
Las funtaunas da zulper vegnivan proba-
blamain utilisadas gia en il temp roman
(chat da munaidas). Il bogn ¢ menziuna
per 'emprima giada il 1474, ed il 1747
han Johann Baptist Bavier, Johann An-
ton Grass e Meinrad Schwartz descrit
Peffect curativ da I'aua. Las funtaunas
han appartegni en il 17avel tschientaner
a la famiglia Walthier, en il 18avel
tschientaner a las famiglias Simmen e
Sprecher ed en il 19avel tschientaner als
Balzers, possessurs dal bogn d’Alvagni.
La posta a chavals, introducida sin la via
nova da I'Alvra, ha di novs impuls al
bogn ed a la vischnanca a partir dal 1850
(commerzi, ustarias). La chasa da cura,
renovada il 1866 ed engrondida il 1904,
¢ vegnida serrada il 1962, spazzada il
1998 e remplazzada tras in cumplex da
bogns (avert il 2001). 11 1997 han ins
avert ad Alvagni ina plazza da golf ed ina
nova chasa da cura. Gion Peder Thoni

Pignia

Vitg a mantun situa da la vart dretga dal
Rain Posteriur, cun Bogn. La funtauna
d’aua da fier ¢ vegnida explotada dal
bogn da cura d’Andeer fin il 1893 (ina
lingia construida il 1829 provediva era
ulteriurs manaschis da cura ad Andeer).
Il bogn ha profitd da la posiziun a las
vias dal Spleia e dal San Bernardin, con-
struidas en ils onns 1818-23.

Jiirg Simonett

Andeer
Pussaivladads da gudogn offrivan I'all-
evament da muvel, il svilup dal trafhic
suenter la construcziun da la via da tran-
sit (1818 23) ed il bogn da cura (a par-
tir dal 1829). En il 19avel tschientaner
ha Andeer remplazza Ziran sco center da
la Val Schons. Lavertura da la lingia dal
Gottard (1882) ha mana Andeer, priva
dal traffic da transit, en ina greva crisa
economica. Trais chavas da granit, la cen-
trala da las Ovras electricas Rain Poste-
riur (1962), il bogn termal (reconstrui
1982) ed il turissem da viandar e da cura
offran plazzas da lavur. Jiirg Simonett

San Bernardin
Sias famusas funtaunas da zulper, mag-
nesium e fier, descrittas dal natiralist
svizzer Johann Jakob Scheuchzer il
1717, &n enconuschentas dapi ditg.
Cesare Santi

Peiden
En il fund da la val, da la vart sanestra
dal Glogn, sa chattan la chaplutta men-
ziunada il 1345 (consecrada oriunda-

la cultura da bogns (part 2

main as. Sigismund, alura as. Gliezi) ed
il bogn da Peiden, enconuschent dapi il
13avel tschientaner. Sias trais funtaunas
eran, tenor in document dal 1563, en
possess da Peiden e da Camuns. 11 1812
ha ina bova, il 1868 I'aua gronda destrui
las funtaunas, da quel temp en possess
dal medi e cusseglier naziunal Gion Bar-
clamiu Arpagaus da Cumbel. Il bogn, re-
activa il 1873, aveva in bun num en ils
circuls socials pli elevads da la Belle
Epoque. 11 1891 han ins erigi ina nova
chasa da curaed il 1906 in edifizi annex.
LCEmprima Guerra mundiala ha mess
ina fin al manaschi da cura, avert da mez
zercladur fin la fin settember.

Adolf Collenberg

Vals (Val)
Pir cun la construcziun dal stradun Val-
Glion (avert il 1879) ¢ la vischnanca
sorientada vers il nord. Il 1893 én ve-
gnids averts la chasa da cura ed il bogn
termal (in bogn ¢ dentant documenta
giail 1732), il 1970 in nov center da cu-
ra da bogns. Il 1994-96 ha la vischnan-
ca incumbensa I'architect Peter Zum-
thor d’eriger dal quarzit indigen in bogn
termal modern, collia tras in corridor
sutterran cun ’'Hotel Therme (il 1998 ha
mess il chantun Grischun las Therme sut
protecziun da monuments). Dapi il
1961 vegn vendida 'aua da Val («Valser-
wasser»). Jiirg Simonett

Veptga
(Pass Pigniu / Panixerpass)
Tenor Durich Chiampell vegniva enturn
la mesadad dal 16avel tschientaner blera
glieud a far bogn en ina funtauna fraida
dala vart grischuna dal pass per curar lur
malsognas. Martin Bundi

Bogn Tenigia
Bogn da cura a 'entrada en la Val Sum-
vitg, in dals pli vegls bogns dal Grischun,
menziuna il 1580 Bad in Wall, ma bler
pli vegl. Attesta sco feud da la vischnan-
cada Sumvitg a Casper Willi. Il num Te-
nigia cumpara pir il 1860. Funtauna
fraida da gip cun sal amar. 11 1670-78 en
possess dal landrehter Clau Maissen
ch’ha lascha construir il 1674 la chaplut-
ta da Nossadunna da la Naiv e transfur-
mar la stiva da bogns en ina chasa per far
bogns. Il 1882 ha Alexander Cagienard
lascha renovar il bogn per 30 giasts. Ul-
teriurs edifizis én vegnids construids
1892-96, in'atgna ovra electrica il 1905.
11 1911 ha la Hotel Waldhaus SA cum-
prail Bogn Tenigia ch’é vegni en difficul-
tads finanzialas a partir dal 1914. Du-
rant 'Emprima Guerra mundiala ha il
bogn alloscha transitoricamain schulda-
da da la Germania internada. Il 1958 ¢&
il cumplex vegni serra suenter pliras re-
novaziuns. Il 1970 ha il Tudestg Ernst
Ludwig Schulz acquista il bogn e renova
quel en stil luxurius; il 1974 han ins alu-
ra avert il bogn nov, ma senza success
(scussiun averta il 1977). 11 1990 ha la
Bogn Tenigia SA inizia ina nova epoca
dal bogn da cura, ma danovamain senza
success: il Bogn Tenigia ha puspe stui
vegnir serra il 2002. Adolf Collenberg

Disentis/Mustér
La funtauna da s. Placi, menziunada il
1740, ha la pli gronda concentraziun da
radium da la Svizra ed ¢ vegnida explo-
tada suenter il 1870 per ils bogns da’ho-
tel da cura Disentiserhof, situads a I'en-
trada dal vitg. Adolf Collenberg

Biblas e catechissems (2): Part refurmada renana

Bibla

Suenter ch’il refurmatur ladin Steffan
Gabriel aveva publitga gia il 1611 ina se-
ria da psalms en «llg vér sulaz da pievel
giuvan», edescha ses figl Luzi il 1648 «Ilg
Nief Testament [...]». Peter Saluz, Mar-
tin Nicolaus Anosi (dus Ladins) e Chri-
stian Caminada cuntinueschan la lavur
sin quella basa e publitgeschan a Cuira il
1718 «La s. Bibla», 'uschenumnada Bi-
bla da Cuira, «ent ilg languaig rumonsch
da la Ligia grischa», quai vul dir en sur-
silvan (1160 p., pendant a la Bibla da
Scuol). Intgins exemplars én deditgads a
Georg 1, retg da la Gronda Britannia (se-
gunda ediziun dal 1752, ulteriuras edi-
ziuns dal 1856 e 1869/70).

Davosas translaziuns ed ediziuns: Pie-
der Paul Cadonau e Hercli Bertogg (Nov
Testament, 1954). Ediziun parziala per
la scola: «Bibla illustrada per infants»
(1939) da Pieder (Peder) Paul Cadonau.

Gion Deplazes

Catechissem
En Sutselva ha Daniel Bonifaci edi gia il
1601 il «Catechismus», ina translaziun
da quel da Johann Pontisella. Per la Sur-
selva refurmada ha Steffan Gabriel pu-
blitgd il 1611 emprim «Curt catechis-
semy, part integrala dad «Ilg vér sulaz da
pievel giuvan», cun 15 ediziuns fin il
1649. Gion Deplazes

Steffan Gabriel
*ca. 1570 a Ftan, T 6 da november 1638
a Glion, refurma, da Fran. Figl da Men.
oo Maria nata Cangina, da Flem. In-
strucziun a la Scola da latin S. Nicolai a
Cuira 1588-89. Studi da teologia al Ca-
rolinum a Turitg 1590-93, nua ch’el ha
stabili relaziuns impurtantas, per exem-
pel cun il professer da teologia Kaspar
Waser e cun Johann Jakob Breitinger.
Recepi en la Sinoda retica 1593. Plevon
a Flem fin il 1599, alura per gronda part
a Glion. Bandischa ad Altstitten en con-
sequenza dals Scumbigls grischuns, ha el
exercita ses uflizi a Turitg tranter il 1620
ed il 1626. Gabriel ¢ era s'engascha sin il
plaun politic en favur da la libertad da
cretta en il territori da las Trais Lias e da
las Terras subditas, nua ch’el ¢ sa mussa
in fervent partisan venezian ed adversa-
ri da la Spagna. Sco predicatur da la pe-
netienzia ha el propaga la renovaziun re-
ligiusa e morala. Il 1618 ha el participa
a la dretgira nauscha da Tusaun, instra-
dada dals preditgants refurmads cunter

Steffan Gabriel: «Ilg vér sulaz da pievel giuvan» (1611).

la partida «spagnola». Il 1528 ed il
1533—-38 ¢& el sta decan da la Lia Grischa
ed a partir dal 1632 era minister da la Si-
noda. Il 1611 & cumpari ses catechissem
«Ilg vér sulaz da pievel giuvan» che cum-
batteva per il meglierament moral e reli-
gius e che cuntegna, ultra dal catechis-
sem, psalms, chanzuns ed uraziuns.
Quest’ovra ha fixa I'idiom sursilvan en
furma scritta e mantegni, grazia a las
translaziuns en tudestg e talian, si’'influ-
enza ed impurtanza fin viaden il 19avel
tschientaner. Ad Altstitten ha Gabriel
scrit «Unna stadera da pasar quala seig la

vera cardienscha», publitgada il 1625.
Questa  scrittira apologetica cunter
I'«Anatomia» (catolica) dad Adam Nau-
li ¢ cumparida en tschintg ediziuns ru-
mantschas ed en set tudestgas. Suenter il
return da Turitg, ha Gabriel cumbatti la
missiun dals chaputschins («Antido-
tumy, 1627) ed & std probablamain I'ini-
ziant da la pretensiun dals preditgants a
la Lia Grischa (1628) da relaschar ina
«formula da disciplina ecclesiastica» per
tut las baselgias grischunas. Gabriel ha
era stgaffi per la regiun refurmada da
Glion e conturns in tribunal ecclesiastic
che survegliava la morala dals paro-
chians. El & sta quel ch’ha da in funda-
ment solid a la refurmaziun en Surselva.

Lucia Walther

Daniel Bonifaci
* ca. 1572, T probablamain 18 d’avust
1639 (a Scharons?), refurma, da Scha-
rons. Probablamain figl da Johann, land-
foctepiscopal a Farschno. Magister a Far-
schno enturn il 1600, notar a Cuira en-
turn il 1629. A Farschno ha el translata il
catechissem da Johann Pontisella dal tu-
destg en il rumantsch da la Tumleastga
ed ha lascha stampar quel ad agens custs
a Lindau il 1601. Ses «Catechismus»,
scrit en ina lingua simpla e populara, era
concepl sco cudesch da scola cun reglas
da cumportament per la giuventetgna. I
sa tracta da 'emprima ovra litterara ru-
mantscha da lintschess renan, stampa
quasi 50 onns suenter «Una cuorta et
christiauna fuorma» da Jachiam Bifrun
(1552), 'emprim text stampa en lingua
rumantscha (ladin). Martin Bundi

Luzi Gabriel
* 1597 a Flem, T 19 d’october 1663 a
Glion, refurm3, da Fran. Figl da Steffan
e frar da Fortunat. Studi da teologia a la
Schola Tigurina a Turitg, nua ch’el ha pu-
blitga il 1616 sia «Oratio defundendis ad
verum Deump». Reverenda a Castrisch
1616-32, a Glion 1623-26 e 163863
ed a Flem 1632-38. Decan da la Lia Gri-
scha 1643—63. Sco ses bab & Gabriel sa
stenta da rinforzar la ductrina protestan-
ta en la Foppa ed ha promovi il svilup

d’ina litteratura religiusa rumantscha.
Sco decan e scriptur ha el influenza fer-
mamain ils Scumbigls grischuns. En
Iexil a Turitg ha Gabriel publitga il 1621
ses «Piindtnerisch Hanengeschrey», ina
chanzun mitologisanta da la Battaglia a
la Chalavaina cun I'appel da defender la
veglia libertad; il medem onn ¢ questa
chanzun cumparida era en talian («ll
Rhetico canto del Gallo») ed il 1665 ¢ el-
la vegnida edida postum en rumantsch
tar Genath a Basilea («Ilg chiet d’ils Gri-
schuns: quei eis treis canzuns, cun las
qualas las Treis Ligias vengian lavantadas
si a defender lur libertad suenter lur ve-
glia tapfradad»). La Battaglia a la Chala-
vaina sa manifestescha en quest’ovra sco
«Guerra da Venust; il capricorn simbo-
lisescha ils Grischuns curaschus, il pavun
ils Austriacs superbis; Benedetg Fontana
vegn eroisd. Il capodovra da Gabriel ¢
«llg Nief Testament da Niess Senger Jesu
Christ» (1648), scrit en sursilvan e reedi
nov giadas fin il 1869.

Peter Saluz

*1659 a Lavin, T 8 da mars 1729 a Trin,
refurmad, da Lavin. Studi da teologia, or-
dina sacerdot il 1682. Scolast a Berna,
plevonaLuven 1698-1705 e Trin 1705—
29. Translatur, ensemen cun Martin Ni-
colaus Anosi e Christian Caminada, dal
«Vegl Testament» da «La s. Bibla. [...] ent
ilg languaig rumonsch da la Ligia Gri-
scha» (1718, 'uschenumnada «Bibla da
Cuira»), publitgada per ils cartents refur-
mads da «Sur- a Sut ilg Guault. Ultra da
quella ha el translatd divers entruida-
ments religius per ils uffants da scola.

Manfred Gross

Christian Caminada

*1664 aFlearda, T 1730 a Donat. Recep-
ziun en la Sinoda retica 1685. Plevon re-
furma a Lon 1686-88 e Donat 1688—
1730. Caminada ha translata il «<Manua-
le de preparatione ad mortem. Quei ei:
un mussament davart preparatiun tiers
la mort [...]» (1690) da Martin Moller ed
agiuntd a quest manual «Salideivlas ura-
tiuns a cordials suspirs» ed intginas chan-
zuns. Il cudesch & concepi per leger e me-
ditar a chasa, ma era en «terras eastras, en
guerras, ner ch'ilg ean murias, ch’iin sa
udir nagin priedi, ver nagin survient, a
pastur da las olmas [...]». Caminada ¢ era
sta participa decisivamain a la translaziun
sursilvana da «Las. Bibla [...] ent ilg lan-
guaig rumonsch da la Ligia grischay,
I'uschenumnada Bibla da Cuira (1718).

Martin Bundi

Martin Nicolaus Anosi
* 1678 a Susch, T 7 d’october 1743 a Tu-
mein, refurma, da Susch. Plevon a Tu-
mein 1704-19, alura a Tusaun e dal
1720-23 pusp¢ a Tumein. Collavuratur
ala translaziun ed ediziun da «Las. Bibla
[...] ent ilg languaig rumonsch da la Li-
gia Grischa», stampada tar Andreas Pfef-
fer a Cuira e publitgada il 1718 (I'usche-
numnada Bibla da Cuira). Ses manuscrit
latin «Clara Rhaetia» cuntegna notizias
biograficas davart Grischuns renumads
dal temp da la refurmaziun e dals Scum-
bigls grischuns sco era poesias dal 18avel
tschientaner. Martin Bundi

Otto [Nott] Carisch
*10 d’october 1789 a Sarn, T 17 da fa-
nadur 1858 a Fadrein Bogn, a Cuira, re-
furma, da Sarn. Figl da Duff e da Catri-
na nata Capeder, da Duin. o 1) 1825
Maria nata Mini (}), da Poschiavo, 2)
1839 Iduna nata Lenz. Scolaziun a I'In-
stitut teologic da la Scola chantunala
evangelicaa Cuira 1806-11, studi da teo-
logia a ’Academia da Berna 1811-13 ed
a Berlin 1818-19 (tar Friedrich Schleier-
macher). Segiurns per emprender la lin-
gua franzosa a Losanna, magister privata
Bergam. Magister a la Scola chantunala
evangelica 1819-25 e 1837-50. Recepi
en la Sinoda evangelica 1824. Preditgant
a Poschiavo 1825-37. Pedagog, filantrop
e lexicograf. Autur d’in vocabulari tu-
destg-talian-rumantsch (sursilvan e la-

Martin Bundi

din) per las scolas ruralas (1821) e da
grammaticas tudestg-rumantsch per il
diever en scola; translatur da la Bibla (no-
va versiun dal Nov Testament, 1856). In-
iziant da I'Uniun evangelica da scola
1827 ¢ president da quella 1838-46. Ca-
risch ha legd sia biblioteca privata a la
Scola chantunala. El & std ami ed execu-
tur testamentar da Johann Peter Hosang
(Fundaziun Hosang). Peter Metz

Pieder Paul Cadonau
* 28 da mars 1891 a Vuorz, T 24 d’avust
1972 a Glion, refurma, da Vuorz. Figl da
Casper, magister, e da Margareta nata
Gabriel, da Vuorz. e Anna Maria nata
Cadonau, da Vuorz. Studis a Basilea. Ple-
von a Luven/Flond, Ardez/Ftan, Tusaun/
Masagn e Trin. Confundatur da la Rena-
nia 1922 ed emprim redactur (ensemen
cun Steafan Loringett) da «La Casa Pa-
terna» 1920-28. Autur da tractats reli-
gius en sursilvan e ladin, da gieus audi-
tivs, monografias istoricas e raquints.
Ovra principala: versiun sursilvana dal
Nov Testament e dals «Psalms» (1954),
ensemen cun Hercli Bertogg. Collavura-
tur da la «Reformierte Schweizer Zei-
tung» 1922-38, organ dals uschenum-
nads Positivs/Giuven-refurmads. Dr.
teol.h.c. da I'Universitad da Basilea
1955. Manfred Gross

Hercli Bertogg
*19 d’october 1903 a Sevgein, T 5 da no-
vember 1958 a Cuira, refurma, da Sev-
gein. Figl da Hercli, scolast, e dad Alber-
tina nata Danuser, dad Altstitten/SG. oo
1) Silvia nata Calonder, da Trin (1 1928),
2) Betty nata Christoffel, da Riein. Gim-
nasi a Cuira, studi da teologia a Basilea,
Turitg e Tubinga, alura studis d’istorgia
a Turitg, dr.fil. 1937. Recepi en la Sino-
daretica il 1928. Pastoraziun a Riein, Pi-
tasch e Duin 1927-30, ad Almen, Tran e
Giuvaulta fin il 1934 ed a Trin fin il
1944. Prof. d’istorgia a la Scola chantu-
nala a Cuira a partir dal 1944. Dal 1955
fin a sia mort ¢ Bertogg std conservatur
al Museum retic. Redactur dal «Calender
per mintga gi» 1940-59 (part sursilva-
na), nua chel ha publitgd passa 60 trac-
tats da tempra istorica e litterara. Redac-
tur scientific dal Nov Testament e dals
«Psalms» ensemen cun Pieder (Peder)
Paul Cadonau, onura per quest’ovra cun
il dr.teol.h.c. da I'Universitad da Basilea
1955. Perscrutader enconuschent da la
preistorgia retica e da l'istorgia ecclesia-
stica. Adolf Collenberg

Dretgs d’usufruct e furmas d’utilisaziun cumina

M lis dretgs d’usufruct (dad wusus e fruc-
tus, utilisar e far gudogn), naschids enil
temp medieval, en stads fitg impurtants
en il Grischun fin viaden il 20avel
tschientaner. La regulaziun da quels
dretgs giugava ina rolla centrala ed ils
conflicts che naschivan da quellaregu-
laziun eran variantas frequentas da
conflicts socials. Sco dretgs d’usufruct
collectivs vegnan designads ils dretgs
d’utilisar las resursas natiralas sco guauds,
pastgiras, auas e palids, accordads als
members d'ina communitad. En il temp
medieval ed en il temp modern tempriv
cumpigliavan quels dretgs oravant tut ils
areals (savens extendids) da diever com-
munabel, ma era parts da la cultira en
possess privat, messa a disposiziun suen-
ter la racolta a la pasculaziun cumina.
Purs, puranchels e mastergnants eran de-
pendents da las resursas collectivas.

Ils dretgs d’usufruct en cuntegnids en
ils pli vegls documents scrits rumantschs.
Listoriografia ha empruva ditg d’attribu-
ir Porigin da quests dretgs al temp vegl
german: tenor la scienza moderna én els
dentant vegnids fixads pir en connex cun
la colonisaziun ed explotaziun extensiva
dal terren en il temp autmedieval, oravant
tut en las zonas periferas dal pajais. 1
meglier pon ins observar quai en la Sviz-
ra Centrala ed en il Grischun, nua ch’ins
aveva avert en inemprima fasa pastgiras
d’alp per promover la subsistenza. Tran-
ter la fin dal 13avel tschientaner ed il
15avel tschientaner han ins alura realisa
pli e pli savens alps corporativas. Ils im-
puls per questas corporaziuns én vegnids
da la signuria e dals purs gronds, orien-
tads adina dapli a 'allevament ed al com-
merzi da muvel sco era a la producziun
per l'export.

En il temp modern tempriv han ins
alura cumenza a circumscriver pli riguru-
samain tant ils dretgs d’usufruct sco era
las furmas da l'utilisaziun cumina. Ils col-
lectivs d’usufruct én sa cunfinads vers
I'exteriur e linteriur, rendend difficila
l'utilisaziun da bains cumins ad esters
senza dretg da burgais (fulasters, ender-
ses) surtut cun augmentar las taxas d’en-
trada u cun refusar ad els 'access a las re-
sursas collectivas. Da I'autra vart han ils
collectivs perd era tschertga da limitar ils
dretgs d’usufruct dals usufructuaris indi-
gens economicamain flaivels, tranter au-
ter cun «frietar» (annullar il dretg d’usu-
fruct). Per definir il circul dals usufruc-
tuaris, én sa furmads dus sistems da dretg:
il dretg real ed il dretg persunal. En las
corporaziuns determinadas tenor il dretg
real era il dretg d’usufruct lid als fieus u ad
in funs, en las corporaziuns constituidas
tenor il dretg persunal a 'appartegnien-
tscha al vischinadi u a veglias famiglias in-
digenas. Cun 'augment da la populaziun
en il 16avel tschientaner én ils dretgs
d’usufruct vegnids fixads numericamain
en las communitads da dretg real. Ins vu-
leva stabilisar il dumber dals usufructua-
ris e proteger las resursas collectivas d’in
usufruct excessiv. En las corporaziuns ba-
sadas sin il dretg persunal ha mana la cre-
schientscha demografica indigena ad in
augment dals usufructuaris e cun quai ad
in regress da la quota d’utilisaziun indivi-
duala. A lintern dal circul dals usufruc-
tuaris era ['utilisaziun solitamain gradua-
da. Fitg derasada era la regla da 'enverna-
da, vul dir la pasculaziun cumina che ve-
gniva concedida mo ad animals nutrids
Penviern cun agen pavel. Questa regla,
stgaffida oriundamain per francar il prin-
cip dal basegn ed impedir in'afluenza da
muvel ester tras purs gronds speculants e
tras martgadants da muvel, ¢ sa sviluppa-
da cun la stgarsezza pli e pli gronda, pri-
vilegiond ils allevaturs gronds. Mintga-
tant vegniva fatg in‘excepziun per pau-
pers, als quals vegniva permess da pascu-
lar ina vatga prendida a fittanza sin la
pastgira communabla.

Lutilisaziun da la laina era medema-
main graduada. Lattribuziun da quella
succediva savens tenor la grondezza dal
possess da terren (laina da diever) u tenor
il dumber da las pignas da stgaudar (laina
da brisch). La nua ch’ils fieus (chasadas)

Regiun da Tusaun vers il 1830: guaud e pastgira sco zonas d'utilisaziun cumina (davantvart). MAD

disponivan d’agens pastgs e guauds, én sa
fatgas valair qua e 12 tendenzas egalitaras.
Il dumber da la muaglia che pudeva pa-
scular sin las pastgiras communablas ve-
gniva limita e l'utilisaziun da la laina re-
partida en parts egualas.

En il 16avel tschientaner han ins runca
dapertut guauds e separa areals commu-
nals per la colonisaziun u per dievers spe-
zials. En il 18avel tschientaner han ins dis-
tribui, sut l'influenza dals patriots eco-
noms, pastgiras communablas pli extendi-
das (las uschenumnadas tschuppinas, per
exempel a Breil), da las qualas profitavan
era las persunas cun pauc u nagin terren
che na sinteressavan betg a 'usufruct da
las pastgiras, mabain a la cultivaziun dal
terren. La helvetica ha provoca ina cesura
sin il champ dals dretgs d’usufruct. Per
I'emprima giada én las vischnancas politi-
cas e las collectivitads che cundividevan ils
dretgs d’usufruct (vischnancas burgaisas,
corporaziuns) vegnidas separadas clera-
main. Questas separaziuns ¢n vegnidas ac-
cumpagnadas d’ina undada da partiziuns
da pastgiras communablas e d’areals fore-
stals, exequidas quasi adina sin iniziativa
dals purs dala classa mesauna, entant ch’ils
purs gronds (privilegiads dal sistem vegl) e
la populaziun senza terren (dependenta da
la laina manidla) sopponivan a talas par-
tiziuns. La fin da la Republica helvetica ha
inizid il return parzial ala situaziun d’avant
il 1799.

Pir a partir dal 1815 en ils dretgs
d’usufruct ed il possess da las corpora-
ziuns collid cun quels vegnids separads
definitivamain da las vischnancas, da las
valladas e d’autras cuminanzas e repartids
tranter tut ils usufructuaris u conferids a
las corporaziuns da pastgiras, d’alps e da
laina, furmadas tenor la concepziun da
possess da tempra liberala. Suenter questa
separaziun possedevan dretgs d’usufruct
mo pli quellas persunas che pudevan
cumprovar lur appartegnientscha a que-
stas corporaziuns. Meartin Leonhard

Conflicts d'usufruct
Il grond dumber da tals conflicts ¢ ina
consequenza da la grond’impurtanza dal
possess da terren collectiv e dals dretgs
d’usufruct collectivs en la societad agrara
tradiziunala. La plipart dal terren nuncul-
tiva, situd en il territori communal, eraen
possess da la communitad u da las corpo-
raziuns d’usufruct pli grondas. A partir
dal mument ch'il terren cuminaivel ¢ da-
venta stgars, ha l'usufruct stul vegnir re-
gla. Al'intern dalas vischnancas hai da sa-
vens conflicts, perquai cl’ils interess dals
abitants variavan tenor la dimensiun e la
cumposiziun dal possess. Ils purs pli
gronds eran generalmain interessads
d’utilisar la pastgira communabla senza
restricziuns, entant che la populaziun che
na disponiva betg da muvel vuleva far die-
ver da la prada cumina per cultivar graun
e verdura ed, a partir dal 19avel tschien-
taner, per metter tartuffels. Conflicts na-

schivan era dalasupraposiziun dals dretgs
d’usufruct, derasada oriundamain en tut
las zonas agraras: ils champs da graun e la
prada stuevan vegnir mess a disposiziun
suenter la racolta a la pasculaziun cumi-
na. Sin las pastgiras d’alp existivan dretgs
da passadi per muvel ester, dretgs da ba-
vrar, dretgs da guntgida en cas da naiv e
dretgs da pasculaziun tempriva e tardiva
che provocavan adina puspe charplinas
(per exempel la cuntraversa dal 1546 per
ils dretgs da passadi sin I'Alp Bernina
tranter Buond e Schlarigna). Las solu-
ziuns neran savens betg da lunga durada,
perquai ci'ils dretgs d’usufruct ed ils cun-
fins na vegnivan betg circumscrits bain
avunda. Ina tipologia dals conflicts na-
schids en connex cun ils dretgs d’usufruct
sa lascha far a basa da las partidas en con-
flict:

1) Conflicts d’'usufruct tranter ils sub-
dits e la signuria: Ils nobels locals posse-
devan per regla sezs gronds manaschis
agriculs ed eran perquai interessads a
l'utilisaziun da la pastgira e da la laina.
Ladopziun rinforzada dal dretg roman e
l'intensivaziun da la signuria en il temp
modern tempriv han gi per consequenza
ck’ils signurs territorials revenditgavan il
possess superiur da la gronda part da
Iareal cumin. Els prelevavan a basa dal ius
domini tschains da terren per la saiv.

2) Conflicts d’usufruct tranter com-
munitads vischinas che utilisavan oriun-
damain da cuminanza las pastgiras, ils
guauds e las alps: quests conflicts han ma-
na a la separaziun da territori d’utilisazi-
un. La supraposiziun dals dretgs d’usu-
fruct ¢ dentant sa mantegnida per gronda
part. Vischnancas vischinas possedevan
savens dretgs d’usufruct cuminaivels en
regiuns da cunfin. Cuntraversas naschi-
van, sch’ina da las vischnancas laschava
pascular muvel entant che 'autra era anc
occupada cun la racolta. In'undada da se-
paraziuns da territoris ed utilisaziuns &
vegnida durantil 15avel e 16avel tschien-
taner sur las vischnancas dal Grischun,
per part en connex cun la colonisaziun
tras ils Gualsers.

3) Conflicts d’usufruct tranter diffe-
rentas gruppas socialas d’ina vischnanca:
La lingia da conflict passava savens tran-
ter ils purs ed ils puranchels. Era ils asso-
ciads cun dretgs cumplains, ils fulasters/
enderses senza dretg da burgais u ils ma-
stergnants, muliners e possessurs da pra-
da, che sa dispitavan per exempel per ils
dretgs d’aua, pudevan entrar en conflict.

4) Conflict d’usufruct tranter ils usu-
fructuaris externs ed ils abitants d’in vitg,
oravant tut per l'utilisaziun da la laina.

Ils conflicts d’usufruct vegnivan reglads
da dretgiras signurilas (landfocts), en las
Terras subditas da las dretgiras indigenas
survegliadas dals ufliziants grischuns. II
diever da violenza ¢ documenti oravant
tut en ils conflicts tranter vischnancas.
Cuntraversas per ils dretgs d’utilisar las
alps eran savens accumpagnadas da sblun-

dregiadas, devastaziuns d’edifizis ed ise-
glias, ma era dad acts da violenza cunter
persunas. En ils conflicts tranter las grup-
pas socialas d’ina vischnanca para la vio-
lenza d’esser stada plitost in’excepziun.
En il temp modern tempriv én las rela-
ziuns da parentella, che cumpigliavan
Ientira vischnanca, daventadas pli spessas
ed han frani la violenza. IlIs conflicts
d’usufruct naschivan oravant tut en pe-
riodas cun ina creschientscha demografi-
ca: enturn il 1300, en la segunda mesadad
dal 16avel tschientaner e vers la fin dal
18avel tschientaner. Savens naschivan
quels conflicts era en connex cun restruc-
turaziuns economicas ed en consequenza
da midadas, sco per exempel il svilup a
I'economia alpestra en il temp medieval
tardiv. Andreas Ineichen

Pasculaziun cumina

Dretg decreta d’ina vischnanca sin tut ils
funs privats, situads en ses territori e betg
exclus explicitamain da quel. Ils vischins
faschevan valair il dretg da pasculaziun
cumina durant tscherts temps la prima-
vaira e latun. Quest dretg va enavos sin
las veglias cuminanzas territorialas alpi-
nas che furmavan grondas unitads econo-
micas cun funs e terren da giudim la val
fin sisum ils auts. Tschertas parts da quests
territoris cumins én ids en il decurs dals
tschientaners plaun a plaun tras partiziun
u attribuziun en possess privag; ils pro-
prietaris da quels terrens n’eran dentant
betg totalmain libers, mabain suttamess a
diversas restricziuns, sco per exempel a
I'obligaziun da cultivar ils funs, dals quals
faschevan part era las pastgiras cuminas.
Ils vischins fixavan mintgamai la prima-
vaira la fin e 'atun il cumenzament da la
pasculaziun cumina. Als domiciliads ve-
gniva la pasculaziun cumina concedida
(sche insumma) mo cunter pajament.

En bleras vischnancas ¢ sparida la pa-
sculaziun cumina cun larrundaziun dals
funs, en autras percunter exista ella anc
adina, oravant tut durant 'atun. Las sten-
tas da l'abolir, interprendidas da vart da
gremis progressivs dapi la fin dal 18avel
tschientaner, han provocd en bleras vi-
schnancas grondas charplinas. Ad ina pa-
sculaziun cumina regordan toponims sco
Pasculum communis, documenta il 1285 a
Beiva e Pascumign sin la Mantogna. (red.)

Astg e pastg
Lexpressiun deriva dal latin ascua et pa-
scua (cum ascuis et pascuis). 1 sa tracta dal
dretg da pascular sin bains privats (servi-
tut) e sin territoris communals en furma
da pasculaziun cumina (la primavaira) u
da bual/tersiel (atun). Ils termins per la
pasculaziun durant la primavaira e 'atun
ed il scumond respectiv d’arar, ladar u se-
gar vegnivan fixads dal vischinadi u deter-
minads tras isanza. La pasculaziun cumi-
na ¢ vegnida cumbattida vehementamain
dapi ils onns 1840 ed ¢ bunamain svani-
daen il fratemp. Adolf Collenberg

Bual
Term che deriva dal latin bovale (bos, bo-
ve), rumantsch bov, e che signifitgava
oriundamain «pastgira da bovs» (quai vul
dir «die fiir die Ochsen und das nicht auf
die Alp gehende Heimvieh reservierte
Weide in der Nihe des Dorfes», DRG 2,
562), pli tard «pastgira d’atun». A bova-
le/bual appartegna etimologicamain era
il toponim Bofel, attestd per 'emprima
giada il 1368 a Cuira. Sco num da culti-
ra cumpara Bual en lentir Grischun ru-
mantsch. Dapi il temp medieval tardiv
vegnivan numnads bual era las parcellas
separadas da la pastgira communabla ed
attribuidas als vischins tras la sort (pra-
da, ers, sorts). Il 1548 existivan per
exempel a Luven 19 sorts, numnadas
Boffel. Martin Bundi

Schetga
Noziun sursilvana che deriva dal latin
cinctam (per part da cingere, tschinclar),
oriundamain en il sintagma sifvam cinc-
tam, guaud da protecziun separa dals au-
ters guauds tras terms, rg giurada. 9avel
tschientaner cinctae dominicae. Las sche-
tgas eran guauds reservads a signurs feu-
dals per la chatscha e per auters intents.
En P'«Urbari curretic dals bains impe-
rials» (ca. 840) &n attestadas 24 schetgas
sulettamain en il district administrativ da
la Tuverasca; da quellas eran sis guauds
roials, otg reservats da chatscha, nov
guauds resalvads als magistri dominici ae-
dificorumed in al president dala commu-
nitad. En la Val Schons én menziunadas
trais schetgas. Lonn 960 ¢n documenta-
das duas schetgas a Cuira (1382 #zitias).
Pir en il 16avel tschientaner én las sche-
tgas vegnidas separadas sco guauds da
protecziun cunter lavinas e bovas. En
Surselva numnavan ins quels era «gualts
ambanieus», a Bravuogn «gods muoings»,
en I'Engiadin'Ota «gods avuados» u
«gods tais» ed en Engiadina Bassa «jiira-
das», quai vul dir guauds protegids tras
engirament. Martin Bundi

Lavur cumina
Servetsch voluntar e gratuit dal singul in-
dividi en favur da la cuminanza. Avant la
Segunda Guerra mundiala era la lavur
cumina en las regiuns alpinas surtut in
servetsch a la cuminanza imponi tras li-
bra decisiun dals vischins. Quest ser-
vetsch cumpigliava il mantegniment da
vias e sendas, la construcziun da rempars
ed edifizis sco era lavurs sin alps e pastgi-
ras ed en guauds. Era commembers da
corporaziuns, associaziuns u pravendas
prestavan lavur cumina, per exempel per
furns, pastrigns, chinettas, lingias d’aua,
chascharias e baselgias. Las pli veglias at-
testaziuns da lavur cumina en la Currezia
dateschan dal 12avel-14avel tschienta-
ner en la circumscripziun opera (schurna-
da) u gpera cum bubus (lavur cun bovs,
vul dir cun manadira). Il princip dala la-
vur cumina ¢ vegni sutmina en il Gri-
schun tras la salarisaziun ad ura, introdu-
cida cun I'urden general dal 1925. La le-
scha communala dal 1943 distingueva
tranter lavur cumina en il senn d’ina
obligaziun dals burgais (servetsch da
pumpiers, construcziun da rempars, la-
vurs da rumida en cas da donns da la na-
tira, replantaziuns da guauds, prepara-
ziun da material da construcziun per ba-
selgias e scolas) e lavur cumina prestada
dad usufructuaris (runcar, ladar e sauar
pastgiras, mantegnair las vias d’alp e
quellas forestalas). Oz vegn presta mo da-
rar lavur cumina en il rom da leschas u
decisiuns communalas. Martin Bundi

Biblas e catechissems (3): Part catolica

Bibla

Da vart catolica & la Bibla restada en ils
mauns dal clerus. Ditg én perquai vegni-
das translatadas mo parts da quella per
diever dal servetsch divin. Il 1674 publi-
tgescha Balzer Aliglas «Epistolas ad Evan-
gelis». Francestg Damian Gallin cum-
plettescha quell’ovra tenor il «Missale Ro-
manumb» e reedescha ella il 1737.

11 1930 edescha Placi Sigisbert Depla-
zes il «Cudisch dils Evangelis»; quest ovra
cun commentaris ed instrucziuns tenor
Glienard Gofline (gesuit franzos) daventa
il cudesch da famiglia per propi en Sursel-
va. I1 1949 suonda il «Niev Testament» da
Carli Fry, il 1967 las «Epistlas ed evange-
lis» da Gion Martin Pelican ed Ursicin
G.G. Derungs. 111971-81 translateschan
Gion Martin Pelican, Martin Bearth e
Gieri Cadruvi il «Lecziunari» (en sursil-
van); Duri Loza fa il medem en surmiran.
In novum ¢ la «Bibla romontscha ecume-
na, Nov Testament» (1988), procurada
dal Decanat sursilvan e dal Colloqui Sur
igl Uaul e translatada da Gion Martin Pe-
lican e Valentin Bertogg; a partir dal 2004
én suandadas parts dal Vegl Testament.

Era per la part catolica én las biblas per
il diever en scola stadas d’'impurtanza: la
«Historia dil Veder e Niev Testament» da
Sigisbert Frisch dal 1823, l'ediziun da
Gion Martin Durgiai (1851) e da Placi
Tenner (1868, reediziuns 1905 e 1928,
cun illustraziuns). Il 1944 edescha Placi
Sigisbert Deplazes ina nova «Bibla de sco-
la», suandada il 1973 da la «Bibla per sco-
la e pievel» da Flurin Maissen OSB ed U.
Gion Geli Derungs. Gion Deplazes

Catechissem

En la Sut- e Surselva catolica cumpara
Pemprim catechissem il 1611 (en sutsil-
van) resp. il 1615 (en sursilvan): il «Curt
mossament» da Gion Antoni Calvenza-
no, stampa a Milaun, cun 11 ediziuns fin
il 1757, remplazza a partir dal 1745 suc-
cessivamain da la «Cuorta doctrina» da
Peter Canisius.

En I'Engiadina ¢ cumparida da vart
catolica ina «Cuorta ductrigna christiau-
na» che Gian Peidar Schalchett ha edi il
1624 en puter. UEngiadina Bassa dispo-
na dapi il 1668 da ses «Catechismus oder
intraguidamaint», cun 12 ediziuns fin il
1853, la plipart da quellas stampadas a
Scuol.

En Surmeir han existi en il 17avel/
18avel tschientaner betg main che 12 dif-
ferentas ediziuns da ductrinas dal cardinal
Robert Bellarmin. Da quellas era oravant
tut l'uschenumna Bellarmin pitschen
(«Cuorta duttrina», 1723) fitg derasi. Da-
speras existivan pliras ediziuns dala «Doc-
trina christiana [da] Brescia» (1734) e —
sper ils catechissems surmenziunads — di-
vers auters en dialects locals, per exempel
a Tarasp, Sta. Maria en Val Miistair e Do-
mat (catechissem biling, 1733).

Sper il catechissem da gener dogmatic
en la cuntrarefurma ed il temp baroc se-
gnads d’apologias confessiunalas e d’en-
truidaments religius tegnids en in tun po-
pular. Gion Deplazes

Focus tematic «Bi-
blas» cuntegni en
I'ediziun stampada
dal LIR.

Gion Antoni Calvenzano
* a Marignano (Lumbardia), T en I'Italia.
Dr. teol. a Pavia (1608?), prer oblat. Cla-
ma dal landrehter Gallus de Mont, ¢ Cal-
venzano sta activ durant la refurma cato-
lica en la Tumleastga ed en Surselva.
Translatur dal «Curt mossament» (sutsil-
van 1611, sursilvan 1615), 'emprim cu-
desch da ductrina catolica (tenor la
«Christianae doctrinae explicatio» da Ro-
bert Bellarmin, 1603) concepi per las val-
ladas dal Rain. I 1612, probablamain sco
plevon a Vella, ha el redigi ina brev apo-
logetica davart la conversiun da Friedrich
von Salis. Suenter esser returna en I'Italia,
¢ Calvenzano vegni exclus il 1621 da la
congregaziun dals prers oblats. 11 1622 ha
I'uvestg Johann Flugi d’Aspermont em-
pruva da persvader el da turnar en il Gri-
schun, ma senza success. Gion Deplazes

Adam Nauli
*1580/90, T 1670/80, da Tumeg]. Studis
e doctorat en teologia a Lyon. Plevon a
Domat 1618-20, alura a Schaan/FL. Ca-
noni extraresidenzial. Autur d’in cudesch
da ductrina catolic, scrit en tudestg (avant
il 1618) e da 'cAnatomia dil Sulaz dil
Steaffan Gabriel» (stampa il 1618 a Lyon
nua che Nauli era fugi quel onn da la
Dretgira nauscha da Tusaun), in tractat
apologetic cunter «Ilg vér sulaz da pievel
giuvan» da Gabriel. Lovra ¢ adressada a
tut ils plevons refurmads da las Trais Lias.
Il 1625 ha Gabriel reagi a quell’apologia
cun sia «Unna stadera da pasar quala seig
la vera cardienscha». Gion Deplazes

Gian Peidar Schalchett [Schalket]
*ca. 1590, T 1630 da la pestilenza a Mi-
laun, refurma, convertit catolic, da Bra-

vuogn. Figl da Gion, podestataTegl, e da

T Emmemne S

Avat Adalbert De-
funs (1646-1716) —
represchentant da
la litteratura edifi-
tganta dal temp
baroc.

Cecilia nata von Salis. eo Ursula nata von
Planta. Stipendi per in segiurn a Paris
1613. Administratur dal chasté da Ra-
zén. Cumissari da la Lia Grischa a Punti-
na e Milaun 1629-30. Editur da la «Re-
futatio» (1614) e da las «Binae Epistolae
apologeticae» (1616) da Friedrich von
Salis e translatur da la «Cuorta ductrigna
christiauna» (1624) da Robert Bellarmin
en puter. Gion Deplazes

Zacharias da Salo
* 1619 a Salo (Brescha), T 27 da favrer
1705 a Cumbel. Chaputschin talian
ch’ha passenta ina buna part da sia vita a
Cumbel. Zacharias da Salo ¢é sta in dals
members ils pli activs da la missiun cato-
lica dals chaputschins da Brescha en il
Grischun. Autur dad entruidaments e
chanzuns religiusas, tranter auter dal
«Spieghel de devotiun» (1665, 1676?) e
da «La glisch sin il candelier invidada»
(1685-87) ch’han era fructifitgd il drama
baroc-religius sursilvan. Manfred Gross

Balzer [Balthasar, Balzar] Alig
* 1625 a Vrin, T 10 d’avust 1677 a Vrin,
da Vrin. Collegi dals gesuits a Lucerna
1643-50. Plevon a Vrin 1652-77, nua
chlel ha introdudi il cudesch parochial.
Da gronda muntada religiusa e linguisti-
ca ¢n sia «Passiun de Nies Segner» (1672)
sco era sias «Epistolas ad evangelis»
(1674) ed «Enzaco[n]tas canzuns spiri-
tualas» (1674), stampadas da Gion Gieri
Barbisch. Gion Deplazes

Adalbert Defuns [de Funs]
*21 da schaner 1646 a Mustér, T 15 d’oc-
tober 1716 a Mustér, catolic, da Mustér.
Figl da Jakob. Scola claustrala a Mustér a
partir dal 1659, profess benedictin a Mu-
stér 1662, ordina il 1668 e 1670. Scolast
a la facultad teologica da I'abazia, plevon
a Sumvitg 168087, avat da la claustra da
Mustér a partir dal 1696. Defuns aveva
contact cun l'erudit Jean Mabillon e cun
auters maurins impurtants sco era cun
Colestin Sfondrati. S'ovra principala, las
«Annalas dala claustra da Mustér» (7 toms
en furma da manuscrits) che cumpiglia-
van era in’istorgia retica, ¢ vegnida destrui-
da tras I'incendi dal 1799. Defuns ha era
redigl texts davart temas filosofics, giuri-
dics, retorics e teologics per il studi intern
claustral. El ha scrit pregias e translata lit-
teratura da devoziun en rumantsch, tran-
ter auter «Sagira via tier il parvis [...]»
(1751). Durant il temp d’uffizi da Defuns
¢ vegnida construida la baselgia claustrala
odierna. Karin Marti-Weissenbach

Gion Chrest Caduff
* 2 d’avust 1661 a Cumbel, T stad 1707
a Siat, catolic, da Cumbel. Figl da Chrest.
Studi da teologia a Dillingen (Baviera).

Plevon a Siat 1700—07. Autur dal «Testa-
men dell’'olma &1 Kunst da ventireivla-
meing viver & beadameing murir [...]»
(1705). Questovra monumentala cun-
tegna surtut oraziuns per mintga di e per
differentas situaziuns da la vita, ma era
maximas interessantas davart la vita pra-
tica en la cuminanza. Manfred Gross

Francestg Damian Gallin
* 29 da settember 1695 a Mon, T 14
d’avust 1762 aMon, catolic, da Mon. Figl
d’Ambrosi e da Monica nata NN. Studi
da teologia, dr. teol. Suenter 'ordinaziun
sacerdotala (1719) plevon en set diversas
plaivs, lemprim a Sagogn (1722), il da-
vos a Brinzauls (1762). Suenter grondas
irritaziuns a Salouf en consequenza da
si’administraziun da la plaiv e da la cha-
plutta da pelegrinadi a Ziteil, ¢ Gallin
vegni licenzid il 1746 ed ha alura vivi sco
privatier 2 Mon fin il 1757. Protonotar
apostolic. Erudit d’in caracter difficil. Au-
tur da diversas ovras teologicas. Gallin
duai avair possess ina biblioteca erudita
cun ca. 3000 ovras — la pli gronda da tut
las bibliotecas catolicas en il Grischun da

ses temp. Adolf Collenberg

Giachen Balletta [Balit]
*7 dafavrer 1758 aBreil, T 8 d'avrigl 1814
a Cuira, catolic, da Breil. Figl da Duitg e
da Maria Ursula nata de Caprez, da Sum-
vitg. Frar da Duitg, cusrin da Glienard.
Studi da teologia a Dillingen (Baviera)
1788-82, dr. teol., ordina il 1779. Plevon
a Breil 1783-1800 e Schaan/FL fin il
1810. Prevost dal chapitel catedral 1810.
Autur dad ovras religiusas: «Catechismus
cath[olic]» (1785), «Cudisch de oraziuns»
(1788/96). Gion Deplazes

Gion Martin Durgiai
*11 da november 1811 a Mustér, T 30 da
november 1869 a Gams/SG, catolic, da
Mustér. Figl da Casper Antoni e da Maria
Christina nata Huonder, da Mustér. Gim-
nasi a Mustér, Sion e Soloturn. Studi da
teologia, ordinaziun 1834. Magister a la
scola claustrala da Mustér 1839-42 ed a S.
Gliezi/Cuira 1842-50. Adversari da la fu-
siun da las scolas chantunalas confessiuna-
las. Suenter la fusiun da quellas plevon a
Gams. Cunredactur dad «Il Romonsch»
184548 e dal’«Amitg dil Pievel» 1849-56
(1850-51 ensemen cun Placi Condrau).
Translatur dal «Cudisch ’ABC e de nums
u emprima instrucziun el leger e scriver per
las catholicas scolas elementaras dil cantun
Grischun» (1846) e da la «Biblia. Historia
dil Veder e Niev Testamen per scolas catho-
licas» (1851). Adolf Collenberg

Placi Sigishert Deplazes
*9 da fanadur 1874 a Surrein (vischnan-
ca da Sumvitg), T 23 da november 1956

a Rabius, catolic, da Sumvitg. Gimnasi a
Mustér, Nossadunnaun ed Alassio (Ligu-
ria). Studi da teologia a S. Gliezi/Cuira,
ordina spiritual il 1900. Chaplon a Zi-
gnau 1901-05, professer e prefect al Col-
legium Maria Hilf a Sviz 1906-10 e
1912-38. Canoni extraresidenzial 1928.
Autur da litteratura religiusa e d’agiogra-
fias. Ses «Cudisch dils Evangelis» (1930)
cuntegna commentaris ed instrucziuns
da tempra normativa per il pensar ed agir
religius, politic e privat da la societad ca-
tolica (betg mo) da la Surselva fin al Se-
gund Concil vatican. Adolf Collenberg

Carli Fry
* 4 da november 1897 a Mustér, T 29 da
november 1956 a Mustér, catolic, da
Mustér, burgais d’onur da Trun 1954.
Figl da Gion Battesta, scrinari, e da Basi-
lissa nata Deflorin, da Mustér. Gimnasi a
Mustér e Sviz, Seminari da spirituals a
Cuira, primizia 1921, alura chaplon a Ca-
vardiras/Mustér. Studi d’istorgia e littera-
tura a Friburg 1927-29, dr.fil. cun ina la-
vur davart Giovanni Antonio Volpe. Da
flaivla sanadad é el sta benefiziat al sanc-
tuari da S. Maria da la Glisch sur Trun il
1929-54. Autur da lirica («Sur la seiv»,
1938; «Striaunas», 1955) e prosa ruman-
tscha. Plinavant ha el translata ed elavura
prosaladina («Don Robur», da Men Gau-
denz), tudestga («Il casti da Borodin/Die
Ahnfrau» da Franz Grillparzer), taliana e
franzosa («La matta dils egls claus») sco
era lirica («Ada», chanzuns dad E. Geibel/
cumposiziuns da Duri Sialm) ed ovras
dramaticas. Pliras da sias poesias eén ve-
gnidas messas en musica, p.ex. «LColma»
(Duri Sialm). Fundatur e redactur da la
«Tribuna romontscha» (1930-53), 23
onns redactur dal «Pelegriny». Sco schur-
nalist («Gasetta Romontscha»), scriptur e
publicist scientific ha Fry giuga durant 30
onnsinarollaimpurtantaen la furmaziun
da l'opiniun politica e religiusa da la part
catolica dal Grischun. El ha simpatisa cun
il reschim autoritar da Mussolini. Il 1949
ha el obtegni il dr.teol. h.c. da I'Universi-
tad da Friburg per sia translaziun dal Nov
Testament. Undra en il Curtin d’honur
dala Lia Grischa a Trun. Adolf Collenberg

Lexicon Istoric Retic

Il LIR cumpiglia bundant 3100 arti-
tgels (geografics, tematics, artitgels da
famiglias e biografias) davart istorgia
grischuna/retica e la Rumantschia.
Editura: Fundaziun Lexicon Istoric
Svizzer; versiun online: www.e-lir.ch;
versiun stampada: www.casanova.ch
u en mintga libraria.

B Enturn il 1525 han appartegni ils
anabaptists grischuns Georg Cajakob
(Jorg Blaurock) ed Andreas Castelber-
ger al circul da Felix Manz e da Konrad
Grebel a Turitg. Il stampadur Cajakob
fascheva per Zwingli il currier tranter
Turitg e Basilea. Omadus én la finala
vegnids bandischads da Turitg ed han
empruva da derasar en il Grischun que-
sta furma radicala da la refurmaziun. La
lescha davart la libertad da cretta dal
1526 dueva perd excluder autras confes-
siuns, spezialmain la «secta» dals anabap-
tists. Uschia n’han ins era betg tolerd en
il Grischun las activitads dals anabaptists
indigens ed ins ha scumanda ad els da
pregiar lur cretta. Il moviment dals bap-
tists ha tuttina mantegni fin entschatta
dal 17avel tschientaner in tschert dum-
ber dad aderents, e quai surtut tras ils fu-
gitivs per motivs da cretta provegnints da

I'Ttalia e dal Tirol.

Anabaptissem

Moviment collateral da la refurmaziun,
fundad oriundamain da discipels da
Zwingli ch’eran s'organisads il 1524/25
per protestar cunter las innovaziuns me-
mia pauc radicalas da lur maister. Ils ana-
baptists postulavan ina baselgia, a la qua-
la la communitad pudeva participar vo-
luntarmain ed en la quala ils fidaivels ave-
van da resguardar sulettamain las leschas
divinas da 'Evangeli e quellas da la Pre-
gia sin il munt. Commember da la Com-
munitad anabaptistica dals sontgs pude-
va daventar be quel chera sa converti e
ch’aveva confermd quai cun sa laschar
battegiar (batten dals creschids). La
Sontga Scrittira era impegnativa per la vi-
ta sociala ed economica dals anabaptists.
Els refusavan perquai 'instrucziun eccle-
siastica, la baselgia statala, il batten d’uf-
fants, 'impegn dal'urden statal, 'engira-
ment visavi las autoritads ed il servetsch
militar. Tant ils refurmads e luterans sco
era ils catolics consideravan e persequita-
van perquai ils anabaptists sco secta spi-
ritualistica ed eretica.

Lanabaptissem era sa derasd a partir
da Turitg sur las Alps fin en il Tirol, la
Moravia, la Germania dal Sid e 'Ollan-

Dala radicala da la refurmaziun

[l destin da I'anabaptissem e dals anabaptists en il Grischun

A las disputaziuns d'anabaptists a Turitg (1523-25) én er sa participads ils dus Grischuns Georg Cajakob ed Andreas Castelberger.

da. A Turitg eran activs oravant tut Kon-
rad Grebel ( 1526) e Felix Manz (najen-
tail 1527 en la Limmat). Cemprim ana-
baptist activ a Turitg & perd sta il Gri-
schun Andreas Castelberger (dapi il
1522). Ad el era s'associa il 1525 Georg
Cajakob, alias Jorg Blaurock, da Pana-
duz.

Exiliads da Turitg, ¢n Castelberger,
Cajakob e Manz sa domiciliads il 1525 a
Cuira, nua chels han proclami, a I'en-
tschatta cun success, lur cretta. Alura han
perd il burgamester ed il cussegl da Cui-
ra cumenzd, ensemen cun il plevon da la
citad Johannes Comander, a cumbatter
ils anabaptists. Manz ¢ vegni expulsa a
Turitg e Blaurock han ins mess en pra-
schun, da la quala el ha dentant pudi fu-
gir. I1 1526 ha gi lieu a Maiavilla ina dre-
tgira penala cunter numerus anabaptists.
Wolfgang Schorant, alias Ulimann, in

A
Dafel, bep Gebrudern voy Wedel, 1509,

Il cudesch da
chant «Ausbund» -
endiever tar ils
anabaptists dal
16avel tschienta-
ner fin oz — cunte-
gna duas chanzuns
I e da Georg Cajakoh.

ulteriur Grischun, ha pudi mitschar da la
sentenzia tras fugia ed ¢ daventa il chau
dals anabaptists songagliais (executa il
1528 en la Svevia). Anc il 1528 missiu-
nava Castelberger cun fervenza a Cuira;
pli tard n’han ins dentant pli udi nagut
dad el. Cajakob ¢ sa rendi en il Tirol dal
Sid, nua ch’el ¢ vegni executd il 1529 sin
il schafot a Klausen, suenter avair scrit en
praschun ina chanzun da cumia commo-
venta.

Supprimids durant decennis, ¢n alura
ils anabaptists puspé cumparids cun ils
fugitivs da cretta talians, immigrads en
las Trais Lias enturn il 1550. Sin iniziati-
va dal plevon da la citad da Cuira, Tobias
Egli, ha la Dieta decreta il 1570 in scu-
mond per anabaptists, arians ed auters
eretics a Clavenna, a Pliir ed en Vuclina,
admettend sulettamain la confessiun
evangelica e quella roman-catolica. 1l
1577 ha la Sinoda da Cuira approva ina
posiziun redigida da Durich Chiampell
en favur da la «vaira cretta cristiana» e
cunter ils anabaptists u libertins. Ina
gruppa d’anabaptists, manada da Leo-
pold Scharnschlager (scolast a Glion,
oriund dal Tirol, T ca. 1563), & stada ac-
tiva en la segunda mesadad dal 16avel
tschientaner a Glion e conturns. Anc
enturn il 1600 era 'anabaptissem relati-
vamain derasa en questa regiun. Steffan
Gabriel, plevon a Glion, ha rapporta il
1605 chel haja triumfa en ina gronda
reuniun dal pievel en la Lumnezia sur dus
anabaptists en preschientscha da sis ple-
vons. Martin Bundi
Georg Cajakob
*ca. 1491/92, T 6 da settember 1529 sin
il stgandler a Klausen (Tirol dal Sid), da
Panaduz, numna era Jorg Blaurock, Jorg
il Ferm u Paulus II. Figl da purs. Semina-
ri da spirituals a S. Gliezi/Cuira. Studis a
Lipsia 1513. Plevon aTrin 1516-18. Ca-
jakob & s'associa a la refurmaziun ed ¢ sa
domicilid cun sia dunna Elsa a Turitg
I'entschatta dal 1525. IIs 21 da schaner
1525 ha el retschavi a Zollikon/ZH il
batten anabaptistic tras Konrad Grebel.
Il surnum Blaurock ha Cajakob obtegni
suenter ina disputaziun davart la religiun
a Turitg, durant la quala el ha purtd in
mante¢ blau.

Per propagar 'anabaptissem ha el mis-
siund a Turitg, alura en I'Appenzell, pli-
navant a Basilea, Berna e Bienna, en il Ti-
rol e — malgra il scumond da 'anabaptis-
sem il 1526 — adina puspe era en il Gri-
schun. Sia missiun ¢ stada accumpagna-
da d’arrestaziuns, exiliaziuns e torturas.
Duas chanzuns da Cajakob én conserva-
das en il cudesch da chant anabaptistic
«Ausbund». Ulrich J. Gerber

Andreas Castelberger
Attesta tranter il 1516 ed il 1531, dal
Grischun. Anabaptist. In impediment
corporal al ha purtd ils surnums dad
Andres auf den Stiilzen ed Andres il Zop.
Castelberger ¢ sta librari a Turitg, nua
ch’el ha vivi cun la famiglia. I1 1516 ¢ el
menziund per 'emprima giada en la cor-
respundenza da Zwingli. Intima d’ade-
rents radicals dal refurmatur, ha Castel-
berger dirigi ina scola biblica laica pro-
speranta per il studi da la Brev als Ro-
mans, fin ch’il cussegl da Turitg ¢ inter-
vegnl. Cunsignatari da las duas brevs a
Thomas Miintzer, redigidas il settember
1524 dals Turitgais dal circul dals ana-
baptists ed autur d’ina brev (sparida) ad
Andreas Karlstadt. Il schaner 1525, cura
ch'ils anabaptists esters én vegnids bandi-
schads da Turitg, ha Castelberger obtegni
per sai e per sia famiglia ina prorogaziun
causa si’invaliditad. Per il displaschair da
Johannes Comander, refurmatur a Cui-
ra, ha Castelberger propaga da lexil las
ideas anabaptisticas en il Grischun. II
1531 ha el acquista il dretg da burgais da
Cuira. Ulrich J. Gerber

Sebastian Hofmeister
* ca. 1494 a Schaffusa, T 9 da zercladur
1533 a Zofingen/AG. Figl d’in roder na-
tiralish a Schaffusa (1484). « 1523 u
1524. Studi da teologia a Paris, dr. teol.
Activ a Turitg, Constanza e Lucerna.
Suenter I'expulsiun da Lucerna per avair
aderi a la refurmaziun, ¢ el sa transferi a
Schaffusa il zercladur 1522. Hofmeister
tgirava stretgs contacts cun Zwingli, Oe-
kolampad, Vadian e Myconius, ma era
cun ils anabaptists. Predicatur al Frau-
minster a Turitg a partir dal november
1525. Delega il 1526 da la baselgia da Tu-
ritg e da Zwingli a la Disputaziun da reli-
giun a Glion, da la quala el ¢ perod vegni
exclus. Ses rapport da quella ¢ dentant in
funtauna impurtanta.  Adolf Collenberg

Franciscus Niger
* ca. 1500, T ca. 1563, da Bassano del
Grappa (Venezia). Ses vair num talian era
Francesco Negri. Pader benedictin da
I'abazia da S. Giustina a Padua. Gia il
1524 ha Niger mussa simpatia per il lu-
theranissem. Tranter il 1529 ed il 1531 ¢
el sta activ sco tessunz a Strassburg, nua
ch’el & entra en contact cun divers refur-
maturs. El ha maridd Cunegonda Regi-
na Fessi. I 1538 ¢ Niger transloca a Cla-
venna, nua ch’el ha mana ina scola priva-
ta ed instrul las linguas classicas. Sco sim-
patisant da las ideas anabaptistas ed anti-
trinitaras ha el participa il 1550 al Con-
cil anabaptist a Vaniescha. El ha scrit e
translata cudeschs da scola ed & sta autur

d’in catechissem tenor Martin Luther e
dal pamflet «La tragedia del Libero arbi-
trio» che figurava en I'Index dal Vatican
i11559. 111547 & cumparida a Basilea sia
«Rhetia sive de situ et moribus Rheto-
rump, in elogi umanistic, per part emfa-
tic, dalalibertad e da la toleranza religiu-
sa en il Grischun. Enturn il 1561-63 ha
el vivi a Pinczév sper Cracovia, nua ch’el
ha frequenta il circul dals exilants antitri-
nitars talians. Martin Bundi

Johann Gantner
* ca. 1535 (a Cuira ?), T fanadur 1605,
refurma, da Cuira. Ordinaziun sacerdo-
tala 1558. Plevon a Castiel fin il 1566,
alura a la baselgia da S. Regula a Cuira. Il
1570 ¢ el vegni exclus da la Sinoda per
avair simpatisd cun ils uschenumnads
Schwenckfelder (sacramentars) ed ils
anabaptists e per avair renvia ils dretgs
statals en dumondas teologicas. Las Lias
han insisti sin lur dretgs da controlla ed
il Corpus evangelic ha elegi a partir dal
1571 in assessur (politic) en la Sinoda re-
tica. Il 1586 ¢ Gantner puspe vegni rece-
pien la Sinoda ed ¢ sta plevon a Maiavil-
la fin il 1596, alura a la baselgia da S.
Martin a Cuira. Decan da la Lia da la
Chadé 1591. Adolf Collenberg

Confessiun retica
La gronda affluenza da fugitivs religius
talians, persequitads da 'Inquisiziun ro-
mana, e las activitads dals anabaptists e

Sper anabaptists en stads activs en il Gri-
schun sacramentars, vul dir aderents dal
spiritualissem refurmatoric da Kaspar
Schwenckfeld.

d’autras «sectas» refurmatoricas han sfur-
za la Sinoda retica da declerar impegna-
tivs ils princips da la baselgia evangelica
dal Grischun per mantegnair 'unitad ec-
clesiastica e confessiunala, tant pli che
Pietro Paolo Vergerio pretendeva in’at-
gna sinoda per ils refurmads da lingua ta-
liana. I1 1552 han Johannes Comander e
Philipp Gallicius formula la Confessiun
retica («Confessio Raetica»), entrada en
vigur il 1553 suenter esser vegnida exa-
minada ed approvada da Heinrich Bul-
linger. Per vegnir recepids en la Sinoda
retica avevan ils preditgants da signar
quella confessiun. La Confessiun retica,
remplazzada gia il 1566 da la Confessiun
helvetica («Confessio Helvetica poste-
rior») da Bullinger, cumpigliava 65 arti-
tgels ed ¢ vegnida publitgada pir il 1772
respectivamain il 1776 en la«Historia re-
formationis» da Petrus Dominicus Ro-
sius a Porta. Las duas confessiuns én ve-
gnidas substituidas pli tard tras las usche-
numnadas Determinaziuns reglamenta-

ras. Adolf Collenberg

Umanissem e renaschientscha en il territori grischun

M Lumanissem, il grond moviment
spiertal da I'Europa enil 14avel-16avel
tschientaner che vuleva renovar I'anti-
ca classica dals Grecs e Romans en
lingua, art, scienza e vita, ha chatta en
il 16avel tschientaner access era en
las vals alpinas da la Rezia. Quai e sta
pussaivel grazia a las midadas politi-
cas e socialas en la populaziun dal
temp medieval tardiv. Dapi il 15avel
tschientaner na sa rendevan betg mo figls
da chasas noblas en las universitads lon-
tanas da la Confederaziun, da I'Ttalia, da
la Frantscha, da la Germania e da I’'Au-
stria, mabain era figls da famiglias betg
aristocraticas. A Cuira & il moviment
umanistic vegni promovi gia avant la re-
furmaziun, uschia tras ils uvestgs Ortlieb
von Brandis e Paul Ziegler. Brandis ave-
va ina predilecziun per 'art architectonic
e la plastica, entant che Ziegler, che steva
en colliaziun cun umanists en I’Alsazia,
sustegneva ils scienziads ed aveva avert
Iarchiv episcopal per studis istorics. Il re-
furmactur Vadian mussava interess per
I'istorgia da la claustra da S. Gliezi e per
la catedrala da Cuira. El tgirava corre-
spundenzas cun numerus erudits gri-
schuns. Ferms impuls umanistics vegni-
van dapi la refurmaziun da Basilea e da
Turitg: Huldrych Zwingli ed oravant tut
ses successur Heinrich Bullinger tgiravan
ina correspundenza intensiva cun erudits
e refurmaturs grischuns. En il Grischun
sez ha la scola superiura dal pajais, insti-
tuida il 1539 en I'anteriura claustra da S.
Nicolai/Cuira — ina fundaziun da la Lia
da la Chadé - vivifitgd ulteriurmain
I'umanissem. Ils impurtants umanists
grischuns derivan prevalentamain da
I'Engiadina, da la Val Miistair e da la
Bergiaglia. Menziun speziala merita Si-
mon Lemnius (Schimun Margadant) da
Miistair, magister a la scola da S. Nicolai/
Cuira, autur da la «Raeteis» ed emprim
translatur da I'«Odissea» da Homer en
hexameters latins. La gronda part dals
umanists grischuns mussavan in fitg
grond interess per I'istorgia sco era per la
terra e la populaziun da la republica alpi-
na. Questa mirveglia ha intima els da
perscrutar las funtaunas istoricas. En lur
admiraziun dals auturs antics han els
dentant laschd memia gronda libertad a
lur fantasia ed han construi da tuttas
sorts teorias fitg discutablas davart I'etnia
e la derivanza dals Rets e dals Grischuns.
Lur exponents principals eran oravant
tut Durich Chiampell, refurmatur e cro-
nist da Susch ch’ha redigi ina descripziun
dal pajais ed ina istorgia retica en lingua
latina e Gian Travers (* 1483) da Zuoz,
I'um da stadi e promotur da la refurma-
ziun che vala sco fundatur da la lingua
scritta putera e rumantscha. D’ina scola-
ziun umanistica excellenta disponivan
era il refurmatur Philipp Gallicius (Sa-
luz), il giurist imperial e professer da poe-
tica Marcus Tach (Tatius Alpinus), Ja-
chiam Bifrun, notar ed emprim transla-
tur dal Nov Testament en ladin, I'inter-
prendider ed um da stadi Johann von Sa-
lis cun sia vasta correspundenza erudita,
Johann Pontisella (* ca. 1510), rectur da
S. Nicolai/Cuira e ses successur, il medi
Andrea Ruinelli.

In'influenza duraivla sin la vita spier-
tala dal Grischun han gi era umanists
esters, sco per exempel il glarunais Aegi-
dius Tschudi cun sia «Alpisch Rhetia, las
descripziuns da viadis dal scienzid uni-
versal turitgais Conrad Gessner (Engia-
dina, Vuclina), Gulielmus Gratarolus
(bogns), Franciscus Niger («Rhetia») e
Pietro Paolo Vergerio, ils tractats refur-
matorics dal qual (sco era quels dad au-
ters) vegnivan producids avertamain e
clandestinamain en la Stamparia Landol-
fi a Poschiavo e derasads oravant tut en
I'Ttalia. Martin Bundi

Renaschientscha
En il Grischun ¢ colliada la renaschien-
tscha fermamain cun 'umanissem, dal
qual ella ha survegni blers impuls, sco era
cun ils moviments d’independenza e da
liberaziun da las Trais Lias. Ella & s’effec-
tuada qua cun in retard — tipic era per au-

tras influenzas — da radund 50 onns, da
maniera chella ha cuntanschi il punct
culminant tranter il 1520 ed il 1580. Sa
manifestada ¢ ella en il stadi da las Trais
Lias oravant tut en la conscienza dals
burgais, en festivitads ed en edifizis ed
ovras d’art. Suenter ch’ils cumins e las
Trais Lias eran sa liberadas da la curatella
feudala, ¢ lur conscienza puspe sa rinfor-
zada en la segunda mesadad dal 15avel
tschientaner. Quai ha mana d’ina vart ad
acziuns giagliardas en la politica exteriu-
ra, sco per exempel a las campagnas mili-
taras en Vuclina e Buorm (1486-87),ala
Guerra svabaisa (Chalavaina e.a. 1499),
a la participaziun a las campagnas milita-
ras milanaisas (ca. 1500) ed a la conqui-
sta da las Terras subditas (1512). Dal’au-
travart én bleras plaivs grischunas daven-
tadas autonomas durant quel temp, quai
vul dir ch’ellas én sacquistadas il dretg da
tscherner e dispensar ils plevons. Tavau
per exempel aveva il 1460 respectivamain
il 1500 «ain fry Pfarrkilchen» che dispo-
niva da quest dretg sco era dal primat da
la giustia seculara sur quella ecclesiastica.
Ladministraziun dal possess episcopal ¢
vegnida suttamessa enturn il 1500 ad ina
regenza seculara. La Cadi ha affida il pos-
sess da la claustra da Mustér a la surve-
glianza d’in maiordom. Ils Artitgels da
Glion dal 1524 e 1526 han aboli il pri-
mat episcopal en il stadi da las Trais Lias.
A partir dal 1538 ha la vischnanca da
Mustér pudi tscherner sezza per in tschert
temp l'avat da la claustra.

La refurmaziun ha promovi il process
da secularisaziun dapi il 1526 ed ha da
novs impuls al svilup individual dala per-
sunalitad. Il resvegl d’in nov sentiment da
vita correspundeva al spiert da la rena-
schientscha. Quest sentiment da vita sa
manifestava surtut en occasiun da festivi-
tads publicas u privatas. La reaffirmaziun
da las Lias, che dueva succeder per regla
mintga diesch onns, era ina buna cha-
schun per inscunters. Uschia rapportan
per exempel ils cronists glarunais Frido-
lin Bildi e Valentin Tschudi da visitas vi-
cendaivlas dals Glarunais e dals Gri-
schuns dala Lia Grischa. CR’ils Glarunais
per exempel hajan envida il 1525 ils Gri-
schuns suenter esser vegnids a savair c'ils
alliads da Glion vegnissan gugent a lur
perdunanza. Uschia sajan ids var 200
«schéner erbarer und ziichtiger liiten» sur
il Pass Pigniu a Glaruna, nua ch’els sajan
vegnids «eerlich empfangen und behan-

delt». 11 1533 aveva la Lia Sura envida da
sia vart ils Glarunais. 200 umens bain
equipads eran arrivads la dumengia suen-
ter S. Giachen a Glion, nua chels eran
vegnids beneventads spezialmain bain,
avevan survegnl gratuitamain dunsena ed
alloschi e senti 'amicizia dals Grischuns.
Quests inscunters avevan lieu en regur-
danza a lallianza tranter il Glaruna e la
Lia Grischa, concludida il 1400. Era la
reaffirmaziun da l'allianza grischuna la
pli impurtanta, la fundaziun da la Repu-
blica da las Trais Lias il 1524 a Glion, ave-
va da chaschun ad ina festa impurtanta.
Spezialmain «solemniter und frymiitig»
era stada la reaffirmaziun da quella il
1544, a la quala aveva participa 'uvestg
Luzius Iter, entant che ses antecessur
n’aveva betg renconuschi l'allianza tran-
ter las Lias. Quest act ha era pussibilita da
concepir en maniera creativa ed artistica
ina vopna cuminaivla da las Trais Lias.
Ultra da quai aveva la Dieta lascha far il
1548 per tuttas trais Lias vopnas en co-
lurs traglischantas, dissegnadas dal renu-
ma3 pictur vaidrer Carl von Aegeri (ca.
1510-62), Povra dal qual appartegna als
temps glorius da la pictura sin vaider e da
lart eraldic en Svizra. En il pauper pajais
muntagnard, en il qual las autoritads pu-
rilas ristgavan strusch da far expensas spe-
zialas per l'art e la cultura, ha questin-
cumbensa conferi in sentiment collectiv
da renaschientscha e da colliaziun.

Era en festas privatas sa manifestava il
spiert renaschimental. Il 1562 aveva or-
ganisd il burgamester da la citad da Cui-
ra ina festa pompusa per las nozzas da ses
figl. 400 persunas eran envidadas a la ce-
remonia e marenda. Uabundanza e la ri-
tgezza regurdavan a las festas dals conts
tudestgs. Durant trais dis avev’ins feste-
gid, sautd e fatg baracca. Las nozzas ave-
van custa dapli che la paja annuala d’in
preditgant da Cuira. Betg main pumpu-
sas eran stadas las nozzas dad Anna von
Salis, la figlia da Friedrich von Salis, cun
Baptista von Salis-Soglio il 1568 a Same-
dan. La sala da festa era decorada «a la
spagnola» e per il banchet avev’ins duvra
15 cots engraschads e 40 agnels, lieurs,
pernischs e peschs, spezarias exquisitas,
fritga exotica e vin, tut servi en plats d’ar-
gient. In tal luxus pudevan sa prestar su-
lettamain ils represchentants da I'aristo-
crazia che disponivan da las resursas ne-
cessarias oravant tut grazia a las entradas
da la mercenaria. Tras lur contact perma-

nent cun ambassadurs esters eran els era
disposts per la moda dal temp che deva
gronda paisa a la represchentaziun. En
connex cun in tschert cunfar renaschi-
mental stat era il scandal da Cuira dal
prim da zercladur 1564: en occasiun da
la messa da Sontgilcrest, celebrada en la
catedrala da Cuira, e da la processiun
suandanta ¢én sa dispitads 'ambassadur
franzos Pomponne de Belliévre ed il mess
spagnol Anguisciola per il privilegi, vul
dir per la plazza da la vart dretga da
I'uvestg; ils dus contrahents han tratg lur
sabels a I'entschatta da la processiun ed
ins ha pudi evitar ina confruntaziun pli
seriusa mo grazia a l'intervenziun d’uffi-
ziers grischuns. Belliévre ha pudi defen-
der il privilegi ch’¢ alura vegni conferma
uffizialmain era da la Dieta.

La renaschientscha & sa manifestada
en moda relativamain modesta en I'ar-
chitectura ed en lart indigen. Suenter
I'incendi dal 1464 ha la citad da Cuira la-
scha eriger ina nova chasa-cumin che re-
flectescha ils sentiments da pussanza e da
represchentaziun. En il stil renaschimen-
tal én concipidas la halla d’entrada al
plaunterren, la fatschada e spezialmain
las duas stivas dal cussegl. Dal 16avel
tschientaner dateschan era la chasa-cu-
min da Tavau ed il chasté da Lantsch Sut.
En las vischnancas eran vegnidas con-
struidas chasas burgaisas represchentati-
vas, munidas per part cun turs massivas.
La chasa signurila era qua ina chasa sco
tut las autras, ma pli imposanta ed adat-
tada a las pretensiuns dals signurs.

En Parchitectura sacrala chatt’ins ele-
ments da la renaschientscha tempriva en
intginas baselgias dal temp gotic tardiv,
transfurmadas enturn il 1500. In bel
exempel én las picturas vi da arvieut da
la nav enlabaselgia da S. Margriata a Gli-
on (1518), decoradas cun in fin tessi da
feglia e da flurs. Lunic edifizi sacral pli
grond dala renaschientscha en 'Engiadi-
na ¢ la baselgia evangelica d’Ardez, re-
construida il 1577; quest edifizi exprima
ina severitad maiestusa; el ha furmas cle-
ras ed arvieuts ferms e resplenda il carac-
ter imposant da la chasa engiadinaisa. La
chanzla sa chatta da la vart, danunder
ck’il pled vegn recepi meglier da la raspa-
da, accumplind qua tras in giavisch im-
purtant dals preditgants refurmads.
Menziun speziala en la pictura renaschi-
mentala grischuna meritan ils usche-
numnads sontgs da morts da la residen-
za episcopala a Cuira sco era las ovras da
I'ufficina dal pictur Franz Appenziller da
Cuira (Casa Capol a Flem, 1580), en la
quala lavurava era Hans Ardiiser (* 1557)
ch’ha da sia vart decora pliras chasas en il
Grischun cun maletgs e dissegns.  (red.)

Simon Lemnius
* ca. 1511 (Schimun Margadant) a
Guad, pitschen aclaun en lanteriura
vischnanca da Miistair, T 24 da novem-
ber 1550 (da la pestilenza) a Cuira, cato-
lic. Figl da Gion Lemm Margadant (il
num Lemm deriva da la famiglia da la
tatta), emigra dal Partenz 'emprim a La-
vin, nua ch’el aveva marida ina Jenal da
Sent, alura en Val Miistair. Il num & ve-
gni latinisa a Simon Lemnius Mercator,
Emporicus (latinisaziuns dal num Mar-
gadant) u Pisaeus (tenor la cascada cun il
num Pischa a Guad). Orfen da bab e
mamma cun sis onns. Ses emprims onns
da scola ha Lemnius probablamain fre-
quentd a Mariamunt en il Vnuost, alura
aS. Gliezi/Cuira. Studis a Turitg, Basilea,
Minca (1532), Ingolstadt (1533) e Wit-
tenberg (1534), nua ch’el ha giudi la sco-
laziun (e protecziun) dal famus umanist
Philipp Melanchthon. Il 1538 én cum-
parids sut il titel «Simonis Lemnii Epi-
grammaton Libri duo» dus epigrams sa-
tirics, deditgads ad Albrecht von Bran-
denburg, archuvestg da Magonza, in
grond adversari da Martin Luther. Quels
epigrams han leventa la gritta da Luther
ch’ha procura per 'exclusiun da Lemnius
dal’universitad. Suenter sia fugia da Wit-
tenberg ha Lemnius publitgd a Cologna
ina «Apologie» e pli tard — sut il pseudo-
nim Lutius Pisaeus Juvenalis—in pamflet

obscen cunter Luther cun il titel «Mo-
nachopornomachia» (guerra dals paders
pitauns, tenor la parodia da Homer inti-
tulada «Batrachomyomachia», guerra da
las mieurs-rauna). I 1540 ¢ Lemnius da-
venta cun il sustegn da Gian Travers ma-
gister a la scola da latin, fundada en I'an-
teriura claustrada S. Nicolai a Cuira. Gia
il 1543 ha el dentant stui bandunar la
scola e la citad da Cuira suenter avair pu-
blitga sut il titel «Bucolicorum eclogae
quinque» ed «Amorum libri quatuor»
poesias ed elegias d’amur scrittas en latin.
Il 1543 ha Lemnius translata en latin la
«Periegesis» da Dionysius, alura ¢ el ve-
gni designa poeta laureatus da I'Univer-
sitad da Bologna e recepi en ’Academia
Ermatena. I1 1545 ¢ el puspé daventi ma-
gister a S. Nicolai a Cuira ed ha termina
las translaziuns en latin da I'«Odissea» e
da la «Batrachomyomachia» (1549).
St’ovra epica «De bello Raetico» (pli tard
«Raeteis») davart la Guerra da la Chala-
vaina (1499), redigida en 6088 hexame-
ters latins stgars 50 onns suenter ils eve-
niments istorics (ma publitgada pir il
1874 tras Placidus Plattner), & dentant
restada incumpletta (nov cudeschs). Ella
fa da Benedetg Fontana in erox, s'orien-
tond a I'ideal umanistic da I'imitaziun, e
sa referescha oravant tut als classichers la-
tins Vergil, Publius Papinius Statius e Si-
lius Italicus. Umanist grischun da renum
europeic. Cla Riatsch

Durich Chiampell [Campell]
* ca. 1510 a Susch, T ca. 1582 a Tschlin.
Figl da Caspar (Chasper), guerrier ed
aderent da la refurmaziun. e 1) Serena
(nata Hug?), 2) NN (nata Bisaz?). Diver-
sas variantas da num: Duri(s)ch Ch(i)
ampel, tudestg Ulrich Campell. Studis
nunenconuschents, instrucziun da latin
tar Philipp Gallicius, preditgant e refur-
matur. Chiampell ha predegia en nume-
rusas vischnancas grischunas, oravant tut
en 'Engiadina, nua ch’el ha proclama la
cretta refurmada. Il battaisem d’urgenza,
accumpli a sia figlia tras il bab, ha mana
a la Disputaziun da religiun a Susch
(1537) ch’é stada impurtanta per la refur-
maziun en 'Engiadina. Chiampell ha
cumbatti, ensemen cun auters refurma-
turs grischuns, las allianzas mercenarias
ed ¢ vegni implitgd pliras giadas en con-
flicts politics. Intima dal teolog turitgais
Josias Simler, ha el redigi suenter il 1570
per incumbensa da la Confederaziun la
part grischuna da la descripziun dal pa-
jais, publitgada pir en il 19avel tschien-
taner en ils dus toms «Raetiae alpestris
topographica descriptio» (1573, tudestg
1851, rumantsch 1884) e «Historia Rae-
tica» (tudestg 1851). Omaduas descrip-
ziuns manifesteschan in viv confess a la
structura democratica da la Republica da
las Trais Lias e surtut a la lingua e cultu-
ra rumantscha sco era ina tenuta defensi-
va visavi influenzas dal tudestg. 11 1562 ¢
cumpari ses «Un cudesch da psalms»
(576 p.) cun chanzuns spiritualas ed in
catechissem — 'emprim text scrit en val-
lader. Daspera ha el translata dramas bi-
blics ch’én vegnids represchentads a
Susch: «Giuditta e Holofern» (1554),
Iemprim gieu religius en vallader, e «Jo-
seph, figl d’Israel» (1564). Loperusitad
da Chiampell en la baselgia da S. Regula
a Cuira (1570-74) é stada da curta dura-
da causa las circumstanzas politicas e sias
enconuschientschas manglusas dal tu-
destg. Lultim decenni da sia vita ha
Chiampell passenta a Tschlin en 'Engia-
dina Bassa, nua ch’el ha termina sias
ovras en latin. Conradin Bonorand

M La lingua rumantscha ha produci
dramas gia avant che quels én vegnids
stampads. lls dramas én sa sviluppads
suenter il 1550 a gieus biblics, misteris
e cumedias burgaisas. La gronda part
da la dramatica dal 16avel-18avel
tschientaner é translatada ed adattada
d'originals talians e tudestgs. Gian
Travers ¢ bain 'emprim cun il drama bi-
blic «La histoargia da Josephv, inscena il
1534 sin la plazza communala a Zuoz.
Tut las rollas vegnivan represchentadas
da mats, entant che Durich Chiampell
ha attribul en sia «Giuditta e Holofern»
(1554) las rollas femininas a dunnas. Il
1564 ha Bart Stuppan da ad Ardez «Las
dysch aeteds», in gieu allegoric (ina trans-
laziun da «Die Zehn Alter dyser Welt» da
Pamphilus Gengenbach). I suonda ina
retscha da dramas da divers auturs ladins
ch’han attribui tut las rollas a la giuven-
tetgna masculina. La cumedia «La prais-
sa Babilonis» (autur nunenconuschent),
inscenada a Zuozil 1576, ha dura dus dis
e preschentava il parvis, la terra e l'en-
fiern. Ils acturs — tranter auter ina dun-
saina diavels ord chadaina — sa maschad-
avan tranter il pievel. Quai para d’avair
provoca il 1576 il scumond (senza suc-
cess) da vart da la Sinoda retica da dar
teaters. Ils auturs, translaturs e reschis-
surs eran per ordinari plevons. Laics eran
Gian Travers (giurist e politicher) e Fa-
drich Wietzel (mastral e chapitani) ch’ha
preschenta il 1673, malgra in ulteriur
scumond, a Zuoz sia «Tragicomedia», in
vair drama baroc. Quai ¢ era sia «Resolu-
tiun et grand Constantia da duos Fem-
nas», inscenada durant il tschaiver dal
1674.

En quel temp én sa derasads era ils
tocs da teater deditgads al saut dals
morts da 'Engiadina fin en Surselva,
nua che surtut las Passiuns han gi grond
credit fin en il 19avel tschientaner. Du-
rant il tschaiver vegnivan dadas dretgi-
ras nauschas a Rueun, Breil e Sumvitg.
Quellas faschevan dretgira cun il «gott-
los» giuncher Tschaiver, accusa da la
veglia Curaisma.

Il baroc ha lascha flurir, oravant tut en
Surselva, il drama religius deditga a la vi-
ta dals martirs e sontgs. In center da quels
dramas era la claustra da Mustér, nua che
Maurus Wenzin (?) ha preschenta il 1744
ses «Treis ga perfeitg S. Plazi», ina cume-
dia da Meinrad Moos (?), «Gion Guari-
nus, ilg penitent puccont», in drama da
s. Gieri ed auters tocs. Da grond’impur-
tanza per il teater rumantsch én stadas las
translaziuns da Gion Teodor de Castel-
berg (tranter auter Lessing e Goldoni).
Fitg interessanta ¢ «La Ligia Grischa», sia
translaziun dal «Eidgendssische[r] Bund»
dad Ulysses von Salis-Marschlins, in vair
drama politic cunter l'illuminissem, in-
scena a Mustér enturn il 1790. Da Pieder
Antoni de Latour derivan las translaziuns
«Sontgia Gienoveva» (Ludwig Tieck) ed
«l ranver» (Moliére). Dus cudeschs da
gieus da Trun (18avel/19avel tschienta-
ner) cuntegnan tranter auter cumedias
da Carlo Goldoni.

En Pemprima mesadad dal 19avel
tschientaner han alura ils dramas reli-
gius pers l'attracziun e limita la produc-
ziun da talas ovras, senza dentant far
svanir quellas. Il basegn da crear in’iden-

Teater rumantsch

Saut dals morts (fin dal 15avel tschientaner) - quest motiv allegorlc € vegni recepi vastamain en la litteratura rumantscha.

titad naziunala e chantunala ha alura
schendra ils gieus patriotics. I 1865 ha
Gion Antoni Biihler translata en sursil-
van il «Guglielm Tell» da Friedrich
Schiller ch’¢ vegni inscend dapertut —
perfin a Schlans e sper la chaplutta da S.
Carli al pe dal Piz Mundaun. Il 1887 ¢
suandada sia translaziun dal «Johann
Caldar» da Placidus Plattner.

En il 20avel tschientaner ha il teater
rumantsch istoric-patriotic gl conjunc-
tura, per exempel cun Maurus Carnot
(«Clau Maissen», 1911), Gion Not Spe-
gnas («Benedetg Fontana», 1929), Men
Gaudenz («Iachiam Bifrun», 1960) e To-
ni Halter («General Demont», 1962).
Mintga vitg aveva sia societad dramatica
che procurava l'entira represchentaziun
en atgna reschia. Sper gieus originals ve-
gnivan represchentads era tocs transla-
tads. Las ediziuns spezialas «La Tribuna
romontscha» (Carli Fry), «La Scena»
(Tista Murk) ed «Il Muossavia dramatic»
(Gugliem Gadola/Jon Semadeni) palai-
san las preferenzas regiunalas. Era la cu-
media ha chattd buna accoglientscha,
tranter auter cun Alfons Tuor, Giatgen
Mitgel Uffer ed Eduard Bezzola.

I film, il radio e la televisiun han pro-
voca ina leva digren dal teater ru-
mantsch suenter ca. il 1960 — exceptiils
gieus festivs ed ils tocs d’occasiun per
sairas da famiglia e tschaivers. I1 1951 ha
Jon Semadeni funda la «Culissa», in tea-
ter ambulant che represchentava gieus
da problems, ed il 1951 ha el funda cun
Men Rauch, Cla Biert e Jon Carl il ca-
baret «La Panaglia» ch’el ha tgira sco au-
tur e reschissur.

Dapi il 1980 viva il teater rumantsch
ina renaschientscha cun in svilup remar-
tgabel da qualitad e professiunalitad. La
Surselva ¢ restada fidaivla a la tradiziun
fin il 1980 e pir las translaziuns da Fried-
rich Diirrenmatt («Ils fisichers», «Romu-
lus il Grond») e da Max Frisch («Andor-
ra») han fulld qua via al teater modern,
sustegni en Surselva da Theo Candinas
(«Las duas fatschas» e translaziuns da

Gion Teodor de Ca-
stelberg (1748-1818)
ha scrit e translata
numerus dramas per
las tribunas sursilva-
nas.

Diirrenmatt) e dad Ursicin G.G. De-
rungs (translaziuns da Frisch) ed en En-
giadina da Clo Duri Bezzola («Tarzan, o
vacanzas a Merany). Sper las gruppas da
teater dals vitgs én sa furmadas societads
da teater regiunalas che represchentan
tragedias, dramas e cumedias (Tribuna
sursilvana, Meirana, Palc ladin e.a.) sco
era gruppas che tgiran il sketch ed il ca-
baret (Paun cun péra, ABCD, Schuschu,
Wortundton e.a.). Gion Deplazes

Gieus sacrals

Ils gieus sacrals tractavan temas da reli-
giun e cardientscha (parts dal Vegl e
Nov Testament). En il temp medieval
vegnivan els inscenads sco misteris en
baselgia, pli tard sin plazza communala
u davant baselgia. Da quel temp na de-
vianc betg cudeschs per il pievel cumin,
gnanc la Bibla; il cuntegn da quella stue-
va vegnir represchentd en furma da
gieus u da picturas vi dals mirs-baselgia
(Maister da Vuorz). En il territori ru-
mantsch én ils gieus sacrals daventads
enconuschents tras Gian Travers e ses
gieus biblics, represchentads da la giu-
ventetgna masculina da Zuoz sin plazza
communala: «La histoargia da Joseph»
(1534) e «La histoargia dalg filg pertz»
(1542). I suondan ulteriurs auturs sco
Durich Chiampell (a Susch) e Bart
Stuppan (ad Ardez). «La Praissa Babilo-
nis» (autur NN), inscenada a Zernez il
1576, ha dura dus dis. Chiampell relata
era d’ina passiun ladina. Duas giadas ha
la Sinoda retica scumanda (senza suc-
cess) talas represchentaziuns.

En il Grischun catolic én enconu-
schentas oravant tut las passiuns dal
temp baroc: la «Passiun de Suagnign»
(manuscrit, 1741); la «Passiun de Som-
vitgy, attestada per il 1801, scumanda-
da e represchentada la davosa giada pauc
avantil 1850; la «Passiun de Lumbrein»,
represchentada fin il 1882. Gieus sacrals
pli moderns én vegnids inscenads ancen
il 20avel tschientaner: «Das Spiel von
Jesu Leid und Herrlichkeit» (1933) da
Maurus Carnot, represchentd a Domat
fin il 1985; «Golgata» (1956) da Giusep
Durschei. Ulteriurs auturs da gieus sa-
crals: Carli Fry, Albert Wihler, Dome-
nic Gaudenz e (sco ultim) Ursicin Gion
Geli Derungs, «Passiun» (Vella, 2003;
musica: Gion Antoni Derungs).

Fitg derasd en lentir intschess ru-
mantsch ¢ il Saut dals morts. Il pli vegl
gieu sacral documenta ¢ «Lg Ball dils
moarts» (autur NN), copid il 1605 da
Jan Polin Jecklin da Zuoz (1591-1642).
I1 1680 ¢ vegni represchentd a Tschlin
«llg saltar d’ils morts», ina versiun sur-
silvana da Jecklin, amplifitgada da Jo-
hannes Moeli. Joannes Martinus ha ver-
ti quellovra en ladin (1724) e Peider
Lansel 'ha modernisa e publitga. La
versiun sursilvana modernisada da Car-
li Fry (musica: Duri Sialm) ¢ vegnida re-

preschentada il 1986 a Mustér. Il 1962
ha Jon Semadeni scrit «Il sot cun la
mort», in gieu cun chant e musica da
Benedetg Dolf. Quest saut ¢ vegni re-
preschenta a 'Exposiziun naziunala dal
1964 a Losanna. Il 1998 ¢ vegnida in-
scenada I'emprima opera religiusa ru-
mantscha: «Retg Balthasar» (libret e re-
schia: Giovanni Netzer; musica: Gion
Antoni Derungs). Gion Deplazes

Saut dals morts

I sa tracta d’in saut da figuras femininas
e masculinas cun la mort, represchenta-
da sco skelet, mumia u cadaver en de-
cumposiziun. Attestd iconograficamain
en Svizra dapi il 15avel tschientaner.
Dal 1543 datescha ina seria da 36 ma-
letgs, realisada tenor in model da Hans
Holbein il giuven en il chaste episcopal
a Cuira. Perditgas litteraras existan gia
dal 14avel tschientaner (poems, chan-
zuns). Il pli vegl exempel rumantsch ¢ la
copia ladina da Jan Polin Jecklin, intitu-
lada «Lg Ball dals moarts» (Zuoz 1605).
Il translatur n’¢ betg enconuschent,
loriginal deriva probablamain d’in pro-
testant. En quest’ovra envida la mort
passa 60 persunas — dal papa fin a I'im-
peratur ed il retg cun lur consortas, dal
cardinal e da 'uvestg fin al giugader ed
ala pitauna—ad in saut che Cristus con-
cluda cun surventscher la mort. Ils
morts mussan sin lur skelets e sa drizzan
als vivents cun ils pleds: «Quels vus uoss
isches, eiran nus, quels nus huoss ischens
gniseirvush 111691 ¢ cumpari a Tschlin
la versiun sursilvana «llg saltar dils
morts» che Johannes Moeli aveva scrit
ca. 1680 sco plevon a Luven. Las 110
strofas ad otg lingias en rima én pli cum-
primidas ch’il text da Jecklin ed i cum-
paran be 27 persunas. Era tar Moeli cu-
menza il papa il saut, suanda da digni-
taris clericals e seculars. Il saut dals
morts illustrescha la tema generala da la
mort e la nunpussaivladad da prevegnir
a quella.

La versiun da Moeli ¢ vegnida trans-
ponida il 1724 en ladin da Joannes
Martinus ed il 1895 ha Hartmann Ca-
viezel edi la versiun da Veulden en las
«Annalas». I1 1925 ha Peider Lansel pu-
blitga 'ovra da Moeli en ina furma mo-
dernisada ladina e sursilvana (tenor il
text da Martinus) ed ha represchenta
cun grond success la versiun ladina en
la baselgia da Sent. Carli Fry ha adopta
la versiun sursilvana ch’el ha scursani ad
in text per 11 persunas singulas ed
mintgamai ina gruppa da schuldads ed
uffants per ina represchentaziun con-
certanta dal 1948 (musica da Duri
Sialm). I 1986 ¢ quest «Saltar dils
morts» vegni represchentd danovamain
a Mustér. En «]l saltar dils morts» dad
Ursicin Gion Geli Derungs dal 1982
serva il saut da metafra per 'inflexibla-
dad autoritar-dogmatica d’instituziuns

catolicas. Il saut dals morts tracta in te-
ma spezial dals gieus sacrals.
Gion Deplazes

Dretgira nauscha
en la litteratura rumantscha
En il context da la tradiziun litterara e
populara sa tracti d’in process criminal
(en imitaziun formala dals process ufhi-
zials) sur il giuncher Tschaiver, instrada
dalaveglia Curaisma. Lorigin da quests
gieus da dretgira ¢ da chattar en il cum-
bat da las stagiuns, en isanzas che repre-
schentan il cumbat tranter 'enviern e la
primavaira, tranter la stgiraglia ¢ la
glisch. Enstagl da I'enviern ési pli tard il
giuncher Tschaiver che sa preschenta
cun divertiment, festas e mascras. Il
1497 ha la Lia Grischa relascha in scu-
mond rigurus «dad ir a bagordas. Ils pli
vegls texts enconuschents da talas dre-
tgiras nauschas én quels represchentads
a Rueun il 1764 («Fuorma d’in Bloing
[...]»), a Sumvitg il 1772 ed a Breil il
1795. Purtadras da quella tradiziun
eran las cumpagnias da mats. Gion De-
plazes ha transfurma la veglia dretgira
nauscha en in gieu cun chant (musica:
Benedetg Dolf) per 'Exposiziun naziu-
nala dal 1964. Gion Deplazes

La Passiun da Sumwtg sco basa per in ro-
man istoric da Gion Deplazes (1963).

B Las muntognas separan e collian.
La survivenza en las Alps, pia era eniil
«pajais da las 150 vals», il Grischun, e
stada pussaivla da tuts temps suletta-
main grazia ad in barat intensiv tranter
ils abitants sco era tras la participazi-
un al commerzi cun I'exteriur.

Temp preistoric e temp roman

La frequentaziun dals pass alpins ¢ attes-
tada tras chats archeologics gia per il
temp preistoric. A I'entschatta han pro-
bablamain chatschaders e pasturs dal
temp neolitic lascha enavos utensils da si-
lex sin las plazzas da chauma al Pass dal
Fuorn (Ova Spin), al Lunghin (Malégia)
u al Pian dei cavalli al Spleia e perfin en
la Val d’Avras. En il temp da bronz dat-
tan alura products importads per exem-
pel da I'ltalia (cheramica) u da la Mar da
I'Ost (ambra) perditga da I'existenza d’in
traffic da commerzi alpin sur il Pass dal
Giiglia. Era la ruta ostvest tras 'Engiadi-
na ¢ cumprovada cleramain tras lieus da
chat da Scuol (Munt) fin a San Murezzan
(enchaschament da la funtauna). La pro-
ducziun da metal, attestada tranter auter
a Suagnign (Padnal), ha probablamain
contribul a quest commerzi. La migrazi-
un dal sid, da l'ost e dal nord ha provoca
la successiun da las differentas culturas en
il Grischun. Barras dal temp da fier e fur-
mas da cular, scuvertas al Giiglia ed al
Spleia, én indizis per in tal traffic e com-
merzi sur ils pass. Da quels dattan perdit-
ga era chats da munaidas sco drachmas
d’argient da Marsiglia e denars da la Re-
publica  romana  (segund/emprim
tschientaner a.C.), ma era vaschs d’ar-
schiglia cun gravuras da 'intschess bava-
rais u da I’Austria Inferiura che servivan
da recipients da sal. En egl dattan era ils
objects agiuntads a fossas en il Mesauc
che tradeschan ina gronda bainstanza
cuntanschida tras il commerzi sur ils
pass.

A moda pli concreta sa preschentan
las vias da colliaziun construidas durant
il temp roman. Cun la conquista da las
Alps tras ils figliasters dad Augustus 'onn
15 a.C. n’han ils Romans betg mo pudi
controllar ils pass alpins ed impedir inva-
siuns da rapina tras ils Rets, mabain era
meglierar las colliaziuns cun ils territoris
al nord da las Alps. Chartas geograficas
dattan perditga da staziuns a las rutas
nord-sid che divergiavan mo pauc da las
posteriuras vias postalas romanas lung las
axas principalas dal Giiglia/Set e dal
Spleia/San Bernardin. A I'entschatta da
I'occupaziun romana avevan quests pass
in'impurtanza plitost economica che
strategica. Infurmaziuns davart affars
stradals e transports én perd raras ed in-
directas. La «mutatio» e la «mansio» da
Riom dattan dentant ina bun’invista en
il traffic sur ils pass. Tenor quellas existi-
van a distanzas regularas sustas e stallas
per ils chavals dals commerziants e lur
martganzia. A Riom procuravan ina cha-
sadabogns cuvernada cun in tetg da tiev-
las e munida d’in stgaudament cun aria
chauda per il bainstar dals commerziants
e viturins. Tenor las ruderas da chars en
il grip, scuvertas d’Armon Planta, era la
ruta sur il Giiglia/Set adattada per chars
d’in ischigl.

Ils chats dal temp roman dattan per-
ditga dal viv commerzi da transit cun
cheramica, artitgels da metal e da vaider
sco era cun mangiativas e vin da ’Africa
dal Nord e da la Spagna fin en Grezia, en
il Balcan ed en la Frantscha dal Nord. Ils
rols dals cumets da chaval sfundrads en il
Lago d’Osso al San Bernardin sco dun
votiv mussan ch’il traffic da commerzi era
d’impurtanza er en quella regiun. Uschia
han ins chatta a Cuira ed utrd maletgs da
paraid u statuettas da Mercur, il dieu dal
commerzi. Vers la fin da 'Imperi roman
han ils pass grischuns gudagna impur-
tanza strategica en il cumbat da defensi-
un cunter las invasiuns germanas. Fin
viaden il 5avel e I'entschatta dal Gavel

Trafhic e transit, part 1:
Dal temp preistoric a la Veglia Republica

tschientaner vegniva perd anc importa

vaschella da ’Africa e da I'Ttalia.

Temp curretic

Las relaziuns cun I'Italia én sa mantegni-
das era sut il domini ostrogotic. En ils
onns 553—54 han traversa probablamain
armadas franconas ed alemannas ils pass
grischuns sin lur viadi en I'Italia. Il me-
dem ¢ sa repeti en ils onns 580 cunter ils
Lumbards. Sut il domini da I'uvestg da
Cuira eran la protecziun da las vias ed ils
fatgs da duana chaussa da I'uvestg. Sutils
Carolings existiva la via roiala da Brigan-
za a Cuira e sur il Giiglia a Clavenna sco
era la via d’Engiadina che manava sur S-
charl ed il Pass da Costainas u sur il Pass
dal Fuorn a Miistair ed en il Vnuost.
Omaduas vias disponivan en distanzas
regularas da sustas e stallas. Ultra da quai
existivan duanas a Zezras, a Cuira ed en
Bergiaglia. Ils chats da fossas da derivan-
za estra én francons-alemans per il Gavel
tschientaner ed italics-langobards per il
7avel tschientaner. La tariffa da dazia Ri-
va menziunava mo sclavs e chavals. Tut-
tina dattan chats sparpagliads e stgazis da
munaida sco quel da Glion (790-794),
ma era tavernas ed albierts dapi il 9avel
tschientaner perditga da la persistenza
dal traffic sur ils pass grischuns. Eraiils la-
vuratoris per batter munaida, installads a
la fin dal 8avel tschientaner a Cuira,
cumprovan relaziuns economicas inten-
sivas cun I'Tralia. Cospizi da S. Peder sin
il Set ¢ attesta dapi il 8avel tschientaner e
sin il Lucmagn sco era sin il Monte Ucel-
lo (San Bernardin/Vogelberg) existivan
baselgias ed albierts dapi il temp autme-
dieval.

Pir en il decurs dal 9avel tschientaner
¢ il Grischun s'orienta vers il nord tras
lintegraziun pli ferma en I'Imperi fran-
con. En il temp autmedieval én alura
cumparidas adina pli savens funtaunas
scrittas davart il traflic sur ils pass alpins.
I sa tractava ussa consequentamain da
sendas da sauma che basegnavan damain
mantegniment e che pudevan vegnir teg-
nidas avertas facilmain era I'enviern. Las
chavorgias a las sortidas da las vals vegni-
van sviadas savens sur rutas autsituadas.
Las raits da vias d’aua al nord ed al sid
rendevan ils curts pass grischuns attrac-
tivs per il commerzi cun lexteriur. En
quest sistem da traffic avevan era las
claustras lur plazza. Faveras per exempel
n'era betg mo situada a la ruta dal Cun-
clas che manava dal Lai Rivaun en la
Tumleastga ed en Surselva, ma controlla-
va era 'ospizi en vischinanza da la basel-
gia da pelegrinadi da S. Gaudenzio/Ca-
saccia al pe dals pass dal Set e dal Mal-
ogia. Era las claustras da Curvalda, Miis-
tair, Cazas e Mustér sa chattavan sper vi-
as da transit impurtantas. Ils tipics sanc-

tuaris cun ospizis sin ils pass survegnivan
regals generus. S. Peder sin il Set (9avel-
16avel tschientaner) per exempel deriva-
va d’in sanctuari da pass roman, entant
che S. Cassian a Lantsch ha dus edifizis
predecessurs dal temp medieval tempriv.
Il cumplex erigi en il 14avel tschientaner
sin il Lucmagn cumpigliava sper las stal-
las ed ils locals da deposit ina fravgia. Dal
traffic sur ils pass vivevan per gronda part
era Maiavilla, Farschno, Glion, Pliir e
Gluorn. Dal traffic da transit evidenta-
main puspé lucrativ han empruva da pro-
fitar chastels sco Strassberg, Castelmur e
Giuvaulta che disponivan d’albierts per
viagiaturs.

Il dretg dals signurs da disponer d’ina
duana ed escorta era decisiv per 'organi-
saziun dal traffic da transit. Il signur d’'ina
duana incassava ina taxa da via ed aveva
da procurar per il dretg da transit e per la
segirtad. La ruta dal Set suttasteva al do-
mini episcopal ed era la pli impurtanta
durant il temp autmedieval; ella deviava
il traffic tranter Briganza-Cuira respecti-
vamain Turitg-Cuira e Clavenna-Mi-
laun ubain sur il Giiglia/Bernina en Vuc-
lina ubain sur il Pass dal Fuorn en il Vnu-
ost. Ils lieus da duana episcopals sa chat-
tavan a Riva, Cuira, Visavraun e Claven-
na. Corporaziuns da sauma na devi betg
mo |3, mabain era a Lantsch, Tinizong e
Beiva. Ils commerziants che transporta-
van sezs lur rauba pajavan a Visavraun
I'uschenumna furlait, ina taxa al manteg-
niment da la via da pass. Ils chastellans
sco ils Ruchenbergs, ch’han vuli profitar
il 1339 dal traffic da transit, én vegnids
sfurzads da l'uvestg da desister da lur
plan.

En cumparegliaziun cun il Brenner u
il Grond Son Bernard pudess il traffic da
transit esser sta plitost modest en il Gri-
schun. En il temp medieval tardiv ¢ tut-
tina sa sviluppa il traffic da transit ch’ha
rinforza ils ports (corporaziuns da trans-
port) lung la Via Sura (Set e Giiglia/Mal-
ogia) e la Via Sut (Spleia/San Bernardin).
Ils ports eran vairamain corporaziuns da
viturins ch’avevan il monopol da spedizi-
un lung las duas transversalas principa-
las. Els incassavan las taxas da via ed or-
ganisavan il transport en roda. Essend
ck’ils commembers dals ports exercita-
van il transport da martganzia quasi ex-
clusivamain sper 'agricultura, pudevi ca-
pitar che la rauba restava bloccada en in
port per pliras emnas durant ils mais da
stad, perquai cl’ils viturins eran a far cun
fain u perquai che las manadiras ed ils an-
imals da sauma eran ad alp. Ils commer-
ziants pudevan pero era spedir lur mart-
ganzia en via directa (tudestg Strackfuhr)
cun berniers spezials e pajavan persuen-
ter in furlait. Ils spediturs a Cuira ed a
Clavenna emettevan brevs da martgan-

zia, veritabels contracts da transport che
determinavan las rutas, ils custs ed il
gener da transport sco era la sort e la
quantitad da la rauba. Sper il transport
cun chars, schlieusas e chavals da sauma
vegniva pratitgada sin il Rain era la flot-
taziun. Dal 15avel tschientaner datescha
I'emprim document davart quest trans-
port modest sin 'aua a Rheineck, effec-
tud da flottaders da Rehanau, Favugn u
Cuira.

En il conflict tranter 'uvestg da Cui-
ra, il signur feudal il pli pussant, e ses
concurrents, ¢n las vias da pass stadas
funtaunas d’entrada da grond’impurtan-
za. Uschia n’ha 'uvestg da Cuira betg mo
cuntanschi il 1359 in mandat imperial
che ordinava a las citads imperialas il die-
ver exclusiv dal Pass dal Set; als conts da
Werdenberg—Sargans sco signurs territo-
rials en il Valragn ési schizunt vegni scu-
manda expressamain d’amplifitgar la ru-
ta dal Spleia. Il tschancun da via da Tu-
saun en il Schons (Viamala) ¢ tuttina
vegni renova il 1473. Sper ils conts de
Werdenberg eran gia entradas en scena
da quel temp las vischnancas (autono-
mas) en la val ch’eran s'organisadas sco
ports. Il 1489 han las Trais Lias determi-
naen ina disposiziun il gener da rauba da
transportar en roda respectivamain sin
via directa. Ils commerziants pudevan
era tscherner libramain il pass ch’els vu-
levan utilisar.

Temp da la Republica

A partir dal temp medieval tardiv ¢n ils
dretgs suverans ids successivamain, ense-
men cun las taxas da vias e punts ed ils
dazis, dals signurs feudals als ports e fi-
nalmain a las Trais Lias. Quellas han alu-
ra empruva d’ordinar las numerusas re-
gulaziuns localas e da promover il transit
da martganzia sco funtauna d’entrada se-
cundara. Ellas han fatg quai cun impuls
finanzials als commerziants e pir pli tard
era cun meglierar las cundiziuns sin via.
Da las facturas da dazis ed affittaziuns da
sustas a Cuira resorta ch’il transit da
martganzia era vegni extendi fermamain
en il 16avel tschientaner. Enturn il 1600
han utilisa var 14 000 saumaris ils pass.
Las glistas alfabeticas da las taxas cun lur
radund 200 indicaziuns dattan in’im-
pressiun da la diversitad da la rauba. Da
I'Italia vegniva spedida surtut martganzia
da luxus e fritga, ma era saida nunelavu-
rada e mangola en ils centers d’elavurazi-
un dal nord e sin las fieras en I'Imperi ger-
man. En direcziun cuntraria vegnivan
transportadas materias primas e da tuttas
sorts products mezfinids (rauba da metal,
taila da glin, mel, fols e pels).

La Guerra da trent'onns (1618—48)
ha mess ina fin a questa fluriziun econo-
mica. Enturn il 1650 importava il tran-

Traffic da
saumaen la
Viamala (maletg
da ca. 1790).

sitanc var 4500 saumaris. Ultra da quest
traffic da transit suttamess a la taglia (e
perquai registra) devi anc ina giada tanta
rauba, sco vin, ris u granezza da paun che
vegniva spedida dapersai. Il graun pude-
va vegnir transport, tut tenor la racolta
u la situaziun politica, da la Lumbardia
en'ITmperi german u dala Svevia en I'Tra-
lia. Il vin percunter gieva exclusivamain
dal sid al nord ed era previs per gronda
part per il consum en il Grischun. A
quest volum da transit s'agiuntava 'entir
import ed export da mangiativas e muvel
ck’ils pajais duvravan e producivan sezs.
Essend che las mangiativas neran pero
betg suttamessas a la taglia, existan stima-
ziuns realisticas pir dapi la fin dal 18avel
tschientaner. Tenor quellas han las Trais
Lias exporta var 14 000 arments e millis
nursas e chauras sco era passa 100 t pro-
ducts da purments sco chaschiel e paintg.
Quel export cuntrastava cun in import
da ca. 18 000 saumaris da granezza e da
radund 12 000 saumaris da sal.

Sper il transit da martganzia ed il traf-
fic nord-sid sur ils pass a las transversalas
principalas na dastgan ins perd betg em-
blidar il stgomi da martganzia local e re-
giunal. Era sche quel na po betg vegnir
quantificgd, ¢ el std fitg impurtant per il
provediment dal pajais. Entant ch’il Pass
dal Fuorn, la via d’Engiadina sco era la
lingia Bernina-Alvra ed il Lucmagn ser-
vivan a guntgir il grond traffic da transit,
garantivan il Fliiela, il Cuolm Calandari
ed il Cuolm Val (omadus vers il Valragn)
en il temp modern oravant tut la collia-
ziun regiunala.

En ils 150 onns da pasch suenter il
1639 ¢ la quantitad da martganzia da
transit saugmentada mo plaun a plaun,
savens impedida tras mesiras da bloccada
en las guerras tranter ils Habsburgais e la
Frantscha. Da quel temp han dieschmil-
lis schuldads traversa en omaduas direc-
ziuns ils pass grischuns. Quai era savens
regla contractualmain e na muntava per-
quai betg mo privels e donns, mabain era
daners e gudogn. Pir 'amplificaziun da
la Viaimperiala sur il Pass S. Gliezi a Cui-
ra (1786) ha effectud in augment consi-
derabel dal traffic da martganzia.

Max Hilfiker

Lexicon Istoric Retic

I LIR cumpiglia bundant 3100 artit-
gels (geografics, tematics, artitgels da
famiglias e biografias) davart istorgia
grischuna/retica e la Rumantschia.
Editura: Fundaziun Lexicon Istoric
Svizzer; versiun online: www.e-lir.ch;
versiun stampada: www.casanova.ch
u en mintga libraria.




8 MESEMNA, ILS 2 DA AVUST 2017

LEXICON ISTORIC RETIC

Fundaturs, presidents e secretaris generals
da la Lia Rumantscha

M LaLia Rumantscha é vegnida funda-
da il 1919 sco organisaziun da tetg da
las uniuns linguisticas e culturalas ru-
mantschas en Svizra. Questa pre-
schentaziun cumpiglia las biografias
da I'emprima suprastanza sco er dals
presidents (incl. presidentda la sesida
da fundaziun) e secretaris generals da
la Lia Rumantscha, uscheé lunsch sco
che quellas en cuntegnidas en il LIR
(successiun: tenor data da naschient-
scha). Ils 27 da fanadur 1919 ha Gia-
chen Conrad, l'iniziant da la Lia Ru-
mantscha, preschentd a Tusaun en rom
d’ina sesida d’orientaziun sias ideas per
in'organisaziun tetgala communabla da
tut la Rumantschia. Ils 26 d’october
1919 ha alura gi lieu a Cuira en T'hotel
Steinbock la sesida da fundaziun dala Lia
Rumantscha. Da questa reuniun han
prendi part 24 delegads da la Societad
Retorumantscha e da las organisaziuns
regiunalas Uniun dals Grischs, Uniun
rumantscha da Schons, Romania ed Uni-
un rumantscha da Cuira. Sco president
dala pli veglia organisaziun rumantscha,
la Societad Retorumantscha (1885), ha
Andrea Vital presidia la sesida da funda-
ziun.

Da I'emprima suprastanza da la Lia
Rumantscha han fatg part: Giachen
Conrad (president), Gian Rudolf Mohr,
Giusep Demont, Chasper Pult e Georg
Willi.

Andrea Vital

* 11 da settember 1855 a Puntraschigna,
+ 13 d’october 1943 a Ftan, refurma, da
Sent e Fran. Figl da Nicola, reverenda, e
da Barbara nata Conradin. e Catharina
nata a Porta, figlia da Stephan, cafetier a
Copenhagen. Scola communala ed Insti-
tut a Porta a Ftan, Scola chantunala a
Cuira. Studi da giurisprudenza a Strass-
burg, Lipsia, Minca e Turitg. Advocat a
Ftan a partir dal 1878. President da la
dretgira cirquitala e districtuala, com-
member liberal dal Cussegl grond 1879—
95 € 1917-23 (president 1892), cusseg-
lier guvernativ 1894-1902 (Departa-
ment d’educaziun, president 1896 e
1901), cusseglier naziunal 1899-1919.
Vital era participa a moda decisivaala re-
visiun da la Constituziun chantunala dal
1894 ed als projects da lescha davart il
dretg da las auas dal 1906 (plaun chan-
tunal) respectivamain dal 1916 (plaun
federal). Sco emprim suprastant dal De-
partament d’educaziun en la nova Re-
genza grischuna da tschintg commem-
bers ha el promovi decisivamain la crea-
ziun da meds d’instrucziun per las scolas
rumantschas sin tut ils stgalims. Presi-
dent dala SRR 1897-1925. Recaltgader
da subvenziuns per il Dicziunari Ru-
mantsch Grischun e confundatur da la
LR (1919). Biograf da Gian Fadri Cade-
ras e da Zaccaria Pallioppi, editur da
chanzuns ed autur da «La literatura ladi-
na dels ultims tschient ans» (1916).

Jiirg Simonett
Presidents
1919 - 1945 Giachen Conrad
1946 - 1963 Steafan Lovingert
1963 - 1964 Andrea Bezzola
1964 - 1977 Picrin Rarti
1977 - 1984 Remedi Arquint
1984 - 1991 Toni Cantieni
1992 - 1996 Chasper Pult
1997 - 2003 Jost Falert
2004 - 2012 Vincenr Augustin
2013 - 2015 Duri Bezzola
2016 - Johannes Flury

Secretaris generals

1919 - 1932 Steafan Lovingett
1932 - 1938 Andrea Schorta
1949 - 1954 Jon Pult
1960 - 1968 Giachen Giusep Casaulia
1968 - 1978 Hendri Spcsr.‘ha
1978 - 1980 Ise Camartin
1950 = 1980 Hans Caprez
(elewt, sa retratg avant il
cumenzament da uffizi)
1980 - 1997 Bernard Cathomas
1997 = 2007 Gion Antoni Derungs
2007 - 2007 Urs Cadruvi
2017 - Martin Gabriel

Presidents e secretaris da la Lia Ruman-
tscha.

Chasper Pult
* 2 da schaner 1869 a Sent, T 31 d’octo-
ber 1939 a Sent, refurma, da Sent. Figl
da Jon e da Barbara nata Crastan, da
Sent. oo 1908 Lola nata Kiing. Scola pri-
mara a Massa Carrara (Toscana) ed a
Sent, Scola chantunala a Cuira. Studi da
chemia, alura da romanistica a Turitg e
Losanna, dr. fil. 1897. Sia dissertaziun,
publitgada sut il titel «Le parler de Sent
(Basse-Engadine)», ¢ 'emprima mono-
grafia impurtanta davart in dialect local
dal Grischun. Magister da talian a la Sco-
la auta da commerzi a Son Gagl 1901—
34. Commember da la cumissiun filolo-
gica dal «Dicziunari Rumantsch Gri-
schun» a partir dal 1907, schefredactur
da quel a partir dal 1914 e sco tal — en
Iemprima fasa fin il 1920 — rimnader da
material linguistic (questiunaris e littera-
tura); il 1939 ¢ cumpari 'emprim fasci-
chel. Sco filolog, lexicograf e cumbattant
per la lingua rumantscha ¢ Pult s'enga-
scha energicamain cunter 'irredentissem
talian a favur da autonomia e la renco-
nuschientscha dal rumantsch sco quarta
lingua naziunala. Autur da poesias d’oc-
casiun e dal raquint «Papparin» (ediziun
postuma 1954). Cla Riatsch

Giachen Conrad
* 15 da november 1882 ad Andeer, T 21
da schaner 1956 a Turitg, refurma, dad
Andeer. Figl da Christian, pur, e da Vere-
na nata Cadosi, dad Andeer. Scola chan-
tunala a Cuira (partiziun da commerzi).
Emploia da posta, adjunct da la direczi-
un da la posta 1939—47. Acquist d’enco-
nuschientschas dal rumantsch. Com-
member da I'Uniun Rumantscha da
Schons. Promotur engascha da la lingua
e cultura rumantscha. I1 1919 ha Conrad
rendi attent en in artitgel publitgi en la
«Neue Biindner Zeitung» sut il titel
«Kassandrastimmen vom Hinterrhein»
als privels imminents da la germanisazi-
un ed ha pretendi dals Rumantschs cun-
tramesiras energicas e radicalas edin agir
metodic e planisd. Sesappel fervent ha ef-
fectua ils 26 d’october 1919 la fundazi-
un da la Lia Rumantscha, da la quala
Conrad ¢ sta 'emprim president 1919—
45. Undra cun il Curtin d’onur da la Lia
Grischa a Trun. Adolf Collenberg

Georg Willi

*9 d’october 1884 a Surrein/Sumvitg, T
15 da november 1946 a Blinzuna, cato-
lic, da Domat. Figl da Christoph Bartho-
lome, scolast privat tar la famiglia Thurn
und Taxis a Prag, pli tard president com-
munal da Domat, e dad Elise nata
Schmid von Griineck, educatura a Paris
e Londra. Nev da l'uvestg Georgius
Schmid von Griineck. oo Julia Condrau,
figlia d’Augustin, medi. Gimnasi a Feld-
kirch, collegi a Sviz, studis da giurispru-
denza e filologia a Friburg, dr. iur. 1909
(«Schweizerisches Viehwihrschafts-
recht», 1911). Alura dus onns magister
privat a Firenza ed Arezzo. Pratica d’ad-
vocat a Cuira a partir dal 1911. Deputa
conservativ-catolic en il Cussegl grond
1911-19 (per il cumin d’Il Plaun), cus-
seglier guvernativ (Departament da gius-
tia, polizia e sanitad) 192026, cusseglier
dals chantuns 1935-38. A basa da sias
experientschas negativas sco chapitani
d’infantaria durant 'Emprima Guerra
mundiala, ha Willi inoltra il 1936 in pos-
tulat per introducir ina cumpensaziun da
la paja e dal gudogn per schuldads, reali-
sada tschintg mais suenter 'entschatta da
la Segunda Guerra mundiala e cumplet-
tada pli tard cun subsidis per purs da
muntogna e lavurers occupads en agri-
cultura. Directur da 'Uflizi federal per
industria, mastergn e lavur (oz Secretari-
at da stadi per 'economia) dal 1939 fin
sia mort. Roman Biihler
Gian Mohr

* 18 d’avrigl 1885 (Gion Rudolf) a Zer-
nez, T 12 da favrer 1956 a Cuira, refur-

Lia Rumantscha).

ma3, da Susch e Tschlin. Figl da Mathias,
pur, ¢ da Mengia nata Notegen, da
Tschlin. o Ottilia nata Tondury, figlia
dad Otto, advocat a Scuol. Gimnasi a
Cuira, studi da giurisprudenza a Fri-
burg, Minca e Berna, dr. iur 1911. Ad-
vocat a San Murezzan e redactur da la
«Engadiner Post» 1913-19 e dal «Freier
Ritier» a Cuira 1919-35 (schefredactur
a partir dal 1920). Vicepresident da la
Lia Rumantscha 1920-45. Commem-
ber liberal dal cussegl da la citad da Cui-
ra (legislativa) 1922-31, president mu-
nicipal 1935-51 ed a medem temp com-
member dal Cussegl grond (president
1944). Cusseglier naziunal 1947-50. El
¢ sa retratg da tut sias funcziuns per mo-
tivs da sanadad. Sco president da la citad
da Cuira ha Mohr promovi 'amplifica-
ziun da l'infrastructura da la citad ferma-
main creschenta en il suenterguerra.
Jiirg Simonett

Steafan Loringett

* prim da mars 1891 a Scuol, T 6 da zerc-
ladur 1970 a Cuira, refurma, da Vargis-
tagn. Figl da Risch, pur, e da Johanna na-
ta Moser, da Wildhaus/SG. e 1) Deta
nata Tschurr (1 1948), 2) Maria nata Ca-
londer. Scolas a Maton, Scuol e Ziran,
alura Seminari scolastic a Cuira. Scolast
a Scuol, Maton ed Andeer a partir dal
1912, secretari da la Lia Rumantscha
1919-32 (fundada il 1919) e da'TDRG
(fin il 1926). Agent general da la socie-
tad d’assicuranzas Winterthur 1926-56,
president da la Renania 1929-44. Sco
president da la LR 1946-63 ha Lorin-
gett stabili ed intensiva ils contacts cun
ils Ladins da las Dolomitas. Cuniniziant
da la Cuminanza Culturala Val Schons
(1958). Poet e translatur; president da la
cumissiun chantunala per meds d’in-
strucziun ed autur principal da la fibla
rumantscha dal 1921 (illustrada da Gio-
vanni Giacometti). Dr. h.c. da I'Univer-
sitad da Turitg 1962, undra en il Curtin
d’onur da la Lia Grischa a Trun.

Adolf Collenberg

Pierin Ratti
* 8 d’avust 1904 a Madulain, T 8 d’avust
1984 a Cuira, refurma, da Madulain.
Figl da Piero, pur e postin, e d’Annetta
nata Steckli, da Schlarigna.  Erica na-
ta Kuhn, da Segl e Lindau/ZH. Gimna-
si a Cuira, studi da medischina veterina-
ra a Berna, dr. med. vet. Veterinari da
cunfin e dals districts da la Bergiaglia e
da I'Engiadin’Ota, domicilia la plipart
da sia vita a Maldgia. President da la Pro
Lej da Segl. Commember dal Cussegl
grond per il circul d’Engiadin’Ota
195763 (president 1961), commem-
ber da la Partida populara democratica.
President dala LR 1964—76. Commem-

Giachen Conrad (emprim president) e Steafan Loringett (emprim secretari general da la

ber dal cussegl administrativ da la Ban-
ca chantunala grischuna. Premi da ren-
conuschientscha da la CRR.

Adolf Collenberg

Andrea Schorta
* 2 d’avrigl 1905 a Zernez, T 12 da de-
cember 1990 a Cuira, refurma, da Zer-
nez. Figl da Jon, pur e conductur, e da
Chatrina nata Messmer, da Samedan. oo
Berta nata Gantenbein, dr. fil. Seminari
scolastic a Cuira 1921-25, studi da ro-
manistica a Turitg, Paris e Siena, dr. fil
1926. Assistent, alura secretari da Ro-
bert von Planta 1924—30. Secretari da la
Lia Rumantscha 1933-39. Per il «Riiti-
sches Namenbuch» (2 toms, 1939-64)
ha Schorta ramassa ils nums da lieus e
cultiras sco era ils nums da famiglia dal
Grischun. A partir dal 1935 ¢ el sta re-
dactur ed a partir dal 1939 schefredac-
tur dal «Dicziunari Rumantsch Gri-
schun», in dals quatter dicziunaris na-
ziunals ch’el ha dirigl fin il 1975, fa-
schond da I'anteriur «biro dal Dicziuna-
ri» in institut scientific renconuschi. En-
semen cun Alfons Maissen ha Schorta
edi il cudesch da chant vegl rumantsch
«Die Lieder der Consolaziun dell’'olma
devoziusa» (1945). En ils onns 1965-69
¢ el std responsabel per 'ediziun da las
«Funtanas dal dret da'Engiadina e dala
Val Miistair» (2 toms) e dal 198085 per
ils quatter toms da las «Funtanas dal dret
dal chantun Grischun» (statuts commu-
nals, statuts dals circuls e registers), cum-
parids en la retscha RQGR. El ¢ s'enga-
scha per la perscrutaziun da la chasa pu-
rila en il Grischun ed ha redigi in grond
dumber d’impurtantas publicaziuns da-
vart la politica linguistica, I'istorgia da la
lingua e la toponomastica. Pliras distinc-
ziuns, tranter auter il Premi grischun da
cultura 1977 ed il dr. h.c. da las univer-
sitads da Berna (1964) e da Puntina
(1990). Alexi Decurtins

Andrea Bezzola
* 11 da november 1905 a Samedan, T 1
da settember 1963 a Cuira, refurma, da
Zernez. Figl da Constant, beadi dad
Andrea. oo 1959 Ruth nata Baumann,
da Horgen/ZH. Gimnasi a Zuoz e Cui-
ra, studi da giurisprudenza a Turitg e
Genevra, dr. iur. 1936. Actuar dal cir-
cul d’Engiadin’Ota, derschader dal dis-
trict da Maldgia, cusseglier communal
a Samedan, commember dal Cussegl
grond a partir dal 1949. Commember
da la Partida democratica. Cusseglier
guvernativ 1956-62 (president 1959 e
1962). Sco schef dal Departament
d’educaziun e da sanitad é Bezzola s’en-
gascha fermamain per la nova lescha da
scola (1961). Ultra da quai ¢ el era sta
activ en la Fundaziun Planta ed en la

Pro Lej da Segl. President da la Lia Ru-
mantscha 1963. Paul Eugen Grimm

Giachen Giusep Casaulta
* 19 d’october 1919 a Lumbrein, T 17
d’avust 1995 a Cuira, catolic, da Lum-
brein. Figl da Gion Bistgaun, pur, e da
Johanna nata Lombris, da Vella. co Do-
menica nata Sonder, da Salouf. Gimnasi
ad Ebikon/LU e Mustér. Studi da giuri-
sprudenza a Friburg, dr. iur. 1946. Advo-
cata Cuira dapiil 1947. Secretari dal De-
partament da construcziun e selvicultu-
ra 1948-60, secretari da la LR 1960-68.
Commember catolic-conservativ  dal
Cussegl grond per il circul da Cuira
1961-68. Cusseglier guvernativ 1969—
78 (Departament da giustia e polizia fin
lavril 1969, alura dal Departament da
construcziun e selvicultura, president
1972, 1977). President da la Conferenza
dals directurs chantunals forestals e pre-
sident da la fundaziun da la Scola fores-
tala interchantunala, inaugurada il 1975
a Maiavilla. Commember d’onur da la
Societad forestala grischuna e president
da 'Associaziun dal Rain 1979-92. Ca-
saulta ¢ sengaschd fermamain per la
construcziun da vias e per la protecziun
cunter lavinas e torrents. Autur d’intgi-
nas novellas e poesias.  Adolf Collenberg

Toni Cantieni
* 14 da matg 1928 a Vaz, catolic, da Vaz.
Figl da Christian, pur, e dad Anna Mar-
garitha nata Parpan. o Anny nata Pally,
mussadra, figlia dad Augustin, magister,
da Tujetsch. Seminari scolastic a Cuira
1945-49, patenta da scolast secundar a
I'Universitad da Friburg 1953. Scolast a
Vaz, Cuira e Casti 1949—62. President
communal da Vaz 1962-76. Commem-
ber dal Cussegl grond 1963-73, cusse-
glier naziunal 1971-87, commember dal
Cussegl d’Europa 1982—-88. President da
la Partida cristiandemocratica grischuna
1968—75. President central da I’Associa-
ziun svizra da vischnancas 1987-95. Pre-
sident da la Lia Rumantscha 1984-91 e
da la Pro Svizra Rumantscha 1992—
2001. Mainafatschenta e delega dal cus-
segl administrativ da las Pendicularas
Danis SA a Lai 1977-93.  Ursus Brunold

Hendri Spescha
* 24 da november 1928 a Trun, T 28
d’october 1982 tranter Turitg e Domat
(en viadi da return cun la viafier), cato-
lic, da Trun. Figl da Josef, chalger e lavu-
rer da fabrica, e da Catrina nata Nay. Frar
da Matias. Nev da Sep Mudest Nay. o
Martina nata Jorger, da Domat. Semina-
ri scolastic a Cuira 1944-49. Scolast pri-
mar a Tinizong 1949-50. Studis da psi-
cologia, pedagogia, litteratura, istorgia,
istorgia da la musica ed istorgia d’art a
I'Universitad da Friburg. 1950-59, pa-
tenta da scolast secundar. Alura scolast
secundar a Domat, directur dal Center
grischun d’integraziun per persunas cun
impediments a Cuira 1959-68, secretari
dala LR 1968-78, redactur da la Televi-
siun rumantscha 1979-82. Commem-
ber dal Cussegl grond per il circul da Ra-
zén 1973-79. Spescha vala sco in dals pli
impurtants innovaturs da la lirica ru-
mantscha («Il Giavin dalla siringia/Das
Locken des Flieders», 1984; «Uss: poesi-
as/Jetzt: Gedichte», 1998). Autur enga-
scha da gieus auditivs e raquints. Premi
Schiller 1964.  Ursina Guldemond-Netzer

Duana

Tribut incassa sin martganzia da transitu
da passadi sur cunfin, numna era dazi.
Ina staziun da duana romana sa chattava
probablamain a Cuira. En il temp medie-
val eran ils affars stradals en la cumpeten-
za dals signurs territorials che vegnivan
indemnisads en furma da dazis. En il Gri-
schun aveva l'imperatur cedi ils dazis a
I'uvestg da Cuira, oravant tut quels a la
via da transit da Maiavilla via Cuira ed il
Pass dal Set en Bergiaglia. Cun tariffas at-
tractivas sa concurrenzavan ils pass alpins
in lauter, per exempel il Lucmagn ed il
Spleia. Alura én s'appropriadas dinastias
secularas sco ils Werdenbergs ed ils Tri-
vulzios successivamain da parts da dazis.
Cun il passadi dala suveranitad a las Trais
Lias én era ils dazis incassads a Maiavilla,
Cuira, Tumein, Zuoz, Clavenna ed en
Vuclina ids a la Republica. Dapi il 16avel
tschientaner e fin il 1818 vegniva il dazi
preleva d’in fittadin da duana, a partir dal
1681 da quel ch’offriva il pli bler.

Fin il 1856 furmavan ils dazis, per
mancanza da taglias directas, ina da las
entradas principalas dala Republicaed (a
partir dal 1803) dal chantun Grischun.
Il retgav vegniva reparti sin las singulas
vischnancas, a partir da la mesadad dal
18avel tschientaner ha alura era il stadi
acquista ina part da quel, provocond qua
tras intginas irritaziuns. Ils contracts
tranter las Trais Lias e las pussanzas estras
prescrivevan explicitamain 'exempziun
da dazi per I'import da graun, ris e sal sco
era per 'export da muvel e chaschiel.
Tranter il 14avel e 15avel tschientaner e
I'entschatta dal 19avel tschientaner ave-
van ils ports (associaziuns da transport),
las vischnancas u persunas privatas da ga-
rantir il mantegniment da las vias; els in-
cassavan persuenter dazis sin il traffic da
martganzia e da persunas sin vias e punts.
A partir dal 1820 ha il chantun Grischun
preleva, ultra da taxas sin rauba da tran-
sit e d’export e sin artitgels da luxus, era
in agen dazi per finanziar la rait da vias.
La Constituziun federala dal 1848 ha
alura aboli principialmain ils dazis in-
terns e chantunals, garantind als chan-
tuns in'indemnisaziun adequata ed il
1874 én quels vegnids liquidads definiti-
vamain e senza indemnisaziun.

Jiirg Simonett

Traffic e transit
19avel-20avel tschientaner
Lavertura da las vias commerzialas per
charechaval enils onns 1818-40 (Spleia,
San Bernardin, Giiglia/Maldgia) sco era
la dismessa dal ports ha finalmain effec-
tud in svilup dal transit da rauba. Quel ha
perd chala en manieraabrupta cun l'aver-
tura da la viafier dal Brenner (1867) per
stalivar dal tuttafatg il 1882 cun I'avertu-

ra dal tunnel dal Gottard.

Trafhc e transit, part 2:

Da la dissoluziun da las veglias structuras al conflict per 'automobil

Cuira: anteriura chasa da duana a la cruschada da la Via Sura (Set e Giiglia/Maldgia) e da |

Lamplificaziun da las vias da colliazi-
un ha avert tut las vals lateralas fin la fin
dal tschientaner, permettend qua tras il
svilup dal turissem da cura. Quest traffic
turistic, repartl sin tut il pajais, ¢ daven-
ta in substitut absolut dal transit da mar-
tganzia. Las charrotschas da posta fede-
ralas han transporta sulettamain il fana-
dur e lavust 1871 60—70 000 passagiers
en il Grischun. Cuira era collia il 1858
cun il sistem da viafier svizzer, e cun la
construcziun da la Viafier retica tranter il
1889 ed il 1914 ¢ il Grischun vegni col-
lid en pauc temp cun il Vallais (tras la Via-
fier Furca-Alpsu) e cun las viafiers stata-
las talianas (tras la Viafier dal Bernina).

Cun quai era il svilup dal traffic termi-
na per il mument, perquai ch’il Cussegl
grond ha relascha il 1900 in scumond ge-
neral da l'automobil. IlIs automobilists
stuevan laschar metter a Maiavilla ed en
auters lieus d’entrada en il Grischun cha-
vals davant lur vehichels. Pir suenter ch’il
traffic d’autos privats ¢ vegni admess il
1925, ¢lavia puspe daventada impurtan-
ta per il transit alpin, era sch’igl eran im-
matriculads pir bundant 1000 vehichels
a motor en il Grischun sez fin il 1930. A
partir dals onns 1960 ¢ il traffic saug-
menti considerablamain tras la motor-
isaziun generala (2009 passa 140 917) e
cun I'access al sistem da las vias naziuna-
las che porscha dapi il 1967 cun il tunnel
dal San Bernardin ina colliaziun nord-sid

sperta e segira 'enviern (A 13). Ultra da
quai ha il svilup simultan dal turissem
d’enviern caus in ulteriur augment dal
traffic stradal a I'intern dal Grischun sco
era dal traffic da cunfin. Era la conjunc-
turaauta en la construcziun da vias ed ab-
itaziuns secundaras ha contribul sia part
al’augment dal traffic d’autos. Piril 1999
han ins pudi dar cuntrapaisa a questa
tendenza cun lavertura dal tunnel dal
Veraina da la Viafier retica en il senn d’in
stradun rudlant da Claustra a Lavin en
I'Engiadina Bassa.

Per il traffic aviatic existan pero anc
plans da schlargiar la plazza d’aviatica da
Samedan. Caugment permanent da las
telefericas (2009 564 implants) e 'exten-
siun dals territoris da skis ¢ arriva als cun-
fins da la rentabilitad e chatta per ra-
schuns da la protecziun da la cuntrada
era resistenza politica.

Il transit da martganzia ¢ puspe sa
spusta per gronda part sin la via en con-
sequenza dal schlargiament da la rait da
las vias naziunalas. Qua tras ¢ era il Gri-
schun daventa puspe in pajais da transit
per il traffic da martganzia internaziunal.
La ruta dal San Bernardin ha en quel con-
nex ina funcziun da distgargia per il
Gottard ed il Brenner. In sguard en la sta-
tistica dal traffic stradal mussa ch’il traf-
fic da di en media importava sin la ruta
dal Giiglia il 1928-29 mo 80 vehichels a
motor, il 1960 perd 1003 e dapi alura
quasi trais giadas dapli. Sin la via naziu-
nala A13 én circulads il december 1967
(mais d’avertura) passa 47 000 autos tras
il tunnel dal San Bernardin, 30 onns pli
tard passa 100 000 il december e passa 2
miu. durant 'entir onn. En il cas dals ca-
miuns ¢ resultd in augment da passa 75
000 tranter il 1993 ed il 1999, cun valurs
maximalas da fin 643 camiuns I'ura.

Llniziativa da las Alps, approvada dal
pievel svizzer il 1992, pretenda per mo-
tivs da protecziun da la cuntrada sco era
da la reducziun da la polluziun da I'aria e
da las immissiuns da canera il spusta-
ment dal traffic da martganzia tras las
Alps sin la viafier. Quai emprovan ins da
cuntanscher cun ina taxa da transit stra-
dal e cun ina taxa sin il traffic da camiuns
pesants. Essend che quai na tanscha betg,
vegnan accordadas subvenziuns massivas
per reducir las tariffas per il transport da
camiuns a cramados.

Il transit da martganzia, ch’aveva ga-
ranti durant tschientaners als abitants da
las muntognas — sper I'agricultura pauc
lucrativa — in’existenza ed a lur stadi da-
pliinfluenza ed entradas supplementaras

a Via Sut (Spleia e S. Bernardin).

MALETG DAL 1868.
grazia a la situaziun strategica dals pass,
vegn resenti a 'entschatta dal 21avel
tschientaner pli e pli sco burdi nuschai-
velal'uman ed a'ambient. Ins po traver-
sar actualmain il Grischun en gnanc du-
as uras.

Entant che 'Austria e la Spagna-Mi-
laun avevan pudi sfurzar antruras il Gri-
schun a cunvegnientschas per il passadi
da truppas tras il pajais, ha ina cunvegna
bilaterala cun I'Uniun europeica preten-
di il 2005 il dretg da transit per camiuns
da 40 t. Uschia sa chattan ils pass alpins
grischuns anc adina en in champ da ten-
siun tranter interess internaziunals ed ils
quitads da la populaziun lung las trans-
versalas. Da ’autra vart ha I'avertura dals
centers da cura cun viafiers e vias, cons-
truidas en il 19avel e 20avel tschientaner,
pir pussibilica il turissem e garant qua
tras la survivenza da bleras vischnancas
muntagnardas. Lextensiun permanenta
dala rait da vias e viafiers ha perd era pro-
movi il turissem dal di contesta che cha-
schuna, oravant tut durant 'emprima
perioda d’enviern, problems da traffic
supplementars.

Max Hilfiker

Auto postal

I1 1918 ha decidi il Cussegl federal da
remplazzar la posta a chavals tras 'auto
postal. Lavrigl 1919 ha el declera il traf-
fic postal sco interpresa federala, sur-
muntond qua tras il scumond da I'auto-
mobil en il Grischun. Dals 15 da zer-
cladur fin ils 15 da settember 1919 ¢&
circuld 'emprim auto postal (d’empro-
va) cun grond success tranter La Punt/
Rehanau e Flem-Casa d’Uaul; per quest
tschancun duvrava quel mo 70 minu-
tas, en cumparegliaziun cun las 170 mi-
nutas da la posta a chavals. Tranter il
1920 ed il 1925 han quasi tut las rutas
principalas, che na vegnivan betg pro-
vedidas directamain da la Viafier retica,
survegni lur auto postal (per part excep-
ta Penviern). Dal 1939—45 han ins alu-
ra puspé mess en funcziun per part mo
la posta a chavals. Suenter il 1946 ¢ la
rait dal traffic postal vegnida cumplet-
tada fin en las vals lateralas, sco davosa
lingia quella da Rueun a Pigniu (1974).
Ils emprims autos postals eran anteriurs
vehichels da 'armada svizra dal tip Sau-
rer (char AD alpin), modifitgads per
transportar 18 persunas. Dimensiuns
da la rait postala: 1919 13 km/10 000
passagiers; 1975 1123 km/4,6 miu.;
2003 1240/9,2 miu.

Adolf Collenberg

Automobil

Lemprim viadi cun in automobil ¢ do-
cumenta a Tavau. L nua che 'automo-
bil cumpareva, devi immediat plants:
che las vias sajan memia stretgas e la
spertadad memia gronda mettia en pri-
vel ils abitants ed animals. La Regenza
grischuna ha stui relaschar il 1900 in
scumond general per tut las vias. A par-
tir dal 1903 ha ella accorda sin dumon-
da a commerziants, impressaris e socie-
tads da traffic (per exempel a Tavau) per-
mess spezials. Il 1904 én suandadas las
emprimas prescripziuns. Ils adversaris
han reagi cun protestas e petiziuns. IIs 13
d’october 1907 ha il suveran accepta cun
81,5 % [liniziativa populara cunter
l'automobil cun ils suandants argu-
ments: mendas tecnicas, pulvra, privel
d’accidents, urdain da sport per mit-
schafadias e ruina per las interpresas da
transport tradiziunalas. Da 18 dumon-
das inoltradas il 1909 ha la Regenza pu-
di admetter mo tschintg. Il 1910 ha il
Cussegl grond decidi da dar liber il tra-
ject Punt da Tardis—Cuira al traffic
d’automobils, ma I'uschenumnada In-
iziativa da Zezras ha cuntanschi ils 5 da
mars 1911 cun 11 977 cunter 6 115 da
las vuschs in scumond absolut da I'auto-
mobil. 11 1912 era il Grischun in’insla
senza automobils en 'Europa, cun ex-
cepziun dals vehichels militars (1914—
18). Lonn 1919 ha il Cussegl federal or-
dina via libra als autos postals era en il
Grischun, cun excepziun dals pass da
I’Alvra, dal Bernina e dal Fliiela ch’eran
da quel temp anc memia privlus. Suen-
ter la guerra &si sa mussa svelt ch'il turis-
sem pudeva vegnir revitalish mo cun dar
liber las vias a 'automobil. Ma il 1920
ha il suveran sbitta la proposta cun 68 %
da las vuschs. Ils arguments cunter I'in-
troducziun da I'automobil eran ussa la
concurrenza a la Viafier retica, la man-
canza da cleras prescripziuns, ils custs
per il mantegniment da las vias e la pro-
tecziun da la patria. Il mars 1921 han ins
refusd era il permess per automobils uti-
litars, malgra il sustegn da las partidas,
da las autoritads, da la pressa, dals me-
dis, dals corps da pumpiers, dals ustiers
e d’auters. Il medem ¢ capita cun la pro-
posta federala dals 22 da matg 1921 e
cun la permissiun accordada ils 30 d’av-
rigl 1922 dal Chantun ad autos da me-
dis ed ambulanzas. Il schaner 1923 &
vegnida fundada a Cuira la secziun gri-
schuna dal Club d’automobils svizzer. Ils
24 da zercladur 1923 ha il suveran ac-
cepta l'avertura d’intginas vias per ina
perioda da dus onns. Automobils che
passavan il cunfin grischun (1923 3 261;
1924 5 043) avevan da pajar ina taxa. Il
schaner 1925 ¢ vegnida sbittada ina pro-
lungaziun dal provisori dal 1923 cun 12
700 cunter 11 143 da las vuschs. IIs 21
dazercladur 1925 ha alura il suveran gri-
schun acceptd, per tema d’ina interven-
ziun da vart da la Confederaziun, l'in-
iziativa inoltrada, e quai cun 11 318
cunter 10 271 vuschs. Quai ¢ stada la
10avla votaziun davart 'automobil. Alu-
ra ha il Chantun stui schlargiar las vias
ed adattar quellas al traffic motorisa. En
ils onns sequents ¢ la motorisaziun sa svi-
luppada en il Grischun en accord cun
l'ulteriura Svizra, fin en ils onns 1960
(en consequenza dal retard inizial) sin in
nivel quantitativamain pli bass.

Adolf Collenberg

La renaschientscha litterara (1850-1950) —
Sutselva e Surmeir

Johannes Barandun
* 22 da december 1787 a Veulden, t
schaner 1870 (?) a Paris, refurma, da
Veulden. Figl dad Anton ed Ursula nata
Liss. Emigra a Paris il 1800, nua ch’el ha
lavura en ina firma da spediziun. Il 1804
¢ el daventa cumproprietari d’ina fa-
tschenta a Bordeaux. Suenter in viadi da
commerzi en il Maroc ed en Tunesia, &
Barandun sa rendi sco interpret poliglot
(tranter auter arab) sin in bastiment da
guerra englaisa en il Montenegro. Cun
turnar sur 'Ollanda e la Belgia en Fran-
tscha ¢ el vegni involvi il 1815 en la Bat-
taglia da Waterloo. Puspé¢ a Bordeaux, ha
el surpiglid sulet la firma da spediziun.
Da return a Veulden il 1847, ¢ el daven-
ta mastral da la dretgira d’Ortenstein-
Muntogna (im Berg) il 1848. 11 1860 en
cumparidas sias «Fablas, siemis a Wil-
helm Tell» ed il 1864 sias regurdanzas «La
giuvantegna dilg Johannes Barandun» —
ina survista generala originala dadiversas
tematicas cun reflexiuns filosoficas e mo-
ralas. Martin Bundi

Rudolf Lanz

* 23 da favrer 1854 a Beiva, T 24 da fa-
vrer 1927 a Beiva, refurma, da Beiva. Figl
dad Anton e da Margareta nata Fasciati.
oo Carolina nata Fasciati, da Beiva. Em-
prendissadi da pastizier (in onn) a Genua
tar Klainguti. Seminari scolastic a Cuira
1875-79, magister a Beiva 1879-89.
Administratur d’in bain rural en vischi-
nanza da Modena 1890. Il medem onn &
Lanz turnd a Beiva, nua chel ha fatg il
pur ed ¢ sengascha en uffizis communals
e cirquitals. Dal 1887 datescha 'empri-
ma ediziun dal «Biviano», si'ovra littera-
ra principala che cumpiglia poesia e pro-
sa e che tracta oravant tut motivs da Ii-
storgia locala e veglias isanzas dal Surses.

Manfred Gross

Schamun Mani
* 27 da schaner 1877 ad Andeer, 15 da
matg 1942 a Cuira, refurma, da Calan-
tgil. Figl da Cristian, posttenent ad An-
deer, e da Cristina nata Krittli. oo Anna
nata Sutter, da Seglias. Emprendissadi tar
la posta. Cumiss a Tusaun 1896-1913,
alura schef da la posta a Cuira. Confun-

datur da I'Uniun rumantscha da Schons
(1917) e da la Lia Rumantscha (1919).
Autur da poesias deditgadas a la vita da
mintgadi ed a I'emigraziun, per part in-
tunadas da Tumasch Dolf, per exempel la
fitg populara «Egl jester».  Manfred Gross

Alexander Lozza
* 27 da zercladur 1880 (Constantin) a
Murmarera, T 13 da favrer 1953 a Casti,

Schamun Mani, P. Alexander Lozza (sisum a dretga), Tumasch Dolf (giudim a sanestra) e
Steafan Loringett.

catolic, da Murmarera. Figl da Duri, pur,
e da Lucrezia nata Florinetti. Cun 15
onns ¢ Lozza vegni tramess en ina scola
claustrala a Genua, nua ch’el ¢ entra il
1897 en la claustra da chaputschins; or-
dind sacerdot 1902. Sco pader chapu-
tschin da la Missiun retica & el turna il
1906 en il Grischun ed ¢ sta plevon a Tu-
megl a partir dal 1908 ed a Salouf 1919—
49. Dal 1919-36 ha el era custodia la ba-
selgia da pelegrinadia Ziteil. A Genua ha
Lozza scritemprimas poesias en talian. El
ha cumenza pir cun 50 onns, intima da
pliras varts, a scriver en surmiran, daven-
tond in exponent impurtant da la rena-
schientscha rumantscha en Surmeir.
Lozza ha publitga sias poesias religiusas,
patrioticas, satiricas ed umoristicas sco
era ses raquints 'emprim en chalenders e
revistas (per exempel «Igl noss Sulomy,
«Ischi», «Annalas»). 111951 ¢ cumparida
sia collecziun «Ziteil. Flours segls ours da
la veia», il 1954 ha el publitga sias «Poe-
sias» ed il 1961 sias «Novellas». Diversas
poesias ¢én vegnidas messas en musica
(«Return» e «La baselgia viglia da
Lantsch» tras Ernst Broechin; «Oraziung
d’ena pelegrigna» tras Ludwig Hein-
richs). Chatschader legendar.

Adolf Collenberg

Giatgen Uffer
* 25 da december 1883 a Suagnign, T 3
da fanadur 1965 ad Orselina/TI, catolic,
da Suagnign. Figl da Peder Gisep, scrina-
ri, e da Margareta nata Bossi, da Tini-
zong. oo Anna Sibila nata Spinas, da Ti-
nizong. Seminari scolastic a Cuira, insa-
quants semesters a 'Universitad da Fri-
burg (1910-11), magister a Cunter
1910-16 ed a Tinizong 1916-19. Ma-
gister e derschader per giuvenils a Son
Gagl a partir dal 1919. Autur da poesias
(«Minicolas», 1944) e prosa («Valverday,
1960), da gieus radiofonics, teaters e
translaziuns (Hofmannsthal e.a.) en sur-
miran. Si'ovra lirica, messa per part en
musica, exprima 'amur per la patria e per
la vita rumantscha. Domicilia a partir dal
1949 ad Orselina. Manfred Gross

Gion Not [Otto] Spegnas
*27 da favrer 1888 (Otto Spinas) a Tini-
zong, T 16 da fanadur 1971 a Suagnign,
catolic, da Tinizong. Figl da Gion Fran-
zestg Spinas e da Helena Maria nata Au-
gustin. oo Elma Luisa nata Biithlmann.
Suenter la scola da commerzi a Friburg ¢
el sta activ sco concierge en Svizra ed a
I'exteriur. Fundatur (1928) e manader da
la cooperativa agricula da consum a Tini-
zong (fin il 1962). Dasperas ha el publi-
tga sut il pseudonim Gion Not Spegnas
dramas e poesias en lingua rumantscha.
Per il drama istoric «Benedetg Fontana,
che descriva ils eveniments ch’han mana
a la Battaglia a la Chalavaina (1499), ha
el survegni il Premi Schiller il 1929. Con-
fundatur da 'Uniun rumantscha da Sur-
meir 1921. Mastral dal circul dal Surses
e commember catolic-conservativ dal
Cussegl grond 1935-43. Esther Kréttli

Tumasch Dolf
* 31 da fanadur 1889 a Maton, T 3 d’oc-
tober 1963 a Tusaun, refurma, da Ma-
ton. Figl da Benedetg ¢ da Mengia nata
Michael, da Maton. oo Berta nata Platt-
ner, da Langenbruck/BL. Seminari sco-
lastic a Cuira, patenta il 1908, diplom
per musica da scolaal’Universitad da Tu-
ritg 1921. Magister primar a Donat
1908-12, magister secundar a Ziran fin
il 1927, a Tumein fin il 1952 e puspé a
Ziran fin il 1956. Autur da diversas chan-
zuns per chor maschad3, tenor texts da
scripturas e scripturs rumantschs. Fitg
bleras da quellas én publitgadas en ils cu-
deschs da chanzuns «Surselva», «Guardia
Grischuna» e «Laudinella». Il 1930 én
cumparidas sias «Canzuns religiusas».
Las pli popularas én daventadas sias cum-
posiziuns «Allas steilas» (1913, text: Al-
fons Tuor) ed il gieu cun chant «La stiva
da filar» (1924). Dolf ha era scrit diver-
sas istorgias curtas davart la vita e las isan-
zas en il Schons («La tradiziun da
Schons», 1930; «Istorgias», 2 toms,
1954-59). Dasperas ¢ el std activ en la
Societad svizra per la tradiziun populara
sco era en las redacziuns da la «Crestoma-
zia», dal «Dun da Nadal» e dal «Calender
per mintga gi». Confundatur (1917) da
I'Uniun rumantscha da Schons e presi-
dentdaquellafinil 1920. Dolf¢ il pli im-
purtant collecziunader da chanzuns en
tut ils idioms rumantschs ed in dals cum-
ponists rumantschs ils pli populars.
Commember d’onur dal Chor Ligia Gri-
scha (1946) e da I'Uniun chantunala da
chant dal Grischun (1962). Premi Schil-
ler. Kurt Wanner

Steafan Loringett
* prim da mars 1891 a Scuol, T 6 da zer-
cladur 1970 a Cuira, refurma, da Vargis-
tagn. Figl da Risch, pur, e da Johanna na-
ta Moser, da Wildhaus/SG. o 1) Deta
nata Tschurr (f 1948), 2) Maria nata Ca-
londer. Scolas a Maton, Scuol e Ziran,
alura Seminari scolastic a Cuira. Scolast
a Scuol, Maton ed Andeer a partir dal
1912, secretari da la Lia Rumantscha
1919-32 (fundada il 1919) e da 'Insti-
tut dal Dicziunari Rumantsch Grischun
(finil 1926). Agent general da la societad
d’assicuranzas  Winterthur 1926-56,
president da la Renania 1929-44. Sco
president dala Lia Rumantscha 1946-63
ha Loringett stabili ed intensiva ils con-
tacts cun ils Ladins da las Dolomitas.
Cuniniziant da la Cuminanza Culturala
Val Schons (1958). Poet e translatur; pre-
sident da la cumissiun chantunala per
meds d’instrucziun ed autur principal da
la fibla rumantscha dal 1921 (illustrada
da Giovanni Giacometti). Dr. h.c. da
I'Universitad da Turitg 1962, undra en il
Curtin d’onur da la Lia Grischa a Trun.
Adolf Collenberg

Gisep Angel Sigron
* 2 da settember 1894 a Casti, T 10 da
schaner 1974 ad Alvagni, catolic, d’Al-

vagni. oo Catrina nata Crappa, d’Alvagni.
Institut da S. Mitgel a Zug e Seminari
scolastic a Cuira, patenta il 1915. Durant
54 onns magister a Mulegns, Casti, Sura-
va, Alvagni e Mon- Stierva. Autur da cu-
deschs da scola. Ina gronda part da si'ovra
litterara tracta temas istorics ed istoric-
culturals e demussa sia predilecziun per la
chatscha ed in tschert dun per la crimina-
listica. Sco schurnalist segna el cun «Ste-
fan d’Urtatsch. Manfred Gross

Paul Juon
* 25 da fanadur 1897 a Cuira, T 13 da
november 1981 a Turitg, refurma, da Zi-
ran-Reschen. Figl da Martin, commer-
ziant, e da Marie, nata Bener, da Cuira.
Nubil. Gimnasi a Cuira, alura studi
d’agronomia a la Scola politecnica fede-
rala da Turitg, dr. insch. agr. 1933. Alpi-
nist. Autur da diversas publicaziuns
scientificas en lingua tudestga. Si’'ovra lit-
terara, scritta en sursilvan e sutsilvan,
cumpiglia regurdanzas, raquints e novel-
las (illustradas dad Alois Carigiet) sco era
lavurs da tempra istoric-culturala e fol-
cloristica. Pseudonim: Piz. Il 1956 ha
Juon publitgd 'emprima botanica en ru-
mantsch: «Ruaneida ni botanica ro-
montschar. Manfred Gross
Giuseppe Gangale
*7 da mars 1898 a Cird Marina (Cala-
bria), ¥ 13 da matg 1978 a Muralto/T],
catolic, a partir dal 1924 refurm3, da Ci-
rd Marina, Tudestg (1938) e Danais
(1959). Figl da Giovanni Luigi. oo 1)
1926 Maddalena nata De Capua, 2)
1978 Margarita Uffer. Studi da filosofia
a Firenza (doctorat 1920) e da filologia a
Berlin a partir dal 1934. Lectur da talian
a las universitads da Tubinga, Wiirzburg
ed Erlangen 193438, lectur da talian e
rumantsch a las universitads d’Aarhus e
Copenhagen 1940 e 1949-54. Tranter il
1943 ed il 1949 ha Gangale vivi en il Gri-
schun, nua ch’el ¢ s'engascha oravant tut
per la promoziun dal sutsilvan, tranter
auter cun la fundaziun da scolinas ru-
mantschas. El ¢ sa profila sco raquinta-
der, filolog, perscrutader e promotur da
linguas minoritaras (calabro-albanais,
rumantsch). Pseudonim: Meer digl Pat-
Cla Riatsch

Rosas e Spegna.sl

da Gion Not Spegnas|

Gion Not Spegnas: «Rosas e Spegnas»
(1951).

[l feudalissem e ses svilup en il territori curretic

M Il domini politic e la pussanza mili-
tara pudevan vegnir exequids durantil
temp medieval sulettamain cun agid
da la decentralisaziun e persunalisa-
ziun, essend latecnica da communica-
ziun anc relativamain pauc sviluppa-
da. In suveran (retg u prinzi) delegava
perquai ina gronda part da sia pussan-
za signurila ad in circul da persunas
cumpetentas, numnadamain a la no-
blezza. Quella deva da sia vart succurs
militar al signur feudal. Per garantir il
provediment alimentar dals schuldads
professiunals engaschads da la noblezza,
als cediva il signur terren e la suveranitad
sur la glieud domiciliada en quel. Quests
bains vegnivan en princip infeudads mo
per il temp da vita dals schuldads e sa
numnavan perquai bains d’emprest u
bains feudals. Tranter il signur feudal
(masser) ed il vasal (um da suita) existiva
ina relaziun da fidelitad persunala (vasal-
litad) cun obligaziuns reciprocas: il signur
garantiva protecziun e legitimitad, il va-
sal prestava servetschs da suita. Questa re-
laziun sa manifestava fin en las classas so-
cialas aristocraticas pli bassas (aristocrazia
bassa, aristocrazia pitschna, aristocrazia
da chavaliers): ils vasals transmettevan ils
feuds (u parts da quels), daventond qua
tras da lur vart signurs feudals.

La totalitad da questas praticas vegn
numnada sistem feudal u feudalissem. La
noziun feudalissem cumpiglia pia las re-
laziuns socialas structuradas dal sistem
feudal durant pliras epocas istoricas. La
basa economic-sociala dal feudalissem
era il domini lia al possess da terren (do-
mini feudal) e la pussanza sur il purs che
n'eran solitamain betg libers da persuna
e che n'avevan betg il dretg da purtar ar-
mas. Els vegnivan protegids dals signurs
che possedevan il funs, sin il qual els eran
domiciliads. Ils purs eran da lur vart obli-
gads da prestar lavurs persunalas u da pa-
jar tributs materials al signur feudal. En
las funtaunas istoricas vegnan numnads
feuds era ils funs surlaschads als purs per
la cultivaziun. La perscrutaziun distin-
gua dentant consequentamain tranter
quests feuds purils (uschenumnads feuds
fauss) ed ils feuds da noblezza. Il domini
feudal era reserva a la noblezza cumbat-
tanta.

Feudalisaziun

La Currezia dal temp medieval tempriv
aveva adopta suenter il declin da 'Impe-
ri roman las structuras socialas inerentas
alas provinzas romanas. Quellas servivan
alas classas dominantas indigenas, repre-
schentadas dals Zaccons [Victorids], a
mantegnair la pussanza. Questa famiglia
evidentamain bainstanta aveva acquista
era la sedia episcopala a Cuira. Per 'Im-
peri ostrogotic respectivamain francon
era la Currezia senza dubi in spazi perife-
ric, domina d’ina noblezza tempriva or-
ganisada en furma da clans. Il domini
francon, introduci en la Rezia tras Carl il
Grond (ca. 800), ha retardd mo tempo-
rarmain il process da feudalisaziun. Era il
regent francon aveva basegn d’ina suita
(conts ed uvestgs da lingua tudestga). Las
donaziuns da possess imperial tras ils im-
peraturs ottons en il 9avel tschientaner

saml

han rinforza il caracter feudal dal domi-
ni episcopal da Cuira.

Fluriziun dal feudalissem

Fin en il temp medieval tardiv ha'uvestg
da Cuira legitima sia pussanza tras sia po-
siziun sco prinzi imperial, quai vul dir
cun renviar a privilegis imperials ch’el
aveva acquista tras servetschs imperials.
Ils servetschs feudals ils pli tipics per
I'uvestg eran quels prestads a la curt im-
periala. Luvestg disponiva d’in stab da
vasals da la noblezza auta e bassa (cha-
stellans, vicedomini e mers/migiurs), als
quals el delegava ses dretgs seculars en
furma da feuds. Las famiglias da noblez-
za auta possedevan dentant en Rezia era
bains ereditars respectivamain allodials
(agens bains) ch’els obtegnevan per part
da l'imperatur en furma da feuds impe-
rials (per exempel ils signurs de Vaz re-
spectivamain lur successurs il contadi en
il Partenz ed a Tavau). Sco I'uvestg ave-
van era quels lur agens vasals da noblez-
za bassa e disponivan d’entradas reserva-
das a signurs feudals.

Crisa dal feudalissem

Tenor la litteratura pli veglia ¢ il feudalis-
sem sa sviluppa en la Rezia dal temp me-
dieval tardiv en moda dramatica ad in si-
stem «democratic». Ils eveniments suan-
dants avevan inizid il declin dal feudalis-
sem: las avugadias episcopalas avevan
pers successivamain lur caracter vasallic
ed eran daventadas veritabels ufhizis; ils
signurs seculars recrutavan ussa lur mi-
nisters (mastrals) oravant tut tranter ils
purs ed avevan pers per part la controlla
sur quels. Ils uvestgs e signurs avevan cu-
menza a cooperar cun ils vischinadis per
sa far valair meglier en faidas e per con-
solidar la pasch; tgi che mantegneva la
pasch procurava numnadamain per ur-
den e segirtad da dretg — duas funcziuns
genuinas dals signurs.

ls purs pajan tribut al signur feudal. Entagl en lain dal 15avel tschientaner. (Austria).

Act da vasalladi tranter il suveran (a dretga) ed in commember da la noblezza (a sanestra). (Frantscha).

La Federaziun dala Chasa da Dieu cu-
mina a Cuira (pli tard Lia da la Chadé) e
la Lia Sura (Lia Grischa) én naschidas en
quest connex. Ils vischinadis n’¢n den-
tant betg resultats dal feudalissem supe-
ra: els servivan oriundamain a controllar
la populaziun rurala en linteress dals si-
gnurs feudals; els eran districts giudizials,
unitads da curts, quai vul dir unitads ad-
ministrativas signurilas (sut domini feu-
dal). La concurrenza tranter ils signurs
feudals ha dentant permess als vischina-
dis da sa constituir sco corporaziuns col-
lectivas autonomas entaifer las Lias. Cun
dar in a 'auter succurs militar e garantir
la pasch, avevan ils vischinadis surpiglia
incumbensas signurilas respectivamain
funcziuns statalas temprivas. Era sche
questa statalitad era 'emprim fragila e
fragmentara, ¢ ella tuttina sa sviluppada
ordaifer 'urden feudal.

Alura ¢ il domini feudal sa schlia: ils
purs han obtegni adina dapli dretgs da
disponer da lur bains d’emprest ch’én da-
ventads feuds ereditars. Ils tributs mone-
tars nominals fixs én vegnids suttamess
ad ina svalitaziun reala. Ils tschains én
vegnids remplazzads tras pauschalas (a la
sava dal temp modern) u eén simplamain
vegnids abolids respectivamain refusads
(en connex cun la refurmaziun); il me-
dem vala per las dieschmas, in tribut ec-
clesiastic feudal che vegniva savens era
incassa da nobels seculars.

Survivenza dal feudalissem

Il domini feudal & vegni remplazza tras in
chapitalissem agrar ch’ha inizia in martga
dal terren ed, a basa da quel, in martg da
credit rural. Quai signifitgava per vasts
circuls da persunas in’economia da debits
ch’ha mana da sia vart a novas dependen-
zas. Da quest svilup han profitd ils purs
ils pli bainstants e la noblezza bassa che
possedeva terren. Questas duas gruppas
én daventadas la nova classa politica do-
minanta en il Grischun suenter 'aboli-
ziun da la noblezza auta vers la fin dal
15avel tschientaner. Ella ¢ sa cunfinada
adina dapli vers il pievel cumin, ha svi-
luppa ina cultura da represchentaziun tut
speziala ed imitd furmas da viver aristo-
craticas. En quel senn pudess ins preten-
der ch'ils novs signurs sajan stads ils erta-
vels da la veglia noblezza auta e ch’il Gri-
schun haja vivi ina renaschientscha dal
feudalissem a partir dal 16avel tschienta-
ner. Ins po refutar questa presumziun en
dus reguards: 1. Las structuras feudalas
dal temp modern tempriv na sa legitima-
van — cuntrari a quellas dal temp medie-
val — betg pli tras il sistem feudal da rela-
ziuns da fidelitad visavi in signur (retg,
imperatur); ils novs signurs represchen-
tavan, almain per part, ils vischinadis e
cumins. 2. Cum cumin (pur, burgais) era
savens economicamain dischavantagia u
perfin dependent en il Grischun dal

temp modern tempriv, el n’era dentant
betg ina persuna nunlibra; el aveva ob-
tegni respectivamain mantegni il dretg
da purtar armas e demonstrava quel qua
ela en acziuns da protesta ed en dretgiras
nauschas cunter «die grossen Hanseny,
vul dir cunter ils magnats surpussants; el
era in actur politic integra en il process
politic. Florian Hitz

Feud

Il term feud deriva dal pled latin feudum
che va dasiavartenavos sin il vegl tudestg
* fihu (Vieh, vul dir bains movibels pre-
zius). Infeudads vegnivan terrens e
dretgs, sco per exempel il dretg da duana,
ils dretgs dad ir a chatscha ed a pestgar,
da vender sal, da batter munaidas, da
construir citads u da tegnair fiera. En il
temp medieval tempriv vegnivan accor-
dads ils feuds a members da 'auta no-
blezza, dapi il temp autmedieval era a mi-
nisterials ed a burgais. La significaziun
medievala dal pled tudestg /hen (latin
beneficium) na cumpiglia perquai betg
mo il feud vasallic aristocratic (tudestg
Lehen), mabain era il feud «fauss» (tu-
destg Leihe), in emprest a retschaviders
cumins (burgais/citads e purs libers). Era
uvestgs (quels da Cuira) ed avats (quels
da Mustér e da Faveras) vegnivan inve-
stids cun feuds, contribuind a la furma-
ziun dal stadi.

Il feud temporar era limitd en il temp
e turnava alura al signur feudal (masser)
che pudeva puspé disponer libramain da
quel (salvar u reinfeudar). Il feud eredi-
tar percunter vegniva transferi dal bab al
figl. En il decurs dal temp medieval ha il
feud ereditar remplazza quel temporar,
privond qua tras il signur feudal da sia
pussanza. Tals feuds giudevan per exem-
pel ils Gualsers per in tschains-fier. In va-
sal nobel pudeva ceder ses feuds u parts
da quels sco feud posteriur (tudestg Af-
terlehen, Nachlehen). Il benefizi che 'in-
feuda (vasal) pudeva dar libramain en
iertaasia figlialanza (per exempel en il cas
dals Libers da Lags e da Schons) vegniva
numna bain allodial.

Lact da surdada dal feud cumpigliava
I'omagi (obligaziun da servir ed obedir
demussada dal vasal nobel envers il signur
feudal/masser en ina ceremonia speziala),
Pengirament e l'investitura (surdada dal
feud). Las obligaziuns feudalas cumpi-
gliavan servetschs d’onur e da cusseglia-
ziun a la curt, servetschs militars e ser-
vetschs da guardia dal chasté da la vart dal
vasal e la garanzia dal possess feudal e da
lassistenza da la vart dal signur. La ruptu-
ra da la fai (felonia) aveva per consequen-
za la privaziun dal feud tras la dretgira da
feud. Bernard Andenmatten

Regaglias
Term che deriva dal latin iura regalia, vul
dir ils dretgs suprems, il possess ed ils

bains da la curuna che furman la basa dal
domini roial. A las regaglias magiuras ap-
partegnan la legislaziun e la giurisdicziun
suprema, la concessiun da privilegis, la
stipulaziun d’allianzas e 'execuziun da la
controlla suprema, a las minuras la cha-
tscha e la pestga, las fieras, las minieras e
salinas, ils dazis, il batter munaidas, il
dretg municipal, las taglias e la polizia.
Cun exequir la suveranitad territoriala
(civila) en num da I'Imperi german ¢én
daventads I'uvestg da Cuira e I'avat da
Mustér vasals e prinzis imperials en il
temp autmedieval. Da quel temp ed en il
temp medieval tardiv ¢ la plipart da las
regaglias ida tras cessiun u usurpaziun en
ils mauns dals signurs feudals e da las ci-
tads. En il Grischun han ils «cumins e
cussegls» da la Republica da las Trais Lias
surpiglia quellas a partir dal 16avel
tschientaner. Adolf Collenberg
Dieschma

Consegna da la dieschavla part dal retgav
d’in terren u d’ina economia. En il temp
medieval stueva la dieschma vegnir paja-
da per regla a la baselgia, alura han sur-
piglid successivamain era ils signurs feu-
dals seculars quest tribut. Lonn 825 ha
I'imperatur Ludwig il Pietus conferma a
I'uvestg da Cuira il dretg da disponer da
las dieschmas en la Currezia. L«Urbari
curretic dals bains imperials» (ca. 840)
cumpiglia numerusas culegnas obligadas
da pajar dieschmas a lur baselgias. Fin il
1200 én attestadas dieschmas en il Gri-
schun en furma da granezza, panitscha,
ravas, chastognas, tschuts e vadels. Tals
tributs vegnivan incassads era per novs
areals runcads en guauds e muntognas.
La refurmaziun ha promovi 'exemziun u
la reducziun da las dieschmas. I1 1525 ha
la citad da Cuira scumanda ils tributs en
furma da dieschmas. Ils Artitgels da
Glion dal 1526 han approva legalmain
I'exemziun, la reducziun u la transfurma-
ziun da dieschmas en tut ils territoris da
las Trais Lias. La dieschma gronda, paja-
da en furma da graun e vin, ¢ vegnida re-
ducida ad in quindeschavel. Bleras
dieschmas ¢n dentant sa mantegnidas. 11
1800 ha il Cussegl grond decreta che las
dieschmas possian vegnir cumpradas ora
per ina valur ventg giadas pli gronda. Pir
inalescha dal 1874 ha prescrit 'aboliziun
obligatorica da tut las dieschmas ch’han
stul vegnir cumpradas ora u transfurma-
das en in debit da chapital cun servituts
fin il 1. da schaner 1880. Il term diesch-
ma cumpara en divers toponims, per
exempel en Val Dischma (Tavau) e Sut
Dieschmas (Morissen). Martin Bundi

Manaida
Term che designescha in servetsch da
transport cun la manadira (term paren-
td), exercitd en il temp curretic. Il pled
deriva dal latin minare, rumantsch cha-
tschar, e signifitgava oriundamain in
transport che stueva vegnir presta cun la
manadira en servetsch dals suverans. En
ils urbaris da la diocesa e dal chapitel ca-
tedral da Cuira dal 13avel tschientaner
cumpara la manaida sco term per presta-
ziuns cumpensatoricas, il pli savens sco
tribut en furma da tocs charn (carnes).
Tals tributs vegnivan incassads da migiu-
rias ad Eigias, Zezras, Cuira, Maladers,
Malix, Sagogn, Val, Roten, Almen, Scha-
rons, Dalin, Riom, Beiva e Tuer. La ma-
naida cumpigliava probablamain era il
mantegniment da las vias da colliaziun e
da las vias da transit alpinas. Ils suverans
da lur vart garantivan la segirtad dal traf-
fic commerzial. Martin Bundi

Lavertura litterara (a partir dal 1950) - Sutselva e Surmeir

Gion Antona Candreia
*30 da settember 1902 a Stierva, T 13 da
matg 1980 a Tusaun, catolic, da Stierva.
Figl da Gion Giusep e dad Anna Maria
nata Candpreia, da Stierva. co Maria An-
na nata Friberg, da Breil. Pur e rasteller.
Autodidact. Autur dalirica e prosa («Schi
grond ¢ chel pitschen mond», 1974), en
la quala el tematisescha la vita dals purs
ed originals sco era ils usits dal Surses.
Manfred Gross

Bonifazi Plaz
*22 da november 1906 a Suagnign, T 23
da fanadur 1961 a Cuira, catolic, da Sua-
gnign. Figl da Josef, postin e chalger, e
d’Emilia nata Lisignoli, da Borgonuovo
di Piuro. o Anninata Honold, da Warth/
TG. Seminari scolastica Cuira 1923-27,
alura 30 onns scolast a Suagnign, a par-
tir dal 1957 a Maladers. Diversas contri-
buziuns per ils cudeschs da scola surmi-
rans. Autur da poesias e prosa sco era da
lavurs istoricas (preistorgia, eraldica, art),
publitgadas en «Igl noss Sulom» ed en il
«Radioscola». President da I'Uniun ru-
mantscha da Surmeir 1952-55, redactur
da «La Pagina da Surmeir» 1955-61, re-
schissur da teater e dirigent engascha, in-
spectur dals archivs da la Val d’Alvra
1951-61. Adolf Collenberg

Leza Uffer
* 4 da settember 1912 a Tinizong, T 2
d’avust 1982 a Son Gagl, catolic, da Sua-
gnign. Figl da Giatgen. Frar da Margari-
ta. o Josy nata Hasler. Gimnasi a Son
Gagl e Sviz, studi da romanistica e d’is-
torgia d’art a Turitg, Roma, Firenza, Pe-
rugia, Genevra e Paris. Promoziun a
I'Universitad da Turitg 1939 («Ritoro-
manische Mirchen und ihre Erzihler»,
publitga 1945). Magister a la Scola chan-
tunala da Son Gagl 1937-78, lectur per
rumantsch a la Scola auta da commerzi
da Son Gagl, incumbensa d’instrucziun
per lingua e litteratura rumantscha a
I'Universitad da Genevra. Uffer ¢ sta in
impurtant rimnader, perscrutader ed
editur da paraulas rumantschas ed ha pu-
blitga las collecziuns da poesias «Rosas
melnas» (1948) e «Dudisch Sonets to-
scans» (1958). El ha stgaffi ina lingua da
scrittira rumantscha surregiunala («inter-
rumantsch»), concepida sin la basa dal
surmiran. Ultra da quai ha el produci

Leza Uffer (1912-1982).

emissiuns rumantschas per radio e televi-
siun ed & sta il 1946 iniziant e fin il 1948
editur da la gasetta «Igl Grischun Cen-
tral». Ursina Guldemond-Netzer

Tani Dolf
*17 dazercladur 1913 a Vargistagn, T 30
d’avust 1999 a Vargistagn, refurma, da
Casti-Vargistagn. Figl da Christian, pur,
e da Maria nata Gabriel, da Glion. oo Do-
rotea nata Cantieni, da Donat. Scolas a
Maton. Pur. Fundatur d’ina musica da
saut e confundatur da la cumpagnia da
mats e mattauns «Calandaria» per la tgi-
ra dal chant, dal teater e dal saut (1931).
Entaifer quella ha el operd sco autur,
translatur, actur e reschissur da tocs da

Gion Peder
Thoni:
«Tranter
stgeire
cler» (1962).

teater popular (umorescas, satiras). Ultra
da quai ha el publitg istorgettas, ra-
quints e poesias, collecziunads en «Sur
spundas a vals» (1993). Premi da la Cu-

minanza Rumantscha Radio e Televisiun

1988. Manfred Gross
Jacob Michael

*9 da december 1916 a Casti (vischnan-
cadaDonat), T 6 da mars 2003 a Sagogn,
refurma, da Casti. Figl da Murezi e da Ju-
lia nata Michael. oo Dora nata Janki, da
Vuorz. Gimnasi a Cuira, studi da teolo-
gia a Basilea e Turitg (tranter auter tar
Karl Barth ed Emil Brunner). Recepi en
la Sinoda il 1942. Preditgant a Pitasch-
Duin 1944—48, alura a Valendau-Sa-
gogn fin il 1959, Samedan fin il 1973 ¢
Ziran-Muntogna da Schons fin il 1984.
Autur da raquints. Redactur da la part
sutsilvana dal chalender «Per mintga gi»
1953-95, dal «<Dun da Nadal» 1973-93
e da «La Punt» 1974-84. Commember
d’onur da la Renania e da I'Uniun da
scripturas e scripturs rumantschs (oz
Uniun per la litteratura rumantscha).
Premi da renconuschientscha da la CRR
1978. Adolf Collenberg

Gion Mani

*31 damars 1918 ad Andeer, T 5 da mars
1989 ad Andeer, refurma, dad Andeer.
Figl dad Anton e dad Elisabet nata Mani
oo Rosa nata Steiger. Seminari scolastic a
Cuira, alura magister ad Andeer, Cuira,
Masagn e Pasqual. President da la Rena-
nia 1960—-65 e durant blers onns redac-
tur da «La Punt». Autur da poesias (pu-
blitgadas en annuaris, gasettas e cudeschs
da scola) sco era d’istorgias curtas ¢ da
scenas umoristicas. Intginas da sias poe-
sias &n vegnidas messas en musica da Ro-
bert Cantieni e Tumasch Dolf.

Manfred Gross

Curo Mani
* 13 da settember 1918 a Pignia, T 29 da
settember 1997 a Pignia, refurma, da
Pignia. Figl da Dumeni, pur, e da Barba-
ra nata Wieland, da Spleia. oo Heidi na-
ta Kliger, da Beatenberg/BE. Seminari
scolastic a Cuira, patenta il 1938. Magis-
ter primar a Pignia, studi da magister se-
cundar a Turitg (termina il 1946), magi-
ster secundar ad Andeer a partir dal 1941
ed a San Murezzan 1957-83. Mastral e
deputa per il cirquit da Schons (PPD)
1949-55. Redactur dal «Calender per

mintga gi» e dal «Dun da Nadal». Presi-
dent da la Renania 1946-49. Autur dal
«Pledari sutsilvan» (1977). Poet principal
da la renaschientscha culturala da
Schons. Autur da lirica, dramatica e pro-
sa sco era da cumedias («Telas falient»,
1959), gieus festivs («Val sainza stélas»,
1958) elitteratura d’uffants. Premi Schil-
ler e premi da 'Uniun da scripturas e
scripturs rumantschs (oz Uniun per lalit-
teratura rumantscha) per «Igl mastral da
la gagliegna». Pseudonims: Urs da Surlei
ed Urs Sutvold. Manfred Gross

Margarita Uffer
*22 daschaner 1921 a Son Gagl, T 26 da
fanadur 2010 a Muralto/T1, catolica, da
Suagnign. Figlia da Giatgen. Sora da Le-
za. o 1978 Giuseppe Gangale. Scola
mercantila a Son Gagl. Séminaire de
francais moderne a I'Universitad da Ge-
nevra cun diplom d’instrucziun. Se-
giurns da studi a Cambridge ed Urbino
(Marche), daspera studis da l'albanais.
Dapi il 1960 magistra da linguas e trans-
latura. Si'ovra litterara, cumparida per
part sut ils pseudonims Dita, Falispa e
XX, cumpiglia lirica («Damaun es su-
lagl», 1988), dramatica e raquints en di-
vers idioms rumantschs. Il 1986 ha ella
publitga la biografia «Giuseppe Gangale.
Ein Leben im Dienste der Minderhei-
ten», deditgada a la memoria ed a 'ovra
da ses um. Il 1949 & Uffer sa domiciliada
cun sia famiglia ad Orselina-Locarno.
Manfred Gross

Gion Peder Thoni
* 11 da matg 1921 a Stierva,  prim da
november 2014 a Riehen, catolic, da
Stierva e Riehen/BS. Figl da Gion Gieri,
pur, e da Cristina nata Candreia, da
Stierva. o Claudia nata Koller, dad Alt
St. Johann/SG. Seminari scolastic a Cui-
ra 193741, alura magister a Vaz ed Al-

a la natira, a las stagiuns, a la lavur ed als
firads. In grond dumber da sias poesias
en vegnidas intunadas, tranter auter da
Gion Giusep Derungs (* 1932), Gion
Antoni Derungs, Eduard Lombriser ed
Alvin Muoth. Pseudonim utilisa da giu-
ven: Sola d’Erra. Premi Schiller 1984,
Premi da renconuschientscha dal Gri-
schun 1988. Manfred Gross

Anna Capadrutt

* 28 da mars 1925 a Dagliegn, T 16 da
december 1985 a Preaz, da Preaz. Figlia
da Christian, pur, e dad Anna nata Pe-
drett, da Preaz. Capadrutt & stada ina da
las emprimas participantas al curs da
mussadras da Giuseppe Gangale a Tu-
saun. Mussadra a Preaz 1945-80. Con-
fundatura ed emprima presidenta da la
Cuminanza da mussadras rumantschas.
Autura da poesias («Salids», 1968) ¢ da
licteratura per uffants («Il mund e beal»,
1979). Pliras da sias poesias ¢n vegnidas
intunadas da Benedetg Dolf e da Tu-
masch Dolf. Undrada cun il Curtin
d’onur da la Lia Grischa a Trun (2002).

Manfred Gross

Roc Poltera

*17 da fanadur 1925 a Mulegns, 1 23 da
matg 2013 a Liichingen, catolic, da Mu-
legns. Figl da Gudegn Anton, pur, e dad
Anna nata Cotti, da Sour. oo Klara nata
Bischofberger, dad Oberegg/Al. Semina-
ri scolastic a Cuira, alura magister a
Mompé-Medel  1946-49, Mulegns
1949-52 e Liichingen/SG 1952-90. Au-
tur da poesias, raquints e novellas, pu-
blitgadas en «Igl noss Sulom.

Manfred Gross

Erica Lozza Pasquier
* 6 da november 1935 a Rona, catolica,
da Murmarera, Bulle/FR e Maules/FR.
Figlia d’Eduard, scolast primar, e d’Ade-

Poesia dad Anna Capadrutt, intunada da Tumasch Dolf.

vaschagn. Studis da linguas e da musica
a Friburg, Paris, Perugia e Ludlow (West
Midlands). Magister secundar a Vaz,
Casti, Alvagni e Riechen 1954-83. Re-
dactur dad «Igl Noss Sulom» 1952-71.
Autur da lirica, prosa (novellas, biografi-
as) e dramatica e d’ina grammatica per
Iidiom surmiran («Rumantsch—Sur-
meir, 1969). Editur da diversas ovras.
Dirigent da divers chors, cumponist da
chanzuns rumantschas profanas e reli-
giusas per orchester ed orgla (messas,
motettas). Numerusas lavurs da tempra
istoric-culturala, oravant tut davart il
Surmeir. Premi Schiller 1984, Premi da
renconuschientscha dal chantun Gri-
schun 1991. Manfred Gross

Peder Cadotsch
* 30 da matg 1922 a Panaduz, T 20 da
zercladur 2002 a Suagnign, catolic, da
Suagnign. Figl da Peder, emploia d’ho-
tels, e da Rosalia nata Cahenzli, da Siat.
oo Simone nata Gendre, da Friburg.
Gimnasi a Mustér e Sviz, studi da dentist
a Friburg e Berna, diploma il 1951. Atg-
na pratica a Lucerna 1954-88. Autur da
lirica e prosa, deditgadas cun preferenza

lina nata Poltera. oo Pierre Pasquier,
insch. dipl., da Bulle. Gimnasi a Cuira,
alura studi da germanistica, linguas
(franzos, talian ed englais) ed istorgia a
Londra, Friburg (diplom da magistra se-
cundara 1959), Turitg ¢ Minca, dr. fil.
1968. Magistra a Turitg (a partir dal
1959) ed al seminari chantunal a Lucer-
na (a partir dal 1969). Commembra da
I'Uniun da scripturas e scripturs ru-
mantschs fin il matg 2001 (commembra
da la suprastanza 1992-2001). Redactu-
ra dal «Sulom surmiran». Autura da pro-
sa (impressiuns da viadi) e lirica en sur-
miran e tudestg. Manfred Gross

Signurs territorials dal temp autmediev

Part 1: Dominis ecclesiastics e seculars en survista

M Fin enturn il 1300 ¢ la tipica furma
autmedievala dal domini (suveran)
aristocratic sa mantegnida quasi in-
tegralmain. Quest domini s’orientava
a persunas e gruppas da persunas e
deva pauc paisa a la cumpactadad
spaziala e materiala dals possess e
dals dretgs. Luvestg da Cuira, la no-
blezza auta e las claustras han da
enturn il 1350 era en la Currezia la
tempra ad ina cuntrada signurila
multifara.

Dominis territorials ecclesiastics
Dominis ecclesiastics (era stadis eccle-
siastics) én dominis seculars suttamess
a la suveranitad da potentats ecclesia-
stics sco prinzi-avats, prinzi-uvestgs u
chapitels catedrals. Per obtegnair il su-
stegn da P'episcopat e da las claustras
emprestavan ils retgs en il temp medie-
val (feudal) territoris, privilegis e dretgs
suverans seculars al clerus superiur,
prendevan dentant influenza en I'occu-
paziun dals uffizis ecclesiastics. Carac-
teristic per ils dominis territorials ec-
clesiastics era la posiziun dubla dal
prinzi-uvestg u dal prinzi-avat sco si-
gnur territorial d’in stan imperial secu-
lar (che suttasteva directamain a 'im-
peratur) e sco titular d’in uffizi spiri-
tual, suttamess al papa. Sco prinzis im-
perials avevan els in sez ed ina vusch al
Reichstag. Lorgan electoral da I'uvestg
(e cun quai era dal prinzi-uvestg) era il
chapitel catedral; ils avats (respectiva-
main ils prinzi-avats) vegnivan elegids
dals convents. En la Currezia avevan
gia ils Zaccons/Victorids exequi la pus-
sanza ecclesiastica e seculara fin a la se-
paraziun da quellas 'onn 806 (usche-
numnada Divisio). La politica per la
supremazia sur ils pass alpins, prose-
guida dals imperaturs germans, consti-
tuiva la basa territoriala dals dominis
territorials ecclesiastics durant il temp
autmedieval ed il temp medieval tardiv.
Limperatur Otto I (962-73) aveva pri-
vilegid I'uvestg Hartpert (en uffizi ca.
951-971/72) surtut a I'intern da la ci-
tad da Cuira ed en la Bergiaglia, stgaf-
find qua tras las premissas per la posi-
ziun dominanta dals uvestgs da Cuira
sco signurs feudals e prinzis imperials,
incumbensads da controllar ils pass en
la Lumbardia. Numerusas donaziuns
aveva Otto I era fatg a la claustra da
Mustér; Friedrich I Barbarossa (impe-
ratur 1152-90) aveva franca il domini
claustral sur la Cadi tranter Breil ed il
Furca ed engrondi il possess claustral
tranter il Lucmagn e la Lumbardia, rin-
forzond qua tras sia posiziun (e quella
da la claustra) en quella regiun da pas-
sadi alpina. La claustra da Faveras pos-
sedeva en il temp autmedieval bains e
pitschens dominis al Spleia ed a Casac-
cia sco era lung la ruta al Lai Rivaun ed
al Lai da Constanza. Avugads claustrals
aristocratics e vischnancas da valladas
han fatg svanir ils dominis territorials
ecclesiastics (per exempel la Lia Gri-

scha quel da la claustra sur la Cadi ed
ils Confederads quel da Faveras) ed ils
burgais da Cuira én sa liberads anc en
il temp medieval tardiv da la suvera-
nitad da lur patruns spirituals. Luvestg
da Cuira e Pavat da Mustér han pers
formalmain lur dominis seculars tras
ils Artitgels da Glion dal 1524 e 1526
(cumprads ora dals pertutgads en il de-
curs dal temp sequent). En il 18avel
tschientaner ¢ stada mo pli la Curt epi-
scopala a Cuira in domini ecclesiastic
en il Grischun (fin il 1803/52) e I'uve-
stgieu possedeva anc dretgs suverans
sparpagliads en la Tumleastga ed en il
Vnuost (fin a la helvetica). Il prinzi-
uvestg ha accumpli anc fin a la helveti-
ca ses duairs imperials. Marco Jorio

Avugadia ecclesiastica
En il dretg feudal era 'avuga ecclesia-
stic (latin advocatus) in laic incumben-
sa da defender ils interess seculars d’ina
abazia u d’in chapitel. Il term tudestg
correspundent, Kast(en)vogt, cumpara
oriundamain en las funtaunas da l'in-
tschess alemanic-svabais, per 'empri-
ma giada il 1130 (diplom dal retg Lo-
tar III, transcripziun dal 15avel
tschientaner), ma spezialmain en il
temp medieval tardiv, cura ch’ils novs
signurs territorials, titulars da questa
funcziun, revenditgavan il dretg da
proteger e survegliar abazias e chapitels
catedrals. Quai als permetteva d’inter-
vegnir en la gestiun economica da las
instituziuns ecclesiasticas (il term tu-
destg Kasten signifitga graner), da con-
trollar la giurisdicziun che quellas pos-
sedevan e da represchentar las institu-
ziuns sezzas vers l'exteriur e davant
dretgira, obtegnend per recumpensa
entradas da 'avugadia ecclesiastica. En
il temp medieval tardiv ¢ 'avugadia ec-
clesiastica passada dals signurs feudals
a las vischnancas u als cumins — quella
da la claustra da Mustér per exempel al
cumin da la Cadi (1401), quella da
I'uvestgieu da Cuira a la Lia da la Cha-
dé (1409). Adolf Collenberg

Subdits ecclesiastics
Glieud suttamessa en il temp medieval
al domini feudal d’in uvestg u d’ina
claustra (tudestg Gotteshausleute).
Questa submissiun valeva sco main ri-
gurusa che quella a signurs feudals se-
culars.

Subdits da I'uvestg da Cuira
Ils subdits da 'uvestg da Cuira han exi-
sti oravant tut 13, nua che l'uvestg exe-
quiva la suveranitad territoriala e la giu-
risdicziun, per exempel en la Tumleastga
ed en I'Engiadin’Orta. Ils subdits eccle-
siastics da tals dominis cumpigliavan ils
libers, ils nobels ed ils ministerials, pli-
navant ils libers dal terz stan (libers per
semper, quadraris e quartanis), ils colons
ed il servs. Subdits ecclesiastics devi ul-
tra da quai era la nua ch’in signur feudal

lis abitants da la Cadi (Casa Dei = Chasa da Dieu) eran subdits da la claustra da Mustér.

secular (da noblezza) exequiva la suver-
anitad territoriala, per exempel en la
Surselva Centrala, en il Partenz ed en
I'Engiadina Bassa. En quels cas sa cum-
poniva la gruppa da subdits ecclesia-
stics mo da colons e da servs. Ils libers
pajavan a l'uvestg tschains collectivs
(anteriurs tschains roials), che pude-
van era vegnir cumpensads cun ser-
vetschs, e prestavan per part era ser-
vetsch militar en favur da I'uvestgieu.
IIs da Scharons, Tran e Tumegl per
exempel han presta enturn il 1400 ser-
vetschs en connex cun la construcziun
ed il mantegniment da la punt sur
I’Alvra a Farschno, ils dal Partenz e da
la Surselva pajavan lur tschains en fur-
ma da natiralias (bagiaunas/favas). Ils
colons percunter stuevan pajar ina
dieschma en furma da fritga u da bie-
stga. Las submissiuns e las cundiziuns
¢n sa midadas permanentamain du-
rant il temp medieval ed en tschertas
regiuns han existi relaziuns da submis-
siun ordvart cumplitgadas, per exem-
pel en '’Engiadina Bassa, nua ch’ils li-
bers ed ina part dals colons e servs eran
suttamess enturn il 1400 al cont dal
Tirol (decasteri sin il chasté da Danu-
der), entant che la plipart dals colons e
servs appartegneva a l’uvestgieu e giu-
deva ina gronda autonomia economi-
ca. Ils subdits da 'uvestg, domiciliads
tranter la Punt Ota (cunfin istoric-po-
litic tranter ’Engiadin’Ota e 'Engiadi-
na Bassa) e Martina, avevan in agen
derschader civil a Sur e Suot Tasna.

Subdits da las claustras
da Mustér e Miistair
Als subdits da questas claustras han ap-
partegni enfin als Artitgels da Glion dal
1524 e 1526 ils libers, ils colons ed ils
servs ch’han dentant obtegni gia baud
dretgs da cundecisiun. Ils subdits da la
Cadi (casa Dei/claustra da Mustér)
cumparan gia il 1285 cun in’atgna vo-
pnaed il 1371 cun in emprim mastral.
Cun ils cunalliads dala Lia Grischa han
els exequi dapi il 1424 la legislativa ci-
vila. Ils subdits episcopals dals Quatter
Vitgs percunter han disponi d’atgnas
leschas matrimonialas pir dapi il 1516
e d’ina atgna vopna pir dapi il 1527.
Martin Bundi

Noblezza auta
dal temp autmedieval
Dominants eran dal temp autmedieval,
sper 'uvestg da Cuira, ils Toggenburgs
e Matschs, ils conts de Werdenberg-
Sargans (sco ertavels dals signurs de
Vaz) ed ils baruns de Razén. Las diffe-
rentas lingias dals signurs de Sax eran
represchentadas'emprim mo en il Me-
sauc ed en la Val dal Rain Songagliaisa.
En I'’Engiadina Bassa ed en il Vnuost
giugavan ils conts von Tirol ina rolla
decisiva cun lur dretgs e possess (fin il
1363). Ils ducas d’Austria (Habsburg-
ais), daventads pli tard influents, eran
percunter anc pauc preschents sco su-
verans territorials en Rezia enturn il
1350 (quai & sa mida suenter il 1363);
il medem vala era per ils conts de Bel-

in‘autra via che I'Engiadina Bassa.

Sco territori suttamess a I'uvestg da Cuira e I'Engiadin’Ota ida politicamain sur lung temp

&

il_::

Vopnas dals signurs de Sax e de Vaz.

mont ed ils de Werdenberg-Heiligen-
berg.

Ina rait da relaziuns surregiunalas
n'era per ils possessurs da dominis re-
tics betg mo impurtanta per motivs di-
nastics ed economics. Lauta noblezza
da la gruppa dals nobiles autmedievala
(auta aristocrazia da derivanza libra)
retirava ina part essenziala da la legiti-
maziun da ses domini d’ina vischinan-
za anteriura u actuala cun il retg/impe-
ratur.

Lorganisaziun politica en il territo-
ri grischun era caracterisada da princi-
pi tras in urden feudal, betg auter ch’en
tut la societad europeica da quel temp.
Purtaders nobels da dominis seculars
ed ecclesiastics exercitavan la pussanza
e la suveranitad sur ina puraglia pli u
main dependenta. Ils urdens feudals e
las furmas da la pratica signurila corre-
ladas eran suttamessas a ferms mida-
ments. La suveranitad territoriala e la
chastellania furmavan ils fundaments
per mintga domini aristocratic autme-
dieval. Omaduas furmas da domini
han subi en il temp medieval tardiv ina
midada decisiva. Il domini feudal, che
colliava en il temp autmedieval il dretg
da disponer da terren utilisabel, uni in-
separablamain cun ils dretgs (giudizials
e.a.) sur da persunas residentas sin
quel, ¢ alura sa dividi en differents
champs, en ils quals ils dretgs funsils,
giudizials e da persuna ¢n sa sviluppads
mintgamai a moda autonoma. Ils
dretgs da terren e fund én vegnids
objectivads en il temp medieval tardiv
e transfurmads en rentas impersunalas,
pajadas en daners e martgadadas libra-
main. Il declin economic, mortoris du-
rant guerras e I'extincziun da dinastias
han provoca ina viva fluctuaziun en il
patriziat. Mo excepziunalmain pude-
van famiglias mantegnair lur status per
pliras generaziuns. Adolf Collenberg

Il Grischun e la dumonda sociala en il 19avel tschientaner

B Tar «pauperissem» sa tracti d'ina
noziun ch’é vegnida duvrada en il
19avel tschientaner per designar la
miseria generala, provocada tras I'in-
dustrialisaziun, tranter ils lavurers ap-
partegnents al proletariat, quai vul dir
a la classa sociala senza possess.
Cunquai ch’il Grischun era strusch
vegni tanga da l'industrialisaziun dal
19avel tschientaner, n'era il pauperis-
sem betg enconuschent en questa re-
giun. Da miseria e paupradad eran per-
tutgads da quel temp en il Grischun pre-
valentamain agrar oravant tut ils fula-
sters, ils famegls e las fantschellas, ils
schurnaliers, la fameglia d’alp sco era ils
mendus, ils malsanitschs, las vaivas, ils
orfens ed ils attempads senza sustegn da
vart da la parentella. Els han vivi fin
lunsch viaden il 20avel tschientaner en
relaziuns umanas e materialas per part
miserablas. Ils numerus senza-patria ve-
gnivan tractads da vagants e spedids sa-
vens sur ils cunfins. Fenomens collaterals
dal pauperissem én stads ils Schuoba-
checlers e spazzachamins e 'emigraziun.
Ina politica sociala statala ¢ vegnida svi-
luppada pir enturn il 1850. Durant
I'Emprima Guerra mundiala (1914-18)
han stui patir da la fom oravant tut las fa-
miglias paupras da schuldads senza basa
agricula, essend cl'il stadi n’aveva prendi
naginas mesiras preventivas sin il champ
da l'alimentaziun. La crisa economica
dals onns 1930 ha provoca ina davosa
paupradad da las massas. Durant la Se-
gunda Guerra mundiala (1939-45) han
garanti cartas da victualias e I'egualisa-
ziun da las pajas in‘alimentaziun sufhi-
zienta generala. En nossa societad da sur-
abundanza sa derasa entant ina nova fur-
ma da paupradad, I'uschenumnada pau-
pradad relativa. Sco paupras valan quel-
las persunas e chasadas cun in’entrada pli
bassa che 50 % da I'entrada naziunala
media. Questa paupradad relativa per-
tutga surtut ils pensiunaris ed invalids,
las mammas ed ils babs ch’educheschan
sulets, ils dischoccupads giuvens ed ils to-
xicomans. En regiuns urbanas e turisticas
dal Grischun, per exempel a Cuira, en la
Val dal Rain, en parts da la Tumleastga, a
Tavau ed en parts da 'Engiadina, ha ella
in‘autra fatscha ch’en regiuns ruralas ed
ils pertutgads la resentan differentamain
tut tenor 'ambient economic e social. Il
studi dal Departament da giustia, polizia
e sanitad inditgescha per ils onns 1990
16 200 persunas relativamain paupras en
il Grischun (senza quintar la glieud en
scolaziun), damai 10,3 % da la popula-
ziun contribuenta. 11 % da las chasadas
gudagnavan damain che 2000 frs il mais.
La calculaziun cumplexa inditgescha per
ils onns 1990 e 2000 tut en tut 15 % da
las chasadas respectivamain 12 % da la
populaziun che vivan en paupradad rela-
tiva. Martin Bundi
Lavur a chasa

Furma d’interpresa e da producziun nua
che las lavurs vegnan exequidas a chasa —
en I'atgna abitaziun u en in local spezial.
Ils custs per las localitads da lavur surpi-

Schuobacheclers a Friedrichshafen, ca. 1900.

Schuppa da povers. Maletg dad Albert Anker.

glia mintgin sez. Ordaifer 'autoprovedi-
ment puril para la lavur a chasa d’avair
giugd tut en tut ina rolla irrelevanta. Ella
cumpigliava la tessaria ¢ la filandaria da
chonv u launa a lenziels e ponns. Enco-
nuschents ¢n gia en il temp medieval il
carpun ed il cadisch, ponns da launa pu-
ra grischuna da dus, trais u quatter trap-
pels. Tut las emprovas interprendidas en
il 18avel tschientaner per introducir la
producziun commerziala da textilias en
lavur a chasa, en manufacturas u en fa-
bricas (per exempel tras Franz Bavier a
Cuira ed a Seglias enturn il 1750, tras Pe-
ter von Salis a Cuira ed en la Lia da las
Diesch Dretgiras ed ils Tirolais en 'En-
giadina) n’han betg gi success. La pro-
ducziun da fritga tosta percunter ha cun-
tanschia la fin dal 18avel tschientaner en
la Tumleastga ed en la Val dal Rain da
Cuira il stadi d’ina pitschna industria
cun exports fin a Berlin ed a Son Peters-
burg. En il 19avel tschientaner én socie-
tads engaschadas per il bainstar general
sa sfadiadas d’introducir in’industria da
chasa en il Grischun: las societads econo-
micas e patrioticas, la Societad grischuna
per la perscrutaziun da la natira e la So-
cietad d’utilitad publica. La societad pu-
rila e rurala dal Grischun sustegneva
l'opiniun generala, tenor la quala in’in-
dustria da chasa stueva esser colliada cun
lagricultura, sco per exempel elavur-
ziun da glin, chonv e launa. Ella aveva
grondas resalvas envers I'industrialisa-
ziun urbana (fabricas) da la Bassa che pa-
reva dad esser memia nuschaivla a la sa-
nadad e morala da la glieud. Menziun
speziala da vart privata meritan surtut las
tentativas interprendidas en ils onns
1850 dal pader Teodosius Florentini da
fundar era en il Grischun tessarias da sai-
da e da mangola sco era interpresas da
retgamar e da taisser strom (1850 en 22
vischnancas, 1853 en 90); quellas han
dentant, sco tut las autras, fatg spert
naufragi, quai ch’ha sveglia e nutri I'idea

ch’il Grischun na saja betgadattd ala pro-
ducziun industriala. En il temp sequent
¢ naschida in'industria limitada a la pro-
ducziun modesta en favur dal militar.
Lelavuraziun da taila da launa sco lavur
da chasa ¢ sa mantegnida il pli ditg en
Surselva, ma era ella ¢ vegnida substitui-
da da la taila da mangola pli bunmartga-
da. Adolf Collenberg

Lavur d'uffants
Sco lavur d’uffants vala actualmain in’ac-
tivitad remunerada accumplida da per-
sunas sut la limita da vegliadetgna legala
dal 15avel onn da vita accumpli. En Sviz-
ra vegn la vegliadetgna minimala per la-
vurs pajadas determinada traslalescha da
lavur, la lescha da lavur chasana ed il
temp da scola obligatoric da nov onns.
Enlasocietad agrara tradiziunala dal Gri-
schun faschevan ils uffants (mattas e
mats) part da 'economia da famiglia; els
vegnivan integrads gia baud en il process
dalavur e contribuivan savens a moda in-
dispensabla al gudogn da lur famiglia.
Era la lavur dals Schuobacheclers e dals
uffants spazzachamins ¢ stada economi-
camain impurtanta fin enturn il 1900.
Cunquai che ni la lavur chasana ni I'in-
dustrialisaziun n’¢n sa sviluppadas en il
Grischun durant il 19avel tschientaner, &
lalavur d’uffants restada senza impurtan-
za en quels secturs. En I'agricultura per-
cunter ¢ ella stada anc en ils onns 1950
in fenomen general durant il lung temp
senza scola (fin 26 emnas da l'avrigl fin
'october). Ils uffants dals mastergnants e
purs che na vegnivan betg duvrads a cha-
sa gievan per regla a partir da 'emprima
classa primara en plazza sco famegls e
fantschellas u sco pasturs d’alp (portgers,
buobs, starlers, chavrerins). Suenter la
scola fundamentala saveva in mat sveglia
far per regla tut las lavurs elementaras en
I'uigl e sin il funs e las mattas eran ablas
da prestar tut las lavurs en il tegnaircha-
sa e sin il funs. Cun la gronda midada da
structura en [agricultura (mecanisa-
ziun), iniziada en ils onns 1950, e cun la
prolungaziun dal temp da scola ¢ svani-
da la lavur d’uffants en massa era en las
regiuns agraras e ruralas. Il dretg da I'uf-
fant, revedi il 1978, ha circumscrit la
protecziun legala dals uffants plazzads. 11
1997 ha la Svizra ratifitga la convenziun
da 'ONU davart ils dretgs da I'uffant e
sa participescha dapi alura al program
per 'aboliziun da la lavur d’uffants, fun-
da il 1991 da I'Organisaziun internaziu-
nala da la lavur. 11 2006 ¢ vegnida sbassa-
dala maiorennitad per lavur da notge da
la dumengia sin 18 onns. Adolf Collenberg

Spazzachamins
Derasads en il Mesauc ed en la Val Ca-
lanca. Las raschuns per emigrar tempo-
rarmain a l'ester eran per els las medemas
sco per ils Schuobacheclers: la miseria
economica, la mancanza da pussaivla-
dads da gudogn, famiglias cun blers uf-

fants. IIs mattatschs dad 8—15 onns lavu-

ravan en gruppas da dus fin trais per in
patrun sut cundiziuns extremas e privlu-
sas, e quai dal tard atun fin viaden la pri-
mavaira, oravant tut en Italia, Frantscha,
Germania, Austria ed Ollanda. Spazza-
chamins da la Val Mesauc en vegnids a
Vienna a bainstanza e renum social (titu-
lads sco aristocrats dals spazzachamins)
ed han per part era prendi domicil en
quella citad. Lorganisaziun da la ma-
stergnanzaa Vienna ¢ stada presidiada dal
1775-1860 adina da maisters da Soazza
u da Roveredo. Tranter il 1650 ed il 1826
én documentads a Vienna exclusivamain
maisters da Soazza sco «Hofrauchfang-
kehrmeisters» imperials ch’avevan il
monopol per ils chamins d’edifizis da
I'administraziun imperiala. En il 19avel
tschientaner én documentads spazzacha-
mins adina pli giuvens (mattatschs da
7—8 onns). A partir da ca. 'onn 1850 ha
alura I'obligatori da scola limita ferma-
main lur temp d’absenza da chasa ed il
1914 ¢ la lavur per spazzachamins en la
vegliadetgna da scola vegnida scumanda-
da. Era il Tessin enconuscha questa tradi-
ziun dals «uccelli neri».  Adolf Collenberg

Schuobacheclers
Emigraziun stagiunala d’uffants da la
Svizra dal’Ost, dal Vorarlberg e dal Tirol,
numnads era Schuobalidnders. Lemprim
document segir per il Grischun davart ils
Schuobacheclers datescha dal 1807: ina
glista da pass per 200 uffants, la plipart
7-14 onns, derivants da la Cadi, da la
Lumnezia e da la Val S. Pieder, ma era
giuvenils e creschids. Il motiv principal
per «ir giu’l Schuob» era la miseria eco-
nomica. Avant il 1850 derivavan ils
Schuobacheclers, cun pitschnas excep-
ziuns, da regiuns catolicas, alura da I'en-
tir Grischun, excepta la Bergiaglia, 'En-
giadina, Tavau ed il Valragn. Dal 1845—
54 én emigrads 700-1000 uffants l'onn
(culminaziun 1847:1095), dal 1855-59
340. Quella digren stat en connex cun
I'emigraziun en massa en 'Europa ed en
I’America. Era la domiciliaziun d’ina in-
dustria chasana en il Grischun e la con-
strucziun d’ina rait da vias chantunalas
han contribui il lur a la reducziun dal
dumber da Schuobacheclers. Vers la fin
dal 19avel tschientaner ¢ I'emigraziun
dals Schuobacheclers alura sa diminuida
fermamain: paucs u nagins uffants deri-
van da la plipart da las regiuns grischu-
nas, mo anc 60-80 uffants 'onn da la
Lumnezia e da la Val S. Pieder; in’excep-
ziun han fatg Panaduz ¢ Domat. A Do-
mat cun 30—40 uffants en ils onns 1890,
10-15il 1915 (ils davos Schuobacheclers
grischuns) era daventa «ir giu’l Schuob»
ina veritabla tradiziun, per part indepen-
denta da la situaziun economica.

Ils Schuobacheclers viagiavan cun
preferenza ils dis da Nossadunna da
chandailas (2 da favrer) e das. Giusep (19
da mars), ils davos partivan il fanadur
(rimnaspias). Avant il 1850 turnavan els
solitamain il di da s. Martin (11 da no-

vember). Cun l'introducziun da la scola
obligatorica ¢ vegnida limitada la stagiun
dals Schuobacheclers ad in mez onn (ca.
15 davrigl-15 d’october). Ils uffants,
che sa rendevan en gruppas da 10-30 en
la Germania dal Sid, vegnivan guidads
d’in um u d’ina dunna experimentada.
Els purtavan lur rauba en in satg da sal u
da tartuffels. IIs 150-200 km vegnivan
fatgs a pe en etappas da ca. 30 km il di, a
partir dal 1858 cun il tren da Cuiraa Son
Gagl. In bastiment manava els da I'autra
vart dal Lai da Constanza. Ils uffants ve-
gnivan manads a las fieras da Ravens-
burg, Waldsee, Wangen, Uberlingen e
Pfullendorf. Il tun n’era betg gist dal pli
fin: «Was kostet das Biiebli?»; «Bist du
schon verkauft?» Pir vers la fin dal 19avel
tschientaner avevan ils blers ina plazza
gia avant che partir.

Ils mattatschs lavuravan tar purs sco
pasterets da vatgas, aucas e portgs u sco
famegls sin bains ed ers, las mattatschas
sco fantschellas en il tegnairchasa. La pa-
ja dals mattatschs consistiva per regla da
dus vestgids cumplets (in da lavurdis ed
in da dumengias), duas chamischas, in
chape (cun barba-chamutsch u cun pli-
ma-pavun), in per chalzers u stivals, ma-
gari dua péra chaleschiels. Las matta-
tschas survegnivan dus vestgids, duas
blusas e dua pera chaltschiels, in per chal-
zers, forsa in cularin u ina schlingia. Ul-
tra da quai devi qua e la insatge daners,
enturn il 1900 eran quai 10—100 marcs,
20-30 en media. La pressa grischuna ha
savens crititgd — per raschuns moralas ed
educativas — «’ir giw’l Schuob», era sch’ils
Schuobacheclers vivevan e lavuravan en
il medem milieu puril-catolic sco a cha-
sa. Deplorabla era senza dubi la situaziun
sco tala dals uffants emigrants che pati-
van dal viadi, da I'ir a pe blut (usita en il
Schuob), da I'encreschadetgna a lester
lontan, per part era da vegnir maldu-
vrads, ed ils Rumantschs suffrivan ultra
da quai a I'entschatta da las difficultads
da chapir tudestg. Pervi da la situaziun
economica miserabla n’han las autoritads
mai savi ni vuli scumandar il Schuob als
uffants. A partir dal 1839 stuevan las gui-
das avair ina patenta d’abilitad. La ve-
gliadetgna minimala da 12 onns, decre-
tada il 1841, n’aveva betg chatt suatien-
tscha. Als Schuobacheclers correspun-
dan ils uffants spazzachamins da la Val
Mesauc che percurrivan ['Tralia e U'Au-

stria. Adolf Collenberg

Signurs territorials dal temp autmedieval

Part 2: Famiglias d’auta noblezza

De [von] Vaz

Schlatta da baruns en ina posiziun su-
meglianta a quella dals conts, extinguida
il 1337/38. Attestada per 'emprima gia-
da il 1135 cun Gualterio de Vazio. La se-
dia principala dals de Vaz era il chast¢ da
Nivagl, pli tard quel da Belfort. Il center
da lur domini vegn menziuna gia en
I'«Urbari curretic dals bains imperials»
(ca. 840). Nivagl ¢ documenta sco in dals
chastels archeologicamain ils pli vegls da
la Rezia Sura (10avel/11avel tschientaner
tempriv). Da I3 ¢ la famiglia sa derasada
sur grondas parts da la Rezia Sura, nua
chella era enturn il 1270-1333, sper il
chapitel catedral da Cuira, la pussanza
politicala pli impurtanta. Fin il 1299 han
ils baruns de Vaz possess en pegn 'avuga-
dia imperiala sur il chapitel catedral da
Cuira, pli tard quella sur il contadi da
Lags (in feud dal'Imperi austriac). Dretgs
al nord dal Lai da Constanza (Linzgau),
vendids en il 13avel tschientaner, sa basa-
van oravant tut sin dretgs da possess attri-
buids a la baselgia parochiala da Seefel-
den. La proprietad dals de Vaz consistiva
oravant tut d’agens bains, da feuds dal
chapitel catedral da Cuira, d’avugadias e
da pegns. Lur lieu sepulcral sa chattava en
la claustra da premonstratens a Curvalda,
fundada eventualmain dad in member da
la famiglia.

Walter I, debitur da la vischnanca da
Pliril 1135, cumpara il 1158 sut il num
da Walter de Sevelt sco avuga da la basel-
gia da Seefelden. El aveva dus figls, Wal-
ter IT e Rudolf. Quest ultim era marida
cun Willibirg, figlia dal cont Manegold II
dad (Alt-)Veringen, ed ¢ attesta il 1192 a
lacurtdal'imperatur Heinric VIa Hagen-
au (Alsazia). Il figl da Rudolf, Walter I1I
(attesta ca. 1200—54), ha marida Adel-
heid, probablamain ina baronessa da
Rapperswil. El ha vendi il possess a Linz-
gau (la plipart a la claustra cisterziensa da
Salem), ha lascha eriger il chaste da Bel-
fort ed ha promovi la fundaziun da la pre-
positura da premonstratens da S. Gia-
chen a Claustra. Il figl da Walter III, Ru-
dolf I (documenta il 1222-29), cumpa-
ra era sut il num «von Rapperswil». In ul-
teriur figl, Walter IV (documenta il
1216-54), era marida cun gronda proba-
bilitad cun ina figlia dal cont Hugo I de
Montfort. Cun il descendent da quels,
Walter V, han ils de Vaz, orientads dapi
alura fermamain a la Chasa Habsburg-
Austria, cuntanschi ina culminaziun. Jo-
hannes (documenta il 1284-99), in figl
da Walter V, steva oriundamain, sco ses
frars Donat e Walter VI (documenta il
1289, t avant il 1295), sut 'avugadia dal
cont Hugo II de Werdenberg-Heiligen-
berg (in partisan dal retg Rudolf) ch’ha

conclus il 1289 in contract da feud eredi-
tar cun ils Gualsers da Tavau. Il 1299 ha
Johannes cedi a 'uvestg da Cuira cunter
in pajament da la summa da pegn l'avu-
gadia sur il chapitel catedral ed ¢ alura
mort pauc pli tard. Donat ¢ sta ditg en op-
posiziun cun ils uvestgs da Cuira. El ha
pers il 1333, malgra il sustegn da merce-
naris da Sviz, ina battaglia impurtanta
cunter 'uvestg e parts da la noblezza reti-
ca. Sia ierta ¢ ida sur las figlias Kunigun-
de ed Ursula als conts de Toggenburg
resp. als de Werdenberg-Sargans, il Par-
tenz d’Amez sur Margarethe, ina figlia da
Walter d’emprima letg, als chastellans de
Matsch. In'ulteriura figlia da Walter ha
marida il 1308 il barun Walter IV de
Eschenbach. Jiirg Leonhard Muraro

Von Toggenburg
Schlatta da barunsattestada a partir da ca.
Ionn 1200, dapi il 1209 sco conts. Ils
Toggenburg figureschan en las funtaunas
I'emprima giada sco Toccanburg, alurasco
Tochimburc. Ina derivanza da la famiglia
dal Ziirichgau u da la Germania dal Sid ¢
pensabla. Sut Diethelm (1210?—ca.
1230) e ses ertavels ha la famiglia pudi
consolidar sia posiziun en il Toggenburg
Inferiur cun salliar tras maridaglia cun
autras famiglias da conts (Montfort, Wer-
denberg, Frohburg-Homberg). En Cur-
rezia han els obtegnl impurtanza tras la
maridaglia da Friedrich (1315-64) cun
Kunigunde von Vaz. Tras quella ¢n ids
Belfort (1337/38) ed Unter-Tagstein/
Masagn (1342) en ils mauns dals Toggen-

Tagd W Cndtfed.

Vopna dala
noblezza chavale-
resca von Matsch
(illustraziun da
ca. 1450-1480).

S B

Il chaste da Belfort ha furma la sedia principala dals de Vaz ed e vegni pli tard en possess dals von Toggenburg.

burg. Chapital, cumpetenza militara e
prestige regiunal han procura a Friedrich
avantatgs decisivs en la cuntraversa per
Iierta dals baruns de Vaz. En il 14avel
tschientaner én ils dretgs signurils dala fa-
miglia samplifitgads marcantamain tras
lacquist da possess e pegns. En la Curre-
zia han els acquista il 1338/44 tras cum-
pra dals Aspermonts parts dal signuradi
da Stels (tranter auter ils chastels da Frac-
stein e Solavers/Sievgia), il 1351 dals
Straiffs Ober Sansch-Kapfenstein/Cu-
vlignas, il 1354 dal duca Albrecht il cha-
st¢ da Marschlins/Eigias (sco feud), il
1355 ed il 1359 dals von Windegg resp.
dals conts de Werdenberg-Sargans il si-
gnuradi da Maiavilla. Il 1338 possedevan
els, sco marschals ereditars episcopals, il
chaste da Wynegg/Malans, il Scanvetg e
Tavau sco feuds da I'uvestgieu da Cuira.
111394 eraer la fortezza da Castels en pos-
sess da Friedrich VII ( 1436). Quel onn
¢ il signuradi da Toggenburg vegni dividi,
Friedrich VII ha dentant puspé reuni il
1401 tras cumpra bunamain lentira ier-
ta. I 1403 ha el survegni tras decisiun da
la dretgira il chasté da Strahlegg/Fadrein
ed ha conquista il 1435 Neu-Aspermont.
Cura ch’el & mort il 1436 (senza uffants),
en ils territoris d’origin dals Toggenburg
passads als de Razén e von Raron, ulteriur
possess allodial als von Montfort-Tett-
nang, de Sax-Mesauc, von Brandis e von
Aarburg. Per tema d’ina separaziun dals
territoris signurils e lur cessiun als Au-
striacs, én ils subdits curretics s'unids
(cun lapprovaziun d’Elisabeth von
Matsch, la vaiva da Friedrich VII) il 1436
aTavau en la Lia da las Diesch Dretgiras.

Adolf Collenberg

Von Matsch
Noblezza chavaleresca menziunada dal
12avel fin il 15avel tschientaner, origina-
ra dal Vnuost; en il 14avel tschientaner &
ella sa stabilida en la Rezia ed en la Ger-
mania dal Sid. Sper feuds dals conts dal
Tirol possedeva la famiglia las chastella-
nias da l'uvestgieu da Cuira sur ils servs da
la Chadé en il Vnuost, la Val Miistair e
I'Engiadina sco eral'avugadia ecclesiastica
sur las claustras da Mariamunt e Miistair.
Els én sa parentads tras maridaglia cun ils
Vazs, ils Werdenberg-Sargans, ils conts
von Kirchberg (da la regiun dad Ulm) ed,
en il 15avel tschientaner, cun ils Toggen-
burgs. En ils onns 1209-21 ¢ Arnold sta
uvestg da Cuira. Ulrich (I, menziuna il
1272-1309), en lita cun la claustra da
Mariamunt, ha fatg decapitar il 1304
I'avat da quella ed ¢ sin quai vegni excom-
munitga ed alura assassina da ses nev Egi-
no. Lavugadia sur la claustra ¢ silsuenter
passada ad Ulrich (II), figl minoren dad
Ulrich (I). I 1338 ha quel acquista, ense-
men cun Friedrich von Toggenburg, dals
signurs d’Aspermont bains e dretgs en il

Partenz ch’ils dus han administra commu-
nablamain fin il 1344. A partir dal 1335
han ils Viscontis da Milaun empruva d’ex-
tender lur egemonia sin ils possess dals
von Matsch a Clavenna, Buorm ed en Val
Puschlav, quai ch’¢ era reussiad els il 1350.
11 1348 ¢ Ulrich II sa mess sut la protec-
ziun dals signurs territorials, ils conts de
Tirol, als quals én suandads suenter il
1363 ils ducas d’Austria (Habsburgais).
Grazia al matrimoni dad Ulrich (I1I), figl
dad Ulrich (II), ¢ la famiglia daventada
proprietaria dal contadi da Kirchberg,
sacquistond il titel da cont, la vopna ed il
num. Per las numerusas caricas adempli-
das en servetsch da I’Austria fin la fin dal
15avel tschientaner, tranter las qualas sur-
tut quella dal chapitani general dal Tirol,
en ils von Matsch vegnids recumpensads
cun bains cedids ad els en furma da pegns
e feuds. Il conflict ch’ha opponi il 1392
Ulrich (III), sustegni temporarmain da
I'Austria, a I'uvestg da Cuira, ¢ vegni ter-
mind pir il 1421; la famiglia ha dentant
stul renunziar en favur dal chapitel cate-
dral da Cuira als dretgs d’avugadia sur ils
servs ecclesiastics ed (en barat) ad in’in-
demnisaziun, als chastels da Greifenstein,
Steinsberg e Ramosch, acquistads a partir
da la mesadad dal 14avel tschientaner. La
figlia dad Ulrich (III), Elisabeth, ha mari-
da Friedrich VII von Toggenburg, il davos
exponent da sia schlatta. Suenter la mort
dal consort (1436), ha ella fatg valair pre-
tensiuns dasiaierta, en la partiziun (1437)
tranter ils von Aarburg, von Brandis, von
Montfort-Tettnang, von Raron, de Sax-
Mesauc ed ils chastellans von Matsch ha
ella survegni in'indemnisaziun finanziala.
Ses nev Ulrich (IV) ha segira a la famiglia
il chaste da Castels en il Partenz. Il 1471
han Ulrich IX e ses figl Gaudenz acquista
dal duca Sigismund las Sis Dretgiras en il
Partenz ch’én dentant restadas mo sis onns
en possess da la famiglia. En consequenza
da la pressiun politica ed economica cre-
schenta ha Gaudenz, l'ultim represchen-
tant masculin dals von Matsch, stui ceder
apartir dals onns 1480 parts pli e pli gron-
das da sia proprietad. Sia figlia Katharina
¢ morta il 1514. Martin Leonhard

Von Werdenberg
Famiglia da la noblezza auta dal 13avel-
16avel tschientaner cun bains e dretgs che
s'extendan dal Lai Rivaun fin al Vorarl-
berg e dal territori retic fin en il spazi da
la Svevia Superiura. Ils Werdenberg én
sortids sco agen rom da la schlatta da
conts von Montfort en in process da divi-
siun ch’ha dura da ca. 'onn 1245 fin il
1260. Sco progenitur vala Rudolf de
Montfort che cumpara il 1243 en I'Italia
en la suita imperiala ed a Cuira a la testa
da la noblezza retica. Entant che Hugo
(T 1255), ses frar pli giuven, ha surpiglia
il possess a dretga dal Rain dals Mont-

forts, € Rudolf sa concentr? sin la regiun
da Sargans ed il Gonzen, danunder chel
fascheva controllar il traffic per Arlberg
e per I'Tralia. Suenter sia mort il 1247 han
sia vaiva Clementa von Kyburg ed ils figls
Hartmann (1254-65) ¢ Hugo (1254—
80) consolida il signuradi en quest terri-
tori. Il 1250 resp. avant il 1260 han els
funda ils centers signurils da Sargans e
Werdenberg ed han institui in'atgna ad-
ministraziun. Clementa e ses figls repre-
schentavan, al cuntrari dals Montforts,
ina politica antistaufica. En ils onns
1258-60 ¢ la divisiun stada accumplida,
en quel mument pia ci’ils figls Hartmann
e Hugo han surpiglia lur cumpart dal rest
dal possess cuminaivel e da la noblezza da
servetsch dals Montforts. Pauc pli tard
han era els parti lierta dals geniturs ed
han funda fin enturn il 1290 las duas lin-
gias principalas dals Werdenberg-Heili-
genberg e Werdenberg-Sargans. Social-
main han ils Werdenberg fatg part suen-
ter il 1264 fin viaden ils onns 1380 da la
stretga suita e dal signuradi territorial dals
retgs habsburgais. A partir dal 14avel
tschientaner én els stads activs, cun suc-
cess, sco interprendiders militars. La lin-
gia dals Werdenberg-Sargans metteva ils
ufhiziants da Riva ed ¢ stada fin enturn il
1300 en possess dal signuradi da Greifen-
see chella ha obtegni, sur Kyburg, da
Iierta da Rapperswil. Suenter il sustegn
da l'uvestg da Cuira en 'uschenumnada
Faida da Vaz (1335) ed il matrimoni cun
la figlia ereditara dals baruns de Vaz, han
ils Werdenberg-Sargans survegni il 1338
da l'uvestgieu da Cuira ils feuds dals de
Vaz en la Rezia Sura, tranter auter il con-
tadi da Schons cun il Valragn e Balam-
burtg, la Stussavgia, il Scanvetg ed il cha-
st¢ dad Ortenstein en la Tumleastga ch’e
resta fin il 1516 lur sedia centrala. Il 1342
han ils Werdenberg-Sargans parti il pos-
sess. Il rom dals Werdenberg-Sargans-Vaz
ha surpiglia, sper lierta dals Vazs, la part
dal contadi da Sargans a sanestra dal Rain,
entant che quel dals Werdenberg-Sar-
gans-Vaduz ha obtegni la part a dretga dal
Rain cun ils chastels da Vaduz, Blumen-
egg e Niiziders. En ils onns 1390 ¢ la fa-
miglia vegnida successivamain  sut
squitsch da I’Austria ch’aveva interess ter-
ritorials en la Val dal Rain. En l'usche-
numnada Faida da Werdenberg, en la
quala I'Austria era s'alliada cun I'uvestg
Hartmann ed ils Werdenberg-Sargans
cunter ils Werdenberg-Heiligenberg, han
quests ultims pers bunamain U'entir pos-
sess, cun excepziun da Werdenberg. La
Faida da Belmont dal 1352 (cun las bat-
taglias a Porclas ed al Mundaun) era pro-
bablamain prorutta surtut per motivs
d’ierta: Anna, la davosa represchentanta
dals Wildenbergs e figlia da la Chasa da
Sagogn, era maridada cun Hugo IV de
Werdenberg-Heiligenberg.  Suenter la
sconfitta da Jorg en la Guerra da Schons
cunter ils subdits revoltants e la destruc-
ziun dal chast¢ da Balamburtg, han ils
Werdenberg-Heiligenberg ~ vendi il
Schonsal'uvestgieu (1456). Lalingia dals
Werdenberg-Sargans da sia vart ha stui
impegnar il 1396, sut squitsch finanzial,
il contadi da Sargans a I'Austria, curt
suenter ch’ella aveva cedi Rheineck ed
Altstitten, ed ella ha era stui surlaschar la
chastellania imperiala e sa retrair en lur
signuradis en la Rezia Sura.

Martin Leonhard

M Il rumantsch é renconuschi dapi il
1938 sco quarta lingua naziunala
(speril tudestg, il franzos ed il talian).
En il chantun Grischun triling é el da-
pi il 1880 lingua uffiziala (sper il tu-
destg ed il talian). Il term «rumantsch»
vegn duvra en Svizra per designar la lin-
gua dals Retoromans en il Grischun, ina
varietad da lingua romana (vul dir ina
lingua che deriva dal latin) differenzia-
da cleramain da la lingua dals vischins
talians (era Talians grischuns). Lidea
defendida da perscrutaders talians sur-
tut durant PEmprima Guerra mundia-
la, tenor la quala il retorumantsch na sa-
ja betg in'atgna lingua romana, mabain
in dialect alpin lombard, n’¢ betg in-
exacta en emprima lingia per motivs lin-
guistics, mabain plitost perquai ch’ella ¢
sa sviluppada sin basa da si’istorgia ad
ina lingua autonoma cun ina tradiziun
litterara da plirs tschientaners ed ina
identitad correspundenta. Ils manuals
da romanistica e las enciclopedias do-
vran il term «retoroman» savens sco no-
ziun generala per il rumantsch dal Gri-
schun, il ladin dolomitan ed il furlan —
ina posiziun scientifica che na stuess
betg vegnir divulgada senza resalvas. 1l
rumantsch dal Grischun ¢ ina lingua pe-
riferica entaifer la Romania cun blers
tratgs caracteristics arcaics. Da lautra
vart ¢ el era influenza substanzialmain
tras il contact cuntinuant dapi il temp
medieval cun la vischinanza tudestga.

Derasaziun
En lemprima mesadad dal 19avel
tschientaner era anc la maioritad da la
populaziun grischuna da lingua ru-
mantscha; il 1860 ha la dumbraziun dal
pievel mussd per U'emprima giada ina
maioritad da lingua tudestga en il chan-
tun Grischun. Las dumbraziuns dal
1990 e 2000 n’han betg pli dumanda
suenter lalingua materna, mabain suen-
ter la lingua dominada il meglier d’ina
vart e la lingua duvrada il pli savens en
tschertas domenas da la vita publica e
privata da lautra vart. II 1990 han
39632 persunas (0,6 % da la popula-
ziun svizra) inditga il rumantsch sco lin-
gua dominada il meglier, 66356 (1,0
%) sco lingua utilisada il pli savens en
famiglia, a scola e durant la lavur. Conn
2000 én las cifras sa diminuidasa 35 095
(0,5 %) respectivamain a 60816 (0,8
%). A lintern dal chantun Grischun
han inditga il 1990 29 679 persunas (17
%) il rumantsch sco lingua dominada il
meglier, 41092 (23,6 %) sco lingua
duvrada il pli savens en il mintgadi. I

Linguas romanas

Portugais
Spagnol
Catalan
Aragonais
Asturian
Galician

Latin Retorumantsch

Linguas retoromanas

— Furlan

Rumantsch dal Grischun

Occitan
Franzos
Francoprovenzal
Talian

Cors

Sard

Dalmat (1898}
Rumen

Linguas da scrittira
rumantschas (idioms)

— ladin dolomitan
cun cadoric e comelic

Sursilvan
Sutsilvan
Surmiran

Lingua rumantscha unifitgada

Puter
Vallader

Rumantsch grischun (rg)

Genealogia dal rumantsch entaifer las linguas romanas.

2000 eran quai anc 27 038 (14,5 %) re-
spectivamain 40257 (21,5 %).

Dal punct da vista sociolinguistic
prevala oz in bilinguissem rumantsch-
tudestg generalisa. Tut las persunas cre-
schidas da lingua rumantscha san era
fitg bain tudestg. Tant en il sectur ru-
mantsch sco era en quel tudestg exista
ina situaziun da diglossia: ina varietad
linguistica elevada applitgada en situa-
ziuns formalas s'oppona ad ina varietad
linguistica currenta che prevala en il die-
ver famigliar e quotidian. Da la vart dal
tudestg occupan il tudestg standard
(Hochdeutsch) ed il tudestg svizzer
questas posiziuns, en rumantsch én quai
tradiziunalmain las linguas da scrittira
regiunalas ed ils dialects locals. Ils ple-
daders rumantschs én uschia confrun-
tads cun ina sort diglossia dubla. La no-
va lingua da scrittira surregiunala, il ru-
mantsch grischun, sviluppada ed imple-
mentada dapi il 1982, agiunscha a la si-
tuaziun cumplexa in'ulteriura varietad.

Istorgia
Furmazgiun da la lingua rumantscha
La conquista dals territoris alpins tras
Drusus e Tiberius 'onn 15 a.C., territo-
ris incorporads pli tard a la provinza ro-
mana Rezia, po vegnir considerada sco
punct inizial dal'istorgia dal rumantsch.

Cumbain ch’'ins sa mo pauc dal spazi da
temp e da las modalitads da la roman-
isaziun da la Rezia, era la premissa per il
svilup linguistic posteriur accumplida
tras 'incorporaziun da las Alps en I'Im-
peri roman. Pauc enconuschentas én era
las relaziuns linguisticas ch’ils Romans
han scuntra en il spazi alpin. Ils Celts in-
doeuropeics ed ils Rets, che n’eran pre-
sumablamain betg indoeuropeics, ap-
partegnevan probablamain a las grup-
pas etnicas las pli impurtantas en quel
intschess. Ils fastizs da quellas linguas
preromanas sa manifestan pli tard qua-
si exclusivamain en la toponomastica
rumantscha (la plipart dals nums da
vischnancas én preromans) ed en il stga-
zi da pleds dal territori alpin, duvrads
per designar cultiras, la fauna e flora e
'economia alpestra.

Il rumantsch sa basa essenzialmain
sin il latin che la populaziun indigena ha
surpiglid successivamain dals Romans
activs en Rezia (schuldads, uffiziants),
eventualmain era da Celts romanisads e
fugids en il quart e 5avel tschientaner
dals Germans en las muntognas reticas.
Tant sut il domini dals Romans (fin al
declin da la Roma occidentala il 476) e
dals Ostrogots (per in curt temp fin via-
den ils onns 536/37) sco era sut il domi-
ni subsequent dals Francs merovingics
ha la Rezia giudi ina vasta autonomia
politica ch’¢ stada favuraivla al svilup da
la lingua indigena. Era la cristianisa-
ziun, iniziada cun l'incorporaziun da la
Rezia a 'Imperi roman (in uvestg da
Cuira, Asinio, ¢ documenta per 'em-
prima giada il 451), ha contribui a la
furmaziun dal rumantsch. Suenter
I'epoca da la romanisaziun surpassava il
territori latin en il spazi alpin per lunsch
I'intschess dal rumantsch dal Grischun
odiern. El cumpigliava, ultra dals terri-
toris oz rumantschs, la citad da Cuira e
conturns, il Signuradi, la Val dal Rain
da Cuira fin al cunfin dal chantun Gri-
schun, il Lai Rivaun, Glaruna e la cun-
trada da Sargans, la Val dal Rain Son-
gagliaisa fin al Lai da Constanza, plina-
vant il Liechtenstein, il Vorarlberg,
parts da la Baviera e dal Tirol sco era il
Vnuost che furmava fin il 16avel
tschientaner la punt tranter il ru-
mantsch dal Grischun ed il ladin dolo-
mitan.

La germanisaziun durant il temp medie-
val

Enturn il 800 ha Carl il Grond mess in
term a 'autonomia quasi totala da la
Currezia, durant la quala la pussanza
spirituala e seculara era concentrada
solitamain en ina unica famiglia (per
exempel en la dinastia dals Zaccons/
Victorids) u perfin en ina unica persu-
na, separond cun la Constituziun da
contadi dal 806 las duas domenas.

Questa novaziun ha gi grevas conse-
quenzas per ils Rumantschs: il cont era
dad ussa davent da lingua tudestga ed
era sia suita discurriva tudestg. Lorien-
taziun vers il nord ¢ anc vegnida rinfor-
zada tras 'ulteriura reorganisaziun en-
turn il 850. En il Contract da Verdun
dal 843 ¢ la Rezia vegnida attribuida a
I'Imperi francon oriental da Ludwig il
Tudestg. A medem temp ¢ I'uvestgieu
da Cuira vegni separa dala provinza ec-
clesiastica da Milaun ed incorpora a
quella da Magonza. Dapi alura e du-
rant il temp medieval ¢ la sedia episco-
pala a Cuira vegnida occupada quasi
exclusivamain da persunas da lingua
tudestga. Quests process durant il
temp medieval retic én parzialmain re-
sponsabels per la mancanza d’in center
cultural rumantsch. Il stan superiur da
la citad da Cuira, che fiss stada prede-
stinada per questa rolla, era quasi total-
main germanisa, era sch’il rumantsch ¢
sta la lingua generalmain currenta fin a
Iincendi da la citad il 1464.

Sper questa germanisaziun da I'in-
teriur ¢ sa manifestada gia dapi 'anti-
ca tardiva ina germanisaziun da 'exte-
riur vers il territori rumantsch: a partir
dals davos decennis dal 5avel tschien-
taner én ils Alemans avanzadas succes-
sivamain si da la Val dal Rain. Lono-
mastica mussa en il territori al nord da
Cuira ina lunga fasa da bilinguissem
ch’¢ ida a fin pir cun la midada lin-
guistica a favur dal tudestg. In'ulteriu-
ra unda da germanisaziun ¢ vegnida
dals Gualsers ch’én sa domiciliads a
partir da la fin dal 13avel tschientaner,
envidads da signurs feudals, en il Gri-
schun. Tranter il 14avel ed il 16avel
tschientaner én vegnids germanisads
Tavau, il Scanvetg ed il Partenz.

En il 15avel tschientaner prevaleva
il rumantsch en la gronda part da las
Trais Lias sco lingua discurrida (cun
excepziun da la Val dal Rain al nord da
Cuira, da la chapitala Cuira e dals ter-
ritoris occupads da Gualsers). En il die-
ver scrit ha il tudestg remplazzi il latin
sco lingua uffiziala ed administrativa.
En I’Engiadin’Ota ed en las vals dal sid
da lingua taliana ¢ la lingua notariala
restada il latin fin viaden il temp mo-
dern.

Cumenzaments da la lingua scritta

La tradiziun scritta rumantscha ha sias
ragischs gia en ils emprims dus decennis
dal 16avel tschientaner: ina lescha pena-
la per 'Engiadina Bassa («Stattiitt e tra-
stiitt da queus d’Engadinna d’suott),
relaschada il 1519 a basa d’ina versiun
rumantscha dal 1508 (sparida), ed in
contract statutar («Contrat da I'an
1519»), stipula tranter I'imperatur Ma-
ximilian, il cont dal Tirol e 'uvestg Paul
Ziegler da Cuira. En connex cun la re-
furmaziun e la cuntrarefurma catolica
durant il 16avel e 17avel tschientaner &
naschida ina respectabla litteratura ru-
mantscha, rendend percepibel ils cu-
menzaments d’ina tradiziun litterara,
Iemprim en I'Engiadina (Gian Travers,
Jachiam Bifrun, Durich Chiampell), pli
tard en Sutselva (Daniel Bonifaci) ed en
Surselva (Steffan Gabriel). 1l fatg che
questa tradiziun ¢ sa dividida da bell’en-
tschatta en ina varianta putera, valladra,
sutsilvana e sursilvana (il surmiran ¢&
vegni codifitga pir pli tard) & d’attribuir
d’ina vart als cuntrasts confessiunals, da
lautravart ala mancanza d’in center cu-
minaivel en il territori rumantsch, quai
che declera era la stgarsezza da perditgas
scrittas rumantschas per il temp medie-
val.

1l moviment rumantsch

Cumbain che las Trais Lias (a partir dal
1794) ed alura il chantun Grischun (a
partir dal 1803) han apprezia uffizial-
main il princip da la trilinguitad, ha il
rumantsch pers successivamain prestige
sco lingua scritta. En il diever oral han
il turissem e I'industrialisaziun inizia en
il 19avel tschientaner I'erosiun lingui-
stica che perdura fin il di dad oz. En re-

Istorgia da la lingua rumantscha

acziun han intellectuals e scripturs cu-
menza a render attent ils Rumantschs a
la periclitaziun da lur lingua e cultura.
En ils onns 1830-40 én cumparids
ils emprims cudeschs da scola en lingua
rumantscha. Vers la fin dal 19avel
tschientaner ed a ’entschatta dal 20avel
tschientaner en vegnidas fundadas di-
versas societads linguisticas e culturalas
ch’én sa deditgadas a la tgira dal ru-
mantsch: il 1885 la Societad Retoru-
mantscha ch’edescha las «Annalas» ed il
«Dicziunari Rumantsch Grischunv, il
1896 la Romania (oz Surselva Romon-
tscha) per la part catolica da la Val dal
Rain, il 1904 I'Uniun dals Grischs per
I'Engiadina (cun Bravuogn e Filisur) e
la Val Miistair, ed il 1919 la Lia Ru-
mantscha sco organisaziun da tetg da
tut las uniuns rumantschas regiunalas,
surregiunalas ed extraterritorialas.

Dialects e linguas scrittas a ['entschatta
dal 21avel tschientaner

Il rumantsch dal Grischun sa divida en
tschintg intschess dialectals cun min-
tgamai in’atgna lingua da scrittira che
cuvra ils dialects locals savens fitg diver-
gents. Questas tschintg unitads vegnan
numnadas per ordinari «idioms». Dal
vest a ost én quai: il sursilvan en Sur-
selva (Val dal Rain Anteriur e Lumne-
zia), il sutsilvan en parts da l'intschess
dal Rain Posteriur (Schons, Tumlea-
stga), il surmiran en la Val d’Alvra (Sut-
ses) ed en Surses, ils idioms ladins puter
en ’Engiadin’Ota e vallader en ’Engia-
dina Bassa (cun il jauer discurri en la Val
Miistair).

Las differenzas linguisticas tranter ils
territoris dialectals sin il champ fonetic,
grammatical e lexical én remartgablas.
Ina chapientscha vicendaivla tranter ina
persuna da la Val Miistair ed in Sursil-
van n'¢ betg dada immediat. Dialecto-
logicamain exista en entir territori in
continuum differenzia, en il qual terri-
toris parzials vischins, per part dentant
era il separads, ¢n colliads tras tratgs cu-
minaivels. Il sursilvan, che mussa nu-
merus tratgs linguistics arcaics, ¢ in-
fluenza da l'autra vart spezialmain ferm
dal tudestg. UEngiadina — e per part era
il Surmeir — én marcads pli ferm tras la
vischinanza taliana.

Il rumantsch grischun, la lingua da
scrittira unifitgada concepida il 1982
dal romanist Heinrich Schmid e svilup-
pada dapi alura cuntinuadamain, serva
dapi il 1997 a la Confederaziun ed al
chantun Grischun da lingua uffiziala
per la communicaziun surregiunala cun
ils Rumantschs. Il princip da maioritad,
la simplificaziun dal sistem linguistic e
la chapientscha generala én stads ils cri-
teris decisivs per la creaziun dal ru-
mantsch grischun. Quests princips han
dentant chaschuna ’eliminaziun da nu-
merus tratgs dialectalmain marcants,
uschia per exempel dals suns ladins i ed
6 (ladin @in, rg in; ladin 6gl, rg egl) u da
las alternanzas sursilvanas dal tip iev/ov
(rg ov/ovs). En l'ortografia han ins em-
pruva da mantegnair il pli bler pussaivel
dal maletg usita. Dalonder il cumpro-
miss: ch (scripziun da 'Engiadina) a
I'entschatta dal pled (chasa, chaval), tg
(scripziun da la Surselva e dal Grischun
Central) a I'intern ed a la fin dal pled
(spetgar, notg). La posiziun da la lingua
da scrittira unifitgada en scola resta dis-
pitaivla. Dapi il 2007 pon las scolas ru-
mantschas eleger tranter I'idiom ed il
rumantsch grischun sco lingua d’in-

strucziun. Ricarda Liver / red.

Politica da 'exteriur da las Trais Lias durant ’absolutissem

M En questa contribuziun dat il LIR in
sguard a las allianzas e relaziuns poli-
ticas da las Trais Lias dal temp da I'ab-
solutissem. Quel cumpiglia ils bundant
150 onns tranter lafin da las guerrasre-
ligiusas ed il cumenzament da I'epoca
da las revoluziuns.

Allianzas suenter il 1639 - la
dominanza spagnola u austriaca

Ils Scumbigls grischuns én ids a fin pir cun
IEmprim Capitulat da Milaun dals 3 da
settember 1639, ina cunvegna cun la Spa-
gna che stipulava en inemprima part la
pasch eterna e che preveseva da restituir en
insegund contractla Vuclinaals Grischuns,
ma senza admetter la confessiun refurma-
da en questa regiun. La Spagna aveva il
dretg da recrutar mercenaris da las Trais
Lias e da traversar ils pass grischuns; ella ga-
rantiva da sia vart a quellas il commerzi ed
il traffic liber en il ducadi da Milaun, con-
cediva in dumber defini da plazzas libras
per students a las universitads da Pavia e da
Milaun ed offriva fieras spezialas, delibera-
das dal dazi, en la part sura dal Lai da Com.
Da qua davent han presta gronds contin-
gents da mercenaris grischuns per var 50
onns servetsch militar en Spagna, en il du-
cadi da Milaun ed en la Flandra. Era las re-
laziuns cun PAustria én sa meglieradas
plaun a plaun. Il 1642 ha 'Austria stipula
ina nova cunvegna cun las Trais Lias, da la
quala ella renconuscheva la suveranitad. Ils
contracts dal 1621 e 1629 ¢n vegnids an-
nullads e las disposiziuns da la Cunvegna
(Erbeinung) dal 1518 renovadas. LAustria
¢ sa segirada il dretg da recrutar mercenaris
e pajava als Grischuns ina pensiun annua-
la. Ils Grischuns sorientavan ussa pli e pli
al servetsch militar austriac. En il rom dala
Guerra da successiun spagnola han las Trais
Lias concedi a las truppas imperialas il pas-
sadi liber, fixa en in contract da trapass dal
1707. 11 1715 ha lAustria remplazzi la
Spagna sco possessura dal ducadi da Mi-
laun ed ha stipula il 1726 il Segund Capi-
tulat da Milaun cun las Trais Lias che con-
firmava da princip las cunvegnas dal 1639.
Lonn 1763 han las duas partidas conclus il
Terz Capitulat da Milaun, en il qual 'Au-
stria ha fatg ulteriuras concessiuns, accor-
dond a las Trais Lias intginas facilitaziuns
da commerzi e cedind ad ellas la part sura
dal Lai da Com, inclus ils dretgs da pestga
ch’én pero ids en emprima lingia a favur da
las famiglias Salis. L Austria ¢ dentant sa re-
salvada il dretg da protecziun visavi la Re-
publica da las Trais Lias ed ¢ intervegnida
anc il 1798 cun in’expediziun militara.

Enturn il 1700 proseguivan las Trais
Lias ina politica d’avischinaziun envers las
pussanzas maritimas protestantas, I'Ollan-
dael’Engalterra. La persecuziun dals ughe-
nots tras Louis XIV e sias guerras cunter
I'’Ollanda han intima blers uffiziers e schul-
dads grischuns da midar dal servetsch mi-
litar franzos a quel en favur da'Ollanda. Il
1693 han las Trais Lias — sco era Turitg e
Berna — stipula in capitulat militar per in
regiment. Il servetsch militar ollandais dals
Grischuns ha durad fin l'entschatta dal
19avel tschientaner ed ils dus stadis repu-
blicans han era sviluppa relaziuns amica-
blas; il 1713 han els conclus in’allianza da
defensiun che garantiva tranter auter I'agid
vicendaivel en cas d’attatgas militaras. Il
servetsch mercenar a 'Ollanda ha procura
al Grischun meds finanzials considerabels
ed ha influenza per part era l'orientaziun
spiertala e culturala da la populaziun, ora-
vant tut areguard la propagaziun dal pietis-
sem.

Vers la fin dal 18avel tschientaner, in
temp da stagnaziun sin il plaun statal, hai
da paucs muments innovativs en la politi-
ca exteriura da las Trais Lias. Quellas han
observa ils contracts militars tradiziunals
cun la Frantscha e lur regiments da guardia
han demussa — cuntrari al spiert dal temp
— loialitad absoluta envers las monarchias.
Cuntrari a quest agir conservativ han 54
patriots grischuns adressa ils 2 d’avrigl
1790 ina nota da gratulaziun a la nova as-
samblea naziunala franzosa, en omagj al
spiert progressiv da la Revoluziun franzosa.
Grischuns én sa participads voluntarmain
u cunter veglia a las campagnas militaras da

Napoleun. Ils servetschs da mercenari en la
Sardegna-Piemunted en'Ollanda han du-
ra fin il 1816, quels en Frantscha fin il
1830. La Constituziun federala dal 1848
ha scumanda tut ils capitulats militars, tut-
tina han talsanc persisti in tschert temp cun
il reginavel da Napel-Sicilia, e quai cun ina
participaziun grischuna considerabla. Pir
ina lescha rigurusa dal 1859 ha mess final-
main in term era al servetsch mercenar na-
poletan.

Neutralitad
Il term neutralitad (latin ne utrum, litteral-
main «nagin dals dus») designescha en la
politica internaziunala la tenuta imparziala
respectivamain la nunparticipaziun d’in
stadi en in conflict concret tranter auters
stadis e la libertad d’allianzas. La circum-
scripziun exacta da quella nunparticipa-
ziun statala, tenor il dretg internaziunal, va-
riescha en il temp. La Currezia e pli tard la
Republica da las Trais Lias én stadas fin il
1648 nominalmain parts da I'Imperi fran-
con respectivamain german, vul dir finala
renconuschientscha da sia suveranitad sta-
tala tenor il dretg internaziunal tras la Pasch
da Vestfalia. La posiziun geostrategica dal
Grischun ha rendi attractiv quel per las pus-
sanzas grondas. Dapi la Guerra svabaisa dal
1499 ’ha I'Imperi betg fatg valair preten-
siuns surordinadas: 'invasiun dal 1621 n’¢
betg succedida en ses num, mabain en quel
da la Chasa d’Austria: ils Habsburgais pos-
sedevan dretgs giudizials en il Partenzed en
I'Engiadina Bassa. Il mantegniment da la
neutralitad sco finamira formala da la poli-
tica statala n’han formula ni las Lias ni
(suenter il 1524) la Republica. Ellas n’eran
gnanc ablas da proseguir ina politica da
neutralitad, maindir da resister ad attatgas
da pussanzas grondas, cunquai ch’ellas na
possedevan ni la pussanza militara (na-
gin'armada) ni la forza economica ni in'or-
ganisaziun politica (per exempel ina regen-
za centrala) ch’avess pudi garantir ina poli-
tica exteriura e da defensiun ferma ed uni-
tara. Las vischnancas suveranas e las dretgi-
ras faschevan, tenor cas, quai che pareva
nizzaivel ad ellas, e quai sa splegava en il
cuntinuum «restar neutral — prender parti-
da — star airi». Mintgina da questas posi-
ziuns era negoziabla (fin ala venalitad) e lia-
daacuntraprestaziuns garantidas davartda
las cuntraparts: commerzi liber, access a fie-
ras, furniziun da vivondas, pensiuns, plaz-
zas/stipendis da studi. Suenter il 1499 én

vegnidas concludidas, tut tenor la facziun
dominanta, allianzas cun la Frantscha-Va-
niescha u cun la Spagna/Milaun-Austria. 11
pretsch per ils trais Capitulats da Milaun ¢
sta la colliaziun cun la Spagna respectiva-
main 'Austria, regentas sur la Lumbardia
suenter il 1637. IIs contracts da mercenadi,
stipulads cun las pussanzas interessadas,
n'eran betg pertutgads da quella regula-
ziun. Las allianzas cun ils Confederads eran
dictadas da posiziuns e predilecziuns con-
fessiunalas.

Il temp da la Republica helvetica ¢ sta
sut 'ensaina da la tutela austriaca e franzo-
sa e durant la mediaziun ha la Frantscha
dicta la politica. En sia decleraziun davart
la neutralitad svizra dals 20 da mars 1815
ha il Congress da Vienna empermess da
renconuscher quella, premess che la Dieta
confederalaacceptia dasiavartils novs cun-
fins statals. En quest connex ¢ cumparida
per lemprima giada la furmla da la «neu-
tralitad perpetna» sco maxima statala da la
Confederaziun, a la quala era il chantun
Grischun ¢ st suttamess. Las pressiuns e
smanatschas d’ina intervenziun da vart da
las pussanzas grondas n’han dentant betg
chala. En il temp suenter il 1815 han tran-
ter auter la Prussia e I'Austria pretendi era
dal Grischun da supprimer las activitads re-
voluziunaras ed agitatoricas d’emigrants e
dalimitarlalibertad da pressa. Ils servetschs
mercenars én dentant vegnids accordads vi-
navant ed ¢n restads en vigur fin al scu-
mond federal dal 1859. 11 1848 ¢ la politi-
ca exteriura — e cun quai era dumondas da
la neutralitad statala — passada cumpletta-
main a la Confederaziun.  Adolf Collenberg

Ambassadurs
Sut ambassadurs vegnan tractads qua ils
mess engaschads en la rait diplomatica da
las Trais Lias tranter il 1500 ed il 1800. Ins
sto distinguer tranter ambassadurs gri-
schuns a 'ester ed ambassadurs esters en las
Trais Lias.

Las Trais Lias n'avevan — per motivs fi-
nanzials e d’antipatia envers funcziunaris
stabels — naginas ambassadas ordinarias,
quai vul dir residenzas permanentas a l'e-
ster. Il pievel aveva la cumpetenza da deci-
der davart I'entir statut dals ambassadurs,
sco quai chel decideva da princip davart tut
ils fatgs da la politica exteriura. El designa-
va ad referendum la persuna, fixava il sala-
ri e las indemnisaziuns e circumscriveva
Pinstrucziun, las cumpetenzas e las incum-

bensas da quella. Sche las circumstanzas sa
midavan durant la missiun d’in ambassa-
dur, aveva quel da rapportar quai a las Trais
Lias e da prender eventualmain encunter
novas instrucziuns. Il pievel pudeva era de-
cider mintga mument da relaschar 'am-
bassadur. Eventuals regals aveva 'ambassa-
dur da render als chaus-lia che surlaschavan
quels pero per regla ad el.

Ils emprims ambassadurs cun incum-
bensas pli u main determinadas han las
Trais Lias delega a l'ester a partir dal 1524.
Missiuns impurtantas han exequi: Martino
Bovollino da Mesocco a Vaniescha (1523—
24 e 1529-30), a Roma (1929-30) ed a
Milaun (1531); Friedrich von Salis (tranter
auter il 1554), Johann von Salis (regular-
main dapi il 1582) e Hercules von Salis a
Vaniescha (1603, per contractar l'allianza).
Ambassadurs d’onur sa rendevan savens a
Paris per firmar novs contracts stipulads
tranter la Frantscha e las Trais Lias. Ina mis-
siun difficila aveva adempli ina delegaziun
diplomatica manada da Jakob Schmid von
Griineck da Glion a Madrid il 1638/39.
Sias tractativas han effectud la conclusiun
da ’Emprim Capitulat da Milaun ch’ha
termina ils Scumbigls grischuns. Ina mis-
siun pli lunga ha exequi Peter von Salis en
occasiun da la Guerra da successiun spa-
gnolail 1709—13 a Londra ed a Den Haag,

Ambassadurs esters residiavan per part
permanentamain (ils ordinaris), il pli sa-
vens perd mo temporarmain (ils extraordi-
naris) en las Trais Lias. Era els vegnivan ac-
creditads tras decisiun dal pievel. Senza
consentiment da las vischnancas e dals cu-
mins na pudeva in ambassadur ester ni con-
tractar ni preschentar sias propostas al pie-
vel. El pudeva vegnir relascha tras decisiun
dal pievel, e las Trais Lias pudevan inter-
rumper las relaziuns diplomaticas. La
Frantscha ha delega la plipart dals ambas-
sadurs; I'emprim ambassadur ordinari & sta
Geoffroy de Grangis il 1525-31, il pli en-
conuschent Jean Jacques de Castion ch’ha
lascha construir il chasté da Lantsch Sut (sia
residenza). Ils ambassadurs esters recruta-
van oravant tut mercenaris per lur pajais e
preparavan contracts ed allianzas. Ils inte-
ress imperials e spagnols han represchenta
tranter auter Giovanni Angelo Riccio il
1549-56 ed Alfonso Casati a 'entschatta
dal 17avel tschientaner. Ils ambassadurs
franzos e spagnols a Cuira sa dispitavan sa-
vens pervi dala dumonda da la precedenza
en ils contacts cun las autoritads grischu-

nas. La Frantscha ha lascha represchentar
pliras giadas ses interess en las Trais Lias tras
mandataris, interprets u perfin ministers
indigens, per exempel tras Ulysses von Sa-
lis ch’é sta minister franzos dal 1768-92.
Divers ambassadurs esters han scrit rap-
ports dal pajais e dals avdants da las Trais
Lias per mauns da lur regenzas, per exem-
pel il secretari venezian Giovanni Battista
Padavino il 1605; auters han lascha stam-
par lur descripziuns, sco per exempel I'am-
bassadur venezian Vendramino Bianchi il
1708 u 'ambassadur englais Abraham Sta-
nyan il 1714. Lambassadur franzos Florent
Guiot ha scritil 1798 in rapport remartga-
bel davart la lingua rumantscha. (red.)

Pensiuns

Il term pensiuns designava en il Stadi da las
Trais Lias a) annatas regularas, publicas e fi-
xadas contractualmain da stadis exteriurs e
potentats e b) ils daners secrets distribuids
da potentats e signurs esters a singulas
gruppas e persunas privatas. Cun pensiuns
remuneravan ils suverans da stadis esters il
depurtamenten lur favur dalas Trais Lias u
da singuls exponents politics e militars.
Pensiuns vegnivan pajadas solitamain en
connex cun allianzas u contracts da sold.
Las pensiuns eran vegnidas en moda gia en
la segunda mesadad dal 15avel tschienta-
ner, oravant tut tar persunas privatas. Ina
glista da pensiuns milanaisa dal 1498 cun-
tegna ils nums da 10 Grischuns ch’eran
vegnids resguardads, senza prestaziuns e
mo sco aderents da la partida, usque ad be-
neplacitum (fin ch'i plascha) mintgamai
cun 25 fin 100 flurins; in ulteriur retscha-
vider eraanc 'uvestg da Cuira cun 250 flu-
rins. Intgins—sco Conradin de Marmels ed
ils conts de Sax-Mesauc e de Werdenberg-
Sargans—han pudi incassar a medem temp
pensiuns da plirs potentats esters.

Quest abus ha provoci il nepotissem, la
scuidanza, la corrupziun, la discordia e la
perdita da fiduzia. Cun la Brev da pensiuns
(1500) han perquai scumanda las Trais Lias
d’acceptar pensiuns, dieschmas u regals da
potentats esters, essend che talas praticas
cumpromettian 'amicizia e destrueschian
la coesiun en il stadi. Las Trais Lias han pe-
10 ignora bainprest quest scumond, uschia
per exempel cun stipularil 1518 cun 'Aus-
tria la Cunvegna ereditara (tudestg Erbei-
nung) e fixar contractualmain ina pensiun
annuala da 600 flurins. La Frantscha paja-
va gia dapi il 1509 a las Trais Lias ina pen-
siun da 6000 francs franzos, la Republica
da Vaniescha dapi il 1603 in‘annata da
3600 curunas d’argient e la Spagna, a min-
tga Lia, ina tala da 1500 curunas.

Pliras tentativas da far valair la Brev da
pensiuns n’han g} nagin success. Il pli ferm
grassava 'abus cun pensiuns privatas (per
usche dir daners da corrupziun) en ils onns
1600-20, cura che agents venezian-franzos
rivalisavan en lur offertas cun da quels au-
striac-spagnols. Blers recepturs da pensiuns
en perd vegnids sentenziads e chastiads da
las dretgiras nauschas. Dapila fin dal 16avel
tschientaner pon ins constatar che la gron-
da part da las pensiuns statalas vegnivan
scumpartidas a las vischnancas, suenter de-
ducziun da diversas spesas. En il 17avel e
18avel tschientaner utilisavan las Trais Lias
gronds imports da las pensiuns per intents
d’utilitad publica, per exempel per donns
d’incendis ed inundaziuns. En il 19avel
tschientaner han las pensiuns tradiziunalas
pers lur impurtanza cun lintroducziun
d’armadas naziunalas en ils stadis vischins
ed én idasa fin cun il scumond constituziu-
nal da capitulaziuns militaras e da ser-
vetschs mercenars 'onn 1848. (red.)

Lavertura litterara (a partir dal 1950) — Surselva, part 1

M Suenterla Segunda Guerra mundia-
la en las cundiziuns da la vita litterara
sa midadas er en il mund rumantsch.
Grazia anovas pussaivladads editoria-
las pudevan ils auturs publitgar ussa
lur ovras er en cudeschs e betg pli, sco
fin qua, mo en chalenders e revistas. I
radio e la televisiun rumantscha e I'U-
niun dascripturasescripturs rumantschs,
ch’edescha dapi il 1978 la revista «Litte-
ratura» (successura da las «Novas littera-
ras», 1948-77), promovan ina chapien-
tscha vicendaivla surregiunala. En il rom
da las stentas da la Confederaziun en fa-
vur d’in barat cultural tranter las singu-
las cuminanzas linguisticas svizras han
ins era cumenza a translatar ovras ru-
mantschas en las autras linguas naziuna-
las. La litteratura rumantscha ha alura
entschet ad experimentar cun novas fur-
mas e novs temas ed ¢ s'averta als gronds
currents culturals internaziunals.

Gian Caduff
* 10 da fanadur 1899 a Glion, T 3 da
matg 1994 a Cuira, refurma, da Flond.
Figl da Steffan e da Madalena nata
Darms, da Flond. e Clara Maria nata
Rich, da Soloturn. Gimnasi a Cuira. Stu-
dis da germanistica ed etnologia a Turitg,
Lipsia, Marburg e Berna. Dr. fil. 1932
(«Die Knabenschaften Graubiindens»).
Domicil a Cuira, scolast, referent, schur-
nalist, scriptur rumantsch e schurnalist
da radio ordvart activ a partir dals onns
1920. Confundatur da la Lia Ruman-
tscha (1919) e da la Renania (1922). Re-
dactur da «La Casa Paterna» 1948-73.
Emprim bibliotecar chantunal dal Gri-
schun en uffizi camplain 1939-64. (red.)

Giusep Durschei
*7 d’avust 1911 a Segnas (vischnanca da
Mustér), T prim da schaner 1983 a Se-
gnas, catolic, da Mustér. Figl da Placi e da
Mariuschla nata Sialm, da Mustér. Gim-
nasi a Mustér e Sarnen. Studi da teologia
a S. Gliezi/Cuira, ordina il 1936. Cha-
plon a Sumvitg 1938-40, plevon a Da-
nis-Tavanasa (fin il 1948) ed a Sedrun
(fin il 1976). Redactur dal «Pelegrin»
1950-57. Autur e reschissur da dramas
(«Corsin de Laret», 1945; «Golgata,
1956). Gion Deplazes

Toni Halter
* 20 da november 1914 (Michel Anton)
a Valata (vischnanca da Sursaissa), T 26
dadecember 1986 a Vella, catolic, da De-
gen. Figl da Sep Antoni e da Maria Men-
gia nata Derungs. e Giuseppa nata De-
rungs, da Vella. Scola claustrala a Mustér,
Seminari scolastic a Cuira, scolast primar
a Vella. Suenter la scolaziun a Friburg,
magister secundar a Vella 1954-79. Au-
tur da prosa e dramatica. Suenter ra-
quints per la giuventetgna («Nus ed il
Schuob», 1954), gieus festivs («Il festival

Toni Halter, «ll cavalé della Greina» (1960).

de Porclas», 1951) e dramas istorics
(«General Demont», 1962), ha Halter
publitga trais romans impurtants: «Cu-
lan de Crestaulta» (1955), ina fabla preis-
torica, «Il cavalé della Greina» (1960),
ina legenda istorisanta, e «Caumsura»
(1967), in roman dal temp che tracta
d’emigraziun e return. Las collecziuns da
raquints «Fein selvadi» (1973) e «Diari
suenter messa» (1977) soccupan da tra-
diziun e modernitad. Commember dal
Cussegl grond per il cumin dala Lumne-
zia 1979-81, president da I'Uniun gri-
schuna da scolasts 1973—78. Pliras ovras
en vegnidas translatadas en diversas lin-
guas (tranter auter da M. Popescu-Marin
en rumen). Plirs premis litterars, Premi
grischun da cultura 1985. Undra en il
Curtin d’onur da la Lia Grischa a Trun.

Cla Riatsch

Gion Deplazes
* 22 da mars 1918 a Surrein (vischnanca
da Sumvitg), T 8 d’october 2015 a Cui-
ra, catolic, da Sumvitg. Figl da Giachen
Mudest, tschentapignas e pur pitschen, e
da Cristina nata Solér, da Vrin. co Car-
melia nata Freimann, figlia da Giachen,
chau-staziun. Seminari scolastic a Cuira,
studi d’istorgia, litteratura tudestga e pe-
dagogia a Friburg ed a Turitg, dr. fil. 1947
(«Geschichte der sprachlichen Schulbii-

cher im romanischen Rheingebiet,

o A

Aluis Arpagaus

Tom1

Il relasch dad Aluis Arpagaus é vegni edi il 1983 en quatter toms.

1949). Magister a la Scola chantunala a
Cuira a partir dal 1949, conrectur 1961—
83. Incumbensa cun l'instrucziun da lin-
gua e litteratura rumantscha a I'Univer-
sitad da Turitg ed a la Scola auta da Son
Gagl. Autur da numerusas poesias, ra-
quints, novellas, romans e gieus auditivs
(tranter auter «Paun casa», 1960; «La
Bargia dil tschéss», 1964; «Marlengia»,
1980) sco era da lavurs litterar-istoricas
(tranter auter «Die Ritoromanen. Thre
Identitit in der Literatur», 1991). Sias
ovras, situadas en il mund da las vals
muntagnardas grischunas, vivan da la
tensiun tranter la fidaivladad a la tradi-
ziun e I'avertezza al nov. Tranter il 1987
ed il 1993 ha Deplazes publitga sut il ti-
tel «Funtaunas» quatter toms davart l'i-
storgia da la litteratura rumantscha per
scola e pievel. Redactur da «Nies Tsche-
spetr 1953-63. President da la SRR
196388, commember da la suprastanza
da I’Academia svizra da las scienzas
umanas 1984—90. Premi Schiller 1958 e
1980, Premi grischun da cultura 1998
e.a. Autur ordvart popular, oravant tuten
Surselva. Lucia Walther

Riget Bertogg
*31 d’avust 1918 a Sevgein, 16 da no-
vember 1997 a Schwarzenburg/BE, re-
furma, da Sevgein. Figl da Johann Mar-
tin, pur, e da Mengia nata Giger, da

Vic Hendry (1920 — 2014), autur d’ina ovra litterara ordvart voluminusa.

Schnaus. . Emma nata Steinmann.
Gimnasi a Cuira, studi da teologia a Tu-
ritg e Basilea. Recepziun en la Sinoda re-
tica 1944. Plevon ad Arosa, alura a Fa-
vugn fin il 1946, a Furna fin il 1952, ad
Andeer fin il 1955, a Mogelsberg e War-
tau/SG fin il 1971 sco era a Gianin e
Flisch fin il 1973. Suenter la pensiun ¢ el
sa retratg a Schwarzenburg. Autur da li-
rica populara inspirada da la natira e da
la religiun («Raccolta», 1989) sco era da
prosa e dramatica, publitgada en perio-
dicas ed antologias. Commember d’onur
da la Renania. Adolf Collenberg

Flurin Darms
* 13 da november 1918 a Flond, T 18
d’october 2009 a Domat, refurma, da
Flond. Figl da Giuli, pur, e da Barla nata
Caduff, da Flond. e Anna nata Bau-
mann, figlia dad Alfred, funcziunari da
posta, da Hirzel/ZH. Gimnasi a Cuira,
alurastudi da teologia a Turitg. Recepien
la Sinoda 1945. Plevon a Puntraschigna
1946-54, alura a Trin fin il 1968 ed a
Domat fin il 1983. Autur da poesias, ra-
quints, texts dramatics, biografias, trans-
laziuns e lavurs editorialas (per part sut il
pseudonim Fra Urtgic). Sias poesias ¢n
cumparidas per 'emprima giada il 1960
en «Pervesiders jeu e ti», alura en trais ul-
teriuras collecziuns da poesias, edidas
tranter il 1968 ed il 1986. Il 1972 ha
Darms publitg la novella «Sut il Pinut»,
il 1985-86 sias «Raquintaziuns» (2
toms). Redactur da la part sursilvana dal
«Calender per mintga gi» (1960-79). In
dals motivs centrals en la prosa narrativa
daDarms ¢ la tensiun tranter ils giavischs
dalindividi e las pretensiuns da la socie-
tad, tranter las normas vesaivlas ed il mi-
steri da la vita. Intginas da sias poesias én
vegnidas messas en musica da Gion An-
toni Derungs e da Conrad Bertogg. Pre-
mi Schiller 1962 € 1974.  Lucia Walther

Clemens Pally
* 13 da mars 1919 a Curaglia (vischnan-
ca da Medel/Lucmagn), T 12 da schaner
2010 a Cuira, catolic, da Medel. Figl da
Carli, fravi e pur, e da Ludovica nata
Giger, da Medel/Lucmagn. o Hilde na-
ta Schonenberger, d’Oberwil/ZG. Gim-
nasi a Mustér. Studi da fil. I (magister se-
cundar) a Friburg, alura magister a Cu-
raglia. Studi da pedagogia a Friburg, dr.
fil. 1948 («Die Aufnahmeverfahren der
Sekundarschule», 1955). Magister a la
scola professiunala a Cuira 1953-69, di-
rectur dal post da Radio e Televisiun Ru-
mantscha (RTR) a Cuira 1969-84. Au-
tur d’istorgias da chatscha («Ils nérs dil
Roc», 1961; «Cuolm en brentina», 1963

e.a.). Redactur e coautur da la monogra-
fia «Val Medel» (1996). Confundatur da
la chasa editura Fontaniva e dal «Pompa-
lus» (supplement da la «Gasetta Ro-
montscha»). Adolf Collenberg

Giachen Giusep Casaulta

* 19 d’october 1919 a Lumbrein, T 17
d’avust 1995 a Cuira, catolic, da Lum-
brein. Figl da Gion Bistgaun, pur, e da
Johanna nata Lombris, da Vella. co Do-
menica nata Sonder, da Salouf. Gimnasi
ad Ebikon/LU e Mustér. Studi da giuri-
sprudenza a Friburg, dr. iur. 1946. Advo-
cata Cuiradapiil 1947. Secretari dal De-
partament da construcziun e selvicultu-
ra 1948-60, secretari da la Lia Ruman-
tscha 1960-68. Commember catolic-
conservativ dal Cussegl grond per il cir-
cul da Cuira 1961-68. Cusseglier guver-
nativ 1969-78 (Departament da giustia
e polizia fin avrigl 1969, alura dal De-
partament da construcziun e selvicultu-
ra, president 1972, 1977). President da
la Conferenza dals directurs chantunals
forestals e president da la fundaziun dala
Scola forestala interchantunala, inaugu-
rada il 1975 a Maiavilla. Commember
d’onur da la Societad forestala grischuna
e president da I'Associaziun dal Rain
1979-92. Casaulta ¢ s'engascha ferma-
main per la construcziun da vias e per la
protecziun cunter lavinas e torrents. Au-
tur d’intginas novellas e poesias.

Adolf Collenberg

Aluis Arpagaus
* 15 da schaner 1920 a Cumbel, T 6
d’avust 1969 a Glion, catolic, da Cumbel.
Figl da Martin Antoni e da Maria nata Co-
lumberg, da Cavardiras (vischnanca da
Mustér). Nubil. A partir dal 1946 cumis-
siunari al Collegi Maria Hilf a Sviz. El ha
mana ina vita en sanadad falombra e mi-
graziun interna. Litterat autodidact, autur
da numerus texts en prosa e poesia ¢ da
gieus auditivs. Emprim success litterar
cun «Per rovens e runtgas» il 1950 (em-
prim Premi da la Romania). En sias ovras
per part postumas descriva Arpagaus ses
pitschen mund en ina cumbinaziun da re-
gurdientscha ed actualitad.  Gion Deplazes

Ludivic [Vic] Hendry
* 18 d’avust 1920 a Cavorgia (vischnan-
ca da Tujetsch), ¥ 17 da december 2014
a Schaffusa, catolic, da Tujetsch. Figl da
Giachen Martin, pur, e da Barla Catrina
nata Peder, da Selva. co Zaria nata Ven-
zin, da Sedrun. Seminari scolastic a Cui-
ra, magister a Selva e Camischolas, alura
studi da magister secundar a Turitg, Mi-
laun e Friburg, magister secundar a Se-
drun e Schaffusa (1960-85). Autur d’ina
ovralitteraravoluminusa. Hendry ha pu-
blitgd ses emprims raquints en la revista
«ll Pelegrin». I1 1957 ¢ suandada sia em-
prima collecziun da raquints pli gronda
(«Tia veglia daventi»). A sia prosa narra-
tiva appartegnan il diari «Discuors cugl
assassin» (1970, tudestg «Gesprich mit
dem Morder»), scrit suenter ina dimora
voluntara en praschun, e las istorgias cur-
tas (reportaschas socialas) «En schurna-
da» (1983). En si’ovra litterara ¢ Hendry
soccupa savens da dumondas socialas e
psicologicas. Numerusas da sias ovras én
deditgadas a temas istorics, per exempel
«lls Saracens vegnan» (1974). Dapi il
1990 ha Hendry era publitgd poesias:
«Paun cucu» (1991); «Auras» (1995, tu-
destg «Windziige»); «Allegher e pietigot»
(2003). Dasperas ha el realisa numerusas
biografias e translaziuns. Premi grischun
da cultura 2001. Lucia Walther

M Ports én corporaziuns da sauma
ch’én vegnidas fundadas per transpor-
tar martganzia sin las rutas da transit e
per monopolisar il transport. En il Gri-
schun én attestads ports a partir dal
14avel tschientaner. La Via Sura (Set e
Giiglia/Maldgia) enconuscheva quat-
ter ports: Lantsch cun Curvalda, Tini-
zong (dapi il 1706 tut il Surses), Stalla
(Beiva) cun Murmarera e la Bergia-
glia. La Via Sut (Spleia e San Bernardin)
disponiva da sis ports: Il Plaun, Tusaun
cun Masagn e Cazas, il Schons, il Val-
ragn, Mesocco cun Soazza ela Val S. Gia-
chen. Lassociaziun da transport a Cuira
fascheva part da la mastergnanza dals fra-
vis. Lung las autras rutas da transit exi-
stivan ulteriurs ports main impurtants.
La commembranza als ports era col-
liada cun il dretg da burgais. Il directur
respectivamain la dretgira d’in port ave-
va ina gronda pussanza poliziala. La pli-
part dals associads d’in port faschevan a
medem temp ils purs ed eran occupads
en il commerzi da transit. Els transporta-
van la rauba en roda da Cuira a Claven-
nau Blinzuna, quai vul dir mintgamai fin
a la proxima susta, nua ch’il port vischin
surpigliava la chargia. La martganzia ve-
gniva uschia transtgargiada quatter fin sis
giadas. Ils ports avevan da resguardar il
temp da transport fixa ed eran responsa-
bels per la segirtad ed il mantegniment
da lur tschancun da via. In’excepziun fa-
schevan ils transports directs u express
che funcziunavan senza restricziuns.
Suenter la construcziun da las vias char-
rablas a ’entschatta dal 19avel tschienta-
ner, han spediturs liberals sco era 'exe-
cutiva chantunala e crediturs esters pre-
tendi 'aboliziun dals ports. 11 1835 ha il
Cussegl grond decidi d’introducirla libra
concurrenza da transport. Cun quai han
ils purs berniers pers lur monopol ed il
dumber da viturins salarisads ¢ saug-
mentd. Il 1861 ha ’Assamblea federala
decidi d’abolir definitivamain il sistem
da ports. Jiirg Simonett

Berniers

Term per designar las persunas che trans-
portavan martganzia cun agid d’animals
da sauma. Berniers eran activs oravant
tut en las vals alpinas participadas al traf-
fic nord-sid, ma era en numerusas vi-
schnancas per transportar graun als mu-
lins d’aua ed enavos. Entant ch’ins sa mo
pauc dals berniers engaschads en il traf-
fic local, existan documents en furma
dad urdens e rapports da viadi davart
quels ch’effectuavan il traffic internaziu-
nal. Sin las duas axas da transit principa-
las dal Grischun, la Via Sura (Set/Giiglia-
Malégia) e la Via Sut (Spleia/San Bernar-
din), ha exisd in traffic da sauma regular
dal temp roman fin viaden il 19avel
tschientaner. La Via Sut tranter Cuira e
Clavenna (staziuns finalas) era charrabla
fin a Tusaun (viturins), nua che berniers
surpigliavan alura il transport da la rau-
ba, e quai durant’entir temp. La Via Su-
raera per part charrabla gia en il temp ro-
man, uschia che la martganzia pudeva
vegnir transportada da viturins cun bar-
ellas. Dapi il temp medieval era perd il
traffic da sauma puspe la regla.

Ils berniers sa participavan al traffic da
transit ubain en organisaziuns furmadas
d’abitants da las vischnancas (per las ru-
tas dal Bernina, da ’Alvra e dal Luc-
magn), ubain en ils ports furmads d’abi-
tants da las valladas (per la Via Sura e la
Via Sut). Il mastergn da bernier pudevan
exequir mo quels che possedevan il dretg
communal, vul dir quels ch’avevan il
dretg d’astg e pastg sco era il dretg d’uti-
lisar las alps e d’explotar la laina e las auas,
che disponivan da bains privats (ers e
prada) e che possedevan manadiras, in-
clus equipament. Questa premissa sa
basava sin 'idea ch’il bernier duess avair
en mintga mument avunda pavel per ses
animals da sauma. Il bernier fascheva
adina era il pur, ma mintga pur n’era betg
in bernier. A l'intern da las corporaziuns

Ports, berniers e furlait

Lorganisaziun dal transport da martganzia sin las rutas da transit

A Spleia en sa mantegnids divers edifizis che servivan antruras al traffic da sauma.

da vischnancas e valladas valeva per ils
berniers inscrits 'uschenumnada roda,
quai vul dir ch'ils berniers avevan da
transportar immediat la martganzia ch’ils
scumpartiders als deposits da rauba (su-
stas) attribuivan ad els. Ils berniers pur-
tavan damai la rauba en roda d’ina susta
a lautra. Las rutas da Cuira a Clavenna
avevan sis tschancuns. Mintga corpora-
ziun participada al transport en roda ave-
va da procurar sezza per 'amplificaziun
ed il mantegniment da ses tschancun. Per
questa lavur aveva ella il dretg d’incassar
ina taxa (pedagi). Ils berniers vegnivan
remunerads da lur incumbensaders per il
transport da la martganzia.

En il temp modern ¢ sa derasa, ultra
dal sistem da transport en roda (tudestg
Rodfuhr), era I'uschenumna transport
da sauma express (tudestg Strackfuhr, ta-
lian adirittura). La martganzia vegniva
transportada dals medems berniers sin
Pentir traject sur ils pass alpins. Il trans-
port era uschia pli spert e pli segir, ma era
pli char. Per in express da Cuira a Spleia
duvravail currier dus dis e dala a Claven-
na dus ulteriurs dis a mintgamai tschintg
uras viadi il di, entant ch’ils berniers du-
vravan sis dis e dapli per transportar en
roda la martganzia sin quel traject. Ils
chavals purtavan per regla ina chargia da
trais unitads (brels/ballas) a 50 kg; in ber-
nier aveva per ordinari sis fin set chavals
(stab da chavals). La lavur da bernier era
fitg dira ed exposta a blers privels; blers
berniers disgraziavan a mort u vegnivan
malsauns e murivan baud, auters sa de-
van al baiver e gievan uschia a frusta. Ma
era ils berniers ferms e sauns na gudagna-

van betg fitg bler: il gudogn supplemen-
tar a quel da l'agricultura cuvriva solita-
main gist ils custs da transport. Dapi la
transfurmaziun dals passadis alpins ils pli
impurtants en vias charrablas (ca. 1823)
ha il mastergn da berniers pers si'impur-
tanza. Martin Bundi

Roda

Dretg da disposiziun e furma d’organisa-
ziun da las corporaziuns da transport, in-
stalladas a las rutas sur ils pass grischuns
per segirar il monopol da transport local.
Il dretg da roda (tudestg Rodrecht) era
collia cun il dretg da burgais. El deva a
tut ils associads lavur e gudogn e garan-
tiva a medem temp l'existenza en 'agri-
cultura. La roda era per part venala, il
dumber per persuna en general limita ed
il possess d’in agen chaval respectivamain
bov e manadira obligatoric. La roda ¢ at-
testada per 'emprima giada il 1391 a Vi-
savraun. Il dretg da roda garantiva la par-
ticipaziun al transit da martganzia entai-
fer il port local (quatter ports lung la Via
Sura/Set e Gliglia-Malégia e sis ports
lung la Via Sut/Spleia e San Bernardin).
La roda ed il dretg da roda én savens si-
nonims da port respectivamain dretg da
port.

En la susta (deposit) prendeva il ber-
nier associd en consegna la martganzia
dal distributur da ses port ('uschenum-
na maister da roda). El transportava alu-
ra la chargia fin al port vischin e turnava
sche pussaivel cun in’autra. Questas
chargias correspundevan als divers ba-
segns stagiunals dals purs berniers ch’ave-
van construi las vias da sauma ch’els ave-

Brev da vitgira dal 1755 per la chasa Massner a Cuira.

van era da mantegnair. Commerziants e
spediturs sa lamentavan da transports re-
tardads (chaschunads da las quatter enfin
sis transtgargiadas a las sustas) e da la
mancanza da fidaivladad dals berniers.
Els avevan empruva, cun pauc success, da
rumper il monopol dals ports e da pro-
mover las spediziuns directas/expressas
che funcziunavan senza restricziuns. Pir
suenter la construcziun da las vias char-
rablas a I’entschatta dal 19avel tschienta-
ner é&si reussi al chantun Grischun d’in-
troducir la libra concurrenza da trans-
port e d’abolir qua tras ils ports e la roda.

Jiirg Simonett

Furlait
Taxa da transport incassada oriundamain
da l'escorta armada ch’accumpagnava ils
martgadants sur ils pass alpins, tudestg
Fuhrleite. Cun il passadi dal monopol da
transport als ports locals (14avel/15avel
tschientaner) ¢ il furlait daventa la taxa
ck’ils berniers d’express avevan da pajar
per utilisar las vias ed ils pass. Ils ports im-
pundevan questas entradas per meglierar
las vias. Per 'incassament dal furlait e
d’autras taxas procuravan distributurs en
las sustas; a la Via Sut (Spleia, San Ber-
nardin) eran quai incassaders spezials
(tudestg Fiirleiter). A partir dal 1820 ha
il chantun Grischun surpiglia I'incassa-
ment dal dazi e dal furlait, tranter auter
per amplifitgar e mantegnair las vias da
pass. Jiirg Simonett

Cumissiun da transit

Las veglias dretgiras dals ports per la Via
Sura (Giiglia) e la Via Sut (Spleia) han
stul vegnir remplazzadas sco dretgiras da
corporaziun cun pussanza da polizia per
motivs da 'unitad statala; il 1816 ha il
Chantun cedi la direcziun dals transports
a la cumissiun da transit ed ha engascha
quella sco dretgira da commerzi (set
commembers). Las vischnancas dals
ports ed ils spediturs da Cuira pudevan
tscherner mintgamai dus, il Chantun
trais derschaders. Cas da bagatella vegni-
van decidids dal derschader ch’era a me-
dem temp inspectur dal commerzi a Cui-
ra; en cas da multas da passa 1000 florins
pudev’ins recurrer a la Dretgira chantu-
nala superiura. Suenter la refurma dal
1835 e dal 1839 quintava questa dretgi-
ra mo pli tschintg commembers, elegids
libramain dal Cussegl grond. Il Cussegl
pitschen (Regenza) nominava da quels il
president ed il derschader dals trans-
ports. I1 1851 én vegnidas abolidas la cu-
missiun da transit e sia dretgira.

Adolf Collenberg

Susta
Edifizi u local d’administraziun utilisa
fin viaden il 19avel tschientaner per de-
poner temporarmain martganzia en
transit. Il term deriva dal latin substare,
rumantsch «star sut» en in lieu protegi da
plievgia e naiv. Sustas en attestadas en il
Grischun dapi il 9avel tschientaner lung
las transversalas nord-sid, surtut las sta-
bula menziunadas 'onn 840 a Beiva/
Stalla ed a Segl. En ina distanza da 25-30
km devi lung las vias alpinas lieus d’etap-
pa che consistivan solitamain d’ina sta-
ziun per midar chavals, d’ina ustaria e
d’ina susta che servivan als ports. En las
sustas stueva la martganzia vegnir stgar-
giada e surdada al proxim port per vegnir
transportada vinavant. Questa fatschen-
ta vegniva survegliada da I'uschenumna
maister da susta (tudestg Theiler) che re-
partiva la rauba sin ils transportaders e
che vegniva paja tras las entradas da la ta-
xa sin la martganzia transportada. Ils as-
sociads dals ports e transports eran re-
sponsabels per il mantegniment da la su-
sta. Mo paucs nums locals regordan a las
anteriuras sustas: Islas Sustas/Madulain
(documentada il 1543), Sust/Susta a Val,
Avras e Spleia. La susta medievala a Cui-
ra, documentada il 1403 sco ze Clafutz
in der statt, sa chattava immediat suenter
Pentrada en la citad tras la Porta Sut, a
dretga dal mir da tschinta.  Martin Bundi

Taverna

Il num Taverna deriva dal latin taberna,
che designava en il temp curretic in'u-
staria. Enturn 'onn 840 vegnan men-
ziunads per 'emprima giada proprieta-
ris da tavernas (tabernarii) a Schaan/FL,
Cuira, Lantsch, Zuoz ed Ardez, plina-
vant ina taverna a Murmarera sco part
integrala d’in feud. Il 1156 cumparan
alura mintgamai ina taverna da la clau-
stra da Cazas a Casti ed a Cuira. I1 1178
eran duas tavernas en possess da la clau-
stra da Schinis, ed il 1195 & attesta in
tabenarius (sco perditga) a Plir. Sin
fundament da questas emprimas indica-
ziuns documentadas pon ins supponer
ch’i deva ina spessa rait d’ustarias lung
las vias da transit. Cumpareglid cun
lospizi sin ils pass u la mansio romana
era la taverna in local pli modest, nua
ch’ins serviva oravant tut da baiver e da
mangiar a simpels viandants; colliadas
cun la taverna eran magari era ina butia
da vin u ina pasternaria.

Tenor il register da las entradas epi-
scopalas d’enturn il 1290/98 existivan
10 tavernas a Cuira, destinadas en em-
prima lingia a commerziants che pas-
savan Cuira cun animals da sauma e
martganzia. Las tavernas eran edifizis da
crap da dus u trais plauns cun in deposit
da martganzia, ina cuschina e chombras
per giasts. Mintga taverna aveva in bain
agricul da ca. 5 ha, situ ordaifer ils mirs
dala citad, cun prada, ers, vignas e lajets
per peschs. Ils tributs pajads a 'uvestgieu
en furma da chaschiel, peschs, nursas,
graun e fava dattan in’idea da la carta da
tratgas da las tavernas. Documentaziuns
datavernas: 1370 Sely Thauerna (Scuol),
1389 Tauerna, Uaul Taviarna (Lags),
1436 Tafern uff der Staig (Flisch), 1512
Praw Tafern (Cazas). Blers toponims dal
tip taverna cumprovan en pli I'existenza
d’ustarias anteriuras en I'intschess retic.
Dapi il 17avel/18avel tschientaner rem-
plazza il pled ustaria u albiert pli e pli il

num taverna. Martin Bundi

Lavertura litterara (a partir dal 1950) - Surselva, part 2

Donat Cadruvi
* 19 da settember 1923 a Schluein, T
prim da mars 1998 a Glion, catolic, da
Ruschein. Figl da Pieder, scrinari, e da
Nesa nata Bergamin, scolasta da lavur a
maun. oo Eugenia nata Sonder, da Sua-
gnign, figlia da Peder, giurist a Cuira.
Commerziant fin il 1942, alura matura
sin segunda via. Studi da giurisprudenza
a Friburg 1948-52, dr. iur. 1952 («Die
Gemeindeléser nach biindnerischem
Recht). Secretari ed actuar da la Dretgi-
ra chantunala, derschader 1959-63. Ad-
vocat a Glion a partir dal 1955. Mastral
dal cumin da la Foppa 1957-61, presi-
dent da la citad da Glion 1975-78.
Commember dal Cussegl grond 1957-
65¢1967-71. President da la Partida po-
pulara conservativa e cristiansociala
(PPconsCS, dapi il 1971 PCD) 1964—
68. Cusseglier naziunal 1963-71, cus-
seglier guvernativ 1979-88 (Departa-
ment da construcziun e selvicultura, pre-
sident 1981, 1985 ¢ 1988). Cadruvi & sta
il davos exponent ierarchic, dominant e
contesta da 'uschenumnada Lavina nera
existentaancen ils onns 1980 oravant tut
en Surselva. Activitad schurnalistica in-
tensiva en rumantsch e tudestg. Autur da
prosa («Il socialist da Seglias», 1952),
dramatica («La glisch della libertad»,
gieu festiv, 1978) e lirica («Fatschettas»,
1985), intunada tranter auter da Gion
Giusep Derungs (* 1932). Jirg Simonett

Leonard Caduff

* 9 da fanadur 1925 a Tavanasa, T 4 da
fanadur 2015 a Gersau, catolic, da Breil.
Figl da Christian e da Lucia nata Sialm.
Gimnasi a Feldkirch e Mustér. Studi da
romanistica a Friburg, Perugia, Losanna
e Paris. Scolast gimnasial al Collegi Maria
Hilf a Sviz. Schurnalist da cultura (ru-
mantsch, tudestg e franzos). Autur da
prosa («Vacanza ad Uaulverd», 1954) e
dramatica («Lontschas e battaglias»,
1956). Diversas publicaziuns en «Nies
Tschespet» ed en las «Annalas».

Gion Deplazes

Toni Berther
* 4 d’avust 1927 a Camischolas, T 29 da
november 2015 a Cuira, catolic, da Tu-
jetsch. Figl da Vigeli, pur e mastral, e da
Martha nata Flury, da Mustér. o Imelda
Maria nata Caduff, da Breil. Gimnasi a
Sviz, studi da giurisprudenza a Friburg,
dr. iur. 1955 ed advocat. Emploia chan-
tunal 1956-87, chau da la polizia dad es-
ters a Cuira. Autur da novellas, raquints,
skizzas e poesias. Manfred Gross

Theo Candinas: «Historias da Gion Barlac» (1975).

Hendri Spescha (1928-1982).

Annamengia Bertogg
* 10 da zercladur 1928 a Pitasch, refur-
mada, da Pitasch. Figlia da Jacob Cavie-
zel, pur ed ustier, e da Barbara nata Gart-
mann, da Riein. e Christian Bertogg, da
Sevgein. Suenter la scola da puras a Gli-
on ha Bertogg frequent a Cuira ils curs
da la Lia Rumantscha per mussadras ed
ha alura da scolina ad Almen. Autura da
prosa curta e poesias («La biadia raquen-
ta», 1981; «Siemis spel Rein», 2001);
contribuziuns en periodicas («Calender
per mintga gi», «Dun da Nadal») ed an-
tologias («Rumantscheia», 1979; «Nies
Tschespet», 64/1993). Translatura da
Henrik Ibsen («Baumeister Solness») e
dad Anton Tschechov («Der Bir»).
Manfred Gross

Hendri Spescha
* 24 da november 1928 a Trun, T 28
d’october 1982 tranter Turitg e Domat
(en viadi da return cun la viafier), cato-
lic, da Trun. Figl da Josef, chalger e lavu-
rer da fabrica, e da Catrina nata Nay. Frar
da Matias. Nev da Sep Mudest Nay. o
Martina nata Jorger, da Domat. Semina-
ri scolastic a Cuira 1944—49. Scolast pri-

R

Poesias / Gedichie

mar a Tinizong 1949-50. Studis da psi-
cologia, pedagogia, litteratura, istorgia,
istorgia da la musica ed istorgia d’art a
I'Universitad da Friburg. 1950-59, pa-
tenta da scolast secundar. Alura scolast
secundar a Domat, directur dal Center
grischun d’integraziun per persunas cun
impediments a Cuira 1959-68, secretari
dala Lia Rumantscha 196878, redactur
da la Televisiun rumantscha 1979-82.
Commember dal Cussegl grond per il
circul da Razén 1973-79. Spescha vala
sco in dals pli impurtants innovaturs da
la lirica rumantscha («Il Giavin dalla si-
ringia/Das Locken des Flieders», 1984;
«Uss: poesias/Jetzt: Gedichte», 1998).
Autur engaschi da gieus auditivs e ra-
quints. Premi Schiller 1964.

Ursina Guldemond-Netzer

Theo Candinas
*19 da december 1929 a Surrein (visch-
nanca da Sumvitg), catolic, da Sumvitg.
Figl da Giusep Mudest, scolast e pur, e da
Margreta Mathilda nata Gienal, da Sum-
vitg. co Marguerite nata Zeh. Scolast pri-
mar, studi da scolast secundar a Friburg,
segiurns a Paris e Perugia. Scolast secun-

Tresa Riithers-Seeli
Aunc melli stads

Noch tausend
Sommer

Poesias da Tresa Riithers-Seeli, cumparidas il 2015.

MAD

dar a Filisur ed a Wolthalden/AR, scolast
a la scola secundara e commerziala da la
citad da Cuira 1956-91. Scriptur ed au-
tur engascha. Cun 19 onns ha Candinas
publitga sias emprimas poesias. I suon-
dan ulteriuras poesias, ovras dramaticas e
raquints. Sia fermezza ¢ la prosa (curta)
satirica, en la quala el crititgescha oravant
tut la dubla morala da ses ambient e rum-
pa cun tabus, per exempel en las «Histo-
rias da Gion Barlac» (1975), en las «His-
torias dil Parler Pign» (1986) ed en «Te-
Tud» (1993). Schurnalist, columnist e re-
dactur da la «Talina» 1949-52 e da las
«Novas litteraras» 1960—64. Autur da la
«Grammatica sursilvana» (1976). Activ
en il moviment rumantsch. President da
I'Uniun da scripturas e scripturs ru-
mantschs 196467 e dal’'Uniun da scrip-
turas e scripturs svizzers 1977-79. Com-
member da la suprastanza da la Lia Ru-
mantscha 1971-79. Undra cun numerus
premis, tranter auter cun il Premi Schil-
ler 1971 e 1987 ed cun il Premi da ren-
conuschientscha dal chantun Grischun
1990. Pseudonim: Gion da Farglix.
Lucia Walther

Tresa Riithers[-Seeli]
* 28 da settember 1931 a Falera, catoli-
ca, da Falera. Figlia da Gion Giacun See-
li, pur, e da Filippina nata Camenisch, da
Morissen. oo Bernd Riithers, dr. iur. e
professer d’universitad, da Dortmund.
Scola da dunnas a Cuira, alura scolasta da
lavurs a maun e librettista (dapi il 1975).
Suenter avair passentd insaquants onns
sco scolasta a Berlingen e Schwerzingen
en Turgovia, ¢ ella sa domiciliada durant
sis onns a Miinster en Vestfalia, alura du-
rant tschintg onns a Berlin e dapi il 1972
a Bottighofen/TG. Riithers publitgescha
dapi il 1956 regularmain poesias, fin il
1982 sut il pseudonim Melania. Il 1987
¢ cumparida la collecziun da poesias
«Tras melli veiders», il 2003 «Jeu sai e sai
da nuow. Lautura focusescha sias poesi-
as sin la cardientscha, proverbis e spec-
trums emoziunals. Intginas da sias poesi-
as én vegnidas intunadas da Gion Giusep
Derungs (* 1932). Premi Schiller 2004.
Adolf Collenberg

Imelda Coray[-Monn]
* prim da mars 1933 a Cuira, T 17 da set-
tember 2009 a Rueras (vischnanca daTu-
jetsch), catolica, da Tujetsch e Ruschein.
Figlia da Gion Bistgaun Monn, veterina-
ri, e da Maria Pia nata Caplazi, da Sum-
vitg. oo Giacun Vintschegn Coray, da
Ruschein. Scola primara a Mustér, semi-
nari scolastic ad Ingenbohl/SZ (patenta
1952) e Cuira (patenta 1953). Scolasta a
Siat 1954-56. Studi da fil. T a Friburg

195254 e Turitg 1954-56. Domicilia-
daaTecknau/BL sco scriptura e schurna-
lista rumantscha e tudestga dapi il 1956.
Autura da prosa e da raquints sco era dal
toc da teater «Sin via da Mustér a Sent»
(1978) e dal mussavia per I'educaziun se-
xuala «Affons damondan» (1968). Pseu-
donim: Ila Mona. Adolf Collenberg

Dumeni Capeder

* prim da matg 1934 a Trun, T 12 dazerc-
ladur 2017 a Lucerna, catolic, burgais da
Mustér e Lucerna. Figl da Gudegn, pe-
del, e da Maria nata Poltera, da Rona. oo
Heidi nata Buchli, da Versomi. Scolas
elementaras a Trun, scola da traffica Son
Gagl (diplom 1954). Schef da secziun en
la direcziun generala dala PTT a Lucer-
na, schef da la partiziun da fugitivs da la
Caritas 1979-82, alura directur da la
Chasa d’attempads e da tgira a Lucerna
fin il 1997. Autur dal cudesch d’uffants
«Grischetta» (2 toms, 1982-83) e dal ro-
man «La porta dalla libertad?» (1984). 11
2005 ¢ cumpari «Jenseits des Regenbo-
gens: Enthiillungen eines Herunterge-
kommenen» che tematisescha I'emigra-
ziun grischuna en la Bassa.

Adolf Collenberg

Flurin Caviezel
*19 d’october 1934 a Glion, T 8 da de-
cember 2008 a Cuira, refurma, da Pi-
tasch. Figl da Gion Duri, pur, e da Catri-
na nata Camenisch, da Luven. « 1961
Emma Ruth nata Padrutt, da Pagig e
Cuira, autura da «Das Ende der dunklen
Nichte» (2008) che tracta Ielectrificazi-
un dal Grischun. Seminari scolastic a
Cuira, magister primar a Luven 1958-
60, a Glion fin il 1965 ed a Cuira a par-
tir dal 1965. Autur d’istorgiettas (ora-
vant tut per uffants) e da lirica («Mia pri-
mavera», 1958 e.a.). Redactur dal «Dun
da Nadal». Adolf Collenberg

Ursicin Gion Geli Derungs
*5 da schaner 1935 a Vella, catolic, da
Vella. Figl d’Albert, commerziant, e da
Maria nata Maggi, da Glion. co Maria
Cristina nata Bartolomei, da Verona,
dr. fil., professer a 'Universitad da Mi-
laun. Gimnasi a Mustér, noviziat a
Mustér 1955, ordind pader OSB il
1960. Studis da filosofia a Nossadun-
naun 1955-56, alura studi da teologia
a Roma 1956-61, dr. teol. 1967 («Der
Moraltheologe Joseph  Geishiittner
[1763-1805], Immanuel Kant und Jo-
hann Gottlieb Fichte [...]»). Magister a
la scola claustrala da Mustér, professer
da teologia a I'Universitad da S. Ansel-
mo a Roma 1970. Suenter studis sup-
plementars a Tubinga ¢ el sorti da I'Ur-
den dals benedictins il 1975 ed ¢ da-
vent scolast gimnasial a la Scola sviz-
ra a Milaun. Autur da prosa engascha-
da, ch’ha provoca per part resuns vio-
lents, per exempel «l saltar dils morts»
(1982), e da dramatica («Siemi da me-
sastad», 1985; «Passiun», 2003, mess
en musica da ses cusrin Gion Antoni
Derungs). Translatur da texts liturgics
e biblics («Bibla pintga» e.a.), da litte-
ratura taliana (Dante e.a.) e tudestga
(Frisch, Goethe e.a.); commentader e
columnist engascha (tranter auter en la
«Gasetta Romontscha», «La Quotidia-
na»). Derungs ha obtegni divers pre-
mis, tranter auter il Premi Schiller
(1999) ed il Premi da renconuschient-
scha dal chantun Grischun (2004).
Adolf Collenberg

[l moviment pietistic ed ils herrnhuterans
en il territori grischun

B Il pietissem € in moviment religius
protestant dal 18avel tschientaner che
deva testimonianza dal basegn da s'ap-
profundar en maniera intima en la duc-
trina cristiana. El & sa derasa oravant tut
daHalle sinbasadalasideas e scrittiras
dad August Hermann Francke. En il Gri-
schun existiva gia il 1715 in circul d’ade-
rents dals pietists da Halle che sa raduna-
van tranter auter a Cuira, Malans, Gia-
natsch ed Eigias; els frequentavan pero era
ils servetschs divins da la baselgia uffiziala.
Enturn il 1737/38 han existi en il Gri-
schun, ultra dals pietists, anc ils uschenum-
nads fenatists, ina secta che refusava ils sa-
craments dal batten e da la Sontga Tschai-
na, chinstigava il pievel cunter ils plevons
e chera sa separada da la baselgia uffiziala.

Lemprim moviment pietistic en il Gri-
schun era per gronda part in moviment da
laics. Dal 1714 fin il 1752 eran inscrits 49
Grischuns (laics e teologs) en la scola da
Francke a Halle. La plipart dals laics deri-
vava da famiglias prominentas sco ils Al-
bertinis, Baviers, Buols, Capols, Gulers
von Wyneck, Jenatschs, Otts, Pelizzaris,
Perinis, Plantas, Salis-Griisch, Schorschs,
Schwarzs, Sprechers, Stampas e Tscharn-
ers. Linteress particular da questas famigli-
as per il pietissem provegniva per part da
I'aboliziun da’Edict da Nantes (1685) e da
la cumpassiun cun ils ughenots exiliads,
per part era dal servetsch militar presta dals
protestants grischuns en 'Ollanda dapi il
1693. 11 colonel Hercules Capol da Flem
(*1642) aveva procura a I'Ollanda l'em-
prim regiment grischun. El e Christoffel
Schmid von Griineck da Glion, ses succes-
surala testa da quest regiment, avevan con-
tacts cun circuls pietistics en 'Ollanda. A
Glion ¢ alura sa furma in circul da pietists
particular. Divers teologs avevan studegia a
Halle, per exempel tut ils trais decans dal
1724: Otto Nicolay, Jon Anosi Planta e Gi-
on Caprez.

Dapli impurtanza ha cuntanschi il mo-
viment religius funda dal cont Nikolaus
Ludwigvon Zinzendorfa Herrnhut (Saxo-
nia) enturn il 1750. Partind da I'idea dals
frars da Herrnhut d’exercitar la devoziun
eraen communitads ordaifer la baselgia, ha
Zinzendorf appella al cumbat da la ductri-
na cristiana cunter il raziunalissem. Sia
communitad sa numnava «Briidergemei-
ne», da la quala Zinzendorf ¢ daventa
Pemprim uvestg, suanda tranter auter da
Johann Baptist von Albertini da la Punt-
Chamues-ch (1814).

Ils emprims contacts grischuns cun la
confraternitad aveva stabili Daniel Willi,
plevon a Cuira ch’¢ daventi enturn il 1741
exponent principal dal pietissem tardiven
il Grischun. Il 1749 eran ils plevons ade-
rents dals herrnhuterans en la maioritad a
la Sinoda da Glion, uschia che lemprova
dals adversaris da cuntanscher la condem-
naziun da la ductrina da Zinzendorf tras la
Sinoda n’¢ betg reussida. Igl & naschi ina
vasta litteratura edifitganta pietistica ch’e
stada spezialmain intensiva en lintschess
rumantsch. Da quella fan part per exempel
ils «Psalms de David» (1762) da Valentin
Nicolai, il «Zardin da'orma fidela» (1711,
1764?) dad Ulrich Saluz, la «Musica spiri-
tuala da l'olma» (translaziun, 1749) da
Conradin Riola (jun.) e las «Canzuns spi-
rituaelas» (1765) da Gian Battista Frizzoni.

En ils onns 1770 hai da en il Grischun
grondas cuntraversas tranter ils aderents ed
ils adversaris dal pietissem. La situaziun ¢
sa calmada pir suenter ils conclus stipulads
d’ina sessiun evangelica a 'occasiun da la
Dieta dal 1778, tenor ils quals nagin ple-
von na dastgava pli sassociar ad ina secta
estra, inclus la cuminanza herrnhuterana
che nera betg pli tolerada en il Grischun.
Cun linfiltraziun da las ideas da la Revolu-
ziun franzosa & tschessa era il moviment
pietistic en il Grischun. Martin Bundi

Herrnhuterans
Unitad evangelica da fraters (Unizas fra-

trum), numnada en tudestg era Bohmische
u Mihrische Briider. Resortida il 1727

Titel da las «Canzuns spirituaelas» da Gian Battista Frizzoni, numna er «ll cudesch da

Schlarigna» (1765).

d’ina cuminanza da fugitivs religius da la
Moravia che sa referivan al refurmatur boe-
mian Jan Hus. Quests fugitivs én vegnids
colonisads dal cont Nikolaus Ludwig von
Zinzendorf en vischinanza da Goérlitz (Sa-
xonia). La colonia ha sviluppa in agen ur-
den doctrinar che metteva en il center la
fraternitad dals emprims cristians. A partir
dal 1739 én sa furmadas a Berna, Basilea,
Aarau e Turitg uschenumnadas communi-
tads da herrnhuterans.

Ils emprims contacts grischuns cun la
cretta pietistica da Zinzendorf aveva stabi-
li probablamain il plevon Daniel Willi en
ils onns 1720, intensivads a partir da ca.
Ponn 1735. Sco emprim emissari da la co-
lonia dals herrnhuterans ¢ attesta a Cuira
Johann Philipp Dérrbaum (1745). 11 teo-
log tudestg David Cranz ¢ daventa enco-
nuschent tras il rapport da sia missiun en
il Grischun («Reise-Diarium und Relation
von Piindten im Monat Junio, Julio und
Augusto 1757»). Ils herrnhuterans avevan
lur aderenza en tut ils circuls socials evan-
gelics e refurmads. Il dumber approxima-
tiv da herrnhuterans domiciliads en il Gri-
schun: 1753 385 (42 commembers da la
Sinoda evangelica); 1778 249 (70 a Schla-
rigna, 34 a Claustra). En cumparegliaziun
cun auters chantuns era il Grischun il pli
grond center da herrnhuterans en Svizra
(ma senza communitad) ed entaifer il Gri-
schun eran il Partenz (Claustra) ¢ 'Engia-
din'Orta (Schlarigna) ils domicils princi-
pals da quella cuminanza religiusa. Ils
herrnhuterans tgiravan ina pietad dal cor
fitg sentimentala e sa scuntravan per urar,
chantar, assister a la pregia e leger lur revis-

ta, las «Gemeine Nachrichten». Els salva-
van lur reuniuns da devoziun solitamain
en chasas privatas, mintgatant cun separar
ils umens (sut direcziun spirituala d’in fra-
ter) e las dunnas (sut direcziun spirituala
d’ina sora).

111758 ¢ il plevon herrnhuteran Gian
Battista Frizzoni vegni licenzid da Buond
en consequenza da sias activitads pietisti-
cas, quai ch’ha chaschuna en la Sinoda
evangelica durant quasi 30 onns conflicts
e discordia tranter ils sinodals ortodoxs ed
ils pietists herrnhuterans e provoca campa-
gnas d’insultaziuns e diffamaziuns. Per fi-
nir ha la Dieta federala stui intermediar
cun il «Parere» (1775). Quel ha alura exci-
ta pir da dretg las olmas ed il 1775 han las
duas facziuns salva la Sinoda en locals se-
parads. Suenter la culminaziun dals con-
flicts il 1778 én ins puspée sa calmi e cun la
Sinoda da Buond dal 1784, ch’ha aboli
engirament antiherrnhuteran per ils can-
didats a la Sinoda, han las cuntraversas
prendi ina fin. Ils vegls na pudevan betg pli
ed ils giuvens — influenzads dal spiert illu-
ministic— na vulevan betg sa cumbatter vi-
navant. Enturn il 1830 vivevan mo pli
paucs herrnhuterans en il Grischun (Sig-
nuradi e Partenz). Renumads herrnhute-
rans grischuns emigrads én stads: Johannes
Janett, Johann Baptista Cattaneo e Johann
Baptist von Albertini. I1 1773 derivavan ra-
dund 10 % (25 persunas) dals abitants da
Neuwied, citad en il Rheinland-Pfalz en-
conuschenta per sia toleranza religiusa, dal
Grischun. A la fin dal 20avel tschientaner
dumbravan ils herrnhuterans 350-400
commembers en Svizra.  Adolf Collenberg

Hercules [Hercli] Capol
* 1642, T 1706, refurmd, da Flem. Figl da
Benedikt e da Dorothea nata Schmid von
Griineck, da Glion. Frar da Johann Gau-
denz. oo Elsbeth nata Sprecher von Bernegg,
da Luzein. Studi da medischinaa Leiden, dr.
med. 1665. Mastral da Flem, alura carriera
militara, 'emprim en servetsch franzos. Il
1685 ¢ Capol sa distanzia da la Frantscha
causa las persecuziuns dals ughenots (revo-
caziun da I'Edict da Nantes) ed & entra en
servetsch spagnol a Milaun (finil 1693), per
daventar alura cumandant d’in regiment
grischun en servetsch ollandais (fin a sia
mort), nuach’elha cuntanschi il grad da bri-
gadier il 1701. Capol ¢ sta in defensur pers-
vadi da l'idea refurmada e da I'independen-
za ollandaisa. Martin Bundi

Christoffel Schmid von Griineck
[de Carniec]
* 14 da favrer 1671, T 1730, refurma, da
Glion. Figl daJakob ed’Anna nata Schorsch,
da Spleia. e 1708 Dorothea Caccilia nata
Schmid von Griineck. Emprima scolaziun
tras magisters privats ¢ plevons, alura scola
superiura a Turitg. Viadis en 'Ollanda ed a
Paris. Gia il 1686 mastral da la Foppa en
substituziun dal bab (mort en ufhzi). Chan-
celier a Sunder 1689-91, podestat a Mur-
begn 1691-93. Litinent en servetsch ol-
landais (regiment da Hercules Capol) 1693.
Suenter la mort da Capol (1706) colonel e
possessur dal regiment, brigadier 1719,
maior general1726. Blessa il 1709 en la Gu-
erra da Malplaquet en Flandra. Editur d’ina
charta da las Trais Lias (Amsterdam, 1716).
Possessur da terren en la Val S. Giachen e
cumproprietari da la fabrica da saida a Cla-
venna (1715). Martin Bundi

Daniel Willi

*19 da matg 1696 a Cuira, T 24 da novem-
ber 1755 a Cuira, refurma, da Cuira. Figl da
Johann Simeon, maister da construcziun
municipal, e da Maria nata Mathis. e 1723
Anna nata Bavier, figlia da Johann Ulrich,
antistes da Cuira. Studi da teologia, ordina
il 1720. Plevon a Maladers 1722-23, Tu-
saun 1723-33 e Cuira 1742-55, antistes a
partir dal 1752. 11 1729 ha Willi funda ina
chasa d’orfens a Tusaun. En ils onns 1733—
42 ¢ el sa distanzid da la baselgia refurmada,
¢ soccupa sco represchentant impurtant dal
pietissemn en las Trais Lias intensivamain dal
separatissem ecclesiastic ed ¢ sengascha en
la baselgia a favur dals herrnhuterans.

J. Jiirgen Seidel

Johannes Caprez
= 6 da schaner 1701 a Trin, T 4 da settem-
ber 1777 a Glion, refurmd, da Trin. Figl da
Christian e dad Anna nata Domenig. o An-
na Emilia, figlia da Christoph Casutt. Stu-
di da teologia a Cuira, ordinaziun e recepzi-
un en la Sinoda retica 1720, alura scolast a
Tusaun ed a Castelmur. Plevon a Castrisch
1723-29, Trin 1729-56 e Glion 175677,
decan da la Lia Grischa a partir dal 1767.
Defensur dals herrnhuterans en la Sinoda
retica. J. Jiirgen Seidel

Conradin Riola
* 1707 a Sent, T 17 da zercladur 1767 a Lu-
ven, refurmd, da Sent. Figl da Conradin.
Studi da teologia al Carolinum a Turitg, re-
cepi en la Sinoda retica il 1732. Reverenda
a Schnaus 1734-36, Sarn 1736-39, Frau-
enkirch 1739—44, Flond 1744-53, Sagogn
1753-58 e Luven 1758—67.111749 ha Rio-
la publitga sia «Musica spirituala da 'olma»
(segunda ediziun 1782) ed il 1756 in’edizi-
un cumplettada da quella per il diever a la
celebraziun da la Sontga Tschaina e per tut
las festas e tut ils firads; i sa tracta da lemp-
rima collecziun da chanzuns cun notas per
la Surselva. Il 1752 ¢ cumpari ses stampat
«lg bi fittament dilg ver penitent [...]», in
entruidament per enconuscher sasez. (red.)

David Cranz
*1723 aNaugard (Pomarania), T 1777. Stu-
di da teologia a Halle, pietist. Redactur da
las «Gemein-Nachrichten», organ dals

herrnhuterans. Scrivant dal cont Nikolaus
Ludwig von Zinzendorf, per incumbensa
dal qual el ha fatg viadis d'infurmaziun e
d’inspecziun. Il viadien il Grischun hael de-
scrit en ses «Reise-Diarium und Relation
von Piindten im Monat Junio, Julio und
Augusto 1757». Sia analisa dat in’invista
profunda en la situaziun religiusa dal Gri-
schun refurma da quel temp ed en las rela-
ziuns tranter ils pietists grischuns e Halle.
Adolf Collenberg

Gian Battista Frizzoni [Fritschun]
*27 d’avust 1727 aSchlarigna, T 29 da matg
1800 a Schlarigna, refurmd, da Schlarigna.
Figl da Giovanni Battista, reverenda, ¢ da
Maria nata Zuan, da Silvaplauna. e Barbla
nata Danz, da Zuoz. Studi da teologia a Ge-
nevra 174647 e Turitg 1747. 11 1748 ¢
Frizzoni sta preceptur en la famiglia von Sa-
lis a Suogl, nua ch’el ¢ entrad probablamain
per lemprima giada en contact cun il pietis-
sem. Recepl en la Sinoda 1747, reverenda a
Buond 1748-58. El ¢ vegni licenzia il 1758
en consequenza da sias activitads pietisticas
ed ¢ alura sa retratg sco reverenda en sia
vischnanca natala, nua ch’el ha vivi fin a sia
mort. Autur d’ina professiun da la cretta
evangelica («Compendio», 1776) e da dus
cudeschs da chant: «Canzuns spirituaelas»,
1765 (164 chanzuns, numna er Il cudesch
da Schlarigna») e «Testimoniaunza», 1789
(154 chanzuns). Manfred Gross

Johannes Janett
* 17 d’avrigl 1729 a Tschlin, T 27 da favrer
1803 a Sebastianovka (Russia dal Sid), re-
furma, da Tschlin. o Anna Katharina nata
Reuter, da Kassel. Scolas a Tschlin, scolazi-
un supplementara tar ils plevons pietistics
Jakob Valentin a Scuol e Johannes Roselius.
Studi al Collegium Philosophicum a Cuira
1749-50 ed enconuschientscha cun il ple-
von Daniel Willi. Studi da teologia a Berna
1750-51. Plevon a Peist 1751-58. Tempo-
rarmain educatur privat tar las famiglia
Planta/Zernez e Sprecher/Luzein, plevon a
Zernez 1758-63. 11 1763 ¢ Janett daventa
commember da la confraternitad Neuwied
a Koblenz (Rheinland). Il 1765 ¢ el emigra
a Sebastianovka, nua ch’el ha surpiglia la
pastoraziun da las colonias pietisticas a la
Wolga. Janett & std durant 38 onns 'emp-
rim plevon refurma e de facto decan da las
baselgias luteranas e refurmadas en questa
regiun ed ha intermedia tranter auter ils
Grischuns Hartmann von Moos e Johann
Baptista Cattani per il servetsch divin en las
colonias a la Wolga. Martin Bundi

Johann Baptist von Albertini
*17 da favrer 1769 a Neuwied (Rheinland),
+ 6 da december 1831 a Herrnhut (Saxo-
nia), herrnhuteran, da La Punt-Chamues-
ch. Figl da Jakob Ulrich, chapitani austriac,
e da Margareta nata von Planta-Wildenberg.
oo Louise Friedrike Wilhelmine, figlia dal
barun Friedrich von Rohwedel-Gnadenfrey.
Scolas herrnhuteranas a Neuwied, Niesky
(Saxonia) e Barby (Saxonia-Anhalt). Com-
militon da Friedrich Schleiermacher. Scolast
a Niesky (1788, al seminari da Niesky dapi
il 1796) ed a Barby. Preditgant a Niesky
1804, consecra 1 presbiteran il 1810; uvestg
dals moravs (fraters boemians) 1814, com-
member da la Conferenza unitara dals con-
frars seniors a Berthelsdorf (Saxonia), preses
da quella dapi il 1824. Herrnhuteran im-
purtant, autur da chanzuns spiritualas, in-
J. Jiirgen Seidel

teressa a la botanica.

Dieta federala e chaus republicans

Las structuras politicas da la Republica da las Trais Lias, part 1

H lIs 23 da settember 1524 en la Trais
Lias (la Lia Grischa, la Lia da la Chadé
e la Lia da las Diesch Dretgiras) sa da-
das cun la Brev da federaziun ina con-
stituziun cuminaivla. Lorganisaziun
interna ha mantegni ina structura fer-
mamain federalistica che permetteva
ad ellas da sa preschentar en ina fur-
ma pli unida en dumondas da guerra e
da pasch sco era sin il champ da la po-
litica exteriura e da I'administraziun
da las Terras subditas. Ils cumins fur-
mavan pitschnas republicas autonomas.
La Dieta da las Trais Lias sco autoritad su-
prema sa cumponiva da 62 fin 66 dele-
gads recrutads dals 52 cumins (a partir
dal 1788 53), da las vuschs dals chaus-lia
(trais) e d’ina vusch attribuida en roda a
la Cadi, a Razén ed a Glion. Il maximum
da 66 vuschs ha la Dieta cuntanschi, cun
pitschnas excepziuns, tranter il 1600 ed
il 1797. Quests deputads vuschavan mo
tenor instrucziun e tut las decisiuns da la
Dieta stuevan vegnir suttamessas als cu-
mins e confermadas da quels cun maiori-
tad. Ils cumins pudevan acceptar u refu-
sar las propostas u alura proponer modi-
ficaziuns.

Ina veritabla pussanza centrala man-
cava e cun quai era ina legislaziun unita-
ra e (cun paucas excepziuns) ina ferma
constituziun. Sco sort d’executiva func-
ziunavan, tenor basegn, ils chaus da las
Trais Lias (Congress pitschen), numna-
damain ils landrehters da la Lia Grischa,
il bundspresident da la Lia da la Chadé
(fin a la Sentenzia da Malans dal 1700
identic cun il burgamester regent da Cui-
ra) ed il bundslandamma da la Lia da las
Diesch Dretgiras (fin a la Sentenzia da
Waser dal 1644 identic cun il mastral re-
gent da Tavau).

En la successiun da las Trais Lias sa
chattava la Lia da la Chadé en la segunda
posiziun (suenter la Lia Grischa) e las
Dietas federalas vegnivan tegnidas per or-
dinari enturn s. Baltramieu (24 d’avust),
excepziunalmain enturn s. Gion (24 da
zercladur) en roda a Glion, Cuira, Glion,
Cuira, Tavau. Cun consultaziun d’in-
tgins mess da mintga Lia pudeva quest
Congress pitschen sa schlargiar ad in
Congress grond cun trais fin quatter mess
per lia per tractar problems impurtants.

La mancanza d’ina veritabla cassa pu-
blica, d’in plan da finanzas e d’ina milis-
sa permanenta difficultava il guvern, I'ad-
ministraziun e la defensiun da la Repu-
blica. Quai ha quella gi da sentir clera-
main tranter il 1525 ed il 1532, cura

chlella ¢ vegnida privada dal territori da
las Trais Plaivs al Lai da Com, entant che
las autras Terras subditas én restadas sut
domini ed administraziun grischuna.

Da lautra vart signifitgavan ils Arti-
tgels da Glion, relaschads il 1524 ed il
1526, in rinforz da la coesiun interna. Els
avevan aboli la plipart da las grevezzas
feudalas, avevan reduci a moda radicala
la pussanza seculara da 'uvestg da Cuira
ed accorda a las plaivs la libertad demo-
cratica en 'administraziun da lur affars.
Quai aveva pussibilita I'introducziun da
la confessiun refurmada da sutensi, vul
dir a partir da las vischnancas. Suenter la
Disputaziun da religiun dal schaner 1526
a Glion ha la Dieta federala proclama il
liber exercizi da la confessiun refurmada
e catolica. Ils singuls individis e las pra-
vendas eran cumpetents da sa decider per
ina da las duas confessiuns (autras eran
scumandadas).

Ils meds finanzials per la Republica,
las Lias ed ils cumins provegnivan dal’ad-
ministraziun da las Terras subditas sco era
da pensiuns, d’annatas e da la cumpra
d’uffizis. Il sistem guvernamental da quel
temp sa lascha descriver sco aristodemo-
crazia. Quella sa basava sin ina signuria
da 30-40 famiglias liadas ina cun 'autra
(dominants eran oravant tut ils Salis ed
ils Plantas) e che vegniva legitimada en
permanenza tras elecziuns (formalmain)
democraticas.

La tema da las famiglias regentas da
perder la pussanza ha fatg fallar las tenta-
tivas d’ina renovaziun da la politica inter-
na ch’avevan en mira da detretschar las
structuras extremamain federativas. Il
mantegniment endind da las structuras
statalas paralisantas ha impedi da prender
cleramain posiziun ubain per ils principis
dalaRevoluziun franzosa ubain per quels
da I’Austria monarchista. Lia en la cun-
traversa politica interna, ¢ il Grischun da-
venta en ils onns 1798-1800 in champ
da guerra occupa mintgamai duas giadas
da truppas austriacas e franzosas. Il con-
tract davart 'integraziun dal Grischun en
la Republica helvetica, signd il 1799, e
Iexecuziun successiva da quel a partir da
la mesadad dal 1800 han marci la fin da
la Veglia Republica. La mediaziun dal
1803 ha dentant surpiglia las structuras
impurtantas (cumins e lias) dal sistem
vegl-republican. Martin Bundi

Dieta federala da las Trais Lias
La Dieta federala da las Trais Lias ¢ stada
Pinstanza suprema da la Republica da las

Las vopnas da las Trais Lias (Glion, 1717).

Trais Lias dal 1524 fin il 1797. Ella ve-
gniva convocada en roda a Glion, Cuira,
Glion, Cuira e Tavau, per reglail didas.
Baltramieu (24 d’avust), excepziunal-
main il di da s. Gion (24 da zercladur).
La lingua uffiziala era il tudestg, autras
linguas eran admessas. 1l presidi aveva il
chau da quella Lia, nua che la Dieta fede-
rala sa reuniva en roda. Ils cumins pi-
tschens delegavan in, quels pli gronds
dus mess: la Lia Grischa 27, la Lia da la
Chadé 21, la Lia da las Diesch Dretgiras
14, en total 62. A quels sagiuntavan las
vuschs dals chaus-lia ed ina vusch en ro-
da per la Cadi, per Razén e Glion. Il ma-
ximum da 66 vuschs ha la Dieta federala
cuntanschi, cun pitschnas excepziuns,
tranter il 1600 ed il 1797.

Ils mess eran liads a lur instrucziun
(parola, consegna). La Dieta federala
tractava tut ils affars da las Lias, las deci-
siuns davart quels suttastevan dentant al
referendum obligatoric. Ella era cumpe-
tenta d’avrir I'instrucziun dals mess, da
classifitgar il pli, da preparar las leschas,
ils contracts statals, ils concordats e las
capitulaziuns concernent las Trais Lias e
da cussegliar en dumondas dal guvern e
da 'administraziun da las Terras subdi-
tas. Fin a la Refurma dal pajais dal 1603
¢ stada la Dieta federala 'autoritad elec-
torala per loccupaziun dals uffizis en
Vuclina ed en il signuradi da Maiavilla
sco era per la tscherna dals mess. Ella era
medemamain I'instanza d’appellaziun en
conflicts civils che surpassavan ils cunfins
da las Lias ed era responsabla per prote-
stas e recurs inoltrads dals subdits.
Luschenumnada cumissiun da l'absaz
redigiva il recess: las questiuns (quai vul
dir las proposiziuns da la Dieta federala)
vegnivan formuladas en curtas dumon-
das e suttamessas als cumins en furma da
puncts da recapitulaziun per requirir il
pli. En cas urgents pudeva quel era vegnir
erui durant la sessiun sezza. Dumondas
confessiunalas vegnivan tractadas separa-
damain tenor confessiuns (Itio in partes)
e publitgadas dapersai. A las Dietas fede-
ralas cumparevan savens mess ed ambas-
sadurs da lexteriur che vegnivan bene-
ventads tenor in ceremonial exact. Il
1797 ¢ la Dieta federala sa radunada per

la davosa giada.

1l Congress pitschen

Quel consistiva dals trais chaus republi-
cans da las Lias (landrehter, bundspresi-
dent e bundslandamma) e, sin giavisch
da quels, anc d’in mess assistent da min-
tga Lia. El exequiva las lavurs administra-
tivas e preparatoricas currentas (corre-
spundenzas e.a.) e sa radunava a Cuira
Pavrigl, il zercladur (u il fanadur) e I'oc-
tober (u il december).

1l Congress (Pirag)
Quel sa cumponiva dals chaus-lia e da
trais ulteriurs mess u dapli per Lia. El sa

PD

radunava regularmain a Cuira il di das.
Martin (11 da november), enturn s. Paul
(favrer) ed a lentschatta da zercladur
(uschenumna Churer Kilbi). Il chau da
la Lia da la Chadé envidava adina ils dus
auters chaus-lia e lur mess assistents a
quests congress che duevan requirir ils
plis, predeliberar las tractandas da la Die-
ta federala e tractar interpellaziuns. Il Pi-
tag m'aveva nagina cumpetenza da deci-
der e disponiva d’ina pussanza d’execu-
ziun limitada. 11 1603 e 1684 han ils
chaus-lia pers la cumpetenza da contrac-
tar cun pussanzas estras. En cas d’urgen-
za u da crisa pudevan tut ils mess vegnir
clamads ad in congress general extraor-
dinari (tudestg Landtag). Adolf Collenberg

Chaus republicans
da las Lias

Executiva da la Republica da las Trais Li-
as e da las singulas Lias grischunas dal
1524 al 1798. A partir dal 1803 ha il
Cussegl guvernativ (Cussegl pitschen,
Regenza) adempli I'executiva dal chan-
tun Grischun.

Il chau da la Lia Grischa, numna
landrehter, era a medem temp era der-
schader civil. El vegniva elegi dapi la fun-
daziun da la Lia Grischa (1424)
mintgonn dals mess da las dretgiras a
I'occasiun da la Dieta dal term s. Gieri
(23 d’avrigl) aTrun, salvada de facto il pli
savens durant las emprimas duas emnas
da matg. Ils anteriurs chaus feudals da la
Lia Grischa avevan il dretg da far en ro-
da propostas nunliantas da quatter re-
spectivamain da trais candidats. Mo il
1701 hala Dieta elegi (excepziunalmain)
in candidat «selvadi». Ils landrehters ve-
gnivan pia recrutads exclusivamain da las
dretgiras da la Surselva e da Razén. Dal
dretg da proposta, accorda als anteriurs
signurs (feudals) de Sax (era: de Sacco),
han profitd dapi il 1538 las anteriuras
dretgiras autas respectivas, vul dir quel-
las da Flem, da la Foppa e da la Lumne-
zia: ellas proponivan da lur ravugl (en-
stagl dals Saxs) in suveran fictiv che pre-
schentava trais candidats per 'uffizi dal
landrehter (savens in per dretgira auta).
Lelecziun svegliava emoziuns tranter las
differentas partidas e creava mintgatant
tensiuns confessiunalas. Cunquai ch’ils
chaus da la Lia da las Diesch Dretgiras e
da la Lia da la Chadé eran adina refur-
mads, elegeva la Lia Grischa tant sco pus-
saivel candidats catolics.

Il chau da la Lia da la Chadé vegniva
numnd bundspresident. Ils Artitgels da
Glion dal 1524 € 1526 han priva l'uvestg
da Cuira dal dretg da cundecider en af-
fars politics dal pajais. Il 1529 ha ina
dretgira da cumpromiss, installada da la
Lia Grischa e da la Lia da las Diesch
Dretgiras, conclus ina dispita concer-
nent il dretg da sigillar tranter ils cumins
rurals da la Lia da la Chadé e la citad da

Cuira, concedind quel dretg exclusiva-

main al burgamester da Cuira; la du-
monda dal presidi da la Lia da la Chadé
n’¢ dentant betg vegnida sclerida. Las
dretgiras han lascha realisar per la Lia da
la Chadé in agen sigil, uilisa dal bur-
gamester da Cuira dapi ca. 'onn 1550.
La citad da Cuira ha obtegni qua tras il
status d’in avantlieu da la Lia da la Cha-
dé e ses burgamester ¢ daventa a medem
temp chau da quella Lia. Il temp d’uffizi
durava dal november al november. Suen-
ter dispitas proruttas tranter las dretgiras
e la citad da Cuira, ha la Sentenzia da
Malans dal 1700 decidi, cun I'interme-
diaziun da Berna e da Turitg, che elec-
ziun dal chau da las Trais Lias haja da suc-
ceder tras ils mess da las dretgiras a cha-
schun dala Dieta: els avevan d’eleger dus
dals quindesch commembers dal Cusseg]
pitschen da la citad da Cuira e stuevan
alura laschar decider la sort. Laffirma-
ziun uffiziala e entrada en ufhizi avevan
lieu dapi alura a chaschun da la Dieta da
s. Baltramieu (24 d’avust, il pli savens de
facto la segunda u terza emna da settem-
ber).

Il chau da la Lia da las Diesch Dretgi-
ras vegniva numna bundslandamma. Da
la fundaziun da la Lia da las Diesch Dre-
tgiras (1436) fin a la Sentenzia da Waser
dal 1644 ha il landamma da Tavau presi-
dia la Lia. Dal 1644 fin il 1798 proponi-
van las singulas dretgiras il chau-lia, in-
stitul en roda a moda impegnativa, quai
vul dir che Tavau dastgava proponer
quactter giadas il chau-lia entaifer ina pe-
rioda da 16 onns. Quel vegniva elegi tras
ils mess a l'occasiun da la dieta dal matg
a Tavau. Adolf Collenberg

Dretgira auta
En Porganisaziun da las Trais Lias eran
las dretgiras autas districts administrativs
senza organs publics e senza cumpetenza
e vusch a la Dieta federala. Ellas servivan
a las Lias sulettamain da basa per la di-
stribuziun d’entradas e grevezzas sco era
per la repartiziun d’ufhzis en las Terras
subditas e da contingents militars. La Lia
Grischa cumpigliava otg, la Lia da la
Chadé¢ indesch e la Lia da las Diesch
Dretgiras set dretgiras autas. Las dretgi-
ras autas da Cuira, da Poschiavo, dala Val
Miistair, da Tavau, dals Quatter Vitgs e
da Mustér (Cadi) eran territorialmain —
e qua tras era funcziunalmain — identicas
cun il cumin, las autras consistivan da
dus fin trais cumins. Las dretgiras autas,
abolidas da la helvetica e puspé restabili-
das il 1803, én vegnidas remplazzadas il
1851 tras ils districts cun funcziun giu-
diziala respectivamain tras ils circuls/cu-
mins. Martin Bundi

Vopnas da las Lias e

dal chantun Grischun
La Republica da las Trais Lias na posse-
deva betg in'atgna vopna. Per il solit ve-
gniva sigilla cun las vopnas da tut las Li-
as. 11 1548 ha il medaglier Jakob Stamp-
fer da Turitg reuni las trais vopnas per in
medagliun regal a la princessa franzosa
Claude. Per motivs federalistics na ve-
gniva questa vopna bain reussida perod
betg duvrada sco vopna cuminaivla da
las Trais Lias. La questiun da la succes-
siun da las vopnas applitgada per sigillar
ha provoca inqual dispitas ed ¢ vegnida
decidida definitivamain il 1550: sco
emprima Lia sigillava la Lia Grischa, alu-
ra la Lia da la Chadé e sco terza la Lia da
las Diesch Dretgiras. Adolf Collenberg

M Il LIR preschenta ina schelta d'im-
purtants chats archeologics ch’en
vegnids a la glisch en las diversas re-
giuns dal Grischun (en successiun
cronologica). Las infurmaziuns davart
ils lieus d'exchavaziun derivan dals
artitgels geografics respectivs.

Cuira
Ils emprims fastizs umans (chatschaders)
dateschan dal temp paleolitic tardiv (11—
10 000 a.C.) ed én vegnids scuverts il
1998-99 en l'intschess dal Marsél. En il
territori da Cuira han ins mess a la glisch
dus abitadis preistorics impurtants: in da
quels sa chattava da la vart sanestra da la
Plessur en il Welschdorfli, 'auter dala vart
dretga en l'areal dal Sennhof/Karlihof en
la citad veglia. Era en l'intschess dala Curt
én documentadas restanzas d’abitadis
preistorics, mo ina pitschna part da quels
¢ dentant vegnida exchavada
En il Welschdérfli, al pe dal Rosenhii-
gel e dal Pizokel, han ins scuvert tranter
i1 1967 ed il 1990 restanzas remartgablas
d’abitadis preistorics. En 'areal Acker-
mann han ins chattd en ina profunditad
da 5 m in abitadi dal temp neolitic. Da
grond’impurtanza én qua oravant tut ils
fastizs d’ina cultivaziun dad ers. Al
Markthallenplatz gist dasperas han ins
scuvert restanzas d’abitadis da la Cultura
da Lutzengiietle ¢ Pfyn da la medema
epoca. En I'areal dal Sennhof e dal Karli-
hof han ins scuvert en ils onns 1980 las
structuras d’in grond abitadi dal temp da
bronz tardiv sco era objects da la Cultu-
ra da santeris cun urnas e da la Cultura
da Laugen-Melaun (ca. 1300-800 a.C.).
Sur quest abitadi han il archeologs chat-
ta restanzas d’in abitadi dal temp da fier
tempriv cun objects da I'uschenumnada
cheramica da Tumein (6-5avel tschien-
taner a.C.), ma era chats e rechats dal
temp roman e dal temp autmedieval.
Jiirg Rageth

Mesocco
Chats archeologics, fatgs tranter la fin dal
19avel tschientaner ed ils emprims decen-
nis dal 20avel tschientaner e durant la
construcziun da la A13, han purtd a la
glisch fastizs d’'umans antics a Tec Nev ed
en ils conturns dal chaste: iseglias da crap
dal temp mesolitic (ca. 6000 a.C.), ina
fuaina dal temp neolitic (ca. 5000 a.C.) e
cheramica da la medema epoca. Abitadis
pli duraivels dateschan dal temp da bronz
(avant il 1400-1200 a.C.) e dal temp da
fier preroman. Ina necropola impurtanta
dal temp da fier tempriv (6avel-5avel
tschientaner a.C.) ¢ vegnida scuverta al
lieu da la vischnanca odierna, entant
ch’ins ha chatta fastizs d’in abitadi roman
sin la collina da Gorda; qua han ins era
scuvert fossas dal temp medieval tempriv
(6avel tschientaner). Cesare Santi

Cazas

Las exchavaziuns effectuadas sin il Petrus-
hiigel (1938-40, 1951, 1981-82) han
purta a la glisch in foss pli grond cun ina
stresa da cultura (tenor las emprimas ex-
chavaziuns sa tracti d’ina chasa sutterrana
dal temp neolitic), pliras fuainas e fuclars,
mirs sitgs, suladas e marcaziuns da foras
per pals. Ils objects chattads cumpiglian
cheramica grossa, sigirs da crap, artefacts
da silex e d’auters craps, utensils dad ossa
e da cornas-tschierv che dateschan da la
fin dal quart/terz millenni a.C. Las excha-
vaziuns dals onns 1981-82 han era mess
a la glisch objects dal temp da bronz e dal
temp medieval tardiv. Tenor l'interpreta-
ziun actuala vegniva l'areal utilisa stagiu-
nalmain per la chatscha, per la pascula-
ziun sco era per I'explotaziun ed elavura-
ziun da crappa, ossa e cornas-tschierv.

11 1943—44 ed il 1947—70 han ins scu-
vert la culegna da Cresta che datescha dals
temps da bronz e da fier; ella sa chatta sin
ina collina en ina chavorgia grippusa, nua
ck’ins ha era chatta stresas da culturas da
plirs meters grossezza che renvieschan a
colonisaziuns dals temps da bronz tem-
priv, mesaun e tardiv sco era dal temp da
fier. Ins ha era scuvert structuras d’abita-
dis dal temp da bronz tempriv e mesaun:

In gir archeologic tras il Grischun

chasas en lingia, il traject d’ina via, nume-
rusas chasettas da lain pli simplas cun
fuainas e blers chats da la cultura interal-
pina dal temp da bronz. Jiirg Rageth

Tumein

Al pe da la planira auta da Crestis al sidvest
da Tumein han ins chatta il 1974 ed il
197677 fastizs d’'ina staziun dal temp
neolitic tardiv (terz millenni a.C.). IIs
gronds vaschs (per part da cheramica grop-
pa) ed ilsartefacts da crap e dad ossa laschan
supponer ch’i sa tractava plitost d’in edifizi
dal sectur economic secundar che d’in abi-
tadi permanent. Durantla construcziun da
la via d’autos (1964) han ins scuvert al pe
da la collina cun la baselgia in champ da
fossas cun 63 baras cremadas. Intginas da
las fossas sa chattavan sut terra, autras sur
terra; quellas eran munidas d’in rom da
crappa quadratic u radund e cuvertas per
regla d’ina u pliras plattas da crap. Ellas
cuntegnevan in fin dus vaschs da cherami-
ca, dals quals in cuntegneva la tschendra da
labara, qua e |2 vegnivan agiuntads era sin-
guls objects da bronz luentads (per regla cli-
niez). Ils morts eran senza dubi vegnids bri-
schads sin il stgandler.

Tranter ils objects da cheramica dal
champ da fossas da Tumein sa chattavan
dus tips principals: ils objects dal temp da
fier tempriv (ca. 7avel-6avel tschientaner
a.C.), colurads cun cotschen e munids
cun grafits stgirs, ed ils objects grischs fin
nairs, savens decorads cun ornaments bul-
lads. Quests chats én enconuschents era
sut il num cheramica da Tumein e date-
schan da la fin dal temp da fier tempriv
(ca. Gavel-5avel tschientaner a.C.). La
cheramica da Tumein fa part da la gruppa
da la Val dal Rain alpina dal temp da fier.
Tipic en ses dissegns filigrans ed ils ele-
ments decorativs en furma d’egls radunds,
ghirlandas u musters rudlads, ma era las
decoraziuns linearas e las borduras cun fi-
nas crennas. Jiirg Rageth

Seglias: Carschenna
Aclaun sur la vischnanca da Seglias cun
petroglifas preistoricas d’impurtanza in-
ternaziunala, scuvertas il 1965 tras in
funcziunari forestal e rendidas visiblas
tras collavuraturs dal Museum retic.
Laclaun ¢ situd al nordost dal Crap Car-
schenna ad in’autezza da ca. 1080-1110
m. Las petroglifas sa chattan a I'ur d’in
spelm marcant, mula da glatschers. Ellas
en repartidas sin 9—10 plattas-crap en in
radius da ca. 400 meters. Ils dissegns en
vegnids stgalprads en il spelm cun ina
tecnica speziala e cun agid d’in instru-
ment a piz (stgalper da metal?).

Il motiv principal da las petroglifas &
in rudé concentric cun in fin nov tscher-
tgels ordinads per regla enturn ina pi-
tschna cuppa centrala. Dasperas cumpa-
ran diversas represchentaziuns d’animals
(chavals, chaval da sauma, tschiervs,
eventualmain arments) e d’'umans (cha-
valier cun in balester [?], chavalier cun ina
sort da trianza [adorant?]) sco era nume-

A Cuira/Marsol en vegnids a la glisch il 1998/99 ils pli vegls fastizs umans documentads fin qua en il Grischun.  roto: SERVETSCH ARCHEOLOGIC

rus cuppins colliads per part in cun I'au-
ter tras pitschens chanals. Ulteriurs mo-
tivs, probablamain pli giuvens, ¢n chanals
en furma da ziczacs, in rudé cun radis (su-
legl?), ina crusch, ina crusch en in rom-
bus, ina cuntracrusch ed il pe d’in utsche.

Damai che I'archeologia n’ha betg anc
pudi datar ils dissegns, na pon ins betg at-
tribuir quels a temps exacts.  Jiirg Rageth

Savognin: Culegna dal temp da bronz
sin il Padnal (Mot la Cresta)
Collina marcantaal sid da Savognin situa-
da a la via dal Giiglia. Abitadi impurtant
dal temp da bronz, scuvert il 1938 da Bo-
nifaci Plaz e da Walo Burkart cun explo-
tar gera. Emprimas exchavaziuns tras
Benedike Frei 1953-56. Retschertgas ar-
cheologicas sistematicas tras il Servetsch
archeologic dal chantun Grischun 1971—
83, dirigidas da Jiirg Rageth. Runcada cun
agid dal fieu e fundaziun d’ina emprima
culegna en il temp da bronz tempriv (ca.
2200-1700/1600 a.C.). Successiun d’al-
main tschintg (parzialmain era pliras) fa-
sas d’abitadis (orizonts surpostads A-E) u
davitgs destruids solitamain tras incendis.
Lunga stabilitad dal'abitadi sco era dasin-

guls fundaments.

La pli veglia culegna da I'epoca dal
temp da bronz tempriv consistiva da sim-
plas chamonettas da lain construidas sin
in fundament da palissadas, probabla-
main cun paraids da pertgas entretschadas
(dimensiun ca.3x5,5 m fin 4,5x5,5 m).
Dal temp da bronz mesaun (ca.
1700/1600-1300 a.C.) datescha in tip
d’abitadi a trais retschas cun chasas cun
fuainas ch'inizieschan probablamain la
construcziun da travs (fragments da chal-
tschina da chamonas construidas cun
travs). In edifizi cuntegna restanzas me-
tallurgicas (chasa dal ferrer?). In'imposan-
ta cisterna da laresch, construida cun pals
e palancas revestgidas cun chaltschina,
serviva probablamain a cumbatter il fieu
ed a drenar la culegna (reservuar d’aua).

ATlentschatta dal temp da bronz tardiv
(ca. 13avel tschientaner a.C.) existivan
gronds edifizis (ca. 20x6 m) che devan al-
loschia pliras famiglias e ch’eran medema-
main ordinads tenor il tip d’abitadi a trais
retschas. A las chasas d’abitar eran proba-
blamain anc annectadas stallas ed edifizis
d’economia. A partir dal temp da bronz
tardiv (a partir da ca. 'onn 1000 a.C.) ¢n
sa midadas las structuras da las chasas e
dals abitadis (indizis per ina curta inter-
rupziun da la colonisaziun).

Las structuras dals abitadis laschan pre-
sumar ina concepziun architectonica ge-
nerala ed in'organisaziun communabla da
I'abitadi. Las exchavaziuns han mess a la
glisch in'impurtanta successiun da stresas
da culturas (da passa 2,5 m autezza) cun
numerus objects da cheramica e divers
utensils da bronz sco era artefacts dad os-
sa e da crap, vaschs da terracotga, perlas
d’ambra, objects osteologics, sems char-
vunads, chaltschina da chamonas, crustas
da metal e provas da minerals.

Labitadi sin il Padnal fa part da la Cul-
tura interalpina dal temp da bronz, dera-
sada en il Grischun, en il Tirol dal Sid ed
en la Val dal Rain Alpina. Ils abitants eran
purs che vivevan da l'agricultura (dumiec,
spelta, furment, salin dubel, arvegl, evtl.
avaina) e da l'allevament da muvel, nur-
sas, chauras e portgs. La chatscha e la pe-
stga giugavan ina rolla subordinada. Res-
tanzas da crustas e da metals cumprovan
Pexplotaziun e l'elavuraziun da minerals
d’arom sulfid en la vischinanza dal Padnal
durant il temp da bronz. Furmas da cular
e fragments da chazzettas cumprovan che
larom vegniva explotd ed elavurad ad
objects da bronz en I'abitadi sez. Chats
dad ambras e numerusas restanzas da che-
ramica documenteschan in commerzi
nord-sid sur ils pass alpins. Da 'oriund
abitadi han ins exchava radund in terz fin
maximalmain la mesadad tranter il 1971
ed il 1983. Sin fundament da la clera
structura da I'abitadi pon ins calcular per
la culegna dal temp da bronz in dumber
da40-50 (il pli vegl abitadi) fin maximal-
main 80-90 abitants. Jiirg Rageth

Lumbrein: Crestaulta sper Surin
Crestaulta ¢ in impurtant lieu da culegna
dal temp da bronz, situd sin la terrassa d’ina
collina a ca. 300 m al vest da Surin. Walo
Burkart 'ha scuvert il 1935 ed ha inter-
prendi exchavaziuns parzialas il 1935-38.
Attestadas én trais fasas da colonisaziun: en
la stresa inferiura dal temp da bronz tem-
priv (ca. 2000-1700/1600 a.C.) han ins
mess a la glisch numerusas foras per pals da
simplas construcziuns en lain cun fuclars
(chamonas da ca. 6,5 sin 4 m).

Dalasegunda stresa, probablamain gia
dal temp da bronz mesaun (1700/1600—
1500/1400 a.C.), derivan diversas con-
strucziuns cun mirs sitgs per part massivs
(che na permettan dentant betg da recons-
truir plans d’edifizis), pliras fuainas, in pi-
tschen «tschaler» radund, restanzas d’in
furn da vaschler e fastizs d’incendis.

Enlastresasuperiura, datablaen il temp
da 1500/1400-1300 a.C., han ins chatta
tranter auter fastizs da fuainas, da suladas e
d’in palantschieu da lain. Las exchavaziuns
han plinavant purta ala glisch chats da che-
ramica attribuids a 'uschenumnada Cul-
tura interalpina dal temp da bronz (num-
nada pli baud Cultura da Crestaulta), en
pli iseglias da bronz (farclas, maneras, stil-
ets, gluvas), artefacts da crap e d’ossa, grau-
nins carbonisads sco era rests dad oss d’a-
nimals e restanzas da metal.

Per quai che reguarda 'appartegnien-
tscha culturala e la posiziun topografica da
Crestaulta existan parallelas cun las cule-
gnas dal temp da bronz sin il Padnal
(vischnanca da Suagnign). En la cultira da
Cresta Petschna, a 150 m da Crestaulta,
han ins scuvert il 1947 in pitschen sante-
ri cun almain 11 fossas a cremaziun dal
temp da bronz tempriv e mesaun, excha-
vadas medemamain da Walo Burkart il
1947-48. Linventari dals chats (gluvas,
penderliezs, bratschlets) lascha supponer

ch’i sa tractia 13 da fossas da dunnas che
stattan probablamain en connex cun la
culegna da Crestaulta. Jiirg Rageth

San Murezzan

11 1853 han ins scuvert durant lavurs da
construcziun a San Murezzan Bagn in en-
chaschament d’aua da funtauna (funtau-
na da Mauritius), mess a la glisch definiti-
vamain en occasiun dal nov enchascha-
mentdalafuntaunail 1907. Enla profun-
ditad da 1,4 m en ins urta sin dus bischens
da lain da laresch, installads en posiziun
verticala. Ils bischens avevan in diameter
davar0,8-1,4 med in’autezza davar 1,8—
2,3 m ed eran per part emplenids cun bel-
ma. Els eran enramads da duas chaschas
da lain rectangularas u trapezoidas. La
chascha exteriura era vegnida realisada
cun laina radunda (construcziun da bloc),
quella interiura cun laina squadrada en-
chastrada (aissas). Il lain bain mantegni
mussava numerus fastizs da ’elavuraziun.

In dals bischens cuntegneva divers
objects da bronz, tranter auter duas spadas
cun manetscha entira, in fragment d’ina
loma da spada, ina loma da stilet ed ina
gluva da decoraziun. Ils chats dateschan
per part anc dal temp da bronz mesaun
(ca. 15avel-14avel tschientaner a.C.), per
part dentant gia da I'entschatta dal temp
da bronz tardiv (ca. 13avel-12avel
tschientaner a.C.). Ils objects eran plaz-
zads cun premura en il bischen da lain ed
eran probablamain in’unfrenda ad in dieu
da la funtauna. Tenor retschertgas den-
drocronologicas pli recentas e vegnida en-
chaschada la funtauna cun gronda proba-
bilitad il 1466 a.C. Jiirg Rageth

Scuol

En il territori communal én vegnidas scu-
vertas duas culegnas impurtantas. Sin il
Munt Baselgia existiva ina culegna dal
temp da bronz e dal temp da fier. Las ex-
chavaziuns dal 1965—68 én sa concentra-
das oravant tut sin il plateau sid da la col-
lina ed han mess a la glisch numerus edi-
fizis preistorics sco era parts d’edifizis che
servivan per abitar u per exequir lavurs ar-
tisanalas. Ina colonisaziun cuntinuada &
attestada per ina perioda da var 1500
onns.

Las pli veglias chamonas da lain date-
schan dal temp da bronz mesaun e da
lemprim temp da bronz tardiv (ca.
15avel—-13avel tschientaner a.C., orizont
I). Alura suondan pliras fasas da colonisa-
ziun cun la tipica cheramica da la Cultura
da Laugen-Melaun (ca. 1200-500 a.C,,
orizonts II-V), colliada fermamain cun il
Tirol dal Sid vischin e cun il Trentin. Ul-
tra da quai han ins era scuvert duas fasas
da colonisaziun dal temp da fier cun che-
ramica da la Cultura da Fritzens-Sanzeno
(ca. Savel-terz u segund tschientanera.C.,
orizont VII) ch’ha grondas parallelas en il
Tirol dal Nord ed il Tirol dal Sid e ch’é era
gia vegnida attribuida ad in circul cultural
retic. Ils abitants da la colonia da Scuol-
Munt Baselgia eran purs che pratitgavan
Pagricultura e 'allevament da muvel.

A Russonch, ina terrassa sin la spunda
sanestra da la val, han exchavaziuns, exe-
quidas enils onns 1953, 1959-60 € 2008,
mess a la glisch ina stresa da cultura cun
restanzas da fieus, fuainas ed ossa ferma-
main fragmentada e carbonisada. I sa
tracta qua d’in uschenumna lieu d’un-
frenda da fieu, ina furma specifica dal lieu
cultic en il spazi retic. Ils chats dateschan
per gronda part dal temp da fier avanza
fin tardiv (ca. Savel-segund u emprim
tschientaner a.C.) e dal temp roman.

Jiirg Rageth

Vischnancas giudizialas e puncts da recap

Referendum

Fundament da la democrazia da 'ante-
riura Republica da las Trais Lias. La Die-
ta ordinaria, il Congress u ils chaus-lia, en
cas excepziunals era las dretgiras nauschas
e las radunanzas extraordinarias dals
stans, decretavan durant u suenter lur
dietas il punct da recapitulaziun (per or-
dinari plirs) «als ludaivels cussegls ed a las
ludaivlas vischnancas» (cumins) ch’eran
obligads da prender posiziun en chaussa.
I sa tracta pia en princip d’in referendum
cun effect suspensiv, cun il qual las auto-
ritads proponivan in proceder, per part
cun iniziativa implicita. Era ils mess, las
singulas vischnancas, persunas privatas u
firmas commerzialas pudevan far du-
mondas cun il consentiment dals chaus-
lia u da la Dieta; en quests cas n'eran las
vischnancas betg obligadas da prender
posiziun. Sck’ils umens d’in cumin obli-
gads al servetsch militar eran en guerra a
lintern dal pajais u en Vuclina, eran quel-
las lur represchentantas legalas e sa cus-
segliavan 13 nua che la truppa campava
(succedi savens durant ils Scumbigls gri-
schuns). Dumondas confessiunalas ve-
gnivan recapituladas separadamain tenor
confessiun. Il parairi vegniva inoltra en
furma da plis, e las decisiuns vegnivan
prendidas cun il pli absolut (maioritad
simpla). Suttamess al referendum eran ils
contracts statals, ils concordats, ils capi-
tulats e tut ils affars politics interns trac-
tads en las singulas Lias ed en la Republi-
ca. Tranter il 1603 ed il 1684 pudevan ils
trais chaus-lia respunder en cas urgents a
brevs da persunas exteriuras senza du-
mandar il parairi als cussegls e cumins. 1l
referendum restrenscheva fermamain las
cumpetenzas dals chaus-lia e da las Lias
en favur dals cumins. Ni las singulas Lias
ni la Republica n’avevan la pussanza per
far valair decisiuns da maioritad. En la
Lia da la Chadé era il referendum main
impurtant al nivel da la dretgira auta re-
spectivamain dal cumin, essend che I'en-
tira legislaziun era qua en la cumpetenza
da las vischnancas. UEngiadin’Ota e la
Lia da las Diesch Dretgiras han introdu-
dl il dretg da referendum il pli tard en il
17avel tschientaner.

Durant la helvetica ¢ il referendum
vegni aboli e reintroduci il 1803 en fur-
ma modifitgada. Tranter il 1803 ed il
1814 en vegnidas suttamessas al referen-
dum mo leschas en il senn pli stretg, tran-
ter il 1814 ed il 1854 era contracts sta-
tals, allianzas, concordats e decrets fi-
nanzials. Quels cuntegns han cuntinu a
marcar il referendum ed én vegnids am-
plifitgads cun il referendum da finanzas
(1965).

Lart. 18 da la Constituziun chantu-
nala dal 2000 suttametta al referendum
obligatoric: midadas da la Constituziun
chantunala; conclusiuns, midadas u visa-
das da contracts interchantunals ed in-
ternaziunals cun cuntegns che midan la
Constituziun chantunala; iniziativas dal
pievel che na vegnan betg acceptadas dal
Cussegl grond u che quel confrunta cun
ina cuntraproposta; conclus dal Cussegl
grond davart novas expensas singulas che
surpassan 10 miu. frs e davart novas ex-
pensas regularas annualas che surpassan
in miu. frs; conclus dal Cussegl grond da-
vart dumondas da princip tenor I'art. 24,
al. 1 da la Constituziun chantunala.

Il referendum facultativ (art. 19 da la
Constituziun chantunala) entra en vigur
sin pretensiun da 1500 votantas e vo-
tants, d’in tschintgavel dals commem-
bers dal Cussegl grond u da 20 vischnan-
cas. Adolf Collenberg

Punct da recapitulaziun
Element dal vegl referendum dal Gri-
schun, en vigur enfin il 1854. La Dieta
federala da las Lias, il Congress u ils
chaus-lia inoltravan in’interpellaziun en
furma da punct da recapitulaziun «als lu-
daivels cussegls ed a las ludaivlas vi-
schnancas». Quel cuntegneva ina de-

Las structuras politicas da la Republica da las Trais Lias, part 2

supplica da prender posiziun. Il suveran
era obligd da respunder. La posiziun ve-
gniva eruida a la tschentada da cumin u
cun ina circulara en ils vischinadis ed in-
oltrada sco plis ala Dieta dala Lia respec-
tivamain a quella da las Trais Lias.

Adolf Collenberg

Pli
Vusch collectiva (commiziala) dals ante-
riurs cumins, partimpurtanta dal vegl re-
ferendum grischun pratitgd durant il
temp da la Republica da las Trais Lias ed
en il chantun Grischun fin il 1854. Cun-
trari al referendum modern n’era betg de-
cisiva la maioritad da las vuschs indivi-
dualas, mabain quella dals 48 cumins re-
preschentads cun ina fin trais vuschs. Da
las 64 vuschs en total (quel total variava
levamain tenor perioda da temp) appar-
tegnevan 27 a la Lia Grischa (incl. la
vusch dal landrehter), 23 a la Lia da la
Chadé e 14 a la Lia da las Diesch Dretgi-
ras (incl. la vusch dal bundslandamma).
Il pli vegniva determina a chaschun dal
cumin cun il plimaun (maioritad averta)
u cun in‘enquista en ils singuls vischina-
dis che communitgavan al mastral lur
opiniun davart ils singuls puncts da reca-
pitulaziun. Quel stabiliva alura il pli uf-
fizial ch’el transmetteva sco vusch com-
miziala al chau da la lia respectiva. La
maioritad relativa da las vuschs indivi-
dualas dals cumins correspundents era
impegnativa per la formulaziun dals plis.
La decisiun pudeva pero avair differentas
furmas: gea/na, gea/na cun resalva, gea/
na parzial, alternativa, dumonda da ren-
viar la chaussa, proposta, expertisa cun
motivaziun dal pli e.a. Ils trais chaus-lia
u il Congress grond classifitgavan ils plis
da la Republica. En la medema maniera
vegnivan quels evaluads entaifer ina sin-
gula lia. Las vuschs decisas, neutralas ed
abstegnentas (nagin’opiniun) vegnivan
evaluadas e classifitgadas tenor il cuntegn
sco vuschs affirmativas, negativas u affir-
mativas respectivamain negativas cun re-
salva. In punct da recapitulaziun valeva
sco acceptd, sche almain 33 plis avevan
approva el. Sbagls en la formulaziun ed
evaluaziun — per part fitg cumplitgadas —
dals plis eran strusch d’evitar ed era engi-
ons eran tuttavia usitads. Il 1798 ¢ quest
sistem vegni aboll, il 1803 ¢ el dentant
puspe vegni introduci ed il 1854 rem-
plazza definitivamain tras il princip indi-
vidual confurm a la Constituziun federa-
la. Adolf Collenberg

Existenta mo implicitamain en la Repu-
blica d’avant il 1798: ils cumins, repre-
schentads tras lur mess, pudevan far a
l'occasiun da la Dieta era propostas da-
vart puncts recapitulads ma betg publi-
tgads e pretender per quels il pli (vusch
collectiva), quai che capitava savens. Ils
plis cuntegnevan savens propostas e du-
mondas per midadas u spustaments d’in
punct recapituld. La refurma dal Stadi
dal 1794 ha accorda a las vischnancas il
dretg explicit da pretender il pli era en
votaziuns davart puncts betg recapitu-
lads. Dapi il 1803 stuevan dumondas per
midaments vegnir inoltradas al Cussegl
grond. Ellas n'eran betg impegnativas
per la legislativa e sa limitavan savens a
fatschentas ch'il Cussegl grond aveva sut-
tamess a las vischnancas (dretg d’inizia-
tiva passiv). Il 1854 ¢ vegnida introduci-
da I'uschenumnada iniziativa constitu-
ziunala (art. 44) che permetteva al pievel
da midar la Constituziun chantunala
«sin proposta precedenta dal Cussegl
grond». Il 1881 ¢ vegni amplifitgd il
dretg d’iniziativa: il Cussegl grond pude-
va proponer ina revisiun da la Constitu-
ziun chantunala u dumandar il pievel,
sch'ina tala saja giavischada; en cas affir-
mativ stueva il pievel decider, schebain il
Cussegl grond actual u quel futur (nov
elegi) duess elavurar in sboz da la revi-
siun. In’iniziativa da lescha era valaivla
cun 3000 vuschs. Per il project impegna-
tiv d’ina revisiun constituziunala preten-
deva la Constituziun chantunala dal
1894 (art. 54) 5000 vuschs. Il pievel
stueva dentant declerar 'emprim questa
uschenumnada iniziativa da referendum
en ina votaziun sco impegnativa (proce-
dura paucimpurtanta en la pratica). Pro-
postas per novas leschas, ordinaziuns e
decisiuns dal Cussegl grond pretendevan
tenor la Constituziun chantunala dal
1894 3000 vuschs ed il Cussegl grond
stueva suttametter la proposta elavurada
a la votaziun dal pievel. Lart. 14 da la
Constituziun chantunala dal 2000 de-
terminescha il suandant: 4000 votants u
35 vischnancas pon pretender cun in’in-
iziativa la revisiun totala u parziala da la
Constituziun chantunala; 3000 votants
u 30 vischnancas pon pretender cun ina
iniziativa: 1. da relaschar, midar u abro-
gar ina lescha u in conclus suttamess te-
nor la Constituziun chantunala a la vo-
taziun dal pievel; 2. d’inoltrar ina inizia-
tiva dal Chantun a ’Assamblea federala.

Adolf Collenberg

Term che designescha en il temp autme-
dieval la populaziun ed il territori d’ina
vallada, d’ina vischnanca u d’in vischina-
di (urban u rural). Attestads sco cumins
én: 1135 Com, 1140 Tiraun, 1186 Pliir
e Briisch, 1186 Poschiavo, 1203 Mesauc,
1204 Clavenna, 1219 Schons, 1252 Ca-
lanca, 1261 Mustér, 1282 Cuira, 1299

Roveredo.

Vischnanca giudiziala

En il temp da las Trais Lias correspunde-
va il cumin a la vischnanca giudiziala
(numnada en Surselva cumin, en Surses
cumegn, en Engiadin’Ota cumén, en
Engiadina Bassa e Val Miistair drettiira).
Durant la Republica da las Trais Lias
(16avel-18avel tschientaner) eran ils cu-
mins purtaders da la pussanza politica e
giudiziala. Els eran organs statals suver-
ans ch’incorporavan en lur totalitad la
pussanza suprema en il Stadi da las Trais
Lias. A la Dieta federala, quai vul dir al
stadi integral, surlaschavan els unica-
main da discussiunar las dumondas da-
vart la guerra e la pasch, la politica exte-
riura e 'administraziun da las Terras sub-
ditas, analog a la regulaziun da la Dieta
confederala. Eventualas decisiuns eran
suttamessas al referendum. Ils cumins
eran sa sviluppads en il temp medieval
tardiv dals signuradis feudals, cun il pas-
sadi dals dretgs da la noblezza feudala al
pievel cumin. Il cumin consistiva solita-
main da plirs vischinadis u da pliras
vischnancas. Territorialmain correspun-
deva ina part dals cumins als circuls
ch’han existi fin la fin 2015. Sco execut-
iva disponiva il cumin d’in cussegl cun in
mastral (landamma) a la testa. En il cus-
segl eran represchentads ils vischinadis e
las vischnancas dad in u plirs giurads. Ils
commembers dal cussegl funcziunavan
sco derschaders en process criminals e ci-
vils e derschavan solitamain tenor ils sta-
tuts u las leschas dal cumin e sco politi-
chers en chaussas dal pajais: els avevan
da prender posiziun a dumondas dals
chaus-lia, dal congress/pitag u dala Dieta
e pudevan inoltrar atgnas propostas
per mauns da quests organs dal vegl
Grischun. Da lur ravugl vegnivan dele-
gads ils mess cun in’instrucziun a las Die-
tas. Martin Bundi
Radunanza cirquitala

En Surselva era quai la tschentada da cu-
min, en il Grischun Central la tschanta-
da da cumegn ed en I'Engiadina la ma-

itulaziun

stralia. En consequenza dal federalissem
extrem e da la mancanza d’ina pussanza
centrala cun cumpetenza directiva dal
temp medieval tardiv fin la fin da la Re-
publica da las Trais Lias 1797/99, én ils
cumins (las vischnancas giudizialas) e las
dretgiras autas sa sviluppadas a moda di-
versa. s cumins varieschan d’ina dretgi-
ra a l'autra per quai che reguarda la cro-
nologia dal svilup, ils termins ed ils inter-
vals da las tschentadas, la furma d’elec-
ziun ed il dumber d’uffiziants (mastral,
stab da cumin, giuraders, uffiziants per
las Terras subditas) sco era concernent il
stil da la tschentada sezza. Suenter 'inter-
mez centralistic da la helvetica & 'ante-
riur sistem da giurisdicziun vegni restau-
ra il 1803 tras ’Acta da mediaziun. Tut
ils dretgs feudals en dentant vegnids dis-
mess ed il Cussegl grond ha ordina ina
tschentada da cumin biennala per 'em-
prima dumengia da matg. I 1851 ¢én ils
anteriurs cumins vegnids remplazzads
tras ils circuls (dretgira criminala) respec-
tivamain tras ils districts (dretgira civila).
Ultra dals uffiziants tradiziunals (senza
Terras subditas) elegevan ils cumins dapi
alura eraanc lur mess en il Cussegl grond
e dapi il 1854 in u plirs mediaturs. La le-
scha na prescriveva betg la furma da la
tschentada, da maniera che 'anteriura
diversitad ¢ sa mantegnida ed ha survivi
erala refurma dals onns 1851 e 1854. La
plipart da las tschentadas da cumin sut
tschiel avert én svanidas en il decurs dal
20avel tschientaner a favur da 'elecziun
al’urna. 112016 ¢ lastructura statala a ba-
sa da circuls e districts vegnida remplaz-
zada tras las regiuns. Adolf Collenberg

Circul
Ils circuls én resortids dals cumins (vi-
schnancas giudizialas) che furmavan las
Trais Lias e che giudevan in’autonomia
quasi illimitada. Suenter il curt intermez
centralistic da la helvetica én els vegnids
restabilids tras la mediaziun dal 1803. La
refurma da las dretgiras dal 1851 e la
Constituziun chantunala dal 1854 han
separd il chantun Grischun en districts e
circuls respectivamain en cumins e con-
feri als anteriurs vischinadis (unitads eco-
nomicas) il status da vischnancas politi-
cas. Questas passa 220 vischnancas én
vegnidas attribuidas a 39 cumins admi-
nistrativamain autonoms ch’avevan a
medem temp il dretg da legislaziun e da
taglia. Fin il 2000 elegevan ils circuls il
mastral, ils deputads en il Cussegl grond,
la dretgira cirquitala, I'uffiziant da stu-
madira sco era il mediatur e la cumissiun
tutelara; dapi il 2001 han els elegi il ma-
stral, il vicemastral ed ils deputads. Las
autoritads cirquitalas sa cumponivan da-
pi il 2001 dal mastral, dal vicemastral e
dal cussegl da cumin che tschernivan
lautoritad tutelara. La plipart dals circuls
era territorialmain identica cun ils cu-
mins vegl-republicans u cun las dretgiras
autas. I1 1868 ed il 1873 ¢n vegnidas sup-
primidas tentativas da reducir il dumber
da circuls. Il 1908 én vegnidas attribui-
das las cumpetenzas da la dretgira civila,
12000 era quellas da la dretgira crimina-
la a las dretgiras districtualas. La refurma
territoriala dal 2016 ha substitui ils cir-
culs e districts tras las regiuns; ma ils an-
teriurs cumins furman vinavant ils cir-
culs electorals per las tschernas dal Cus-

segl grond. Adolf Collenberg

Istorgia da las claustras en Pintschess curretic

M Las claustras reticas en vegnidas
fundadasenil decurs dal 8avel tschien-
taner, pia d’in temp che la cristianisazi-
un era gia pli u main terminada. La pli
veglia e la claustra da muniessas a Ca-
zas, erigida enturn I'onn 700. | suondala
claustra benedictina da Mustér ed en-
turn I'onn 730 quella da Faveras. La
claustra da muniessas da Miistair, ori-
undamain in‘abazia da paders, date-
scha dals onns 775/90. La claustra da
muniessas da Mistail é vegnida funda-
dapauc avantil 800. En il 12avel tschien-
taner hal'urden premonstratens inizid ina
segunda unda da fundaziun da claustras:
quellas da s. Gliezi/Cuira e da Curvalda.
A partir da Curvalda ¢ er vegnida funda-
da il 1222 la claustra da s. Giachen a
Claustra. Ils urdens dals paders mendi-
cants eran represchentads en Rezia mo
tras ils dominicans a Cuira (a partir dal
1277). La suletta fundaziun claustrala dal
temp medieval tardiv en Rezia ¢ stada la
claustra da dominicans da s. Nicolai a
Cuira (tranter il 1280 ed il 1299).

Dapi la cuntrarefurma én ils novs svi-
lups entaifer la vita monastica segnads da
confraternitads e cuminanzas dad umens
e dunnas che desistivan da la clausura e
sorientavan vers la vita activa. En quest
connex ¢ da menziunar ils chaputschins
engaschads en differentas parts dal Gri-
schun. Malgra la grond’impurtanza da la
missiun retica dals chaputschins talians
per la pastoraziun, n’ési betg reussi da fun-
dar qua claustras da 'urden dals chapu-
tschins. Medemamain en quest spiert da
congregaziun ¢ vegnida fundada il 1629—
38 a Poschiavo la claustra da las ursulinas
ch’e passada il 1684 a 'urden dals augus-
tins. E per finir stat er la fundaziun da
I'odierna claustra da dominicanas a Glion
en il 19avel tschientaner sut 'ensaina dal
servetsch apostolic a favur dal conuman.

«ll temp medieval en il focus
La Rezia ¢ vegnida cristianisada a partir
dal sid, la vita monastica percunter deriva
dal vest. Las claustras giugavan ina rolla
da tempra plitost politic-culturala che
missiunara. Labazia da mungias da Cazas
(ca. 700) ¢ stada probablamain la funda-
ziun claustrala la pli veglia entaifer 'uvest-
gieu da Cuira, suttamessa da bell’en-
tschatta a 'uvestg da Cuira. Il medem va-
la per la claustra da mungias a Mistail,
fundada ca. 'onn 800. Da numnar ¢ er
abazia da Schinis/SG, fundada proba-
blamain tranter il 814 ed il 823 da Hun-
frid al cunfin tranter la Rezia Sura e Sut.
La fundaziun da las trais claustras da
paders a Mustér, Faveras e Miistair ¢ en-
conuschenta mo tras intginas paucas fun-
taunas, per gronda part tardivas. Quella
da la claustra da Mustér ¢ vegnida inizia-
da presumablamain cun lactivitad da
Peremit francon Sigisbert, sustegni da
Placidus, probablamain in Ret. Forsa ave-
va gia il preses Victor (ca. 720/730), en
mintga cas pero ses figl Tello, fatg a la
claustra da Mustér ina donaziun extendi-
da (765). Ils Zaccons/Victorids han pro-
bablamain influenzi era la fundaziun da
la claustra da Faveras (ca. 740), e paders
da Faveras pudessan avair contribui a la
fundaziun da la claustra da Miistair. De-
cisiv & perd sta I'uvestg Constantius ubain
Remedius. Carl il Grond cumpara pir en
il 12avel tschientaner sco «fundatur» da la
claustra. Adolf Collenberg

Cazas
Fundada enturn il 700 da l'uvestg da
Cuira sin terren ecclesiastic, ¢ Cazas la
pli veglia claustra da mungias e proba-
blamain il pli vegl convent da la dioce-
sa insumma. Il 1156 ¢ la claustra, en-
tant secularisada, vegnida regulada da
I'uvestg Adelgott e suttamessa a la sur-
veglianza dals premonstratens da s.
Gliezi/Cuira. Ella ¢ pero restada in con-
vent da canonissas da 'uvestg e para da
s'esser liberada gia en il 13avel tschien-
taner da la surveglianza dass. Gliezi. Vers
la fin dal 14avel tschientaner disponivan
las canonissas puspe d’agens bains. 11
scumond da recepir novizas, decreta tras

ils Artitgels da Glion dal 1526, ha inizia

L'anteriura claustra da s. Nicolai a Cuira (0z scola da la citad).

il declin dal convent, e suenter la mort
da la davosa abadessa (1570) ¢ quel ve-
gni secularisd tras la Lia Grischa. Las
stentas da restituir il convent, interpren-
didas da vart catolica durant ils Scum-
bigls grischuns, han mana il 1647 a sia
refundaziun sco sedia d’in convent da
dominicanas. II 1768 ha in incendi de-
strul quasi I'entir convent, inclus la ba-
selgia. I1 1855 ha la claustra mana per in
tschert temp in pensiunat da mattas e
dapi il 1955 tgira ella ina scola da teg-
nairchasa. Florian Hitz

Musteér

Tenor la tradiziun ha il muntg francon
Sigisbert erigl ina cella en la Desertina.
Sigisbert ha obtegni sustegn da I'indigen
Placi, in dals possessurs da terren ils pli
pussants. Placi ¢ vegni assassina sin cu-
mond da Victor, guvernatur da la Rezia
a Cuira. Ina claustra per propi ¢ Mustér
daventada enturn ils onns 750 sut I'avat
Ursicinus. Da l'uvestg da Cuira Tello, in
figl da Victor, ha Mustér obtegni vasts re-
gals.

Las emprimas baselgias cumprovadas
tras exchavaziuns archeologicas dateschan
dal 8avel tschientaner. Enturn 'onn 800
suondan duas tipicas baselgias reticas cun
sala a trais apsidas e la chaplutta da s. Pe-
der. En la baselgia da s. Martin sa chatta-
vala cripta das. Placi che furma cun quel-
la da's. Gliezi a Cuira ina da las pli veglias
criptas da la Svizra.

Il domini claustral sextendeva il 1185
da Breil al Pass dal Furca. I 1251 cumpa-
ra la Cadi per 'emprima giada sco persu-
na giuridica. Il 1472 ha acquista la claus-
trada Mustér il signuradi da Munt S. Gie-
ri. I 1649 ha la Val d’Ursera cumpra ora
ils dretgs feudals da Mustér. Ils avats Adal-
bert de Medell (1655-96) ed Adalbert
Defuns (1696-1716) han lascha eriger il
nov edifizi claustral represchentativ en il
spiert dal temp baroc.

Durant la Segunda Guerra da coali-
ziun (1799-1801) ¢ la claustra vegni-
da involvida en ils cumbats tranter la
Frantscha e I'Austria. Ils 6 da matg
1799 én la claustra e 'entira vischnan-
ca da Mustér vegnidas messas en
tschendra. Il spiert radical dal cumbat
cultural ha er influenza la sort da la
claustra da Mustér. Lavat Benedikt
Prevost (1888—1916) ha cumbina I'in-
novaziun interna cun la fundaziun da
la scola claustrala, la pastoraziun ed il
pelegrinadi. Daniel Schonbéchler

Faveras (Pfafers)
Claustra retic-romana, fundada enturn
Ponn 730/750, surtut cun participaziun
dals Zaccons/Victorids. Ils uvestgs Tello e
Victor cumparan en lieus centrals en il «Li-
ber viventiumy» claustral. La claustra da Fa-
veras n'era betg mo in center spiritual e cul-
tural da la Rezia dal Nord, ma aveva era
in'impurtanza economica e politica, essend
orientada tant vers il nord sco vers il sid. En

il temp medieval tardiv regivan qua surtut
avats svabais ch’han mana la claustra ad ina
nova fluriziun. Suenter 'acquist da la regi-
un da Sargans tras ils Confederads il 1483
recrutava Faveras ses avats oravant tut da
Glaruna e da la Svizra Centrala. Suenter
temps difficils ha Faveras vivi ina fluriziun
barocca en il 17avel tschientaner. En il
18avel tschientaner én sa mussadas I'eco-
nomia e la scola dala claustra en plaina flu-
riziun. Cuntrariala claustra da Mustér n’ha
quella da Faveras pero betg pudi sa remet-
ter dals donns subids durant la helvetica ed
¢ vegnida serrada il 1838 tras decisiun dal
Cussegl grond dal chantun da Son Gagl.
Werner Vogler

Miistair

Limplant claustral monumental, erigi en
il davos quart dal 8avel tschientaner tenor
il model francon occidental, & vegni ubain
funda directamain da Carl il Grond ubain
constitui dals uvestgs da Cuira en il spiert
carolingic ed en il rom dal moviment reli-
gius ch’ha man en il 8avel tschientaner
era a la fundaziun dals convents pli pi-
tschens da Cazas, Mistail, Faveras e Mus-
tér. La claustra da Miistair, erigida sco re-
sidenza episcopala e sco basa da 'Imperi
per controllar ils pass tranter I'ltalia e la
Baviera, & daventada 'onn 881 tras barat
ina claustra privata da I'uvestgieu da Cui-
ra.

En il 12avel tschientaner & Miistair da-
venta ina claustra da benedictinas. En il
14avel e 15avel tschientaner aveva qua la
mistica in'impurtanza centrala. Enturn il
1500 ¢ vegnida transfurmada la baselgia
claustrala carolingica en ina baselgia-sala a
trais navs dal temp gotic tardiv.

Is Artitgels da Glion dal 1524 ¢ 1526
han periclita la basa economica e l'existen-
za dal convent. En las constituziuns dal
1600 e dal 1614 han promovi ils uvestgs la
vita religiusa en il spiert dal Concil da Trent
(1545-63). Ils dretgs d’avugadia ¢n ve-
gnids transferids il 1803 al chantun Gri-
schun. Lothar Deplazes

Mistail

Baselgia ed anteriura claustra da mungias
en la vischnanca d’Alvaschagn. Quest con-
vent episcopal ¢ vegnl funda avant il 806,
probablamain sin iniziativa dala claustra da
Cazas. La baselgia actuala a trais absidas,
deditgada a s. Peder il 926, ¢ vegnida cons-
truida enturn il 800; ils edifizis anteriurs
n'én betg databels cun tschertezza. Ledifizi
conserva restanzas da frescos dal temp da
sia fundaziun. La claustra ¢ vegnida schlia-
da tranter il 1096 ed il 1154. Alura ha
Puvestg Adelgott lega la baselgia cun las
curts da Prada (vischnanca da Casti), Sua-
gnign e Latsch sco proprietad al convent da
premonstratens da s. Gliezi a Cuira. Suen-
ter la dissoluziun da la claustra ha la basel-
gia salva il dretg da sepultura, 'emprim ap-
parentamain per lentira Val d’Alvra, fin il
1679 anc per la vischnanca d’Alvaschagn.

Florian Hitz

MAD

Schanis

Convent da canonissas, funda tranter ils
onns 806 ed 823 e consecra a s. Bastiaun.
1l cont Ulrich der Reiche da Lenzburg ha
erta la claustra dals Hunfrids. Per stabilir
P'unitad politica ed ecclesiastica dal possess
claustral en la regiun da Gaster/SG ha el se-
pard enturn il 1040 la curt da Benken, che
cumpigliava Gommiswald, Rieden e Ma-
seltrangen, da I'uvestgieu da Constanza e
I’ha annecta a I'uvestgieu da Cuira. Il retg
Heinrich III ha confermi l'annexiun il
1045. En il 14avel tschientaner ha la claus-
tra pers ses grond possess sparpaglid oravant
tut en la part inferiura da la Val dal Rain
Grischuna. En il temp medieval tardiv ¢
svani il rumantsch en la regiun.

Adolf Collenberg

Scuol/Mariamunt
111095/96 ha funda la famiglia de Tarasp a
Scuol ina claustra deditgada a Maria ed ha
dota quella ritgamain. La collocaziun da la
claustra n’¢ betg sclerida; sin il Munt Basel-
gia sa chattava probablamain ina predeces-
sura da la baselgia da s. Gieri. Suenter in in-
cendi han ins inaugura il 1131 il nov edifi-
zi claustral. Il 1146 ¢ la claustra vegnida
transferida a s. Steffan sper Barbusch, il
1150 a Mariamunt. Il 1178 ha il papa Ale-
xander ITI conferma a la claustra da Maria-
munt tut ils possess a Scuol, tranter auter
era la baselgia da s. Gieri, suttamessa a
P'uvestgieu da Cuira a l'entschatta dal
14avel tschientaner. Paul Eugen Grimm

Son Gliezi
Enturn 'onn 800 para d’avair exist a s.
Gliezi ina congregaziun che viveva tenor las
reglas claustralas e che manava ina scola da
spirituals. Era il scriptori curretic dal temp
carolingic sa chattava probabel a s. Gliezi.
111149 én attestads premonstratens ch'eran
sa domiciliads probablamain pauc avant a
s. Gliezi. Il preses cumpara 'emprim sco
priug, il 1156 sco prevost ed a partir dal
1186/91 sco avat, malgra ch'il chapitel ge-
neral aveva conferi pir il 1453 a la claustra
das. Gliezi il status d’ina abazia. Durant la
refurmaziun ¢ vegni executd il 1529 l'avat
Theodul Schlegel, ¢ la claustra ¢ vegnida
messa sut curatella da la Lia da la Chadé. Il
1539 én ils bains claustrals vegnids attribu-
ids sco feuds ereditars als vischins da Cuira.
Il conventé sexiliaa Bendern/FL, nuach’el
¢ sa reduci a paucs commembers. Las sten-
tas energicas interprendidas da vart da la
Chasa Habsburg per restituir la claustra
han pussibilitd il 1636 il return da quella a
s. Gliezi. Suenter la dissoluziun dal convent
il 1806, ¢ sa domiciliada ina congregaziun
da redemtorists da Babenhausen (Baviera)
as. Gliezi. Suenter lur exiliaziun ¢ ida la ba-
selgia il medem onn al Seminari da spiri-
tuals bandischa da Meraun. Florian Hitz

Son Hilari
Anteriura claustra a Cuira, situada sin la
spunda dal Pizokel sur il Sand. La baselgia

¢ probablamain vegnida erigida enturn

Ponn 700 (u pli baud?) e sa chattava da-
dor la citad. Ella ¢ attestada pliras giadas
enturn 'onn 800 sco Furtunes, il poster-
iur lieu da la claustra ed anteriur lieu da
pelegrinadi. Il 1150 ¢ la claustra vegnida
occupada da mungias premonstratensas
sut la direcziun spirituala da s. Gliezi. 1l
1209 ¢ passada la baselgia a la claustra da
s. Gliezi. Attestada la davosa giada il 1347,
¢s. Hilari alura vegni banduna e schlia sut
I'influenza da la refurmaziun. Il 1538/39
¢én ids ils bains da s. Hilari sco feuds eredi-
tars als burgais da Cuira, pli tard a privats.
Dapi il 1899 appartegna la baselgia da s.
Hilari al Seminari da spirituals s. Gliezi.
Adolf Collenberg

Curvalda
Veglia abazia premonstratensa (prepositu-
ra fin il 1446) en la vischnanca da Curval-
da, fundada enturn il 1150. La fundaziun
legendara da Curvalda tras ils baruns de
Vaz para plausibla. Ils de Vaz, donaturs
principals da la claustra, eran avugads ec-
clesiastics e vegnivan inhumads, sco quai
ck’ina exchavaziun dal 1968 cumprova,
en la claustra. Lur successurs én stads ils
contsvon Toggenburg fin il 1436, alura ls
von Montfort fin il 1466/70, ils von
Matsch tranter il 1471 ed il 1477 ed ils de
Habsburg-Austria a partir dal 1477. 11
1527 ha il cumin da Curvalda, ch’aveva
adopta parzialmain la cretta refurmada,
avugada e confisci ils edifizis dal'abazia ed
aliena ses bains. Il 1536 aveva Curvalda
mo pli in avat titular (senza convent) ch’e
vegni substitui il 1600 tras in administra-
tur, nomina da I'abazia-mamma da Rog-
genburg ch’aveva era surpiglia ils debits
creschents da Curvalda. Suenter la disso-
luziun da Roggenburg il 1803 én ils bains
patrimonials restants da Curvalda passads
al Seminari da spirituals s. Gliezi/Cuira ed
i1 1877 da quest a la plaiv catolica da Cur-
valda. Florian Hitz

Claustra-Serneus
La prepositura dals premonstratens da s.
Giachen, fundada sco filiala da Curvalda
tranter il 1208 ed il 1222, legada ed avu-
gada probablamain dals baruns de Vaz,
aveva il domini feudal sur ils abitants da
Claustra. I1 1482 ¢ vegnida incorporada la
baselgia parochiala da s. Luregn a Saas en
la prepositura da s. Giachen, schliada du-
rantlarefurmaziunil 1526. Il medem onn
¢ il possess da la claustra vegni secularisi e
transfurma en in bain-pravenda. En la
part al sidost da la baselgia parochiala
evangelica (anteriura baselgia claustrala)
han ins chatta fastizs probabels da la claus-
tra. Florian Hitz

Son Nicolai
Anteriura claustra a Cuira, erigida tranter
il 1280 ed il 1299. Penultima claustra da
dominicans fundada en Svizra, transloca-
da suenter il 1280 d’ordaifer a l'intern da
la citad. Consecraziun dal chor da I'edifi-
zi nov il 1299. Fluriziun en il 14avel
tschientaner, decadenza interna en il
15avel tschientaner. A partir dal 14avel
tschientaner ha existi ina confraternitad
das. Nicolai, a partir dal 1483 ina tala per
commerziants esters. Suenter la refurma-
ziun da Cuira ha secularisa la Lia da la
Chadé il 1538 ils bains, cun excepziun da
Pedifizi claustral e da la baselgia. Il 1624 ¢
la claustra vegnida restituida e la baselgia
¢ vegnida restaurada (fin il 1640). 11 1654
han ins schlia il convent. La baselgia ¢ alu-
ra vegnida utilisada tranter auter sco arse-
nal e magazin da victualias, pli tard sco

Adolf Collenberg

scola.

Noziuns da libertad e da democrazia

M En il temp premodern furmavan las
Trais Lias ina da las paucas inslas re-
publicanas entaifer I'Europa monar-
chica. La legitimaziun da las libertads
e dals privilegis correspundents ha
mana ad ina vasta litteratura ch’illu-
strescha tant la vista interna sco er
quella d'ordaifer. La discussiun are-
guard l'interpretaziun grischuna da nozi-
uns sco «libertad», «suveranitad» u «de-
mocrazia» reflectescha ils svilups generals
entaifer la dumonda da la furma statala
adequata; ed ella ¢ er stada suttaposta al
privel da trair lingias da cuntinuitad dala
democrazia premoderna a la concepziun
moderna da 'urden statal.

Libertad
Libertad designescha qua il svilup da la
libertad politica dal pievel grischun e da
sias communitads en general e la libertad
persunala, spiertala e religiusa en spezial.
Las funtaunas dal temp medieval pre-
schentan dretgs da libertad da caracter
politic-statal a partir dals Zaccons/Victo-
rids (8avel tschientaner) fin a las associa-
ziuns dals Libers (14avel tschientaner). A
partir dal 8avel tschientaner ¢ era attesta-
da lexistenza da glieud libra da persuna.
En quest connex ston ins pero sa distan-
ziar tant dal stereotip da la libertad guals-
ra sco dal dualissem simplifitgant feuda-
lissem-democrazia (Liver). La fundaziun
da las Lias en il 14avel e 15avel tschien-
taner, la conclusiun da cunvegnas d’agid
vicendaivel, campagnas militaras cumi-
naivlas enturn il 1500 e la conquista da
las Terras subditas (1512) han stgaffi las
premissas per la pussanza politica d’in
stadi defeudalisa e secular. Il Contract fe-
deral dal 1524 ha furni la basa legala per
il transferiment da la suveranitad als
«Cussegls e dretgiras». La victoria a la
Battaglia a la Chalavaina (1499) ha pro-
cura a las Lias la libertad factica da 'Im-
peri e las duas guerras da Miisch dal 1525
e 1531 han defini e stabilisa il cunfin me-
ridiunal da la Republica da las Trais Lias
cun il ducadi da Milaun. Ils umanists dal
16avel tschientaner, surtut Simon Lem-

e o L i

B

el

P

nius e Durich Chiampell, han celebra
quests dus eveniments sco las grondas
prestaziuns da lur antenats e contempo-
rans a favur da la libertad.
Sut'influenza da la refurmaziun hala
Dieta federala da Glion legiferiil 1526 la
libertad da la confessiun, e quai sco dretg
da decider en atgna autonomia davart
'appartegnientscha a la cretta catolica u
refurmada — ina decisiun da piunier en
I'Europa da quel temp. Il transferiment
subsequent da quest princip sin las Ter-
ras subditas, la stipulaziun dal dretg da
recepir fugitivs religius (1544) e la pro-
moziun da minoritads refurmadas en las
vischnancas (1577) ha franca la libertad
da conscienza en la Vuclina ed en il con-
tadi da Clavenna. Ils fugitivs religius ta-
lians dechantavan la «Libertas Rhetica»,
e Pier Paolo Vergerio, il refurmatur dalas

Il famus teoreticher dal stadi franzos Jean Bodin sa deditgescha il 1576 a moda critica a

la furma statala da las Trais Lias.

La libertad politica é vegnida considerada sur lung temp sco privilegi acquista dals perdavants victorius.

vals meridiunalas, celebrava la Rezia sco
lieu da lalibertad, dal qual ils flums ils pli
bels e vigurus curran vers 'Europa, pur-
tond a quella il dun dalalibertad da con-
scienza. Als Vuclinais ¢ quella percunter
puspe vegnida privada tras il Capitulat da
Milaun dal 1639. Gia en ils emprims
contracts e patgs stipulads tranter las
vischnancas e las dretgiras grischunas
cun ils Lieus confederads u cun I'exteriur,
han ins pretendi era la libertad economi-
ca en il senn d’in «commerzi e traffic li-
ber». En maniera prohibitiva ¢n ins den-
tant sa cumporta envers ils gidieus.

En la publicistica vegniva la libertad
considerada e valitada tut tenor il stadi
d’anim politic a moda differenta. En
temps da miseria — per exempel durant
ils Scumbigls grischuns — ed en I'epoca
da resvegl en il 19avel tschientaner én ins
s'occupa intensivamain da quella. Ins ce-
lebrava dentant adina las sullevaziuns
cunter ils chastellans dal temp medieval
sco emprims acts da liberaziun. Quels
chastellans vegnivan preschentads en ge-
neral sco umans crudaivels che turmen-
tavan il simpel pievel. Adam Saluz e Lu-
zi Gabriel han dechanta en il 17avel
tschientaner la «niebla libertad» che noss
babuns han mantegni cun I'agid da Dieu.
La liberaziun da I’Engiadina Bassa da
I’Austria (1652) ha inspird Martinus ex
Martinis a sia «Canzun davart la Libertat
da nossas 3 Ligias» («Volva teis oelgs in
Oriaint,/Da mezdi, nott, Et Occidaint,/
Non ais sco nuo poevel chi ha/Tant pre-
tiusa LIBERTAT»). La libertad tant lu-
dada era perd adina periclitada tras intri-
gas da vart da cliccas aristocraticas, tras
charplinas tranter partidas e dretgiras
nauschas legalmain contestablas. D’ina
transfiguraziun idealistica da libertad ed
amur per la patria dattan perditga enturn
il 1780 las «Patriotische Reden» dal ple-
von Jakob Grass sco era I'«Elegie an mein
Vaterland» e la «Traute Heimat meiner
Viter» da Johann Gaudenz von Salis-
Seewis.

En la Veglia Republica subsumav’ins
sut il term libertad primarmain ils dretgs
e las libertads da las dretgiras, dals vischi-
nadis e da las corporaziuns. Cuntegnids
en la libertad cumina e liads al dretg da
vischinadi respectivamain a l'apparte-
gnientscha ad ina mastergnanza eran las
libertads ed ils dretgs individuals dals vi-
schins. Be els eran libers, entant ch’ils fu-
lasters, che na disponivan betg dal status
da vischins, n’avevan nagin access als
dretgs ed a las libertads — quests vegnivan
accordads ad els (sche insumma) mo
cunter in pajament. Lur integraziun en la
communitad dals vischins dependeva en
tuts reguards da la bainvulientscha da
quels. Quest’idea corporativa da libertad
¢ entrada en il 19avel tschientaner en
conflict cun la concepziun liberala da la
libertad individuala, munida cun dretgs

umans e civils generals ed eguals. Lidea
liberal-radicala ¢ sa fatga valair en la
Constituziun federala dal 1848 ed ha
provoca in’adattaziun correspundenta da
la Constituziun chantunala dal 1854. La
lescha da domicil dal 1874 ha elimina la
pratica da la veglia libertad. En il vocabu-
lari conservativ ha quella vivi vinavant fin
en ils onns 1950. Caspar Decurtins ha
polemisa il 1899 a l'occasiun da la festa
commemorativa da 1'«Onn franzos
1799» cunter la concepziun da la liber-
tad da la Revoluziun franzosa ed ha re-
martg il suandant: Ils perdavons vule-
van saver nuot della nova libertat». Els
eran libers «per la grazia de Diu». En il
gieu festiv ed en las chanzuns da las festi-
vitads per la commemoraziun da la Bat-
taglia a la Chalavaina 1499-1899 cum-
paran omaduas concepziuns e las struc-
turas statalas dal Chantun e la mentali-
tad politica da blers Grischuns reflecte-
schan quellas fin al di dad oz. (red.)

Suveranitad

Il term deriva dal latin superanus, ru-
mantsch suveran, regent. En il dretg sta-
tal signifitga el la «pussanza statala supre-
ma» che na suttastat a nagina autra pus-
sanza, che decida damai en ultima in-
stanza. Entant che la «suveranitad inter-
na» d’in stadi signifitgescha I'abilitad da
quel da s'organisar autonomamain, de-
signescha la «suveranitad externa» 'inde-
pendenza d’in pajais sco subject imme-
diat dal dretg internaziunal. Jean Bodin,
il teoreticher da I'absolutissem franzos
(1567) preferiva, confurm a ses temp, in
retg (prinzi) sco executur da la suverani-
tad. 200 onns pli tard ha formula Jean-
Jacques Rousseau la teoria da la suvera-
nitad dal pievel che vegn applitgada anc
oz: il pievel exercitescha la suveranitad
statala e la voluntad dals singuls burgais
che furma en sia totalitad la voluntad ge-
nerala ¢ la pussanza statala suprema.

Cun la fin dal domini feudal en il Gri-
schun én daventadas las dretgiras gri-
schunas — en consequenza da 'autono-
mia acquistada successivamain — purta-
dras da «dretgs e libertads», vul dir suver-
anas en il temp medieval tardiv. Lopi-
niun maioritara vegniva eruida a l'intern
en maniera democratica directa tras la
tschentada da cumin u tras la radunanza
dals vischins entaifer ils vischinadis. Vers
I'extern, vul dir en il rom da las Lias sur-
ordinadas en singuls secturs, s’exprimi-
van ils «cussegls e dretgiras» (cumins/
vischnancas giudizialas) tras il «pli».
Quest votum collectiv resultava da la
maioritad da las vuschs individualas dals
vischins d’ina dretgira e vegniva alura
preschenta a la Lia respectiva u a las Trais
Lias. Bodin refusava categoricamain
questa furma da democrazia directa ch’el
considerava sco communalissem privlus
per 'unitad da la pussanza, sco quai ch’el

refusava I'urden statal da la Confedera-
ziun.

Suenter 'intermez centralistic da la
helvetica, ha la mediaziun reintroduci il
sistem vegl. Il Cussegl grond ha obtegni
il dretg legislativ, il dretg da conferma e
I’administraziun én dentant restads resal-
vads als «cussegls e dretgiras» suverans
(referendum). La Constituziun chantu-
nala dals 12 da november 1814 n’ha mi-
da nagut en quel reguard. Il contract fe-
deral dal 1815 ha conferma 'allianza dal
1803, integrond il chantun Grischun sco
chantun suveran en la Confederaziun
svizra—ina conferma dal 1803. Sut pres-
siun da la Constituziun federala dal 1848
ha il Grischun stul dismetter ses model
da democrazia communala. Lart. 1 dala
Constituziun chantunala dal 1854 pre-
scriva: «La suveranitad sa basa sin la tota-
litad dal pievel». La vusch individuala ha
remplazza il «pli» collectiv, accumplind
'adattaziun en il senn da la concepziun
liberala da la democrazia proclamada da
Rousseau. Tscherts elements da la suve-
ranitad, exercitada dals «cussegls e dre-
tgiras» en la Veglia Republica, sa reflecte-
schan era en 'autonomia communala da
las vischnancas politicas. Dapi il 1848
definescha il pievel svizzer la dimensiun
e la percepziun formala dals dretgs suve-
rans da la Confederaziun, dals chantuns
e da las vischnancas. La voluntad supre-
ma dal pievel, che sa manifestescha en
furma da maioritad da las vuschs respec-
tivamain dal pievel e dals chantuns, ¢ im-
pegnativa tant per las elecziuns e vota-
ziuns sco era per ils referendums e per las
iniziativas. Questa voluntad generala
sexprima explicitamain en la Constitu-
ziun federala. En quest rom sa dattan era
ils chantuns e — sin il stgalim il pli bass —
las vischnancas lur constituziuns (inizia-
tiva).

La veglia suveranitad vegn dechanta-
da en diversas chanzuns popularas e pa-
trioticas, ma en il «Pur suveran» da Gion
Antoni Huonder ha ella chatta si’expres-
siun la pli emfatica ed idealisanta. En la
publicistica politica conservativa ¢ vegni-
da celebrada la «veglia libertad, artada da
noss vegls» fin viaden ils onns 1950 sco
libertad corporativa ed opposta a la con-
cepziun dalalibertad individualistica dal
liberalissem. Adolf Collenberg

Independenza
Lindependenza fa part, en il rom dal
dretg internaziunal, da la suveranitad
d’in stadi e consista en il dretg da quel da
decider en accord cun il dretg internaziu-
nal ed en atgna autonomia davart ses af-
fars interns ed externs. Las Lias grischu-
nas avevan revenditgd e pratitgd quest
dretg dapil’entschatta dal 16avel tschien-
taner. Pieth numna la Republica dal
1524 in «stadi puril suveran». La Pasch
da Vestfalia dal 1648 avevasigilla formal-
main si'independenza da I'Imperi. Ils
Habsburgais eran dentant, sco conts dal
Tirol, cunregents en la Republica da las
Trais Lias. Las Otg Dretgiras eran sa
cumpradas libras il 1649-52, 'Engiadi-
na Bassa (senza Tarasp) il 1652 da 'avu-
gadia habsburgaisa, il signuradi da Ra-
zén, Tenna e Sursaissa eran dentant re-
stads sut il domini austriac. En ils temps
che las pussanzas europeicas dominantas
sinteressavan particularmain per ils pass
grischuns (per exempel durant ils Scum-
bigls grischuns) era I'independenza ina
ficziun. Cun la helvetica respectivamain
la mediaziun (1803) ¢ passada la suve-
ranitad statala suprema dal Grischunala
Confederaziun. Adolf Collenberg

Noziuns da libertad e da democrazia, part 2

Democrazia
Furma statala, en la quala il pievel (grec
demos) posseda la pussanza suprema en il
stadi. En il temp premodern era la demo-
crazia in fenomen excepziunal e sa mani-
festava mo en stadis pitschens. Ils dretgs
da cundecider sa limitavan als umens
abels da prestar servetsch militar e vegni-
van exequids en il ravugl da radunanzas;
tschertas gruppas eran privilegiadas. Pir la
democrazia moderna, ch’ha cumenza a sa
far valair suenter la Revoluziun america-
na e quella franzosa, ha concedi ils dretgs
politics sco emanaziun dals dretgs umans.
La garanzia da tals ¢ daventada ina da las
incumbensas principalas dal stadi demo-
cratic. Per listorgia da la democrazia ¢ la
Svizra particularmain interessanta, per-
quai ch'igl existivan en ses territori demo-
crazias premodernas naschidas durant il
temp medieval tardiv e perquai che la de-
mocrazia liberala moderna ¢ s’affirmada
relativamain baud cun la fundaziun dal

Stadi federal il 1848.

1 svilup da la democrazia en il Grischun
Jean Bodin, il teoreticher da stadi franzos,
duvrava giail 1576 il term democrazia per
caracterisar las constituziuns dal Grischun
e dals lieus federals cun mastralias. Listo-
riografia naziunala liberala metta las com-
munitads organisadas a moda cooperativa
en opposiziun dinamica cun il feudalis-
sem signuril ed arriva en quella maniera a
la democrazia directa da la Republica gri-
schuna cun la Battaglia a la Chalavaina sco
scharnier (Peter Liver). La critica actuala
refusa quest optica che valiteschia memia
pauc la realitad dominada d’ina signuria e
negligeschia la differenza essenziala tran-
ter la democrazia cooperativa e quella dal
dretg individual. Observond la tesa dal
communalissem da Peter Blickle per las
Trais Lias, oppona Randolph C. Head il
communalissem al feudalissem e vesa en
las  Grawpiindmerische Handlungen dal
1618, tenor las qualas «la furma da noss
regiment ¢ democratica», in segn prema-
tur da la concepziun moderna dal stadi
ch’é sa cristallisada en il Grischun 'em-
prim sin il nivel dals vischinadis e dals cu-
mins. Las radunanzas ed ils cumins, orga-
nisads en intervals regulars, decidevan en
votaziun averta davart tut las fatschentas e
dumondas che furman en lur summa, te-
nor la concepziun dal temp e per part anc
oz vertenta, la suveranitad statala: tscher-
na e destituziun dals commembers da la
Regenza e da 'administraziun, tscherna e
destituziun dals derschaders e dals cuman-
dants militars, decret ed abrogaziun da le-
schas, stipulaziun da contracts cun pus-
sanzas estras, decleraziun da guerra e
pasch sco era imposiziun da taglias.
Thomas Maissen renfatscha a Head
d’interpretar ils texts dal 17avel tschienta-
ner a moda memia modernistica en il
senn da la libertad da dretg natiral e da la
suveranitad dal pievel; ils Grischuns hajan

Lias dal temp dals Scumbigls grischuns.

cumenza a chapir lur stadi sco republica
democratica ed a distanziar quel da las
monarchias pir tras il scleriment teoretic
da las relaziuns da pussanza a favur da
Volck und Gemeinden enturn il 1700.

Concepziun premoderna e moderna da la
democrazia

Entant ch'il dretg a la participaziun poli-
tica & — tenor la concepziun moderna—in
dretg natiral concedi da princip a mintga
individi sco dretg uman, resguardala con-
cepziun dal temp modern tempriv la de-
mocrazia sco privilegi, sco libertad parti-
culara ch’in collectiv politic determina ¢
sacquista tras atgnas prestaziuns e ch'el
conceda tras ierta a ses members. Applitga
a la Republica grischuna signifitgescha
quai il suandant: il fasch da dretgs oriun-
damain monarchics e feudals ¢ passa te-
nor questa concepziun tras translatio a las
communitads dals vischins, la suvera-
nitad da las qualas s’exprima en il pli dals
«cussegls e cumins». Quest concept pre-
modern da la democrazia sco privilegi

La basa per la concepziun
moderna da la democra-
zia furma il dretg indivi-
dual.

Democrazia corrutta? Represchentaziun satirica da las relaziuns politicas en las Trais

istoric permetta da declerar il fatg chils
dretgs democratics dal temp modern tem-
priv na vegnivan betg concedids da prin-
cip a tut ils umans e cl’igl era pussaivel
chils fulasters eran exclus dal dretg da vu-
schar e d’eleger e che la Republica aveva
terras subditas ch’ins guvernava ed explo-

tad dals vischins, eran quellas famiglias
regentas sfurzadas da consolidar lur posi-
ziun politica tras la furmaziun d’ina atgna
clientella e dad ir a rimnar vuschs en si-
tuaziuns da decisiuns avertas. Avant las
elecziuns scumpartevan ils candidats per
ils uffizis en abundanza regals en furma
da daners («dar bazs») ed offrivan da
mangiar e da baiver als votants (cumpra
d’uffizis). Confurm a la cultura da la de-
mocrazia dal temp medieval tardiv e dal
temp modern tempriv stuevan decisiuns
politicas adina vegnir accumpagnadas ed
influenzadas d’in barat intensiv da valurs
materialas. Questa venalitad dals ufhizis e
dalas dignitads ¢ era gia vegnida interpre-
tada sco degeneraziun dal cumin e sco
sintom da sia perdita d’'impurtanza poli-
tica. Ins po dentant era vesair en quai in
segn da la grond’'impurtanza da quest
gremi e da la vusch dal singul um cumin,
la posiziun centrala dal qual en il stadi ¢
restada incontestada en princip fin la fin
dal 18avel tschientaner. Nagin ed era
betg las famiglias regentas da la Republi-
ca da las Trais Lias (e da la Confedera-
ziun) na spendevan daners, sch’els n'ob-
tegnevan per quai nagina cuntravalur
reala, en quest cas en furma da sustegn
politic. Ins po leger l'entir svilup republi-
can sco perfecziunament progressiv dal
princip da 'autodeterminaziun collecti-
va, ma gist ils instruments da la democra-
zia directa sa demussavan savens sco
frains per innovaziuns. Quai ¢ sa mani-
festa la davosa giada ed a moda eclatanta
en ils onns 1790, cura che la Republica
da las Trais Lias ¢ stada absolutamain in-
abla da sa refurmar sasezza.

Da la democrazia premoderna a la demo-
crazia moderna

La democrazia imponida cun sforz da la
helvetica era da natira statala centrala,
quai vul dir ch’ella limitava la participa-
ziun dal burgais a la tscherna da repre-
schentants e na permetteva nagin guvern
autonom al nivel chantunal e communal.
Il princip d’egualitad valeva (da nov) mo
cun duas tipicas restricziuns anc ditg ver-
tentas: dunnas e gidieus eran exclus da

calas da tempra collectiva ed ¢n ils Gri-
schuns stads abels d’acceptar plaunsieu
era mentalmain la democrazia marcada

dal dretg individual. Andreas Suter

Federalissem

Il term deriva dal latin foedus, rumantsch
lia. Ina definiziun unitara dal term n’¢
betg pussaivla. 1l federalissem designe-
scha 'uniun dad unitads politicas pli pi-
tschnas en ina furmaziun politica autono-
ma pli gronda, cun il mantegniment da
l'autonomia dals urdens pitschens. El &
dentant era in program politic, in stil
d’acziun politic ed in princip per la crea-
ziun da cuminanzas politicas che sto ve-
gnir reponderé en mintga situaziun isto-
rica. Il federalissem pretenda la pluralitad
en l'unitad, I'integraziun dad unitads pli
pitschnas che restan politicamain e giuri-
dicamain autonomas. El sa basa sin
legualitad ierarchica dals urdens pi-
tschens cun 'urden cumplessiv e preten-
da subsidiaritad e solidaritad. Tenor il
princip da la subsidiaritad duai il nivel
surordind surpigliar mo quels pensums
ch’il nivel subordina na po betg ademplir
u che tangheschan interess impurtants da
la federaziun sco tala. Dal'exigenza da so-
lidaritad resulta l'obligaziun da prestar
succurs vicendaivel. Finalmain pretenda
il federalissem la cundecisiun e la partici-
paziun dals urdens parzials a 'urden glo-
bal. Enla pratica ¢ il stadi federal la pli im-
purtanta furma d’expressiun dal federa-
lissem, cun quai ch’el cumbinescha ele-
ments federativs e centralistics. Noziuns
oppostas al federalissem én il centralissem
e 'unitarissem.

Las Trais Lias han enconuschi da
bell’entschatta dietas federalas, a las qua-
las ils singuls cumins delegavan lur repre-
schentants munids cun instrucziuns u
plainpudairs. Linstituziun da las dietas
era vegnida francada en la Brev da federa-
ziun dal 1524 concernent la Dieta fede-
rala. En la Republica da las Trais Lias, or-
ganisada sco stadi federal, giudevan las
Lias, las dretgiras autas ed ils cumins (ed
entaifer quels era ils vischinadis) in’auto-
nomia extendida. La Dieta federala da las

«Grawpiindtnerische Handlungen»

«Die form unsers Regiments ist Democratisch: und stehet die erwellung und entsetzung der Ober-
keiten, allerley Amptleiiten, Richtern und Befelchshabern, so wol in unsern befreyten und herr-
schenden Landen, als auch uber die, so uns underthenig sind, bey unserem gemeinen man:
welcher macht hat, dem mehren nach, Landsatzungen zu machen, und wider abzuthun, Piindtnus-
sen mit frombden Fiirsten und Stenden aufzurichten, uber Krieg und Frid zu disponieren, und alle
andere der hohen und minder Oberkeit gebiirende sachen zuverhandlen.»

Autodeterminaziun da la democrazia premoderna grischuna dal 1618.

tava economicamain sco ils retgs u signurs
feudals. Questa concepziun da libertads e
dretgs sco privilegis istorics includeva adi-
na la libertad da refusar tals privilegis ad
auters umans. Da quest punct da vista na
represchentava la democrazia premoder-
na nagin cuntramodel a 'Europa feudala.
Quai signifitga a medem temp che la de-
mocrazia moderna grischuna (e svizra) n'¢
betg sa sviluppada organicamain da la de-
mocrazia premoderna, ma chlella ¢ il re-
sultat da rupturas profundas e da transfur-
maziuns che la Svizra ha vivi en empri-
ma mesadad dal 19avel tschientaner.

Funcziunament da la democrazia da la
Veglia Republica

Sulettamain ils vischins avevan dretgs da
decider en fatgs politics, ma betg tuts ave-
van las medemas pussaivladads da parti-
cipaziun. Ils uffizis impurtants e lucrativs
en la Regenza, en 'administraziun ed en
las dretgiras vegnivan occupads regular-
main da represchentants da la signuria
che consistiva da var trais dunsainas fa-
miglias. Questa signuria na sa differen-
ziava betg giuridicamain, mabain en re-
guard economic, social e cultural clera-
main dal pievel cumin. Cun quai che la
tscherna en quellas posiziuns dependeva
da decisiuns democraticas da la maiori-

quel. Las libertads d’opiniun e da pressa
n'eran betg garantidas (censura). Cun la
Constituziun da mediaziun ¢ il Grischun
daventa in chantun da la Svizra ed ha stui
s'adattar pass a pass a las exigenzas dal sta-
di democratic modern. El ha dentant pu-
di sa constituir sco stadi ed acquistar I'a-
bilitad d’agir mo tras la reducziun massi-
va dals vegls dretgs (collectivs) dals cu-
mins e dals vischinadis. I sa tractava da la
dumonda: co salvar las libertads, tradidas
da la democrazia vegl-republicana
(d’avant il 1800), da I'eliminaziun tras il
stadi modern?

Ils dretgs umans ed ils dretgs da liber-
tad individuals sco arguments per il stadi
liberal modern giugavan ina rolla subor-
dinada en la discussiun grischuna avant
il 1848; i mancava per quai la conscienza
e la tradiziun. La concepziun da libertad
e democrazia da la plipart dals Grischuns
era marcada fin lunsch viaden il 19avel
tschientaner da la suveranitad dals «cus-
segls e cumins» sco era d’in pensar corpo-
rativ. Lur orizont politicamain ed econo-
micamain dominant eran il cumin, il vi-
schinadi ed il vitg. Pir sut la pressiun da
la Constituziun federala dal 1848 e da la
Constituziun chantunala dal 1854, na-
schida sut il squitsch d’adattaziun, ¢ il
Grischun sa distatga da las structuras lo-

Lias percunter aveva sulettamain la cum-
petenza da reglar las relaziuns cun I'exte-
riur; sias decisiuns suttastevan dentant al
referendum. Suenter I'interludi centrali-
stic da la helvetica han ins puspé aspira
dapi la mediaziun (1803) ad ina structu-
ra statala decentrala cun in enragischa-
ment local u regiunal. La Constituziun
federala dal 1848 ha chatta in equiliber
tranter aspiraziuns centralisticas e federa-
listicas, accentuond I'autonomia e I'inde-
pendenza dals singuls chantuns. Il trans-
feriment da cumpetenzas al stadi central
(numnadamain da la legislaziun sociala)
ha era provoca retransferiments surtut da
las incumbensas executivas (federalissem
executiv) e maschaidas da cumpetenzas
tenor criteris federalistics. Adolf Collenberg

B Buorm e ina vischnanca en la pro-
vinza da Sunder, cun aclas ed alps ex-
tendidas, talian Bormio, tudestg
Worms (antiqua). Lieu principal da la
Vuclina superiura. Center da traffic
cuntanschibel la stad da la Val Miistair
sur I'Umbrail e dal Vnuost (Tirol dal
Sid) sur il Stielva, durant I'entir onn da
Livign sur il Pass da Fuscagn, dal Tren-
tin sur il Pass dal Tonale, da la provin-
za da Brescha (Lumbardia) sur il Pass
da Gavia e da Lai da Com sur la Vucli-
na. En il temp medieval cumpigliava Bu-
orm era las vischnancas da Valfurva, Val-
didentro e Livign (oz autonomas). Ils
bogns da Buorm (a2guae Burmiae) eran
enconuschents gia en il temp roman (Pli-
nius il vegl) ed en il temp ostrogotic (Cas-
siodor, 535). Tranter il 10avel ed il 13avel
tschientaner ha Buorm cumbatti per
I'autonomia communala en guerras pri-
vatas e cunter las revendicaziuns dals
uvestgs da Com e da Cuira, represchen-
tads dals pussants chastellans de Matsch.
Incorporada en il domini da Com il
1377, ha la citadina da Buorm obtegni
privilegis impurtants cun la «Magna
charta della libertad bormiensi», confer-
mads per gronda part dals Sforzas il
1450.

Grazia a siimpurtanta posiziun stra-
tegica ed a 'exclusivitad dals privilegis,
ha la communitad vivi en il 14avel e
15avel tschientaner ina perioda da gron-
da prosperitad. Enturn il 1400 disponi-
va Buorm da 32 turs e da 5000 abitants
ed era in lieu da deposit impurtant a la
via commerziala tranter Vaniescha e la
Germania. Il 1487 han ils Grischuns oc-
cupi Buorm ch’ha pers il monopol en il
traffic da transit. Milaun ha concedi a las
Trais Lias ils medems privilegis da dazi
sco a Buorm. La pestilenza e campagnas
militaras han ultra da quai pegiura la si-
tuaziun economica. Il 1512 ¢ la citad da
Buorm vegnida incorporada en furma da
protecturat al domini da las Trais Lias. Il
podestat grischun a Buorm n'aveva—cun
excepziun da la licenza d’armas e dals
monopols fiscals — nagins dretgs admi-
nistrativs, ma sulettamain cumpetenzas
giuridicas; el era il president da duas dre-
tgiras dal contadi che sa basavan sin ils
statuts da Buorm. La Casa Pedranzini a
Buorm mussa anc picturas da vopnas da
las Trais Lias. Las sedutas publicas da la
dretgira vegnivan convocadas sin il
Kuére, ina plazza cuverta dal 12avel
tschientaner. En il 16avel tschientaner ha
Buorm passentd in'ulteriura fluriziun
economica. I regiva in traffic immens sin
la Via imperiala (Via tudestga) che tra-
versava la citad da Buorm. Las minieras,
la producziun da ponn, il commerzi cun
vin da la Vuclina e sal dal Tirol e las gras-
sas pastgiras alpinas han rendi Buorm ina
da las regiuns las pli bainstantas da las
Alps. La Val Fraele cun sias minieras, ex-
plotadas dapi il 12avel tschientaner, era
en il 16avel tschientaner ina vallada alpi-
na fitg populada cun fundarias, cularias,
in albiert, la baselgia da S. Giacomo
(sfundrada en in lai da serra), ina via da
sauma (Torre di Fraele, Passo delle Scale)

Bormio — en viadi tras las anteriuras

Terras subditas da las Trais Lias

ed ina duana. La plipart dals Grischuns e
dals visitaders dals pajais vischins vegni-
van a Buorm pervia da ses bogns chauds.
I1 1558 ¢ sa constituida qua ina pitschna
pravenda evangelica ed ala fin dal 16avel
tschientaner han ins erigi ina baselgia re-
furmada a Buorm. La plipart dals prote-
stants han pudi mitschar dal Murdra-
retsch en Vuclina (1620), diversas fami-
glias én emigradas en Val Miistair. La
Guerra da trentonns ed ils Scumbigls
grischuns han mana devastaziuns e suf-
frientscha: il 1620 e 1621 han armadas
spagnolas ed imperialas sco era truppas
grischunas occupa la citad da Buorm ed
il 1635 ha il Duca de Rohan provoca ina
guerra sanguinusa en las muntognas vu-
clinaisas. Buorm ha pers qua tras si'im-
purtanza economica. Il 1797 ha la citad
giavischd da restar cumpart dal Gri-
schun, l'indecisiun dal suveran grischun
ha dentant provoca la perdita da Buorm
e si’annexiun a la Republica cisalpina. Il
1859 ha il cusseglier naziunal Andreas
Rudolf de Planta cumpri ils Bagni nuo-
vi da Buorm (construids il 1834-35)
ch’el ha alura lascha engrondir e renovar
(ils bogns én ids pli tard ad ina societad
taliana); el ¢ era sengascha per 'amplifi-
caziun da la via sur 'Umbrail (1867), ha
procura per servetschs postals privats sur
il Stielva e da Buorm a Tiraun e per curs
postals da Lecco sur Colico a Buorm
1869 (sistids il 1873/76 per motivs fi-
nanzials). Martin Bundi

Val Fraele
Vallada en la regiun da funtauna super-
iura da I’Adda che s’extenda sin ina lun-
ghezza da 4,5 km al nordvest da Buorm/

e

Las serpentinas dal Stielva en direcziun Vnuost.

ANDREAS HELMINGER / PIXELIO

Premadio, cun il center da San Giacomo
di Fraele (1939 m), talian Valle di Fraé-
le. Utilisada antruras savens dal traffic da
transit internaziunal per passar da I'Ttalia
via Buorm e Zernez en il Tirol. In’alter-
nativa al Pass da 'Umbrail era il passadi
sur Cruschetta en Val Miistair u sur il
Pass d’Alpisella (2285 m) a Livign e sur
il Chaschauna a S-chanf en I'Engia-
din’Ota. Gia en il 12avel tschientaner &
attestd ina hostaria a San Giacomo. A
partir dal 14avel tschientaner ¢ vegni ex-
plota fier en la regiun da la Val Fraele,
oravant tut en la Val Bruna ed a Pedeno-
letto. Per transportar il fier avev'ins con-
strui vias ed indrizs spezials sin la spunda
vers Buorm. Perditga da quai dattan anc
oz las restanzas da la senda da sauma sur
il Passo delle Scale e las duas Torri di Fraé-
le. Tranter il 1928 ed il 1956 han ins en-
chascha en etappas las auas da la Val Frae-
le ed accumula ellas en gronds lais da
cumpensaziun che cuvernan oz las ante-
riuras culegnas da Cancano, Campascio,
Ponte del Forno, Presure, San Giacomo
(cun sia baselgia) sco era ils furns da cu-
lar fier e la veglia staziun da duana. La Via
imperiale d’Alemagna ha pers si'impur-
tanza. Martin Bundi

Livigno (Livign)
Vischnanca taliana da la provinza da
Sunder, situada al cunfin svizzer en 'au-
ta vallada dal medem num al nordvest da
Buorm, talian Livigno (uffizial). Livign
ha appartegni sco part da la Vuclina a las
Trais Lias dal 1512-1620 e dal 1639—
1797. La culegna da Trepalle ¢ il pli aut
abitadi da I'Ttalia (2079 m) abita Pentir
onn. Livign ¢ collid cun Buorm tras il
Pass da Fus-chagn (talian Passo di Fo-
scagno), cun Poschiavo tras la Fuorcla da
Livign (talian Forcola di Livigno), cun
S-chanf tras il Pass da Chaschauna e cun
Zernez tras la Val dal Spol. En il temp
medieval era Livign in abitadi sparpaglia
sin ina vasta surfatscha (ina tschientina
da bains purils en il 16avel tschientaner)
ed in impurtant retroterra per 'econo-
mia alpestra da Buorm. Il Pass d’Alpisel-
la colliava Livign cun las minieras da la
Val Fraele, explotadas en il temp medie-
val. Livign ¢ sta in lieu da diversas opera-
ziuns militaras e guerrescas: il 1487, cu-
ra che las truppas engiadinaisas én
marschadas sur il Pass da Chaschauna a
Buorm; il 1499, suenter la Battaglia a la
Chalavaina, cura che 'armada imperiala
ha invadi 'Engiadina; il 1635, cura ch’il
Duca de Rohan ha victorisa sur ils Au-

striacs. Entant che Livign era a ses temp
surtut ina regiun d’emigraziun stagiuna-
la da praders, fantschellas e lavurers da
construcziun vers 'Engiadina, halaloca-
litad fatg in svilup enorm en il sectur ter-
ziar en il decurs dal 20avel tschientaner:
sco exclava da duana (1919) e surtut sco
regiun turistica dapi ils onns 1950 (tele-
fericas, runals). Il lieu patescha dentant
da las consequenzas dal traffic da cum-
pra. Il tunnel che collia 'Engiadina
(tranter Zernez ed il Pass dal Fuorn) cun
Livign ¢ vegni avert en ils onns 1960 en
connex cun la construcziun dal lai da fer-
mada a Livign ch’ha destrui ina part dal
lieu. Martin Bundi

Pass da Chaschauna
Passadi a 2694 m che maina da S-chanf
en 'Engiadin’Ota sur la Val Chaschauna
(cun’Alp Chaschaunaa2210 m) elaVal
Federiaa Livign ed a Buorm, tudestg Ca-
sannapass. 1465 Val Casana, 1490 Ca-
schauna. En il temp medieval ¢ il Cha-
schauna st in passadi impurtant per il
traffic alpin local, utilisd en il 14avel-
16avel tschientaner surtut dals da Tavau
e dals Engiadinais per exportar muvel ed
importar vin. Per Buorm e Livign era
quest pass la colliaziun la pli directa a
Cuira (Alpisella — Chaschauna — Scalet-
ta — Sapiiner Steig — Scanvetg — Cuira).
I Chaschauna vegn menziuna en in rap-
portdal’emissari venezian Giovanni Bat-
tista Padavino dal 1605. Il zercladur
1499, suenter la Battaglia a la Chalavai-
na, ¢ arriva il cont von Sonnenberg cun
in'armada imperiala da var 12 000 um-
ens dal sid sur il Chaschauna ed ha deva-
std 'Engiadina. Latun 1620 ¢ in'armada
da Confederads e Grischuns sa rendida
sur il Chaschauna ed il Fus-chagn (talian
Foscagno) a Buorm per reacquistar —sen-
za success — las Terras subditas occupadas
dals Austriacs. La stad e 'atun 1635 han
truppas dal Duca de Rohan utilisa il
Chaschauna. Oz vegn il pass frequenta
mo pli sporadicamain da turists. Lante-
riura caserna taliana al sid dal Chaschau-
na (2601 m), transfurmada en in’ustaria,
vegn visitada stediamain. ~ Martin Bundi

Pass da I'Umbrail
Passadi a 2501 m che maina da Sta.
Maria en Val Miistair a Buorm en Vucli-
na, tudestg Umbrailpass, numni era
Wormserjoch. Ultra da la colliaziun di-
recta sur 'Umbrail ha existi en il temp
medieval 'uschenumnada Strada impe-
riala, ina ruta bain frequentada che ma-

nava da Sta. Maria sur la Val Vau e la Val
Fraele a Buorm. En il 16avel tschientaner
durava il viadi sur la Val Fraele 25 uras,
quel sur 'Umbrail, pli malsegir, 22 uras.
11 1452 ha utilisa ina delegaziun austria-
ca 'Umbrail sin ses viadi a Com, Milaun
e Roma ed il 1496 ha ina truppa da I'im-
peratur Maximilian traversa il pass. Vers
il nord vegniva transporta graun e vin,
vers il sid surtut sal dad Alla. In contract
stipula il 1737 tranter la Val Mistair e sis
stradins reglava 'avertura da la via fin a
I'Umbrail durant il temp d’enviern. Dal
1795 datescha ina cunvegna tranter la
Val Miistair e Buorm areguard il mante-
gniment da la via sur la Val Fraele ¢ la
construcziun d’ina ustaria a Plazzetta. Il
1901 han ins construi cun subvenziuns
federalas e chantunalas la via charrabla da
Sta. Maria fin a'Umbrail, cun accessa la
via dal Stielva, schlargiada gia 75 onns pli
baud. Lemprim ¢ vegni frequenta 'Um-
brail cun char e chaval e cun charro-
tschas, a partir dal 1925 era cun autos. La
via nova realisada il 1901 satisfa en gene-
ral anc adina a las pretensiuns dal traffic
modern. Martin Bundi

Pass dal Stielva
Passadia 2757 m che collia il Vnuost Su-
ra talian (Stielva e Prad) cun la Vuclina
(Buorm), talian Giogo dello Stelvio, tu-
destg Stilfserjoch. Il Stielva para d’avair
servi gia en il temp autmedieval da gunt-
gida al Pass da 'Umbrail (traffic regiunal
e barat commerzial sporadic). Cun l'exi-
stenza da fieras a Miistair (1239) e Glu-
orn (1290) ¢ creschi il traffic commerzial.
Enturn il 1319 ed il 1328 ha accorda il
cont e duca tirolais Heinrich a la plipart
da las citads commerzialas en la Lumbar-
dia il privilegi da laschar transportar la
martganzia sur Buorm vers il nord; sco
via da sauma vegniva plitost en dumon-
da 'Umbrail ck’il Stielva. La martganzia
sa constituiva da sal dad Alla e da ponn
grisch (carpun) che vegnivan transpor-
tads vers il sid e da vin transferi vers il
nord. Suenter 'incorporaziun dala Lum-
bardia a 'Austria il 1815 vuleva quella
realisar, per motivs strategics, ina via di-
recta dal Tirol en la Lumbardia. Ina tala
¢ vegnida construida il 1819-25 sutladi-
recziun da l'inschigner da Brescha, Car-
lo Donegani, ch’ha era realisa la via dal
Spleia; cun ina largezza da 7-8 m e nu-
merusas construcziuns d’art ¢ stada quel-
la via in'ovra temeraria. Dapi il prim
d’avust 1825 circulava durant la stad ina
posta da chavals austriaca da Buorm a
Stielva en la Val Trafoi. Dal 1869-76 ha
garanti la posta svizra — ad agen quint,
ma subvenziunada da la posta taliana —
ina posta da chavals da Colico (Lai da
Com) a Buorm, nua ch'ils passagiers ave-
van alura coincidenza a la posta sur il
Stielva. 11 1848 ed il 1859 én stadas sta-
ziunadas truppas militaras sin il Stielva.
I1 1915-18 én sa cumbattidas armadas
talianas ed austriacas sin il Stielva, entant
che truppas svizras protegivan ils cunfins
naziunals. Suenter la construcziun da la
via da I'Umbrail ha installa la Svizra il
1913-14 ed il 192227 ina posta da cha-
vals da Sta. Maria en Val Miistair fin al
Stielva. A partir dal 1927 én circulads sin
quest tschancun da via autos postals, cun
in'interrupziun en ils onns 1940-46. 11
Stielva serva oz mo pli al traffic turistic e
giauda durant la stad in viv traffic da
sport da skis. Martin Bundi

Il Grischun e la regiun autonoma Trentino-Alto Adige

M La regiun autonoma taliana Trenti-
no-Alto Adige (Trent-Tirol dal Sid)
exista dapi il Contract da Saint-Ger-
main dal 1919. Avant fascheva ella part
dal contadi austriac Tirol. A quel era
vegni attribui il 1804 en rom dal Recess
da la Dieta imperiala il prinzi-uve-
stgieu da Trent ch’era avant formal-
main independent (ma gia collia cunil
Tirol entaifer il Sontg Imperi roman).
La regiun odierna consista da las duas
provinzas Bulsaun-Tirol dal Sid e Trent
che possedan omaduas vastas cumpeten-
zas d’autodeterminaziun.

Tirol
Il Tirol furma la regiun al sidost da las
Alps che cunfinescha a l'ost da la Svizra
cun 'Engiadina Bassa e cun la Val Mii-
stair. Il territori al nord dal Brenner fur-
ma il pajais federativ austriac dal Tirol,
quel al sid dal Brenner e dal Pass da
Raisch la regiun autonoma taliana Tren-
tino-Alto Adige (Tirol dal Sid). En il
temp medieval era il Tirol collia ferma-
main cun l'intschess cultural curretic.
Nums rumantschs da lieus e da cultiras
én anc oz currents en il Vnuost, en las
Dolomitas ed en la Val da 'En Superiu-
ra (Landeck, Puntina). En las vals dolo-
mitanas ¢ il rumantsch (ladin) anc vi-
vent. UEngiadina ha adina tgira stretgas
relaziuns cun la Val da ’En Superiura
(ruta ostvest) e cun I'intschess da I’Adisch
fin al spazi adriatic (sur il Pass dal Fuorn).

En il temp autmedieval han ils uvestgs
da Cuira possedi en il Vnuost, ultra dala
pussanza  diocesan-ecclesiastica, era
dretgs territorials seculars. A partir dal
12avel tschientaner én ils signurs feudals
ils pli pussants dal Vnuost, ils chastellans
von Matsch, entrads sco vasals e ministe-
rials en ina relaziun d’obligaziun envers
I'uvestgieu da Cuira. Ils conts de Tirol
han acquista il domini en la regiun da
I’Adisch inferiura (Meraun), en la Val da
I’Eisack, en il Pustertal sco era en las vals
da I'En. Il conflict cun l'uvestgieu da
Cuira, che resguardava il Tirol anc il
1283 sco feud episcopal, han ils conts de
Tirol decidi successivamain en lur favur.
Luvestgieu da Cuira ha fatg valair ses
dretgs suverans multifars sur la glieud da
la Chadé en il Vnuost Superiur fin via-
den il 17avel tschientaner.

A partir dal 10avel tschientaner han
ils conts de Tirol possedi era dretgs da
contadi en I'Engiadina Bassa ed a partir
dal 14avel tschientaner I'avugadia en las
Otg Dretgiras, da las qualas ils Habs-
burgais én sa patrunads a partir dals onns
1460. 11 1478 ha il duca Sigmund d’Au-
stria conferma a las dretgiras tutils dretgs
e tut las libertads ed ha garanti ad ellas
I'exemziun da dazi en il Tirol. La glieud

Plazza da Walther a Bulsaun.

da quests territoris eran d’ina vart libers
Grischuns respectivamain alliads en la
Republica dalas Trais Lias, da l'autra vart
subdits austriacs suttamess a la giustia ed
al’administraziun civila tirolaisa. Els han
cumpra ora quels dretgs austriacs pir il
1649-52.

En il temp da fluriziun da 'industria
da minieras en il Grischun (15avel/
16avel tschientaner) han spezialists tiro-
lais, lumbards e venezians explota las mi-
nieras da fier tenor las pli modernas tec-
nicas da quel temp e millis Tirolais han
lavura sco miniers en il Grischun. Per in-
cumbensa dal Tirol ha Christian Gadmer
daTavau, il pli enconuschent derschader
da minieras e da cas criminals en ser-
vetsch dal’Austria, scritin rapport davart
tut las chavas da minerals e minieras da
la Lia da las Diesch Dretgiras e dals si-
gnuradis da Razén e Munt S. Gieri. En
las relaziuns tranter la Svizra ed il Tirol,
tgiradas en ils temps da la refurmaziun e
da la Revolta dals purs tirolais, cumpara
la figura interessanta da Michael Gais-
mair. Quest manader revoluziunar dals
purs tirolais, politicher, diplomat e filo-
sof ¢ fugl il 1526 en il Grischun (a Fa-
drein Bogn) ed a Turitg, nua ch’el ha fatg
Ienconuschientscha  dad  Huldrych
Zwingli. Qua ha el concepi il nov urden
statal, la «Landesordnungy dal Tirol che
cuntegna il concept per ina republica pu-
rila cristiana e democratica che n’ha den-
tant mai surpassa la fasa da projectaziun.

Il Tirol istoric cun ils cunfins d"avant I'Emprima Guerra mundiala. PD

En il 17avel tschientaner ha fluri il
commerzi tranter il Tirol ed il Grischun:
products da latg da Tavau e da 'Engia-
din’Ota sco era laina dals guauds da'En-
giadina Bassa vegnivan exportads en la
Val da I'En tirolaisa, e dad Alla vegniva
importa sal. A Puntina han exiliads u de-
portads dal Grischun chatta pliras giadas
dimora, per exempel enturn il 1620 ed il
1799. Qua han studegia dapi la funda-
ziun da l'universitad 1671 Grischuns,
prevalentamain da confessiun catolica,
sco era numerus auters Svizzers, tranter
ils quals ca. 300 da Son Gagl. En la guer-
ra tranter la Frantscha e I'Austria dal
1809 ha la Svizra occupa sin cumond da
Napoleun il cunfin cun il Tirol. La defen-
siun dal sectur da cunfin Engiadina-
Puschlav ¢ sa demussada sco difficila,
cunquai che bleras vischnancas grischu-
nas simpatisavan cun ils revoltads ed als
sustegnevan. Il Grischun ha schlia il pro-
blem a moda flexibla, senza serrar il cun-
fin per fugitivs e conscrits. Blers Tirolais
lavuran oz sco forzas stagiunalas en 'eco-
nomia forestala ed alpestra sco era en la
branscha turistica dal Grischun.  (red.)

Meraun
Citad elieu da curaen il district talian dal
Burggrafenamt (Tirol dal Sid), situada
betg lunsch davent da la sbuccada dal
Passer en I’Adisch; talian Merano, tu-
destg Meran (omaduas furmas uffizia-
las). 2000 34 236 abitants. En vischinan-
za da Meraun sa chattan il vitg da Tirol e
ses chasté. Qua residiavan en il temp me-
dieval ils conts dal Tirol. En il 13avel e
14avel tschientaner era Meraun in lieu da
martga fitg frequentd, nua ch’era nobels
dala Currezia faschevan savens lur affars.
I1 1239 ha Schwicker von Reichenberg
vendi qua il chast¢ da Tarasp ed ulteriur
possess en 'Engiadina al cont Albert von
Tirol. Ils uvestgs da Cuira Sigfrid (1299
e 1310) e Johann (1328) han concedi
perduns e consecra baselgias a Meraun.
Ils conts de Werdenberg-Sargans posse-
devan en la citad veglia da Meraun ina
chasa en feud. Durant la Guerra svabai-
sa, suenter la sconfitta dals Tirolais en la
Guerra da la Chalavaina e I'invasiun da
rapina dals Grischuns en il Vnuost la fin
da matg 1499, ¢ Meraun entra en con-
flict cun las Trais Lias. A quell’occasiun
en vegnids mazzads 36 ostagis grischuns.
Meraun ¢ daventa in lieu da refugi per ils
Grischuns proscrits u entretschads en re-
laziuns da tensiun cun las autoritads.
Enturn il 1578 ¢n sa trategnids qua
I'uvestg da Cuira Beatus a Porta e ses frar
Caspar, chapitani sin la Fiirstenburg.
Enturn il 1618 ¢ il chavalier Rudolf von
Planta, in aderent daI’Austria, fugi a Me-
raun ed ha acquista la residenza nobla da
Rametz ed il 1625 il chasté da Greifen
che sa numna anc oz chasté da Planta e
che stat sut la protecziun da monuments.

(FOTO: THOMAS MAX MULLER / PIXELIO)

11 1799 ¢ I'uvestg da Cuira, Karl Rudolf
Buol, fugi a Meraun per scappar da l'in-
vasiun franzosa. El ha dirigi da [a davent
durant otg onns 'uvestgieu da Cuira, per
il qual ses chaplon Gottfried Purtscher da
Danuder aveva cre in seminari da spiri-
tuals. A partir dal fanadur 1800 ha Me-
raun era da refugi als commembers da la
Regenza interimala («austriaca») dal Gri-
schun. Cura ch’il Tirol & vegni cedi a la
Baviera tras il contract da pasch da Press-
burg il 1805, ¢ I'uvestg vegni bandischa
da Meraun e spedi a Cuira.

Toggenburg concernent 'amortisaziun
dals debits austriacs (1403). Il famus
martgd da Bulsaun ha attratg en il temp
medieval tardiv visitaders tant da la re-
giun da Vaniescha sco dal Grischun. En
il temp modern én questas relaziuns veg-
nidas interruttas. I1 1880 ha Andreas Ru-
dolf de Planta preschenta in project per
ina viafier da Cuira a Bulsaun — Triest sco
part centrala d’ina lingia da viafier Paris
— Constantinopel, cun l'intent da reacti-
var las veglias relaziuns commerzialas e
culturalas. Malgra il sustegn dala Chom-
bra da commerzi da Bulsaun, n’ha I'idea
betg pudi sa far valair visavi la Viafier da
IArlberg. Martin Bundi

Trent
Chapitala da la provinza da Trent situa-
da en I'Ttalia dal Nord a la sbuccada da la
Val Sugana en la Val da 'Adisch, talian
Trento, tudestg Trient. Center da traffic
al pe dals pass alpins dal Brenner e dal
Raisch. Sut il domini langobard ¢ il Tri-
dentum roman davent la sedia d’in du-
cadi. A partir dal 950 ha 'imperatur Ot-
to il Grond incorpora Trent sco part dal
territori da Verona a I'Imperi tudestg.
Dapil'entschatta dal 11avel tschientaner
furmava Trent in uvestgieu ed in princi-
padi imperial ecclesiastic che possedeva
gia il contadi da Bulsaun. Cun la cessiun
dal contadi dal Vnuost tras I'imperatur
Konrad IIil 1027 ha Trent pudi extender
considerablamain sia pussanza. Ils conts
de Tirol han perd impedi sco chastellans
dal chapitel catedral il svilup da Trent a
la suveranitad territoriala cumplaina cun
sa patrunar en il 13avel tschientaner da
numerus dretgs e bains. En il Vnuost hai
da interferenzas da dretgs tranter ils
uvestgieus da Trent e Cuira. I1 1226 én sa
cunvegnids 'uvestg da Cuira Rudolf von

Enturn il 1890 ha in comité d’inizia-
tiva sut la direcziun da I'anteriur cusse-
glier dals chantuns Florian Gengel pre-
schentd ses plans per la construcziun
d’ina viafier a binari normal da Cuira via
I'Alvra ed il Pass dal Fuorn a Meraun; il
project n’¢ dentant mai vegni realisa. En
il 20avel tschientaner ¢n sa sviluppads
Meraun e ses conturn ad ina destinaziun
turistica preferida da blers Svizzers pervia
dal clima miaivel ed il vin da Kaltern.

Martin Bundi

Bulsaun
Chapitala da la provinza da Bulsaun en
I'Ttalia dal Nord (Val da I’Adisch), situa-
da a la cruschada da pass alpins impur-
tants, talian Bolzano, ladin Bulsan, tu-
destg Bozen. En il temp roman sa chat-
tava Bulsaun al cunfin meridiunal da la
provinza Rezia. En il temp medieval re-
giva qua in viv barat da martganzia e da
cultura tranter la regiun da ’Adria/Va-
niescha ed il Tirol dal Nord (sur il Bren-
ner) respectivamain il Grischun (sur il
Vnuost/Fuorn). En il temp medieval tar-
div ¢ Bulsaun sti temporarmain residen-
za da ducas austriacs ch’han contracta
qua tranter auter era cun ils signurs de
Ramosch areguard il chaste da Ramosch
(1365), cun Eglolf von Ems concernent
la summa da pegn per Weesen e Glaruna
(1370) e cun il cont Friedrich VII von

PD)

Giittingen ed il chapitel catedral da Trent
d’exercitar amoda alternanta ils dretgs da
patrunadi da la baselgia da S. Gion en il
Tirol e da quella da S. Martin a Passeier.
La dumonda, schebain Trent apparte-
gnia a la Germania u a I'Italia, ¢ restada
contestada durant quest temp. Entant
ckils retgs ed imperaturs tudestgs consi-
deravan la diocesa da Trent sco tudestga,
reclamava la Curia romana quella per
I'Ttalia. Ils 22 da schaner 1282 ha pero
'uvestg da Cuira, Konrad von Belmont,
confermd expressamain I'appartegnien-
tscha da l'uvestgieu da Trenta I'Ttalia. Sin
fundament da sia posiziun da cunfin ha
gl lieu a Trent il 154563 il Concil da
Trent, numna tenor la citad. Il 1803 &
Trent passa a 'Austria ed il 1918, tras il
Contract da Saint-Germain, a I'Italia.
Martin Bundi

Las relaziuns tranter il Grischun ed il Vauost, part 1

B Sper l'artitgel da survista davart il
Vnuost vegnan preschentadas en
quest'emprima part las vals lateralas
che mainan vers il Grischun (la Val
Schlingia, la part inferiura da la Val
Miistair sco er il Pass dal Stielva che
colliava il Tirol cun las Terras subditas
da las Trais Lias). En la segunda partda
questa pitschna seria suondan alura
ils abitadis ed edifizis principals si-
tuads en la part superiura da la val
principala (tranter il Pass da Raisch e
Schludern).

Vnuost

Vallada taliana en il Tirol dal Sid, situa-
da en l'intschess superiur da 'Adisch, ta-
lian Val Venosta, tudestg Vinschgau. Il
Vnuost appartegna a la provinza taliana
da Bulsaun; el s'extenda da Naturns al
vest da Meraun fin al Pass da Raisch (Pla-
nira da Damal) e cunfinescha en sia part
superiura cun la Val Miistair e cun 'En-
giadina Bassa. 2001 34 260 abitants. Da-
pi il temp da bronz ¢ attestada ina colo-
nisaziun cuntinuada dal Vnuost. En il
temp da fier tardiv viveva qua il pievel re-
tic dals Venostes. Sin la collina da Tartsch
(Tartscher Biihel) han ins chatta ina cor-
na da tschierv cun in’inscripziun retica.
Il davos temp en vegnidas scuvertas cha-
sas reticas sin la spunda da Ganglegg en
vischinanza da Schludern. Fortezzas e
chastels da refugi, erigids dals Rets a par-
tirdal’onn 16 a.C., han difficulti als Ro-
mans la conquista da la regiun dal
Vnuost. Malgra la construcziun dala Via
Claudia romana (ca. 'onn 50 5.C.) suril
Pass da Raisch n’ha la val subi nagina co-
lonisaziun e cultivaziun dal terren pli
gronda. Per il temp medieval tempriv di-
scurran ins anc d’ina cuntrada da guaud
(silva vinestana). Enturn 'onn 500 fur-
mava il Vnuost ina regiun da cunfin cun
la Germania; la val ¢ alura vegnida cri-
stianisada sut in «dux e praeses Raetia-
rum».

Ina vasta colonisaziun dal Vnuost &
succedida tranter il 10avel ed il 13avel
tschientaner tras colonisaturs prevalenta-
main da lingua rumantscha, per gronda
part purs libers. La colonisaziun tras
glieud da lingua tudestga (oravant tut
Bajuvars) a partir dal 12avel tschientaner
¢ vegnida promovida surtut da la claustra
da Mariamunt. En il temp medieval exi-
stivan stretgas relaziuns tranter il Vnuost
e Cuira. Gia a lentschatta dal 8avel
tschientaner ha il preses curretic Victor
empustd in crap da marmel dal Vnuost
per in monument sepulcral (de Venosta).
Ecclesiasticamain  ha appartegni il
Vnuost a partir dal temp medieval tem-
priv a I'uvestgieu da Cuira. Secularmain
furmava el en il temp autmedieval, ense-
men cun 'Engiadina Bassa, in agen con-
tadi. Cura che l'imperatur Konrad II ha
emprestd il 1027 ils contadis da Bulsaun
e dal Vnuost a l'uvestgieu da Trent, én
sentretschadas las fatschentas secularas
ed ecclesiasticas. Cuira ¢ dentant sa fatg
valair, sco quai che mussa il cas da Mor-
tér dal 1181, cura che l'uvestg da Trent
sco signur territorial ha pudi consecrar la
chaplutta dal lieu a s. Vigeli mo cun la
permissiun da 'uvestg da Cuira.

En il 13avel tschientaner han ils conts
dal Tirol conquista la suveranitad territo-
riala sur il contadi dal Vnuost e da 'En-
giadina Bassa. A I'intern da quel contadi
possedeva dentant 'uvestgieu da Cuira
dretgs da bains e glieud dal Vnuost, con-
cedids ad el gia 'onn 967 tras 'impera-
tur Otto I. I sa tractava d’in possess con-
siderabel che sa concentrava oravant tut
sin il Vnuost Superiur. Cuvestg da Cuira
laschava exercitar ses dretgs seculars en il
Vnuost tras avugads ed auters uffiziants.
Sco avugads én stads activs en il temp
medieval tardiv ils signurs de Matsch
ch’eran dentant entretschads onns a la
lunga en faidas cun ils uvestgs. La glieud
dala Lia da la Chadé, ch’appartegneva a
l'uvestgieu da Cuira, suttasteva ad ina
dretgira episcopala da Cuira domiciliada
a Damal. Chau da questa dretgira era in
chapitani numna da l'uvestg cun sedia
sin la Fiirstenburg a Barbusch.

----------

Enil 16avel tschientaner ha la refurma-
ziun cuntanschi la part superiura dal Vnu-
ost, oravant tut Barbusch ch’ha disponi
perin temp perfin d’in plevon refurma. La
claustra da Mariamunt ha dentant cum-
batti a medem temp la nova cardientscha
e la lingua rumantscha, proscritta sco lin-
gua dals refurmads. Il 1592 & sa consolida
il cunfin tranter Tuer e Miistair e cun quai
era il cunfin linguistic tranter il Grischun
ed il Tirol. Il 1618 ¢ passada la dretgira
d’Untercalven, quai vul dir la part dal
Vnuost Superiur ch’appartegneva politi-
camain anc a 'uvestgieu da Cuira ed a la
Lia dala Chad¢, al Tirol ed & cun quai ida
a perder al Grischun. Dal punct da vista
ecclesiastic ¢ I'uvestgieu sta capabel da s’af-
firmar en il Vnuost fin il 1816, alura ¢é la
vallada vegnida suttamessa a la diocesa da
Brixen. Dapi 'Emprima Guerra mundia-
la (Pasch da Saint-Germain) appartegna il
Vnuost, anc oz prevalentamain da lingua
tudestga, ensemen cun il Tirol dal Sid a
I'Ttalia.

Cun 'amplificaziun dal Fuorn (1870)
edal’'Umbrail (ca. 1900) ha inizid in aug-
ment modest dal traffic da martganzia e
da persunas sur il cunfin. A partir dal
19avel tschientaner én blers dal Vnuost
vegnids sco famegls, fantschellas, praders
e pasters en Val Miistair ed en Engiadina.
Numerus han alura prendi domicil en
questas vals ed én s'assimilads. A I'en-
tschatta dal 21avel tschientaner chattan
cunfinaris dal Vnuost lur gudogn en
Ieconomia da la Val Miistair. Da I'autra
vart han acquista e cultiveschan actual-
main purs da la Val Miistair bains agri-
culs en il Vnuost Superiur. La barriera
linguistica metta tscherts limits a con-
tacts culturals pli stretgs. La reavertura da
la viafier Damal-Meraun (2005), realisa-
da cun agid d’interpresas svizras, cunti-
nuescha ad augmentar la valur dal
Vnuost sco regiun turistica. Martin Bundi

Schlingia

Val laterala dal Vnuost Superiur, pass e
fracziun da la vischnanca taliana da Da-
mal. La Val Schlingia (talian Val Sliniga,
tudestg Schlinigtal) s’avra a Schlii vers
lost e sa sparta suenter 2 km en la Val
d’Arunda ed en la Val Schlingia per pro-
pi. A la fin da questa val maina il Pass
Schlingia (2295 m) enla Val d’Uinae tras
questa en 'Engiadina Bassa. 1159 S/ini-
ga. La Val Schlingia ¢ ina tipica cuntrada
da bains. La pli veglia colonisaziun da la
val pudess datar dal temp carolingic; ils
bains han appartegni en scadin cas eccle-
siasticamain fin en il 19avel tschientaner
ala pravenda da S. Steffan sin la spunda
a la sortida da la val.

In gond moviment da cultivaziun da
terren ha gi lieu en il 13avel tschientaner

Vers il Pass dal Stielva: la baselgia da Trafoi cun il massiv da I'Ortler.

en connex cun la fundaziun da la claus-
trada Mariamunt al sidvest da Barbusch.
Ultra da lavurs da runcada, exequidas
dals libers Rumantschs da Schlii e Bar-
busch, ¢ la regiun era vegnida urbarisada
e cultivada tras subdits da I'abazia da
Mariamunt ch’era daventada qua tras la
proprietaria principala da la val, munida
cun la giurisdicziun bassa. La Val Schlin-
gia & vegnida cultivada e sanada intensi-
vamain en il temp medieval. Anc oz
ves'ins fastizs dals implants da sauar en
la regiun dal sparta-auas al Pass da
Schlingia.

Las regiuns d’Arunda e Schlingia én
stadas strategicamain fitg impurtantas
durant la Guerra svabaisa (1499). Ils 21
da matg 1499 ¢n ids ils Grischuns en po-
siziun cun lur truppa principala davanctil
rempar a la Chalavaina, entant ch’ina ar-
mada da 2000 umens era entrada la notg
sequenta sur UAlp Tell e la Sella da Tell
(2380 m) en la Val Schlingia ed aveva, la
damaun dals 22 da matg, vegnind da
Schlii e Laad, circumda la fortezza da da-
vos e segird qua tras als Grischuns la vic-
toria en la battaglia usche decisiva a la
Chalavaina. Martin Bundi

Chalavaina

Stretga tranter Tuer e Gluorn che s’exten-
da a l'ost dal cunfin naziunal tranter la
Val Miistair svizra ed il Vnuost talian, tu-
destg Calven. La Chalavaina ¢ stada in
dals lieus centrals da las guerras svabaisas
tranter la Confederaziun e I'Imperi tu-
destg. Ils motivs immediats per la Batta-
glia a la Chalavaina én stads in assag] ti-
rolais a la claustra da S. Jon a Miistair ed
ina campagna da rapina en 'Engiadina
Bassa la primavaira dal 1499. Suenter
tentativas d’invasiun, interprendidas
senza success da pievels guerrescs svabais
al Pass S. Gliezi ed en il Partenz, ha il retg
Maximilian concentra sias offensivas
principalas a la flanca sidost, en il Vnuost
Superiur. Il 1499 han ils Austriacs erigi
in rempar da lain a la Chalavaina. Quel
tanscheva d’ina vart da la val a 'autra e
furmava ina vaira fortezza cun turs a plirs
plauns munidas cun balestreras, armada
cun quatter bastiuns.

Ils 22 da matg 1499 han ils Grischuns
conquista la fortezza austriaca a la Cha-
lavaina, recurrind ad ina tactica raffina-
da: entant ch'ina part da las truppas ha
tschincla la fortificaziun, ha larmada
principala pudi assaglir ella frontalmain.
Benedetg Fontana ha chatta la mort eroi-
ca a la Chalavaina. Simon Lemnius ha
descrit la battaglia en sia «Raeteis». La
victoria a la Chalavaina ¢ stada ditg 'eve-
niment decisiv en il cumbat da las Trais
Lias per la libertad e l'independenza
(Pasch da Basilea dal settember 1499); el-

la e ses erox Fontana vegnan dechantads
tranter auter en la chanzun «A Tgalavai-
na» da Georgius Schmid von Griineck
(text: Alfons Tuor), cun il refrain patetic:
«Plitost la mort che sclaveria ei la parola
dils Grischuns». Dapi il 1927 ha lieu il
matg (finil 1955) e zercladur (a partir dal
1959) il prestigius Tir da Chalavaina
(standarta ambulanta, 14 giadas fin il
2008). Martin Bundi

Tuer

Vischnanca situada lung la via en la pro-
vinza taliana da Bulsaun (Tirol dal Sid),
cun ils aclauns Rifair e Puntweil, al cun-
fin cun la Val Miistair. 9avel tschientaner
Tuberis, talian Tubre, tudestg Taufers.
2010 995 abitants. Il toponim Tuberis
designava en il temp autmedieval la val
tranter Miistair e Damal (numna en il
cudesch da fraternisaziun da Reichenau
Monasterium Tuberis). La vischnanca ¢
probablamain naschida pir enturn il
1100. A Tuer sa chattan 'ospizi da S. Jon
d’impurtanza istorica sco era las ruinas
dals chastels dad Ober- ed Unterreichen-
berg (numnads oriundamain era chaste
da Rotund) cun lur turs radundas dal
12avel tschientaner. Omadus apparte-
gnevan temporarmain als signurs de Rei-
chenberg ed als uvestgs da Cuira, il cha-
sté superiur ¢ alura passa als signurs de
Matsch, quel inferiur als signurs de
Schlandersberg.

Tuer furmava, ensemen cun la Val
Miistair, la dretgira d’Obcalven. A partir
dal 1415 ha appartegni la vischnanca ala
Lia da la Chadé, fin al mument che la
giurisdicziun ¢ ida a ’Austria il 1657/65.
Durant la Guerra svabaisa (1499) ¢ la
vischnanca da Tuer vegnida destruida.
Ina colliaziun impurtanta manava tras la
Val d’Avigna e sur il Pass da la Cruschet-
ta (Scharler Jochl) al vitg da minieras
S-charl. Tuer ¢ catolic e da lingua tude-
stga, ils toponims én dentant per gronda
part restads rumantschs. Paul Eugen Grimm

Glurns/Glorenza (Gluorn)

Citad situada a la riva da ’Adisch en il
Vnuost, tudestg Glurns, talian Glorenza
(uffizial: Glurns/Glorenza). 2008 888
abitants. Dapi 'onn 15 a.C. ha Gluorn
appartegni a la provinza romana Raetia,
dapi il temp medieval tempriv a l'uve-
stgieu da Cuira ch’ha possess era dretgs
feudals a Gluorn fin viaden il 16avel
tschientaner. Enturn il 1290 ha Mein-
hard II von Tirol installa cun grond suc-
cess ina fiera a Gluorn che concurrenza-
va quella da Miistair. Cun la transfurma-
ziun da Gluorn en ina citad fortifitgada
cun dretg da fiera han ils conts von Tirol
augmenta lur influenza a donn e cust da
I'uvestg da Cuira.

En il temp medieval tardiv ha Gluorn
gi sia fluriziun: la citad disponiva d’ina
atgna mesira, serviva da deposit da sal e
da metals, provegnints dal Grischun e da
I'ltalia respectivamain barattads cun
quests vischins, ed era ina staziun impur-
tanta dals Fuggers (schlatta da commer-
ziants svabais domiciliads ad Augsburg
dapiil 1367). Ils purs da’Engiadina Bas-
sa pudevan vender lur muvel a la fiera da
Gluorn senza avair da pajar dazi, els ave-
van dentant da contribuir al mantegni-
ment da la punt da Martina e dala viaa
Danuder.

Il 1499 han ils Grischuns refusa il
contract da pasch da Gluorn ed han de-
strui la citadetta en la Battaglia a la Cha-
lavaina. La citad da Gluorn ¢ alura puspé
vegnida reconstruida sco garnischun
cunter il Grischun. La lingua ruman-
tscha ¢ sparida en il 17avel tschientaner
en consequenza da la ferma germanisa-
ziun dapi il temp medieval tardiv. 112001
eran 96,5 % dals abitants da Gluorn da
lingua tudestga, 3,4 % da lingua taliana.
A Tentschatta dal 21lavel tschientaner
eran occupadas numerusas persunas ac-
tivas da Gluorn sco stagiunaris en Svizra.

Adolf Collenberg

Pass dal Stielva

Passadi a 2757 m che collia il Vnuost Su-
ra talian (Stielva e Prad) cun la Vuclina
(Buorm), talian Giogo dello Stelvio, tu-
destg Stilfserjoch. Il Stielva para d’avair
servi gia en il temp autmedieval da gun-
tgida al Pass da 'Umbrail (traffic regiu-
nal e barat commerzial sporadic). Cun
'existenza da fieras a Miistair (1239) e
Gluorn (1290) & creschi il traffic com-
merzial. Enturnil 1319 ed il 1328 ha ac-
corda il cont e duca tirolais Heinrich a la
plipart da las citads commerzialas en la
Lumbardia il privilegi da laschar trans-
portar la martganzia sur Buorm vers il
nord; sco via da sauma vegniva plitost en
dumonda I'Umbrail ch’il Stielva. La
martganzia sa constituiva da sal dad Alla
e da ponn grisch (carpun) che vegnivan
transportads vers il sid e da vin transferi
vers il nord.

Suenter I'incorporaziun da la Lum-
bardia a 'Austria il 1815 vuleva quella
realisar, per motivs strategics, ina via di-
recta dal Tirol en la Lumbardia. Ina tala
¢ vegnida construida il 1819-25 sutla di-
recziun da l'inschigner da Brescha, Car-
lo Donegani, ch’ha era realisa la via dal
Spleia; cun ina largezza da 7-8 m e nu-
merusas construcziuns d’art ¢ stada quel-
la via inovra temeraria. Dapi il prim
d’avust 1825 circulava durant la stad ina
posta da chavals austriaca da Buorm a
Stielva en la Val Trafoi. Dal 1869-76 ha
garanti la posta svizra — ad agen quint,
ma subvenziunada da la posta taliana —
ina posta da chavals da Colico (Lai da
Com) a Buorm, nua ch'ils passagiers ave-
van alura coincidenza a la posta sur il
Stielva. Il 1848 ed il 1859 én stadas sta-
ziunadas truppas militaras sin il Stielva.

11 1915—18 én sa cumbattidas arma-
das talianas ed austriacas sin il Stielva,
entant che truppas svizras protegivan ils
cunfins naziunals. Suenter la construc-
ziun da la via da 'Umbrail ha installa la
Svizra il 1913-14 ed il 1922-27 ina po-
sta da chavals da Sta. Maria en Val Mii-
stair fin al Stielva. A partir dal 1927 én
circulads sin quest tschancun da via autos
postals, cun ir’interrupziun en ils onns
1940-46. Il Stielva serva oz mo pli al traf-
fic turistic e giauda durant la stad in viv
traffic da sport da skis. Martin Bundi

Las relaziuns tranter il Grischun ed il Vauost, part 2

Etsch/Adige (Adisch)
Flum en I'Italia dal Nord che nascha en
il Vnuost, curra al nord da Bulsaun e
Verona vers sid e sbucca parallel al Po en
la Mar Adriatica, tudestg Etsch, talian
Adige. La cuntrada en la part superiura
daI’Adisch, il Vnuost, appartegneva en
il temp medieval a la regiun culturala
curretic-romana. L’uvestgieu da Cuira
possedeva terren, subdits e dretgs giudi-
zials tranter Meraun e Danuder. Docu-
ments dal 15avel tschientaner menziu-
neschan «glieud dala Chadé» al’Adisch.
En il temp medieval vegniva flottd da
questa regiun tranter auter laina da la-
resch fin a Vaniescha. La regiun da
I'’Adisch ha giuga ina rolla impurtanta
oravant tut en la Guerra svabaisa (1499)
ed ¢ vegnida devastada fermamain,
tranter auter era la punt sur 'Adisch a
Latsch (istoric Laad). La chanzun «La
guardia grischuna» (text: Florian
Grand, musica: Robert Cantieni) re-
gorda a quest cumbat dals Grischuns
per la libertad: «La not ais s-chiira, miit
il god, la claustr’indurmanzada; sur
I’Adisch nan tamburs eu od [...]». (red.)

Reschenpass (Pass da Raisch)
Pass a 1504 m en vischinanza dal cun-
fin svizzer al vest dal Brenner, colliaziun
nord-sid da I'Austria en I'Ttalia, tudestg
Reschenpass, talian Passo di Resia. Il
Pass da Raisch s'extenda tranter las Alps
dal'Oetztal e las muntognas grischunas
e collia Raisch (oz sfundra en in lai da
serra) ¢ Danuder. Sparta-auas tranter
I’Adisch (Adria) ed il Stillerbach (Mar
Naira). En il temp da bronz era il Pass
da Raisch ina colliaziun impurtanta
tranter la Val da ’Adisch e la Val dal
Rain Alpina. Lonn 15 a.C. ha Drusus,
figl da l'imperatur roman Augustus,
utilisa quest pass per sia campagna en
las Alps reticas. Lonn 46 s.C. han ils
Romans schlargia la via da pass per en-
trar cun char e chaval en la provinza Re-
zia (sin la Via Claudia Augusta ad Au-
gusta Vindelicorum [Augsburg], chapi-
tala da la Raetia secunda). En il segund
tschientaner ¢ il Pass da Raisch vegni
remplazzd tras la ruta pli curta sur il
Brenner. En il temp medieval fascheva
el part da la Via Sura tras il Tirol che
concurrenzava ils pass grischuns. Lan-
teriura regiun da minieras enturn il pass
appartegneva da quel temp a 'uvestg da
Cuira, pli tard a la Chasa da Habsburg-
Austria. Ella furma dapi il 1919 il cun-
fin tranter ’Austria e I'Ttalia. Il Pass da
Raisch vegn era numna Fuggerpass,
perquai ch’ils Fuggers transportavan lur
martganzia da resp. a Vaniescha sur quel
pass, guntgind qua tras la duana confe-
derala e grischuna. Adolf Collenberg

Pass Crusch
Passadi en il Vnuost che s'extenda al
nordvest da Damal vers il Pass da
Raisch, tudestg Malser Heide. I sa trac-
tadala pli gronda sedimentaziun da bo-

Al Lai da Raisch.

va dalas Alps (1,5 mia. m®sin 13 km?).
Las culegnas las pli veglias én vegnidas
fundadas als urs protegids da la bova,
nua ch’ins ha era construi las emprimas
vias. Il clima extremamain sitg ed il vent
permanent dal nord han rendi la cun-
trada ordvart criva. Il terren vegn saua
(pli baud cun agid da dutgs, oz cun in-
drizs moderns) ed utilisa per la pascula-
ziun e la cultivaziun da seghel. Il topo-
nim rumantsch Crusch sa referescha al
tudestg Langkreuz che furma il punctil
pli aut dal pass, nua ch’i sa chattava gia
il 1258 ina crusch da cunfin (anc oz
existenta) tranter las vischnancas en la
planira dals lais (dretgira da Danuder) e
quellas da Barbusch e da Damal. (red.)

Burgeis/Burgusio (Barbusch)
Fracziun dala vischnanca da Damal, tu-
destg Burgeis, talian Burgusio. Center
dal domini feudal episcopal da Cuiraen
la regiun da I’Adisch dal temp medieval
fin al 17avel tschientaner. Il 1131 ha
I'uvestg da Cuira, Konrad von Biber-
egg, consecra la chaplutta da S. Zeno a
Barbusch, il 1146 ¢ la claustra da bene-
dictins vegnida translocada da Scuol a
S. Steffen sur Barbusch. Qua ¢ alura
vegnida fundada la claustra da Maria-
munt (tenor Durich Chiampell, 1573,
Chia d’Munt, tudestg Marienberg)
ch’ha influenza fermamain il svilup
spiertal e cultural dal Vnuost settentriu-
nal. En il temp autmedieval era la pli-
part da la populaziun da Barbusch da
lingua rumantscha, bleras persunas
eran libras (liberi homines, 1150). A
Barbusch appartegna era la Fiirsten-
burg, residenza d’in chapitani (admi-
nistratur civil) da 'uvestgieu a Cuira.
Barbusch e Mariamunt han survivi re-
lativamain bain la Guerra da la Chala-
vaina. En il 16avel tschientaner ¢& sa
constituida, sut I'influenza da 'Engia-
dina e da la Val Miistair, ina minoritad
refurmada a Barbusch. Lavat Matthias
Lang (1615-40) ha promovi la cuntra-
refurma ed ha era scumanda da discur-
rer rumantsch, il med il pli efficazi per
derasar la ductrina nova. Luschenumna
Program da Barbusch, decreta il 1618
da 'avat Lang, ¢ in exempel classic per
Pextirpaziun intenziunada dal ru-
mantsch en favur dal tudestg. Quest
program cumpiglia il scumond da pre-
degiar en lingua rumantscha, lintro-
ducziun da la scola populara cun sco-
lasts tudestgs, la proclamaziun dal tu-
destg sco suletta lingua en las radunan-
zas communalas e lobligaziun da
tscherner unicamain funcziunaris da
lingua tudestga; ils esters, quai vul dir
ils Rumantschs, n’obtegnevan nagin
domicil senza la permissiun da I'avat; igl
era medemamain scumandd d’enga-
schar persunal ester senza 'approvaziun
dals superiurs. Quest program radical
ha provoca l'extirpaziun da la cretta re-
furmada e da la lingua rumantscha a
Barbusch. Il 1711 ¢ la germanisaziun a

FOTO: DOROTHEA JACOB / PIXELIO

La claustra da Marienberg.

Barbusch vegnida terminada. Cun 'in-
stallaziun d’in chapitani austriac il
1618 ha il Grischun pers la dretgira da
Chalavaina Sut; Barbusch e ses movi-
ment demografic ¢n vegnids indeblids.

Martin Bundi

Marienberg (Mariamunt)
Claustra benedictina en la vischnanca
da Damal, situada a 1333 m sin ina
spunda al sidvest da Barbusch. 1573
Chia d’Munt (Chiampell), tudestg Ma-
rienberg, talian Monte Maria. Succes-
sura d’in convent funda enturn il 1100
a Scuol en 'Engiadina Bassa, transloca-
da il 1146 dad Ulrich III von Tarasp a
S. Stefan (ca. 500 m al sid da Mals).
Quatter onns pli tard ¢ la communitad
monastica sa stabilida en in nov edifizi,
construi al lieu da la claustra actuala.
Lavat ed ils muntgs, provegnints per
partdala communitad dad Ottobeuren
en Svevia, én attestads per I'emprima
giada ils 11 da mars 1150. I1 1201 han
muntgs da lingua tudestga funda ina
basilica romanica sin ils fundaments da
I'emprima baselgia. La giuvna claustra
¢ stada ditg in’insla germanofona en il
Vnuost rumantsch. Ella ha promovi
durant il temp medieval la colonisaziun
e cultivaziun dal terren en la regiun.
Mals ¢ vegni sblundregia durant la
Guerra dals purs dal 1525 ed ha pati fer-
mamain era sut la refurmaziun en il
16avel tschientaner. L’avat Matthias
Lang (1615-40) ha lascha restaurar
I’edifizi en stil baroc, ha reactiva la cu-
minanza claustrala, supprimi il movi-
ment refurmatoric en il Vnuost e ger-
manis sistematicamain la regiun (Pro-
gram da Barbusch). Il 1808 ha la Re-
genza bavaraisa lascha serrar la claustra
da Mals ch’¢ puspée vegnida reactivada il
1816. Tranter il 1724 ed il 1928 han
muntgs da Mals instrui al collegi da
Meraun; dal 1946—-86 ha I’abazia da al-
biert ad in gimnasi privat. Las plaivs da
Barbusch, da Schlingia e da Platt, incor-
poradas en la claustra, vegnan pastora-
das da Mals che fa part dapi il 1931 da
la Congregaziun svizra dals benedic-
tins. Martin Bundi

Fiirstenburg
Il signuradi da Fiirstenburg en il Vnu-
ost Superiur ha constitui da la refurma-
ziun fin il 1803, ensemen cun la Curt a
Cuira, il domini territorial secular da
I'uvestgieu da Cuira. Il chasté cun il me-
dem num (rumantsch documenti
Chaste dal prinzi, talian Castel del Prin-
cipe), erigi ca. 1280 da I'uvestg Konrad
da Cuira a Barbusch, ha furma fin ca.
1800 in cuntrapol a la Churburg sper
Schludern, suenter che quella era ve-
gnida sdrappada als uvestgs da Cuira
dals chastellans de Matsch. Sin la Fiirs-
tenburg residiava fin il 1800 in chapita-
ni episcopal che derschava a medem
temp sur ils subdits da I'uvestgieu en il
Vnuost. Adina puspe én uvestgs fugids

da las Trais Lias sin quest chaste. En il
16avel tschientaner han ils uvestgs Bea-
tus a Porta e Peter de Raschér amplifi-
tgd a moda generusa il nuschegl vegl da
la Fiirstenburg che consistiva d’ina tur
grossa, d’'in mir da defensiun e d’in
chaste intern. Al signur dal Tirol (a par-
tir dal 1363 ils conts de Habsburg) han
els stul conceder successivamain dretgs
da cumproprietad. Dapi il 1884 ¢ la
Fiirstenburg, che dat oz alloschi ad ina
scola d’agricultura, en possess da la
claustra da Mariamunt. Martin Bundi

Mals/Malles (Damal)
Vischnanca cun fiera en il Vnuost, si-
tuadaa 1050 mala riva da’Adisch, cun
las fracziuns da Barbusch, Laad, Planeil,
Matsch, Plawenn, Schlii, Schlingia,
Tarsch ed Ulten-Alsack, tudestg Mals,
talian Malles (omadus ufhizial). 2006
4996 abitants. Lonn 15 a.C. & Damal
vegni attribui a la provinza romana Re-
zia. La vischnanca ¢ vegnida colliada
tras vias preistoricas e romanas cun
I'Engiadina e la Val Miistair. Ella ¢ ve-
gnida romanisada mo plaunsieu. Ferma
germanisaziun a partir dal temp medie-
val tardiv. Extincziun dal rumantsch en
il 17avel tschientaner. A partir dal temp
autmedieval ¢ la vischnanca vegnida
suttamessa al domini da 'uvestgieu da
Cuira che possedeva en la regiun sis
chastels, tschintg grondas migiurias
(tranter auter a Damal ed a Barbusch) e
gronds bains a Laad e Tarsch. A Damal
residiavan in derschader episcopal per
la Chalavaina Sut (1211-1570) ed il de-
can dal Vnuost Superiur. A la claustra
da Miistair appartegneva la baselgia ca-
rolingica da S. Benedetg, erigida en il
9avel tschientaner. A Damal han gi lieu
cumbats dals chastellans de Matsch e
dals conts dal Tirol cun I'uvestg da Cui-
ra. 111499, suenter la Battaglia ala Cha-
lavaina, ¢ la vischnanca vegnida deva-
stada dals Grischuns. Il 1618 ¢ ella ve-
gnida annectada ensemen cun il Vnuost
al contadi dal Tirol. Il 1665 ha l'uvestg
da Cuira cedi ils dretgs giudizials da la
Chalavaina Sut (Damal, Danuder,
Schludern) a I'Austria. Damal era pli
baud in lieu commerzial impurtant per
ils Grischuns; oz ¢ la vischnanca in cen-
ter commerzial, turistic, scolastic ed ad-
ministrativ dal Vnuost. Adolf Collenberg

Matsch
Num d’ina val, d’ina vischnanca, da dus
chastels ¢ d’in domini feudal en il
Vnuost Superiur.

Val e vischnanca

La Val Matsch (talian Val di Mazia, tu-
destg Matschertal) ¢ ina val laterala che
s'extenda da Schludern en il Vauost Su-
periur vers nordost cun il lieu principal
da Matsch (talian Mazia), situd a 1576
m. Il flum Saldur ed ils auals laterals
Aviuns e Flitter provedan dapi tuts
temps (e per part anc oz) in vast sistem

d’aua per sauar las spundas da la part ex-
teriura da la val. Il vitg da Matsch, frac-
ziun da la vischnanca da Damal, ed in-
saquants da ses aclauns han mantegni
lur caracter rumantsch che s’exprima en
ils numerus toponims ed en la tipica
cultira «retica» (ers terrassads cun mirs
da sustegn da fin 10-15 m autezza) sco
era en la construcziun arcaica da chasas
e da curts purilas enchastradas ina en
lautra. La germanisaziun da Matsch ¢
succedida en il 17avel tschientaner (en
consequenza dal Program da Barbusch).
Las parts pli veglias da la baselgia paro-
chiala, deditgada a s. Flurin, dateschan
dal temp romanic. Tenor la legenda era
il s. Flurin naschi a Matsch, ses lieu
d’operusitad principal era Ramosch.

Chastels

Da la vart sanestra da la Val Matsch, al
sid da Chartatscha sur il Schlosshof
(1386 m, talian Maso del Castello), sa
chattavan ils dus chastels da Matsch Su-
ra e da Matsch Sut ch’én stads durant
ca. dus tschientaners sedias dals signurs
de Matsch. Duas lingias, daventadas
inimias én sa ruinadas vicendaivlamain.
Dapi ca. lonn 1297, cura chlils de
Matsch eran sa patrunads da la Chur-
burg episcopala a Schludern, en ils
chastels en la val ids en muschna.

Domini feudal

En il temp autmedieval han ils signurs
de Matsch cuntanschi ina posiziun da
pussanza unica en il Vnuost Superiur.
Els purtavan il titel d’avug (advocatus),
suenter che Ulrich de Tarasp, il funda-
tur da la claustra da Mariamunt, aveva
cedi il 1161 ad Egino von Matsch la
protectura sur questa claustra. Ils de
Matsch han exercita ultra da quai, cun
interrupziuns, era il protecturat sur la
claustra da Miistair e sur la glieud da la
Chadé en I'Engiadina Bassa, en il
Puschlav ed en la regiun da’Adisch. En
il 14avel tschientaner han ils de Matsch
possedi temporarmain en pegn ils cha-
stels da Vaduz, da Reichenberg/Mii-
stair, da Tschaniiff/Ramosch, da Grei-
fenstein/Filisur, d’Alt-Siins/Pasqual, da
Klingenhorn/Malans ed il 1338 las
dretgiras d’Aschera e da Castels en il
Partenz. En il 15avel tschientaner han
els acquista la dretgira da Gluorn ed il
1498 la dretgira criminala da lentir
Vnuost. Ma gia il 1363 avevan els stul
acceptar formalmain la suveranitad dals
novs conts dal Tirol (ils Habsburgais),
quai che valeva dapi ca. 'onn 1504 era
per ils conts von Trapp, lur successurs
ereditars. Martin Bundi

Churburg
Chasteé situd a 999 m al sidost da Schlu-
dern en il Vnuost Superiur, erigi tranter
il 1253 ed il 1259 tras 'uvestg da Cui-
ra, Heinrich III von Montfort (1251—
72), sco center dal signuradi per ils sub-
dits dala Chadé enla regiun dal’Adisch.
Gia il 1297 ¢ dentant passa il chaste als
conts von Matsch. La substanza da
I'edifizi dal 13avel tschientaner cum-
piglia 'imposanta tur principala da 26
m autezza, il palazi, il mir da rempar e
la veglia chaplutta da S. Nicla. Dapi
Ientschatta dal 16avel tschientaner fin
il di dad oz ¢ la Churburg en possess da
la famiglia Trapp che ’ha renova e trans-
furma en in chasté en stil renaschimen-
tal. La Churburg vala sco ina da las at-
tracziuns principalas dal Tirol. (red.)

Las relaziuns dal Grischun cun il Vorarlberg

M Il Vorarlberg ¢ il pajais federativ da
I'Austria situa il pli al vest dal pajais.
La part settentriunala sa chatta tranter
il chantun Son Gagl e la Baviera (Sve-
via) e tanscha fin al Lai da Constanza
cun la chapitala da Bregenz. Da mun-
tada per il Grischun e surtut stada la ci-
tad da Feldkirch sco er la part meridiu-
nala dal Vorarlberg che furma oz il di-
strict da Bludenz.

Feldkirch
Lieu principal dal district austriac da
Feldkirch, situa al cunfin dal Vorarlberg
cun la Svizra ed il Principadi dal Liech-
tenstein. 2004 31 005 abitants. Num ro-
man: Clunia, attesta sco curt roiala en
I'«Urbari curretic dals bains imperials»
(ca. 840). Enturn il 1190 ha Hugo I von
Montfort fatg da Feldkirch a moda siste-
matica ina citad (a partir dal 1312 cun
dretg citadin da Lindau); sut domini
habsburgais a partir dal 1375 (tras cum-
pra). Lallianza dal 1395 tranter I'uvestg
Hartmann ed il duca von Habsburg ha
franca per tschientaners las bunas rela-
ziuns dal Vorarlberg cun il Grischun. 1l
1499 ha loccupaziun da Feldkirch tras
truppas confederalas fatg naufragi. 1l
dretg da patrunadi da la baselgia da S.
Nicla ha exercita il chapitel catedral da
Cuira fin il 1803. La claustra da chapu-
tschins dal 1605 ed il gimnasi dals gesuits
dal 1649 han giuga ina rolla impurtanta
en la cuntrarefurma. Il gimnasi vegniva
sustegni da 'uvestgieu da Cuira cun ina
contribuziun annuala e frequenta regu-
larmain da Grischuns: 1650-1773 124
students (ultra da numerus Grischuns
betg registrads), 1777-1870 128 (tranter
quels fitg blers da la classa dirigenta cato-
lica). Lemprova d’installar il 1773 in se-
minari da spirituals per I'uvestgieu da
Cuira n'¢ betg reussida. Fin il 1786 ha il
delega da Feldkirch procura per il traffic
postal e monetar dal Grischun cun I'Au-
stria e cun I'Orient. Da Feldkirch deri-
van, ultra da numerus auters picturs e
sculpturs dal temp baroc (per exempel
Rudolf Sturm), era Moritz e Jérg Frosch,
ils maisters instructurs da Hans Ardiiser
e realisaturs da l'altar da Castelberg che
sa chatta en la baselgia claustrala da Mus-
tér. Karl Heinz Burmeister

Walgau (Val Druschauna)
Val inferiura da'lll en il Vorarlberg tran-
ter Feldkirch e Bludenz, tudestg Walgau
(uffizial). Il num tudestg cuntegna il pled
welsch (vegl tudestg walha, denomina-
ziun germana per designar a moda depre-
ziativa surtut pievels vischins da lingua
rumantscha) che renviescha al fatg che la
Val Druschauna era populada a ses temp
da Rumantschs. Tenor I'«Urbari curretic
dals bains imperials» (ca. 840) era la val
in agen district administrativ francon
(ministerium in pago vallis Drusianae) e
cumpigliava il pli vegl territori colonisa
ed il center dal Vorarlberg. La regiun era
da quel temp fermamain cultivada, ave-
va ina structura agrara multifara e posse-
deva in’explotaziun considerabla da mi-
nieras en ils conturns dal Montafun. En
il 9avel e 10avel tschientaner han ils retgs

La citad da Feldkirch.

tudestgs regala las pli impurtantas plaivs
da la vallada (tranter auter quellas da
Rankweil, Nenzing, Niiziders e Bludenz)
a l'uvestg da Cuira. La Rezia Sut e cun
quai era la Val Druschauna eran sutta-
messas dapi il 9avel tschientaner als du-
cas alemannics, pli tard per gronda part
als conts da Briganza. Hugo von Bregenz,
il progenitur dals conts de Montfort e de
Werdenberg, ha lascha eriger enturn il
1200 il chasté da Neumontfort en il funs
da la val. Cuvestg da Cuira ha alura stui
ceder a quests signurs successivamain
quasi tut ses dretgs da conte d’avuga ch’el
aveva en la Rezia Sut. Ecclesiasticamain
halaVal Druschauna dentantappartegni
a l'uvestgieu da Cuira fin il 1816. (red,)

Montafun
Val laterala dal Vorarlberg austriac, situa-
da al sidost da la chadaina dal Reticon e
parallel al Partenz. En il Montafun, che
fascheva part da la Val Druschauna (Val-
lis Drusianae, tudestg Walgau) e dala Re-
zia Sut, én tradiziuns romanas e la lingua
rumantscha sa mantegnidas fin il 15avel/
16avel tschientaner. Cemprima menziun
da Montafun sco Ferraires en I'«Urbari
curretic dals bains imperials» (ca. 840)
cumprova che la val era ina regiun da mi-
nieras e da furns (igl en menziunads otg
fornaces). Il num Montafun (furma da
mons, rumantsch munt e tofus, ru-
mantsch crap da tuf), che cumpara pir
enturn il 1100, munta val alpina cun ble-
ras chavorgias. Las minieras han giugd
ina rolla impurtanta anc en il temp me-
dieval tardiv, oravant tut quellas d’ar-
gient al Munt Baltramieu (Kristberg); il
1319 discurr’ins dad argentifodina seu
mons dictus Montafune. Pir en il temp
autmedieval ed en il temp medieval tar-
div ¢ il Montafun vegni colonisa pli in-
tensivamain tras libers purs rumantschs.
Dapi il 15avel tschientaner ¢n sa domici-
liadas singulas stirpas gualsras oravant tut

en il Silbertal. A partir da la mesadad dal
16avel tschientaner ¢ la val oriundamain
rumantscha vegnida germanisada suc-
cessivamain. Enturn il 1500 tgirava il
Montafun stretgs contacts cun il Partenz
e cun 'Engiadina. Il Partenz per exempel
¢ vegni refurma per gronda part tras il
preditgant Jacob Spreiter, preditgant dal
Montafun. Il traffic intensiv da transit e
da commerzi (muvel, vin, sal) sa splega-
va oravant tut sur il Schlappiner Joch
(2202 m) e sur la Fuorcla Vermunt (2798
m). La Guerra svabaisa e conflicts confes-
siunals han provoca dispitas ed inaliena-
ziun parziala tranter il Montafun e las
duas vals grischunas. Il 1621 ¢ il colonel
austriac Erhard Brion entra cun in’arma-
da sur il Schlappiner Joch en il Partenz;
ulteriuras invasiuns da truppas imperia-
las én suandadas il 1622. 111799 ¢ il ge-
neral imperial Friedrich von Hotze avan-
za dal Montafun en il Grischun. Dal
temp medieval tempriv fin il 1808 ha il
Montafun appartegni, ensemen cun il
Vorarlberg meridiunal (Capitulum Dru-
sianum), a la diocesa da Cuira. En il
19avel tschientaner exportava la val cha-
schiel e paintg sco era lavurers (praders,
pasturs, famegls) en il Grischun. La re-
uniun da la regiun cun la Svizra, giavi-
schada il 1919 dad 80 % dals votants dal
Vorarlberg (cun Montafun) e sustegnida
dal cusseglier federal grischun Felix Ca-
londer, n’¢ betg sa realisada, tranter auter
causa la resistenza da la maioritad dal
Cussegl federal. Martin Bundi

Vandans
Vischnanca a 650 m en il Montafun,
cuntanschibla dad Aschera sur il Schwei-
zertor (2151 m) en la chadaina dal Riti-
kon. Oriundamain in territori d’alp dals
libers Rumantschs da la Val Druschauna
ch’han colonisa a partir dal temp medie-
val tempriv sin atgna iniziativa il Monta-
fun. En il 13avel tschientaner & sa domi-

ciliada qua era glieud da lingua tudestga.
La populaziun n'abitava betg suletta-
main en ils vitgs, mabain era en numerus
bains ch’én oz per gronda part svanids.
Toponims sco Rodund, Gresta, Ganeu,
Gapiescha (anteriura migiuria da nursas)
e.a. dattan perditga da la preschientscha
da purs rumantschs a Vandans. La ger-
manisaziun ¢ stada pli u main terminada
en il 16avel tschientaner. Lanteriur traf-
ficlocal sur ils pass dal Ritikon en il Par-
tenz ¢ sa limitd la finala ad excursiuns al-
pinisticas ed a scuntradas en la regiun dal
Lai da Liin (1897 m) e dal Scesaplana
(2964 m). Martin Bundi

Gargellen
Vischnanca austriaca situada a 1423 m
en la Val Gargellen (Montafun) a la via
per il Schlappiner Joch, la porta vers il
Grischun. 1423 Gariellen. Colonisada
en il 13avel tschientaner da libers Ru-
mantschs da la Val Druschauna e da sub-
dits da 'uvestgieu da Cuira. Da 'immi-
graziun intensiva da Gualsers en il 14avel
tschientaner derivan ils toponims ferma-
main influenzads dal dialect gualser. Cu-
legna abitada antruras durant 'entir onn,
a partir dal 1800 mo pli durant la stad,
oz grazia al turissem pusp¢ durant I'entir
onn. Gargellen era ina staziun impurtan-
ta per spustaments da truppas militaras,
transports da martganzia e cuntrabanda
sur il Schlappiner Joch en il Partenz. Anc
durant 'Emprima Guerra mundiala sa
chattava qua 'uschenumna Balthasaren
Scherm, in uigl da Balthasar Miiller da
Tavau per ina ventgina chavals da sauma.
Praders da la regiun da Gargellen én ve-
gnids tschientaners alalunga e fin a 'en-
tschatta da la Segunda Guerra mundiala

agidar a far fain en il Partenz, en il Scan-
vetg ed en la Val d’Avras. Adolf Collenberg

Schlappin
Pass alpin a 2202 m che collia il Partenz
tras la Val Madris cun il Montafun. 1453
Schluppin, 1523 Schlappei, rumantsch
Silvapina (istoric). Tenor Schorta deriva
il num dal latin stoppus, rumantsch
schlop. Pass facilmain transibel, utilisa
gia en il temp preroman. En il temp me-
dieval serviva il Schlappin da via da sau-
ma per transports da martganzia e da
muvel. El vegniva era utilisd da cuntra-
bandists e commerziants per guntgir la
duana al Pass da S. Gliezi. I1 1499 ¢ sta il
Schlappin en il center da las Guerras sva-
baisas, il 1622 dals Scumbigls grischuns
ed il 1799 da las guerras da la Revoluziun
franzosa. Il 1621-22 han utilisa ils Au-
striacs il pass per il traffic commerzial. Ils
Grischuns exportavan muvel sur il pass
en barat cunter sal. I 1525/26 ¢ arriva il
refurmatur da Claustra, Jacob Spreiter,
sur il Schlappin. Oz ¢ il pass serra per il
traffic, el vegn dentant frequenta gugent
da turists. Laclaun da Schlappin al pe dal
pass (probablamain ina culegna gualsra)

¢ std in abitadi permanent fin enturn il
1500, a 'entschatta dal 21avel tschienta-
ner ¢ el abitd mo anc durant la stagiun da
stad. Adolf Collenberg

Gaschurn

Vischnanca austriaca situada il pli al sid
dal Montafun en il district da Bludenz e
tenor surfatscha la pli gronda vischnan-
cadal Vorarlberg, colonisada en il 13avel
tschientaner da Rumantschs a partir da
la Val Druschauna. En il 14avel tschien-
taner én immigrads Gualsers a Ga-
schurn. Il rumantsch ¢ attesta sco lingua
da baselgia fin il 1729. La Fettner-Alple
e la BellenAlple appartegnevan a la
vischnanca da Fran, las alps Kleinver-
munt, Grossvermunt e Ried (cun il Biel-
tal, 'Ochsental ed il Klostertal) ad Ardez
e las alps Tschiffernella e Maderna a Gu-
arda. Il pegiurament dal clima ha rendi
Iaccess a questas alps pli e pli privlus. Ils
Engiadinais las han perquai vendi en il
decurs dal 17avel e 18avel tschientaner a
quels dal Montafun. Praders da Ga-
schurn, da Partenen e dal Paznaun én
vegnids tschientaners a la lunga e fin a
'entschatta da la Segunda Guerra mun-
diala a gidar a far fain en '’Engiadina.

Adolf Collenberg

Partenen
Culegna da la vischnanca da Gaschurn,
situada entadim la val al spartavias da las
veglias vias da sauma: Ganifer-Zeinis-
Cuttiira-Paznaun en il Tirol e Karda-
tscha-Alp Vermunt-Pass Vermunt-Fran/
Guarda en ’Engiadina Bassa respectiva-
main Klostertal-Claustra en il Partenz.
1430 Inpatenne, 1534 Barthenen. Il
num Partenen stat eventualmain en con-
nex cun quel dalavallada vischina, il Par-
tenz. Martin Bundi

Vermunt
Designaziun cumplessiva per la cuntrada
autalpina austriaca en lintschess da la
Bielerhohe (2036 m) al cunfin tranter il
Vorarlberged il Tirol. Il Vermunt Grond,
la Val dals Bouvs, la Val da Clostra, il
Tschifernella ed il Kromertal fan part dal
Montafun, il Vermunt Pitschen e la Val
da Biigls (tudestg Bieltal) dal Paznaun
(rumantsch istoric Pazzanun). Dapi il
20avel tschientaner ¢ ina part dal territo-
ri alpester vegnida messa sut aua (lais da
serra da las Vorarlberger Illwerke AG). La
gronda part da las alps dal Vermunt veg-
nivan explotadas dapi il 15avel tschien-
taner da purs engiadinais d’Ardez e
Guarda da l'autra vart da las muntognas.
Els chatschavan lur muvel la primavaira
e l'atun sur il glatscher da Vermunt e la
Fuorcla Vermunt (2798 m) en la Val dals
Bouvs u sur il Pass Futschol (2768 m) en
la Val Jam a Cuttiira (tudestg Galtiir) ed
alura da la val orasi vers Vermunt. In’ul-
teriura colliaziun existiva da Claustra sur
il Pass da Clostra (2751 m) en la Val da
Clostra. Cura che la refurmaziun é arri-
vada en I'Engiadina, én ils da Paznaun
restads tar lur cretta veglia, quai ch’ha
chaschuna ina tscherta alienaziun. Avan-
zaments periodics dals glatschers diffi-
cultavan il passadi cun il muvel sin las
alps dal Vermunt. Vers la fin dal 19avel
tschientaner ha il fiscus austriac inchar-
gid ils Engiadinais cun impostas. Il 1863
ha Guarda vendi ses possess alpester en
quella regiun ad Ardez ch’ha cedi il 1900
il Vermunt Grond ed il Vermunt Pi-
tschen per 64 000 frs a la vischnanca da
Cuttiira. Oz garantescha mo pli I'alpinis-
sem contacts vicendaivels. ~ Martin Bundi

Las relaziuns dal Grisch

M Questa preschentaziun dat I'em-
prim in sguard al Tirol istoric. Quel
cumpigliava er il Tirol dal Sid ch’ap-
partegna dapiil 1918 aI'ltalia. Silsuen-
ter vegnan preschentads ils abitadis e
las valladas dal pajais federativ au-
striac Tirol odiern che cunfineschan
cun il Grischun. Ulteriurs artitgels
s’occupan cun Puntina ed Alla che sa
chattan pli en I'ost, ma ch’han gi ina
muntada culturala ed economica spe-
ziala per il Grischun.

Tirol
Il Tirol furma la regiun al sidost da las
Alps che cunfinescha a l'ost da la Svizra
cun 'Engiadina Bassa e cun la Val Mii-
stair. Il territori al nord dal Brenner fur-
ma il pajais federativ austriac dal Tirol,
quel al sid dal Brenner e dal Pass da
Raisch la regiun autonoma taliana Tren-
tino-Alto Adige (Tirol dal Sid). En il
temp medieval era il Tirol collia ferma-
main cun lintschess cultural curretic.
Nums rumantschs da lieus e da cultiras
én anc oz currents en il Vnuost, en las
Dolomitas ed en la Val da ’En Superiu-
ra (Landeck, Puntina). En las vals dolo-
mitanas ¢ il rumantsch (ladin) anc vi-
vent. UEngiadina ha adina tgira stretgas
relaziuns cun la Val da ’En Superiura
(ruta ostvest) e cun I'intschess da ’Adisch
fin al spazi adriatic (sur il Pass dal Fuorn).

En il temp autmedieval han ils uvestgs
da Cuira possedi en il Vnuost, ultra da la
pussanza
dretgs territorials seculars. A partir dal
12avel tschientaner én ils signurs feudals
ils pli pussants dal Vnuost, ils chastellans
von Matsch, entrads sco vasals e ministe-
rials en ina relaziun d’obligaziun envers
l'uvestgieu da Cuira. Ils conts de Tirol
han acquistd il domini en la regiun da
I’Adisch inferiura (Meraun), en la Val da
I’Eisack, en il Pustertal sco era en las vals
da IEn. Il conflict cun l'uvestgieu da
Cuira, che resguardava il Tirol anc il
1283 sco feud episcopal, han ils conts de
Tirol decidi successivamain en lur favur.
Luvestgieu da Cuira ha fatg valair ses
dretgs suverans multifars sur la glieud da
la Chadé en il Vnuost Superiur fin via-
den il 17avel tschientaner.

A partir dal 10avel tschientaner han
ils conts de Tirol possedi era dretgs da
contadi en 'Engiadina Bassa ed a partir
dal 14avel tschientaner 'avugadia en las
Otg Dretgiras, da las qualas ils Habs-
burgais en sa patrunads a partir dals onns
1460. 11 1478 ha il duca Sigmund d’Au-
stria conferma a las dretgiras tut ils dretgs
e tut las libertads ed ha garanti ad ellas
I'exemziun da dazi en il Tirol. La glieud
da quests territoris eran d’ina vart libers
Grischuns respectivamain alliads en la
Republica da las Trais Lias, da l'autra vart
subdits austriacs suttamess a la giustia ed
al’administraziun civila tirolaisa. Els han
cumpra ora quels dretgs austriacs pir il
1649-52.

En il temp da fluriziun da 'industria
da minieras en il Grischun (15avel/
16avel tschientaner) han spezialists tiro-
lais, lumbards e venezians explota las mi-

diocesan-ecclesiastica, era

Ischgl en il Paznaun.

nieras da fier tenor las pli modernas tec-
nicas da quel temp e millis Tirolais han
lavura sco miniers en il Grischun. Per in-
cumbensa dal Tirol ha Christian Gadmer
daTavau, il pli enconuschent derschader
da minieras e da cas criminals en ser-
vetsch dal’Austria, scrit in rapport davart
tut las chavas da minerals e minieras da
la Lia da las Diesch Dretgiras e dals si-
gnuradis da Razén e Munt S. Gieri. En
las relaziuns tranter la Svizra ed il Tirol,
tgiradas en ils temps da la refurmaziun e
da la Revolta dals purs tirolais, cumpara
la figura interessanta da Michael Gais-
mair. Quest manader revoluziunar dals
purs tirolais, politicher, diplomat e filo-
sof ¢ fugl il 1526 en il Grischun (a Fa-
drein Bogn) ed a Turitg, nua ch’el ha fatg
I'enconuschientscha  dad  Huldrych
Zwingli. Qua ha el concepi il nov urden
statal, la «Landesordnungy dal Tirol che
cuntegna il concept per ina republica pu-
rila cristiana e democratica che n’ha den-
tant mai surpassa la fasa da projectaziun.

En il 17avel tschientaner ha fluri il
commerzi tranter il Tirol ed il Grischun:
products da latg da Tavau e da 'Engia-
din’Ota sco era laina dals guauds daI'En-
giadina Bassa vegnivan exportads en la
Val da I'En tirolaisa, e dad Alla vegniva
importa sal. A Puntina han exiliads u de-
portads dal Grischun chatta pliras giadas
dimora, per exempel enturn il 1620 ed il
1799. Qua han studegia dapi la funda-
ziun da l'universitad 1671 Grischuns,
prevalentamain da confessiun catolica,
sco era numerus auters Svizzers, tranter
ils quals ca. 300 da Son Gagl. En la guer-
ra tranter la Frantscha e I’Austria dal
1809 ha la Svizra occupa sin cumond da
Napoleun il cunfin cun il Tirol. La defen-
siun dal sectur da cunfin Engiadina-

——  —

En la citad veglia da Puntina.

Puschlav ¢ sa demussada sco difficila,
cunquai che bleras vischnancas grischu-
nas simpatisavan cun ils revoltads ed als
sustegnevan. Il Grischun ha schlia il pro-
blem a moda flexibla, senza serrar il cun-
fin per fugitivs e conscrits. Blers Tirolais
lavuran oz sco forzas stagiunalas en I'eco-
nomia forestala ed alpestra sco era en la
branscha turistica dal Grischun.  (red.)

Paznaun
Vallada alpina en il Tirol, rumantsch
Pazzanun (istoric). Il Paznaun s’extenda
parallel a 'Engiadina Bassa da la Bieler-
hoéhe (2021 m) vers il nordost e sbucca al
vest da Landeck en il Stanzertal. En il
temp autmedieval han cultiva e popula
Rumantschs da 'Engiadina il Paznaun e
sias vals lateralas dal sid. En il 11lavel
tschientaner possedevan ils signurs de
Tarasp alps en la Val Fenga. En il 12avel
tschientaner ha glieud dals signurs de Ta-
rasp e da la claustra da Mariamunt colo-
nisa la part centrala da la val principala
enturn Ischgl ¢ Maton. Per il 13avel
tschientaner én attestads bains purils en
la'Val Fenga. Purs libers d’Ardez e da Sent
én sa domiciliads a Cuttiira, Paznaun e
Sinsen. I1 1320 ¢ ina gruppa da Gualsers,
tributaris dal suveran dal Tirol, sa chasa-
da a Cuttiira. La vischnanca, ch’ha pers
50 % da sia populaziun tras la pestilenza
en ils onns 1348-51, appartegneva en il
temp medieval ecclesiasticamain ad Ar-
dez ed a 'uvestgieu da Cuira. Essend la
via ad Ardez lunga e privlusa per turnar
a laschar battegiar ils uffants e sepulir ils
morts, han ils abitants dal Paznaun erigi
il 1359 ina baselgia parochiala, consecra-
da il 1383 da I'uvestg Johannes II Minis-
tri. Da quel temp furmavan ils purs e co-
lonists rumantschs anc la maioritad da la
populaziun da Cuttiira; pir en il 15avel
tschientaner én els vegnids minorisads en
consequenza da la segunda unda d’'im-
migraziun da Gualsers, oravant tut en la
part sut da la Val Jam che sbucca a Cut-
tira. Enturn il 1365 han cedi ils paro-
chians da Sent la Val Visnitz (vallada al
sid da Kappl) a Tirolais da lingua tude-
stga ch’han minorisa successivamain la
populaziun rumantscha durant il 16avel
tschientaner. Durant plirs tschientaners
han purs da 'Engiadina alpegia lur mu-
aglia en il Paznaun: quels da Ramosch e
Sent sin las alps da la Val Fenga, quels
d’Ardez, Guarda e Ftan sin quellas da la
regiun dal Vermunt da l'autra vart dal
Pass Futschol (2768 m) e da la Fuorcla
Vermunt (2798 m). Martin Bundi

Val Jam
Val laterala dal Paznaun che s’extenda da
Cuttiira (1583 m) al Pass Futschol (2768
m) e da la vinavant tras la Val Tasna ad
Ardez. Sur il Pass Futschol e la Val Jam

chatschavan ils Engiadinais dapi il 11avel
tschientaner lur muvel sin las alps dal
Paznaun (Valliilla e Zeinisjoch). Cun la
colonisaziun da Cuttiira tras ils Engiadi-
nais dapi il temp medieval tardiv, surtut
a partir da la vischnanca d’Ardez, a la
quala Cuttiira appartegneva ecclesiasti-
camain, han ins intensiva 'explotaziun
da la Val Jam. Era ils Gualsers, domici-
liads a Cuttiira dapi il 1320, ¢n sa parti-
cipads a la giudida da quella val. Tenor il
rodel da Matsch (ca. 1370) pajavan ils
Gualsers als da Tarasp in tschains da
tschintg glivras en munaida per I'Alp
Amyam. Ils Valladers han utilisa la Val
Jam fin viaden il 19avel tschientaner per
Ialpegiaziun a Vermunt. Martin Bundi

Nauders (Danuder)
Vischnanca austriaca al nord dal Pass da
Raisch, districc da Landeck, tudestg
Nauders (uffizial). Il vitg, construi ca. 50
s.C. ala Via Claudia Augusta, sa numna-
va en il temp roman Inutrium. A partir
dal 10avel tschientaner era Danuder la
sedia da la dretgira da Munt Danuder en
il contadi dal Vnuost che cumpigliava era
I'Engiadina Bassa. Il pli tard enturn il
1300 han ils Tirolais erigi ina duana al
passadi sur 'En a Finstermiinz. Ils si-
gnurs von Tarasp possedevan bains a Da-
nuder. Durant il temp medieval tardiv e
fin il mument che 'Engiadina ¢ sa libe-
rada da ’Austria (1652) ha exequi il cha-
stellan, resident sin il chasté da Munt Da-
nuder, la giurisdicziun criminala austria-
ca en 'Engiadina Bassa. Lonn 1475 han
ils Engiadinais refusd da pajar a quel
I'uschenumna tschains da giaglinas. En
la Guerra da las giaglinas (1475) ed en la
Guerra svabaisa (1499) han ils Engiadi-
nais destrul il chaste. Conflicts én mede-
mamain naschids en connex cun ils bains
grischuns en la regiun da Cuttiira. 1l
1609 ha destrui ina lavina 22 chasas ed il
1880 in incendi 155. La nova via impe-
riala da Danuder a Fuond ¢& vegnida
construida il 1850—54. Fin il 1912 circu-
lava il traffic da’Engiadina vers Landeck
sur Danuder ch’ha mantegni sias stretgas
relaziuns cun ’Engiadina Bassa fin il di
dad oz. Paul Eugen Grimm

Finstermiinz
Passadi fortifitgd a 'En en la vischnanca
da Danuder. 1241 Finsterminze, 1306
Vistemeza. La Via Claudia Augusta, ter-
minada 'onn 46 5.C., manava sur il Pass
da Raisch e traversava I'En a Finstermiinz
nua ch’igl ha existi dal temp roman fin il
1854 in post da duana. La fortezza da
Sigmundseck a Finstermiinz datescha dal
1471. La via da Hochfinstermiinz (erigi-
da il 1854) cun la fortezza omonima tra-
versa’En al nordost e cuntinuescha dala
vart sanestra dal flum. In contract dal

un cun il Tirol

1868 ha regla il cunfin contestd sut
Tschlin: la Svizra ha obtegni la vart sanes-
tra da I'En fin avant Alt-Finstermiinz, el-
la ha dentant stui desister da fortifica-
ziuns al Munt Novella. Il 1923 ¢ vegnida
construida a la riva sanestra da ’En la via
d’autos che maina tras 'Engiadina fin al
cunfin austriac. Jiirg Simonett

Pfunds (Fuond)
Chau-punt d’ina via da sauma preroma-
na en il Tirol che vegniva guntgida da la
Via Claudia Augusta, tudestg Pfunds
(uffizial). Sut il domini dals conts von Ti-
rol & Fuond sta da I'entschatta dal 14avel
tschientaner fin il 1760 in lieu da duana
tranter Danuder e Landeck. La suletta
via charrabla dal Tirol en I'Engiadina
Bassa manava durant plirs tschientaners
da Fuond sur Finstermiinz e Danuder a
Martina. Il 1886 ¢ vegni avert il stradun
nov. Adolf Collenberg
Innsbruck (Puntina)
Chapitala dal pajais federativ austriac Ti-
rol. En ils onns 1420 ha dischloci il du-
ca Friedrich IV von Habsburg sia resi-
denza a Puntina. Da la davent én era ve-
gnids guvernads ed administrads fin il
1752 ils dominis ed ils dretgs habsbur-
gais en il Grischun: Tarasp, Razén, Otg
Dretgiras, Engiadina Bassa. Dal zercla-
dur 1799 fin a lur transferiment a Linz e
Grazen il 1800 en vegnids tegnids en fer-
manza a Puntina 85 ostagis, exponents
da I'elita intellectuala e politica grischu-
na, sco aderents (effectivs u presumptivs)
da la Frantscha e da la helvetica. Tranter
il 1671 ed il 1900 eran inscrits a 'Uni-
versitad da Puntina var 120 students gri-
schuns. A la professura da romanistica a
Puntina, fundada da Theodor Gartner il
1899, han ils Rumantschs d’engraziar
perscrutaziuns impurtantas. Dapi il
1965 exista in lectorat rumantsch e dapi
il 1972 ina partiziun da retoromanistica
(cun 'organ «Romanica Anipontana») a
I'Institut da romanistica a Puntina. Ac-
cent principal durant ils davos 10 onns
en stadas la lexicografia ladina e la topo-
nomastica da la Retoromania submersa.
Adolf Collenberg

Hall (Alla)
Center dal commerzi da sal en il Tirol,
impurtant da tuts temps per la provisiun
da sal dal Grischun, tudestg Hall. En il
12avel tschientaner manavan ils berniers
engiadinais, ultra da products indigens,
era rauba da Milaun ad Alla per vender
quella cunter sal e graun. Fin viaden il
19avel tschientaner én vegnidas smersas
grondas quantitads da laina en 'Engiadi-
na Bassa per las salinas dad Alla. Lexport
da laina era economicamain fitg impur-
tant per la regiun, ha dentant periclita ils
guauds engiadinais. Il 1751 han ins im-
porta ca. 780 tsal sin la Via imperiala: in
terz per 'Engiadina Bassa, in terz per
I'Engiadin’Ota, la Bergiaglia ed il Partenz
ed in terz per Tavau. Ils Grischuns barat-
tavan lur products da latg cunter sal ad
Alla. 11 1513 ha l'imperatur Maximilian
I ordina da cular ils minerals da la Val S-
charl ad Alla. Enturn il 1770 ha Peter
Conradin Constantin von Planta da
Zuoz elavurd in project per stabilir in
monopol da sal e per construir ina largia
via da commerzi da Clavenna a Danuder
(cun colliaziun ad Alla). Ils Salis han den-
tant sabota quest project. Suenter il 1803
ha il chantun Grischun surpiglia il
monopol da sal. La chasa da commerzi
Massner e Braun a Cuira era responsabla
per la distribuziun. Adolf Collenberg

Spagna

Is pli vegls contacts tranter la Rezia ¢ la
Spagna ¢én da cuntegn religius. Sur la
Frantscha ¢ sa derasada la veneraziun da
s. Vintschegn en Rezia (per exempel a
Pleif/Vella) e tras s. Pirmin, ch’ha funda
la claustra da Rehanau suenter sia fugia
da la Spagna, la regla da s. Benedetg. Da-
pi il temp medieval én documentads pe-
legrinadis a Santiago de Compostela
(Galizia) ed a Monserrat. Las emprimas
relaziuns politicas tranter las Lias e la
Spagna dateschan dal 16avel tschienta-
ner. Suenter la mort da Francesco Sforza
¢ il principadi da Milaun passa il 1535 a
I'imperatur Carl V da Habsburg. A par-
tir da quel mument ¢n sa furmadas duas
partidas en il Grischun: ina franzosa ed
ina austriaca-spagnola. Linfluenza spa-
gnolasin la politica da las Lias ¢ stada fitg
ferma en il 17avel tschientaner sut I'egi-
da dala dinastia d’ambassadurs Casati. Il
1603 ha Fuentes erigi la fortezza spagno-
la-milanaisa sisum il Lai da Com sco
cuntrapaisa a 'axa Vaniescha-Frantscha.
Il 1607 en proruts ils Scumbigls gri-
schuns, provocads da las dretgiras nau-
schas convocadas da la partida spagnol-
austriaca e da quella venezian-franzosa.
Ulteriurs fastizs marcants da la Spagna,
relaschads en consequenza dals embrugls
da muntada mumentana, én stads I’atta-
tga da Clavenna da I'avust 1620 (rebatti-
da dals Grischuns), ils Artitgels da Mi-
laun dals 6 da favrer 1621 (tranter la
Spagna e la Lia Grischa) ed il Contract da
Madrid dals 25 d’avrigl 1621 (restitu-
ziun da la Vuclina). Il 1621 én entradas
truppas spagnolas sut il cumond da Go-
mez Suarez duca de Feria en las Terras
subditas ed il general Giovanni Serbello-
ni ha fatg demolir las chasas dals refur-
mads a Clavenna ed & entra en la Ber-
giaglia ils 26 d’october per sustegnair
I'invasiun dad Alois Baldirun en I'Engia-
dina Bassa. Ils 15 da schaner 1622 han ils
Artitgels da Milaun, confermads da la
Spagna d’ina vart e da la Lia da la Chadé
(senza I'Engiadina Bassa), la Lia Grischa,
I'uvestg da Cuira ed il Signuradi da 'au-
tra vart, attribul la Vuclina a la Spagna
per in tschains annual da 25 000 rentschs
e surlascha il Partenz e 'Engiadina Bassa
a I’Austria.

Suenter blers onns d’embrugls e suf-
frientschas ha la Spagna puspe rendi las
Terras subditas a las Trais Lias (Capitulat
da Milaun dals 3 da settember 1639).
Quel contract ha furma la basa da la do-
minanza absoluta da la partida spagnola,
sustegnida da quella austriaca, en la poli-
tica da las Trais Lias. El ha era permess a
la Spagna da recrutar 6000 mercenaris
grischuns: dal 1648-53 han servi 18-20
cumpagnias grischunas en il regiment
Rosenroll, alura 8—12. Il 1664 ha recru-
ta la Spagna 2000 Grischuns sut il cu-
mond dal colonel Peter von Planta-Zuoz
per la guerra cunter il Portugal. Da quels
én returnads mo 140; ils auters én morts
en la Barttaglia da Villaviciosa (1665) e
d’epidemias durant il viadi da return,
tranter auter 11 giuvens dad Aschera. Ils
uffiziers grischuns en servetsch da la
Spagna provegnivan da las famiglias
Planta, Florin, Capol, Schorsch e.a. Cun
il passadi dal ducadi da Milaun a 'Au-
stria il 1714 (Pasch da Rastatt) én vegni-
das interruttas las relaziuns da las Lias
cun la Spagna e I'Austria ha fatg valair
si'influenza.

Vers il 1790 ¢ daventada la Spagna la
mira d’emigrants grischuns, Pemprim da
fugitivs da la Revoluziun franzosa. En-
turn il 1800 ¢é sa domicilia il Puschlavin
Andrea Pozzi a Bilbao ed ha funda cun
ses cumpatriot Lorenzo Matossi 'em-
prim «Café Suizo». En ils decennis se-
quents han numerus emigrants puschla-
vins lavurd en Spagna sco pasterners, zu-
cheriers e cafetiers (tranter auter posses-
surs dal famus «Café Suizo»), enturn il
1900 ca. 50. La plipart dad els ¢ retur-
nada ed ¢ sa chasada en ils «palazzi spa-

Spagna e Frantscha

IIs rapports dal Grischun cun las pussanzas europeicas

e
LS

gnoli» a Poschiavo che dattan anc oz per-
ditga da lur bainstanza. Conn da fomaz
1817 ¢ sa stenta l'uffizier Balzer Giusep
de Vincenz da plazzar in dumber d’emi-
grants sursilvans e.a. en Spagna, ma sen-
za success. Sin instanza dal Grischun ha
la Confederaziun erigi il 1846 in consu-
lat da commerzi per la Spagna a Barcelo-
na, il lieu cun la pli gronda colonia sviz-
ra. 111902 ha publitga Flurin Camathias
sias poesias neocatalanas en rumantsch.
Ensemen cun Casper Decurtins tgirava
el contacts cun ils manaders da la Renai-
xenca (resvegl catalan). La gronda affini-
tad tranter il rumantsch ed il catalan ha
sveglia e promovi la solidaritad. Lavertu-
ra economica da 'Europa ha provoci ina
ferma recessiun en Spagna e chaschuna
tranter il 1960 ed il 1970 'emigraziun da
radund 1,5 miu. Spagnols.

Adolf Collenberg

Frantscha

Las relaziuns tranter la Republica da las
Trais Lias e la Frantscha pertutgavan sur-
tut allianzas politicas e capitulats stipu-
lads tranter la fin dal 15avel ed il 19avel
tschientaner sco era I'emigraziun com-
merziala en il 18avel e 19avel tschienta-
ner. Linteress da la Frantscha per il Gri-
schun sa basava, analog a quel per la
Confederaziun, sin 'integraziun geostra-
tegica dals pass alpins en la politica anti-
habsburgaisa da la Frantscha en I'ltalia
dal Nord, la controlla da I’axa Frantscha-
Vaniescha visavi ’Austria e I'explotaziun
dal potenzial da mercenaris grischuns en-
gaschads en 'armada franzosa.

La Frantscha ¢ stada preschenta en il
Grischun en il 16avel e 17avel tschienta-
ner durant lungas periodas cun in am-
bassadur ordinari respectivamain extra-
ordinari che residiava a Cuira u en il chas-
té da Lantsch Sut, construi da 'ambas-
sadur franzos Jean Jacques de Castion.
En il trantertemp ed a I'entschatta dal
18avel tschientaner era quest post occu-
pa din «chargé d’affaires» grischun,
suenter il 1715 (dominanza exclusiva da
I’Austria) en las relaziuns diplomaticas sa
limitadas a contacts sporadics.

Il 1496 ha la Lia Grischa stipula in
contract militar cun la Frantscha ed ha
obtegni per recumpensa tranter auter
Iaccess liber a martgads e fieras en il du-
cadi da Milaun (1499). Il 1509 han tut
las trais Lias conclus in’allianza cun la
Frantscha, en la quala ellas han cedi a
quella il dretg da recrutar mercenaris e da
traversar ils pass grischuns, obtegnend da
lur vart mintgamai 2000 glivras e per
diesch onns ’exemziun da dazi sin vin e
graun, importa per 'agen diever dal du-
cadi da Milaun.

En Frantscha han surtut las citads da Paris, Marseille (foto) e Bordeaux attira blers emigrants dal Grischun.

Lorientaziun politica da las Trais Lias
vers la Frantscha & anc s’intensivada su-
enter il 1524 ed ¢ sa mantegnida durant
tut il 16avel tschientaner. La Frantscha
ha era gida il 1526, ensemen cun Vanie-
scha ed il papa, il Stadi da la Trais Lias
(contract dals 28 d’avust1526) a defen-
der la Vuclina envers las revendicaziuns
da Gian Giacomo Medici, chastellan da
Miisch, a la fin da TEmprima Guerra da
Miisch. Las relaziuns da las Trais Lias cun
la Frantscha han cuntanschi il punct cul-
minant cun il contract da mercenadi dals
6 d’october 1549. Cunter questa cunve-
gna era sa furmada en il Grischun ina
grond’opposiziun da persunas ch’averti-
van da las consequenzas desastrusas da las
pensiuns, dals aderents da la partida
spagnol-austriaca e da quels che postula-
van la neutralitad da la Republica da las
Trais Lias. Tuttina &si reussi a la Frantscha
da stipular era vinavant novs contracts
cun las Trais Lias.

Tut en tut & 'allianza das las Trais Lias
cun la Frantscha vegnida renovada e
cumplettada — savens al pass cun la Con-
federaziun — en ils onns 1521, 1549,
1565, 1582, 1602 e la davosa giada il
1663 cun il retg Louis XIV. Ils novs
dretgs acquistads eran la libra cumpra da
sal en Frantscha, la preschientscha nun-
limitada a la fiera da Lyon e sis stipendis
a 'Universitad da Paris. Per la saramen-
taziun festiva da talas allianzas én sa ren-
dids tranter auter ufhiziants grischuns il
1582 ed il 1602 a Paris. En ses capodov-
ra«Les six livres dela République» (1576)
¢ il Franzos Jean Bodin s'occupa era dala
furma statala da las Trais Lias ch’el consi-
derava sco la furma da la democrazia di-
recta la pli consequenta e perquai privlu-
sa per 'aristocrazia. La plipart dals ser-
vetschs militars dals Grischuns en Fran-
tscha, ch’aveva la preferenza visavi auters
pajais, én vegnids prestads enturn il
1700. Il 1696 han servi 4800 da total
8800 schuldads professiunals grischuns a
la curuna franzosa ed en il 18avel tschien-
taner ha il Grischun mess quatter liti-
nents generals, sis marschals ed otg bri-
gadiers.

1ls servetschs militars a ester eran pe-
ro contestads en il Grischun. Ils predi-
tgants faschevan valair raschuns moralas
ed il 1572 han las guerras cunter ils
ughenots (notg da s. Baltramieu) provo-
cd protestas en las Trais Lias. Ina pregia
da Durich Chiampell dal 1581 ha perfin
cumpromess I'allianza dal 1582 e provo-
cain’intervenziun diplomatica da vart da
la Frantscha e da Turitg en las Trais Lias.
Labrogaziun dal’Edict da Nantes (1685)
e las persecuziuns dals ughenots ordina-
das silsuenter da Louis XIV, han incita il

1693 plirs uffiziers grischuns da sa render
cun lur truppas en servetsch da 'Ollan-
da, da la Spagna, da I’Austria e dal Pie-
munt. Uschia han cumbatti Grischuns
cunter Grischuns en la Battaglia da Mal-
plaquet (1709), quai ch’ha sveglia en il
Grischun grondas protestas cunter ils
servetschs mercenars. Durant la Revolu-
ziun franzosa han truppas grischunas era
gida a salvar la curuna al retg da la Fran-
tscha ed il 1792 én las cumpagnias da
Joachim Ludwig de Castelberg e da Ru-
dolf von Salis-Zizers, che defendevan il
retg en las Tuileries, vegnidas liquidadas.
Loctober 1797 ha Napoleun decreta la
separaziun da las Terras subditas ed inizia
qua tras la fin dala Veglia Republica. Du-
rant la helvetica ¢ il chantun Rezia sta oc-
cupa da truppas franzosas (da I'october
1798 fin la stad 1800 era d’austriacas) e
durant la mediaziun ha il chantun Gri-
schun stui servir als interess da la Fran-
tscha. I1 1812 ha in grond contingent da
Grischuns accumpagna Napoleun en
Russia, paucs en dentant turnads a cha-
sa. Ils servetschs mercenars (ordinaris) en
Frantscha én ids a fin il 1830.
Lemigraziun commerziala dals Gri-
schuns ¢ sa spustada suenter lur expul-
siun da Vaniescha il 1764-66 per part
en Frantscha, surtut a Paris, Marsiglia e
Bordeaux. A Marsiglia ¢ attestada gia il
1734 la pastizaria da Linard Tratschin e
Giachem Siitt da Samedan (Patisserie
Trassein et Sutt). En 'emprima mesa-
dad dal 19avel tschientaner eran 10 da
las 40 pastizarias a Marsiglia en possess
da Grischuns. A la Rue Paradis sa chat-
tava la Confiserie Castromuro d’Anto-
nio Castelmur-Stampa da Coltura. Ses
biadi Giovanni ha surpiglia la fatschen-
ta ed ha lascha construir a Coltura il
chasté maur (Castelmur). Gia en ils
onns 1745-79 avevan Engiadinais ma-
na a Bordeaux la Patisserie de la Porte
Basse ed a partir dal 1779 ¢ documenta-
da qua ina famiglia Rascher da Zuoz sco
proprietaria dal Café de la Comédie.
Listoriografa franzosa Danielle Pétris-
sans discurriva gia il 1780 d’ina inva-
siun da pastiziers dal Grischun. A
Rochefort existiva enturn il 1815 il Café
I'Orsa et Caratsch. Ils Jauers preferivan
tendenzialmain la Burgogna e la Lore-
na, ils Bregagliots las citads al sidvest da
la Frantscha. Ultra dals numerus pasti-
ziers e cafetiers han era blers master-
gnants, portiers, famegls e lavurants oc-
casiunals main enconuschents tschertga
lur fortuna a l'ester. Tenor las «Memo-
rias» da Balthasar Arpagaus da Cumbel
(ca. 1800) n’han dentant blers Gri-
schuns betg chatta lavur en Frantscha ed
han puspe stui turnar a chasa. (red.)

Paris
Las emprimas relaziuns tranter il Gri-
schun e Paris dateschan dal 15avel
tschientaner: tranter il 1472 ed il 1527
han frequenta 10 students da I'uvestgieu
da Cuira I'Universitad da Paris, per part
sco pensiunaris dal retg franzos. Dal
16avel—-18avel tschientaner han ils retgs
franzos accorda sis stipendis roials a stu-
dents grischuns. Ils stipendiats (mintga-
mai dus per Lia) vegnivan recrutads en in
tschert turnus tranter ils figls da famiglias
prominentas en las dretgiras autas. Il
1616 ha Louis XIII funda a Paris la
Guardia svizra sco truppa da protecziun
persunala. Da las emprimas tschintg
cumpagnias (fenglis) eran trais grischu-
nas, numnadamain quella da Gugelberg
(Maiavilla), Schorsch (Spleia) e Planta
(Zuoz), quai che correspundeva ad ina
cumpagnia da mintgamai 160 umens per
Lia. Tranter il 1685 ed il 1701 ¢n vegni-
das cumandadas las cumpagnias grischu-
nas dal colonel Johann Peter Stuppa e
tranter il 1815 ed il 1830 dals colonels
Heinrich e Franz Simon von Salis-Zizers.

En il 18avel tschientaner han divers
Grischuns tschertgd lur fortuna com-
merziala a Paris, la plipart sut cundiziuns
miserablas, sco quai che Johannes Baran-
dun da Veulden rapporta il 1864. In’in-
terpresa impurtanta, ch’ha pudi sa stabi-
lir cun success a Paris, & stada la Patisse-
rie Trassein da la famiglia Tratschin da
Samedan. Activas a Paris én stadas era las
famiglias da pastiziers Curtin da Segl
(Courtin Freéres, confiseurs), LOrsa da
Silvaplauna, Lum (Loni) da La Punt-
Chamues-ch (Maison Loni, fabricant de
biscuits), il Bregagliot Giacomo Mauri-
zio (a Paris e Versailles) ed ils Casparis da
Bravuogn. Il 1891 manava ina famiglia
Tomaschett da Trun in’ustaria d’artists
(Auberge du Clou) a Paris. Il 1881 ha
Rodolphe von Salis funda il famus Caba-
ret Chat Noir (1881-97) ed il 1893 ses
frar Gabriel il Cabaret de ’Ane Rouge. A
I'entschatta dal 20avel tschientaner han
lavura divers Grischuns sco «claqueurs»
salarisads a 'opera da Paris: els avevan da
splatschar sin cumond en tscherts mu-
ments durant las represchentaziuns per
entusiasmar il public.

Il Grischun ¢ sta preschent pliras gia-
das ad exposiziuns mundialas a Paris, per
exempel il 1900 cun in’exposiziun davart
il traffic, las minieras e I'igiena (bogns e
lieus da cura), cun la quala els vulevan far
reclama per il turissem. In pavigliun pla-
nisa cun il tripticon da Giovanni Segan-
tini n'¢ dentant betg vegni realisd. A la sa-
vadal 20avel tschientaner ha Paris attratg
era artists grischuns, oravant tut picturs.
Dal 1888-91 ha Giovanni Giacometti
frequentd I’Académie Julian, suanda
d’Andrea Robbi e d’Augusto Giacomet-
ti, ed il 1922-27 ¢ Alberto Giacometti sa
scola a ’Académie de la Grande Chau-
micre. Era Paul Martig, Fernando Lar-
delli, Andreas Walser, Ferdinand Parpan
e Matias Spescha han passentd in temp a
Paris. Dapi il 1989 posseda la secziun gri-
schuna da la Societad svizra dals picturs,
sculpturs ed architects (dapi il 2001 vi-
sarte) I’Atelier Fernando et Jean-Luc Lar-
delli, domicilia en la Cité internationale
des Arts. Il zercladur 2003 han classas da
scola grischunas visita Paris a chaschun
da las festivitads per il 200avel anniversa-
ri dal chantun Grischun, sorti il 1803 da
la mediaziun napoleonica. (red.)

Gronda Britannia

Las emprimas relaziuns tranter la Gron-
da Britannia e la Svizra én attestadas — ab-
strahd da las influenzas da la missiun
scotta-irlandaisa dal temp cristian tem-
priv — enturn il 1514. Il retg Heinrich
VIII aveva offert als Confederads in’al-
lianza, annullada tras la Pasch eterna
concludida il 1516 cun la Frantscha. En
rapports da viadi scrits dad Englais che
percurrivan la Svizra vegn il Grischun
menziund savens, spezialmain dapi il
16avel tschientaner: Sir Henry Wotton,
delega da la Gronda Britannia a Vanie-
scha il 160405, aveva visita pliras giadas
las Trais Lias e demussa grond interess
per la refurmaziun al sid da las Alps. Tho-
mas Coryat, ch’ha frequenta la Svizra a
Pentschatta dal 17avel tschientaner, era
impressiuna dal «parlament» democratic
grischun (vul dir da la Dieta da las Lias)
e da las pussaivladads da viagiar e da far
commerzi en la Republica grischuna, e
quai da di e da notg, libramain e senza
ristga («Coryat’s Crudities hastily gob-
bled up in Five Months Travels in France,
Italy, & c.»). En ses Itinerary» dal 1617
descriva Fynes Moryson l'organisaziun
politica dals chantuns svizzers e quella da
las Trais Lias ed & fascina surtut da I'ur-
den democratic e da la toleranza en du-
mondas da cardientscha. Ina gronda car-
riera sco cussegliader ed ambassadur dad
Oliver Cromwell ha fatg suenter il 1652
il teolog Johann Baptist Stuppan da Cla-
venna.

A l'entschatta dal 18avel tschientaner
en s'intensivadas las relaziuns diplomati-
cas tranter la Gronda Britannia e la Con-
federaziun. Abraham Stanyan, ambassa-
dur britannic en Svizra dal 1705-13 ed
accredita tar las Trais Lias dapi il 1707,
ha publitga il 1714 a Londra ses «Ac-
count of Switzerland», en il qual el ha de-
ditga in lung chapitel a la Republica da
las Trais Lias. Pauc temp avant aveva il
preditgant Johann Christian Leonhardi
rendi enconuschent il Grischun en la
Gronda Britannia cun «Ina curta de-
scripziun da la Republica retica democra-
tica, libra e dependenta unicamain da
Dieu» (original latin), publitgada il 1704
a Londra, e cun ses «An Account of the
Grisons» (1711) en il qual el lauda tran-
ter auter il famus «vine of Rhaetia» (vul

Gronda Britannia ed Ollanda

IIs rapports dal Grischun cun las pussanzas europeicas

dir il vin vuclina) e fa allusiun a la lingua
rumantscha. Enturn il 1700 han las rela-
ziuns tranter la Gronda Britannia ed il
Grischun cuntanschi lur culminaziun.
Ils dus pajais han manifesta dapi il 1690
repetidamain ed en maniera entusiastica
lur amicizia, per exempel en furma dad
imnis u poesias en onur dal retg William
III (redigidas en rumantsch e tudestg) u
en furma da dedicaziuns, sco per exem-
pel quella da la «La sacra Bibla» dal 1718
a George I, retg da la Gronda Britannia.
In contract d’allianza tranter la Gronda
Britannia ed il Grischun, prepara il
1742-45 tras Salomon von Sprecher,
r’ha betg pudi vegnir stipula.

En il 18avel tschientaner én numerus
Grischuns emigrads en la Gronda Bri-
tannia, tranter quels plirs commerziants
e mastergnants engiadinais. Blers dad els
han fatg grondas carrieras: Andreas Plan-
ta da Susch ¢ daventa bibliotecar privat
dal retg George I11, ses figl Joseph ha pu-
blitgd il 1776 «An Account of Romansh
Language» e ses biadi Joseph ¢ sta blers
onns secretari dal ministeri englais dals

affars externs en Europa. 11 1766 ¢ Ange-

Mercenaris svizzers en servetsch dals Pajais Bass (entschatta dal 19avel tschientaner).

MAD

Vista da Londra cun il Palace of Westminster ed il Big Ben.

lika Kauffmann daventada confundatu-
radala Royal Academy a Londra. Hiero-
nymus Salis finalmain, natiralisa il 1731
en la Gronda Britannia, & sta ambassadur
englais en las Trais Lias dal 1743-49, nua
ch’el ha lascha construir il Palazzo a
Buond (1766).

I1 1800 han gremis conservativs dal
Grischun empruva da gudagnar la Gron-
da Britannia per lur interess ed il mars
1800 ha la Regenza interimala dumanda
la Gronda Britannia da nominar ses am-
bassadur en Svizra, Wilhelm Wicham,
sco minister da las Trais Lias, quai ch’il
retg George 11 ha fatg immediat. I Gri-
schun aveva era quinta cun il sustegn da
la Gronda Britannia al Congress da Vien-
na en connex cun la restituziun da la Vu-
clina. Perfin la claustra da Mustér aveva
scrit ils 20 da november 1814 a la Gron-
da Britannia e supplitgd quella da s'en-
gaschar a Vienna en favur d’ina restitu-
ziun da ses bains en Vuclina, sequestrads
da la Confisca il 1799. Questa finamira
n’¢ dentant betg vegnida cuntanschida.

Dapi l'illuminissem e linteress (ro-
mantic) creschent per lalpinissem én
scripturs englais s occupads dal Grischun
en rapports da viadis: William Coxe,
ch’ha visita la Svizra tranter il 1779 ed il
1800, ha descrit en ses «Travels in Swit-
zerland» (1789) la vita, ils usits ed il si-
stem politic dals Svizzers e dals Gri-
schuns; al'exempel da Tavau ha el illustra
il funcziunament da la democrazia direc-
ta en in cumin grischun da quel temp; el
ha era menziuna la lingua rumantscha,
discurrida da quel temp da la maioritad
dals Grischuns e la derasaziun da quella
en furma scritta dapi il 16avel tschienta-
ner. Fascina da la democrazia grischuna
era medemamain il segund president dals
Stadis Unids da ’America, John Adams
(1797-1801): en si’ovra «Defence of the
Constitutions» (1787) ha el valita il Gri-
schun sco «il Stadi constituziunalmain il
pli democratic dal mund». Menziun spe-
ziala en il 19avel tschientaner merita sur-
tut il rapport da Foster Barham Zincke
«Awalk in the Grisons» (1875), en il qual
el remartga oravant tut la parcellaziun ex-
trema dal terren ed il grond dumber da
pitschens possessurs da funs en il Gri-
schun; Zincke lauda la buna rait da vias.
Ils Englais eran ils alpinists, giasts e pro-
moturs ils pli fervents dals lieus da cura
en 'Engiadin’Ota ed a Tavau, nua ch'els
han lascha construir baselgias englaisas e
stampar gasettas en lur lingua («The St.
Moritz Post», 1886; «The Davos Cou-
rier», 1888; «The Courier for Ragaz, Pra-
ettigau, Davos, and the Engadine»,
1894). 11 1886 ¢ vegnida fundada a Ta-
vau ina biblioteca englaisa. Ils Englais
han era importa differents sports en il
Grischun, per exempel il golf, il tennis, il

curling, il skeleton ed il bob. Anc oz fre-

quenta la prominenza englaisa ils divers

lieus da cura e da sport dal Grischun.
Martin Bundi

Londra

La metropola da la Gronda Britannia ¢
stada in lieu d’operusitad da numerus
emigrants ed emissaris impurtants dal
Grischun. En il 17avel tschientaner ha il
plevon evangelic Hans Baptista Stuppa
da Clavenna pastora la baselgia savoiarda
aLondraed ¢ vegnl incumbensa dad Oli-
ver Cromwell cun missiuns diplomati-
cas. En connex cun la Guerra da succes-
siun spagnola (1701-14) ha la Svizra re-
furmada, surtut era il Grischun, tgira
stretgas  relaziuns cun [I'Engalterra.
Quest’amicizia ha motiva plirs Gri-
schuns dad ir a Londra. Il 1708-10 ha
'envoyé Peter von Salis propaga en 'En-
galterra la renovaziun dal Capitulat da
Milaun e 'admissiun dals refurmads en
las Terras subditas. 11 1704 ed il 1711 ¢ il
preditgant Johann Christian Leonhardi
sa trategni a Londra, nua ch’el ha publi-
tga duas scrittiras davart il Grischun. An-
dreas Planta ¢ sta tranter auter professer
da matematica, preditgant a la baselgia
refurmada tudestga e bibliotecar al Bri-
tish Museum da Londra. Ses figl Joseph
(* 1744) ¢ daventa il 1792 'emprim di-
rectur dal British Museum ed ha edi a
Londrail 1776 in tractat davart la lingua
rumantscha ed il 1809 in ulteriur davart
l'istorgia da la Confederaziun helvetica.
Il figl da quel, Joseph (* 1787), ¢ sta se-
cretari dal Ministeri britannic dals affars
externs e commember dal Parlament.
Angelika Kauffmann ha gida a fundar la
Royal Academy a Londra («Founder
Member», designa dal retg George 111
1768). En il 18avel tschientaner én emi-
grads industrials engiadinais en la chapi-
tala britannica: il 1737 ¢ documenti in
Bartrumieu Barat da Samedan (firma
Baratty) e dapiil 1776 il commerziant Si-
mon Baratty. Tranter il 1693 ed il 1815
cumparan a Londra las famiglias engia-
dinaisas Tognun/Tugnum, Philippi, Ra-
scher, Tratschin e Petzi sco era Johannes
Barandun da Veulden. Oz regordan sur-
tut ils massada cudeschs rumantschs
conservads en la biblioteca dal British
Museum — ina da las pli grondas collec-
ziuns rumantschas dal mund — al grond
interess manifestd da I'Engalterra per il
Grischun rumantsch durant il 18avel
tschientaner ed a la premura da collecziu-
nar da ses directurs (per part grischuns).

Martin Bundi

Ollanda
Contacts tranter il Grischun e I’Ollanda
en documentads dapi il 17avel tschienta-
ner: enturn il 1650 han traversa numerus

picturs ollandais en viadi da furmaziun
per I'Ttalia ils pass grischuns ed han reali-
sa durant quel viadi bleras vedutas cun
valur documentara e statistica, per exem-
pel Jan Hackaert. COllanda (1581-1806
in contadi da la Republica dals Set Pajais
Bass reunids) ¢ stada la mira d’ina emi-
graziun grischuna da tempra civila e
commerziala e la citad d’Amsterdam era
ses center. 11 1692 ¢ vegnida fundada la
la Pastizaria Lorens Planta & Co. (Gau-
denz von Planta, Giachem Pool, Padruot
Buosch/Bosio e Giachem Battaglia),
Pantecessura dal famus Café Suisse
(Twitsersche Koffyhuis). En linterpresa
d’import ed export dals descendents da
Giachem Pool (activ oravant tut en il Pa-
cific) lavuravan a partir da I'entschatta
dal 18avel tschientaner blers emigrants
da Bever e da Samedan. La bainstanza
dals Pools, Orlandis e Zambonis ha fatg
da Bever fin la fin dal 18avel tschientaner
la vischnanca la pli ritga da I'Engia-
din’Ota. En il 19avel tschientaner sa per-
dan il fastizs da questas interpresas. En il
18avel e 19avel tschientaner cumparan
diversas autras pastizarias e chasas d’affar
d’Engiadinais, tranter auter dals dus Ja-
kobs von Planta-Samedan.

A partir dal 1693 ¢ sextendi il ser-
vetsch mercenar grischun sin 'Ollanda
refurmada — en reacziun a la revocaziun
da 'Edict da Nantes promulga dal retg
franzos Louis XIV il 1685 (Edict da Fon-
tainebleau). Hercules Capol da Flem
aveva recrutd e cumanda 'emprim regi-
ment en 'Ollanda che sa cumponiva sur-
tut da mercenaris refurmads. Il contin-
gent total (2400 umens) ¢ vegni reduci
massivamain a partir dal 1714, quai
ch’ha provoca demarschas da vart da la
Dieta da las Lias che pretendeva che 'Al-
lianza dal 1713 (enfilada da I'envoyé Pe-
ter von Salis) vegnia accumplida. La fin
per il regiment grischun en I'Ollanda ¢
vegnida il 1828 e ses davos cumandant &
sta Jakob Sprecher von Bernegg. Merce-
naris grischuns en servetsch franzos han
contribuiil 1672 ala devastaziun dal’Ol-
landa sut il commando da Johann Peter
Stuppa. Percunter han mercenaris gri-
schuns en servetsch ollandais gida a par-
tir dal 1693 decisivamain a preservar il
giuven stadi da las revendicaziuns fatgas
davart da la Frantscha. Il colonel Johann
Florian Pellizzari, ch’¢ vegnl scola en
I'Ollanda, ha concepi 'emprima organi-
saziun militara dal chantun Grischun
(1809) ed era il colonel chantunal Pieder
Vieli é staen ils onns 181629 ufhizier en
I'Ollanda. Ils mercenaris han emprendi
dals Ollandais metodas progressivas
d’allevar muvel sco era l'art da la pumi-
cultura, dal'orticultura e dal chaschar. In
dumber remartgabel da mattatschs ol-
landais ha frequenta il Seminaria Lantsch
Sut. En barat avevan giuvens nobels gri-
schuns obtegni en il 18avel tschientaner
la pussaivladad da far viadis da furma-
ziun tras la Germania, la Frantscha e
I’Ollanda. Da ses studis da chant e musi-
ca, absolvids il 1707 ad Amsterdam, ha
Balthasar von Planta mana a Zuoz tran-
ter auter partituras dal chant sacral poli-
fon da Jan Pieterszoon Sweelinck (1562~
1621). En il 18avel tschientaner én sa
trategnids temporarmain mess ollandais
a Cuira. EOllandais Willem Jan Holsbo-
er, domicilia a partir dal 1867 a Tavau, ¢
il bab da la construcziun da viafiers dal
Grischun. Adolf Collenberg

Germania

La noziun politic-geografica «Deutsch-
land» (avant il 1500 per regla «die deut-
schen Lande») designava a partir dal
11avel tschientaner il stadi (Regnum teu-
tonicum) sorti da 'Imperi ostrofrancon,
dapi il 1871 il Segund Reich ed ils stadis
successurs.

Cun l'introducziun dal sistem admi-
nistrativ francon en Rezia 'onn 806 e la
separaziun da l'uvestgieu da Cuira da
'archuvestgieu da Milaun e 'annexiun a
quel da Magonza ¢ Ielita s'orientada de-
finitivamain vers il nord e la Currezia &
vegnida exposta ad ina germanisaziun
progredinta. Il tudestg ¢ Simponi succes-
sivamain sco lingua administrativa ed ¢
daventa, per raschuns praticas, la lingua
uffiziala da la Republica da las Trais Lias.

Dapi il temp medieval ¢n documen-
tadas relaziuns economicas da la Rezia
cun la Germania: import da granezza,
traffic da transit, da persunas e da mar-
tganzia. En il 15avel tschientaner ¢ il pic-
tur e sculptur Ivo Strigel da Memmingen
(Baviera) std activ en baselgias e chaplut-
tas da la Surselva, Bergiaglia e Val Calan-
ca. Enil 17avel e 18avel tschientaner per-
cunter én architects e stuccaturs gri-
schuns — Giovanni Albertalli, Gabriele
de Gabrieli — stads da grond’impurtanza
per la genesa ed il svilup dal stil baroc en
la Germania dal Sid. Il 1719 ¢ Andreas
Pfeffer, naschi a Frankfurt am Main, ve-
gni recepi a Cuira sco bundsmann; el e
ses bab Johann eran tipografs e lur mana-
schi da famiglia (stamparia e liaria da cu-
deschs) ¢ sta d'impurtanza per Cuira. En
il 18avel tschientaner han ils herrnhute-
rans da Halle influenza fermamain ils cir-
culs pietistics grischuns e David Cranz da
Naugard (Pomarania), sin missiun herrn-
huteranaen il Grischun, ha descrit il pro-
gress dal pietissem en ses «Reise-Diarium
und Relation von Piindten [...] 1757».
Scandal ha fatg Friedrich Schiller cun sia
remartga en I'ovra «Die Riuber»: «...reis
du ins Graubiindner Land, das ist das
Athen der heutigen Gauner.» Ultra da
prominents Grischuns ha era Christian
Carl von Wredow, in immigrant da Ho-
henburg (Baviera), defendi il Grischun
en ina replica apologetica a Schiller. Dal
1803—27 & Wredow alura sta directur da
la chanzlia dal novcred chantun Gri-
schun. Malaveglia ha era chaschuna
Hannikel, chapitani legendar d’ina ban-
da da laders e brigants, oriund dal Wiirt-
temberg, activ era en il Grischun e per-
petnisa en il «Hannikelturm» a Cuira.

Ina contribuziun impurtanta al svilup
intellectual (en il senn illuministic) dal
Grischun a la fin dal 18avel tschientaner
ha prestd Heinrich Ludwig Lehmann da
Detershagen (sper Magdeburg), publi-
cist en istorgia e topografia dal Grischun
e sias Terras subditas. En quest connex én
da numnar Johann Georg Philipp Thie-
le da Hamburg, magister al Philanthro-
pinum a Marschlins, rectur e refurmatur
dalasscolas dala citad da Cuira, e Johann

bardia. Maletg dal 1882.

Peter Nesemann da Magdeburg ch’ha
mani a partir dal 1761, ensemen cun
Martin von Planta, il Seminari (filantro-
pin) a Lantsch Sut e dal 1771-77 quel a
Marschlins. Nesemann e ses cumpatriot
da Magdeburg, Johann Heinrich
Zschokke, han dirigi a la fin il Seminari
da Johann Baptista von Tscharner en il
chasté a La Punt/Rehanau. Zschokke ¢&
sta in portavusch dals patriots grischuns
ed autur da «Die drey ewigen Biinde im
hohen Rhitien» e d’in «Entwurf zu einer
Verbesserung der rhitischen Constitu-
tion» (1798).

Linfluenza spiertala dad immigrants
germans en il 19avel tschientaner ha
cuntinui en furma dad ideas liberalas.
Numerus giuvens intellectuals, smana-
tschads da 'uschenumnada persecuziun
da demagogs dals reschims monarchic-
conservativs (Prussia, Austria e.a.) han
chatta asil a Cuira sco scolasts a la Scola
chantunala evangelica, per exempel Karl
Follen, Wilhelm Snell, Karl Volker e
Georg Wilhelm Réder. Quest ultim, in
teolog provegnint da Kaub (Pfalz), ¢ sta
in publicist impurtant davart istorgia,
la geografia ed il dretg dal chantun Gri-
schun ed ha influenza fermamain la fur-
maziun dals scolasts en ils onns 1820—
40. Quai vala era per Gottfried Ludwig
Theobald dad Allendorf (sper Hanau,
Hessen), professer a la Scola chantunala
a Cuira a partir dal 1854, emprim car-
tograf sistematic dal mund alpin dal
Grischun e da las Alps Orientalas ed au-
tur da Pemprim guid da viadi per las
Alps grischunas (1862). Sia collecziun
d’istorgia natirala ¢ stada in fundament
impurtant per il Museum retic. Da la

Lindau ha furma in impurtant lieu da commerzi per las Trais Lias e per il traffic da transit tranter la regiun al Lai da Constanza e la Lum-

plima da lelita scriventa ed intellectua-
la dala Germania (passants, giasts da cu-
ra, dimorants temporars, sco per exem-
pel il filosof Friedrich Nietzsche a Segl)
provegnan numerusas descripziuns, po-
sitivas e negativas, dal Grischun e da ses
avdants, realisadas dal 17avel tschienta-
ner fin il di dad oz. A partir dal temp me-
dieval tardiv han students grischuns fre-
quentd instituts ed universitads tude-
stgas: Heidelberg, Friburg e. Br., Ingol-
stadt, Dillingen, Jena, Tubinga. En il
19avel tschientaner ¢ Minca daventa il
center da studi da lelita catolica (Gia-
cun Hasper Muoth, Caspar Decurtins
e.a.) e Berlin ¢ sa sviluppa, grazia a
Friedrich Carl von Savigny, ad ina buna
adressa per giurists; Philipp Héssli, ses
student e posteriur landrehter, era entra
qua en relaziun cun Bettina von Arnim.
Il chant rumantsch ha d’engraziar I'im-
ni sursilvan «A Trun sut igl ischi» al
cumponist Ignaz Heim, oriund da Ren-
chen (Baden). Il linguist Anton Velle-
man da Cologna, emprim rectur dal Ly-
ceum Alpinum Zuoz (1904), ha regala
als Ladins la «Grammatica teoretica,
pratica ed istorica della lingua ladina
d’Engiadin’Ota» (1915-24) ed il «Dic-
ziunari scurznieu da la lingua ladina cun
traducziun tudais-cha, francesa ed in-
glaisa» (1929). Ad Erwin Poeschel da
Kempten (Allgiu) ha il Grischun d’en-
graziar tranter auter «Die Kunstdenk-
miler des Kantons Graubiinden» (7
toms, 1937-48).

En il 18avel e 19avel tschientaner én
massas d’emigrants dal Grischun s'eta-
blids sco pastiziers e cafetiers en citads da
la Germania: a Berlin tranter auter ils Jos-

La citad da Son
Petersburg ils
onns 1890.

tys, a Dresden Robbis e Trepps, a Ham-
burg Maurizios, Perinis, Jostys e plirs
emigrants dal Partenz, la Konditorei
Bansi & Comp. ha fatg furore cun ses
«Bielefelder Tropfen» ed a Hannover
eran Robbis activs sco conditers da la
curt. Auters én stads fin otg mais U'onn
sco famegls e fantschellas en la Germania
dal Sid: ils schuobacheclers, uffants plaz-
zads oravant tut sin bains purils sco for-
zas da lavur bunmartgadas.

Limmigraziun da Tudestgs marca il
svilup da I'hotellaria grischuna. Tranter
ils piuniers da quella chattain nus il me-
di Otto Herwig (da Hanau, Hessen)
ch’ha realisa ad Arosa 'emprim sanatori
per malsauns dal lom. Era Tavau ¢ sa svi-
luppa, sin iniziativa dal medi tudestg
Alexander Spengler, ad in center da cura.
Ils giasts da cura ed ils fugitivs politics
han conferi a Tavau in caracter interna-
ziunal (tranter auter Thomas Mann). Il
Cup da Spengler (dapi il 1923) ed ils
bobs olimpics, ils skeletons e las scarso-
las, construids dad August Hartkopf da
Kassel (Hessen), han rendi Tavau enco-
nuschent en il mund dal sport. Renum
mundial en il sectur da I’art ha Tavau ob-
tegni tras Ernst Ludwig Kirchner, naschi
ad Aschaffenburg (Baviera) e resident
qua a partir dal 1918; el viva vinavant en
il Museum Kirchner. Il 1878 ha il curant
dal lom Hermann Perthes avert a Tavau
il Fridericianum, in gimnasi umanistic
cun internat per students da la Germa-
nia. En ils onns 1930 ¢ quella scola ve-
gnida sut I'influenza dals naziunalsocia-
lists ch’avevan a Tavau lur centrala svizra
dirigida da Wilhelm Gustloff, assassina il
1936; il 1945 ¢ quella centrala vegnida
serrada, reorganisada e puspe averta sut
in auter num.

Il chast¢ da Tarasp ha pudi vegnir
mantegni grazia a 'industrial Karl Au-
gust Lingner da Dresden, inventader da
I'«Odol» ch’ha cumpra el il 1900 e sana
(dapi il 2008 en possess da la Fundaziun
Pro Chaste¢ da Tarasp). Merits per la cul-
tura engiadinaisa ha era I'architect Max
Kettnaker da Stuttgart, autur da las
«Hausinschriften» da 'Engiadina, da la
Val Mistair e da la Val d’Alvra superiura
(1988). El ha emprendi rumantsch sur-
silvan e ladin ed ha funda il 1977 la Ri-
toromanische Gesellschaft Stuttgart.

Listorgia specificamain «grischuna»
da l'immigraziun da Tudestgs (era quella
dals fugitivs durant la Segunda Guerra
mundiala) ¢ enconuschenta mo a moda
fitg fragmentara.

Dapi il 1972 collavuran il Stadi liber
da la Baviera ed il Bundesland Baden-
Wiirttemberg cun ils chantuns Gri-

schun, Son Gagl e Tessin entaifer 'Arge
Alp. Adolf Collenberg

Son Petershurg

Las relaziuns tranter il Grischun e la cha-
pitala da I'Imperi zaristic sa limiteschan
al temp tranter il 1800 ed il 1917. Ellas
concernevan exclusivamain I'emigraziun
industriala e commerziala. Pastiziers gri-
schuns han introduci la fabricaziun da
tschigulattaa Son Petersburg. Cemprima
immigraziun ¢ attestada il 1803/05. 1l
1815 ¢ emigra in Johann Buchli da Stus-
savgia-Thalkirch a Son Petersburg, nua
chiel ¢ std a partir dal 1823 maister en
I'Ufhizi dal stan da pastiziers. Il 1839 ha
el funda ina pastizaria al Lai d’Onega.
Dal 1820-35 ha mana Thomas Lareda
da Preaz in'atgna pastizaria cun pliras fi-
lialas a Son Petersburg; el ¢ sta in dals pa-
stiziers ils pli enconuschents e bainstants
da Son Petersburg; il 1811 ha el cumpra
il Russhof (il Plantahof odiern) ad Eigias-
Landquart. Il 1841 ha avert Ludwig Do-
menic Riz 3 Porta da Guarda, avdant a
Sarn, il café-restaurant Dominique al
Nevskij-Prospekt a Son Petersburg; quest
local modern ¢ sa sviluppa ad in center
gastronomic e — grazia a 'atmosfera em-
pernaivla ed als buns pretschs —ad in lieu
d’inscunter dals intellectuals, litterats,
students ed uffiziants (serra il 1917). Al
Nevskij-Prospekt sa chattava era il Café
Chinois da Tobias Branger e da Salomon
Wolf da Tavau; quest café ha gi sia fluri-
ziun tranter il 1830 ed il 1860. A medem
temp ha funda in auter vischin da Tavau,
Johann Luzius Isler, la pastizaria Isler e
pli tard ina fatschenta d’aua minerala a
Son Petersburg. Ses descendents han ma-
na la libraria tudestga Isler al Nevskij-
Prospekt. Enturn il 1850 han ils frars Jo-
hann e Hans Bernhard da Tain funda il
café-restaurant Bernhard, tenor il model
da Riz 4 Porta. Il 1827 ha avert Linard
Michael da Vargistagn ina pastizaria. Ses
successur, Moritz Conradi d’Andeer, ha
funda la fabrica da tschigulatta Conradi.
Il 1887 ha funda in auter Conradi,
ch’aveva surpiglia I'interpresa, ina fabri-
ca da schelatina. Enturn il 1850 eran ils
daTavau la pli ferma gruppa d’emigrants
grischuns a Son Petersburg, suandads
dals da Schons, da la Mantogna e da
Tain.

Ils descendents dals piuniers da la se-
gunda e terza generaziun han alura
tscherni diversas professiuns, la plipart ¢
perd sa deditgada al commerzi. Els en
stads ils pli activs en la colonia svizra a
Son Petersburg ch’aveva funda gia il
1814 ina societad caritativa per gidar ils
cumpatriots crudads en paupradad. La
Societad d’agid vicendaivel, fundada il
1880 dals Svizzers a Son Petersburg, ge-
rava ina chasa da guvernantas e fantschel-
las, in asil da vegls ed ina chasa d’uffants.
Il mecen principal da questa societad ¢
std Moritz Conradi. Il 1890 ha ses figl
Viktor investi 1000 rubels en I'avertura
da la chasa svizra sin l'insla Vasilij.

Blers Grischuns han banduna Son Pe-
tersburg  durant 'Emprima  Guerra
mundiala (oravant tut il 1917). La pli-
part ha pers tut la facultad en consequen-
za da la statalisaziun da lur possess. Vik-
tor Conradi ¢ vegnl assassind dals bol-
schevics il 1918. Ses nev Moritz ha pren-
di vendetga ed ha assassina il delega so-
vietic Vaclav Vorovsky ils 10 da matg
1923 a Losanna. Martin Bundi

Lurden dals premonstratens e ses operar en il Grischun

M Lurden dals premonstratens & vegni
funda il 1120 da s. Norbert a Prémontré
sper Laon (Picardie). Lurden, obliga a
las reglas da s. Augustin, sa deditgava
al predegiar ed ad ina vita claustrala
severa. A I'entschatta aveva l'urden
era numerus fraters laics che s’occu-
pavan da I'agricultura e da I'artisanat.
Durant ils emprims tschientaners devi
era in urden da mungias premonstra-
tensas. En Svizra & l'urden sinstalla
I'emprim al Lac de Joux en il Giura; las
emprimas abazias da Humilimont e Bel-
lelay én vegnidas fundadas enturn il
1137. Lonn 1140 ¢én muntgs da quest
urden probablamain vegnids a S. Gliezi/
Cuira, nua ch'igl existiva gia dapi il temp
medieval tempriv ina communitad spiri-
tuala che viveva tenor reglas claustralas;
attestada ¢ la preschientscha dals pre-
monstratens il 1149 cun il renviament a
las reglas da s. Augustin. Prendi dimora
han els probablamain sut I'uvestg Kon-
rad von Biberegg ch’era in fautur da la
claustra da premonstratens a Roggen-
burg en Baviera. Il 1209 appartegneva a
S. Gliezi era la claustra da S. Hilari/Cui-
ra ch’era situada sin ina terrassa da la vart
sanestra da la Plessur ed en la quala vive-
van mungias en clausura. A partir da S.
Gliezi han muntgs premonstratens fun-
daa Curvalda sper la baselgia da S. Maria
ina nova claustra. UAugeria silva (guaud
d’ischis), sco quai che la regiun da la Val
Curvalda vegniva numnada da quel
temp, era ina vasta cuntrada da guaud si-
tuada sin territori dals signurs de Vaz. En
questlieu han ils premonstratens cumen-
za a runcar il guaud, urbarisar il terren,
introducir la cultivaziun dad ers ed a se-
girar e promover cun lur ospizi la via vers
sid (Via Sura). La lavur da runcada era
'ovra dals fraters laics e da purs subdits
purs libers ch’eran sa mess sut la protec-
ziun da 'immunitad claustrala. A Cur-
valda existiva oriundamain durant ca.
100 onns era ina claustra da mungias.
Lonn 1206 han muntgs da Curvalda
funda a Turitg la claustra da premonstra-
tens da Riiti ch’e sa sviluppada en il temp
medieval tardiv ad in dals centers econo-
mics impurtants. A partir da Curvalda
han els era funda il 1222 la claustrada S.
Giachen a Claustra. Il lieu entadim il
Partenz sa numnava quella giada simpla-
main S. Giachen en il guaud (in silva),
quai ch’¢ in’ulteriura cumprova che la co-
lonisaziun per propi ha cumenzi en
quest lieu pir cun la fundaziun da la
claustra. Sco en la Val Curvalda han purs
rumantschs runca e colonisa quest terri-
tori; da quai dattan perditga ils numerus
nums rumantschs da lieus e cultiras. Pir
en il decurs dal temp medieval tardiv ¢
vegnida integrada en il process da colo-
nisaziun era glieud da lingua tudestga.
Ils temps da fluriziun da 'urden dals
premonstratens én stads il 12avel ed il
13avel tschientaner, cura che lur mem-
bers sa distinguevan tras lur fervenza re-
ligiusa e lur activitads per la furmaziun
da la cuntrada. La crisa agricula ed ina
morala per part degressiva durant il temp
medieval tardiv han mess plaun a plaun
las claustras en ruina. Durant il temp da
la refurmaziun én vegnidas serradas tran-

ter il 1525 ed il 1530 la claustra da Riiti

La baselgia da s. Gliezi a Cuira furmava antruras ina claustra da premonstratens.

e trais claustras en il Giura ed il 1548 era
il convent a Claustra. A partir dal 1536 ¢
la claustra da Curvalda ida pli e pli en de-
cadenza. En il decurs da la Revoluziun
franzosa ¢n alura vegnidas schliadas las
davosas claustras da premonstratens,
tranter quellas il 1797 Bellelay e Grand-
court, il 1804 S. Gliezi/Cuira ed il 1807
Curvalda. Martin Bundi

Son Gliezi
Baselgia ed anteriura claustra da pre-
monstratens a Cuira. Dal temp medieval
tempriv n'existan naginas funtaunas segi-
ras davart la baselgia, da la quala ins ave-
va engula gia avant 'onn 821 las reliquias
das. Gliezi. Enturn'onn 800 para d’avair
existi a Son Gliezi ina congregaziun che
viveva tenor las reglas claustralas e che
manava ina scola da spirituals. Era il
scriptori curretic dal temp carolingic sa
chattava probablamain a S. Gliezi. 1l
1149 én attestads premonstratens ch’eran
sa domiciliads probablamain pauc avant
a S. Gliezi. Lur convent era ina filiala da
Roggenburg en Baviera ed appartegneva
ala provinza svabaisa da'urden respectiv.
Il preses cumpara 'emprim sco priur, il
1156 sco prevost ed a partir dal 1186/91
sco avat, malgra ch’il chapitel general ave-
va conferi pir il 1453 a la claustra da Son
Gliezi il status d’ina abazia. Durant la re-
furmaziun ¢ vegni executa il 1529 l'avat
Theodul Schlegel e la claustra ¢ vegnida
messa sut curatella da la Lia da la Chadé.
I1 1539 ¢én ils bains claustrals vegnids at-
tribuids sco feuds ereditars als vischins da

Paders premonstratens en in codex da ca. 1500.

Cuira. Il convent ¢ s’exilia a Bendern/FL,
nua chel ¢ sa reduci a paucs commem-
bers. Las stentas energicas interprendidas
da vart da la Chasa Habsburg per restitu-
ir la claustra han pussibilita il 1636 il re-
turn da quella a S. Gliezi. Suenter la dis-
soluziun dal convent il 1806 ¢ sa domici-
liada ina congregaziun da redemtorists da
Babenhausen (Baviera) a S. Gliezi. Suen-
ter lur exiliaziun ¢ ida la baselgia il medem
onn al Seminari da spirituals bandischa
da Meraun.

Il possess da S. Gliezi era concentrd a
Cuira (chasas, curts, prada, vignas), en la
Val dal Rain da Cuira, en il Scanvetg ed
en la Val da Curvalda; ultra da quai ave-
va S. Gliezi era possess pli lontans (Ben-
dern, curta Rankweil/Vorarlberge.a.). A
la claustra da Cuira era annecta il con-
vent da mungias da S. Hilari, menziuna
i1 1209 e per la davosa giada il 1347. Da-
speras sa chattava la chaplutta da S. An-
toni, documentada a medem temp sco
possess da S. Gliezi, cun ses ospital per le-
prus. I1 1154 ha attribui I'uvestg in ulte-
riur ospital da Cuira a la claustra, num-
nadamain quel da S. Martin. Vers la fin
dal 14avel tschientaner ha alura surpiglia
la citad da Cuira omadus ospitals. A I'at-
tribuziun dal 1154 appartegneva la ba-
selgia da 'anteriura claustra da mungias
a Mistail. Il 1282 ha la claustra stui ba-
rattar quella, ensemen cun la plipart dal
possess respectiv, cunter la baselgia epi-
scopala privata a Sagogn. Il 1156 ha affi-
dal'uvestgladirecziun dal convent da ca-
nonissas a Cazas ad in priur da la claustra
da S. Gliezi, promovida oravant tut dals
signurs da Belmont ch’avevan 14 lur fos-
sa. La baselgia da S. Gliezi sa basa sin ina
memoria da s. Andrea dal quart tschien-
taner tardiv. Da ledifizi carolingic cun
sala a trais apsidas (probablamain da
Iemprima mesadad dal 8avel tschienta-
ner) ¢ sa mantegnida sulettamain la crip-
ta (emprima mesadad dal 8avel tschien-
taner), destinada a la veneraziun dal pa-
trun. La chombra sepulcrala annexa
(P'uschenumnada chombra d’Emerita)
para d’esser pli giuvna. Chats da fossas
conferman la funcziun da Son Gliezi sco
baselgia sepulcrala dals Zaccons/Victo-
rids. Ledifizi romanic ha vivi il 1252 la
translocaziun da las reliquias das. Gliezi,
rescuvertas il 1108, il 1295 ina reconse-
craziun en onur dals ss. Andrea e Gliezi,
da la s. Emerita ¢ da Numnasontga.
Suenter reconstrucziuns da la baselgia e

da la claustra en il temp gotic tardiv, han
ins cuntanschiil 1811 cun ’auzament da
entir cumplex il stadi architectonic ac-
tual. Florian Hitz

Son Hilari
Anteriura claustra a Cuira, situada sin la
spunda dal Pizokel sur il Sand, tudestg
Sankt Hilarien. La baselgia ¢ probabla-
main vegnida erigida enturn'onn 700 (u
pli baud?) e sa chattava dador la citad. El-
la ¢ attestada pliras giadas enturn 'onn
800 sco Furtunes, il posteriur lieu da la
claustra ed anteriur lieu da pelegrinadi.
Enturn 'onn 830 era ella in bain roial,
regala 'onn 958 da I'imperatur Otto I,
ensemen cun la curt, a la curia episcopa-
la. 11 1150 ¢ la claustra vegnida occupa-
da da mungias premonstratensas sut la
direcziun spirituala da S. Gliezi. Il 1209
¢ passada la baselgia a la claustra da S.
Gliezi. Attestada la davosa giada il 1347,
¢ S. Hilari alura vegnl banduna e schlia
sut linfluenza da la refurmaziun. Il
1538/39 én ids ils bains da S. Hilari sco
feuds ereditars als burgais da Cuira, pli
tard a privats. Dapi il 1899 appartegna la
baselgia da S. Hilari al Seminari da spiri-
tuals S. Gliezi. Adolf Collenberg

Curvalda

Veglia abazia premonstratensa (preposi-
tura fin il 1446) en la vischnanca da Cur-
valda. Filiala da I'abazia da Roggenburg
(Baviera). Claustra-mamma da S. Gia-
chen/Claustra e fin il 1230 da Riiti/ZH,
provinza (circaria) da Svevia. 1149 in sil-
va Augeria, 1191-1275 de Curwalde.
Patrocinis: S. Maria e S. Mitgel. Labazia,
fundada enturn il 1150, ¢ vegnida ban-
dunada suenter la refurmaziun e serrada
ufhizialmain il 1803/07.

La fundaziun legendara da Curvalda
tras ils baruns de Vaz para plausibla. Ils
de Vaz, donaturs principals da la claustra,
eran avugads ecclesiastics e vegnivan in-
humads, sco quai ch’ina exchavaziun dal
1968 cumprova, en la claustra. Lur suc-
cessurs én stads ils conts von Toggenburg
fin il 1436, alura ils von Montfort fin il
1466/70, ils von Matsch tranter il 1471
ed il 1477 ed ils de Habsburg-Austria a
partir dal 1477. Il coc da la donaziun, la
baselgia da Nossadunna, appartegneva il
1149 giaal’abaziadaS. Gliezi/Cuira. Ina
revolta dals confrars laics para d’avair
provoca il 1208 la partenza dal prevost e
da ses fidaivels sco era la fundaziun da la

prepositura da Riiti. En ils onns 1208 ¢
1311 én attestadas canonissas a Curval-
da; la baselgia da S. Maria e S. Clau,
construida en il 13avel tschientaner sco
successura da la baselgia da S. Maria dal
1149, vegn attribuida a quellas. Ses chor
flanca da duas turs ha conferi a la basel-
gia in aspect caracteristic e visibel fin via-
den il 19avel tschientaner. A partir dal
1210 ha Curvalda possess in ospital cun
in‘atgna chaplutta. La baselgia dal con-
vent dals canonis, deditgada a s. Mitgel
(pli tard a s. Maria e s. Mitgel) ed erigida
en stil romanic enturn il 1250 var 250 m
al nord da la baselgia da S. Maria, ¢ da-
ventada victima d’in incendi il 1472. El-
la & vegnida remplazzada tras la baselgia-
sala anc oz existenta, construida en stil
gotic tardiv e consecrada il 1502. Ils al-
tars cuntegnan retabels da la Germania
dal Sid e las picturas muralas én attribui-
das al Maister da Vuorz. La chasa annexa
dal’avat, construida en furma da tur, da-
tescha dal 15avel tschientaner. 11 1527 ha
il cumin da Curvalda, ch’aveva adopta
parzialmain la cretta refurmada, avugada
e confisca ils edifizis da I’abazia ed aliena
ses bains. Il 1536 aveva Curvalda mo pli
in avat titular (senza convent) ch’¢ vegni
substitui il 1600 tras in administratur,
nomina da I'abazia-mamma da Roggen-
burg ch’aveva era surpiglia ils debits cre-
schents da Curvalda. Suenter la dissolu-
ziun da Roggenburg il 1803 ¢n ils bains
patrimonials restants da Curvalda pas-
sadas al Seminari da spirituals S. Gliezi/
Cuira ed il 1877 da quest a la plaiv cato-
lica da Curvalda.

La culegna en la Val da Curvalda, che
s'extendeva dal nord da Malix fin a Par-
pan, era sortida da 'urbarisaziun promo-
vida tras la claustra en il 13avel tschien-
taner. Documents cumprovan chella
aveva oriundamain era possess en la
Tumleastga, en il Scanvetg ed en la Val
dal Rain da Cuira sco era auters, main
impurtants, a Vaz ed en la Val d’Alvra. La
claustra era sa separada suenter pauc
temp da la plipart da ses emprims ac-
quists en la Rezia Sut ed ella aveva adina
in’atgna economia cun atgnas alps. Ils
possess pli lontans ils pli impurtants eran
las migiurias a S. Margreta/Cuira, Maia-
villa ed Altenstadt (Feldkirch). La giuris-
dicziun bassa abaziala ¢ stada probabla-
main ina da las premissas fundamentalas
per la creaziun dal cumin da Curvalda.
Enturn il 1500 consistiva la plipart dals
bains claustrals da feuds purils ereditars,
entant che Curvalda aveva concedi paucs
decennis pli baud feuds liads ad in con-
tract da fictanza (tudestg Schupflehen).
Malgra ils sforzs constants dals servs
claustrals per meglierar lur status giuri-
dic, han subsisti restanzas da sclavitid fin
a I'entschatta dal 16avel tschientaner.

Florian Hitz

Claustra-Serneus
La prepositura dals premonstratens da S.
Giachen, fundada sco filiala da Curvalda
tranter il 1208 ed il 1222, legada ed avu-
gada probablamain dals baruns de Vaz,
aveva il domini feudal sur ils abitants da
Claustra. Il 1482 ¢ vegnida incorporada
la baselgia parochiala da S. Luregn a Saas
en la prepositura da S. Giachen, schliada
durant la refurmaziun il 1526. Il medem
onn ¢ il possess da la claustra vegni secu-
larisa e transfurma en in bain-pravenda.
En la part al sidost da la baselgia paro-
chiala evangelica (anteriura baselgia
claustrala) han ins chattd fastizs proba-
bels da la claustra. Florian Hitz

La varietad linguistica dal rumantsch

Dialects, idioms e lingua da scrittira unifitgada

Il rumantsch dal Grischun sa divida en
tschintg intschess dialectals cun mint-
gamai in'atgna lingua da scrittira che
cuvra ils dialects locals. Dal vest a
I'ost en quai: il sursilvan en Surselva
(Val dal Rain Anteriur e Lumnezia), il
sutsilvan en parts da l'intschess dal
Rain Posteriur (Schons, Tumleastga), il
surmiran en la Val d'Alvra (Sutses) ed
en Surses, ils idioms ladins puter en
I'Engiadin’Ota e vallader en I'Engiadi-
naBassa (cunil jauer discurrienlaVal
Miistair). Dapi il 1982 exista il ru-
mantsch grischun sco lingua da scrit-
tira unifitgada per il diever surregiu-
nal.

Sursilvan

Idiom da la Surselva, lingua da scrittira e
dialects da la Val dal Rain Anteriur. Lin-
tschess da diever dal sursilvan scrit cum-
piglia la Surselva (Cadi, Lumnezia, Fop-
pa) ed Il Plaun. La basa dal sursilvan fur-
ma il latin vulgar ch’¢ entra en Surselva
cun ils invasurs romans 'onn 15. a.C. e
ch’e sa maschada cun las linguas dals co-
lonists preromans (per exempel groma).
Gia baud ¢én sa fatgas valair era influen-
zas germanas (per exempel baun, tudestg
Bank; ualti, tudestg svizzer: gwaltig/
ziemlich; gleiti, tudestg svizzer: geleitig,
gleiti/bald).

11 1611 ha stgafhi Steffan Gabriel cun
ses «Ilg vér sulaz da pievel giuvan» (duc-
trina cristiana) ed il 1615 Gion Antoni
Calvenzano cun ses «Cuort muossa-
ment» (catechissem) ina varianta refur-
mada respectivamain ina catolica da la
lingua da scrittira sursilvana. La varianta
catolica sa basa sin il dialect da Mustér,
ils singuls dialects sursilvans (Medel, Tu-
jetsch, Breil, Foppa, Lumnezia) diverge-
schan dentant pulitamain in da l'auter.
Atgnadads dal sursilvan ¢én il mantegni-
ment dal diftong latin accentua au (per
exempel aur, taur) e dal nominativ plural
masculin latin -7 en las furmas regularas
dal particip perfect e da'adjectiv (umens
amai, capi, temi), la sperdita dals pro-
noms nunaccentuads (excepta il pronom
reflexiv «se») en la lingua moderna (sur-
silvan vegl: defenda a las pertgira), il -s
predicativ (per exempel el ei ferms) e la
finiziun -e/ per la conjugaziun dals verbs
en 'emprima persuna singular preschent
ed en 'imperfect indicativ (per exempel
jeu contel, mavel). Carli Tomaschett

Sutsilvan
Idiom da la Sutselva, lingua da scrittira e
dialects da la Val dal Rain Posteriur. Lin-
tschess dialectal tanscha da Trin a Calan-
tgil e cumpiglia Il Plaun, parts da la Tum-
leastga, la Mantogna e la Muntogna da
Schons, quel da diever dal sutsilvan scrit
da Calantgil fin e senza Giuvaulta (Il
Plaun fa part da I'intschess da diever dal
sursilvan scrit). Il sutsilvan sa basa sin il
latin vulgar, entrd en questas regiuns cun
ils invasurs romans 'onn 15 a.C. El fur-
ma, ensemen cun il surmiran, la part ru-
mantscha dal Grischun Central. Ferma
erosiun dal sutsilvan dapi la germanisa-
ziun da Panaduz e da Seglias enturn il
1900, survivenza parziala oravant tut a
Trin, a Domat, a Razén e sin la Munto-
gna da Schons. Il sutsilvan ¢ vegni codi-
fitga pir en ils onns 1916/17 e scrit defi-
nitivamain pir a partir dal 1943 (Giusep-

Furmaziun dal rumantsch grischun tenor il princip da maioritad.

[ Sursilvan

Sutsilvan
I Surmiran

[ Puter

* | Vallader

Derasaziun dals tschintg idioms da scrittira regiunals:

Vischnancas ch'appartegnan dialectalmain al Grischun central, ma che dovran il sursilvan sco lingua da scrittira

B Vischnancas ch'appartegnan dialectalmain al Grischun central, ma che dovran il puter sco lingua da scrittira

Lintschess tradiziunal dals tschintg idioms.

pe Gangale). Atgnadads lexicalas dal sut-
silvan en per exempel fri (detg) e baglia-
far (discurrer). Il Plaun e parts dala Tum-
leastga han conserva — sco il sursilvan — il
diftong latin au, uschiglio o (aura/ora,
stau/sto). Tut l'intschess sutsilvan pre-
schenta il monoftong latin e (mesa, ste-
la). Dal sufhix latin -anu resultan las pro-
nunzias -on, -eum, -6n, -aun ed -an (en
silba averta), per exempel en la furma
scritta Ziran, tana. Autras particularitads
dal sutsilvan en: la palatalisaziun dals in-
finitivs sin -are, precedids da -g/- e -gi- en
I1 Plaun (maglier), en la Tumleastga ed en
la Val Schons (rasgear), l'infinitiv dals
verbs cun accent final senza -r dador la
Viamala (vurdd, tumé), 'emprima per-
suna da paucs verbs frequents sin -# (jou
sunt, vont), il futur cun auxiliar (jou
vignt ad aver, ad easser), il pronom pos-
sessiv cun artitgel (la mi’sora), la substi-
tuziun generala dal -g/- tras -j- (feglia >
feja) ed il svilup tendenzial da I'é secun-
dar a Preaz e Sarn ad 7 (bavo > bavii).
Kuno Widmer

Sutselva
Quest term istoric-geografic cumpiglia
parts da l'intschess dal Rain Anteriur e
dal Rain Posteriur e s'extenda dal guaud
da Flem («sut la selva» da Flem) a 'ost da
las Auas Sparsas a Mulin (vischnanca da
Trin) fin en la Val Schons. Lidiom da la
Sutselva, il sutsilvan, discurri parzial-
main anc en las vischnancas dad Il Plaun
(Trin, Tumein, Domat, Panaduz, Ra-
zén), da la Tumleastga, da la Mantogna e
dala Val Schons cunfinescha a Trin/Flem
cun l'idiom da la Surselva, il sursilvan.

Princip

Usche lunsch che las tschintg vischnan-
cas dad Il Plaun sa servan en scrit da la
lingua rumantscha, dovran ellas dentant
tradiziunalmain il sursilvan che vegn era
instrui en scola (Trin & sa decidi il
2007/08 d’introducir il rumantsch gri-
schun sco lingua d’alfabetisaziun). Il sut-
silvan & — sper il puter en 'Engiadin’Ota
— periclitd il pli ferm, quai ch’¢ d’attribu-
ir (almain per part) al fatg ck’ins ha in-
troduci en il 19avel tschientaner il tu-
destg sco lingua d’instrucziun en scola
primara. En ils onns 1943-48 aveva
empruva Giuseppe Gangale da rinforzar
il sutsilvan cun standardisar I'idiom e
fundar scolinas rumantschas en la regiun
dal Rain Posteriur, in’acziun pauc effica-
zia. Dapli success han gi la standardisa-
ziun posteriura dal sutsilvan e I'ediziun
d’in vocabulari sutsilvan, da meds d’in-
strucziun («La Scoletta» e.a.) e d’ina ga-
setta emnila («La Punt»).  Martin Bundi

Surmiran

Idiom da Surmeir (regiuns «sur il Meir»/
Schyn), lingua da scrittira e dialects da la
vallada da la Gelgia (Surses) e da la part
rumantscha da la Val d’Alvra (Sotses). 1l
surmiran sa basa sin il latin vulgar ch’e
entrd en questas regiuns cun ils invasurs
romans 'onn 15 a.C. e ch’¢ sa maschada
cun las linguas preromanas. El furma en-
semen cun il sutsilvan la part rumantscha
dal Grischun Central e fa linguistica-
main la punt tranter il ladin ed il sursil-
van, reunind elements dad omaduas va-
riantas (per exempel scumanzar/antsche-
ver, pansar/patartger), dasperas particu-
laritads lexicalas sco ils adverbs angal
(mo, be) e mecta (detg).

Enil 17avel/18avel tschientaner cum-
paran singulas scrittiras religiusas en la
lingua dal Surses. Enturn il 1850 vegnan
erastampads intgins cudeschs dascolaen
surmiran. Ils emprims texts litterars en la
lingua surmirana vegnan dentant publi-
tgads pir a I'entschatta dals onns 1920.
Atgnadads foneticas da la furma scritta
surmirana, che sa basa sin il dialect da
Mon e Stierva, ¢n ils diftongs e, ou (per
exempel meir, vousch, pronunziads en
Surses mecr, vocsch [eliminaziun dal dif-
tong], en Sotses moir, veusch/vausch).
Tipic per il surmiran ¢ la palatalisaziun
dals infinitivs sin -are, precedids da -gn-
e -tg- (bugnier, fitgier, dialectal fitgear),

LR, FACTS&FIGURES

la finiziun velara -n¢ (bung, tgang) ed il
vocal dal prefix in- (anturn, amprender),
en pli la reducziun da qua- a ca- en Sur-
ses (catter, cal), variantas per -zg en Sot-
ses (Surses: fatg; Bravuogn fin Lantsch:
faz; Vaz: fatsch), il futur sintetic ed ana-
litic (ia giaro/niro sper ia vign ad eir/
neir), il pronom possessiv cun artitgel
(igls noss frars) e la posiziun speziala da
Bravuogn e Beiva, influenzads dal puter
respectivamain dal bregagliot.

Kuno Widmer

Ladin
Varietad engiadinaisa da la lingua ru-
mantscha cun ils dus idioms puter e val-
lader. Lintschess dal puter cumpiglia
I'Engiadin’Ota da Cinuos-chel a Segl,
quel dal vallader 'Engiadina Bassa e la
Val Miistair (dialect jauer). Il puter scrit
¢ sextendi per motivs confessiunals (re-
furmaziun) fin a Bravuogn (il bargunse-
gner appartegna perd dialectalmain al
Surmeir), nua ch’el vegn era instrul en
scola. Il ladin sa basa sin il latin vulgar,
penetra en questas regiuns cun ils inva-
surs romans I'onn 15 a.C. Sper derivats
latin han survivi qua era insaquants pleds
preromans e retics (per exempel crap,
grusaida). Il num «ladin» sa referescha en
ils stampats engiadinais dal 16avel
tschientaner a las linguas neolatinas (Ja-
chiam Bifrun) sco eraalalingua da’En-
giadina (Durich Chiampell). Cun sia
«Chianzun dalla guerra dalg Chiaste da
Miis» (1527) passa Gian Travers da Zuoz
per lemprim autur rumantsch docu-
mentd. La translaziun e la stampa dal
«Nouf Sainc Testamaint» tras Bifrun
(1560) en puter e dad «Un cudesch da
psalms» tras Chiampell en vallader
(1562) marcan la fundaziun da las lin-
guas scrittas per 'Engiadin’Ota e 'Engia-
dina Bassa. Tratgs caracteristics dal ladin
en ils suns 7 (miir) ed ¢ (6gl), derivats dal
latin U ed O ch’en sa sviluppads en tut
ils auters idioms ad 7/« respectivamain ad
elifie, en pli la persistenza (teoretica) dal
passd defini (eu/eau chantet, i/a fiit) e
I'imperativ negativ (nun ir!). Cun la fin
da la perioda italianisanta (1910/20) sa
fa valair dapli il tudestg, oravant tut il
dialect svizzer che remplazza il tirolais
ch’ha furni pleds sco «chindel», «schai-
bgia» ed auters pli. Il vallader ed il puter
sa distinguan da lur vart tras particulari-

tads lexicalas (per exempel cumiin/vschi-
nauncha, gial/chsd). Il puter ha midal’A
latin lung en silba averta (tip casa) en e
(chesa) e conserva la grafia -aun da latin
-anu (per exempel paun, pronunzid -em/-
-dm, jauer -aun). Kuno Widmer

Rumantsch Grischun

Lingua da scrittira unifitgada per I'entir
intschess rumantsch, elavurada il 1981—
82 dal romanist Heinrich Schmid da Tu-
ritg per incumbensa da la Lia Ruman-
tscha. I1 1982 ha Schmid preschenta sias
«Richtlinien fiir die Gestaltung einer ge-
samtbiindnerromanischen Schriftspra-
che Rumantsch Grischun», ina collec-
ziun da reglas e recumandaziuns per la
fonologia, morfologia, sintaxa e lexicolo-
gia dal rumantsch grischun. Sco lingua
da punt sa basa il rumantsch grischun
principalmain sin il sursilvan, il vallader
ed il surmiran, resguarda pero era ils dus
auters idioms numericamain pli pi-
tschens, il puter ed il sutsilvan, sco era ils
dialects regiunals e locals. Il rumantsch
grischun ¢ vegni construi tenor il princip
da maioritad: el sa referescha tant sco
pussaivel alas furmas scrittas cuminaivlas
a la plipart dals trais respectivamain dals
tschintg idioms rumantschs. Dapi il
1983 elavurescha la Lia Rumantscha la
basa linguistica dal rumantsch grischun
(fin il 1991 sco project dal Fond naziu-
nal svizzer per la perscrutaziun scientifi-
ca). 11 1985 ¢ cumpari il «Pledari ru-
mantsch  grischun-tudestg/tudestg-ru-
mantsch grischun» cun ina grammatica
elementara dal rumantsch grischun. II
1993 ha la Lia Rumantscha publitga sut
il titel «Pledari Grond» (PG) sia entira
banca da datas linguisticas: 'emprim en
furma stampada, dapi il 2001 en furma
da CD-ROM e dapi il 2006, en collavu-
raziun cun la Giuventetgna Ruman-
tscha, era sin internet.

Il concept linguistic dal rumantsch
grischun ¢ sa cumprova en la pratica. I
rumantsch grischun ha sviluppa in’auto-
dinamica ed ha conquista ils pli diffe-
rents champs da diever. La Confedera-
ziun applitgescha la lingua da scrittira
unifitgada per tut ils texts ufhzials dapi il
1986 respectivamain il 1996, il chantun
Grischun dapi il 1996 respectivamain il
2001. Sin il plaun regiunal e communal
percunter predomineschan ils idioms. La
Lia Rumantscha dovra il rumantsch gri-
schun dapi il 1986 respectivamain il
1994 sco lingua administrativa. Ils meds
da massa stampads ed electronics ru-
mantschs fan diever dal rumantsch gri-
schun per differentas contribuziuns, ora-
vant tut da caracter surregiunal.

Sco emprim’ovra pli gronda en ru-
mantsch grischun ¢ vegnida creada en ils
onns 1987-93 I'«Ars Helvetica» (en 12
toms), dapi ils onns 1990 elavura ina
squadra da redacziun il «Lexicon istoric
retic» (LIR), in’ediziun rumantscha dal
«Historisches Lexikon der Schweiz»
(HLS) en dus toms cun resguard spezial
da lintschess retic-grischun. Menziun
speziala meritan ultra da quai I'dstorgia
Grischuna» (2003), I'emprima istorgia
cumplessiva dal Grischun en lingua ru-
mantscha, sco era il «<Microsoft Office»
en versiun rumantscha.

La posiziun da la lingua da scrittira
unifitgada en scola resta dispitaivla. Da-
piil 2007 pon las scolas rumantschas ele-
ger tranter 'idiom ed il rumantsch gri-
schun sco lingua d’instrucziun.

Manfred Gross / red.

